
MATEUSVA'EA OMOMBE'U JESUS CRISTO'GA
O Evangelho de Mateus

Jesus Cristo'ga ramonhava'ea
(Lucas 3.23-38)

1 Agwa ko Jesus Cristo'ga ramonhava'ea mombe'ua. Ymyah{i Tupana'ga e'i Jesus
Cristo'ga pe: “Eko ti ganduvihavuhuhetero Cristoramo,” ei ga hako. Cristo xa'e nhande
Jesus'ga pe a'ero. A'ereki ga nhanderuvihavuhuhete'ga. Jesus'ga ko Daviva'ea rakykwe-
poharamo Abradova'ea rakykwepoharamo no.
2Ymyahii Abradova'ea Isaqueva'ea po'ria hako.

[saqueva'ea JacOva'ea po'ria.

JacoOva'ea Juddva'ea po'ria Juddva'ea irliva'ea po'ria no.

3 Juddva'ea Peresva'ea po'ria Zerava'ea po'ria no. Tamarva'ea Peresva'ea yembora
Zerava'ea yembora no.

Peresva'ea Esromva'ea po'ria.

Esromva'ea Ardova'ea po'ria.

4 Ardova'ea Aminadabeva'ea po'ria.

Aminadabeva'ea Nasomva'ea po'ria.

Nasomva'ea Salmomva'ea po'ria.

>Salmomva'ea Boazva'ea po'ria. Raabeva'ea Boazva'ea yembora.

Boazva'ea Obedeva'ea po'ria. Ruteva'ea Obedeva'ea yembora.

Obedeva'ea Jesséva'ea po'ria.

6Jesséva'ea Daviva'ea po'ria. Daviva'ea israelitasva'ea ruvihavuhuva'ea.

Daviva'ea Salomdova'eapo'ria. Uriasva'ea rembirekokwerava'ea Salomadova'ea yembora.
A'ereki Daviva'ea hembireko ahe pavéi.

7Salomadova'ea Robodova'ea po'ria.

Robodova'ea Abiasva'ea po'ria.

Abiasva'ea Asava'ea po'ria.

8 Asava'ea Josafdva'ea po'ria.

Josafava'ea Jordova'ea po'ria.

Jordova'ea Uziasva'ea ramonhava'ea.

9Uziasva'ea Jotdova'ea po'ria.

Jotdova'ea Acazva'ea po'ria.

Acazva'ea Ezequiasva'ea po'ria.

10Ezequiasva'ea Manassésva'ea po'ria.

Manassésva'ea Amomva'ea po'ria.

Amomva'ea Josiasva'ea po'ria.

11 Josiasva'ea Jeconiasva'ea po'ria Jeconiasva'ea irfiva'ea po'ria no. A'ea rupi Ba-
bildniapeva'ea ruri otavuka Josiasva'ea re'yjava'ea pe ahe rerogwovo ogwyri pe
he'yjuhuva'ea rerogwovo ahe mombytavo pevo.

12 Babiloniapeva'ea ahe rerohoré Babildnia pe Jeconiasva'ea Salatielva'ea po'ria.
Salatielva'ea Zorobabelva'ea po'ria.

13Zorobabelva'ea Abiudeva'ea po'ria.

Abiudeva'ea Eliaquimva'ea po'ria.

Eliaquimva'ea Azorva'ea po'ria.

14 Azorva'ea Sadoqueva'ea po'ria.

Sadoqueva'ea Aquimva'ea po'ria.

Aquimva'ea Eliudeva'ea po'ria.

15 Eliudeva'ea Eleazarva'ea po'ria.

Eleazarva'ea Matdva'ea po'ria.

Matava'ea JacGva'ea po'ria.

16 Jacdva'ea Joséva'ea po'ria. Joséva'ea Mariava'ea rembirekokwerava'ea. Mariava'ea
ombo'a Jesus'ga. Ga ko Cristoramo Tupana'ga remimbuhurukaramo.

Naha ko Jesus Cristo'ga ramonha mombe'ua.

17 Imbokwara'ara'arajavame catorze ko Abradova'ea rakykwepoharava'ea
ojopy'rupy'ruavo. Aeré Daviva'ea ari. Daviva'ea ariré imbokwara'ara'ara‘javame
catorze ko Daviva'ea rakykwepoharava'ea ojopy'rupy'ruavo no. Aeré Josiasva'ea
ari. BabilOGniapeva'ea Josiasva'ea re'yjava'ea rerohoi BabilOonia pe. Ahe rerohoré
imbokwara'ara'ara’javame catorze ko aherakykwepoharava'ea ojopy'rupy'ruavo no.
Aeré Cristo'ga ari.

Jesus Cristo'ga aragwera
(Lucas 2.1-7)

18 Jesus Cristo'ga aragwera ko naha. Jesus'ga yembora rera ko Maria. Mariava'ea
po'ria ahe'yembora pavéi omondo Mariava'ea Joséva'ea pe tahembireko ti héa ga pavéi
javo. Joséva'ea rembirekoa renonde Tupana'ga ra'uvapyryva Mariava'ea momburu'ai.
19 Hembireko gweri Joséva'ea Mariava'ea pavéi. Emo ikwahavame ahepuru'a Joséva'ea
ojapyaka mara ti nehé javo. A'ero okokatuavo gwaramo ahe ei oyvyteri pe: “Apohi
po ti ji héa hugwi a'ero neh&. Ndapotari reki ji h€ambotegwetea,” ei ahe. “Nura po ti ji
pohinhimimi héa hugwi héa mombe'ue'yma ga pe,” ei ahe oyvyteri pe.

20 A'ea rehe ahe japyakai. Kiro ahe kiri. A'ea rupi Tupana'gapyrive'ga yvagipeve'ga
jipiukari Joséva'ea pe. Joséva'ea gwepia katu Tupana'gapyrive'ga okiri pe a'ero.

—Terekyhyji ti enhimbirekohava hugwi Daviva'ea rakykwepoharamo, ei ga Joséva'ea
pe. A'ereki pyry nde héa rerekoi. A'ereki Tupana'ga ra'uvapyryva h&a momburu'a,
ei ga. 21 Aeré po ti héa gwa'yra'ga mbo'ari nehé, ei ga. A'ero ti eno héara'yra'ga rehe
Jesus. Ereki ga ko ahembopiro'yhara'ga. Na tuhé, ei ga. Ombopiro'y po ti ga ojiheve'ga
gandekote'varuhua hugwi nehé, ei ga. Hahye'yma pe po ti ga ga nderohoi a'ero nehé, ei
Tupana'gapyrive'ga Joséva'ea pe.

A'ea erame ga hoi Joséva'ea hugwi. Aeré Joséva'ea ma'éi.

22 TJpuru'a Mariava'ea gwembirekoe'ymame. Nahd hekoi Tupana'ga nhi'ipo'ruavo
ymyahitiva'ea po'ruavo. A'ereki ymyahii Tupana'ga nhi'iga mombe'uharava'ea a'ea
mombe'u Tupana'ga nhi'iga mombe'gwovo. Ymyahi ahe ei hako:

23“ ‘Pehendu katu ti!’ ei Tupana'ga.

‘Ipuru'a po ti héa akwaimbae'ga nderekoe'jveh&a nehé.

Aeré po ti héa gwa'yra'ga mbo'ari nehé.

Ono po ti ga ga rehe Emanuel gareraramo,’ ei Tupana'ga,” ei ahe hako.
Garera ko Emanuel. A'ea ko: Tupana'ga oko nhande pyri.

24 Aeré Joséva'ea ma'éi. Oko ahe Tupana'gapyrive'ga nhi'iga rehe toko ti héa nhirem-
birekoro a'eronehéjavo. A'ero ahe Mariava'ea reruri gwonga pe toroju ti héapavéijavo.
25 Ahe gweru tehe ahe ojipyri. A'ereki ahe ndogwerekoi ve Mariava'ea ahera'yra'ga
mbo'arame ahera'yrypy'ga. Ga rehe ahe inogi Jesus gareraramo.

2

Jaytata'ia kwahapyrava'ea

1 Cidade de Belém me Jesus'ga ari. Jesus'ga re'yja'8a gwyri pe Judéia pe Belém
u. Jesus'ga arame Herodesva'ea oko ganduvihavuhuro judeus'ga gwyri pe Jesus'ga
re'yja'8a gwyri pe. Jesus'ga arame jaytata'ia kwahapyra'ga nduri irupeuhua hugwi

ogwyra hugwi kwara ipora hugwi. Uhu ga cidade de Jerusalém me ovahema. 2 Kiro
ga eipevove'ga pe:

—Kiroki ga oko judeus'ga nduvihavuhuheteagwamamo - mome ga? O'a ga agwamo.
A'ereki ore orohepia jaytata'ia ipyahuva'ea kwara ipora koty. A'ea ko ga'ara kwahavuka
ore ve ojipiukaro gwaramo jaytata'ia. Hepiaga gwaramo ore ruri timbohete ti ga javo,
ei ga.

3 Ga'ea kwahavame ahepy'a ndukatui okoteheavo Herodesva'ea py'a judeus'ga ndu-
vihavuhuva'ea py'a. Ndukatui cidadepeve'ga py'a no Jerusalémmeve'sa py'a. 4 A'ero
ahe ikwava'éhara'ga nduvihava'ga mbojatykaukari ga mbuhuruka ojipyri judeus'ga
mbo'ehara'ga ndeheve - kiroki ga ombo'e Moisésva'ea remimbo'eagwera rehe. Ga
ndurame Herodesva'ea pyri ahe ei ga pe:

—Kiroki ga pe Tupana'ga e'i ga ti toko ganduvihavuhuhetero javo - mome po ti ga ari
nehé Cristo'ga Tupana'ga remimbuhurukara'ga? ei Herodesva'ea.

> A'ero ga eiahe ve:

—Belém me - kiroki cidade u oregwyri pe Judéia pe - pevo po ti ga ari nehé, ei ga.
Naha ymyahii Tupana'ga nhi'iga mombe'uharava'ea ikwatijari hako. A'ereki Tupana'ga
okwatijaruka ahe ve onhi'iga, ei ga. Tupana'ga e'i:

6 “Belémmeva'ero pecidade ndokoi huvihavartiva'ea.

Huviha hete ko pecidade upa pende'yja'ga gwyri pe Judava'ea rakykwepohara'ga gwyri
pe Judéia pe.

A'ereki pecidadepeve'ga oko nhiremimo'éhara'ga nduvihavagwamamo israelitas'ga
nduvihavagwamamo.

Gwereko katu po ti ga pende'yja'ga nhaporemo okovo ganduvihavuhuhetero nehé.”

—A'ea ymyaht Tupana'ga ei ikwatijaruka onhi'iga mombe'uharava'ea pe hako, ei ga
Herodesva'ea pe.

7Gahorame Herodesva'ea jaytata'ia kwahapyra'ga mbuhunhimimukari ojipyri a'ero.
Ahe ei ga pe:

—Gararupi jaytata'ia jipiukari pe me iporame raikwehe? Takwaha katu ti ji, ei ahe ga
pe.

A'ero gaimombe'ukatui ahe ve. 8 Ikwahapavame ahe §a mondoukari cidade de Belém
me. Ahe e'i a pe:

—Peho ti Belémmeve'ga pyri tayri'ga rekakatuavo. Ga repiagame ti pejora‘ja ji pyri ga
mombe'ukatupava ji ve a'ero, ei ahe ga pe. Jihi ti taho ga mboheteavo a'ero nehé no, ei
ahe ga pe o'mbero.

9 Ahe rendupaviré jaytata'ia kwahapyra'ga hoi a'ero ogwovo Belém me. Ga horame
jaytata'ia - kiroki jaytata'ia ojipiuka ga pe kwara ipora koty - kotihi akoja jipiukara‘javi
ga pe ogwovo ga nenonde ogwovo Jesus'ga rehei katu opytavo garuhava arimo.
10Horyory hete ga jaytata'ia repiagame ogwovo ovahema tayri'ga ruhai pe.

11 Onga pype ga tayri'ga repiagi ga'yembora reheve Mariava'ea reheve. Nurd ga
nenypy'andurugi garovai pyteri pe nde ko orehoheva'ero javo. A'ero ga imondohetei
mbatera ga pe gwovapytymba'voga hyrua ipe'avo jugwi. Ouro ga imondoi ga pe.
Incenso perfume apopyra ga imondoi ga pe no. Iru'ia perfume apopyra ga imondoi ga
pe mirra.

12 Aeré ypytunimo okirame ga Tupana'ga rendukatui. Kiro ga ga momoranduvi.

—Tapemombe ui ti tayri'ga Herodes'ga pe. Aereki ga ojuka pota tayri'ga. Tape-
jivyra‘javiti Herodes'ga pyri, ei Tupana’ ga gape.

Nurd oma'érame ga hoi pehea rupi iria rupi ogwovo ogwyri pe timombe'uyme ti
tayri'ga Herodes'ga pe javo.

Oho nhimi Joséva'ea Egitopeva'ea gwyri pe

13 Jaytata'ia kwahapyra'ga horé Tupana'gapyrive'ga yvagipeve'ga jipiukari Joséva'ea
pe ahekiri pe. Ahe ve ga ei:

—Haite! Evy epo'amal! eigaJoséva'eape. Eho ti ga nderogwovo tayri'ga gayhéareheve.
Eroho nhimi ti ga nderogwovo Egitopeve'ga gwyri pe, ei ga. Pevo ti pepyta. Aeré jate
po ti ji imondoukari nhinhi'igagwera pe me nehé pejora’ja ti Belém me javo. Po ti
ji namondoi nhinhi'igagwera pe me nehé, tapejora‘javi ti avo Belém me. A'ereki avo
Herodes'ga tayri'ga rekaruka kiro. A'ereki ga ojuka pota tayri'ga, ei Tupana'gapyrive'ga
Joséva'ea pe.

14 Oma'é Joséva'ea ovya a'ero. A'ea rupi ypytunimo ahe tayri'ga rerohoi ga'yembora
reheve ga nderogworogwovo Egitopeve'ga gwyri pe. 15 Pevo ahe ga nderovahemi. Aeré
ga nduvame Egito pe Herodesva'ea manoi.

Naha ga hoi opytavo Egitopeve'ga gwyri pe. Tupana'ga erame jate ga ndura'javi
Egito hugwi. Nahd Tupana'ga ga mbuhurukara‘javi Egito hugwi. Nahd hekoi
Tupana'ga nhiTpo'ruavo ymyahtiva'ea po'ruavo. A'ereki ymyahii Tupana'ga nhi'iga
mombe'uharava'ea a'ea mombe'u Tupana'ga nhi'iga mombe'gwovo aeré po tinahdjavo.
Ymyahii ahe ei hako:

“ ‘Egitopeve'ga gwyra hugwi ji jira'yra'ga mbuhurukari,” ei Tupana'ga,” ei ahe hako.

Ojigwarai Herodesva'ea tay'riva'ea rehe

16 Omanoa renonde Herodesva'ea nhimonha'ngaranuhii jaytata'ia kwahapyra'ga
ndehe. A'ereki ahe okwaha ji moandyandyi ga ojivyra'jave'yma ji pyri javo. Dois
anos gweri tayri'ga rehe kiro. A'ea Herodesva'ea okwaha. A'ereki nanongara jaytata'ia
kwahapyra'ga omombe'u ahe ve ahe ga monhi'igame ojive. Nurd ahe osoldados'ga mon-
doukari cidade de Belém me Belém rembeyvyri hi pe no. Pevo ahe osoldados'ga mon-
doukari tojuka pa ti ga tapihama'ga javo - kiroki tayri'ga o'a jaytata'ia kwahapyra'ga
hepiagiré jaytata'ia. Ahenhi'iga rupi soldados'ga hoi a'ero tapihama'ga ndepiaga. Ojuka
pa ga tapihama'ga - kiroki ga gwereko dois anos ojihe, kiroki ga ndogwerekoi ve dois
anos ojihe no. 17 Naha hekoi Tupana'ga nhi'ipo'ruavo ymyahiiva'ea po'ruavo. A'ereki
ymyaht Tupana'ga nhi'iga mombe'uharava'ea Jeremiasva'ea a'ea mombe'u Tupana'ga
nhi'iga mombe'gwovo aeré po ti naha javo. Ahe e'i hako:
18“‘Cidade de Rama pe ga henduvi héa jehe'oheterame ovy'are'yma.
Hahyahi hé&ajehe'oa.
Raquelhéa reki ojehe'o gwa'yrava'ea rehe.
Tegwete héa ma'ngoma'ngohava.
A'ereki héara'yrava'ea omanomba,’ ei Tupana'ga,” ei Jeremiasva'ea hako.

Ojivy Joséva'ea Egitopeva'ea gwyra hugwi

19 Aeré Tupana'ga José'sa mbuhurukara'javi Egitopeve'ga gwyra hugwi. A'ereki pevo
ga u Herodesva'ea manorame. Herodesva'ea manoré yvagipeve'ga jipiukari Joséva'ea
pe Tupana'gapyrive'ga. Joséva'ea pe ga ei ahekiri pe:

20 —_Ahe omanomba kiro - kiroki ahe ojuka pota tayri'ga. Evy epo'ama! Eroho ti
ga kiro a'ero tayri'ga gayhéa reheve. Erojivyra'ja ti ga eje'yja'8a gwyri pe Israel pe, ei
Tupana'gapyrive'ga Joséva'ea pe.

210ma'eamo ahe vyria'ero tayri'ga rerogwovo ga'yembora reheve ga nderojivya pevo
jitehe ogwyri pe Israel pe ga nderovahema. 22 A'ea rupi Arquelau'ga oko Judéiapeve'ga
nduvihavamo Israel pe opo'ria py'rovo Herodesva'ea pyrovo. A'ea kwahavame
Joséva'ea kyhyji Arquelau'ga hugwi. Ndojupotari ahe Judéiapeve'ga gwyri pe a'ero.
Ypytunimo okirame Joséva'ea Tupana'ga rendukatui. Kiro ga Joséva'ea momoranduvi.

—Terehoi ti Judéiapeve'ga gwyri pe, el Tupana'ga ahe ve.

Nurd Joséva'ea ndohoi pevo. Galiléiapeve'sa gwyri pe ahe hoi Israel pe. 23 Pevo
ahe ruvi cidade de Nazaré pe tayri'ga pavéi ga'yembora pavéi no. Naha hekoi

Tupana'ga nhi'ipo'ruavo ymyahiiva'ea po'ruavo. A'ereki ymyahti Tupana'ga nhi'iga
mombe'uharava'ea a'ea mombe'umbe'u Tupana'ga nhi'iga mombe'gwovo. Jesus'ga
mombe'gwovo ahe ei hako:

“‘E'lpoti ga ga pe neh& Nazarépeve'ga, ei Tupana'ga,” ei ahe hako.

Ga u pevo a'ero.

3
Jodo Batistava'ea remimombe'ua
(Marcos 1.1-8; Lucas 3.1-18; Jodo 1.19-28)

1 Aeré Jodo Batistava'ea rekoi ongae'ji me judeus'8a mobatizavo. Tupana'ga nhi'iga
mombe'uheteavo Jodo Batistava'ea rekoi Judéiapeve'ga gwyri pe ongae'yi me. 2Hahyahi
ahenhi'iga ahe erame:

—Pepohi tuhé ti pejikote'varuhua hugwi, ei ahe. Perojijyjijyi ti pejeaporogita pe-
jikokatuavo Tupana'ga nhi'iga rendukatuavo. A'ereki Tupana'ga oko gweri nhanderu-
vihavuhuhetero nhande repiakatuavo yvya koty nhande mongovo onhi'iga rupi, ei ahe
ga pe.

3Ymyahti Tupana'ga nhi'iga mombe'uharava'ea Isaiasva'ea omombe'u jipe Jodo Batis-
tava'ea. Ahe e'i Jodo Batistava'ea mombe'unhogwenondeavo hako:

“Hahyahi po ti ganhi'iga
ga erame ga mbo'eavo ongae'yi me nehé,” ei Isaiasva'ea.
“E'lpo ti ganehé:
‘Pemboavujikwe ti pehea huvihava'ga pe
tuhu ti ga nhande pyri javo
Pembohupi katu ti pehea ga pe,’ e po ti ga nehé,” ei Isaiasva'ea hako.
Tupana'ga ra'yra'ga renondeva'ea e'i nhandepOJykaharete'ga ruragwama pe. Tonhim-
boavujikwe ti ga garura renonde javo. A'ea pe ahe ei togwerojijyi ti ga gweaporogita
a'earenonde javo.

40mongi Jodo Batistava'ea yuranuhtia'javuhuva'ea rava apopyra camelo rava apopyra.
Aheku'ayvira ko ipira. O'u ahe tukura hehira reheve.

5 He'yjuhuve'ga nuganduri onhimongyavo Jodo Batistava'ea pyri ovahema. Uhu ga
cidade de Jerusalém hugwi. Uhuuhu ga Judéiapeve'ga gwyra hugwi nhaporemo no rio
Jorddo rembeyvyra hugwi no.

6 Ahe renduvame ga nhimombe'ukatui Tupana'ga pe jite'varuhu ji javo opohia jugwi.
A'ero jate Jodo Batistava'ea ga mobatizai rio Jordao pype.

7Uhu he'yive'ga ahe pyri no fariseus'ga saduceus'ga pavéi tianemobatiza ti ga javo.
Gandura repiagame Jodo Batistava'ea el ga pe:

—Tiruahii pendeaporogita!l Pe'euhu pe pejohupe pejikokatupotare'yma gwaramo.
Pe'e pe: “Haite! Xaho Jodo Batista'ga pyri tianemobatiza ti ga. Nurd po ti Tupana'ga
nonhimonha'ngaa‘javi nhande rehe nehé. Ndahahyi po ti nhande ve a'ero nehé.” Naha
pe pe'e, ei Jodo Batistava'ea. Maraname pe euhui nanongarava'ea naerii? Pe tuhé
penhimbo’e nanongara rehe, ei Jodo Batistava'ea ga pe.

8 —Jihi, ei Jodo Batistava'ea, kiro po ti ji ei pe me: Po pe ndapepotari hahyva'ea
Tupana'ga nhimonhangarame pe ndehe, a'ero ti peko katu, ei ahe. Tapembopog-
wea’javi ti pejite'varuhua pejikovo. Pe pohirame jugwi po ti Tupana'ga ei pe me
nehé: “Ndovy'ari ga okote'varuhua rehe kiro opohia jugwi herojijyita 0]eaporog1ta
Nanhimonha'ngaa'javi ji ga ndehe a'ero.” Nahda po ti Tupana'ga ei pe me a'ero nehé,
ei Jodo Batistava'ea ga pe.

9 —Tape'ei ti pejiyvyteri pe: “Abradova'ea nhaneramonhamo oko. Tupana'ga
oar0 hete Abradova'ea. Nurd po ti Tupana'ga nonhimonha'ngai nhande rehe nehég&’”
A'ea ti tape'ei. A'ereki Tupana'ga ndokoi reki Abradova'ea rymymino'ga ndehe ga

ndekote'varuhurame. Po Tupana'ga ojipe'ga pota, a'ero Tupana'ga oapo kwaha aga ita
Abradova'ea rymyminoro §a mongovo, ei Jodo Batistava'ea ga pe.

10Kiro Jodo Batistava'ea imombe'ui ojo'java'ea ga pe. Ga mbo'eavo ga ei:

—Akwaimbae'ga ombogwa gweri jykwa'ria pyv0 tambo'aruka javo. Po i'yva ndog-
werekol yva'ikatua, a'ero po ti ga imbo'ari imondovo tata pype nehé Na jitehe
Tupana'ga pe nderekogweri pe momboa tata pype hahyva'ea ruvihava pype pe po-
hire'yma gwaramo pejikote'varuhua hugwi pejikokatue'yma, ei Jodo Batistava'ea ga pe
imombe'gwovo.

11 —Uhu po ti ga nehé - kiroki ga ji hohe hete huvihavuhuhetero gwaramo, ei
Jodo Batistava'ea. Ji ki a'e te okoteheva'ea. Jihi opomobatiza yhya pyvo jate. Naha
ji ikwahavukari ga pe pepohira pejikote'varuhua hugwi pendeaporogita rerojijyja
reheve pendekokatua reheve. Gaha po ti pe pojykauka Tupana'ga ra'uvapyryva pe
aeréve'ganehé. Naha po ti ga pendekote'varuhua mombigukari pe mombyryvuka nehé,
eiJodo Batistava'ea ga mombe'gwovo ga pe.

12Kiro Jodo Batistava'ea imombe'ui ojo‘java'ea ga pe. Ga mbo'eavo ga ei:

—Trigo jara'ga gwereko japira mbovevehava opo pe tamboveve tijijapira trigo hugwi
javo, el Jodo Batistava'ea imombe'gwovo. Omono'ono'd po ti ga oapoa trigo inhaga
hyrua pype nehé. Japira po ti ga imbokai tata pyvo nehé&. Ndogwevi po ti tata upa nehé,
eiJodo Batistava'ea.

—Na jitehe po ti jihoheheteve'ga huvihavuhuhete'ga imboja'oja'ogukari pyryve'ga
okote'varuhuve'ga hugwi okovo pyryve'ga pojykaharete'ga nehé, ei Jodo Batistava'ea ga
pe. “Tuhu ti pyryve'ga ji pyri yvagi pe upa avuirama nehé,” e po ti jlhoheheteve'ga nehé,
ei Jodo Batistava'ea. “Toho ti okote'varuhuve'ga ji hugwi ogwovo tata pype hahyva'ea
ruvihava pype opytavo pevo avuirama nehé ojivyre'yma,” e po ti jihoheheteve'ga nehé,
eiJodo Batistava'ea Cristo'ga mombe'gwovo ga pe.

Jodo Batistava'ea omobatiza Jesus'ga
(Marcos 1.9-11; Lucas 3.21-22)

13 Aeré Jesus'ga ruri Galiléiapeve'sa gwyra hugwi ua rio Jorddo pe. Uhu ga ovahema
Jodo Batistava'ea pyri tanhimobatiza ti ga javo.

14 A'ero Jodo Batistava'ea ei Jesus'ga pe:

—Toromobatizayme po ti ji neh&. Ndehe ko oreruvihavuhuhetero. Nde po ti ji
mobatiza hamo a'ero nehé, ei Jodo Batistava'ea Jesus'ga pe novia. Ako tehe ji nde pyri, ei
ahe Jesus'ga pe. Maraname nde ruri ji pyri enhimobatizauka ji ve a'ero? ei ahe Jesus'ga

e

15 A'ero Jesus'ga ei reki Jodo Batistava'ea pe:

—Ji mobatiza tuhé ti kiro, ei Jesus'ga. A'ereki pyry nde ji mobatizai. Naha po ti
nhande rekokatui nhandekovo Tupana'ga remimbotarimova'ea rupi nhaporemo nehé,
eiJesus'ga Jodo Batistava'ea pe.

—Kwa, ei ahe Jesus'ga mobatizavo.

16 Ahe omobatizaré Jesus'ga hemi yhya hugwi. Kotihi Tupana'ga ipe'ai yvaga ga pe.
Kiro Jesus'ga hepiagi Tupana'ga ra'uva ijyvame ojihe. Inambua ja Tupana'ga ra'uva
hekoi yvaga hugwi ijyvame ga rehe. 17 Nanime yvaga hugwi Tupana'ga nhi'igi Jesus'ga
mombe'gwovo.

—Agwa'ga ko jira'yra'ga nhiremia'nguhete'ga, ei Tupana'ga. Anhimohé hete ko ji ga
rehe, ei ga.

4

Diabo'ga omongo te'varuhu pota Jesus'ga
(Marcos 1.12-13; Lucas 4.1-13)

1 Aeré Tupana'ga ra'uva Jesus'ga rerohoi ongae'yi me Diabo'ga ti toko ga pyri javo.
“A'ereki Diabo'ga ga mongo te'varuhu pota,” ei Tupana'ga ra'uva. A'ero ga rerohoi ga
rerovahema pevo.

2 He'yiva'ea quarenta ko Jesus'ga kiri pevo. A'ea rupi ga ndo'ui arimo ypytunimo no
tanhi' ti ji Tupana'ga pe javo. Quarenta Jesus'ga Kkiriré pevo ojuka ga ty'ara a'ero.

3 A'ero Diabo'ga ruriJesus'ga pyritamongo te'varuhujigajavo. Uhurame ga eiJesus'ga
pe:

—Ere'e jipe ndehe: “Jihi ko Tupana'ga ra'yramo.” A'ea nde ei, ei Diabo'ga. Gara'yramo
tiere kia peita pe a'ero: “Penhimbote ti a'ero pdoramo nhirembi'uramo.” A'ea ti ere jupe,
ei Diabo'ga Jesus'ga pe.

4 A'ero Jesus'ga ei ga pe:

—Nda'ei po ti ji jupe nehé, ei ga. Ymyaht Tupana'ga okwatijaruka ahe ve inoguka
hako. Aherembikwatijara e'i:

“Mbatera ua pyvo0 jate rtii nhande rekoi.
Tupana'ga nhi'imbava rendukatua pyvé nhande rekoi,” e'i aherembikwatijara, ei Je-
sus'ga.

5 Aeré Diabo'ga Jesus'ga rerohoi cidadepyryva pe Jerusalém me a'ero. Yvate pe ga ga
rerojiupiri gare'yja'ga jatykahavuhua rehe templo rehe ga mo'ama japyra rehe. ¢ Ga
rerovahemame pevo ga ei Jesus'ga pe:

—Ere'e jipe ndehe: “Jihi ko Tupana'ga ra'yramo.” A'ea nde ei, ei Diabo'ga. Gara'yramo
ti epo japyra hugwi ehia a'ero. Tupana'gapyrive'ga yvagipeve'S8a po ti nanembo-
hirukarahyi yvyvo nehé. A'ero po ti ndahahyi nde ve nde porame japyra hugwi nehé.
A'ereki ymyaht a'ea Tupana'ga okwatijaruka ahe ve inoguka hako, ei Diabo'ga Jesus'ga
pe. Aherembikwatijara e'i:

“Tupana'ga po ti ojipyrive'ga mondoukarinde pyri nehé.
‘Pea'ngu ti ga,’ e po ti ga ojipyrive'ga pe yvagipeve'ga pe nehé.
‘Pepyhy katu ti ga rerogwovo
tahahyyme'i'i ti ga pe javo,” e po ti Tupana'ga ojipyrive'ga pe nehé,” e'i aherembik-
watijara, el Diabo'ga Jesus'ga pe.

7 A'ero Jesus'ga ei ga pe:

—Ymyahii Tupana'ga okwatijaruka ahe ve inoguka hako. Aherembikwatijara e'i:
“Tupana'ga ko ndepojykaharete'ga.

Gareaporogita rehe jate ti eko.
A'ero po ti ga nde pokogi nehé.
Ejeaporogitatehea rehe rii ti eko
ji poko ti kiro javo tehe Tupana'ga pe,” e'i aherembikwatijara, ei Jesus'ga Diabo'ga
e

8 Aeré Diabo'ga ga rerohoa’javi. Yvate hete pe ga ga rerohoi ga rerojiupia yvytyruhua
rehe. Pea hugwi Diabo'ga hepiukapavi yvyakotyve'ga nduvihava'ga gwyra Jesus'ga pe.
Gagwyrakatukatua ga hepiukari no. 9 Kiro ga ei Jesus'ga pe:

—A'eanhaporemo po tijiimondoi nde ve nehé. Po nde renypy'andurugi jirovai pyteri
pe ji mboheteavo nde ko Tupanamo javo, a'ero po ti ji imondopavi nde ve nehé, ei
Diabo'ga Jesus'ga pe.

10 _Satanas, ei Jesus'ga Diabo'ga pe. Nde Tupana rii. Ejipe'a ji hugwi! Norombohetei
po ti ji ndehe nehé&. A'ereki ymyahii Tupana'ga okwatijaruka ahe ve inoguka hako.
Aherembikwatijara e'i:

“Embohete ti Tupana'ga.
Gaha ndepojykaharete'ga.
Gaha jate ti embohete
ekovo ganhi'iga rupi jate,” e'i aherembikwatijara, ei Jesus'ga Diabo'ga pe.

11 A'ero Diabo'ga hoi ogwovo Jesus'ga hugwi. Nanime Tupana'gapyrive'ga
yvagipeve'ga jipiukari Jesus'ga pe ga pokoga mbatera imondovo ga pe.

Galiléiapeva'ea na'é Jesus'ga ombo'e
(Marcos 1.14-15; Lucas 4.14-15)

12 Aeré ojipe'ga imombe'ui Jesus'ga pe.

—Ga Jodo Batista'ga mongi cadeia pype ga Tupana'ga nhi'iga mombe'uro gwaramo, ei
ga.

A'ea renduvame Jesus'ga hoi ojivya Galiléiapeve'sa gwyri pe. 13 Pevo ga jijyi cidade
de Nazaré hugwi ogwovo ojipe pe cidade de Cafarnaum me Galiléiapeve'gsa gwyri
pe. Cafarnaum tuvi ypiahua pyri lago da Galiléia pyri. Pevo ko judeus'8a nduvi
Zebulomva'ea re'yja'ga Naftaliva'ea re'yja'ga pavéi. 14 Pevo Jesus'ga hoi Cafarnaum me.
Naha hekoi Tupana'ga nhi'ipo'ruavo ymyahitiva'ea po'ruavo. A'ereki ymyahii Tupana'ga
nhi'iga mombe'uharava'ea Isaiasva'ea a'ea mombe'u Tupana'ga nhi'iga mombe'gwovo.
Ymyaht ahe ei hako:

15« ‘Pegwyri pe herekoi pehea
- kiroki pehea oho ypiahu pe,” ei Tupana'ga Zebulomva'ea re'yja'ga pe Naftaliva'ea
re'yja'ga pe no.
‘Pegwyra rekoi rio Jordado aherovai.
Ga ei pegwyra pe Galiléia judeus'gartiive'ga gwyra gentios'ga gwyra.
A'ea ga ei pegwyra pe,’ ei Tupana'ga,” ei ahe.
16« “Ypytuna ja pe me pe ji kwahave'yma gwaramao.
Kiro po ti kojahua ja pe me pe ji kwahava gwaramo nehé.
Peko pe omanove'ga ja jive ji kwahave'ymame.
Kiro po tijijikwahavukari pe me
imbokojahuavo peakagi pe nehé; ei Tupana'ga,” ei Isaiasva'ea imombe'gwovo hako.
170mombe'u jipe ahe Jesus'ga hoa Cafarnaum me. Uvame cidade pe Cafarnaum me
kiro Jesus'ga ga mbo'embo’ei. Tupana' ga nhi'iga mombe'gwovo ga ei ga pe:

—Pepohi ti pejikote'varuhua hugwi, ei ga. Perojijyjijyi ti pejeaporogita pejikokatuavo
pejikovo Tupana'ga nhi'iga rupi. A'ereki Tupana'ga pe ndepia katu gwerl penduvi-
havuhuhetero yvya koty pe mongovo onhi'iga rupi, ei Jesus'ga ga pe.

Jesus'ga omo’emo’'é ypy gwemimbo'eharamo
(Marcos 1.16-20; Lucas 5.1-11)

18 Aeré Jesus'ga hoi ypiahu pe Galiléia pe ogwovo yembeyvyra rupi. Ohorame Jesus'ga
mokonha'ga ndepiagi Simdo'ga André'gareheve. Ga ko onhoirii'ga. Simdo'ga pe gae'ino
Pedro. Pirareheva'ero gwaramo Siméo'ga imombori ipypira pira mboahava tipyhy pira
javo. 19 Ovahemame ga pyri Jesus'ga ei ga pe:

—He pejijo tiji rup1 nhiremimbo'eharamo. A'ero po ti pe ji mombe'ui ojipe'ga pe nehé
no. Pira pe peru oji'i. Kiro po ti pe ojipe’ga mbuhurukari ji pyri nehé toko ti ga Jesus'ga
nhi'iga rupi javo, ei Jesus'ga ga pe.

20 _Kwa, ei ga.

Nambegwei ga hoi imboahava reja ogwovo ga rupi okovo garemimbo'eharamo.

21 Hehemo'i Jesus'ga hoi ogwovo yembeyvyra rupi ojipe'ga ndepiaga Tiagova'ea
Jodo'ga reheve. Ga memei ko onhoirti'ga. Ganduva'ga ko Zebedeu'ga. Ga pavéi ga apygi
yharuhua pype japokatua'java oapoa imboahava. Ovahemame ga pyri Jesus'ga nhi'igi
Tiagova'ea pe Jodo'ga pe no toko ti ga nhiremimbo'eharamo javo. 22 Nambegwei ga hoi
yharuhua reja gwuva'ga reja no ogwovo Jesus'ga rupi okovo garemimbo'eharamo.

Jesus'ga ombo'e ahe imombiga karugwara
(Lucas 6.17-19)

23 Ojipejipea pe Jesus'ga hogahoi Galiléiapeve'sa gwyra rupi hete ogwovo. Gajatykahai
pe ga hogahoi ga mbo'eavo Tupana'ga nhi'iga rehe. Pyryva'ea ga imombe'ui ga pe
Tupana'ga pe poko katu pota penduvihavuhuhetero javo.

—Perojijyjijyjuka ti pejeaporogita Tupana'ga pe pejikoga ga rehe. A'ero po ti ga pe
pokokatui neh& imomboa pendekote'varuhua pe hugwi okovo penduvihavuhuhetero
nehé, ei Jesus'ga ga pe.

Karugwaraparavuhua Jesus'ga imombipavi ga hugwi no. Ipopoakare'jve'sa ga ga
mbopopoakari no. Naha ga rekoi gapyterl pe.

24 A'ero he'yjuhuve'ga imombe'umbe'ui nahanahé Jesus'ga ga pohanogi javo. A'ero
Siriapeve'ga nhaporemo ikwahavi no itetirtiave'gsa nderupava Jesus'ga pyri. He'yjuhu
karugwara ga pe. Hahy paravuhu ga pe no. Anhaga omongo aha ojipe'ga ojeaporogita
rupi jate ojipe'ae'yma ga hugwi onhimongyavo Diabo'gapyriva'ea. Ojipe'ga akagi pe
mbipeuhu ga mboheagwyryva. Ojipe'ga nopo'ami. Nomyi tuhé ga upa. Ga nhaporemo
ga ga nderuri Jesus'ga pyri topohano ti ga ga javo. Jesus'ga omombi pa ga hugwi a'ero
ga mongokatua'java.

25 He'yjuhuve'ga hogahoi Jesus'ga rupi onhimongyavo. Uhu ga ga pyri Galiléiapeve'ga
gwyra hugwi Dez Cidades hugwi no Jerusalém hugwi no Judéiapeve'ga gwyra hugwi no
rio Jorddo aherovaja hugwi no. Naha ga nduri ogwoogwovo ga rupi onhimongyavo.

)

Pyry hete ga pe, ei Jesus'ga
(Lucas 6.20-23)

1 Onhimongyve'ga ndepiagame Jesus'ga jiupiri yvytyra rehe. Pevo ga apygame
garemimbo'ehara'ga nduri ga pyri tihendu ganhi'iga javo. 2 Ombo'embo'e ga ga Kkiro.
3 A'ero ga ehetei ga pe:

—Pyry hete ga pe - kiroki ga e'i ikwahava oyvytera: “Tupana’ga ji pokogame jate po tiji

rekokatui nehé.”
Ga erame na ojikoheteavo Tupana'ga rehe pyry hete ga pe.

A'ereki ganduvihavuhuhetero Tupana'ga gwepia katu ga imombyryva ga pe, ei
Jesus'ga.
4Pyry hete ga pe - kiroki ga okoveveuhu ojehe'gwovo.
A'ereki ga ko Tupana'ga remimbohoryva'javagwama, ei Jesus'ga.
> Pyry hete ga pe - kiroki ga oko nhyroé onhimbohetee'yma.
A'ereki yvya koty Tupana'ga remimondoagwama ga pe ga ero gwaramo, ei Jesus'ga.
6 Pyry hete ga pe - kiroki ga oko katu pota hete okoheteavo Tupana'ga remimbotari-
mova'ea rupi.
A'ereki ga ko Tupana'ga remimombyryvagwama, ei Jesus'ga.
7Pyry hete ga pe - kiroki ga ojipe'ga porogwety.
A'ereki ga tuh€é ko Tupana'ga rembiporogwetygagwama, ei Jesus'ga.
8 Pyry hete ga pe - kiroki ga gweaporogita katu Tupana'ga reaporogita rehe jate xako
javo.
A'ereki ga Tupana'ga repiagagwama, ei Jesus'ga.
9Pyry hete ga pe - kiroki ga onhoarduka hete ojipe'ga pe.
A'ereki a'ea Tupana'ga eagwama ga pe. “Ga ko jira'yra'ga,” e po ti Tupana'ga ga pe
nehé, ei Jesus'ga.
10Pyry hete ga pe - kiroki ga pe ojipe'ga okote'varuhu.
Ga ndekoro gwaramo Tupana'ga nhi'iga rupi ojipe'ga te'varuhuro ga pe.
Pyry hete ga pe - kiroki ga pe ga ite'varuhu.
A'ereki ganduvihavuhuhetero Tupana'ga gwepia katu ga imombyryva ga pe, ei
Jesus'ga.

11 _Pyry hete pe me ga ete'varuhurame pe me. Gaimondorame hahyva'ea pe me pyry
hete pe me. Ite'varuhuparavuhuva'ea pe nhaporemo ti ga ei pe me o'mbero nehé pe
ndekoro gwaramo jireheva'ero. Ga erame na pyry hete pe me, ei Jesus'ga ga pe.

12 _Pejoryjory hete ti ga jigwarairame pe ndehe naha. A'ereki Tupana'ga gwereko
katu pe me yvagi pe ikwepykavuhua pyryheteva'ea. Aeré po ti ga imondoi pe me nehé.
A'ereki pe peko ymyahiiva'ea ja Tupana'ga nhi'iga mombe'uharava'ea ja hahyrame
pe me. Aereki ymyahli agwamove'§a namonhava'ea ojigwarai Tupana'ga nhi'iga
mombe'uharava'ea rehe no, ei Jesus'ga ga pe.

Jukyra ndogwerekokatua'javi mbatera
(Marcos 9.50; Lucas 14.34-35)

13 _Jukyra omongo katu mbatera imonemukare'yma jupe. Pyry mbatera a'ero, ei
Jesus'ga. Peko pe jukyra ja yvyakotyve'ga pe ga mongokatuavo. A'ereki pe peko katu
pendoryndoryvamo gapyteri pe Tupana'ga pyryva repiuka ga pe Tupana'ga nhi'iga
mombe'gwovo ga pe nahd po ahe toko hamo javo. Penhi'iga rendukaturame po ti ga
ndekokatui nehé no, ei Jesus'ga ga pe.

—Po jukyra ndapyryva'javi, mara po ti ahe imombyryva'javi jukyra a'ero neh&? Ahe
nombyryva'javi tuhé jukyra, ei Jesus'ga. A'ero ahe ndopo'rua’javi jukyra. Omombo ahe
a'ero. Hehe ahe pyrugi a'ero ohoohorame, ei Jesus'ga. Po na jitehe pe ndapepyryva'javi,
maranuhti pe ojipe'ga mongokatui naerti? Maranuht po ti ji nhimoirtiukara'javi pe me
nehé pehepiuka ti Tupana'ga pyryva ga pe javo pe me naeri? ei Jesus'ga ga pe.

Peko pe kojahuva'ea’javuhuva’ea, ei Jesus'ga
(Lucas 8.16;11.33)

14 _Peko pe kojahuva'ea'javuhuva'ea yvyakotyve'ga pe Tupana'ga repiuka ga pe, ei
Jesus'ga. Cidade ituvame yvytyruhua rehe nhande nhaporemo hepiagi. A'ereki pevo
jukwaha upa, eiJesus'ga. 15Imondygame lamparina ahe ndohovapygi lamparina hyrua
pyvo. Pyte'mbia rehe ahe omondo lamparina. Ombokojahu lamparina ongapypeve'ga
pe nhaporemo a'ero tohepia ti ga javo, ei Jesus'ga.

—Na jitehe ti pembokojahuuka yvyakotyve'ga akagi pe. Mard po pe imboko-
jahuukari ga pe? Kiro ji imombe'ui pe me. Peko katu ti Tupana'ga ja pejuvete'ga ja
pejikoga ga rehe ga pokoga. Pendekokatua repiagame po ti ga ikwahavi Tupana'ga
pyryva ga mboheteavo yvagipeve'ga mboheteavo nehé Tupana'ga omombyry ga javo.
Naha pe Tupana'ga repiukari ga pe.

Jesus'ga ombo'e Moisésva'ea remimbo'eagwera rehe

17 —Tape'ei ti pejiyvyteri pe: “Jesus'ga uhu yvya koty javo nhande ve. ‘Tapekoa’javi
ti Moisésva'ea remimbo’eagwera rupi,” e po ti ga nhande ve neh&. ‘Tapekoa‘javi ti
Tupana'ga nhi'iga mombe'uharava'ea nhi'igagwera rupi no,” e po ti ga nehé&” A'ea ti
tape'ei pejiyvyteri pe, ei Jesus'ga ga pe. A'ereki nanongara pe rii javo ji ruri ikwehe,
ei ga.

—Ajo ji pe mbo'ekatuavo ahe'eagwera po'rua rehe, ei Jesus'ga ga pe.
18 Imombe'ukatuavo ji ei: Moisésva'ea remimbo'eagwera ti ndopavi'i'i nehé. Yvaga
pave'ymame po ti Moisésva'ea remimbo'eagwera ndopavi'i'i neh€&. Yvya pave'ymame
po ti Moisésva'ea remimbo’eagwera ndopavi'i'i nehé&. Xunhi'i'iva'ea vehevi po ti ndopavi
aheremimbo’'eagwera hugwi neh& Aheremimbo'eagwera apiavo ihoi neh& A'ea
renonde po ti aheremimbo'eagwera ndopavi nehé, ei Jesus'ga ga pe.

—Ojipe'ga po ndokopavi Moisésva'ea remimbo'eagwera rupi. A'ereki ga e'i: “Jara
rupi aheremimbo'eagwera rupi ji rekoi. A'ereki a'ea pyry aheremimbo'eagwera.
Jara rupi aheremimbo'eagwera rupi ji ndakoi. A'ereki akoja hohe jara koji'i pyry
aheremimbo'eagwera,” e po ga. Nahd po ga ojipe'8a mbo'ei ga pe hendukatuuka

onhi'iga. Nanongara'ga pe po ti Tupana'ga ei nehé: “Ndahuvihavi'ii ko ga.” Naha po
ti Tupana'ga ei okovo ganduvihavuhuhetero ga ndepiakatuavo nehég, ei Jesus'ga.

—Ojipe'ga po oko Moisésva'ea remimbo'eagwera rupi nhaporemo ojipe'ga
mbo'ekatuavo hehe ga pe hendukatuuka aheremimbo'eagwera nhaporemo.
Nanongara'ga pe po ti Tupana'ga ei nehé: “Ga ko huvihava.” A'ea po ti Tupana'ga
ei okovo ganduvihavuhuhetero ga ndepiakatuavo nehé, ei Jesus'ga.

20 —A'e ji pe me a'ero: Koji'i ti peko katu hete pembo'ehara'ga hohe fariseus'ga hohe
no. Po ga hohe riii pe ndekokatui, a'ero po ti Tupana'ga penduvihavuhuhete'ga riii nehé.
A'ero po ti ga napenderohoi yvagi pe nehé, ei Jesus'ga ga pe.

Jesus'ga omombe'u katu onhoarde'yve'ga
—Pekwaha pe nhaneramonhava'ea mogitagwera, ei Jesus'ga. A'ea e'i: “Tapejukai
ti ojipe'ga,” e'l nhaneramonhava'ea mogitagwera. “Po pe ga jukai, a'ero po ti ojipe'ga
pe nderohoi juiz'ga rovai pyteri pe te'l ti ga pe me nehé: ‘Pehe ti pemano ahe ja
kiro pendekote'varuhuro gwaramo’.” A'ea nhaneramonhava'ea mogitagwera i'ei, ei
Jesus'ga.

22 _TJihi reki a'e pe me: Po pe nhimonha'ngatehei pejikotyve'ga rehe, a'ero po ti
ojipe'ga pe nderohoi juiz'ga rovai pyteri pe te'i ti ga pe me nehé&: “Pehe ti pemano
kiro pendekote'varuhuro gwaramo.” Na tuhé po ti nehé, ei Jesus'ga. Pe'e tehe po pe
pejikotyve'ga pe: “Ikwahave'Jheteva'eal” Po nanongara pe ei ga pe ga mbotegweteavo
penhimonha'ngavo ga rehe, a'ero po ti ojipe'ga pe nderohoi judeus'ga mogitahara'ga
ndovai pyteri pe nehé te'i ti ga pe me: “Pehe ti pemano kiro pendekote'varuhuro
gwaramo.” Na tuhé po ti nehé, ei Jesus'ga. Pe'e tehe po pe pejikotyve'ga pe: “Ndereak-
wahavihu nde ekovo!” Po nanongara pe ei ga pe ga mbotegweteavo penhimonha'ngavo
garehe, a'ero po ti Tupana'ga pe mondoukari tata pype hahyva'ea ruvihava pype nehé,
eiJesus'ga. Na tuhé po ti nehé, ei Jesus'ga.

23 —A'ero ji ei nde ve: Ereru tehe po nde Tupana'ga pe tamondouka ti ji ikwava'€hava
rehe javo. Herurame po nde erekwahava'ja, jikotyve'ga onhimonha'nga ji rehe javo.
Ikwahava'javame ti teremondoi ve Tupana'ga pe a'ero. 2¢Eheja tiikwava'€hava pyri. Eho
na'é ti ejikotyve'ga pyri gapy'a nogatuavo ejihe ga mbohoryva‘java. A'erorame jate ti
ejora‘ja ikwava'éhava pyri hehe imondoteheavo Tupana'ga pe, ei Jesus'ga.

25 —Po nde rekote'varuhuro ojipe'ga pe, a'ero po ti ga ei nde ve nehé: “Xaho tuhé ji
rupi juiz'ga pyri,” e po ti ga nehé. “Ga pe po ti ji ndete'varuhua mombe'ui nehé te'i ti
ga nhandereaporogita pe javo,” e po ti ga nde ve nehé&. Ga nde rerohorame juiz'ga pyri
kotihi ti ere ga pe ga ma'ngomangoga ga rupi egwovo. Ere ti ga pe: “Nhande tuhé ti
Xanhimbovyvy na'€” A'eatiere ga pe. Po ti nde neremangoma ngogi ga pehea rupi
nehé, a'ero po ti ga nde rerohoahyi juiz'ga pyri. A'ero po ti juiz'ga nde mondoukari
guarda'ga pe neh&. Guarda'ga po ti nde mongi cadeia pype nehé. 26 Imombe'ukatuavo
jieinde ve: A'ea pype po ti nde pytai nehé. Nde imondokatupave'ymame ikwepykava,
a'ero po ti guarda'ga nanerenohema'javi nehé, ei Jesus'ga imombe'gwovo ga pe.

Taperekoti ti penhimbireko'gartiive'ga, ei Jesus'ga

27 —Pekwaha pe nhaneramonhava'ea mogitagwera, ei Jesus'ga. “Taperekoi ti penhim-
bireko'gartiive'ga.” A'ea nhaneramonhava'ea mogitagwera i'ei, ei Jesus'ga.

28 —Jihi reki a'e pe me: Kiroki ga héa repiaguhu héa rerekopotaheteavo - garea-
porogita ite'varuhu. A'ereki héa garembirekohéa riii. Ga h&a rerekorame Tupana'ga ei
a'ea ko ite'varuhu javo. Na jitehe Tupana'ga ei ite'varuhu javo ga héa potaruhurame.

—Po ejeakwara pyvo ejohukoty riii nde rekote'varuhui, a'ero ti ehekyi ejeakwara
imomboa nahd imombiga ejekote'varuhua! ei Jesus'ga. Tiruahi ti nde ve ndereak-
wara mombora nehé. Po imombore'yma nde neremombigi ejekote'varuhua, a'ero po
ti koji'l tiruahti nde ve nehé Tupana'ga nde momborame hahyva'ea ruvihava pype

nde rekote'varuhuro gwaramo. A'ero ji ei nde ve: Koji'i pyry nde imomborame
ejeakwara ejekote'varuhua mombiga, ei Jesus'ga gambote'varuhua mombora pe javo.
Nderekote'varuhua pigame po ti Tupana'ga nanemombora'‘javi hahyva'ea ruvihava
pype nehé, ei Jesus'ga.

—Po epoa pyvd ejohukoty rii nde rekote'varuhui, a'ero ti ehaygwe'ro epoa eji-
hugwi imomboa nahd imombiga ejekote'varuhua! ei Jesus'ga. Tiruahl ti nde ve
ndepoa mombora nehé. Po imombore'yma nde neremombigi ejekote'varuhua, a'ero
po ti koji'i tiruahi nde ve nehé Tupana'ga nde momborame hahyva'ea ruvihava
pype nde rekote'varuhuro gwaramo. A'ero ji ei nde ve: Koji'l pyry nde imombo-
rame epoa ejekote'varuhua mombiga, ei Jesus'ga gambote'varuhua mombora pe javo.
Nderekote'varuhua pigame po ti Tupana'ga nanemombora'‘javi hahyva'ea ruvihava
pype nehé, ei Jesus'ga.

Ahepohira hembirekoa hugwi
(Mateus 19.3-9; Marcos 10.2-12; Lucas 16.18)
—Nhaneramonhava'ea mogitagwera e'i: “Kiroki ga opohi gwembirekohé&a hugwi
- a'ea ti ga tokwatija na'é imondovo héa pe aeré héa mondovo ojihugwi nehé&” A'ea
ahemogitagwera i'ei, ei Jesus'ga.

32 _Jihi reki a'e pe me: Opohi po ga gwembirekoh&a hugwi ojipe'ga héa rerekoro
gwaramo, ei Jesus'ga. Po ojipe'ga ndogwerohoi h&a h&arembireko'ga hugwi. Naname
hé&arembireko'ga opohirame h&a hugwi opohi tehe h&a hugwi. Gapohitehea ndapyryvi
Tupana'ga pe, ei Jesus'ga.

—Ga pohiteherame h&a hugwi po ti h&a ojipe'ga rerekopotari a'ero nehé, ei ga. Ga
rerekorame héa ajuajuri a'ero. A'ereki hé&a hembireko jitehe jypyve'ga pavéi, ei ga.
Héarembirekoypy'ga reki ite'va hete a'ero, ei Jesus'ga. A'ereki ga héa mboajuajuruka
opohitehero gwaramo héa hugwi, ei ga. Tupana'ga ndopotari nanongara.

—Kiroki ga kiré gwereko héa - gaha ite'varuhu. A'ereki ga gwereko garembirekohéa.
Tupana'ga ndopotari nanongara no, ei Jesus'ga.

Tapehenoi ti pe'erame, ei Jesus'ga

33 —_Pekwaha tuh€ pe nhaneramonhava'ea mogitagwera, ei Jesus'ga. Ymyahtinhaner-
amonhava'ea mogitagwerai'ei: “Pe'e po pe Tupana'ga renoina: ‘Nahanaha po ti ji rekoi
nehé. A'itituhéva'ea pe kiro ji ei. Tupana'ga ji'ea renduvame ga ei ji ve a'itituhéva'ea
pe ga ei javo.” Po a'ea pe ei, a'ero na tuhé ti peko Tupana'ga pe ndepiagame,” e'i
nhaneramonhava'ea mogitagwera, ei Jesus'ga.

34 _Jihi reki a'e pe me: Tapehenoi ti Tupana'ga pe'erame naha po ti ji rekoi nehé javo,
ei ga.

—Na jitehe ti tapehenoi Tupana'ga apoa pe erame a'ero po ti ga nhinhi'iga reroviari
nehé javo, el ga. Tapehenoi ti yvaga a'ero. A'ereki a'ea ko Tupana ga apykava
nhanderuvete'ga apykava. Pe yvaga henonhame pe Tupana'ga renoi a'ero, ei ga. Nura
ti tapehenoi yvaga pe'erame nahanaha po tiji rekoi nehé javo.

35 _Tapehenoi ti yvya no. A'ereki yvya ko Tupana'ga pya nongava. Nura ti tapehenoi
yvya pe'erame nahanaha po tiji rekoi nehé javo.

—Tapehenoiti cidade de Jerusalém. A'ereki Jerusalém ko Tupana'ga cidade nhanderu-
vihavuhuhete'ga cidade. Nura ti tapehenoi Jerusalém pe'erame nahanaha po ti ji rekoi
nehé javo.

36 _Tapehenoi ti penhiakaga. A'ereki tegwete pe me peji'ava mbotehava imotiga!
Tegwete pe me peji'ava mbotehava imohuna no! Tupana'ga jate oapo pe'ava imotiga
imohuna no, ei Jesus'ga. Nura ti tapehenoi penhiakaga pe'erame nahanaha po tijirekoi
nehé javo.

37 —Po ti na pendekopotarame pe'ji ti: “Nahd po ti ji rekoi nehé” A'ea jate ti pe'ji
Tupana'ga renonhe'yma ga'apoa renonhe'yma no. Po ti na rii pendekopotarame

pe'ji ti: “Ndakoi po ti ji na nehé” A'ea jate ti pe'ji Tupana'ga renonhe'yma ga'apoa
renonhe'yma no. A'ereki ite'varuhuve'ga Diabo'ga pe mbo'e Tupana'ga renonha rehe
mbatera renonha rehe no, ei Jesus'ga.

Terejipygi ti garehe, ei Jesus'ga
(Lucas 6.29-30)

38 _Pekwaha pe nhaneramonhava'ea mogitagwera, ei Jesus'ga. A'ea e'i: “Po ojipe'ga
hekyi ndereakwara, a'ero ti ehekyi gareakwara ejipyga. Po ojipe'ga nde kwari
imbo'gwya neranha, a'ero ti embo'gwy garanha ejipyga.” A'ea nhaneramonhava'ea
mogitagwera i'ei, ei Jesus'ga.

39 —Jihi reki a'e nde ve: Terejipygi ti ojipe'ga rehe ga rekote'varuhurame nde ve, ei
Jesus'ga. Po ga kwari nderetyvapea rehe, a'ero ti ejirova ga pe tokwa ti ga ojipea rehe
no javo, el ]esus ga.

40 —Po ojipe'ga nde rerohoi ]ulz 'ga pyrl hekyjukapota ndecamisa nde hugwi ga
ite'varuhu ji ve javo juiz'ga pe, a'ero ti a'ea ehekyi ejihugwi imondovo ga pe. Ehekyi
ti ojipea imondovo ga pe no epaleto, ei Jesus'ga.

—Po ojipe'ga ei nde ve: “Eroho tijiapoa ji ve pevo um quildmetro.” Ga erame na nde
ve um quildmetro rehemo'i ti eroho ga'apoa a'ero dois quilometros. Naha ti tandepyry ga
pe, ei Jesus'ga. 42 Po ojipe'ga ei nde ve embuhu ti ji ve javo, a'ero ti emondo ga pe. Po
ojipe'ga ei nde ve embuhu'rd tiji ve javo, a'ero ti emondo'a ga pe, ei Jesus'ga.

Peard hete ti penhiarde'yve'ga, ei Jesus'ga
(Lucas 6.27-28, 32-36)

43 _Pekwaha tuhé pe nhaneramonhava'ea mogitagwera, ei Jesus'ga. A'ea e'i: “Peard
hete ti penhiardheteve'ga. Tapeardi ti penhiarde'§ve'ga.” A'ea nhaneramonhava'ea
mogitagwera i'ei, ei Jesus'ga.

44 _Jihi reki a'e pe me: Peard hete ti penhiarde'jve'sa, ei Jesus'ga. Po ga
ndekote'varuhui pe me, a'ero ti penhi'l Tupana'ga pe emombyry ti ga pe javo, ei
Jesus'ga. 45 Naha ti peko katu Tupana'ga ra'yramo yvagipeve'ga ra'yramo tiandepyry
ti nhandejuvete'ga ja javo. A'ereki ga pyry hete okote'varuhuve'ga pe pyryve'ga pe no,
eiJesus'ga. Pyry hete ga §a pe oapoajapoi kwara japoiimomboruka ga pe. Ga pyry ga pe
imongyrukari amana ga pe. Naha ga ga nderekokatui okokatuve'ga okote'varuhuve'ga
ndeheve, ei Jesus'ga.

46 _Po penhiardheteve'sa jate pe peard hete, a'ero Tupana'ga ei pe me: “Pe
okote'varuhuve'ga ja reki penhiardheteve'ga aromo penhiarde'yve'ga arde'yma.” Naha ga
ei pe me. A'ereki okote'varuhuve'ga - kiroki ga omono'ono'oguhil itambere'ia governo
pe - ga na jitehe oard oardheteve'ga jate, ei Jesus'ga.

47 —Po pe nhi'igatui pejikotyve'ga pe jate pendoryndoryvamo ga ndehe, a'ero ojipe'ga
hohe rti pe ndekokatui reki. A'ereki Tupana'ga kwahave'jve'ga onhi'igatu ojikotyve'ga
pe jate gworygworyvamo ga ndehe no, ei Jesus'ga.

48 _Peard hete ti ga nhaporemo penhiardheteve'sa penhiarde'jve'sa ndeheve. Naha
po ti pe ndekopyryvamo pejuvete'ga javijitehe yvagipeve'ga javijitehe nehé, ei Jesus'ga.

6

Imondoteherame ti terekoi okokatu'dve'ga ja, ei Jesus'ga
1_Tape'ei ti pejiyvyteri pe: “Nahanaha po ti ji rekokatui jirekokatua repiuka ojipe'ga
pe. A'ero po ti ga ji mbohetei neh&” A'ea ti tape'ei. Po pe ndekokatui tanhimbohete ti ga
javo. Po pe ndekokatui a'ea rehe jate, a'ero po ti penduvete'ga yvagipeve'ga nomondoi
pendekokatua kwepykava pe me nehé, ei Jesus'ga.
2 —Nurd imondoteherame imbatere'jve'sa pe ti terekoi okokatu'dve'ga ja. A'ereki
ojatykahava pype ga omondo tehe imbatere'jve'sa pe cidade rapea rupi no. A'ereki



Mateus 6:3 14 Mateus 6:15

pevo he'yjuhuve'ga ohooho jipi ga ndepiaga ga imondorame. A'ero ga nde-
piagame ga ga mbohetei. Ganemimbohetea jate ikwepykava okokatu'ave'sa pe, a'e
ji imombe'ukatuavo pe me, ei Jesus'ga. Tupana'ga po ti nombohetei okokatu'dve'ga
imondoe'yma ga pe ganemimondotehea kwepykava a'ero nehé, ei Jesus'ga.

3 —Imondoteherame imbatere'Jve'sa pe ti teremboukwahavi ojipe'Sa pe a'ero.
4 Tokwahavyme ti ga. Nderuvete'ga reki gwepia pa neremimondonhimima. Ga tuhé
po ti omondo neremimondotehea kwepykava nde ve nehé, ei Jesus'ga.

Nahd ti pe’ji penhi'igame Tupana'ga pe, ei Jesus'ga
(Lucas 11.2-4)

5 —Tapekoi ti okokatu'dve'sa ja penhi'igame Tupana'ga pe. A'ereki ikatu hete ga
pe ga amame ojatykahava pype cidade rapea peahai pe no onhi'iga Tupana'ga pe.
A'ereki ga nhi'igame Tupana'ga pe he'yjuhuve'ga gwepia ga mboheteavo oko katu
ga javo, ei Jesus'ga. Ganemimbohetea jate oko ikwepykava okokatu'dve'ga pe, a'e
ji imombe'ukatuavo pe me, ei Jesus'ga. Tupana'ga po ti nombohetei okokatu'dve'ga
imondoe'yma ga pe ganhi'iga kwepykava a'ero nehé, ei Jesus'ga.

6 —_Ndehe reki, enhi'igame Tupana'ga pe, nde tehe ti eho enhonga pe hyrua pype
hovapytyma. Pevo ti enhi'T nhimi ejuvete'ga pe Tupana'ga pe. Ga gwepia pa reki.
A'ero po ti ga ikwahavi nenhi'inhimima ojive nehé. A'ero po ti ga imondoi nenhi'iga
kwepykava nde ve nehég, ei Jesus'ga.

7 —Penhi'igame Tupana'ga pe ti tapenhi'inhi'itehei, ei Jesus'ga. Tupana'ga
kwahave'Jve'ga ja rii ti penhiT ga pe. Aereki onhiigame Tupana'gartiiiva'ea pe
gwemimbohetehara pe ga onhi'imbukuhu jupe. “A’ero po ti turi pyryva'ea nhande
ve nehé,” ei ga novia ikwahave'yma, ei Jesus'ga. 8 Tapekoi ti ga ja a'ero. A'ereki
penduvete'ga okwaha pendekoa gwigwia ti ga togwereko javo. Peporanduva renonde
ga hugwi ga okwahavipe pe mbatere'ymame, ei Jesus'ga.

9 —Mara po ti pe nhi'igi Tupana'ga pe a'ero? Kiro ti ji imombe'ui pe me. Penhi'igame
nhanderuvete'ga pe Tupana'ga pe naha ti pe'ji ga pe:

“Api, yvagipeva'ero nde ereko katu hete.
Tanerenoigatu ti ga nhaporemo a'ero
nde mboheteavo ga ko Tupanete'ga javo nde ve.
10 Herejo ti yvyakotyve'ga nduvihavuhuhetero ekovo.
Nde nhi'lpo'ru ga yvagi pe
okovo neremimbotarimova'ea rupi.
Na jitehe kiro ti ga tanenhi'ipo'ru avo no yvya koty
okovo neremimbotarimova'ea rupi.
11 Embuhuruka ti ore ve mbatera jipi toro'u ti a'ero.
12 Ore ndorokwahava'javi ojipe'ga ndekote'varuhua orojihe henonhe'yma.
Na jitehe ti orerekote'varuhua emombo ore hugwi ikwahava'jave'yma henonhe'yma.
13 Satands'ga ore mongo te'varuhu pota.
Toremongote'varuhuukari ti ga pe.
Ore poko ti toronhi'ipo'ruyme ti Satands'ga
orokoe'yma garemimbotarimova'ea rupi.
A'ereki ndehe ko yvyakotyve'ga nduvihavuhuhetero ereko.
Ndehe ndepopoaka.”
Nahai ti pe'ji penhi'igame Tupana'ga pe, ei Jesus'ga ga mbo'eavo.

14 _Naha ji pe mbo'ei tapekwahava'javi ti ojipe'ga ndekote'varuhua pejihe javo. Pe
ikwahava'jave'ymame gandekote'varuhua pejihe henonha'jave'ymame po ti pendu-
vete'ga omombo pendekote'varuhua pe hugwi ikwahava'jave'yma henonhe'yma nehé.
15 Po pe ikwahava'javi gandekote'varuhua pejihe henonha'java, a'ero po ti pendu-
vete'ga nomombori pendekote'varuhua pe hugwi ikwahava'java nehé, ei Jesus'ga.



Mateus 6:16 15 Mateus 6:25

Ti'uyme ti timbohete ti Tupana'ga javo, ei ahe

16 _Pe'e po pe: “Ti'uyme ti kiro timbohete ti Tupana'ga javo.” A'ea po pe eii'ue'yma.
Naha i'ue'ymame ti tapekoi okokatu'dve'sa ja. A'ereki i'ue'ymame ga okoveveuhu'a
gwova rerekokatue'yma hahy nhande ve javo. Naha ga ndekoi i'ue'ymame tokwaha
ti ojipe'ga nhande i'ue'ymame javo. A'ereki ga e'i oyvyteri pe: “Ikwahavame po ti §a
nhande mbohetei ga oko katu Tupana'ga mboheteavoi'ue'ymajavo.” Ganemimbohetea
jate ikwepykava okokatu'ave'sa pe, a'e ji imombe'ukatuavo pe me, ei Jesus'ga. Tu-
pana'ga po tinombohetei okokatu'adve'ga imondoe'yma ga pe i'ue'yma kwepykava a'ero
nehé, ei Jesus'ga.

17 _Ndehe, tambohete ti Tupana'ga javo ndere'ui po nde. Po a'ea rehe nde ndere'ui,
a'ero ti emongy nhandya e'ava rehe. Ejovahei ti no. 18 A'ero po ti ndiukwahavi
ojipe'ga pe nde i'ue'ymame. Nderuvete'ga reki gwepia pa. A'ero po ti ga ikwahavi nde
i'ue'ymame nehé. A'ero po ti ga imondoii'ue'yma kwepykava nde ve nehg, ei Jesus'ga.

Ikatuheteva'ea yvagi pe
(Lucas 12.33-34)

—Tapemono'ono'oguhtii ti pejive he'yjuhuva'ea ikatuva'ea avo yvya Kkoty. A'ereki
avo aryry'ia ombote'va aheapoa. Jypopo aheapoa avo no. Iporomive'g8a uhuraha
aheronga pe imima aheapoa avo no, ei Jesus'ga. 20 Pejiko ti Tupana'ga rehe pejikokat-
uavo pejikovo garemimbotarimova'ea rupi jate. Nahd po ti pe pemono'ono'ogatu
pejive ikatuheteva'ea yvagi pe nehé Aryry'ia nombote'varuhui aheapoa yvagi pe.
Nomombupugi aheapoa pevo no. Iporomive'ga ndohoi yvagi pe imima aheapoa, ei
Jesus'ga. 21 Nurad ji ei pe me: Pejiko hete ti Tupana'ga rehe pejikokatuavo pejikovo
garemimbotarimova'ea rupi jate. Po avo yvya koty peapoa uvame, a'ero yvyakotyva'ea
rehe pe pemondo pejeaporogita imohina jipi. Po yvagi pe peapoa uvame, a'ero
yvagipeva'ea rehe pe pemondo pejeaporogita imohina jipi, ei Jesus'ga.

Ndereakwara ko lamparina ja nde ve, ei Jesus'ga.
(Lucas 11.34-36)

22 _Ndereakwara ko lamparina ja nde ve, ei Jesus'ga. Ndereakwakaturame po ti nde
hepiakatui egwovo kojahua rupi ikwahava nehé. Na jitehe ndereaporogitakaturame
ekovo pota Tupana'ga remimbotarimova'ea rupi po ti nde rekokatukwahavi nehé, ei
Jesus'ga.

23 _Ndereakwate'varuhurame po ti nde nderehepiagi egwovo ypytuna rupi ikwa-
have'yma nehé&. Na jitehe ndereaporogitate'varuhurame ekopotare'yma Tupana'ga
remimbotarimova'ea rupi po ti nde nderekokatukwahavi nehég, ei Jesus'ga. Ejea-
porogita katu ti a'ero. Po nde nandeaporogitakatui, a'ero po ti nde nderekokatukwa-
havi'i'i ekote'varuhuavo nehé! ei Jesus'ga ga pe.

Tegwete ahe ve Tupanaga ardhava ahe mbatera ardheterame
(Lucas 16.13; 12.22-31)

24 _Tiruahii ahe poravykyrame mokonha'ga pe op0]ykahara ga pe. Po ahe oporavyky
mokonha'ga pe, a'ero po ahe ojipe'ga ardhetei ojipe'ga arde'yma. Ovy'a hete po ahe
onhimiardve'ga rehe ojipe'ga koty ojirovage'yma.

—Na jitehe ahe nonhi'ipo'rukatui Tupana'ga ovy'aheterame itambere'ia rehe. Tu-
pana'ga potaheterame ahe ndovy'ahetei itambere'ia rehe. Itambere'ia potaheterame
ahe ndojirovagi Tupana'ga koty, ei Jesus'ga.

25 _Nurad ji ei pe me: Tape'agataruhui ti mbatera rehe. Tape'ei ti: “Maramara po ti ji
rekoi nehé&? Gara po tijia'u neh&? Aha po tijive nehé. Gara po ti ji amongi nehé&? Aeré
po tijipira itoropavi nehé&.” Tape'ei ti nahd penhi'agataruhue'yma.

—Tapekouhui ti penhimbi'ua rehe, ei Jesus'ga. Tupana'ga pe apo. A'ero po ti ga
imondoukari pe me mbatera nehé to'u ti ga javo. A'ereki Tupana'ga pe koji'l pyry

pendekoa. Tapekouhuli ti pejipira rehe. Oapo ga penda'oa. A'ero po ti ga imondoukari
pepira pe me nehé. A'ereki Tupana'ga pe koji'i pyry penda'oa, ei Jesus'ga.

—Pehepia ti gwyra'ia ikwahava. Notymi ojive gwyra'ia. Ndohetygi gwemityma
i'gwovo a'ero. Nomono'ogi mbatera opoitava ryrua pype aer€ po ti ti'u javo. O'u reki
gwyra'ia. A'ereki penduvete'ga yvagipeve'ga ouka jupe. Pe me ga ei: “Koji'i ji rekohetei
pe ndehe,” ei Tupana'ga pe me. Nura po ti ga imondoi pe me nehé no, ei Jesus'ga.

27 —Pe'agataruhu po pe javo: “Koji'i po ji nhimomboakari hamo. Um meio metro po
tiji nhimomboakara'javi neh&.” Naha po pe ei. Pe'agataruhu po pe a'ea rehe javo novia.
Napenhimomboakara'javi tuhé po ti pe nehé, ei Jesus'ga.

28 _Tape'agataruhui ti pejipira rehe no gara po ti amongi nehé javo. Pehepia
ti yvoty'ria nhuhti me. Henhui onhimomboaka onhimongyavo yvoty'ria. Ndopo-
ravykyi ipyhyga i'gwovo. Ndoapoi opi'ria. 29 A'e ji pe me: Ymya aheruvihavuhuva'ea
Salomdova'ea omongi tapy'ynhapipyryva jipi. Ikatu hete tuhé ahepipyryva onhi-
mongyavo. Ahepipyryva hohe reki yvoty'ria ikatuhetero. 30 Tupana'ga ombokatu ipira
nhungwavuhua pira okovo hehe. Nhungwavuhua horyory nhuhii me kiro. Ko'emame
ahe omombo nhungwavuhua tata pype tamohendy ti tata javo. Nombokwara'ari
nhungwava.

—Koji'i Tupana'ga pe ardi imondoukari tapy'ynhapira pe me pemongi ti javo. Xunhi
pe pejiko ga rehe! ei Jesus'ga.

31 —Tape'agataruhui ti. Tape'ei ti: “Gara po ti ti'u nehé? Gara po ti timongi
nehé?” A'ea riii ti pe'ji. 32 A'ereki a'ea rehe nhaporemo judeus'gartiive'sa gentios'ga
nhagataruhu jipi - kiroki ga ndojikogi Tupana'ga rehe. Tape'agataruhui ti hehe a'ero.
A'ereki penduvete'ga yvagipeve'ga okwaha pe mbatere'ymame togwereko ti ga gwigwia
nhaporemo javo, ei Jesus'ga.

33 —Tupana'ga ko penduvihavuhuhetea. Pejirokwa ti pejikovo ganhi'iga rupi gaha
ko jiruvihavuhuhetea tuhé javo, ei Jesus'ga. Kiroki a'ea rehe Tupana'ga omondo
gweaporogita imohina - a'ea rehe jitehe ti pemondo pejeaporogita imohina no. Pe
ndekorame na po ti Tupana'ga imbuhupavi mbatera pe me nehé togwereko paravuhu
ti ga javo, ei Jesus'ga. 34 Nurd ti tape'agataruhui ko'emameva'ea rehe. Tape'ei ti:
“Mara po tiji ve ko'emame?” Tape'ei ti na. Ko'emame po ti Tupana'ga pe pokogi nehé
no. Nane'ymi hekoi tiruahtiva'ea agwamo ko'emame jipi. Kirogwe tape'agataruhui ti
ko'emameva'ea rehe, ei Jesus'ga.

7

Tape'epe’ei ti ga pe, ei Jesus'ga
(Lucas 6.37-38,41-42)

1 _Tape'epe'ei ti ojipe'ga pe: “Nahanahd ga okote'varuhu.” Tape'euhui ti a'ea. A'ero
po ti Tupana'ga nde'i a'ea pe me nehé, ei Jesus'ga. 2 Pe epe'erame ojipe'ga pe na jitehe
po ti Tupana'ga eahyi pe me nehé. Pe imondorame hahyva'ea ojipe'ga pe na jitehe po ti
Tupana'ga imondoi hahyva'ea pe me nehé, ei Jesus'ga. Pe ekaturame ga pe na jitehe po
ti Tupana'ga e'i katu pe me nehé, ei Jesus'ga.

3 —Ereko te'varuhu nde ejikotyve'ga pe. A'ero nde ei ga pe: “Hay'iuhua oko ndereak-
waripe,” ere nde. Maranameuht nde euhui a'ea ga pe ndokokatui ga javo? Jihi a'e reki
nde ve: Okyta reki oko ndereakwari pe! eiJesus'ga. Naha ji ei nde ve nde koji'i ereko
te'varuhu ga hohe javo. Nde nderekwahavi reki ejekote'varuhua naerti? ei Jesus'ga.

4 —Maranameuhii nde euhui ejikotyve'ga pe naeri? Tere'ei ti ga pe a'ero: “Na ji
hekyi hay'iuhua ndereakwara hugwi.” Tere'ei ti nahd okyta rekorame ejeakwari pe
naerli. > A'ereki nde nderehepiakatui ve hekyita gareakwara hugwi okyta pytarame
ejeakwari pe. Okokatu'ava'ea ko nde! A'ereki okyta rerekoe'§va'ea ja nde ere'e: “Ji

ndarekoi jireakwari pe,” ere nde. Ehekyi na'é ti okyta ejeakwara hugwi. A'ero po ti nde
hepiakatui hekyita hay'iuhua gareakwara hugwi nehé, ei Jesus'ga ga pe.

A'ea Jesus'ga ei epohina'é ti ete'varuhua hugwi kiré ga pokoga javo.

6 —Kiroki Tupana'ga apoa pyryva'ea - a'ea ti tapemondoi nhagwatiga pe, ei Jesus'ga.
Tapemondoi ti mbo'yra pérolas apopyra pyryva'ea porcos pe, ei Jesus'ga. A'ereki porcos
ndokwahavi pyryva'ea nhagwatiga pavéi. Po ti pe imondoi jupe, a'ero po ti ipyripyrugi
hehe, ei Jesus'ga. Ivaga pendovai po ti pe hu'ui nehé no.

A'ea Jesus'ga el ga pe tapemondoi Tupana'ga nhi'iga imombe'gwove'y Tupana'ga
arde've'ga pe javo. A'ereki ga ndokwahavi pyryva'ea.

Tupana'ga pe ti peporandurandu, ei Jesus'ga
(Lucas 11.9-13)
7—Penhi'igame Tupana'ga pe ti peporandurandu ga pe pejikovo. A'ero po ti Tupana'ga

imondoukari pe me nehé. Pehekaeka ti tihepia ti javo. A'ero po ti pe hepiagi nehé.
Pekwapekwa ti porta rehe pejikovo taho ti ji jurukwara rupi javo. A'ero po ti pe hoi
hupi neh§, ei Jesus'ga. 8 A'ereki kiroki ga onhi'lf Tupana'ga pe ore poko javo - ga pe
nhaporemo Tupana'ga omondouka okovo imombyryva iporanduve'ga pe hekahara'ga
pe okwaokwave'ga pe, ei Jesus'ga.

—Po penda'yra'ga ei pe me embuhu ji ve pdo javo, a'ero ita riii po pe imondoi
ga pe pejikovo garuvamo. 10 Po penda'yra'ga ei pe me embuhu ji ve pira javo, a'ero
mboja riii po pe imondoi ga pe, ei Jesus'ga. 11 Ite'varuhue'jva'ea ja po pe pekwaha
imondovo peja'yra'ga pe. Peko te'varuhu pe reki. Po pe ganduvamo pekwaha imon-
dovo peja'yra'ga pe, a'ero koji'i penduvete'ga yvagipeve'ga pyryheteve'ga ikwahahetei
pyryheteva'ea imondovouka pe me pe poranduvame ga pe, ei Jesus'ga.

12_Pe'e po pe pEJIYVYteI‘I pe: “Po ojipe'ga oko katu nhande ve nhande pokoga hamo.”
Po naha pe ipotari, a'ero na jitehe ti peko katu ga pe ga pokoga jipi no. A'ereki a'ea rehe
jitehe Moisésva'ea ombo'e Tupana'ga nhi'iga mombe'uharava'ea pavéi, ei Jesus'ga.

Mokonhava'ea pehea
(Lucas 13.24)

13 _Ndipypiriva'ea ko porta Tupana'ga ronga apoa, ei Jesus'ga. Peho ti ndipypiriva'ea
rupi a'ero. A'ereki ipypiva'ea ko hahyva'ea ruvihava apoa porta. Pehea hahyva'ea
ruvihava viaramo a'ea ipypiva'ea no. He'yjuhuve'ga oho ipypiva'ea rupi, ei Jesus'ga.

Nahd Jesus'ga ei. A'ereki he'yjuhuve'ga ndopohipotari okote'varuhua hugwi okovo
gwemimbotarimova'ea rupi. A'ero po ti ga hoi hahyva'ea ruvihava pype nehé.

14 _Tupana'ga ronga apoa porta ko ndipypiriva'ea, ei Jesus'ga. Pehea garonga
viaramo a'ea ndipypiriva'ea no. Ohorame a'ea rupi po ti ga ndekoi ga pyri avuirama
nehé, ei ga. Ndahe'yive'ga hepiagi ndipypiriva'ea ogwovo hupi, ei Jesus'ga.

Nahd Jesus'ga ei. A'ereki ndahe'yive'8a opohi pota okote'varuhua hugwi okovo
Tupana'ga remimbotarimova'ea rupi. Opohirame po ti ga hoi ga pyri upa avuirama
nehé.

Penhimboko'i ti Tupana'ga nhi'igaatyviva'ea mombe'uhara'ga hugwi, ei Jesus'ga
(Mateus 12.33-37; Lucas 6.43-44)

—Penhimboko'i ti Tupana'ga nhi'igaatyviva'ea mombe'uhara'ga hugwi. Uhurame
pe pyri ga oko nhyrd okokatuve'ga ja ovelha ja novia. Ga ndokonhyrdi reki pe
moandyandyita ja'gwara'java'ea ja lobo ja. Na tuhé ga ndekoi pe mbote'varuhupota, ei
Jesus'ga. 16 Gandekoa repirepiagame po ti pe nhimombaragwahavi ga ndehe nahanahé
ga ndekote'varuhui nhande moandyandyita javo, ei Jesus'ga.

—Yva'ia repiagame ahe okwaha i'yva. A'iti tuhé! Ahe ndoykyi figo gwakagwa'yva
hugwi. A'ereki gwakagwa'yva figo'yva riii figueira riii, ei Jesus'ga. Na jitehe ahe ndoykyi

uva ka'api'iuhua hugwi. A'ereki ka'api'iuhua uva'yva rti videira rii, ei Jesus'ga. Yva'ia
repiagame ahe ikwahavii'yva a'ero.

—Na jitehe gandekoa repiagame ahe ikwahavi. Gandekokatua repiagame ahe
ikwahavi gandeaporogitapyryva. Gandekote'varuhua repiagame ahe ikwahavi
gandeaporogitate'varuhua, ei Jesus'ga.

17 —Na jitehe i'yvakatuapora ko yva'ikatua. I'yvate'varuhuapora ko yva'ite'varuhua,
ei Jesus'ga. 18 Tegwete yva'ikatua i'yvate'varuhua rehe. Tegwete yva'ite'varuhua
i'yvakatua rehe, ei Jesus'ga. 19 Po i'yva ndogwerekoi yva'ikatua, a'ero ahe imbo'ari
imondovo tata pype, ei Jesus'ga. 20 Ahe okwaha i'yva. A'ereki ahe gwepia herekorame
yva'ia ojihe.

—Na jitehe ahe Tupana'ga nhi'igaatyviva'ea mombe'uhara'ga kwahavi. A'ereki ahe
gwepia gandekoa nahanaha ga ndekote'varuhui javo, ei Jesus'ga.

Tupana'ga okote'varuhuve'ga nduvihavuhuhete'ga rii
(Lucas 13.25-27)

21 _Kiroki ga e'i tehe ji ve: “Ndehe ko orepojykaharetero. Ndehe ore orombohete” -
gaha potindohoiyvagi pe ojikoge'yma ji rehe imomborukare'yma okote'varuhua nehé,
ei Jesus'ga. Jiruva'ga yvagipeve'ga po ti ganduvihavuhuhete'ga riii ojikoty'are'yma ga
pavéi nehé, ei Jesus'ga. Kiroki ga oko gareaporogita rupi - gaha po ti oho pevo ojikoga
ji rehe imomboruka okote'varuhua nehé. Ganduvihavuhuhetero po ti ga oko a'ero
ojikoty'a ga pavéi nehé, ei Jesus'ga.

22 _Aeré mbapava koty po ti Tupana'ga okokatuve'ga mbuhurukari ojipyri ga mon-
govo avuirama nehé, ei Jesus'ga. Okote'varuhuve'ga po ti ga ga mondoukari hahyva'ea
ruvihava pype ga mombyta avuirama nehé, ei Jesus'ga. Ga ga mondoukarame
hahyva'ea ruvihava pype po ti ga ega'ei nde ko orepojykaharetero javo ji ve onhi-
mongyavo nehé: “Oromombe'u ore Tupana'ga nhi'iga ga mbo'eavo hehe nahanaha
Jesus'ga ei javo,” e po ti ga ji ve nehé. “Kiroki ga pe Diabo'gapyriva‘ea oko te'varuhu
anhaga - ga hugwi orombojipe'a ore anhaga Jesus Cristo'ga pe mbojipe'a javo jupe.
Oroapo ore ahemonhimomby'aheteva'ea he'yjuhuva'ea Jesus'ga oapouka ore ve javo,”
epotigajivenehé, eiJesus'ga. 23 A'ero po tiji eheteiimombe'ukatuavo ga pe nehé: Peko
pe ambotehero ji hugwi pejikoangave'yma jireheva'ero. Pejipe'a ti ji hugwi pejigwovo.
A'ereki nane'ymi pe pekote'varuhu. A'ea po tijiei ga pe nehé, ei Jesus'ga.

Ahe ko onga apoharagaja
(Lucas 6.47-49)

24 _Kiroki ga nhinhi'iga rendu katu okovo nhinhi'iga rupi - kiroki a'ea ji amombe'u
ko - ga pe ji ei ikwahapyra'ga. A'ereki ga ko onga apohara'ga ja - kiroki ga oapo gwonga
hyvykoita imohina itauhua rehe, ei Jesus'ga. 25 Aeré amana ikyreteuhui. Hehanhuhii
yhya a'ero ua garonga pyri yvya atyma. Yvytua turuhui no. Ipopoaka yvytua garonga
rehe novia. Ndo'ari reki garonga. A'ereki imondovo itauhua rehe ga oapo imohina, ei
Jesus'ga.

26 —_Jara'ga - kiroki ga nanhirendukatui okoe'yma nhinhi'iga rupi - ga pe ji ei ikwa-
have'Jve'ga. A'ereki ga ko onga apohara'ga ja - kiroki ga oapo gwonga imondoteheavo
y'ytiga rehe jate imohina, ei Jesus'ga. 27 Aer& amana ikyreteuhui. Hehanhuhii yhya
a'ero ua garonga pyri yvya atyma. Yvytua turuhui no. Ipopoaka yvytua garonga rehe
imbovavavavaga imbo'a. O'arahy upa garonga, ei Jesus'ga.

Jesus'ga ombo'e ga huvihavuhuhete'ga ja

28 Jesus'ga a'ea mombe'upaviré pevove'sa nhimomby'ai garemimbo'ea rehe.
29 A'ereki ga tuhé& okwaha hete ga mbo'eavo huvihava'ga ja. Gambo'ehara'ga ja rii
- kiroki ga ombo'e Moisésva'ea remimbo'eagwera rehe - ga ja riii ga §a mbo'ei a'ero.

8

Jesus'ga omoka'é ahejagwa
(Marcos 1.40-45; Lucas 5.12-16)

1 Jesus'ga jyviré yvytyruhua hugwi ogwovo he'yjuhuve’ga hoi ga reviri ogwovo ga
rupi. 2Jjaijjauhuve'ga ruri Jesus'ga pyri gwenypy'anduruga jihoheva'ero ji poko javo.
Jesus'ga renoina nde ko jipojykaharetero javo ga ei:

—Nde eremoka'& kwaha jijagwa ji hugwi. Po nde imoka'épotari jijjagwa, a'ero po ti nde
imoka'@i nehé, ei ga Jesus'ga pe.

3 A'ero Jesus'ga jipoapyhoi opokoga ga rehe. E'i ga ga pe:

—Apota ji. Eka'eé ga hugwi! eiJesus'ga.

Kotihi ika'éi ga hugwi a'ero.

4Jesus'ga e'i ga pe:

—Teremombe'ui tuhé ti ojipe'ga pe, ei ga. Eho ti ejipiuka ikwava'€hara'ga pe oka'é
jijjagwa javo. Emondo tehe ti mbatepyryva ga pe tokwava'é ti ga Tupana'ga pe okovo
Moisésva'ea remimbo'eagwera rupi. Nde imondorame ga pe po ti pevove'ga nde repiagi
nehé. A'ero po ti ga ikwahavi nehé gajagwa oka'é javo, ei Jesus'ga ga pe.

Jesus'ga omombi karugwara soldadova'eapyriva'ea hugwi
(Lucas 7.1-10)

>Jesus'ga vahemiré Cafarnaum me romano'ga soldados'ga nduvihava'ga ruri Jesus'ga
pyri. Ovahé ga Jesus'ga pyri topoko ti Jesus'ga jipyrive'ga javo. 6 Jesus'ga renoina
jipojykaharetero ko nde javo ga ei Jesus'ga pe:

—Jipyrive'ga itetiria hete onhinoga nhironga pe. Nomynha'javi ga. Hahy hete ga pe
no, ei ga Jesus'ga pe.

7 A'ero Jesus'ga ei:

—Aho potiji ga pyri imombiga ga hugwi a'ero kiro, ei ga.

8 A'ero soldados'ga nduvihava'ga ei Jesus'ga pe:

—Jipojykaharetero nde ji hohe ereko huvihavamo, ei ga. A'ero ji nda'ea'uvi eho ti
nhironga pe garepiagajave'ymande ve. Terehoa'javiti ga repiaga. Irupeuhu tiemondo
epopoakara nhironga pe imombiguka karugwara jijipyrive'ga hugwi. A'ero po ti ga
nhimohigatui nehé.

9 —Akwaha ji ndepopoakara mondoa irupeuhu, ei ga Jesus'ga pe. A'ereki na jitehe ji
amondo soldados'ga jipi. Jiruvihava'ga ji mondoi no nahanaha eapo javo. A'ero ji rekoi
ganhi'iga rupi. Jihi soldados'ga nduvihavamo ako no. Ojipe'ga pe ji ei: Eho nahanaha
japovo pevo ji ve. A'ero ga hoi okovo nhinhi'iga rupi. Ojipe'ga pe ji ei: Ejo nahanaha
japovo avo. A'ero ga ruri okovo nhinhi'iga rupi. Jijipyrive'ga pe ji ei: Naha eapo. A'ero
ga japoi, ei soldados'ga nduvihava'ga Jesus'ga pe.

10 Ga renduvame Jesus'ga nhimomby'ai. Kiroki ga oho Jesus'ga rupi - ga pe Jesus'ga

it

—Soldados'ga nduvihava'ga ojiko hete tuhé ji rehe! Jire'yja'ga hohe israelitas'ga hohe
ga ojiko jirehe! a'e ji pe me imombe'ukatuavo, ei Jesus'ga. 11 A'e ji pe me: He'yjuhuve'ga
po ti uhu kwara ipora hugwi kwara ihoa hugwi no ua Tupana'ga ronga pype yvagi pe
nehé - perope Tupana'ga oko nhanderuvihavuhuhetero. Nahi po ti ga nduri oapyga
Abradova'ea pyri Isaqueva'ea pyrino Jacova'ea pyri no oina nehé ti'u ti Tupana'ga ronga
pype javo, eiJesus'ga. 12 0jipe'ga po ti uhu garonga pype hamo noviaisraelitas'ga. Nduri
po ti ga ipype nehé ojikoge'yma gwaramo Tupana'ga rehe. Tupana'ga nomongiukari
ga gwonga pype nehé ga momboa ypytunahiva pype nehé&. Pevo po ti ga jehe'oi ojihe
onhimonha'ngavo hahyrame ojive nehé, ei Jesus'ga.

13Soldados'ga nduvihava'ga pe Jesus'ga ei:

—Ejivyra'‘ja ti enhonga pe a'ero. Ererovia hete nde jipopoakara. A'ero ndepyrive'ga
nhimohigatui kiro, ei Jesus'ga ga pe.

A'ea Jesus'ga erame gapyrive'ga nhimohigatui a'ero.

Jesus'ga omombi pa he'yjuhuva'ea tetirtia
(Marcos 1.29-34; Lucas 4.38-41)

14 Aeré Jesus'ga hoi Simdo Pedro'ga ronga pe. Ovahemame ga Pedro'ga rembirekohé&a
yhéarepiagi. Onhino héa otetiruano. A'ereki o'a hete héarehe. 15 A'ero ga pokogi héapoa
rehe. Héa hugwiipigia'ero. A'ero héavyrireki ogwovo herua mbatera ga pe to'u gajavo.

16 Aeré kwara ihoi. A'ea rupi ga ga nderuri Jesus'ga ti tombojipe'a anhaga ga hugwi
javo. A'ero Jesus'ga nhi'igi Diabo'gapyriva'ea pe anhaga pe imbojipe'avo ga hugwi.
Karugwara ga imombimombipavi itetirfiave'sa hugwino. 17Opohano ga ga. Naha hekoi
Tupana'ga nhi'ipo'ruavo ymyahiiva'ea po'ruavo. A'ereki a'ea mombe'gwovo ymyahi
Tupana'ga nhi'iga mombe'uharava'ea Isaiasva'ea omombe'u Tupana'ga nhi'iga. Ymyaht

ahe ei hako:
“Ga tuh& omombi nhanetiruahtia nhande hugwi,” ei ahe hako.

Oko pota ahe Jesus'ga remimbo'eharamo
(Lucas 9.57-62)

18 He'yjuhuve'ga ndepiagame ojipyri Jesus'ga ei gwemimbo'ehara'ga pe:

—He xaho ypiahua aherovai, ei ga.

—Kwa, ei ga.

19 Ga horame ypiahu pe judeus'ga mbo'ehara'ga ruri Jesus'ga pyri. Ombo'embo'e ga
Moisésva'ea remimbo’eagwera rehe jipi. Ovahemame Jesus'ga pyri ga ei Jesus'ga pe:

—Jipo tineremimbo'eharamo nehé&. Ndehoa nanani po ti ji hoi nde rupi nehé, ei ga.

20 A'ero Jesus'ga ei ga pe:

—Ereho pota tuh€ nde ji rupi? ei Jesus'ga. Ja'gwara'java'ea raposas gwyvykoi okwara
yvy pe okia ipype. Gwyra'ia ikiri haka rehe, ei Jesus'ga. Jihi reki, yvyakotyva'ero
yvagipeva'ero no, ji ndarekoi jikihava, ei Jesus'ga ga pe. Ehorame ji rupi ji javijitehe
po tinde ndererekoi neh@ no, ei Jesus'ga ga pe.

21Jesus'ga remimbo'eharamo ojipe'ga ei Jesus'ga pe:

—Orepojykaharetero ko nde, ei ga Jesus'ga pe. Aeré po tiji hoi nde rupi nanani nehé.
Na ji hoina'é jipo'ria tyma, ei ga.

22 A'ero Jesus'ga ei reki ga pe:

—Terehoi ti pevo. Ji rupi ti ejo. Omanove'ga‘jave'ga - kiroki ga noardi Tupana'ga
nhi'iga - ga tuhé ti tot§ gwe'yja'ga, ei Jesus'ga ga pe.

Jesus'ga omombi yvytua typepemuhtia reheve
(Marcos 4.35-41; Lucas 8.22-25)
23Jesus'ga avame yharuhua pype garemimbo'ehara‘ga hoi ga pohe. 24 Ga herohorame
yvyturanuhtiia ruri ojyva ypiahua rehe imohehanhuhiiheteavo typepemuhtia. A'ero
hehanhuht yhya ogwovo yvate okwava yharuhua pyvd o'ava ipype. Jesus'ga reki oki
upa yharuhua pype. 25 Kiro garemimbo'ehara'ga hoi Jesus'ga pyri ga mongirahiva javo
ga pe:
—Nhande poko ti! Kiro nhande hoi ypy pe nhandepapava nehé& el ga
gwembipojykaharete'ga pe.
26 Oma'eamo ga ei ga pe:
—Maranameuhii pe pekyhyjiuhu? Ndapejikogi pe ji rehe naerii? ei ga ga pe.
Ovya ga nhi'igi yvyturanuhia pe typepemuhiia pe no topi ti javo. A'ero yvytua ipigi.
Notymynha'javi yhya no. 27 A'ero ga nhimomby'ai reki javo.
—Mara te ga rekoi naerti? Yvytua vehevire po gwendu katu ganhi'iga ypiahua pavéi,
ei ga.

Jesus'ga ombojipe'a anhaga Gadarapeva'ea hugwi
(Marcos 5.1-20; Lucas 8.26-39)

28 Ypiahua aherovai Jesus'ga herohoi gwemimbo'ehara'ga pavéi. Gwerovahé Jesus'ga
a'ero ogwovo Gadarapeve'ga gwyri pe. Jesus'ga repenhana cidadepeve'g8a mokonha'ga
nduri. He'yjuhu anhaga Diabo'gapyriva'ea onhimongyavo mokonha'ga pojykavo. A'ero
mokonha'ga iporayvaranuhtii. Ojipe'8a ndokwavi pevo ga pyvd okyhyjiavo a'ero.
Itaruvihavuhua kwaruhua pytera hugwi aheryvya hugwi ga nduri Jesus'ga repenhana
kiro. 29 Nanime anhaga hapukai javo.

—Jesus! e'i anhaga. Terejori ore avykyavo Tupana'ga ra'yramo, e'i Jesus'ga pe. Nde
erejo hahyva'ea imbuhupota ore ve a mbapava koty hahyva'ea mbuhuhava renonde?
e'l ga pe.

30 Paivo a'ea hugwi porcos tuvi i'gwovo onhimongyavo. He'yjuhu hete porcos.
31Jesus'ga pe anhaga ei:

—Po nde ore mbojipe'ai mokonha'ga hugwi, a'ero ore mondouka porcos pojykauka
ore ve, e'ie'i anhaga.

32 _Peho ti a'ero, ei Jesus'ga jupe.

Anhaga ojipe’'a mokonha'ga hugwi a'ero ogwovo Jesus'ga nhi'ipo'ruavo porcos po-
jykavo herogwovo. Nanime porcos nhaporemo inhahetei ojyva yvyty'ramuhtia hugwi
ogwovo ypiahua pype otypyvygamo omanomo.

33 Porcos repiakatuhara'ga nhani ogwovo jugwi ogwovo gwonga pe nanani cidade
pe. Pevo ga imombe'upavi nahanahd hekoi anhaga rembipojykaagwera'ga pe javo.
34Nanime cidadepeve'ga ndupavi Jesus'ga repiaga. Ga repiagame ga ei ga pe:

—Heregwovo oregwyra hugwi!

9

Jesus'ga omopo'd nomyiva'ea
(Marcos 2.1-12; Lucas 5.17-26)

1A'ero Jesus'ga hoi ypiahu pe o'ava yharuhua pype tajivyra'‘jajavo. Gajivyra'‘javia'ero
Gadarapeve'ga hugwi ua aherovai ovahema ocidade de Cafarnaum me.

2 Nanime pevove'ga ga reruri itetirliave'ga nomyive'ga gakupeupava pype. Ga nde-
plagame Jesus'ga ei oyvyteri pe: “Ojiko hete ga ji rehe ga rerua ji pyri tomopo'a ti ga ga
javo,” ei Jesus'ga oyvyteri pe.

—Pi'a, ei Jesus'ga nomyive'ga pe. Ejory ti. A'ereki kiro nderekote'varuhua mombora
nde hugwi.

A'ea Jesus'ga ei jihi amombo nderekote'varuhua javo.

3 Nanime gambo'ehara'ga noardi Jesus'ga ea. “Jesus'ga onhimongouhu
Tupana'ga'java'ero,” ei ga oyvyteri pe. “A'ereki Jesus'ga e'i nomyive'ga pe: ‘Amombo
ji nderekote'varuhua.” Tupana'ga jate e'i a'ea,” ei ga. “Po Jesus'ga nde'i hamo,” ei
gambo'ehara'ga.

4Jesus'ga ikwahahetei reki ga nhi'igame oyvyteri pe. A'ero ga ei ga pe:

—Pe'e pe: “Maranameuht Jesus'ga euhui a'ea? A'ereki ga Tupana'ga rti.” Nahi pe
pe'e pejiyvyteri pe ite'varuhu Jesus'ga javo. Maranameuhil pe japyakauhui ji rehe
javo ji ve? 5 A'e ji nomyive'ga pe ko: Amombo ji nderekote'varuhua nde hugwi. Emo
pe ndapehepiagi aherekote'varuhua mombora. A'ero pe ndaperoviari jipopoakara,
ei Jesus'ga ga pe. Po ji ei ga pe nehé: Epo'd egwovo, a'ero po ti pe hepiagi gahoa
nehé. A'ero po ti pe heroviari jipopoakara nehé& 6 Nura po ti ji ga mopo'ami kiro
tapekwaha ti javo, ei Jesus'ga yvyakotyva'ero yvagipeva'ero no. A'ero po ti pe ei nehé:
“Tupana'ga ombuhuruka tuhé Jesus'ga avo yvya koty ga mongovouka yvyakotyve'ga
ndekote'varuhua momboharamo,” ei Jesus'ga ga pe.

Nura Jesus'ga ei nomyive'ga pe ga monhimohigatuavo:

—Epo'a ti ejikupeupava rerogwovo enhonga pe, ei Jesus'ga ga pe.

7 A'ero nomyive'ga po'ami herogwovo gwonga pe. & A'ea repiagame ga nhimomby'ai
Tupana'ga mboheteavo onhimongyavo.

—A'ereki Tupana'ga yvyakotyve'ga mbopopoaka japouka ga pe nanongara ahemon-
himomby'ava'ea, ei ga.

Jesus'ga Mateusva'ea pavéi
(Marcos 2.13-17; Lucas 5.27-32)

9 Aeré ohorame cidade hugwi ogwovo Jesus'ga Mateus'ga repiagi. Pevo Mateus'ga 0i
itambere'ia ryrua pype ipyhyga itambere'ia judeus'ga hugwi imono'oga governo pe. Ga
repiaga Jesus'ga ei ga pe:

—Herejo ti ji rupi ekovo nhiremimbo'eharamo.

A'ero Mateus'ga po'ami ogwovo Jesus'ga rupi okovo garemimbo'eharamao.

10 Aeré Jesus'ga hoi onga pe i'gwovo gwemimbo'ehara'ga pavéi. Ga i'urame itam-
bere'ia mono'oguhtihara'ga nduri i'gwovo ga pyri ojipe'ga pavéi. Judeus'ga e'i ga pe
jipi: “Ga ko okote'varuhuva'ero hendukatue'yma Moisésva'ea remimbo'eagwera,” ei ga.
Nanongara'ga uhu Jesus'ga pyrii'gwovo. 11 Ga ndepiagame fariseus'ga ndopotari. A'ero
ga eiJesus'ga remimbo'ehara'ga pe:

—Maranameuhi pembo'ehara'ga i'uuhui nanongara'ga pyri itambere'ia
mono'dhara'ga pyri okote'varuhuve'ga pyri no? ei ga.

12Henduvame Jesus'ga ei:

—Kiroki ga e'l ojive: “Nanbhitetiriii ji” - gaha ahepohanohara'ga ndopokogi ga po-
hanoge'yma. Kiroki ga e'i ojive: “Nhitetirfia ji” - gahd ahepohanohara'ga ga pokogi
ga pohanoga. Na jitehe ji okote'varuhuve'ga pokogi jijihe'a ga ndehe topohi ti ga
okote'varuhua hugwi javo, ei Jesus'ga. 13 Ymyahii Tupana'ga ei hako:

“Peru pe mbatepyryva tokwava'é ti ikwava'éhara'ga Tupana'ga pe javo.
A'eajieipe me novia.
Emo koji'i ji apota penemimombyryva ojipe'ga pe,” ei Tupana'ga hako, ei Jesus'ga.

—Peho ti penhimbo'eavo a'ea rehe Tupana'ga ea rehe ikwahakatuavo, ei Jesus'ga ga
pe. Ajo ji yvya koty tapoko ti ji okote'varuhuve'ga javo - kiroki ga e'i: “Ako te'varuhu ji.
Mara po tiji ve a'ero neh&?” Ta'e ti ji §a pe toko katu ti g§a javo. Ojipe'ga pyri rii ji ajo
javo - kiroki ga e'i ojive: “Jipyry hete ji.” Ga pyri riii ji jori javo ga pe, ei Jesus'ga.

Ndo'ui ahe xanhi'iti Tupana'ga pe javo
(Marcos 2.18-22; Lucas 5.33-39)

14 Aeré Jodo Batistava'ea remimbo'ehara’'ga nduri Jesus'ga pyri. Ovahemame ga ei ga
pe:

—Nane'ymi fariseus'§a ja ore ndoro'ui xanhii ti Tupana'ga pe javo.
Neremimbo'ehara'ga ki a'e te nane'ymi o'u reki. Maraname ore ja rii ga ndekoi?
ei ga Jesus'ga pe.

15 A'ero Jesus'ga ei ikwahavuka ga pe:

—Kiro ji h8arembirekoruama'ga mombe'ui pe me, ei Jesus'ga. Uhu h&arembirekohava
apiavo. A'ero ga i'ui gworygworyvamo ga rehe okovo ga pyri toryva rupi - kiroki ga
ojikoty'a ga pavéi. Po ahe nde'i te ga pe a'ero: “Pejehe’o ti.” Ahe erame a'ea po ga ndokoi
ahenhi'iga rupi, ei Jesus'ga. Aeré po ti tiruahtiive'ga h8arembireko'ga rerohoi nehé. Kiroki
ga ojikoty'a ga pavéi - ga hugwi po ti ga ga rerohoi nehé. A'ero po ti ga ndo'ua‘javi
ojehe'gwovo nehé.

A'ea Jesus'ga ei ikwahavuka ga pe onhimombe'gwovo gwemimbo'ehara'ga
mombe'gwovo no.

16 —Po ahe oapokatua'ja pota tapy'ynhapirymyana tararaga, a'ero itararaga rehe ahe
nomondoi tapy'ynhapirapyahua ndotyryrygiva'ea imboja hehe, ei Jesus'ga. Po ahe
ipyahuva'ea imbojari ymyahitiva'ea rehe, a'ero ipyahuva'ea jikyi ymyahtiva'ea hugwi

koji’i imbotararaga ymyahitiva'ea. Igwaigwavete imohehdi ikwara ymyahiiva'ea pype
a'ero, el Jesus'ga.

17Najitehe vinho aporame ahe ndoheka'vogivinhopyahua hyruymyana pype mbiara
pirymyana pype, ei Jesus'ga. Po ahe heka'vogi vinhopyahua ipirymyana pype, a'ero
ipirymyana ipugi. A'ero vinho tururui jugwi. Nahd ahe jigwarai ipirymyana rehe no,
ei Jesus'ga. Ipipyahua pype tuhé ahe toheka'vo vinhopyahua. Naha ahe gwereko katu
vinho ipira reheve.

A'ea Jesus'ga omombe'u nhiremimbo'ea ipyahuva'ea ndojihe'ari ganamonhava'ea
remimbo’'eagwera rehe javo.

Jesus'ga opoko tay'riva'ea gwypova'ea reheve
(Marcos 5.21-43; Lucas 8.40-56)

18 Jesus'ga a'ea mombe'urame ga pe nanime huvihava'ga ruri Jesus'ga pyri
gwenypy'anduruga jihoheva'ero ji poko javo.

—Jira'yrah&a omano ko, ei ga Jesus'ga pe. Herejo epokoga héa rehe. A'ero po ti héa
kwerava'javi nehé, ei ga Jesus'ga pe.

19 —_Kwa, ei Jesus'ga.

Kiro Jesus'ga po'ami ogwovo ga rupi. Jesus'ga remimbo’'ehara'ga hoi ga rupi no.

20 Nanime héa ruri ga reviri no itetirtiaveh&a gwypovehéa. He'yi doze anos héatetiriia
imbokwara'ari héa rehe opige'yma héa hugwi. A'ero héa ruri ]esus’ga reviri opokoga
gatapy'ynhapira rembeyvyra rehe. 21 A'ereki héa e'i oyvyteri pe: “Po ti ji pokogi jitehe
gatapy'ynhapira rehe, a'ero po ti nhitetiriia ipigi ji hugw1 nehé,” ei héa.

22 A'ero Jesus'ga pyryrymi reki. Héa repiagame ga ei héa pe:

—Kui'i, el ga héa pe. Ejory ti! Erejiko nde ji rehe. Nurd netetirtia pigi nde hugwi, ei ga.

A'ea rupi héa nhimohigatui.

23 Kiro huvihava'ga ronga pe Jesus'ga hoi ogwovo tahepia ti gara'yrahéa javo. Ovahe-
mame ga imonhi'thara'ga ndepiagi - kiroki ga omonhi'ijiru'a ahe manorame. He'yive'ga
ga ga ndepiagi no. Hahyahi gajehe'ohetea. 24 Ga pe nhaporemo Jesus'ga ei:

—He pejigwovo! A'ereki tayriha nomanoi. Oki héa upa, ei ga.

A'ero ga ga jai ga rerekovo ga rerekomemuamo ki a'e te ahe omano hete javo. 25 Ga
mbojipe'avo ga ga mondoi. Okirame onga pype ga kujah&a popyhygi. A'ero héa kweravi
opo'ama.

26 Ombojoapiapi ga héa mombe'gwombe'gwovo Jesus'ga reheve ojipe'ga pe.
Gagwyripeve'ga nhaporemo ikwahavi a'ero h&ambogwerava.

Jesus'ga omboheakwa katu heakwagweva'ea mokonhava'ea

27 Jesus'ga horame onga hugwi ogwovo heakwagweve'ga hoi ga reviri mokonha'ga.
Hahyahi ganhi'iga ga erame ohapukaita:

—Daviva'ea rymyminouhitiro ko nde! ei ga.

Nahi ga ei Jesus'ga pe. A'ereki ga e'l oyvyteri pe: “Jesus'ga pe Tupana'ga e'i eko ti
ganduvihavuhuhetero javo.”

—Ore poko ti! ei ga Jesus'ga pe.

A'ea ga ei tianemboheakwa katu ti ga opopoakara pyvao javo.

28 Ga kirame onga pe ga nduri ovahema ga pyri. Ga pe Jesus'ga ei:

—Mara? Perovia pe nhiremimboheakwakatuagwama? ei Jesus'ga.

A'ero ga eiga pe:

—Orepojykaharetero ko nde, ei ga. Orogwerovia ore.

29 A'ero ga pokogi gandeakwara rehe javo.

—Pejiko pe ji rehe. Nura pe ndeakwakaturo, ei ga ga pe.

30 Gandeakwara ma'egatui a'ero. A'ero Jesus'ga ei ga pe:

—Jirendu katu ti. Tapemombe'ui ti nhiremimboheakwakatua. Ndapotahetei ji a'ea
mombe'ua, ei Jesus'ga ga pe.

31 0mbojoapiapi ga reki imombe'gwombe'gwovo ogwyripeve'ga pe nhaporemo naha
Jesus'ga ore mboheakwa katu javo.

Jesus'ga ombojipe'a anhaga onhi'ige'yva'ea hugwi
32 Ga horame onga hugwi ojipe'8a onhi'ige'§ve'ga reruri Jesus'ga pyri. Tegwete
ganhl Thava anhaga ga pojykaro gwaramo Diabo'gapyriva'ea. 33]Jesus'ga anhaga mbo-

jipe'ai ga hugwi. Nurd onhi'ige'jve'ga nhi'igi. A'ero pevove'ga nhimomby'ai onhi-
mongyavo.

—Ndihepiangavi koi nhande gwiha jipi nhandegwyri pe Israel pe, ei ga.

34Fariseus'ga e'i reki:

—Anhaga ruvihavuhu'ga Diabo'ga Jesus'ga pojyka ga mbopopoaka. Nurd Jesus'ga
anhaga mbojipe'ai ga hugwi ga mondovouka, ei ga o'mbero.

Jesus'ga ahe porogwety

35 Aeré Jesus'ga imbojoapiapi cidades repiaga cidades'ia repiaga no. Ga mbo'eavo
Tupana'ga nhi'iga rehe ga hogahoi gajatykahai pe. Pyryva'ea ga imombe'ui Tupana'ga
pe poko katu pota okovo pota penduvihavuhuhetero javo.

—Perojijyjijyjuka ti pejeaporogita Tupana'ga pe pejikoga ga rehe. A'ero po ti ga pe
pokokatui neh& imomboa pendekote'varuhua pe hugwi okovo penduvihavuhuhetero
nehé, ei Jesus'ga ga pe.

Karugwara Jesus'ga imombipavi itetiriave'sa hugwi. Ipopoakare'jve'sa ga ga
mbopopoakapavi no. Naha ga rekorekoi gapyteri pe.

36 Ojatykave'g8a ndepiagame Jesus'ga ga porogwetygi. A'ereki ga he'ouhii onhi-
mongyavo tiruahtiro gwaramo ojive. Ndipokohavi ga no. Nahanahd ga ndekoi
ovelhas ja - kiroki ovelhas ndogwerekoi gwepiakatuhara'ga. 37 A'ero Jesus'ga ei
gwemimbo'ehara'ga pe:

—Ga ko koapora ja ganemimondorogweriva'ea ja. He'yi hete koapora gworygwory-
vamo. Imondorove'ga ndohygi reki hehe. A'ereki ga ndahe'yi. A'ero ahe ei koapora
jara'ga pe: “Koji'i jitehe ti embuhurukara'’ja ga pyri imondorove'ga imondoroguka ko
pe.” A'ea ahe ei koapora jara'ga pe, ei Jesus'ga.

—Na jitehe avove'ga koapora ja. A'ereki ga he'yjuhu ranuhii. Ndahe'yi reki imon-
dorove'ga’jave'ga - kiroki ga oporavyky imombe'gwovo Tupana'ga nhi'iga ga pe tojiko
ti ga Tupana'ga rehe javo, ei Jesus'ga. 38 Pe'ji ti Tupana'ga pe a'ero. Gaha ko koapora
jara'gaja. Pe'jiti ga pe: “Koji'ijitehe ti embuhurukara'ja ga pyri ejiheve'g8a. Tomombe'u
ti ga nenhi'iga he'yjuhuve'ga pe tojiko ti ga Tupana'ga rehe javo. A'ero po ti ga ndekoi
upa avuirama nde pyrinehé.” A'ea ti pe'ji Tupana'ga pe, ei Jesus'ga gwemimbo'ehara'ga

pe.
10

Dozeva'ea Jesus'ga remimbo'eharava’ea gamoirtiharava'ea
(Marcos 3.13-19; Lucas 6.12-16)

1 Gwemimbo'ehara'ga dozeve'8a mbuhurukarame ojipyri, Kkiro Jesus'ga ga
mbopopoakari tombojipe'a ti ga anhaga ojipe'ga hugwi javo. Kiro ga ga mbopopoakari
tokwaha pa ti ga karugwara imombiga itetiriave'sa hugwi javo. Kiro ga 8a
mbopopoakari tokwaha pa ti ga ipopoakare'jve'sa mbopopoaka javo. 2 Dozeve'ga
ko Jesus'ga remimbo'ehara'ga gamoiriihara'ga. Ga ko naha:

Mokonha'ga ko Simdo'ga André'ga pavéi onhoirti'ga. Pedro irtia Simdo'ga rera. Ga ko
Jesus'ga moiriithara'ga ypy.

Mokonha'ga ko Tiagova'ea Jodo'ga pavéi onhoirii'ga. Ga ko Zebedeu'ga ra'yra'ga.

3Mokonha'ga ko Filipe'ga Bartolomeu'ga pavéi.

Mokonha'ga ko Tomé'ga Mateus'ga pavéi. Mateus'ga ko itambere'ia mono'0haragwera'ga
governo pe.

Mokonha'ga ko Tiago'ga Tadeu'ga pavéi. Tiago'ga ko Alfeu'ga ra'yra'ga.

4Mokonha'ga ko Simao'ga Judas Iscariotesva'ea pavéi. Simdo'ga ko zelotes'ga nde'yja'ga
- kiroki ga ndokoi governo rehe romanos'ga ndehe. Judas Iscariotesva'ea aeré
Jesus'ga mondouka okote'varuhuve'ga pe ga pyhyguka ga pe.

Nahd ko dozeve'ga nhaporemo Jesus'ga remimbo’'ehara'ga gamoirtiihara'ga.

Jesus'garemimbo'eharava'ea omombe'u Tupana'ga nhi'iga
(Marcos 6.7-13; Lucas 9.1-6)

5Gaha dozeve'ga Jesus'ga ga mondoukari tomombe'u ti ga Tupana'ga nhi'iga javo. Ga
mondoukarame ga ei ga pe:

—Tapehoi ti nhandere'yja'gartiive'ga cidades pe judeus'gartiive'ga cidades pe, ei Je-
sus'ga. Tapehoi ti pevo. Tapehoi ti samaritanos'ga cidades pe no, ei Jesus'ga.

6 _Nhandere'yja'ga pyri jate israelitas'ga pyri jate ti peho. Ga ko ovelhas ja. Ovel-
has oka'nhy jipi herekoe'ymame gwepiakatuharamo. Akoja ja ko nhandere'yja'ga
ikanhyva'ea ja, ei Jesus'ga. 7 Pehorame ga pyri ti pemombe'u katu ga pe. Pe'ji ti ga
pe: “Tupana'ga oko gweri nhanderuvihavuhuhetero nhande repiakatuavo yvya koty
nhande mongovo onhi'iga rupi.” A'ea ti pe'ji ga pe, ei Jesus'ga. 8 Pemombi ti karug-
wara itetirtiave'ga hugwi. Pemoka'é ti gajagwa ijaijauhuve'ga hugwi. Pembogwera ti
omanove'ga gamanoa hugwi. Pembojipe'a ti Diabo'gapyriva'ea anhaga ojipe'ga hugwi.
Nahanaha ti pepokopoko nhandere'yja'ga.

—Jipe mbopopoaka topoko ti ga ga javo, ei Jesus'ga. Jinda'ei pe me: Opombopopoaka
ji ko. Nurd ti pembuhu ji ve itambere'ia mbatera reheve. A'ea riii ji a'e pe me, ei
Jesus'ga gwemimbo'ehara'ga pe. A'ero ga pokogame ti tape'ei ga pe: “Pembuhu ore ve
itambere'ia mbatera reheve.” A'ea riii ti pe'ji, ei Jesus'ga gwemimbo'ehara'ga pe.

9 —Taperohoi ti itambere'ia pehorame, ei Jesus'ga. 19 Taperohoi ti sacola pehorame.
Taperohoi ti iria tapy'ynhapira camisa‘java'ea. Taperohoi ti irtia sapatos. Taperohoi ti
yvyra pejikohavamo. A'ea nhaporemo ti taperohoi. Pevove'ga po pe poraka pe pokoga
hamo, ei Jesus'ga ga pe.

—Pevahemame gacidades pe gacidades’i pe no pe'ji ti cidadespeve'ga pe: “Ma'ga
pyry avova 'ero? Ga pyri ore pytapotari.” A'ea ti pe'ji. Pyryve'ga repiagame ti peju ga
pyri jate pejijyje'yma garonga hugwi. Aer€ po ti pe hoi ojipe pe cidade pe nehé. A'ero
jate ti pe]1]y1 garonga hugwi pejigwovo a'ero nehg, ei Jesus'ga. 12 Pepytarame ganonga
pype ti pe Ji ongapypeve'ga pe pendoryvamo gandehe. Pe'jiti ga pe: “Tu katu ti pepy'a!”
A'ea ti pe'ji ga pe. 13Po ga pyryvamo, a'ero po ti gapy'a rukatui tuhé nehé.

—Po ga ndapyryvi, a'ero ti pe'ji §a pe: “A'e tehe ji pe me pepy'a ti tu katu javo.” A'ea ti
pe'ji ga pe tukatuyme ti gapy'a ]avo ei Jesus'ga ga pe. 14 Po ongapypeve'ga ndohoryvi pe
ndehe tapepytai ore pyrijavo, a'ero ti tapepyta1 ganonga pype. Po g§a nohendupotari pe
imombe'urame Tupana'ga nhi'iga ga pe, a'ero ti tapepytai ganonga pype, ei Jesus'ga.

—Na jitehe ti tapepytai cidade pe ga ndoryve'ymame pe ndehe hendupotare'yma
Tupana'ga nhi'iga, ei Jesus'ga. Pehorame ga hugwi pemonduru ti otimbuguhua pejipya
hugwi oropohi ore pe hugwi javo, ei Jesus'ga. 15 Imombe'ukatuavo ji ei pe me: Aeré
mbapava Koty po ti ga hepiagi hahyva'ea ojihe Tupana'ga omanove'ga mono'ombavame
gandeheve nehé& Gamono'ombavame potiga ei ga pe nhaporemo nehé peko te'varuhu
pe javo. A'ereki ga nohendukatupotari ganhi'iga. Koji'i po ti hahy ga pe Sodomapeve'ga
hohe Gomorrapeve'ga hohe no, ei Jesus'ga gwemimbo'ehara'ga pe.

Omondo ahe hahyva'ea ahe ve
(Marcos 13.9-13; Lucas 21.12-17)
16 —Ji rendu ti, ei Jesus'ga gwemimbo'eharaga pe. Kiro po ti ji pe mondoi
okote'varuhuve'ga pyteri pe. Peko po ti pe ovelhas ja ipopoakare'§va'ea ja pejigwovo

gapyteri pe nehé. Onhard ja'gwara'‘java'ea lobos ovelhas pyhyga otiruahtiro jupe. Na
jitehe po ti okote'varuhuve'ga tiruahtiro pe me nehé, ei Jesus'ga ga pe. Nura po ti mboja
ja penhimboko'i hete ikwahaheteavo penhimombaragwahava ga ndehe nhaneirtia riii
ko ga javo. Inambua nomondoi hahyva'ea nhande ve. Inambua ja ti tapemondoi
hahyva'ea ojipe'ga pe. Peko katu katu ti ojipe'ga pe, ei Jesus'ga ga pe.

17 —Penhimboko'i ti okote'varuhuve'ga hugwi pejikovo. A'ero po ti ga pe pyhygi
pe nderohoahyavo imohigatuhara'ga ndovai pyteri pe ojatykahai pe nehé&. Pevo po
ti ga pe nupanupdi yvyra pyvo, ei Jesus'ga ga pe. 18 Governador'ga ndovai pyteri
pe po ti ga pe nderohoukari gwuvihavuhu'ga ndovai pyteri pe no. Gandovai pyteri
pe po ti ga pe nderohoukari nehé timboja tehe ti ga ndehe javo. Naha po ti ga
ndekote'varuhui pe me nehé pendekoro gwaramo jireheva'ero, ei Jesus'ga. A'ea rupi
po ti pe jimombe'ukatui ga pe judeus'gariiive'ga pe nhaporemo tojiko ti ga Jesus'ga rehe
javo, ei Jesus'ga gwemimbo'ehara'ga pe.

—Ga pe nderohoukarame gandovai pyteri pe ti tape'ei na'é pejiyvyteri pe: “Mara-
mard po ti nhande nhi'igi ga pe neh&? Gara po ti nhande ei ga pe neh&?” A'ea ti
tape'ei pejivy'are'yma, ei Jesus'ga ga pe. Ga pe nderohoukarame gandovai pyteri pe
po ti Tupana'ga penduvete'ga okwahaheteuka pe me neh& nahanaha ti pe'ji ga pe javo.
20 Hehe po ti gara'uva pe monhi'iguka pe mbo'eavo nehé&. Nura po ti penhi'iga rii pe
imombe'ui ga pe nehé, ei Jesus'ga ga pe.

21 Aeré po ti peirii'ga pe nderohoahyukari gwuvihava'ga pe nehé tojuka ti ga ga javo.
Penduva'ga no, ga po ti pe nderohoahyukari gwuvihava'ga pe nehé no tojuka ti ga ga
javo. Penda'yra'ga vehevi po ti napearda'javi pe nderohoahyuka gwuvihava'ga pe nehé
no tojuka ti ga ga javo, ei Jesus'ga gwemimbo'ehara'ga pe. 22 Ga nhaporemo po ti oko
pa pe ndehe pe arde'Vheteavo pejikoga gwaramo ji rehe. Po ti pe nhimboitai avuirama
pepohire'yma ji hugwi, a'ero po tiji pe nderohoi yvagi pe pe mongovo avuirama jijipyri
nehé, ei Jesus'ga gwemimbo'ehara'ga pe.

23 —Gandekote'varuhurame pe me ti penhiminhimi ga hugwi. Pejijyjijyi ti pejigwovo
ojipejipe pe cidades pe. A'ero he'yjuhuva'e pe cidades pe po ti pe hoi jimombe'gwovo ga
pe nehé, ei Jesus'ga. Pehoa renonde cidades pe nhaporemo Israelpeve'ga gwyri pe po ti
ji ajora’ja yvya koty yvyakotyva'ero yvagipeva'ero nehg, a'e ji pe me imombe'ukatuavo,
eiJesus'ga gwemimbo'ehara'ga pe.

24 _A'e jikiro pe me: Gambo'ehara'ga koji'i garemimbo'ehara'ga hohe, ei ga. Na jitehe
gapojykahara'ga koji'i gapyrive'ga hohe, ei Jesus'ga. 25 Po ga jigwarai gambo'ehara'ga
rehe, a'ero po na jitehe ga jigwarai garemimbo'ehara'8a ndehe no. A'ero po a'ea
pyry garemimbo'ehara'ga pe hamo, ei Jesus'ga. Ga erame Belzebu onga jara'ga pe
ga ete'varuhui ga pe ojigwaraita ga rehe. A'ereki Belzebu irtia Diabo'ga rera. Po
ga ei Belzebu onga jara'ga pe, a'ero koji'i po ti ga ete'varuhui garongapypeve'ga pe
gapyrive'ga pe ojigwaraita ga ndehe nehé, ei Jesus'ga gwemimbo'ehara'ga pe.

Tapekyhyji ti ga hugwi, ei Jesus'ga
(Lucas 12.2-7)

26 _Tapekyhyji ti ga hugwi, ei Jesus'ga. A'ereki ji a'e pe me: Tupana'ga po ti
imboukwahavi onhimiva'ea hepiuka ikwahavuka henduvukapava nehé, ei Jesus'ga.

27 —Kiroki a'ea ji amombe'u ypytunimo pe me - a'ea ti pemombe'u arimo ojipe'ga pe
nehé, ei Jesus'ga. A'ea ji ei javo: Kiroki a'ea ji amombe'u nhimi pe me - a'ea jitehe ti
pemombe'u gandovaki tohendu pa ti ga javo, ei Jesus'ga ga pe.

28 —Tapekyhyji ti pejukapotave'ga hugwi. Pe jukaré tegwete pemondohavagwama
hahyva'ea ruvihava pype, ei Jesus'ga. Tupana'ga hugwi ti pekyhyji. Gaha ipopoaka
hete ahe jukavo ahe momboa tata pype hahyva'ea ruvihava pype ipotarame, ei Jesus'ga
gwemimbo'ehara'ga pe.

29 —_Maramomi itambere'ia gwyra'ia rehe? Ndahe'yi po hehe. Dois rehe gwyra'ia
rehe po ojipeji'i jate itambere'ia. Tupana'ga gwepia katu gwyra'ia penduvete'ga. Ga
ipotare'ymame gwyra'ia ndohiri'i'i. Ga ipotarame jate gwyra'ia ihiri yvyvo omanomao,
eiJesus'ga gwemimbo'ehara'ga pe.

30 —Koji'i hete reki Tupana'ga pe ndepiakatui. A'ereki ga okwaha jitehe reki pe'ava
nhaporemo he'yjuhuva'ea. Okwaha pa ga pe'ava nhaporemo he'yje'jva'ea. Nahd ga
pe kwahahetei pe ndepiakatuavo. 31 Tapekyhyji ti a'ero. A'ereki Tupana'ga e'i pe me:
“Ahepia katu ji gwyra'ia he'yjuhuva'ea. Koji'i ji rekoi pe ndehe pe ndepiakatuavo,” ei
Tupana'ga, ei Jesus'ga gwemimbo'ehara'ga pe.

Po nahd ahe ji mombe'ui, ei Jesus'ga
(Lucas 12.8-9)

32 _E'i po ahe ji mombe'gwovo a'ero, ei Jesus'ga. “Ajiko ji Jesus Cristo'ga rehe. Ga oko
jipojykaharetero.” A'ea po ahe ei ojipe'ga pe hamo. Po naha ahe ji mombe'ui, a'ero po ti
jiahe mombe'ui jiruva'ga pe yvagipeve'ga pe nehé ga ko jireheva'ero javo ga pe nehé, ei
Jesus'ga gwemimbo'ehara'ga pe.

33 —E'i po ojipe'ga ji mombe'gwovo: “Ndajikogi ji Jesus Cristo'ga rehe. Ga ndokoi
jipojykaharetero.” A'ea po ga ei ojipe'ga pe. Po nahd ga ji mombe'ui, a'ero po tiji ga
mombe'ui jiruva'ga pe yvagipeve'ga pe nehé ga ndokoi jireheva'ero javo ga pe nehé, ei
Jesus'ga ga pe.

Ojogwayva po ti gajirehe nehé, ei Jesus'ga
(Lucas 12.51-53; 14.26-27)

34 _Maradi pe ji mombe'gwovo? ei Jesus'ga gwemimbo'ehara'ga pe. “Jesus'ga rura
gwaramo po ti yvyakotyve'ga py'a rukatui nehé&” Nahd po pe ei pejiyvyteri pe naeri?
Tape'ei ti a'ea. Jirura gwaramo po ti gapy'a ndukatui nehé. Ojogwayva po ti ga ji rehe
nehé, ei Jesus'ga. 35 Ojipe'ga po tiji ardhetei nehé. Ojipe'ga po ti nanhiardi nehé&. Nurd po
ti ga jogwayvari ji rehe nehé.

“Akwaimbae’ga po ti gwayva uva'ga nehé.

Kunhangwera'ga po ti gwayva oy'ga nehé.

Kunhangwera'ga po ti gwayva gwembireko'ga y'ga nehé.

36 Ongapypeve'ga po ti nonhoardhetei nehé,” ei Jesus'ga gwemimbo'ehara'ga pe.

37 —Kiroki ga oard hete uva'ga nhiarda hohe - gaha ti tokoyme nhiremimbo'eharamo.
A'ereki nanongara'ga ndapyryvi. Kiroki ga oard hete oy'ga nhiarda hohe - gaha ti
tokoyme nhiremimbo'eharamo no, ei Jesus'ga. A'ereki nanongara'ga ndapyryvi. Kiroki
ga oard hete gwa'ykwaimbe'ga nhiarda hohe - gaha ti tokoyme nhiremimbo'eharamao,
eiJesus'ga. A'erekinanongara'ga ndapyryvi. Kiroki ga oar6 hete gwa'ykunha'ga nhiarda
hohe - gaha ti tokoyme nhiremimbo'eharamo no. A'ereki nanongara'ga ndapyryvi.

A'ea Jesus'ga ei gwemimbo'ehara'ga pe koji'i ti ga tanhiard hete javo.

38 _Kiroki ga oko pota nhiremimbo'eharamo - po ti ojipe'ga imbohahyukari ga pe ga
jukavo vehevi nehé peko pe Jesus'ga reheva'ero javo ga pe, toko jitehe ti ga nhiremim-
botarimova'ea rehe opohire'yma ji hugwi. Okoe'ymame nhiremimbotarimova'ea rehe,
ga ti tokoyme nhiremimbo'eharamo nehé. A'ereki nanongara'ga ndapyryvi, ei Jesus'ga
gwemimbo'ehara'ga pe.

39 —Kiroki ga ndokopotari nhiremimbo'eharamo tajijukayme ti ga javo - ga po ti
omano ogwovo hahyva'ea ruvihava pype nehé, ei Jesus'ga.

—Kiroki ga ojipe'ga ga jukai ga jikoga gwaramo ji rehe - omanoré po ti ga oho upa
avuirama Tupana'ga pyri nehg, ei Jesus'ga.

Tupana'ga po ti omondo ikwepykava nehé
(Marcos 9.41)

40 _Kiroki ga horyory pe ndehe ga ko Jesus'gareheva'ero javo - ga ndoryndoryvamo
ji rehe reki, ei Jesus'ga. Kiroki ga horyory ji rehe nde ko Tupana'ga repykaramo javo -
ga ndoryndoryvamo nhimbuhurukara'ga rehe reki, ei Jesus'ga gwemimbo'ehara'ga pe.

—Po Tupana'ga nhi'iga mombe'uhara'ga ruri ga pyri. Po ga ndoryndoryvamo ga
rehe ga ko omombe'u Tupana'ga nhi'iga javo, a'ero po ti ga pe Tupana'ga imondoi
ikwepykava nehé&. Nanongara jitehe po ti Tupana'ga imondoi ikwepykavamo ga
pe nehé - kiroki ikwepykava Tupana'ga omondo onhi'iga mombe'uhara'ga pe no, ei
Jesus'ga. Kiroki ga horyory pyryve'ga rehe ga ko oko Tupana'ga nhi'iga rupi javo - ga pe
po ti Tupana'ga imondoi ikwepykava nehé. Nanongara jitehe po ti Tupana'ga imondoi
ikwepykavamo ga pe nehé - kiroki ikwepykava Tupana'ga omondo pyryve'ga pe no, ei
Jesus'ga.

42 _Imombe'ukatuavo ji ei pe me: Po ga omondo yhya vehevi iroyxagahiva'ea
ipyahuve'ga pe nhiremimbo'ehara'ga pe to'u ti ga javo. Po ga imondoi ga pe ga ko oko
Jesus'ga remimbo’eharamo javo - ga pe po ti Tupana'ga ikwepykava imondoi a a'ero
nehé, ei Jesus'ga.

11

Jodo Batistava'ea omondo gwemimbo'eharava'ea Jesus'ga pyri
(Lucas 7.18-35)

1 Aeré gwemimbo'ehara'ga mbo'epaviré dozeve'S8a mbo'epaviré Jesus'ga hoi. Im-
bojoapiapiavo ga hoi cidades pe pevove'ga mbo'embo'eavo Tupana'ga nhi'iga rehe
imombe'ukatuavo ga pe.

2-3 A'ea rupi Jodo Batistava'ea rekoi cadeia pype a'itituhéva'ea mombe'ua rehe. Ok-
waha ahe Cristo'ga rembiapoa garemimonhimomby'ava’ea. A'ea kwahavame Jodo
Batistava'ea ei gwemimbo'ehara'ga pe mokonha'ga pe:

—Peho ti Jesus'ga pyri. Pe'jiti ga pe: “Ymyaht Tupana'ga nhi'iga mombe'uharava'ea
e'l: ‘Aeré po ti Tupana'ga remimbuhurukara'ga ruri nhande pyri neh&’ Naha ahe ei.
Ma'ga po ymyahti ahe omombe'u? Marangu po ndehe? Mara'ngu po ojipe'ga? Naha
ore ei aheremimombe'uhara'ga rura pota ga mbuhua.” A'ea mombe'gwovo katu ti pe'ji
Jesus'ga pe: “Mardi nde a'ero?” ei Jodo Batistava'ea mokonha'ga pe gwemimbo'ehara'ga

e.

—Kwa, ei ga.

A'ero ga hoi ogwovo Jesus'ga pyri ovahema. Jodo Batistava'ea nhi'igagwera ga
imombe'ui Jesus'ga pe.

4Henduviré Jesus'ga ei mokonha'ga pe Jodo Batistava'ea remimbo'ehara'ga pe:

—Pejivyra'ja ti pejigwovo Jodo Batista'ga pyri. Pemombe'u ti ga pe penhimbiepi-
aga penhimienduva. Pe'ji ti ga pe imombe'gwovo: 5 “Oma'egatu kiro heakwagw-
eve'ga okovo. Opo'agatu kiro ipyka'naka'nauhtiive'sa ogwovo katu. Oka'é gajagwa
jjaijauhuve'ga hugwi. Gwendu katu kiro japyakware'jve'sa okovo. Okwera Kkiro
omanove'ga okovo. Imbatere'jve'ga gwendu kiro pyryva'ea Jesus Cristo'ga mombe'ua.”
A'ea nhaporemo ti pemombe'u Jodo Batista'ga pe, ei Jesus'ga.

A'ea Jesus'ga ei ikwahavuka ga pe Jesus'ga ko Tupana'ga remimbuhurukara'ga javo
aheremimombe'uhara'ga. 6 “Pyry hete ga pe - kiroki ga ndojikopigi ji rehe.” Naha ti
pe'ji Jodo Batista'ga pe, ei Jesus'ga mokonha'ga pe Jodo Batistava'ea remimbo'ehara'ga

e

7 Alero ga hoijavo katu Jodo Batistava'ea pe.

Ga horame Jesus'ga ei pevove'ga pe he'yjuhuve'ga pe Jodo Batistava'ea mombe'gwovo.
Gape gaei:

—Ymya'l pe peho ongae'yi me. Pevo pe pehepia Jodo Batista'ga. Maradi pe pejiyvyteri
pe pea rupi pejigwovo garepiaga renonde? Pe'e po pe: “Xaho hepiaga nhungwava -
kiroki okooko'iuhu yvytua remimbotarimova'ea rehe onhimbovavaguka yvytua pe.”



Mateus 11:8 29 Mateus 11:19

Pe ndape'ei tuhé reki a'ea. A'ereki Jodo Batista'ga ko nhungwava ja riii. Ga ndokon-
doko'iuhui ojipe'ga remimbotarimova'ea rehe. Ga ko onhimboita Tupana'ga rehe, ei
Jesus'ga pevove'ga pe.

8 —Maradi pe a'ero pejiyvyteri pe garepiaga renonde? Pe'e po pe: “Xaho ga repiaga
- kiroki ga omongi tapy'ynhapipyryva. Gweroho pa po itambere'ia gapira.” A'ea pe
ndape'ei 0ji'i, ei Jesus'ga. A'ereki Jodo Batista'ga ndokohetei mbatera rehe. Ji rendu ti!
Jodo Batista'ga nomongi tapy'ynhapipyryva. Kiroki ga omongi pyryheteva'ea - gaha u
huvihavuhu'ga nonga pype.

9 —Maraipea'ero pejiyvyteripe? Pe'e po pe: “Xaho Tupana'ganhi'iga mombe'uhara'ga
repiaga.” A'ea pe ekatui, ei Jesus'ga. Kiro ji ei pe me: Jodo Batista'ga ko Tupana'ga nhi'iga
mombe'uhara'ga tuhé. Tupana'ga nhi'iga mombe'uhara'ga jate riii ko ga, ei Jesus'ga ga
pe.

10 _Ymyahti Tupana'ga okwatijaruka ahe ve Jodo Batista'ga mombe'gwovo hako ga po
ti nhinhi'iga mombe'ui nehé javo, ei Jesus'ga. Aherembikwatijara e'i:

“Nahd Tupana'ga ei Cristo'ga pe: ‘Jirendu ti!

Nde renonde ti ji ga mondoi imombe'uuka nhinhi'iga nehé.

Tomboavujikwe ti ga nderura renonde,” ei Tupana'ga,” e'i aherembikwatijara, ei Je-
sus'ga ga pe.

11 —Imombe'ukatuavo ji ei pe me: Jodo Batista'ga ko koji'i huvihava ymyahfiva'ea
hohe pa, el Jesus'ga. Agwamo turi Tupana'ga rembiepiakatuhava apiavo. Agwamo
po ti Tupana'ga he'yjuhuve'ga nduvihavuhuhete'ga nehé, ei Jesus'ga. A'ero ji ei:
Ymyahitiva'ea hohe pa Jodo Batista'ga koji'i huvihava. Agwamove'ga ki a'e te Tupana'ga
rembiepiakatuhara'ga ko koji'i huvihava Jodo Batista'ga hohe. Kiroki gapyteripeve'ga
huvihava rii - ga vehevi koji'i huvihava Jodo Batista'ga hohe, ei Jesus'ga ga pe.

12 _Jodo Batista'ga ga mbo'eypyagwera jate pyryva'ea rehe, garenduve'ga ojirokwa
heroviapotaheteavo ganhi'iga. A'ero ga ei: “Kwa. Kiro ti Tupana'ga toko oreruvi-
havuhuhetero ore repiakatuavo.” A'ea ga ei ipotaheteavo ojikoga Tupana'ga rehe.
Agwamo na jitehe ga ei a'ea jitehe ipotaheteavo, ei Jesus'ga ga pe.

13 _Naha ga ndekoi ikwahava. A'ereki ymyahtiva'ea omombe'u nanongara no. “Aeré
po ti Tupana'ga oko ganduvihavuhuhetero ga ndepiakatuavo neh&” Nahd Tupana'ga
nhi'iga mombe'uharava'ea epaepavi Moisésva'ea pavéi, ei Jesus'ga ga pe. 14 Ahe e'i:
“Tupana'ga po ti oko ganduvihavuhuhetero nehé. Elias'ga po ti uhu na'é nehé,” ei ahe,
ei Jesus'ga. Omombe'u ahe Jodo Batista'ga Eliasva'ea mombe'urame. Agwamo Jodo
Batista'ga ruri 0ji'i ahe nhi'ipo'ruavo a'ero. Mard? Perovia pota pe a'ea a'ero naerii? ei
Jesus'ga. 15 Peapyakwa pe. Pehendu katu ti ji'ea a'ero! ei Jesus'ga ga pe.

16 —Ga pe Jesus'ga ei: Mara po ti ji ei pe me agwamova'ea pe a'ero nehé&? Gara ja pe
ndekoi a'ero? Kiro ji pe mombe'ui pe me. Tayri'ga ja ko pe ndekoi. Oapy tayri'ga ima'€hai
pe feirape. A'ero ga hapukai ojipe'ga pe tayri'ga pe - kiroki ga ojikoty'a ga pavéi. Onhi'iga
mondovo ga pe ga ei:
17“Oropy ore jiru'a pe me xajory ti nhanerembirekoa rehe javo.

Pe ki a'e te ndapeyrerupypotari henduvame.

Xajehe'o tinhanenhikamombava rehe, oro'e ore pe me. A'ero ore jehe'oi.
Pe ki a'e te ndapejehe’oi ore pyri. A'ereki pe ndapepotariuhu.”

Naha tayri'ga ei, ei Jesus'ga.

18 _Tayri'ga ja pe ndekoi. A'ereki pe pe'epe'e Jodo Batista'ga pe jipi. A'ereki ga
rurame pe pyrigando'uahivuhui mbatera vinho reheve tambohete ji Tupana'ga javo, ei
Jesus'ga. A'ero pe epe'ei ga mombe'gwovo: “Anhaga opyhy ga.” Naha pe Jodo Batista'ga
mombe'ute'varuhui ga arde'yma, ei ]esus ga ga pe.

19 —Tayrl gaja pe ndekoi. A'ereki pe pe'epe’e jive no, eiJesus'ga §a pe. Yvyakotyva ero
yvagipeva'ero ji ajo pe pyri mbatera i'gwovo vinho i'gwovo no. A'ero pe epe'ei ji



Mateus 11:20 30 Mateus 11:25

mombe'gwovo: “Ehepia Jesus'ga! O'uheteuhu ga. Ga ko heagwyryve'ga vinho gwovo,”
pe'e pejive, eiJesus'ga. “Ite'varuhuve'ga - kiroki ga omono'oguhii itambere ia governo
pe - ga pavéiJesus'ga ojikoty'a ojipe'§a pavéi okote'varuhuve'ga pavéi,” pe'e pe. Nahd pe
euhui ji mombe'gwovo ji arde'yma, ei Jesus'ga.

—Ojipe'ga ndekokatua repiaga gwaramo nhande ei: Tupana'ga reki okwahavuka
ga pe ga mongokatuavo, ei Jesus'ga. Ojipe'ga ndekote'varuhua repiaga gwaramo
nhande ei: Tupana'ga riii omongo ga ite'varuhua rehe, ei Jesus'ga pevove'ga mbo'eavo
he'yjuhuve'ga mbo'eavo.

Tiruahtiagwama cidadepeva'ea pe
(Lucas 10.13-15)

20 Kiro Jesus'ga nhi'igahyi cidadepeve'ga pe. A'ereki gacidades pe ga japorame
ahemonhimomby'aheteva'ea §a ndopohiri ote'varuhua hugwi. Ndogwerojijyi ga ojea-
porogita ojikoge'yma ga rehe. Nura ga ei ga pe:

21 _Tiruahii ti pe me Corazimmeva'ea pe nehé! ei Jesus'ga. Tiruahi ti pe me
Betsaidapeva'ea pe nehé&! ei ga. A'ereki pe ndapepohiri pejikote'varuhua hugwi.
Pehepia ko pe Tupana'ga popoakara novia ji japorame ahemonhimomby'aheteva'ea.
Hepiagame po pe pepohi pejite'varuhua hugwi hamo.

A'ea Jesus'ga ei cidadepeve'ga pe Corazimmeve'ga pe Betsaidapeve'ga pe no.

—Ymyahii T1ropeva ea Sidommeva'ea pavéi ndohepiagi Tupana'ga popoakara ahe-
monhlmomby ava'ea repiage'yvma, ei Jesus'ga. Po ymyahii ji japoi ahemonhi-
momby'ava'ea ahepyteri pe, po kotihi ahe pohiri okote'varuhua hugwi po raka'e hamo.
Omongi po ahe opite'varuhua imondovo tanimbuga oakaga rehe po raka'e hamo
ndorovy'ari ore orerekote'varuhua rehe javo, ei Jesus'ga.

22 _Ymyahli Tiropeva'ea ndohepiagi reki Tupana'ga popoakara ahemonhi-
momby'ava'ea repiage'yma Sidommeva'ea pavéi, ei Jesus'ga. Ndopohiri ahe a'ero
okote'varuhua hugwi. Nurd po ti ahe hepiagi hahyva'ea ojihe neh& Tupana'ga
omanove'ga mono'ombavame ahe reheve nehé. Ga mono'ombavame po ti ga ei ahe ve
nhaporemo nehé peko te'varuhu pe javo, ei Jesus'ga cidadepeva'ea mombe'gwovo.

—Pe me, Corazimmeva'ea pe Betsaidapeva'ea pe no, pe me ji ei: A'ea rupi koji'i
po ti hahy pe me nehé. Igwyre'i po ti hahy Tiropeva'ea pe Sidommeva'ea pe nehé
no, ei Jesus'ga. A'ereki Tupana'ga popoakara repiakaturame pe ndapepohiri reki
pejikote'varuhua hugwi, ei Jesus'ga Corazimmeve'ga pe Betsaidapeve'ga pe no.

23 Cidadepeve'ga pe Cafarnaummeve'ga pe Jesus'ga ei:

—Pehe maradi pe pejive naerii? Pe'e pe: “Nhande huvihava jara'ga hohe pa.” Nahi ko
pe ei pejohupe penhimboheteavouhu pejikovo. Pe peho hete tata pype hahyva'ea ruvi-
hava pype nehé, ei Jesus'ga. A'ereki pe ndapepohiri reki pejikote'varuhua hugwi. Pe-
hepia pe Tupana'ga popoakara ji japorame ahemonhimomby'aheteva'ea. Hepiagame
po pe pepohi pejite'varuhua hugwi hamo. Po ymyaht ji japoi ahemonhimomby'ava'ea
Sodomapeva'ea pyteri pe, a'ero po uveji cidade Sodoma hamo ikaje'yma hamo, ei
Jesus'ga.

24 _Ymyahii Sodomapeva'ea ndohepiagi reki Tupana'ga popoakara ahemonhi-
momby'ava'ea. Ndopohiri ahe a'ero okote'varuhua hugwi. Nurd po ti ahe hepiagi
hahyva'ea ojihe nehé& Tupana'ga omanove'ga mono'ombavame ahe reheve nehé. Ga
mono'ombavame po ti ga ei ahe ve nhaporemo nehé peko te'varuhu pe javo, ei Jesus'ga
Sodomapeva'ea mombe'gwovo. Pe me, Cafarnaummeva'ea pe, pe me koji'i po ti hahy
Sodomapeva'ea pe hohe a'ea rupi nehé, ei Jesus'ga Cafarnaummeve'ga pe.

Pejo tijipyri, ei Jesus'ga ahe pokapavame
(Lucas 10.21-22)
250nhi'igahypavame ga pe nhaporemo Jesus'ga ei Tupana'ga pe:

—Api, el ga Tupana'ga pe. Ndepyry hete nde ekovo yvagipeve'ga nduvihavuhuhetero
yvyakotyve'ga nduvihavuhuhetero no. A'ereki nde nderekwahavukari a'itituhéva'ea
ikwahapyra'ga pe heaporogitave'ga pe no. Onhimbo'ee'{ve'ga pe tayri'ga‘jave'ga pe nde
erekwahavuka a'itituhéva'ea. 26 Na tuh€&, Api. A'ereki naha nde erepota, ei Jesus'ga
Tupana'ga pe.

27Kiro Jesus'ga ei:

—Jiruva'ga ombuhu pa ji ve ji mbopopoaka. A'ero ji popoakaramo ojipe'ga hohe pa.
Gaha jate ji kwaha hete. Ojipe'ga ndajikwahakatui. Jihi jate ji akwaha hete jiruva'ga.
Okwaha ga ga ji ga mboukwahapotarame jate ga pe, ei Jesus'ga ga pe.

28 _Pepoka pa po pe. Pekwerai po pe no. A'ereki pe pe'agata hete tiruahii ji ve javo.
Po nahé pe ndekoi, a'ero ti pejo ji pyri. Jihi ti topopoko inogatuavo pepy'a nehg. 29 Peko
ti nhiremimbo'ea rehe. Naha po ti ji pe mbo'ei nehé. A'ereki ji ako nhyrd nhinhimbo-
hetee'yma jireaporogitapyryvamo jitekovo. Ji ve penhimbo'eukarame nhiremimbo'ea
rehe po ti pe ikwahavi pejipy'a nogatua nehé. 30 Ndapekwerai po ti pe pendekorame
nhiremimbo'ea rehe nonhimimiva'ea rehe penhimbo'euka hehe pejikovo nehé. A'ero
po ti pe ndaperekouhui pejivy'are'yma nehé ji nhi'ipo'ruavo nehé.

12

Nahanahd ti ahe toko sdbado rupi, ei Jesus'ga
(Marcos 2.23-28; Lucas 6.1-5)

1 Aeré judeus'ga poravykye'yma rupi sabado rupi Jesus'ga hoi kohoa rupi okovo.
Garemimbo'ehara'ga hoi ga rupi. Trigo kopeva'ea pevo inhimongyi. Ojuka ty'ara
garemimbo'ehara'ga. Nurd ohorame ga ika'mbika'mbigi trigo i'gwovo.

2Hepiagame fariseus'ga ei Jesus'ga pe:

—Ymyahti Moisésva'ea e'i ikwatija hako: “Tapeporavykyi ti sdbado rupi.” Naha ahe
ei hako. Ehepia ti neremimbo’ehara'ga! Ga nohendukatui reki. A'ereki ga oporavyky
ika'mbika'mbiga trigo sabado rupi, ei fariseus'ga Jesus'ga pe.

3 A'ero Jesus'ga ei fariseus'ga pe:

—Napehendukatui pe Tupana'ga nhi'iga. Garembikwatijarukara omombe'u Da-
viva'ea. A'ea onhi'l pe me novia. Ymyahil ty'ara ojuka Daviva'ea onhipavéiva'ea no hako.
4 A'earupiahehoi Tupana'garonga pype tenda pype. Ipype ikwava'éhara'ga omondo pao
Tupana'ga rovai pyteri pe jipi. Ga ikwava'egiré Tupana'ga pe ga gwerohouka ga pe gaha
jate ti to'u jirovai pyteripeva'eagwera javo. Ojipe'ga po ndo'ui hamo. Daviva'ea rekii'ui
onhipavéiva'ea pavéi hako, ei Jesus'ga fariseus'ga pe.

> —Tupana'ga rembikwatijarukara onhi'l pe me novia, ei Jesus'ga fariseus'ga pe.
Ymyahti Tupana'ga e'i Moisésva'ea pe ikwatijaruka ahe ve hako. Ahe ve ga ei:
“Nhimbohetehava pype ti ikwava'€hara'ga toporavyky ikwava'ega ji ve jukapyra. Opo-
ravykye'yma rupi sabado rupi ti ga tokwava'é ipype. Naha ti ga toko katu. Naha pyry
jive.” Ymyahti Tupana'ga ei a'ea Moisésva'ea pe ikwatijaruka ahe ve hako, ei Jesus'ga
fariseus'ga pe. Tupana'ga ei ga pe: “Pyry.” Ndojari ga ndehe a'ero gaporavykya sabado
rupi, ei Jesus'ga.

6-8 _Jihi reki kiro a'e pe me: Tupana'ga ei ji ve kaitu pyry, ji erame: Nahanaha
ti yvyakotyve'ga toko sdbado rupi. Nurd yvyakotyva'ero yvagipeva'ero ji ei pe me:
Tape'epe’ei tinhiremimbo'ehara'ga pe ga ika'mbigame trigo sdbado rupi a'ero, eiJesus'ga
fariseus'ga pe. Ymyahti Tupana'ga ei hako:

“Peru pe mbatepyryva tokwava'é ti ikwava'éhara'ga Tupana'ga pe javo.

A'eajiei pe me novia.

Emo koji'i ji apota penemimombyryva ojipe'ga pe,” ei Tupana'ga hako, ei Jesus'ga.
Tupana'ga nhi'iga pe ndapekwahakatui, ei Jesus'ga ga pe. Po pe ikwahakatui, a'ero po
pe napembojari ite'varuhuva'ea okokatuve'ga ndehe hamo, ei Jesus'ga fariseus'ga pe.

Jesus'ga iponhimamava'ea pavéi
(Marcos 3.1-6; Lucas 6.6-11)

9 Aeré Jesus'ga hoi ogwovo gwe'yja'ga jatykai pe ovahema. 10Ipype iponhimamave'ga
rekoi. Ojipe'ga ndeaporogitate'varuhuro okovo timbotegwete ti Jesus'ga javo. A'ero ga
ei ojohupe:

—Mara'ngu po tiJesus'ga oporavykyavo gapoa mbokatua'java nhandeporavykye'yma
rupi sabado rupi? Ga gapoa mbokatua'javame po ti nhande Jesus'ga mbotegwetei nehé,
ei ga ojohupe.

Nura ga ei Jesus'ga pe:

—Mardi Moisésva'ea rembikwatijara nhandeporavykye'yma mombe'gwovo sdbado
mombe'gwovo? Marai ikwatijara? Pyry nhande nimombigi gatetirtia nhandepo-
ravykye'yma rupi sabado rupi? Marai? ei ga Jesus'ga pe.

11 Imombe'gwovo Jesus'ga ei ga pe:

—Erereko po nde ovelha ojipejiva'ea. Po nerenymbava ovelha ihiri ikwaruhua pype
nhandeporavykye'yma rupi sdbado rupi, a'ero po nde ipyhygi ovelha henohema jugwi.
Naha nde ovelha rerekokatui. A'ereki pyry ovelha nde ve, ei Jesus'ga ga pe. 12 Koji'i
avove'ga pyryvamo Tupana'ga pe yvyakotyve'ga. Nurd ji ei: Pyry nhande ga pokogame
sadbado rupi, ei Jesus'ga. Aherembikwatijara e'i no pyry javo.

13 A'ea erame Jesus'ga ei akoja'ga pe iponhimamave'ga pe:

—Ejipoapyho!

A'ero ga jipoapyhoi. Ikatua'ja gapoa a'ero ojipea ja gapoa ja.

14 A'ero fariseus'8a hoi Jesus'ga hugwi onhimono'oga. Ojohupe ga ei onhi-
monha'ngavo:

—Maranuhi po ti nhande Jesus'ga jukaukari nehé naerii? ei ga ojohupe.

Tupana'ga omongo Jesus'ga ganduvihavuhuhetero

15 Ga'ea kwahavame Jesus'ga hoi pea hugwi ogwovo. He'yjuhuve'8a nhimono'ogi
0gwovo ga rupi. A'ero ga imombipavi gatetirtia ga hugwi. 16 Kiro ga ehetei ga pe:

—Tapemombe'ui ti ojipe'ga pe Jesus'ga imombigi oretetiriia javo.

17 A'ea Jesus'ga ei ga pe. Nahda hekoi Tupana'ga nhi'ipo'ruavo ymyahitiva'ea po'ruavo.
A'ereki ymyahii Tupana'ga nhi'iga mombe'uharava'ea Isaiasva'ea a'ea mombe'u Tu-
pana'ga nhi'iga mombe'gwovo. Ahe e'l hako:

18« ‘Pehepia ti nhipavéive'ga
- kiroki ga pe ji a'e eko ti ganduvihavuhuhetero javo,” ei Tupana'ga,” ei ahe.
“‘Ga ko nhiremia'nguhete'ga.
Anhimohé hete ji ga rehe,’ ei Tupana'ga.
‘Amondouka po tijijira'uva ga pyri ga pojykakatuuka jupe nehé.
A'ero po ti ga nhiremimbotarimova'ea mombe'ui judeus'gariiive'ga pe
nahanahd pyry Tupana'ga pe javo,’ ei Tupana'ga.
19‘Nhipavéive'ga po ti ndogwayvari ga nehé.
Ndohapukai po ti ga ga pe nehé.
Ndahyahivi po ti ganhi'iga ga pe cidade rapea rupi nehé, ei Tupana'ga.
20‘Ga po ti oko nhyrd he'ouhtive'gsa pokoga nehé.
Pyry po ti ga ndipopoakarive'ga pe nehé.
Naha po ti ga rekoi hendukatuuka ga pe nhinhi'iga ga mongovouka nhinhi'iga rupi,” ei
Tupana'ga.
21‘Garehe po ti judeus'gartive'ga jikogi nehé&, ei Tupana'ga,” ei Isaiasva'ea hako.

O'mbero ahe e'i: Belzebu'ga opoko Jesus'ga
(Marcos 3.20-30; Lucas 11.14-23)

22 Aeré ojipe'ga heakwagweve'ga reruri Jesus'ga pyri tombojipe'a ti Jesus'ga anhaga
ga hugwi javo. Ndohepiagi heakwagweve'ga. Ga nonhi'igi no. A'ereki anhaga
ndohepiukari ga pe. Nomonhi'igukari ga pe no. Ga ga reruri Jesus'ga pyri. Igwete
Jesus'ga anhaga mbojipe'ai ga monhimohigatuavo. A'ero ga nhi'iga'javi. Gwepiaga'ja
gano. 23 A'ero pevove'ga nhimomby'ahetei onhimongyavo. A'ero ga ega'ei:

—Mara'ngu po Jesus'ga Daviva'ea rymyminoa?

A'ea ga ei. A'ereki ga e'i oyvyteri pe: “Ga pe Tupana'ga e'i eko ti ganduvihavuhuhetero
javo.” A'ea ga ei nura Jesus'ga popoakaro javo.

24Henduvame fariseus'ga ei:

—Aherymyminoa riii po ga. Belzebu'ga anhaga ruvihavuhu'ga Jesus'ga pokogame jate
ga popoakaro. Nura Jesus'ga anhaga mbojipe'ai §a hugwi imondovouka, ei ga o'mbero.

Belzebu, ei ga Diabo'ga pe. Irtia garera Satanas.

25Jesus'ga okwaha fariseus'ga ndeaporogitate'varuhua. A'ero ga ei ga pe:

—Po gagwyripeve'ga otavuka ojohupe, a'ero po ti ga nhomokanhymbavi nehé&. Po
cidadepeve'ga otavuka ojohupe, a'ero po ti ga nhomoka'nhymbavi nehé& no. Po on-
gapypeve'ga otavuka ojohupe, a'ero po ti ga nhomoka'nhymbavi nehé no, ei Jesus'ga
fariseus'ga pe. 26 Po Satandas'gapyriva'ea nhombojipe'ai nahd otavuka ojohupe, a'ero po
ti inhomoka'nhymbavi jovai neh& no. Mara po ti Satands'ga huvihava a'ero ojipyriva'ea
ahana'javame nehé? ei Jesus'ga fariseus'ga pe.

A'eaJesus'ga ei. A'ereki fariseus'ga e'i o'mbero:

—Belzebu'ga Jesus'ga pokogi ojipyriva'ea mbojipe'auka ga pe.

27 A'ero Jesus'ga ei fariseus'ga pe:

—Ma'ga ombojipe'auka Satanas'gapyriva'ea pendeheve'8a pe naerli? ei Jesus'ga.
Ndape'ji reki pe ga pe: “Belzebu'ga ombojipe'auka ga pe.” A'ea rtii pe el ei Jesus'ga. Po
garii ga poko ojipyriva'ea mbojipe'auka ga pe, a'ero ga riii ji poko no, eiJesus'ga. Tape'ei
ti ji ve a'ero: “Belzebu'ga Jesus'ga poko.” Po pe'ji a'ea ji ve, a'ero po ti pendeheve'ga
ete'varuhui pe me nehé no pe'mbe pe javo pe me nehé, ei Jesus'ga fariseus'ga pe.

28 _Tupana'ga ra'uva reki ombojipe'auka Satands'gapyriva'ea ji ve, ei Jesus'ga.
Pekwaha pe a'ero Tupana'ga ko nhanderuvihavuhuhetero kiro javo, ei Jesus'ga.

29 —Po ojipe'ga kipotari ipopoakave'ga ronga pype gambatera rerogwovo ga hugwi,
a'ero ga ipopoakave'ga pokwapokwari na'é, ei Jesus'ga. Aeré ga ipyhygi gambatera
herogwovo a'ero. Nahi ga koji'i ipopoaka hete reki ipopoakave'ga hohe.

A'ea Jesus'ga imombe'ui nahd Tupana'ga ipopoaka Satanas'ga hohe javo.

30 —Kiroki ga ndajirepygi - gaha ji movahi, ei Jesus'ga. Kiroki ga nomono'ogi ji pavéi -
gaha ombokwaki'o.

A'ea Jesus'ga ei ga nombojikogukari ga ji rehe javo.

31 _Pe'e pe: “Belzebu'ga opoko Jesus'ga.” Nahad pe erame ji ve pe Tupana'ga
ra'uva mbotegwetei. A'ereki Tupana'ga ra'uva tuhé ji poko, ei Jesus'ga. Tupana'ga
ti omombo pa ga hugwi gandekote'varuhua ga'ete'varuhuagwera ojive nehég, ei Je-
sus'ga. Po Tupana'ga ra'uva pe ga ete'varuhui Tupana'ga ra'uva mbotegweteavo naha
okote'varuhuavo, a'ero po ti Tupana'ga nomombori gandekote'varuhua ga hugwi nehé,
ei Jesus'ga. 32 Po ga ete'varuhui ji ve vehevi okote'varuhuavo, a'ero po ti Tupana'ga
imombori gandekote'varuhua ga hugwinehé, ei Jesus'ga yvyakotyva'ero yvagipeva'ero
no. Po ga ete'varuhui Tupana'ga ra'uva pe reki okote'varuhuavo, a'ero po ti Tupana'ga
nomomboragwami gandekote'varuhua nehé. Nomombori po ti ga kiro. Aeré po ti ga
nomombori nehé no, ei Jesus'ga fariseus'ga pe.

I'yvayva'ia pavéi
(Lucas 6.43-45; Mateus 7.15-20)

33 _Pejapyaka ti nhinhi'iga rehe, ei Jesus'ga fariseus'ga pe. Po i'yva ikatu, a'ero yva'ia

ikatu. Poi'yvaite'varuhu, a'ero yva'ia ite'varuhu. Ahe okwahai'yva. A'ereki ahe gwepia



Mateus 12:34 34 Mateus 12:42

herekorame yva'ia ojihe, ei Jesus'ga fariseus'ga pe. 34 Peko te'varuhu pe! ei Jesus'ga ga
pe. Nura pe ete'varuhui ojipe'ga pe. A'ereki pejiyvyteri pe pe peko te'varuhu hete, ei
Jesus'ga fariseus'ga pe. 35 Pyryve'ga, nane'ymi ga reaporogitaro pyryva'ea rehe. Nurd
ga ekatui jipi, ei Jesus'ga. Ite'varuhuve'ga, nane'ymi ga reaporogitaro ite'varuhuva'ea
rehe. Nurd ga ete'varuhui, ei Jesus'ga.

36 _Imombe'ukatuavo ji ei pe me: Aeré mbapava koty po ti hahy hete ga pe Tupana'ga
erame ga pe nhaporemo gandeaporogita rehe nehé&. Ga pe po ti ga ei: “Penhi'iteheuhu
pe nahanahd javo. Maraname pe nhi'inhi'itehei?” Naha po ti ga ei ga pe nehé. 37 A'ereki
ga gwendu pa nenhi'itehea nenhiipyryva reheve. A'ero nde nhi'ipyryvame po ti ga ei nde
ve nehé&: “Pyry nenhi'iga. Ereko katu nde a'ero,” e po ti ga neh&. Nde nhi'iteheuhurame
ga henduvi no. A'ero po ti ga ei nde ve nehé: “Ndapyryvi nenhi'iga. Ereko te'varuhu
nde a'ero,” e po ti ga nde ve neh&. A'ero po ti ga imondoi hahyva'ea nde ve nehé& nde
ete'varuhuro gwaramao, ei Jesus'ga imombe'gwovo fariseus'ga pe.

Jesus'ga okwahava’javuka Jonasva'ea ahe ve
(Marcos 8.11-12; Lucas 11.29-32; 12.54-56)

38 A'ero judeus'ga mbo'ehara'ga ei Jesus'ga pe fariseus'ga pavéi:

—Ahembo'eharamo eapo ti ahemonhimomby'ava'ea torohepia ti, ei ga.

39 A'ero Jesus'ga ei ga pe:

—Peko te'varuhu pe agwamova'ero! ei Jesus'ga. Ndapekoi pe Tupana'ga nhi'iga
rehe pejikoge'yma ga rehe. A'ero pe ei: “Jesus'ga japorame jate nhande ve ahemon-
himomby'ava'ea, a'ero po ti nhande ei ikwahava neh&: Tupana'ga ga poko. A'ea po ti
nhande xa'e hepiagame nehé&.” A'ea pe ej, ei Jesus'ga.

—Ndoapoukari po ti Tupana'ga ojipea ahemonhimomby'ava'ea pe me nehé. Ojikwe
ga oapo ahemonhimomby'ava'ea Jonasva'ea mohemukarame hako. A'ea jate po ti ga
ikwahavukara'javi pe me nehé, ei Jesus'ga. Ymyahii Jonasva'ea ko Tupana'ga nhi'iga
mombe'uharava'ea hako. 40 Mokai okira rupi Jonasva'ea rekoi piraruvihavuhua revegi
pe. Kiré pira ahe mbojivyra‘javi gwevega hugwi. Aeré ahe hoi Tupana'ga nhi'iga
mombe'gwombe'gwovo Ninivepeva'ea pe a'ero hako, ei Jesus'ga.

—Jonasva'ea javijitehe mokoi jikira rupi po ti ji rekoi yvya pype hete nehé. Kiré po ti
jihemijugwinehé yvyakotyva'ero yvagipeva'ero no, eiJesus'ga. A'ero po ti pe ikwahavi
Tupana'ga opoko Jesus'ga javo, ei Jesus'ga.

41 _Aeré mbapava koty po ti Tupana'ga omanove'ga mono'ono'ombavi agwamove'ga
ndeheve nehé, ei Jesus'ga. Ga mono'ombavame po ti ga ei ga pe nhaporemo nehé peko
te'varuhu pe javo. A'ea rupi po ti Ninivepeva'ea kweravi neh& no. Ojipiukarame po
ti ahe imboukwahavukari agwamove'ga ndekote'varuhua nehé. A'ereki a'ea renonde
ymyaht Ninivepeva'ea gwendu katu Tupana'ga nhi'iga hako. Opohi ahe okote'varuhua
hugwi ymyahii hendukatuavo Tupana'ga nhi'iga Jonasva'ea imombe'uro gwaramo
hako, ei Jesus'ga ga pe imombe'gwovo.

—Jirendu ti! ei Jesus'ga ga pe. Jihi kaitu amombe'u katu Tupana'ga nhi'iga Jonasva'ea
hohe, ei Jesus'ga. Agwamove'ga nohendupotari nhinhi'iga opohire'yma okote'varuhua
hugwi. Nurd po ti Ninivepeva'ea imboukwahavukari agwamove'ga ndekote'varuhua
nehé, ei Jesus'ga fariseus'ga pe.

42 _Mbapava koty po ti Tupana'ga omanove'ga mono'ono'ombavi agwamove'ga nde-
heve, ei Jesus'ga. Ga mono'ombavame po ti ga ei ga pe nhaporemo nehé peko te'varuhu
pe javo. A'ea rupi po ti tyapyrakotyva'ea ruvihavuhuva'ea kweravi nehé& no kunhangw-
erava'ea. Ojipiukarame po ti ahe imboukwahavukari agwamove'ga ndekote'varuhua
neh&  Aereki a'ea renonde ymyahil tyapyrakotyva'ea ruvihavuhuva'ea uhu Sa-
lomd&ova'ea pyri hako tahendu ti ganhi'iga javo. “A'ereki ga okwaha hete,” ei ahe ua.
Paivouhu hete ahegwyra. Paivouhua hugwi ahe ruri hako tahendu ti ga javo, eiJesus'ga
imombe'gwovo fariseus'ga pe.

—Jirendu ti! ei Jesus'ga ga pe. Jihi kaitu akwaha hete Salomdaova'ea hohe, ei Jesus'ga.
Agwamova'ero napehendupotari nhinhi'iga ikwahapotare'yma a'itituhéva'ea. Nura po
ti ahe imboukwahavukari pendekote'varuhua nehé, ei Jesus'ga.

Ojivy anhaga ahe pyri
(Lucas 11.24-26)

—Kiro po ti ji imombe'ui Diabo'gapyriva'ea rembipyhyga'ga anhaga rembipy-
hyga'ga pe me, ei Jesus'ga. Na ja agwamove'ga ndekoi ite'varuhuve'ga - kiroki ga opohi
okote'varuhua hugwi novia ojikoge'yma ji rehe, ei Jesus'ga. Anhaga ite'varuhu hete
akwaimbae'ga pyhyga otiruahiiro ga pe. Aeré anhaga jipe'ai ga hugwi ogwovo yhye'yi
me okwaokwava. “Mome po ti ji ruvi neh&?” e'i oyvyteri pe heka. Ndohepiagi reki.
44 Nura i'ei: “Ajivy po ti ji nhironga pe ipojykaa'java akwaimbae'ga pojykaa'java,” e'i
anhaga. Akwaimbae'ga pe anhaga e'i nhironga.

—A'ero ituri ojivya akwaimbae'ga pyri. Ovahemame ga pyri anhaga i'ei:
“Ndogwerekoi ve ongapypeve'ga ipype imboavujikweripyra pype,” e'i akwaimbae'ga
mombe'gwovo. 45 “Taru ti jara ji pyri a'ero,” e'i.

—A'ero ihoi anhaga rerua seteva'ea rerua. Akoja hohe seteva'ea tiruahii hete, ei
Jesus'ga. Ovahemame akwaimbae'ga pyri ga pojykai otiruahtiro ga pe. A'ero kiro koji'i
tiruahli hete akwaimbae'ga pe. Ymya tiruahii ga pe ojipejiva'ea ga pojykarame. Aeré
koji'i tiruahli hete ga pe seteva'ea ga pojykarame, ei Jesus'ga.

—Na jitehe tiruahti agwamo ite'varuhuve'ga pe. Aer€ koji'i po ti tiruahti hete ga pe
nehé. A'ereki opohi'rdrame okote'varuhua hugwinovia §a nde'ijive: “Herejo ejikoty'a ji
pavéi” A'lea ga nde'iji ve. Aeré€ koji'i ga ndekote'varuhui a'ero, ei Jesus'ga.

Jesus'ga yembora gairtiva'ea pavéi
(Marcos 3.31-35; Lucas 8.19-21)
46 Jesus'ga imombe'urame pevove'ga pe nanime Jesus'ga yembora ruri gairti'ga pavéi
o'ama okaripe. OnhiTpota ga ga pe. 47Pevove'ga pyteripeve'ga e'i Jesus'ga pe:
—Neyhéa uhu nde repiaga neirti'ga pavéi. Pevo ga ami okari pe.
48 A'ero Jesus'ga ei ga pe:
—Ji erame nhiyh&a, marave'ga pe ji ei? ei ga. Ji erame nhiiri'ga, mardave'ga pe ji ei?
Kiro ji imombe'ukatui nde ve, ei Jesus'ga.
49 A'ero Jesus'ga pova'egi gwemimbo'ehara'ga pe. Gwemimbo'ehara'ga mombe'gwovo
ga ei:
—Pehepia! Ga pe jiei nhiy'ga. Ga pe ji ei nhiirii'ga, ei Jesus'ga. 30 Kiroki ga jiruva'ga
nhi'fpo'ru yvagipeve'ga nhi'ipo'ru - ga pe ji ei nhiirti'ga. A'e ji ga pe no nhirendyra'ga.
Nhiy'ga a'e ji ga pe no, ei Jesus'ga.

13

Ha'ynha mohdihara'ga
(Marcos 4.1-9; Lucas 8.4-8)
1 Onhi'imbavame Jesus'ga hoi onga hugwi ogwovo ypiahu pe. Pevo ga apygi oina.
2 He'yjuhuve'ga nduri onhimbotymbotyva ga pyri tihendu katu ti ga javo. Nura ga hoi
o'ava yharuhua pype oina. A'ero ga ami yembeyvyri pe.
30jo'java'ea pyvo ga ga mbo'embo'ei imombe'gwovo ga pe he'yjuhuva'ea. Ga e'i:
—Jirendu ti! ei Jesus'ga. Ha'ynha mohdihara'ga hoi ko pe ityma, ei ga. 4 Pevo ga
imohai ha'ynha. Nahd ga itymi ha'ynha. Ga imohd&irame ha'ynha jara indurugi pehea
rembeyvyra rupi. Ua gwyra'ia i'ui imokona, ei Jesus'ga.
—Ga imohdirame ha'ynha jara indurugi yja rehe ita arimo. A'ereki ita onhimongy-
heteuhu pevo. Xunhi yja a'ero ha'ynha pe. Kotihi henhunhamo novia. A'ereki nianami

yja ita rehe. 6 Kwarahyahiva imbokai garemityma a'ero. He'ouhti omanomo. A'ereki
ndokihetei hapoa yvya pype, ei Jesus'ga.

7 —Ga imohdirame ha'ynha jara indurugi nhungwava ra'ynha pyteri pe hatiava'ea
ra'ynha pyteri pe. Aeré ga'apoa ha'ynha renhunhamo nhungwava ra'ynha pavéi. A'ero
nhungwava nhambyguhui garemityma, ei Jesus'ga.

8 —Ga imohdirame ha'ynha jara indurugi yjakatua pype. A'ero henhunhamo
o'ao'aheteramo. He'yjuhu ahara a'ero. Jara pype ahara pype turi cem ha'ynha. Jara
pype ahara pype turi sessenta ha'ynha. Jara pype ahara pype turi trinta ha'ynha.

Naha Jesus'ga ei imombe'gwovo ha'ynha mohdihara'ga mombe'gwovo.

9 —Peapyakwa pe. Pehendu katu tiji'ea a'ero! eiJesus'ga pevove'ga pe imombe'gwovo
ojo'java'ea.

Nurd ji amombe'u ojo’java’ea, ei Jesus'ga
(Marcos 4.10-12; Lucas 8.9-10)

10Jesus'ga remimbo'ehara'ga nduri ga pyrijavo ga pe.

—Maraname nde imombe'ui ojo'java’ea §a pe §a mbo'erame? ei ga Jesus'ga pe.

11 A'ero Jesus'ga ei ga pe:

—Pe me Tupana'ga ei tokwaha ti ga onhimiva'ea nhirembiepiakatuhava javo,
ei Jesus'ga. Mara hekoi kiro Tupana'ga yvyakotyve'sa ndepiakaturame okovo
ganduvihavuhuhetero? A'earupiva'ea kiro ga ikwahakwahavukari pe me. Ojipe'ga pe
po ti ga ndokwahavukari tuhé a'ea nehé, ei Jesus'ga gwemimbo'ehara'ga pe. Nura ji
imombe'ui ojo'java'ea ga pe ga mbo'erame, ei Jesus'ga.

12 _Kiroki ga okwaha - ga pe po ti Tupana'ga ikwahavukari koji'iva'ea nehé. A'ero po
ti ga ikwahahetei nehé, ei Jesus'ga. Kiroki ga ndokwahavi - po ga ikwahavi xunhiva'ea,
a'ea vehevipo ti Tupana'ga imoka'nhymbavukari ga pe nehé, ei Jesus'ga.

13 _Nurad jiimombe'ui ojo'java'ea ga pe. A'ereki
“hepiagame ga gwepia tehe reki.

A'ereki ga nombaragwahapotari hehe.
Henduvame ga gwendu tehe reki.
A'ereki ga ndokwahapotari”, ei Jesus'ga.

14 _Nahd ga ndekoi hepiage'yma henduve'yma no, ei Jesus'ga. Nahd hekoi
Tupana'ga nhiipo'ruavo ymyahiiva'ea poruavo. A'ereki ymyahti Tupana'ga nhi'iga
mombe'uharava'ea Isalasva'ea a'ea mombe'u Tupana'ga nhi'iga mombe'gwovo. Ahe e'i

hako:
“ ‘Henduvame ga ndokwahavagwami reki.

Hepiagame ga nombaragwahavagwami reki hehe,” ei Tupana'ga.
15‘Naha ga. A'ereki ga noangarihu
tiandeapyakwapupugyme ti javo.
Ndiapyhai ga okovo
tikwahavyme ti Tupana'ga nhi'iga javo.
Ndojapyakai ga
xambaragwahavyme ti a'itituhé&va'ea rehe javo.
Naha ga ndekoi
tirojijyjyme ti nhandereaporogita javo.
Tomomboryme ti Tupana'ga nhanderekote'varuhua nhande hugwi nehég, ei ga,” ei
Tupana'ga.”
Ymyaht Isaiasva'ea ei a'ea mombe'gwovo hako, ei Jesus'ga.

16 —Pe me ki a'e te pyry hete. Aereki pe pejirokwa ikwahava aherembik-
wahavipyre'yma Tupana'ga rembiapoa repiaga ganhi'iga rendukatuavo, ei Jesus'ga
gwemimbo'ehara'ga pe. Pyry hete pe me, a'e ji. 17 A'ereki ymyahii ko ahe gwepia pota
hete penembiepiaga Tupana'ga nhi'iga mombe'uharava'ea ganhi'igareheva'ea pavéi.

He'yiva'ea gwepia pota. Ahe ndohepiagi reki. Gwendu pota hete ahe penemienduva
no. Ahe nohenduvi reki, ei Jesus'ga gwemimbo'ehara'ga pe.

Jesus'ga okwahavuka ha'ynha mohdihara'ga mombe'ua
(Marcos 4.13-20; Lucas 8.11-15)

18 _pPehendu ti a'ero ikwahava ojo'java'ea, ei Jesus'ga gwemimbo'ehara'ga pe. Kiro po
ti ji imombe'ukatui pe me nehé ikwahavuka ha'ynha mohdihara'ga mombe'ua nehé, ei
Jesus'ga gwemimbo'ehara'ga pe.

19 —Kiro Tupana'ga rekoi yvyakotyve'8a nduvihavuhuhetero ga ndepiakatuavo,
ei Jesus'ga. Kiroki ga gwendu a'ea mombe'ua novia ikwahave'yma - ga pyri
ahemoandyandyihara'ga Diabo'ga ruri a'ero ipe'avo imombe'ua gapy'a hugwi
imokanhymbavuka ga pe, ei Jesus'ga. Ga pe ji ei a'ero ji imombe'urame ha'ynha
indurugagwera pehea rembeyvyra rupi.

20 _Amombe'u jipe ko ji ha'ynha indurugagwera - kiroki onduru ita rehe, ei Jesus'ga.
Kotihi henhui ha'ynha novia. A'ereki kwarahya rerekovo gwaramo nonhimomiranami
a'ero omanomo, ei ga. A'ereki ndokihetei hapoa yvya pype.

—A'ea ja ga ndekoi - kiroki ga gwendu nhanderuvihavuhuhete'ga mombe'ua. Kotihi
ga ndoryndoryvamo hehe novia. 21 Aeré ojipe'ga omondo hahyva'ea ga pe ndoropotari
pe henduvame gamombe'ua javo. Hahyro gwaramo ga pe ga nonhimomiranami
a'ero kotihi opohia nhanderuvihavuhuhete'ga mombe'ua hugwi. A'ereki ndokihetei
gamombe'ua gayvyteri pe.

22 _Amombe'u jipe ko ji ha'ynha indurugagwera - kiroki onduru nhungwava ra'ynha
pyteri pe hatiava'ea ra'ynha pyteri pe. Aeré igwaigwavete hatiava'ea nhambyguhui
garemityma jukavo, ei Jesus'ga.

—A'ea ja ojipe'ga ndekol nhungwava pyteripeva'ea ja. Ga gwendu ojipe'ga erame ga
pe: “Tupana'ga nhande poko katu kiro nhanderuvihavuhuhete'ga.” A'ea ga gwendu
katu. Aeré ga agataruhuramo ojihe javo: “Maramara po ti nhande rekoi nehé& naera?”
ei ga oyvyteri pe. A'ea nonogatuukari gapy'a. Ga ipotapavuhui itambere'ia a'ero, ei Je-
sus'ga. “Koji'inhande tipotaruhu itambere'ia a'ero ti pyryvamo nhande ve javo,” e'iuhu
ga, ei Jesus'ga. A'ero igwaigwavete ga ndojapyakaa‘javi nhanderuvihavuhuhete'ga
mombe'ua rehe. A'ereki ga'agatarahivuhua nohenduva'‘javukari a'ea ga pe. A'ero ga
ndokoa'javi reki gamombe'ua rupi okokatue'yma ojipe'ga pe oporavykye'yma ga pe.

23 _Amombe'u jipe ko ji ha'ynha indurugagwera - kiroki onduru yjakatua pype, ei
Jesus'ga. A'ea ja ojipe'ga ndekoi yjakatuapypeva'ea ja. Gwendu katu ga nhanderu-
vihavuhuhete'ga mombe'ua ikwahava. Japyakwapupu ga henduvame. Oko katu ga
okovo gamombe'ua rupi a'ero. Naha ga ha'ynha mohdihara'ga remitymipyrava'ea ja.
Ojipea pype garemitymipyra pype turi cem ha'ynha ahara pype. Ojipea pype turi
sessenta ha'ynha ahara pype. Ojipea pype turi trinta ha'ynha ahara pype. Na jitehe ko
ga - kiroki ga japyakwapupu. Ombojoavyavy gaporavykya Tupana'ga pe okokatuavo
ojipe'ga pe. Jara'ga he'yjuhu gaporavykya. Jara'ga koji'i gaporavykya. Nahanahd ga
ndekoi.

A'ea Jesus'ga ei imombe'gwovo pa ojo'java'ea ikwahavuka gwemimbo'ehara'ga pe.

Nhungwava trigo‘java’ea

24 Ojipea pyv0 ojo'java’ea pyv0 Jesus'ga ga mbo'ei. A'ero ga ei:

—Mara hekoi kiro yvyakotyve'ga pe ga erame Tupana'ga nhanderuvihavuhuhetero
oko javo? A'ea rehe po tiji pe mbo'ei ikwahavuka pe me imombe'gwovo a'ea‘java'ea, ei
ga. Akwaimbae' ga imohai ha'ynhapyryva trigo ra'ynha ko pe ityma. 25 Aerg ypytunimo
ga kipavame ga'arde'§ve'ga ruri imohaina nhungwava ra'ynha trigo'java'ea ra'ynha ko
pe trigo pyteri pe. Kiré ga hoi a'ero ojipiukare'yma ogwovo.

26 —Aeré jate trigo henhunhamo nhungwava pavéi. I'ai herekovo ahara. I'arame jate
kohoa jara'gapyrive'ga mbaragwahavi nhungwava rehe trigo pyteri pe a'ea ko trigo rti

rekijavo. 27 A'ero ga hoi kohoa jara'ga pyrijavo ga pe: “Orepojykaharamo eretj nde trigo
ra'ynhapyryva ko pe. Maraname gwereko nhungwava trigo pyteri pe? Ma'ga omohai
naerti nhungwava ra'ynha trigo'java'ea ra'ynha a'ero trigo pyteri pe raikwehe?” ei ga
ljara'ga pe.

28 —A'ero ga ei ga pe: “Ma'ga po? Ojipe'ga nanhiardi a'ero imohaina nhungwava
ra'ynha ipype raikwehe,” ei ga.

—A'ero ga el: “Mard a'ero? Toroho ti nhungwava mondoroga? Mara?” ei ga.

—“Tapemondorogi na'€,” ei ga. “Nhungwava mondorogame marangu po ti pe

1mondoroga trlgo jajuve'§va'ea nhungwava reheve neh&? 30 Na inhimomboakari
ojogweheve,” ei ga, ei Jesus'ga imombe'gwovo. “Aeré trigo ]a]uvame po tijiei tr1g0
mono'dhara'ga pe nehé&: Nhungwava na'€ ti pemondoro trigo'java'ea jugwi imono'oga
nehé. Peapyti ti jajurupya pe herogwovo imbokaita. Naha po tiji ei ga pe nehé,” ei ga,
ei Jesus'ga imombe'gwovo. “A'ea py'rovo gwe ti pemono'd trlgo herua imondovo hyrua
pype jiapoa pype. Naha po tijiei ga pe nehé,” ei kohoa jara'ga.

Naha Jesus'ga ei imombe'gwovo ojo'java’ea.

Mostarda ra'ynha xunhiheteva'ea
(Marcos 4.30-32; Lucas 13.18-19)

31 0jipea pyv0 ojo'java'ea pyvo Jesus'ga ga mbo'ei. A'ero ga ei:

—Mara hekoi kiro yvyakotyve'ga pe ga erame Tupana'ga nhanderuvihavuhuhetero
oko javo? A'ea rehe po tiji pe mbo'ei ikwahavuka pe me imombe'gwovo a'ea‘java'ea,
ei ga. Akwaimbae'ga gwereko mostarda ra'ynha. A'ea ga itymi ko pe, ei Jesus'ga.
32 Mostarda ra'ynha ko jara gwyre'i pa xunhi hete. Henhunhame mostarda roryrory-
vamo. Aeré yvovouhuro. A'ero koji'i hehanhuht oji'java'ea hohe yvovouhuro. A'ero
gwyra'ia ruri onhimongyavo upa haka rehe japovo gwaityga, ei Jesus'ga he'yje'jve'ga
po ti he'yjuhu nehé javo.

Pdo imbovuhava
(Lucas 13.20-21)

33 Ojipea pyv0 ojo'java'ea pyvo Jesus'ga ga mbo'ei. A'ero ga ei:

—Mara hekoi kiro yvyakotyve'ga pe ga erame Tupana'ga nhanderuvihavuhuhetero
oko javo? A'ea rehe po tiji pe mbo'ei ikwahavuka pe me imombe'gwovo a'ea‘java'ea,
ei ga. Kunhah€a opyhy he'yiva'ea vinte e cinco quilos de farinha de trigo, ei ga.
Trigo pype héa imbojihe'ari imbovuhava ta'apo ti ji pdo javo. A'ero héa igwaragwarai
humbirimbiriga trigo ru'uma. Igwaigwavete imbovuhava onhinhamba trigo ru'uma
pype imbovuvupava, ei Jesus'ga igwaigwavete po ti ga herojijyi ojeaporogita nehé javo.

Nahda hekoi Tupana'ga nhi'tpo'ruavo
(Marcos 4.33-34)

34 A'ea pa Jesus'ga imombe'ui ojo'java'ea pevove'ga pe he'yjuhuve'ga pe. A'ea jate
ga imombe'ui ga pe ga mbo'eavo. 35 Naha hekoi Tupana'ga nhi'ipo'ruavo ymyahiiva'ea
po'ruavo. A'ereki ymyaht Tupana'ga nhi'iga mombe'uharava'ea a'ea mombe'u. A'ea
rupi ahe ei Tupana'ga nhi'iga mombe'gwovo hako:

“Amombe'u po tiji §a pe ojo’java'ea nehé.
Kiroki onhimi yvya apoypyagwera jate
- kiro po tiji a'ea kwahavukari imombe'gwovo ga pe nehé,” ei ahe hako.

Jesus'ga okwahavuka trigo'java'ea mombe'ua
36 Pevove'8a mondoukarame ojihugwi Jesus'ga hoi onga pype. A'ero
garemimbo'ehara'ga nduri ga pyri javo ga pe:
—Ore mbo'e ti ojo’java'ea rehe ikwahavuka ore ve nhungwava mombe'ua
trigo'java'ea mombe'ua, ei ga Jesus'ga pe.
37 A'ero Jesus'ga ei ga pe:

—Kwa. Kiro po tiji imombe'ukatui pe me nehé. Jijive yvyakotyva'ero yvagipeva'ero
ji ei ji ga mombe'urame ha'ynhapyryva mohadihara'ga, ei Jesus'ga. 38 Kohoa a'e ko ji
yvyakotya pe, ei Jesus'ga imombe'gwovo ga pe. Ha'ynhapyryva a'e ko ji jireheve'ga
pe. Ga e'i Tupana'ga pe: “Ndehe ko oreruvihavuhuhetero.” Nhungwava trigo'java'ea
a'e ko ji ite'varuhuve'gareheve'ga pe Diabo'gareheve'ga pe. Ga e'i Diabo'ga pe: “Ndehe
ko oreruvihavamo.” 39 Ha' ynhapyryva mohaihara'ga arde'yve'ga - kiroki ga oty nhung-
wava gakohoa pype - ga'arde'jve'ga a'e ko ji Diabo'ga pe nhiarde'§ve'ga pe, ei ]esus ga.
Koapora mondorohava a'e ko ji mbapavakotya pe. Koapora mondorohara'ga a'e ko ji
Tupana'gapyrive'ga pe yvagipeve'ga pe, ei Jesus'ga imombe'gwovo.

40 —_Koapora mondorohara'ga imondorogi nhungwava trigo'java'ea imbokaita, a'e ko
ji ko, ei Jesus'ga. Na jitehe mbapava koty po tijiite'varuhuve'ga mondoukari hahyva'ea
ruvihava pype nehé, ei Jesus'ga. 41 Yvyakotyva'ero yvagipeva'ero po ti ji jipyrive'ga
mondoi yvya koty nehé yvagipeve'ga. A'ero jireheve'ga ndeja po ti ga ite'varuhuve'ga
nderohopavi nehé - kiroki ite'varuhuve'ga ombo'e ite'varuhuva'ea rehe, ei Jesus'ga.
Okote'varuhuve'ga nhaporemo po ti jipyrive'ga ga nderohoi jireheve'ga pytera hugwi
nehé no, ei Jesus'ga. 42 A'ero po ti jipyrive'ga okote'varuhuve'ga mombori hahyva'ea
ruvihava pype. Tataheteuhua koi hahyva'ea ruvihava. Pevo po ti ga jehe'oi ojihe
onhimonha'ngavo hahyrame ojive nehé, ei Jesus'ga.

43 —A'ero po ti Tupana'ga nhi'igareheve'ga popoakara jukwahahetero nehé. Ikatu
katu po ti ga gworygworyvamo nehé - perope ganduvete'ga ojikoty'a ga pavéi Tu-
pana'ga, ei Jesus'ga. Peapyakwa pe. Pehendu katu ti ji'ea a'ero! ei Jesus'ga
imombe'gwovo katu gwemimbo'ehara'ga pe ojo'java'ea.

Akwaimbae'ga gwepia pyryheteva'ea ko pe

44 _Mara hekoi kiro yvyakotyve'ga pe ga erame Tupana'ga nhanderuvihavuhuhetero
oko javo? A'ea rehe po ti ji pe mbo'ei ikwahavuka pe me imombe'gwovo a'ea’java’ea
nehé, ei ga. Akwaimbae'ga hepiagi pyryheteva'ea ko pe. A'ereki a'ea ojipe'ga omi jipe
yvykwara pype tohepiagyme ti ga javo. Garemimimipyra repiagame akwaimbae'ga
heja pevo imima'java. Horyory ga hehe. Nurd ga imondopavi ombatera ojihugwi
tombuhu ti ga ji ve itambere'ia mbatera pe javo. A'ero ga itambere'ia rerohoi imon-
dopava kohoa jara'ga pe ipyhyga kohoa ga hugwi. “Naha ji ipojykai nhirembiepi-
agipyra,” ei ga oyvyteripe, eiJesus'ga. Naha hekoi yvyakotyve'ga pe §a erame Tupana'ga
nhanderuvihavuhuhetero oko javo.

A'ea Jesus'ga el imombe'gwovo gwemimbo'ehara'ga pe ojo'java'ea ikwahavuka ga pe
na jitehe pyryheteva'ea tuhé ko aherekoa Tupana'gareheva'ero javo.

Ita'ia’java’ea pyryheteva'ea pérola

45 _Mara hekoi kiro yvyakotyve'ga pe ga erame Tupana'ga nhanderuvihavuhuhetero
oko javo? A'ea rehe po tiji pe mbo'ei ikwahavuka pe me imombe'gwovo a'ea’java'ea
nehé, ei Jesus'ga. Ima'éhara'ga hogahoi ojipe'gape'ga pyri ipyhypota ita'ia‘java'ea pyry-
heteva'ea pérolas ijara'ga hugwi. 46 A'ero ga hepiagi ita'ia'java'ea pyryheteva'ea ijara'ga
pyri. He'yi itambere'ia hehe. A'ero ga hoi imondopava ombatera ojihugwi tombuhu ti
gajive itambere'ia mbatera pe javo. A'ero ga itambere'ia rerohoi imondovo ijara'ga pe
imbuhuruka ojive ita'ia’java'ea pyryheteva'ea pérolapyryhetea ipojykavo, ei Jesus'ga na
jitehe pyryheteva'ea tuhé ko aherekoa Tupana'gareheva'ero javo.

Pira mboahava
—Mara po ti hekoi nehé yvyakotyve'8a pe ga erame Tupana'ga nhanderuvi-
havuhuhetero oko javo? A'ea rehe po ti ji pe mbo'ei ikwahavuka pe me imombe'gwovo
a'ea’java'ea nehé, ei Jesus'ga. Pira mboahava pirareheve'§a imombori ypiahu pe
imbo'aparavuhupava pira, ei Jesus'ga. 48 Imboahava tynahé hete. A'ero yembeyvyri pe

ga heruri inoga. Oapy ga imo'emo’eamo. Pirapyryva ga imondoi hyrua pype imohina.
Pirate'varuhua ga imombori, ei Jesus'ga.

49 _Aeré na jitehe po ti Tupana'ga yvyakotyve'sa nderekoukari mbapava koty
neh& Mbapava koty po ti gapyrive'ga nduri ite'varuhuve'ga nderogwovo Tupana'ga
nhi'igareheve'ga pytera hugwi nehé, ei Jesus'ga. 30 Hahyva'ea ruvihava pype po ti ga
ite'varuhuve'sa mombori nehé. Tataheteuhua koi hahyva'ea ruvihava. Pevo po ti §a
jehe'oi ojihe onhimonha'ngavo hahyrame ojive nehé, ei Jesus'ga.

A'ea Jesus'ga omombe'u ojo'java'ea.

A'itituhéva'ea ko ymyahfiva'ea ipyahuva'ea no
51 —Marda? Pekwaha pe penhimombaragwahava nhiremimbo'eagwera rehe
nhaporemo ji pe mbo'erame ojo'java'ea pyvo? Mard? eiJesus'ga gwemimbo'ehara'ga
e.

—Orokwaha pa ore akoja neremimbo’eagwera, ei ga.

52 A'ero Jesus'ga ei ga pe:

—Judeus'ga mbo'ehara'ga ikwahaparavuhui ji ombo'erame, ei Jesus'ga. A'ereki ga
okwahavypy ymyahiiva'ea aheremimbo'eagwera. Aeré ji ga mbo'ei ipyahuva'ea rehe
javo ga pe: Nahanahd hekoi yvyakotyve'S8a pe ga erame Tupana'ga nhanderuvi-
havuhuhetero oko javo. A'ero ga ikwahavi a'ea no. Ga ko onga jara'ga ja a'ero, ei
Jesus'ga. A'ereki onga jara'ga gweno'é ymyahiiva'ea ipyahuva'ea reheve ombaterahetea
hugwi ombatera rerekokatuhava hugwi, ei Jesus'ga ga pe.

Jesus'ga oko ocidade de Nazaré pe
(Marcos 6.1-6; Lucas 4.16-30)

53 Ga mbo'epavame ojo'java'ea pyvo Jesus'ga hoi pea hugwi ogwovo. 5¢ Ogwyri pe ga
ruri ocidade de Nazaré pe ovahema. Pevo ga ga mbo'ekatukatui gajatykahava pype.
A'ero ga nhimomby'ai ga rehe. A'ero ga ei ojohupe:

—Ma'ga po ga mbo'ehetei ikwahavukaheteavo ga pe? Ma'ga po ga mbopopoaka
japovouka ga pe ahemonhimomby'ava'ea? ei ga. 55 Ga onga apohara'ga ra'yra'ga riii
naerii? ei ga. Gayhéa, héa ko Mariah€&a. Gairt'ga ko Tiago'ga, José'ga, Simdo'ga, Judas'ga.
Tikwaha pa nhande ga. 56 Garendyra'ga u pa nhande pyri. Ymyava'ea atyvi ga agwamo.
Maraname ga ikwahapavi naeri? ei ga.

57Igwaigwavete ga ndokoi ga rehe ga arde'yma a'ero.

A'ero Jesus'ga ei ga pe:

—Ojipe'ga gwyripeve'ga omondo gweaporogita imohina Tupana'ga nhi'iga
mombe'uhara'ga ndehe. Gagwyripeve'8a jate nomondoi imohina ga ndehe
ganongapypeve'ga pavéi, ei Jesus'ga ga pe.

58 Ndahe'yirekiJesus'ga rembiapoa a'ero ahemonhimomby'ava'ea pevo ga pe. A'ereki
ga ndojikogi ga rehe.

14

Jodio Batistava'ea omano
(Marcos 6.14-29; Lucas 9.7-9)

1 Aeré Herodes'ga hendupavi ga Jesus'ga mombe'urame. Ga omombe'u Jesus'ga remi-
monhimomby'ava'ea mombe'urame no. Herodes'ga ko omondomondo Galiléiapeve'ga
gwemimbotarimova'ea rupi gagwyri pe. 2]Jesus'ga mombe'ua renduvame Herodes'ga
etehei ojipyrive'ga pe:

—Jesus'ga ko Jodo Batista'ga. Ovy Jodo Batista'ga gwyvya hugwi okwerava, ei ga. Nura
ga japoi ahemonhimomby'ava'ea, e'i tehe Herodes'ga.

3 Naha Herodes'ga ei. A'ereki Jodo Batistava'ea manoa renonde Herodes'ga Jodo
Batistava'ea pyhyguka ahe kwaruka itanhuramuhtia pyvd ahe mongiuka cadeia pype.

Herodiashéa rehe Herodes'ga opyhyguka Jodo Batistava'ea raikwehe. Herodiashéa ko
Herodes'ga irli'ga rembirekoro na'é oko, Filipe'ga rembirekoro. Kiré Herodes'ga héa
rereko raikwehe. 4 Nurd Jodo Batistava'ea e'ie'i Herodes'ga pe:

—Maranameuhil nde héa rerekoi? Po ahe ndogwerekoi te héa! ei Jodo Batistava'ea
Herodes'ga pe.

>Ndopotari Herodes'ga ahe'ea ojive. Nura ga ahe mongiuka cadeia pype ahe jukapota.
Ndojukaukari reki ga ahe. A'ereki ga okyhyji judeus'ga hugwi. A'ereki ga e'i:

—Jodo Batista'ga ko Tupana'ga nhi'iga mombe'uhara'ga, ei ga onhimongyavo.

6 Aeré o'aragwera rupi Herodes'ga oapo toryva. A'ero Herodiashéa ra'yrahéa tehe
ojiroky gandovai pyteri pe - kiroki ga uhu toryva repiaga. Ikatu Herodes'ga pe
h&ajirokya. 7 A'ero ga e'i héa pe:

—Garande erepotaimondoa ejive? ei ga. Amondo tuhé potijinde ve nehé. Tupana'ga
ji'ea renduvame ji ei poro nde ve.

A'ea Herodes'ga e'i Herodiashéa ra'yrahéa pe.

8 A'ero h&ayhéa e'i héa pe:

—Ere ti Herodes'ga pe: “Embuhu ti ji ve kiro Jodo Batista'ga akaga nhaembeva pype.”
Naha ti ere ga pe, ei héa gwa'yrahéa pe héa mbo'eavo.

—Kwa, ei héa oyhéa pe.

Nura kiro héa e'i Herodes'ga pe:

—Embuhu ti ji ve kiro Jodo Batista'ga akaga nhaembeva pype, ei héa.

9 A'ea renduvame Herodes'ga ndovy'ari. Toryvarupive'ga gwendu ga'eagwera héa pe
ga erame: “Gara nde erepota imondoa ejive? Amondo tuhé po tiji nehé. Tupana'ga ji'ea
renduvame ji ei poro nde ve.”

Nura ga e'i kiro ojipyrive'ga pe:

—Peko ti héanhi'iga rupi a'ero. 10 Peho ti cadeia pype ga jukavo ga'akaga momboa
herua héa pe, ei ga.

11 A'ero ga oho Jodo Batistava'ea jukavo aheakaga rerua nhaembeva pype imondovo
hé&a pe. Hé8a gweroho oyhé&a pe a'ero herovahema.

12 Jodo Batistava'eareheve'8a uhu a'ero ahera'oa rerogwovo ityma. Aeré ga oho
Jesus'ga pyri imombe'gwovo ahemanoa ga pe.

Naha ko Jodo Batistava'ea manoa raikwehe.

Herodes'ga nomoka'nhymi kiro Jodo Batistava'ea akaga imomborukaragwera. Nurd
henduvame Jesus'ga remimonhimomby'ava'ea Herodes'ga ei:

—Jesus'ga ko Jodo Batista'ga. Ovy Jodo Batista'ga gwyvya hugwi okwerava, ei
Herodes'ga.

Jesus'ga omondouka mbatera cinco milva'ea pe
(Marcos 6.30-44; Lucas 9.10-17; Jodo 6.1-14)

13 Herodes'ga nhi'iga kwahavame Jesus'ga hoi yhara pype ypiahua aherovai ogwovo
ongae'yi me tajipe'a ti ji avove'ga hugwi javo.

Gahoa kwahavame he'yive'ga hoi opyvo cidades hugwi ogwovo ypiahua rembeyvyra
rupi. Naha ga vahemypyi aherovai Jesus'ga rovatiamo tihendu ti ga javo. 14Jesus'ga ga
ndepiagi pevo ohemame yhara hugwi a'ero. Oporogwety ga ga. Omombi ga karugwara
gapyteripeve'ga hugwi itetirtiave'ga hugwi.

15Ka'arugame dozeve'ga Jesus'ga remimbo'ehara'ga nduri ga pyri. Ga pe ga ei a'ero:

—Ka'aru hete kiro. Agwa'ga ndo'ui ve reki. Nurd ti emondouka ga avo hugwi, ei ga.
Ahd onga avo. Toho ti ga cidades'i pe ira'agweva'e pe ipyhyga mbatera. Pevo po ti ga hoi
1'gwovo nehé.

A'ea Jesus'ga remimbo’ehara'ga ei Jesus'ga pe ga mondouka pota ga pe.

16 _Tohoyme po ti ga hamo, ei Jesus'ga ga pe. Pehe ti pemondo mbatera ga pe to'u ti
gajavo, el Jesus'ga.

17 A'ero ga ei ga pe:

—Ndorogwerekoi te! ei ga. Cinco paes orogwereko dois pira reheve. Ndohygi'i'i po ti
ga ndehe nehé, ei ga.

18 _Peru tijive a'ero, ei Jesus'ga ga pe.

—Kwa, ei ga herua.

19 Pevove'ga pe Jesus'ga ei:

—Peapy ti yvyvo nhungwava rehe, ei ga ga pe.

Oapy ga a'ero.

20 Kiro ga ipyhygi mbatera - kiroki cinco pdes dois pira reheve. Ojovavu ga yvaga
repiaga.

—Ndepyry hete nde imbuhua ore ve, ei Jesus'ga Tupana'ga pe.

Kiro Jesus'ga haygwe'rogwe'rogi pdes imondomondovo gwemimbo'ehara'ga pe pira
reheve. Kiro ga imondomondoi ga pe. 21 Kiro ga nhaporemo i'ui onhimoytaromouka.

Ga i'uré Jesus'ga remimbo'ehara'ga imono'ogi hembyruera imondovo yrua pype.
He'yjuhuva'ea hembyruera opyta reki garembihaygwe'rogagwera. A'ereki ga
ndo'upavi. He'yjuhuva'ea dozeva'ea yrua tynahé. Kiroki ga o'u pevo Jesus'ga pyri - ga
ko he'yjuhu hete ranuhti. Cinco milve'ga o'u akwaimba'ero. Kunhangwera'ga tayri'ga
pavéi i'ui no. Nahd Jesus'ga japoi ahemonhimomby'ava'ea he'yje'jva'ea imbovua
imondovo ga pe.

Jesus'ga oho yhya arimo
(Marcos 6.45-52; Jodio 6.15-21)

22 Ga imono'ombaviré hembyruera Jesus'ga ei gwemimbo'ehara'ga pe ga mon-
dovouka:

—Pe'a ti yharuhua pype, ei ga. Peho ti jirenonde ypiahua aherovai, ei ga ga pe. Apyta
na'é potijiavo agwa'ga mondovo nehé, ei Jesus'ga.

—Kwa, ei ga.

A'ero ga avi herogwovo.

23 Jesus'ga pytai a'ero pevove'ga mondovo ganonga pe. Ga horame ga tehe oho
yvytyruhua rupi opytavo pevo tanhi7 ti Tupana'ga pe javo. Pevo ga pytai onhi'iga
Tupana'ga pe imongaruheteavo.

24 A'ea rupi garemimbo'ehara'ga ndekoi ypiahua pyteri pe. Ombohembohe hete
yharuhua yvytua rerekovo. Yvytua ipopoaka yhara mondoukare'yma aherovai.

25 Ko'egwerirame Jesus'ga hoi yhya arimo ogwovo ga pyri. 26 Garemimbo'ehara'ga
garura repiagame gapy'a omyi.

—Anhaga po uhu yhya arimo! ei ga.

Hahe&ahé ga okyhyjiavo. 27 Kotihi Jesus'ga ei a'ero:

—Penogatu ti pejipy'a. Tapekyhyjia'javi ti. A'ereki ji tuhé ako, ei Jesus'ga ga pe.

28 A'ero Pedro'ga ei Jesus'ga pe:

—Po nde Jesus Cristoramo hamo, yhya arimo po ti nde ji mbuhuri ejipyri nehé hamo,
ei ga.

29 _Ejo ti, ei Jesus'ga ga pe a'ero.

A'ero Pedro'ga hemi yhara hugwi ogwovo yhya arimo ogwovo Jesus'ga pyri. 30 Aeré
ga kyhyjireki. A'erekiipopoaka yvytua. A'ero ypy pe ohogwerirame ga hapukaiJesus'ga
pe.

—Jipyhy! ei ga Jesus'ga pe opojykaharete'ga pe.

31 Kotihi Jesus'ga opoa mondoi ga pe ga pyhyga.

—Nderejikogi nde jirehe, eiJesus'ga ga pe. Garamo nde ndajireroviarihu Jesus'ga po
nanhimondokatui yhya arimo javo? ei Jesus'ga Pedro'ga pe. Nurd nde hoi gwerevi ypy
pe, eiJesus'ga.

32 Jesus'ga avame yhara pype Pedro'ga pavéi ndura‘javi yvytua. 33 Jara'ga yhara
pypeve'ga nduri Jesus'ga pyri ga mboheteavo.
—Tupana'ga ra'yra tuhé ko nde, ei ga ga pe gwenypy'amo ga pyri.

Jesus'ga omombi ahetetiriia Genesaré pe
(Marcos 6.53-56)

34 Ogwovo Jesus'ga herohoi ypiahua aherovai a'ero herovahema Genesarépeve'sa
gwyri pe. 35 Ikwahavame Jesus'ga ndura pevove'ga omondomondo onhi'iga ojohupe
ga mombe'gwovo ogwyripeve'ga pe nhaporemo. Naha ga ga momorandupavi. Hendu-
vame ga itetirfiave'sa mbojatykapavi ga nderua Jesus'ga pyri ga nderovahema.

36 _Na ti itetirfiave'ga pokogi ndepira rembeyvyra rehe nehé, ei ga. Po ti ga pokogi
hehe vehevi, a'ero po ti gatetirfia ipigi ga hugwi nehé, ei ga Jesus'ga pe.

Kiroki ga opoko gapira rehe - ga hugwi gatetirtia pigi a'ero.

15

Jesus'ga onhi'ljudeus'ga namonhava'ea remimbo'eagwerarehe
(Marcos 7.1-13)

1 Aeré ga nduri Jesus'ga pyri Jerusalém hugwi fariseus'ga judeus'ga mbo'ehara'ga
pavéi. Ovahemame ga ei Jesus'ga pe:

2 —Maranameuhti neremimbo'ehara’ga nohendukatui nhaneramonhava'ea
remimbo'eagwera naerti? Nhaneramonhava'ea e'i: “Nahanahd nhande xajipogwei
katu. Nhandejipogweikaturo gwaramo nhande nhimombyryvi Tupana'ga pe.” Naha
nhaneramonhava'ea ei nhande mbo'embo’eavo. Na riii neremimbo’ehara'ga jipogwei
i'uarenonde nahd ojikwakuve'yma, ei ga Jesus'ga pe.

3 —Pehe no, ei Jesus'ga ga pe. Maranameuhil pe napehendukatui Tupana'ga nhi'iga?
ei Jesus'ga. Tupana'ga erame nahanahd ti peko javo pe ndapekoi ganhi'iga rupi.
Penhimimbo'ea rupi jate reki pe ndekoi pejikovo Tupana'ga nhi'igaatyviva'ea rupi, ei
Jesus'ga. 4 Ymyahti Tupana'ga ei:

“Pemondo ti pejeaporogita imohina pejuva'ga ndehe penhy'ga ndehe no,” ei Tupana'ga
hako, ei Jesus'ga.
“Kiroki ga e'i te'varuhu uva'ga pe oyhé&a pe no
- tojukauka ti ga ga a'ero,” ei Tupana'ga hako, ei Jesus'ga.

>—Pekia'ete Tupana'ganhi'igaatyviva'earehe pe gambo'ei, eiJesus'ga. Po gaeiuva'ga
pe oy'ga pe no: “Apoko pota ji imondovo mbatera pe me novia. Emo ji amondo akoja
Tupana'ga pe,” ei ga ga pe. 6 Pe'e pe ga pe a'ero: “Nanongara pyry!” Naha pe ga mbo'ei
pejikoe'yma Tupana'ganhi'igarehe, eiJesus'ga ga pe. A'ereki ga erame a'ea ga nomondoi
OJeaporoglta imohina uva'ga ndehe oy'ga ndehe no. Ndopokogi ga uva'ga oy'ga ndeheve
a'ero imondoe'yma ga pe. Naha ga ndekote'varuhui, ei Jesus'ga.

7—Pehe ko pekokatu'dva'ero, a'e ji pe me a'ero, ei Jesus'ga ga pe. Ymyahi Isaiasva'ea pe
mombe'u katu jipe Tupana'ga nhi'iga mombe'urame hako. A'ereki ahe e'i:
8“‘Avove'ga onhi'igatu tehe ji ve

torombohete Tupana'ga javo,’ el Tupana'ga.
‘Emo ga nanhiardi imondoe'yma gweaporogita imohina ji rehe.
9Ji mbohete tehe ga.
A'ereki nhinhi'iga rehe rti ga ombo'e.
Yvyakotyve'ga nemimbo'ea rehe ga ga mbo'ei
a'ea ko Tupana'ga nhi'iga javo tehe jupe,” ei Tupana'ga,” ei ahe hako, ei Jesus'ga
fariseus'ga pe judeus'ga mbo'ehara'ga pe no.

Ahereaporogitate'varuhua ahe mbote'varuhu
(Marcos 7.14-23)

10Jesus'ga ga mbuhuri ojipyri pevove'ga he'yjuhuve'ga. A'ero ga ei ga pe:

—Pehendu ti ikwahava, ei ga. 11 Kiroki oki nhandejurua pype - a'ea nianem-
bote'varuhui. Kiroki ohé nhandejurua hugwi - a'ea nhande mbote'varuhu, ei Jesus'ga
ga pe.

12 A'ero Jesus'ga remimbo'ehara'ga nduri ga pyri javo ga pe:

—A'ea nde erame fariseus'ga nhimonha'ngai nenhi'iga arée'yma. Erekwaha nde? ei ga
Jesus'ga pe.

13 A'ero Jesus'ga ei ga pe:

—Jiruva'ga yvagipeve'ga po ti 0'o pa gwemitymipyrariiva'ea nehé, ei Jesus'ga.

Tupana'ga nhi'igaatyviva'ea pe ganemimbo'ea pe Jesus'ga ei: Tupana'ga remi-
tymipyrartiva'ea. Tupana'ga po ti omombi pa ganemimbo'ea nehé.

14 _Na ga ndekojate a'ero fariseus'ga, ei Jesus'ga. Ga ko heakwagweve'ga ja - kiroki ga
gweroho pota oji'jave'ga, eiJesus'ga. Po heakwagweve'ga gweroho ojipe'ga - kiroki ga ga
jandohepiagi, a'ero po ti ga memei ohiikwara pype nehé. A'ereki ga memei ndohepiagi,
eiJesus'ga.

15 A'ero Pedro'ga ei Jesus'ga pe:

—Ore mbo'e katu ti ojo'java'ea rehe. A'ereki ndorokwahavi a'ea. Maraname nde ei
akoja ore ve? “Kiroki oki nhandejurua pype - a'ea nianembote'varuhui. Kiroki ohé
nhandejurua hugwi - a'ea nhande mbote'varuhu,” ere nde. A'ea rehe ti ore mbo'e katu
a'ero, ei Pedro'ga.

16 A'ero Jesus'ga ei Pedro'ga pe:

—Maranuhii pehe ndapekwahavi no? ei Jesus'ga. 17 Kiroki oki nhandejurua pype -
a'ea oho nhanderevega pype ohema nhande atarame.

—Maranuhil pe ndapekwahavi naerii? ei Jesus'ga. 18 Kiroki ohé nhandejurua hugwi -
a'ea oh€ nhandeyvytera hugwi nhande mbote'varuhuavo, ei Jesus'ga. 19 Po pejiyvyteri
pe pe ndeaporogitate'varuhuro, a'ero pejiyvyteri pe pe ei na'€¢ penhimonhangavo
tijuka ti ga javo ga pe. A'ero po pe ga jukai. Pe el na'€ pejiyvyteri pe tiroho ti
garemblrekohea ga hugwi javo héa pe. Aero po pe héa rerohoi pejive. Pejiyvyteri
pe pe ei na'é tireko te'varuhu ti ga javo ga pe. A'ero po pe ga nderekote'varuhui,
ei Jesus'ga. Pe'e pe: Timi ti. Pe'e pe: Xa'mbe ti ga pe. Pe'e pe: Timbotegwete ti
ga. A'ea nhaporemo pe ei pejiyvyteri pe. Naha pe ndekote'varuhui a'ero, ei Jesus'ga.
20 Pendeaporogitate'varuhua nhaporemo pe mbote'varuhu, ei Jesus'ga.

—Tupana'ga nhi'igaatyviva'ea fariseus'8a omombe'u ahembo'ehara'ga pavéi ga er-
ame: “Nahanahd po ti nhande xajipogwei Xanhimombyry ti Tupana ga pe javo.” Gaha
e'la'ea. Jihikia'e te a'e pe me: Po nhande ndiajipogwei i'gwovo, a'ero nhande nianhim-
bote'varuhui, ei Jesus'ga. A'ereki nhandejipogweja nomombyryvi nhandereaporogita,
eiJesus'ga.

Judeurtiiva'ea
(Marcos 7.24-30)

21 Aeré Jesus'ga hoi pea hugwi ogwovo. Cidades koty Tiro koty Sidom koty ga hoi
ogwovo yhya rembeyvyra rupi. 22 Pea hugwi héa ruri Jesus'ga rovatiamo - kiroki
cananéiah€a judeuriiivehéa.

—Jipojykaharetero ko nde Daviva'ea rymyminoro no! ei héa Jesus'ga pe.

A'ea héa el ga pe. Aereki héa e'l oyvyteri pe: “Ga pe Tupana'ga e'l eko ti
ganduvihavuhuhetero javo.”

—Ji porogwety! ei héa Jesus'ga pe. Anhaga opojyka jira'yrah&a okote'vate'varuhuavo
héa pe, ei héa.

23TJesus'ga nonhi'igi reki héa pe. A'ero garemimbo'ehara'ga nduri ga pyri javo ga pe:

—Emondo ti h8anhande hugwi. A'ereki héa uhuruhunhande reviri ohapukaita okovo
jipoko javo, ei ga Jesus'ga pe.

24 A'ero Jesus'ga ei:

—Tupana'ga ji mbuhuruka jigwyripeve'ga pyri israelitas'ga pyri. “Ga pyri jate ti eho
ga pokoga,” ei Tupana'ga ji ve, ei Jesus'ga. “Ga ko ovelhas ja. Ovelhas oka'nhy jipi
herekoe'ymame gwepiakatuharamo. Akoja ja ko ga ika'nhyva'ea ja,” ei Tupana'ga, ei
Jesus'ga. Judeus'gariiive'ga pyri riii Tupana'ga ji mbuhurukari, ei Jesus'ga.

25 Gwendu po héaJesus'ga nhi'iga ua Jesus'ga pyri gwenypy'amo garovai pyteri pe nde
ko jihoheva'ero javo.

—Jipoko ti! ei héa Jesus'ga pe.

26 A'ero ga ei héa pe:

—Ndapyryvi jiipyhygi tayri'ga mbatera imomboa nhagwatiga pe to'u ti javo.

Nahad Jesus'ga ei ndapyryvi ji judeus'gariiive'ga pokogi javo.

27 —A'iti a, ei héa. Emo nhagwatiga vehevi reki o'u hembyrue'ria - kiroki ohi ijara'ga
i'urame, ei héa.

Nahad héa ei aeré po ti nde judeus'gariiive'ga pokogi no javo.

28 A'ero Jesus'ga ei héa pe:

—Kui'i, ei ga héa pe. Erejiko hete nde ji rehe ji poko po ti ga nehé javo, ei Jesus'ga.
Oropoko ti jihi kiro, ei ga héa pe.

Nanime Jesus'ga anhaga mbojipe'ai héara'yrah€a hugwi naha héa pokoga.

Jesus'ga omombi he'yjuhuva'ea tetiriia

29 Aeré Jesus'ga hoi pea hugwi ogwoogwovo ypiahua rembeyvyri Galiléia rembeyvyri
okovo. Yvytyruhua arimo ga hoi oapyga oina.

30 Ga pyri he'yjuhuve'ga nduganduri itetirfiave'sa nderunderua. @ Gweru ga
ipyka'naka'nave'ga heakwagweve'ga ndeheve onhi'ige'jve'sa ndeheve ikanakanave'ga
ndeheve ojipe'ga ndeheve he'yive'ga. Gaha ga ga nderuri ga mondovo ga noga Jesus'ga
pyritopohano ti ga ga javo.

A'ero Jesus'gaimombigi gatetirtia ga hugwi. 31 A'ero ga nhimomby'ai hepiaga gatetiriia
mombiga. A'ereki onhi'ige'jve'sa onhi'ireki. Gwepia ga Jesus'gaika'naka'nave'ganda'oa
imombyryvame. Ipyka'nakanave'ga ami ogwovo reki. Heakwagweve'ga gwepia reki.
A'eropevove'ga Tupana'ga mbohetei onhimongyavo okwaha hete Tupana'ga Israelva'ea
rakykwepohara'ga nduvihavuhuhete'ga javo.

Jesus'ga omondouka mbatera quatro milva'ea pe
(Marcos 8.1-10)

32 Aeré Jesus'ga ei gwemimbo'ehara'ga pe:

—Pejo tiji pyri.

Ga ndurame ga pyri ga ei ga pe:

—Iporia'i ga ji ve avove'ga he'yjuhuve'ga. A'ereki ga ndogwerekoa'javi mbatera dois
okira gwaramo ji pyri, ei Jesus'ga. Namondoukapotari ji ga ganonga pe ga i'ue'ymame.
A'ero po ti ga pytupavamo pehea rupi gwe'ouhiiro nehé, ei Jesus'ga.

33Jesus'ga remimbo'ehara'ga ei ga pe:

—Ma hugwi po ti nhande ipyhygi he'yjuhuva'ea mbatera ga pe avo ongae'yi me
tokogahi ti ga javo? ei ga.

34 A'ero Jesus'ga ei ga pe:

—Maramomi pe herekoi pées?

—Sete, ei ga ga pe. Mokoi'l pira'ia orogwereko no, ei ga.

35Pevove'ga pe Jesus'ga ei:

—Peapy ti yvyvo, ei ga ga pe.

36 Kiro ga ipyhygi mbatera - kiroki sete pdes pira'ia reheve. A'ea rehe ga nhi'igi Tu-
pana'ga pe ndepyry hete nde imbuhuruka javo. A'ero ga haygwe'rogwe'rogi paes pira‘ia

reheve imondomondovo gwemimbo'ehara'ga pe. Kiro ga imondomondoi pevove'ga pe.
37 A'ero ga nhaporemo i'ui onhimoytaromo.

Ga i'uré Jesus'ga remimbo'ehara'ga imono'ogi hembyruera imondovo yrua pype.
He'yjuhuva'ea hembyruera opyta reki garembihaygwe'rogagwera. A'ereki ga
ndo'upavi. He'yjuhuva'ea seteva'ea yrua tynahé. 38 Kiroki ga o'u pevo Jesus'ga pyri
- ga ko he'yjuhu hete ranuhti. Quatro milve'ga ko o'u akwaimba'ero. Kunhangwera'ga
tayri'ga pavéi i'ui no. Nahd Jesus'ga japoi ahemonhimomby'ava'ea he'yje'§va'ea
imbovua imondovo ga pe.

39 A'ero Jesus'ga pevove'ga mondoukari ganonga pe. Ga horame ga avi yharuhua pype
herogwovo aherovai herovahema ypiahua rembe'yi pe cidade de Magada me.

16

Eapo ti ahemonhimomby'ava'ea, ei ahe Jesus'ga pe
(Marcos 8.11-13; Lucas 12.54-56)

1 Aeré€ fariseus'ga nduri Jesus'ga pyri saduceus'ga pavéi ovahema.

—Tihepia ti gapopoakara, ei ga ojohupe. Marangu po Tupana'ga okovo ga pyri ga
mbopopoaka? Tupana'ga ga mbopopoakare'ymame po ti nhande ga mbotegwetei, ei
ga ojohupe.

Nura ga eiJesus'ga pe:

—Eapo ti ahemonhimomby'ava'ea. Torohepia ti, ei ga ga pe.

2 A'ero Jesus'ga eireki ga pe:

—Ka'aru igwagahivame yvaga pe ei: “Ko'emame po ti kwara ima'egatui nehé&” Nah
pe ej, ei Jesus'ga ga pe.

3 —Ypyhajive igwagahivame yvaga hovapitymbyguhurame pe ei: “Amana po ti ikyri
nehé&” Naha pe eij, ei Jesus'ga.

—Pehepia pe yvaga ikwahava aeréva'ea ima'egatua. Hepiaga'javame pe pekwaha
aeréva'ea ikyra. A'ea pe pekwaha katu, ei Jesus'ga ga pe. Emo imbaragwahave'jve'ga ja
po pereki. Pehepia tehe pe ojipeva'ea agwamova'ea - kiroki a'ea okwahavuka aeréva'ea.
Emo pe napembaragwahavi reki aeréva'ea rehe, ei Jesus'ga.

4 —Agwamova'ero peko te'varuhu pa pe, ei Jesus'ga ga pe. Ndapekoi pe Tupana'ga
nhi'iga rehe pejikoge'yma ga rehe. Pe'e pe: “Jesus'ga japorame jate nhande ve
ahemonhimomby'ava'ea, a'ero po ti nhande ei ikwahava nehé& Tupana'ga ga poko.
A'ea po ti nhande xa'e hepiagame neh&” A'ea pe ei, ei Jesus'ga. Ndoapoukari po ti
Tupana'ga ojipea ahemonhimomby'ava'ea pe me nehé&. Ojikwe ymyahii ga oapo ahe-
monhimomby'ava'ea Jonasva'ea mohemame onhi'iga mombe'uharava'ea mohemame.
A'ea jate po ti ga ikwahavukara'javi pe me nehé ji Jesus'ga poko javo.

A'ea erame Jesus'ga hoi ga hugwi ogwovo.

Penhimboko'i ti, ei Jesus'ga gwemimbo'eaatyviva'ea rehe
(Marcos 8.14-21)
5 Ogwovo ga hugwi Jesus'ga herohoi herogwovo ypiahua aherovai
gwemimbo'ehara'ga pavéi. Omoka'nhy ga pdo herohoe'yma ojupi.
6 A'ero Jesus'ga ei ga pe:
—Penhimboko'i ti pdo mbovuhava rehe fariseus'ga apoa rehe saduceus'ga apoa rehe
no, ei Jesus'ga.
7Garemimbo'ehara'ga nhomonhi'igi a'ero.
—Jesus'ga ei na. A'ereki nhande ndiheruri pdo nhande rupi, ei ga ojohupe.
8 Ganhi'iga kwahavame Jesus'ga ei ga pe:
—Maraname pe nhomonhi'iguhtii nhande ndiheruri pao javo? Ndapejikogi'i'i pe
ji rehe ndirekoi pdo javo, ei Jesus'ga ga pe. 9 Napenhimombaragwahakatui pe ji'ea

rehe? Ndapekwahava'javi pe cinco pdes - akoja ji ahaygwe'rogwe'ro imondomon-
douka cinco milve'ga pe? Ndapekwahava'javi pe hembyruera? Maramomi yrua
pype pe imono'ono'ogi hembyruera? 10 Ndapekwahava'javi pe sete paes? Akoja ji
ahaygwe'rogwe'ro imondomondouka quatro milve'ga pe. Ndapekwahava'javi hem-
byruera? Maramomi yrua pype pe imono'ono'ogi hembyruera? 11 Maraname pe
napenhimombaragwahavihu ji erame pe me kiro? Pdo pe rtii ji ei pe me. A'e ji pe me:
Penhimboko'i ti fariseus'ga apoa rehe saduceus'ga apoa rehe no. A'ereki ga'apoa ko péo
mbovuhava ja, ei Jesus'ga gwemimbo'ehara'ga pe.

12 A'ero Jesus'ga remimbo'ehara'ga nhimombaragwahavi ga'ea rehe.

—Pao mbovuhava pe riii Jesus'ga ei, ei ga a'ero. Fariseus'§a nemimbo'ea pe Jesus'ga ei.
Saduceus'8a nemimbo'ea pe Jesus'ga ei no penhimboko'i ti ganemimbo'ea rehe javo, ei

ga.

Nde ko Cristoramo, ei Pedrova'ea Jesus'ga pe
(Marcos 8.27-30; Lucas 9.18-21)

13 Aeré Jesus'ga hoi cidade koty Cesaréia de Filipe koty. Ovahemame pevove'ga gwyri
pe Jesus'ga ei gwemimbo'ehara'ga pe:

—Mardi ga ji ve jipi? ei Jesus'ga ga pe okovo yvyakotyva'ero yvagipeva'ero no. 14 A'ero
garemimbo'ehara'ga ei Jesus'ga pe:

—Ojipe'ga ei nde ve: “Ga ko Jodo Batista'ga,” ei ga nde ve, ei ga Jesus'ga pe. Ojipe'ga ei
nde ve: “Ga ko Elias'ga.” Ojipe'ga ei nde ve: “Ga ko Jeremias'ga. Po Jeremiasva'ea riii ga
rekoi, a'ero ga oko ojipe'ga Tupana'ga nhi'iga mombe'uharava'ea pyteripeve'ga.” Naha
ga einde ve, ei Jesus'ga remimbo'ehara'ga Jesus'ga pe.

15 A'ero Jesus'ga ei ga pe:

—Pehe, marai pe ji ve jipi?

16 A'ero Simdo Pedro'ga ei ga pe:

—Nde ko Cristoramo Tupana'ga remimbuhurukaramo ereko. Nde ko Tupana'ga
ra'yramo avuiramave'ga ra'yramo ereko, ei Pedro'ga Jesus'ga pe.

17 A'ero Jesus'ga ei:

—Simdo, Jodo'ga ra'yra, ei Jesus'ga Simdo Pedro'ga pe. Pyry hete nde ve nde a'ea
kwahavame Jesus'ga ko Cristoramo Tupana'ga ra'yramo javo. A'ereki yvyakotyve'ga riii
okwahavuka nde ve. Jiruva'ga reki yvagipeve'ga ikwahavukari nde ve ga ko Cristo'ga
jira'yra'ga javo, ei Jesus'ga Pedro'ga pe. A'itituhé&va'ea pe nde ei.

18 —Jihi a'e nde ve a'itituh&va'ea pe kiro no. Nderera ko Pedro. Ita xa'e nhande jupe.
Ita ndojijyi upa. Na jitehe po ti jireheve'ga nhaporemo ndogwerojijyi ojeaporogita
ojikopige'yma ji rehe nehé. A'ereki ji ambojiko hete ga ji rehe topohiryme ti ga ji
hugwi javo nehé&. Omanorame vehevi po ti ga kweravi mbapava koty okovo avuirama
Tupana'ga pyri nehé, ei Jesus'ga.

19 —_Na tuhé. Tupana'ga rekorame yvyakotyve'ga nduvihavuhuhetero avo yvya koty
ga mongovo onhi'iga rupi, a'ero po ti ji nde mbopopoakari nehé, ei Jesus'ga Pedro'ga pe.
A'ero po ti nde ei jireheve'ga pe nehé&: “Nahanaha ti tapekoi.” Po a'ea nenhi'iga, a'ea ko
Tupana'ga nhi'iga no, ei Jesus'ga Pedro'ga pe. Ojipea po ti nde ei nehé: “Nahanaha ti
peko.” Po a'ea nenhi'iga, a'ea ko Tupana'ga nhi'iga no.

20 A'ea mombe'uré Pedro'ga pe Jesus'ga ei gwemimbo'ehara'ga pe:

—Tapemombe'ui ti ga pe Jesus'ga ko Cristoramo Tupana'ga remimbuhurukaramo
javo, ei Jesus'ga ga pe.

Jesus'ga omombe'u omanoagwama
(Marcos 8.30-9.1; Lucas 9.22-27)
21 Kiro Jesus'ga nhimombe'ua'‘jaa‘javi gwemimbo'ehara'ga pe nahanahd po ti ji ve
nehé javo.

—Taho tiji cidade de Jerusalém me, ei Jesus'ga ga pe. He'yiva'ea po ti §a imondomon-
doi hahyva'ea ji ve nehé xava'eve'ga ikwava'éhara'ga nduvihava'ga pavéi judeus'ga
mbo'ehara'ga pavéi no. A'ero po ti ga ji jukaukari nehé&. Mok®i ji kiriré po ti nhimbogw-
erahava nehég, ei Jesus'ga ga pe.

Nahanaha Jesus'ga imombe'ui aeréva'ea onhimombe'gwovo ga pe.

22 A'ero Pedro'ga ga rerohoi irupe'i onhi'igahyavo Jesus'ga pe.

—Na riii po ti nde ve hahyhetea nehé! ei Pedro'ga ga pe. Tupana'ga ti tomombi ga
tandejukaukaryme ga pe javo, ei ga Jesus'ga pe opojykaharete'ga pe.

23 Opyryr¥ Jesus'ga javo Pedro'ga pe:

—Ejipe'atijihugwi! A'erekiSatanas'gande monhi'l. Nurd nde einanongara, eiJesus'ga
Pedro'ga pe. Eremombi pota nde jirekoa Tupana'ga nhi'iga rupi. Tupana'ga reaporogita
atyvi ndereaporogita. A'ereki Tupana'ga opota reki nhimanoa. Yvyakotyve'ga ndea-
porogita rehe nde ereko, ei Jesus'ga Pedro'ga pe.

24Kiro Jesus'ga ei gwemimbo'ehara'ga pe:

—Kiroki ga oko pota nhiremimbo'eharamo - tokoyme ti ga gwemimbotarimova'ea
rupiokovo nhiremimbotarimova'ea rupi, eiJesus'ga ga pe. Po ti ojipe'ga imbohahyukari
ga pe ga jukavo vehevi nehé peko pe Jesus'ga reheva'ero javo ga pe, toko jitehe ti ga
nhiremimbotarimova'ea rupi opohire'yma ji hugwi.

25 —Kiroki ga ndokopotari nhiremimbo'eharamo tajijukayme ti ga javo - ga po ti
omano ogwovo hahyva'ea ruvihava pype nehé, ei Jesus'ga.

—Kiroki ga ojipe'ga ga jukai ga jikoga gwaramo ji rehe - omanoré po ti ga oho upa
avuirama Tupana'ga pyrinehé, ei Jesus' ga.

—Ojipe'ga - k1rok1 ga e'l: “Ndakoi ti ji Jesus'ga remimbo'eharamo tamono'ono'd ti
ji mbatera jijive javo” - po ga imono'ono'ombavi mbatera ojive avo yvya koty, a'ero ga
imono'ono'Gtehei ojive novia ogwovo hahyva'ea ruvihava pype, ei Jesus'ga. A'ereki aha
gape gahohava Tupana'ga pyri. A'erekiahe nomondoimbatera ohohava kwepykavamo
ohorame Tupana'ga pyrl ei ]esus ga.

27 —Aeré po ti ji rurajavi avo yvyakotyve'ga pyri Tupanagapyrive'Sa pavéi
yvagipeve'ga pavéi nehé. ]1ruva ga rendy'jandy‘java pyteri pe po ti ji rekoi jijoa nehé
yvyakotyva'ero yvagipeva'ero no. A'ero po tiji ikwepygi yvyakotyve'ga pe nehé. Po ga
ndekokatui nhinhi'iga rendukatukatuavo, a'ero po tijirekokatui ga pe nehé, eiJesus'ga.
Po ga ndekote'varuhui nhinhi'iga renduve'yma, a'ero po ti ji imondoi hahyva'ea ga pe
nehé, ei Jesus'ga.

28 Kiroki ga 0'd Jesus'ga pyri - ga pe Jesus'ga ei:

—Imombe'ukatuavo ji ei pe me: Omanoe'ymame ti agwa'ga pyteripeve'ga ji repiagi ji
rurame kokoty penduvihavuhuhetero jitekovo nehé.

A'ea Jesus'ga ei okovo yvyakotyva'ero yvagipeva'ero no.

17

Jesus'ga ra'oa ojirojijyi aherovaki
(Marcos 9.2-13; Lucas 9.28-36)

1 Aeré seis okiriré Jesus'ga ga nderohoi ojupi Pedro'ga Tiagova'ea reheve Jodo'ga
reheve no. Jodo'ga ko Tiagova'ea irii'ga. Jesus'ga ga nderohoi ga nderojiupia yvytyruhua
arimo yvateuhuva'ea arimo. Ga tehe oko pevo a'ero Jesus'ga pavéi.

2 Pevo Jesus'ga ra'oa jirojijyi gapyteri pe. Garova hendy'jandy'jahetero kwara ja.
Ga'apoa tapy'ynhapira tigahivuhuro gwendy'jandy'javamo kwara ja.

3Nanime ahe jipiukari ga pe onhi'iga Jesus'ga pe Moisésva'ea Eliasva'ea pavéi - kiroki
ahe ymyahi hete omano.

4 A'ero Pedro'ga ei Jesus'ga pe ga renoina nde ko orepojykaharetero javo.

—Pyry nhanderekoa avo, ei ga Jesus'ga pe. Nde ipotarame po ti ji japoi tapyimbovyra
pe me: ojipeji nde ve, ojipeji Moisés'ga pe, ojipeji Elias'ga pe, ei Pedro'ga Jesus'ga pe.

5 Ga nhi'igame yvagatiga ijyvi ga arimo ga mongovo o'agi pe. Hendy'jandy'ja
yvagatiga. Nanime yvagatiga hugwi Tupana'ga nhi'igi Jesus'ga mombe'gwovo:

—Agwa'ga ko jira'yra'ga nhiremia'nguhete'ga. Anhimohé hete ko ji ga rehe. Pehendu
katu ti ganhi'iga, ei Tupana'ga.

6 Tupana'ga nhi'iga renduvame Jesus'ga remimbo'ehara'ga ari ojovapyvo okyhyji-
heteavo.

7 A'ero Jesus'ga ruri ga pyri opokoga ga ndehe.

—Pepo'd ti, ei ga ga pe. Tapekyhyji ti, ei ga.

8 Ojovavurame Jesus'ga jate ga ga repiagi. A'ereki ahe oho jipe.

9Jesus'ga jyvi yvytyruhua hugwi gwemimbo'ehara'ga pavéi ogwovo. Ojyvame ga ei
ga pe:

—Pehepia pe jira'oa jirojijyirame. A'ea tapemombe'ui na'é. Aeré€ ji kweravame gwe
nhimanoa hugwi ti pemombe'u.

A'ea Jesus'ga ei ga pe okovo yvyakotyva'ero yvagipeva'ero no.

10 A'ero garemimbo'ehara'ga ei ga pe:

—Nderura renonde ti Elias'ga tuhu nehé, ei ga Jesus'ga pe. A'ea ahembo'ehara'ga ei.
Maraname ga ei na? eiJesus'ga remimbo'ehara'ga Jesus'ga pe.

11 A'ero Jesus'ga ei ga pe:

—Omombe'u katu ga, ei Jesus'ga. Eliasva'ea uhu na'é gandeaporogita rerojijyipava, ei
Jesus'ga ga pe. 12]Jihi ki a'e te a'e pe me: Eliasva'ea uhu jipe ikwehe. Nonhimombarag-
wahavi ga ahe rehe ahe kwahave'yma, ei Jesus'ga. Okovo gwemimbotarimova'ea rupi
ga ndekote'varuhuro ahe ve reki. Na jitehe po ti ga imondoi hahyva'ea ji ve nehé no, ei
Jesus'ga yvyakotyva'ero yvagipeva'ero no.

13 A'ero Jesus'ga remimbo'ehara'ga ikwahavi. “Jodo Batistava'ea pe Jesus'ga ei
Eliasva'ea mombe'urame nhande ve,” ei ga oyvyteri pe.

Jesus'ga ombojipe'a anhaga ahera'yrava'ea hugwi
(Marcos 9.14-29; Lucas 9.37-43a)

14 Aer€ Jesus'ga ndurame he'yive'ga pyri a'ero akwaimbae'ga ruri gwenypy'anduruga
Jesus'ga rovai pyteri pe jijoheva'ero ore poko tijavo.

15 —_Eporogwety jira'yra'ga, ei ga Jesus'ga pe. Heagwyry hete ga karugwate'varuhua
ga rerekoro gwaramo. Tiruahii ga pe. O'ao'a ga tata pype jipi yhya pype jipi no, ei ga
Jesus'ga pe. 16 Aru ji ga neremimbo'ehara'ga pyri tomombi ti ga karugwara ga hugwi
javo novia, ei ga. Ga nomombigi reki ga hugwi. A'ereki ga ndipopoakari jupe, ei ga
Jesus'ga pe.

17 A'ero Jesus'ga ei ga pe nhaporemo:

—Ndapejikogiuhu pe ji rehe pejikote'varuhuavo. Pe ji mombitu pejijupa. Man-
ameuhil po ti pe jikogi ji rehe nehé& naert? ei Jesus'ga ga pe. Peru ti tayri'ga avo ji pyri,
eiJesus'ga.

18 Ga tayri'ga rerurame Jesus'ga e'iahy Diabo'gapyriva'ea pe anhaga pe imbojipe'avo
tayri'ga hugwi. Oho hete anhaga tayri'ga hugwi a'ero. A'ea rupi jitehe tayri'ga
nhimohigatui a'ero.

19 Aeré Jesus'ga tehe ga rekorame garemimbo'ehara'ga nduri ga pyri. A'ero ga ei ga pe:

—Maraname anhaga ndojipe'ai tayri'ga hugwi ore erame jupe ko?

20 A'ero Jesus'ga ei ga pe:

—Napembojipe'ai pe ga hugwi. A'ereki xunhi hete tuhé pe pejiko Tupana'ga rehe, ei
Jesus'ga. Imombe'ukatuavo ji el pe me: Po pe jikogi gwere jitehe Tupana'ga rehe, a'ero
po pe ei agwava'ea pe yvytyruhua pe eho agwa hugwi egwovo pevo javo, a'ero ihoi.
Po pe jikogi gwere jitehe Tupana'ga rehe tegwete onhimiva'ea pe me, ei Jesus'ga ga pe.

21 Nanongarava'ea anhaga po ti pe imbojipe'ai neh€ penhi'inhi'igame jate Tupana'ga pe
pe i'ue'ymame jate tanhi'inhi'l ti Tupana'ga pe javo no, ei Jesus'ga gwemimbo'ehara'ga
pe.

Jesus'ga omombe'ua’ja omanoagwama
(Marcos 9.30-32; Lucas 9.43b-45)

22 Ga nduvame Galiléiapeve'ga gwyri pe Jesus'ga ei gwemimbo'ehara'ga pe:

—Uhu gweri nhimondohava apiavo gapo pe. Ji pyhy po ti ga nehé, ei Jesus'ga
yvyakotyva'ero yvagipeva'ero no. 23 A'ero po ti ga ji jukai neh& Mokai ji kiriré po ti
nhimbogwerahava nhimanoa hugwi nehé, ei Jesus'ga.

Henduvame garemimbo'ehara'ga ndovy'arihu a'ea rehe.

Omono'o ahe itambere'ia ojatykahavuhua pe

24 Aeré Jesus'ga ruri cidade de Cafarnaum me gwemimbo'ehara'ga pavéi. Ga
vahemame ga nduri Pedro'ga pyri - kiroki ga opyhy itambere'ia judeus'8a hugwi
imono'ono’'oga tiapokatua'ja ti nhandejatykahavuhua javo. A'ero ga ei Pedro'ga pe:

—Mara? Nembo'ehara'ga po nombuhuri jipi itambere'ia toapokatua'ja ti §a ojatyka-
havuhua javo? ei ga Pedro'ga pe.

—Omondo ga jipi, ei Pedro'ga ga pe.

Aeré Pedro'ga hoi ogwovo onga pype. Ga vahemame pevo Jesus'ga pyri Jesus'ga eypyi
ga pe:

—Simdo, ei Jesus'ga ga pe. Marai nde? Avo yvya koty ma'ga hugwi ganduwhavuhu ga
ipyhygukari itambere'ia imono'ono'oga ojive? Maramngu po nde javo: “Ogwyripeve'ga
hugwi po ga ipyhygi”’? Mara'ngu po nde javo: “Hajiheve'ga hugwipo ga ipyhygi”? Marai
nde naerli? ei Jesus'ga Simdo Pedro'ga pe.

26 A'ero Pedro'ga ei Jesus'ga pe:

—Hajiheve'ga hugwi ga ipyhygi, ei ga.

Henduvame Jesus'ga ei:

—A'ero ti gagwyripeve'ga tomondoyme, ei Jesus'ga. 27 Nhande ko Tupana'ga
gwyripeva'ea. Nurd po ti nhande nimondoi ga pe hamo nehé, ei Jesus'ga. Tihayvaryme
ti ga hehe javo timondo ti nhande ga pe nehé. Eho ti ypiahu pe pira mbo'a a'ero. Kiroki
0'u ypy - epyhy ti imbojurujaita. Jurua pype po ti nde hepiagi itambere'ia nehé&. Ehekyi
ti itambere'ia jurua hugwi itambere'ia rerua imondovo ga pe - kiroki ga omono'ono'd
itambere'ia tiapokatua'ja ti nhandejatykahavuhua javo. Ere ti ga pe: “Koro ko Jesus'ga
remimondoa nhiremimondoa no.” A'eatiere ga peimondovo ga pe, eiJesus'ga Pedro'ga

pe.
A'ero Pedro'ga hoi pira mbo'a hepiaga itambere'ia jurua pype herua imondovo

itambere'ia ga pe a'ero.

18

Manamo nhandejoheva'ero? ei ahe
(Marcos 9.33-37; Lucas 9.46-48)

1 Aere'l]Jesus'ga remimbo'ehara'ga nduri Jesus'ga pyri. Kiro ga ei ga pe:

—Tupana'ga oko yvyakotyve'sa nduvihavuhuhetero kiro. nManamo nhandejo-
heva'ero huvihavamo ga pyri? ei ga.

2Kiro Jesus'ga tayri'ga mbuhurukari ojipyri a'ero epo'a ti gapyteri pe javo. 3 A'ero ga
ei gwemimbo'ehara'ga pe:

—Imombe'ukatuavo ji el pe me: Perojijyi ti pejeaporogita penhimbohetee'yma
tayri'ga ja, ei Jesus'ga. Po pe ndaperojijyi pejeaporogita nehé, a'ero po ti Tupana'ga
ndokoi penduvihavuhuhetero nehé. 4 Kiroki ga tayri'ga ja nonhimbohetei - gaha ko
koji'i huvihava ojipe'ga hohe Tupana'ga pyri huvihavuhuhete'ga pyri, ei Jesus'ga ga pe.

5 —Kiroki ga jireheva'ero gwaramo gwereko katu tayri'ga‘jave'ga ga oko
Jesus'gareheva'ero javo - jihi tuhé reki ga ji rerekokatui, ei Jesus'ga gwemimbo'ehara'ga
pe.

Tiruahii hete ga pe, ei Jesus'ga

(Marcos 9.42-48; Lucas 17.1-2)

6 —Tiruahli hete po ti ga pe nehé& - kiroki ga ombote'va tayri'ga'jave'ga jire-
heve'ga ga mbopogweavo ite'varuhuva'ea rehe, ei Jesus'ga. Omano jipe po ga hamo
tombote'varyme ti ga jireheve'ga, ei Jesus'ga. Po ahe nhapyti gajura rehe itaru-
vihavuhua ipohyiva'ea yngu'a‘javuhuva'ea ga momboa ypiahua ruvihava pype ga
mbotypyvyga, a'ea ko tiruahtihetero ga pe. Koji'i tiruahli hete ga pe ga jireheve'ga
mbote'varuhurame huvihava'gartive'ga, ei Jesus'ga gwemimbo'ehara'ga pe.

7 —Tiruahi hete yvyakotyve'ga pe. A'ereki jara'ga ombote'varuhu ojipe'ga jipi. Na
tuhé po ti jipi nehé, ei Jesus'ga. Ga pe po ti tiruahli hete nehé& no - kiroki ga ga
mbote'varuhu, ei Jesus'ga ga pe.

—Nurd ji ei nde ve: Po epoa pyv0 ojipejiva’ea pyv0d nde rekote'varuhui, a'ero ti
ehaygwe'ro epoa ejihugwi imomboa nahd imombiga ejekote'varuhua! Na jitehe nde
ejekote'varuhurame epya pyvo ojipejiva'ea pyvo ehaygwe'ro ti epya nahd imombiga
ejekote'varuhua, ei Jesus'ga. Tiruaht po ti nde ve ndepoa mombora nehé ojipejijatero
gwaramo ndepoa avuirama, ei Jesus'ga. Tiruahi po ti nde ve ndepya mombora nehé no
nde po'ame'yma gwaramo avuirama, ei Jesus'ga.

—Emo po imombore'yma nde neremombigi ejekote'varuhua, a'ero koji'i po ti
tiruahtt nde ve nehé& Tupana'ga nde momborame hahyva'ea ruvihava pype nde
rekote'varuhuro gwaramo. Pevo po ti nde ruvi avuirama herekoteheavo epoa
mokdiva'ea epya mokdiva'ea no novia nehé, ei Jesus'ga.

—Alero ji ei nde ve: Koji'i pyry nde imomborame epoa epya reheve ejekote'varuhua
mombiga egwovo yvagi pe Tupana'ga pyri, ei Jesus'ga gwemimbo'ehara'ga pe,
gambote'varuhua mombora pe javo.

9 —Po ejeakwara pyv0 ojipejiva'ea pyvd nde rekote'varuhui, a'ero ti ehekyi ejeakwara
imomboa nahd imombiga ejekote'varuhual! ei Jesus'ga. Tiruahii nde ve ndereakwara
mombora nehé ojipeji jatero gwaramo ndereakwara avuirama.

—Emo po imombore'yma nde neremombigi ejekote'varuhua, a'ero po ti koji'i tiruahii
nde ve nehé Tupana'ga nde momborame hahyva'ea ruvihava pype nde te'varuhuro
gwaramo. Pevo po ti nde ruvi avuirama herekoteheavo ejeakwara mokdiva'ea novia
nehé, ei Jesus'ga.

—A'erojieipe me: Koji'i pyry nde imomborame ejeakwara ejekote'varuhua mombiga
egwovo yvagi pe Tupana'ga pyri, ei Jesus'ga gwemimbo'ehara'ga pe.

Gambote'varuhua mombora pe Jesus'ga ei imombe'urame gandeakwara mombora.

Ovelha ikanhymipyra
(Lucas 15.3-7)

—Pear0 hete ti tayri'ga‘jave'ga. Tape'eagwami ti: “Ga koty po ti ji ndajirovagi
nehé&” Na rii ti peko, ei Jesus'ga. A'e ji pe me: Ganderekokatuhara'ga ko Tu-
pana'gapyrive'ga yvagipeve'ga. Gahd omombe'u pa Tupana'ga pe nahanaha ga oko
te'varuhu tayri'ga‘jave'ga pe javo. Nane'ymi tayri'ga'jave'ga nderekokatuhara'ga ndekoi
yvagi pe jiruva' ga pyri yvagipeve'ga pyri javo ga pe. A'ero Tupana'ga tayri'ga‘jave'ga
pokogukari ga anguavo, ei Jesus'ga. 11 Pear0 ti tayri'ga’jave'ga. A'ereki ji ajo yvya koty
tamombo ti ji yvyakotyve'ga ndekote'varuhua ga hugwi ga mbojikoguka ji rehe javo.
Kiroki ga ndogwerekm gweplakatuhara ga okamnhyve' ga ja - gandekote varuhua ti ji

—Po akwalmbae ga gwereko gwenymbava cem ovelhas Po 011pe]1 oka'nhy ga
hugwi, ndohoi re po ga heka naerti? Gweja po ga he'yiva'ea noventa e nove ovelhas

ogwovo yvytyruhua rupi hekaheteavo ojipe'ia. 13 Po ga hepiagi ovelha, a'ero po ga
roryroryvamo hehe. Hory po ga jararehe noventa e nove ovelhasrehe ika'nhyme'yva'ea
rehe novia. Koji'i po ga roryroryvamo akoja rehe ojipejiva'ea rehe, ei Jesus'ga.
Ndopotari po ga ojipejiva'ea vehevi ika'nhymame, a'e ji imombe'ukatuavo pe me, ei
Jesus'ga.

14 _Na jitehe yvagipeve'ga penduvete'ga roryroryhetero tayri'ga’jave'ga ndehe.
Ndopotari ga ga ndekote'varuhurame. A'ereki okote'varuhurame ga oko oka'nhyve'ga
ja gape, ei Jesus'ga.

Po ndekotyve'ga ite'varuhu nde ve, ei Jesus'ga

15—Po ndekotyve gaite'varuhunde ve - kiroki ga ojiko jirehe ndeja - po gaite'varuhu
nde ve, a'ero ti eho ga pyri. Ojipe’ ga ndovakie'y ti eho ga pyri, ei Jesus'ga. Ere ti ga pe:
“Nahanahd nderekote'varuhuajive.” A'ea ti ere ga pe, eiJesus'ga. Po ganenhi'igarendu
katu opohia okote'varuhua hugwi nehég, a'ero po ti nde jikoty'ara‘javi ga pavéi nehé, ei
Jesus'ga.

16 _Po ganohendukatuinenhi'iga nehé, a'ero ti eroho ojipe'ga ejupi ga rerovahema ga
pyri. Doisve'ga vehevi pyry nde ga nderohoi ga pyri ga nderovahema nehé, ei Jesus'ga.
Erea'ja ti ga pe ejupive'ga henduvame: “Nahanahd nderekote'varuhua ji ve.” A'ea ti
erea'ja ga pe, ei Jesus'ga. Ga ti tohendu pa nenhi'iga doisve'ga. Pyry ojipe'ga henduvi no
nde erame ga pe. A'ero po ti ga ikwahavi nehé nahanaha akoja'ga rekote'varuhui ga pe
javo, eiJesus'ga. A'ero po ti ga ei ga pe nehé: “Nahanaha nderekote'varuhua ga pe.”

17 —Po ga nohendukatui ve ganhi'iga vehevi no, a'ero ti emombe'u ga pe nhaporemo
- kiroki ga ojiko ji rehe ojatykavo jipi tthendu katu ti Tupana'ga nhi'iga javo. A'ero po ti
ga ei ga pe nehé: “Nahanaha nderekote'varuhua ga pe.”

—Po ganohendukatui ganhi'iga no, a'ero ti ere ga pe: “Itambere’'ia mono'dhara'ga ja ko
gajive.” A'eatiere gape.

A'ea Jesus'ga e'l. A'ereki judeus'8a ndojihe'ari itambere'ia mono'6hara'ga ndehe ga
ite'varuhu javo - kiroki ga omono'd itambere'ia governo pe.

Aeré po tipe einehé, ei Jesus'ga

18 _Imombe'ukatuavoji ei pe me: Aeré po ti pe ei nehé: “Nahanaha ti tapekoi.” Po a'ea
nenhi'iga, a'ea ko Tupana'ga nhi'iga no, ei Jesus'ga gwemimbo'ehara'ga pe.

—Aeré€ po ti pe ei nehé: “Nahanahad ti peko.” Po a'ea nenhi'iga, a'ea ko Tupana'ga
nhi'iga no, ei ga ga pe.

19 _Qjipeajiimombe'ukatui pe me, ei Jesus'ga. Po yvya koty doisve'ga pepyteripeve'ga

i: “Nahanaha ti xa'e Jesus'ga ruva'ga pe yvagipeve'ga pe nahanahd ore ipotari javo.”

Ojo'jape erame nahd ga pe po tiga penhi'iga rendukatui, eiJesus'ga gwemimbo'ehara'ga
pe. 20 A'ereki ji ako jireheve'ga pyteri pe ga pokoga nhinhi'iga Tupana'ga pe ga pavéi
- kiroki doisve'ga onhi'l Tupana'ga pe nhinhi'iga rupi ga ndekopotaro gwaramo. Po
ojipe'ga ei a'ea jitehe no, a'ero po ti ji rekoi gapyteri pe nhinhi'iga Tupana'ga pe ga pavéi
no, ei Jesus'ga gwemimbo'ehara'ga pe.

Ite'varuhu ahepyriva'ea

21 A'ero Pedro'ga ruriJesus'ga pyri hete ga renoina nde ko jipojykaharetero javo ga pe.
Gae'i:

—Nhiirii'ga rekote'varuhurame ji ve, maramomi po ti ji ndahaykai ga
garekote'varuhua renonhe'yma a'ero hamo?  Seterame ti ji tahaykayme ga?
Maramomi? ei Pedro'ga Jesus'ga pe.

22 _Seterame jate riii, a'e ji, ei Jesus'ga. Koji'iheterame ti terehaykai ga
garekote'varuhua renonhe'yma. Quatrocentos e noventarame ti terehaykai ga, ei

Jesus'ga Pedro'ga pe terehaykaagwami tuhé ti ga a'ero javo. 23 A'ereki naha Tupana'ga
opota.

—Mara hekoi kiro yvyakotyve'ga pe ga erame Tupana'ga nhanderuvihavuhuhetero
oko javo? A'ea rehe po tiji pe mbo'ei ikwahavuka pe me imombe'gwovo a'ea’java’ea
pe me Kiro, ei Jesus'ga. Ganduvihavuhu'ga ei: “Maramomi itambere'ia ji imbuhu'ragi
jipyrive'ga pe ikwehe? Tamonhi7 ti ji ikwatijara ikwahava,” ei ga, ei Jesus'ga
imombe'gwovo.

24 _Ga ikwatijara monhi'igame gapyrive'ga gweru ojipe'ga rerovahema ga pyri. Ga
ko gapyrive'ga jitehe. Gaha ga gweru oreruvihavuhu'ga ombuhu'rd ga pe ikwehe javo.
He'yjuhuheteva'ea reki itambere'ia milhdes ga ombuhu'ra ojipyrive'ga pe. 25 Opo'ru pa
gapyrive'ga itambere'ia. Nura tegwete imondoa'java gwuvihavuhu'ga pe.

—A'ero garuvihavuhu'ga ei ga pe: “Peroho ti ga mondovo ojipe'ga pe itambere'ia
kwepyga gareheitambere'iareruajive. Garembirekoh&atiperoho gara'yra'gandeheve
ga mondovo ojipe'ga pe itambere'ia kwepyga ga ndehe itambere'ia rerua ji ve. Peroho
ti gambatera imondopava ojipe'ga pe itambere'ia kwepyga itambere'ia rerua ji ve.
A'ereki ga gweroho hete itambere'ia ji hugwiimbuhura'jave'yma ji ve,” ei ga, ei Jesus'ga
imombe'gwovo.

26 —A'ero gapyrive'ga ei gwerohopotarame: “Jiruvihavuhuro terenhimbaekwahivi
ji rehe. A'ero po ti ji imondopava'javi itambere'ia nde ve neh&” Nahd ga etehei
gwuvihavuhu'ga pe gwenypy'anduruga ga pyri ndehe ko ji hohe javo, ei Jesus'ga.

27 —A'ero garuvihavuhu'ga ei ga pe: “Kiro ji nahenonha'javi embuhu itambere'ia
jave'yma,” ei ga ojipyrive'ga pe ga porogwetyga, ei Jesus'ga.

—Ojipe'ga pe ojipyrive'ga pe ga ei: “Taperohoa‘javi ti ga,” el ga ga pe, ei Jesus'ga
imombe'gwovo.

28 Ndogwerohoajavi ga ga a'ero. Kiro ga hoi ga hugwi 0gWOVO ojipe'ga repiaga
gwuvihavuhu'gapyrive'ga replaga kiroki ga gweroho'ad ndahe'yiva'ea dez itambere'ia
ga hugwi tuh€ imondoa‘jave’'yma ga pe. Opyhygahy ga ga juvyga. Kiro ga ei ga pe:

“Embuhura'ja ji ve itambere'ia - kiroki nde ereroho'a ji hugwi ikwehe,” ei ga ga pe, ei
Jesus'ga imombe'gwovo.

—Ga gwenypy'anduru gapya pyri a'ero nde ji hohe javo. Kiro ga ehetei ga pe:
“Terenhimbaekwahivi ji rehe. A'ero po ti ji imondopava'javi itambere'ia nde ve nehé&,”
ei ga ga pe, eiJesus'ga imombe'gwovo.

—“Embuhu tuhé kiro ji ve,” ei ga ga pe, ei Jesus'ga.

—A'ero ga garerohoi ga mondovo cadeia pype, eiJesus'ga. “Cadeia pype po tinde pytai
nehé” ei ga. “Nde imondopava'javame jate itambere'ia ji ve po ti nde hemi jugwi a'ero
nehé,” ei ga ga pe, ei Jesus'ga.

—Ganduvihavuhu'gapyrive'ga hepiagi ga okote'varuhurame ga pe. Ndovy'ari ga
ga repiaga. A'ero ga hoi gwuvihavuhu'ga pyri imombe'upava, ei Jesus'ga. 32 A'ero
ganduvihavuhu'ga ga mbuhurukari ojipyri - kiroki ga omongi ojipe'ga cadeia pype ji
ndaporogwetygi ga javo. A'ero ga ruri gwuvihavuhu'ga pyri ovahema.

—Kiro garuvihavuhu'ga ei ga pe a'ero: “Ereko te'varuhu nde,” ei ga ojipyrive'ga pe.
“Nde ere'e jive oji'i terenhimbaekwahiviji rehe javo. Nurd ji ei nde ve: Nahenonha'javi
nde ve embuhu ji ve itambere'ia jave'yma. 33 Na jitehe po nde nerehenonha'javi ga pe
hamo,” ei ga ga pe, ei Jesus'ga.

—Onhimonha'ngavo ojipyrive'ga rehe ga ga mondoi ga pe - kiroki ga omondo
hahyva'ea okote'varuhuve'ga pejipi, eiJesus'ga. “Tomondo ti ga hahyva'eande ve nehé,”
ei ga ojipyrive'ga pe, eiJesus'ga. “Nde imbuhupava'javame jate itambere'ia ji ve po ti ga
nomondoa‘javi hahyva'ea nde ve nehé,” ei ga ga pe, ei Jesus'ga imombe'gwovo.

35 _Na jitehe po ti jiruva'ga yvagipeve'ga pe nderekopavi nehé pe henonha'javame
peirii'ga ndekote'varuhua pejive jireheve'ga ndekote'varuhua pejive. Pe'ji hete ti
pejiyvyteri pe: “Nahenonha'javi ti gandekote'varuhua,” ei Jesus'ga gwemimbo'ehara'ga

e.



Mateus 19:1 54 Mateus 19:12

19
Ahepohira hembirekoa hugwi
(Mateus 5.31-32; Marcos 10.1-12; Lucas 16.18)

1 Aeré a'ea mombe'upavame Jesus'ga hoi Galiléiapeve'ga gwyra hugwi ua Judéiapeve'ga
gwyri pe. Pevo ga vahemi rio Jorddo aherovaja hugwi. 2 He'yjuhuve'ga nduri ga reviri
ovahema ga pyri. Pevo ga imombigi karugwara itetirtiave'gsa hugwi a'ero.

3Kiro fariseus'ga nduri ga pyri no.

—Tihepia ti gareaporogita, ei ga ojohupe. Marangu po ga nhande
nhi'lpondekwakatuavo imombe'gwovo neh&? Tihepia ti ganhimbotegwetea a'ero, ei
ga ojohupe.

Nura ga eiJesus'ga pe:

—Marai naerti? ei §a. Moisésva'ea remimbo'eagwera rupi ga ndekoi opohirame
gwembireko'ga hugwi kunhangwera'ga hugwi jipi naerti? ei fariseus'ga Jesus'ga pe.

4 A'ero Jesus'ga ei:

—Pekwaha pe Tupana'ga rembikwatijarukara Moisésva'ea pe. A'ea e'i:

]ypya Tupana'ga oapo akwaimbae'ga kunhah&a reheve,” e'i.
> “Nurd akwaimbae'ga ja'ogi uva'ga hugw1 oy '8a hugwino gwemblrekokaturo
Ga 0]ogwerek0ro gwaramo ojipejiva'ea’java'ea akwaimbae’'ga kunhahéa pavéi,” e'i Tu-
pana'ga ikwatijaruka hako, ei Jesus'ga.
6 A'ero mokonha ja riii akwaimbae'ga garembirekoh€&a pavéi. Ojipejiva'ea ja ga ndekoi
gwembirekorame. A'ero ti ga topohiryme ojohugwi. A'ereki Tupana'ga ga mohem-
birekoi, ei Jesus'ga.

7 A'ero fariseus'ga ei Jesus'ga pe:

—Moisésva'ea remimbo’eagwera e'i hako: “Opohipotarame ti akwaimbae'ga tok-
watija kunhangwera'ga pe apohi ji kiro nde hugwi javo. Ikwatijarame jate po ti ga
gwembireko'ga mondoi ojihugwi,” ei Moisésva'ea hako, ei ga.

—Tupana'ga ipotare'ymame gapohira, maraname Moisésva'ea el a'ea nhande
mbo'eavo hehe? ei fariseus'ga Jesus'ga pe.

8 A'ero Jesus'ga ei ga pe:

—Napeangarihu pe penhimbireko'ga nderekokatue'yma. Nurd a'ea Moisésva'ea ei, ei
Jesus'ga. Jypya ko Tupana'ga nomboja'ogukari ga, ei Jesus'ga ga pe.

9 —Jihi a'e pe me: Kiroki ga opohi gwembirekoh&a hugwi ojipe'ga héa rerohoro
gwaramo ojihugwi héa rerekovo - a'ero po ti ga topohi héa hugwi opohipotarame.
Po ojipe'ga ndogwerohoi hé&a hé&arembireko'ga hugwi héa rerekoe'yma, a'ero ti
hé&arembireko'ga topohiryme tuh€ héa hugwi. Po ga opohi tehe h€a hugwi ojipe'ga héa
rerohoe'ymame, a'ero po ti ga ajuajuri ojipeh&a rerekoro gwaramo neh€. Naha po ti ga
rekote'varuhui nehé oajuajuro gwaramo. Kiroki ga h&a rereko h&arembireko'ga pohiriré
hé&a hugwi - gaha h&a mboajuaju héa rerekoro gwaramo naha okote'varuhuavo nehé,
eiJesus'ga.

10 A'ero Jesus'ga remimbo'ehara'ga ei ga pe:

—Ponaha tegwete akwaimbae'ga pohihava gwembireko'ga hugwi, a'ero koji'i pyry ga
nahembirekoi tuhé! ei ga Jesus'ga pe.

11 A'ero Jesus'ga ei ga pe:

—Penhi'iga pyry ga pe jate - kiroki ga Tupana'ga ga poko naha ti peko javo. Ojipe'ga
ndokoi penhi'iga rehe, ei Jesus'ga ga pe. 12 Jara'ga nahembirekoi. A'ereki tegwete
ga héaavykya ojihute'varuhuro gwaramo. Jara'ga nahembirekoi. A'ereki ojipe'8a ga
haplambo tahembirekoagwamyme ti ga javo. Jara'ga nahembirekoi. A'ereki ga e'i:
“Ahoaho po tiji Tupana'ga nhi'iga mombe'gwovo nehé kiro Tupana'ga rekoi nhanderu-
vihavuhuhetero javo ga pe.” A'ea ga ei nanhirembirekoi po ti ji a'ero javo, ei Jesus'ga.
Kiroki ga nahembirekopotari tamombe'u ti Tupana'ga nhi'iga javo - Tupana'ga ga poko

ga mohembirekoukare'yma. Kiroki ga ombaragwaha hehe - gaha ti te'i a'ea ko pyry
javo, ei Jesus'ga gwemimbo'ehara'ga pe.

Jesus'ga omombyry tay'riva'ea pe
(Marcos 10.13-16; Lucas 18.15-17)

13 Aeré ojipe'ga tayri'ga nderuri Jesus'ga pyri.

—Topoko ti Jesus'ga ga'akaga rehe onhi'iga Tupana'ga pe tomombyry ti ga ga pe javo,
ei ga.

Tayri'ga nderura repiagame Jesus'ga remimbo'ehara'ga ei ga pe:

—Taperuri tayri'ga Jesus'ga pyri, ei ga.

14 _Tuhu tuh@ ti tayri'ga ji pyri, ei Jesus'ga. Tapemombigi ti gandura. A'ereki
nanongara'ga'jave'ga pe Tupana'ga pyry hete okovo ganduvihavuhuhetero ga jikogame
ojihe, ei Jesus'ga.

15 Opoko Jesus'ga tayri'ga akaga rehe a'ero onhi'iga Tupana'ga pe emombyry ti ga pe
javo. Onhi'imbavame ga hoi pea hugwi ogwovo.

Imbateheteva'ea nomondopapotari
(Marcos 10.17-31; Lucas 18.18-30)

16 Nanime ipyahuve garuri ]esus ga pyri Gae'l:

—Marava'ea rupi pyryva'ea rupi po ti ji rekoi nehé jirekoagwamamo avuirama Tu-
pana'ga pyri nehé? ei ga Jesus'ga pe nde ko orembo'eharamo javo ga pe.

17 A'ero Jesus'ga ei ga pe:

—Maraname nde ei pyryva'ea rehe? Tupana ga nhi'iga jate ko pyry, ei Jesus'ga. Ponde
rekopotari Tupana'ga pyrl avuirama, a'ero ti eko pa Tupana'ga remimbotarimova'ea
rupi - kiroki Tupana'ga e'i Moisésva'ea pe ikwatijaruka, ei Jesus'ga ga pe.

18 _Mardva'ea Tupana'ga remimbotarimova'ea? ei ga Jesus'ga pe.

A'ero Jesus'ga ei ga pe:

—Naha ko garemimbotarimova'ea:

“Terejukai ti ojipe'ga.
Tererekoi ti ojipe'ga nembireko'ga.
Teremimi ti ojipe'ga hugwi,” ei ahe.
“Tane'mbel ti ojipe'ga mombe'gwovo tehe.
19Emondo ti ejeaporogita imohina ejuva'ga rehe eyhé&a rehe no.
Erenhiaro hete nde.
Na jitehe ti eard hete ejikotyve'ga,” ei Tupana'ga, ei Jesus'ga ipyahuve'ga pe.

20 A'ero ipyahuve'ga ei Jesus'ga pe:

—Jivoja'irame ji hendukatupavi Moisésva'ea remimbo'eagwera. Kiro ji heronhimom-
boakari ahendu katu ve ji, ei ga. Mara koji'i po ti jipyryhetea nehé? ei ga.

21 A'ero Jesus'ga ei ga pe:

—Po nde ereko katu pa pota, a'ero ti eho embatera imondopava itambere'ia pyhyga.
A'ero ti emondo eitambere'ia imbatere'§ve'sa pe, ei Jesus'ga. A'ero po ti Tupana'ga
imombyryvi nde ve yvagi pe nehég, ei Jesus'ga. Nurd ji ei nde ve: Emondo pa ti
eitambere'ia kiro. Imondopaviré ti ejo ji rupi ekovo nhiremimbo'eharamo ejikoga ji
rehe jate, ei Jesus'ga ipyahuve'ga pe.

22 Jesus'ga renduvame ga ndovy'ari ogwovo Jesus'ga hugwi. A'ereki ga nomondopa-
potari ombatehetero gwaramo.

23 A'ero Jesus'ga ei gwemimbo'ehara'ga pe:

—Imombe'ukatuavo ji ei pe me: Hahy imbateve'ga pe ga erame Tupana'ga pe eko ti
oreruvihavuhuhetero javo. Po ga nde'ipotari te a'ea. Ndokopotari ga garemimbo'ea

rupi okoheteavo ombatera rehe, ei Jesus'ga. 24 A'ea'ja ji pe me: Tegwete yu-
ranuhiia'javuhuva'ea hohava camelo hohava agulha kwa'ria rupi. Tegwete hete imbat-
eheteve'ga hohava Tupana'ga nhi'iga rupi okoheterame ombatera rehe. Nura po ti ga
ndojikogi te ga rehe ga mongoe'yma gwuvihavuhuhetero, ei Jesus'ga.

25 Ganhi'iga renduvame Jesus'ga remimbo'ehara'ga nhimomby'ahetei hehe. A'ero ga
ei:

—Ma'ga po ti oho Tupana'ga pyri yvagi pe nehé naera?

26 Ga ndepiagateteavo Jesus'ga ei:

—Na tuhé yvyakotyve'ga nonhimondoi yvagi pe. A'ereki tegwete ga pe. Tupana'ga jate
ga mbojiko ojihe ga mbuhuruka ojipyri. A'ereki nonhimimi ga pe. Ikarakatu pa hete ga,
eiJesus'ga ga pe.

27 A'ero Pedro'ga ei Jesus'ga pe:

—Jirenduti, eiga. Ore oropohipa orombatera hugwi orojikovo neremimbo'eharamo.
Gara po ti Tupana'ga imbuhuri ore ve a'ero neh&? ei ga Jesus'ga pe.

28 A'ero Jesus'ga ei gwemimbo'ehara'ga pe:

—Imombe'ukatuavo ji ei pe me: Aeré po ti Tupana'ga japoi yvyapyahua nehé.
A'ea rupi jitekovo yvyakotyva'ero yvagipeva'ero po ti ji rekoi yvyakotyve'ga nduvi-
havuhuhetero jiapyga oina jiapykakatuhetea rehe ta'e ti ji ga pe gandekoa rehe javo, ei
Jesus'ga. Peko pe jireheva'ero, ei Jesus'ga. A'ero ji rekorame ganduvihavuhuhetero po
ti pe ndekoi peje'yja’ga nduvihavuhuro Israelva'ea rakykwepohara'ga nduvihavuhuro
neh& Doze ko ga oko huvihavamo ojiheve'ga pavéi pende'yja'ga israelitas'ga, ei
Jesus'ga. Pehe ti peapy oina dozeva'ea rehe pejiapykakatua rehe nehé xa'e ti ga pe
gandeaporogita rehe javo, ei Jesus'ga gwemimbo'ehara'ga pe.

29 _Pejikogame ji rehe pe pepohi penhimbatera hugwi pende'yja'ga hugwi no xaho ti
Jesus'ga rupi gareheva'ero javo, ei Jesus'ga. Kiro ji ei pe me pe'jave'ga pe no a'ero: Pyry
hete po ti ga pe ga naganani nehé - kiroki ga opohi gwonga hugwi ogwyra hugwi, ei
Jesus'ga. Po ga pohirame a'ea hugwi, a'ero po ti Tupana'ga imombyryhetei ga pe nehé.
Koji'ivehevipo ti Tupana'ga imombyryvi ga pe nehé, ei Jesus'ga. Po ga pohirame oirt'ga
hugwi okuvyra'ga hugwi gwendyra'ga hugwi uva'ga hugwi oy'ga hugwi gwembireko'ga
hugwi, gwa'yra'ga hugwi, a'ero po ti Tupana'ga imombyryhetei ga pe nehé, ei Jesus'ga.
Tupana'ga po ti ga mongoi ojipyri ga mombytavo avuirama nehé, ei Jesus'ga.

30 —Kiroki ga huvihava agwamo - he'yive'ga po ti ndokoa'javi huvihavamo onhi-
mongyavo nehé. Kiroki ga huvihava riii agwamo - gaha po ti huvihava nehé, ei Jesus'ga
gwemimbo'ehara'ga pe.

20

Oporavykyve'ga oporavyky garemitymipyra pype

10jo'java'ea pyvo Jesus'ga ga mbo'e. A'ero ga ei:

—Mara hekoi kiro yvyakotyve'ga pe ga erame Tupana'ga nhanderuvihavuhuhetero
oko javo? A'ea rehe po ti ji pe mbo'ei ikwahavuka pe me imombe'gwovo a'ea’java‘ea,
ei Jesus'ga §a pe. Ypyhajive akwaimbae'ga hoi taru ti ji oporavykyve'ga jijive ]avo
“Toporavyky ti ga itambere'ia rehe ko pe nhiremitymipyra pype uva tymipyra pype,’
akwaimbae'ga, eiJesus'ga imombe'gwovo. 2 A'ero ga hoi ovahema ga pyri. “Peporavyky
ti ji ve nhiremitymipyra pype videira repiakatuavo. Amondo katu po ti ji itambere'ia
um dia rupiara ikwepykava pe me a'ero nehé,” ei ga ga pe.

—“Pyry,” ei ga.

—A'ero ga hoi ko pe oporavykyavo ga pe, ei Jesus'ga imombe'gwovo.

3 —Aeré nove horas rupi ga hoa'javi ogwovo ima'€hai pe feira pe, ei Jesus'ga. Pevo ga
ojipe'ga ndepiagi. Ndoporavykyi ga o'ama. 4 Nurd ga ei ga pe: “Pe na jitehe ti peho

uva tymipyra pype pejiporavykyavo ji ve no. Amondo katu po ti ji pe me itambere'ia
peporavykya kwepykava nehé,” ei ga ga pe, ei Jesus'ga.

—“Pyry,” ei ga.

—Ko pe ga hoi oporavykyavo ga pe, ei Jesus'ga.

> —Aeré ahaji katu ga hoa'javi ojipe'8a mondouka ga mboporavykyavo ojive, ei
Jesus'ga. Aeré ka'aru gwere rupi ga hoa'javi ojipe'ga mondouka ga mboporavykyavo
ojive, ei Jesus'ga. 6 Ka'aruva'ea rupi ga hoa'javi ojipe'ga ndepiaga, ei Jesus'ga. Ndo-
poravykyi ga o'ama. A'ero ga ei ga pe: “Gara rehe pe atehei agwa ara rupi ve
pejiporavykye'yma?” ei ga ga pe, ei Jesus'ga.

7—A'ero ga ei ga pe: “Ndoroporavykyi ore ga pe. A'ereki ga nde'i ve ore ve,” ei ga ga
pe, el Jesus'ga.

—Nura ga ei ga pe: “Pe na jitehe ti peho uva tymipyra pype pejiporavykyavo ji ve no.
Amondo katu po ti ji pe me itambere'ia peporavykya kwepykava nehé,” ei ga ga pe, ei
Jesus'ga.

—A'ero ga hoi oporavykyavo.

—Kwara ihoré kohoa jara'ga ei ojipyrive'ga pe - kiroki ga omboporavykyuka ko
pe oporavykyve'ga - ga pe ga ei: “Embuhuruka ti oporavykyve'ga ejipyri. Emondo ti
ikwepykava ga pe mbapavava'earupive'ga pe - kiroki ga ka'aru oporavykyahi'vi tehe -
gape tiemondo ypy. Aeré ka'arugwererupive'ga pe ti emondo. Aeré ahajikaturupive'ga
petiemondo. Aerénove horasrupive'ga pe tiemondo. Mbapavamo tiemondo jypyve'ga
pe - kiroki ga oho ypy ypyhajive oporavykyypyavojive,” ei ga ojipyrive'ga pe, eiJesus'ga.

9 —A'ero ga ga mbuhurukari ojipyri. Ga ndurame - kiroki ga oporavyky ka'aruva'ea
rupi- gape ganagananigaimondoiitambere'ia um dia rupiara ikwepykava, eiJesus'ga.
Na jitehe um dia rupiara ikwepykava ojo‘jajo'ja ga imondoi ka'arugwererupive'ga pe
ahajikaturupive'ga pe no nove horasrupive'ga pe no. Ga pe §a naganani ga imondoi ga
ndurame ojipyri, ei Jesus'ga.

10 _Mbapavamo jypyve'ga nduri no. Oyvyteri pe ga ei: “Um dia rupiara ikwepykava
ga imondoi ga pe - kiroki ga oporavykyahi'vi ga pe. Nurd po ti ga imbuhuri koji'iva'ea
nhande ve kiro nehé&. A'ereki ypyhaji hete nhande poravykyhetei ka'aru nhandepohia
jugwi,” el ga oyvyteri pe, ei Jesus'ga.

—Ojo'jaime reki ga imondoi um dia rupiara 1kwepykava jypyve'ga pe ga naganani,
ei Jesus'ga. 11 Ipyhygame itambere'ia ga hugwi ga ijara'ga rayvari okoe'yma hehe, ei
Jesus'ga. 12 Ga pe ga ei: “Mbapavava'earupive'ga - kiroki ga uhu ka'aruva'ea rupi - gaha
oporavyky uma hora rupi jate. Ojo'jaime nde eremondo ga pe ore ve no. Ypyhaji hete
ore poravykyi ka'aru hete oropohia jugwi kwarahyahiva po'ruavo,” ei ga ijara'ga pe, ei
Jesus'ga.

13 _Oporavykyve'ga pyteripeve'ga pe ijara'ga ei reki:

—“Kwai,” ei ga. “Ndakote'varuhui ji nde ve. Ypyhajive ji a'e nde ve: EporavyKky tiji ve,
a'ero po tijiimondokatui um dia rupiara ikwepykava nde ve nehé. A'ero nde ei: ‘Pyry.’
A'ea nde eijive ypyhajive,” ei ga oporavykyve'ga pe, eiJesus'ga. 14“Eroho ti itambere'ia
um dia rupiara ikwepykava herogwovo tuhé,” ei ijjara'ga ga pe.

—O]1rova 1]ara 'ga mbapavava'earupive'ga pyterlpeve ga repiaga. “Ga pe mba-
pavava'earupive'ga pe - kiroki ga uhu ka'aruva'ea rupi oporavykavo ga pe ojo‘jaime
ji imondopotari um dia rupiara ikwepykava,” ei ga jypyve'ga pe. 15 “Pyry ji imondoi ga
pe nhiremimbotarimova'ea rupi. A'ereki jiapoa tuhé ko ji amondo ga pe. Erenhimyrd
nde ga rehe a enhimonha'ngavo ji rehe. A'ereki ji jipyry ga rerekokatuavo,” ei ga ga pe,
ei Jesus'ga imombe'gwovo.

16 —_A'ea ji amombe'u ikwahavuka ojo'java'ea pe me, ei Jesus'ga. Kiroki ga huvihava
rii agwamo - gaha po ti huvihava nehé, ei Jesus'ga. Kiroki ga huvihava agwamo -
gaha po ti ndokoa'javi huvihavamo nehé, ei Jesus'ga. Nombojoavyavyi ti Tupana'ga

ga nderekokatuavo a'ero, ei Jesus'ga. A'ereki Tupana'ga e'i he'yjuhuve'ga pe: “Herejo.
Ejiko ti ji rehe ekovo jireheva'ero. Tako ti ji nderuvihavuhuhetero,” ei ga, ei Jesus'ga
imombe'gwovo. Ndahe'yive'ga reki ojiko Tupana'ga rehe okovo gareheva'ero, ei Je-
sus'ga.

Jesus'ga omombe'ua’ja omanoagwama
(Marcos 10.32-34; Lucas 18.31-34)

17 Jesus'ga hoi ogwovo cidade de Jerusalém me. Gweroho ga dozeve'ga
gwemimbo'ehara'ga ojupi. Irupe'i ga ga nderohoi ojipe'ga hugwi onhi'iga ga pe ga
horame pea rupi.

18 Kiro ga ei ga pe a'ero:

—Jirendu tj, ei Jesus'ga ga pe. Kiro nhande hoi cidade de Jerusalém me. Aer€ po ti
jipyhygukahava ga pe ikwava'éhara'ga nduvihava'ga pe ahembo'ehara'ga pe nehé no, ei
Jesus'ga yvyakotyva'ero yvagipeva'ero no. A'ero po ti ga ei nehé tomano ti Jesus'ga javo,
ei Jesus'ga. 19 A'ero po ti ga ji mondoukari judeus'gariiive'ga pe nehé tojigwarai ti ga ga
rehe javo, ei Jesus'ga. A'ero po ti judeus'gariiive'ga ji rerekomemui okote'varuhuavo ji
ve nehé, Ipira apopyra pyvo po ti ga ji nupanupadi ji mondohondohoga nehé, ei Jesus'ga.
Kiré po ti ga ji mbovyri yva rehe nahd ji jukavo nehé. Ko'emameva'ea py'rovo mokoi
jikira py'rovo po ti ji kweravi nehég, ei Jesus'ga gwemimbo'ehara'ga pe.

Zebedeuva'ea ra'yrava'ea oko pota memei huvihavamo
(Marcos 10.35-45)

20 Kiro Zebedeu'ga rembirekoh&a ruri Jesus'ga pyri. Gweru héa gwa'yra'ga
mokonha'ga akoja'ga - kiroki ga Jesus'ga remimbo’'ehara'ga dozeve'ga nde'yja'ga. Ga
nderovahemame héa renypy'andurugi Jesus'ga pyri ga mboheteavo.

—Tandepyry tijive, ei héa Jesus'ga pe.

21 A'ero ga ei héa pe:

—Gara nde erepota?

A'ero héa ei ga pe:

—Ekorame yvyakotyve'g8a nduvihavuhuhetero ti ere agwa'ga pe jira'yra'ga pe toko
memei ti ga huvihavamo nde pavé. Nahi ti ere ga pe ga mboapyga nde pyri
aheapykakatuva'ea rehe ojipe'ga kikoty ejohukoty ojipe'ga kokoty ejohukoty rii nde
pyrinehé, ei héa Jesus'ga pe.

22 Heara'yra'ga pe Jesus'ga ei reki:

—Ndapekwahavi pe pe'erame toroapy ti Jesus'ga pyri orokovo huvihavamo javo, ei
Jesus'ga ga pe. Aerépotihahyhetejivenehé. Po pejimoirti, a'ero hahy hete pe me nehé
no. Mard a'ero? Peko pe nanongara rehe naerii? ei Jesus'ga mokonha'ga pe héara'yra'ga
pe.

Igwete héara'yra'ga ei Jesus'ga pe:

—Toronhimboita ti ore jupe, ei ga.

23 A'ero ga ei ga pe:

—Penhimboita tuhé po ti pe hahyheterame pe me nehé pejikoga gwaramo ji rehe. Ji
riireki a'e ga pe ga tombojogwovai ji rehe yvyakotyve'ga nduvihavamo javo. Jiruva'ga
jate omboavujikweripe ga pe avo po ti ga apygi nehé javo, ei Jesus'ga héara'yra'ga pe
mokonha'ga pe.

24 Aeré jara'ga dezve'ga ikwahavi héa'ea Jesus'ga pe.

—“Toko tijira'yra'ga huvihavamo ga pyri,” ei héa, ei ga.

A'ero ga ndopotari a'ea onhimonha'ngavo héara'yra'ga ndehe.

25 A'ero Jesus'ga ga mbuhurukapavi ojipyri dezve'ga mokonha'ga ndeheve. A'ero ga ei
gape:

—Judeus'gariiive'ga nduvihava'ga ipopoaka ogwyripeve'ga mboporavykyheteavo
ojive ga mondomondovo gwemimbotarimova'ea rupi, ei Jesus'ga gwemimbo'ehara'ga



Mateus 20:26 59 Mateus 21:5

pe dozeve'ga pe. 26 Ga ja riii ti pejogwereko pejikovo gwaramo jireheva'ero. Po pe
peko pota jireheve'ga nduvihavamo penhiirti'ga nduvihavamo, a'ero ti peko katu ga
pe ga pokoga, ei ]esus ga gwemimbo'ehara'ga pe. 27Po pe peko pota ga hohe pa okovo
ganduvihavuhuro, a'ero koji'i ti peko katu ga pe ga pokoheteavo. 28]Ji ]a ti pepoko ga
pejikorame ganduvihavamo, ei Jesus'ga ga pe. Yvyakotyva'ero yvagipeva'ero jirurame
yvya koty nda'ei ji §a pe: Ji poko ti. A'ea riii ji ei. A'ereki tapoko ti ga javo ji ajo. Tamano
tiji he' y]uhuve ga ndepyga ga mbop1ro yavo gandekote Varuhua hugw1 Aero po ti ga

Jesus'ga ombokatu mokonhava'ea reakwara
(Marcos 10.46-52; Lucas 18.35-43)

29 Jesus'ga hoi cidade hugwi Jericé hugwi ogwovo gwemimbo'ehara'ga pavéi. Ga
horame he'yjuhuve'ga hoi ga ndupi. 30 Nanime pea rembeyvyri pe mokonha'ga apygi
heakwagweve'ga. Ga ikwahavi Jesus'ga kiro okwa javo. A'ero ga hapukai torerendu ti
Jesus'ga javo.

—Orepojykaharetero ko nde Daviva'ea rymyminoro no! ei ga Jesus'ga pe.

Nahd ga ei Jesus'ga pe. A'ereki ga e'li oyvyteri pe: “Ga pe Tupana'ga e'l eko ti
ganduvihavuhuhetero javo.”

—Ore poko ti! ei ga Jesus'ga pe.

31 A'ero he'yjuhuve'ga ei ga pe:

—Tapehapukai ti, ei ga ga pe tonhi'imbi ga javo.

Koji'i heakwagweve'ga hapukaja'‘javi reki.

—Orepojykaharetero Daviva'ea rymyminoro ore poko ti! ei ga ga pe.

32 A'ero Jesus'ga pytai ga nderuruka ojipyri. Kiro ga ei ga pe:

—Pejo ti avo. Mara po ti ji pe nderekoi neh&? Gara pe pepota? ei ga ga pe.

33 A'ero ga eiua Jesus'ga pyri:

—Orepojykaharetero ore mboheakwa katu, ei ga ga pe.

34 A'lero Jesus'ga ga porogwetygi. Opoko ga gandeakwara rehe. Nanime pyry
gandeakwara. Kiro ga hoi Jesus'ga rupi a'ero.

21

Jesus'ga ovahé Jerusalém me Domingo dos ramos
(Marcos 11.1-11; Lucas 19.28-40; Jodo 12.12-19)

1 Ohorame cidade de Jerusalém me Jesus'ga ovahé cidade'ia kotyi ve Betfagé kotyi
ve gwemimbo'ehara'ga pavéi. Ohi Betfagé yvytyra rembeyvyri pe monte das Oliveiras
rembeyvyri pe.

Kiro Jesus'ga ei mokonha'ga pe gwemimbo'ehara'ga pe ga mondouka.

2 _Peho ti cidade'i pe pendovai pyteripeva'ea pe, ei ga ga pe. Pevahemame kotihi po
ti pe hepiagi yuhua'javuhuva'ea jumenta nehé&. Ojugwa ga imo'ama yva rehe. Jumenta
ra'yra okoipyrino. Pekwahara memeitiheruajive. 3Potigaei pe me nehé: “Maraname
pe ikwaharavi?” Po ti ga ei na, a'ero ti pe'ji g§a pe: “Gaha - kiroki ga pe nhande ei:
Nhandepojykaharete'ga - gaha e'i: “Tareko'a tiji taho tijii'arimo javo’.” A'ea ti pe'ji §a
pe. Kotihi po ti ga imbuhurukari nhande ve a'ero nehé, ei Jesus'ga ga pe.

4 Aero ga ndekoi Jesus'ga nhi'iga rupi ga nhiTpo'rupava. Nahad hekoi
Tupana'ga nhiipo'ruavo ymyahtiva'ea poruavo. A'ereki ymyahii Tupana'ga nhi'iga
mombe'uharava'ea a'ea mombe'u Tupana'ga nhi'iga mombe'gwovo. Ymyaht ahe ei
hako:

5 “Ere ti cidadepeve'ga pe Sidopeve'ga pe:
‘Pehepia ti! Penduvihavuhuhete'ga uhu pe pyri.
Ga ko oko nhyrad.

Gapotiohoyuhua'javuhuva'ea arimo jumenta ra'yra arimo ua nehé’,
nhi'iga mombe'gwovo hako.

6 Jesus'ga remimbo'ehara'ga hoi Jesus'ga nhi'iga po'ruavo ipyhyga jumenta jumenta
ra'yra reheve. 7 Gweru ga jumenta jumenta ra'yra reheve Jesus'ga pyri herovahema.
Oapoa tapy'ynhapira i'arimova'ea ga heropori inoga ikupepytera rehe eho i'arimo javo
Jesus'ga pe.

A'erogahoii'arimo. 8 Garerohorame pearupihe'yjuhuheteve'ga heroporoporioapoa
opira i'arimova'ea pea rupi timbojigwa ti pehea ga pe javo. Jara'ga okytikyti haka yva
hugwi heroporopoa pea rupi imbokatuavo. Nahd ga Jesus'ga mbojiroviari ga rerua
nhanderuvihavuhuhete'ga u kiro javo. 9 Jara'ga oho ga renonde. Jara'ga oho ga reviri.
Nahi he'yjuhuheteve'ga hoi ga rupi. Hahyahi hete ganhi'iga ga erame:

—“Timbohete ti Daviva'ea rymymino'ga!” ei ga ga ko nhanderuvihavuhuhete'ga javo.
“Ga pe ti nhandepojykaharete'ga tomombyry.

A'ereki nhandepojykaharete'ga ga mbuhuruka avo,” ei ga.
“Timbohete ti Tupana'ga yvagipeheteve'ga!”

Nahd ga ei Jesus'ga ko Tupana'ga remimbuhurukara'ga javo.

10Jesus'ga rerovahemame cidade de Jerusalém me ipypeve'ga py'a myi.

—Mome ahe ga? ei ga Jesus'ga repiagame.

11 A'ero he'yjuhuve'ga ei ga pe:

—GakoJesus'ga Tupana'ga nhi'iga mombe'uhara'ga. Gagwyra ko Galiléia. Pevo ga ruvi
cidade de Nazaré pe, ei ga ga pe.

eiahe Tupana'ga

Jesus'ga omo'emba ahe ahejatykahavuhua hugwi
(Marcos 11.15-19; Lucas 19.45-48; Jodio 2.13-22)

12 Kiro Jesus'ga hoi oje'yja'ga jatykahavuhu pe Tupana'ga mbohetehai pe ovahema.
Pevo okara hugwi mytu'éva'ea hugwi ga ga mo'embavi ima'éhara'ga ipyhyhara'ga nde-
heve - kiroki ga oma'é mbatera ipyhyga no - perope Tupana'ga mbohetehava pyri.
Pevo ga imbojirevi ga'apoa mesas - kiroki ga hajiheve'ga itambere'ia pyhy judeus'ga
itambere'ia mondovo nahd ikwepyga. Ga'apykava no - kiroki ga omondo inambua
itambere'ia rehe - ga'apykava ga imbojirevi. 13 Ga pe ga ei:

—Ymyahii Tupana'ga ei ikwatijaruka hako:

“Tonhi'Tti gajive nhironga pype yvyakotyjimboheteavo,” ei Tupana'ga hako, eiJesus'ga
ga pe.

—Pe ki a'e te pe'ji pejohupe “Timoandyandyjuhu ti ga ikwepykwepyga mbatera
pyv0 Tupana'ga ronga pype,” pe'ji, ei Jesus'ga. Naha pe Tupana'ga ronga mongoukari
iporomive'ga nduhavamo, ei ]esus ga ikwepykara'ga pe.

14 Heakwagweve'ga nduri oje'yja'ga jatykahavuhua pype ipykanakamnauhiive'ga
pavéi. Jesus'ga pyri ga nduri ovahema a'ero. A'ero ga imombyryvi ga pe ga mboheak-
wakatuavo ipyka'nave'ga mopo'agatua'‘java.

15 Tkwava'éhara'ga nduvihava'ga judeus'ga mbo'ehara'ga pavéi gwepia ahemonhi-
momby'ava'ea Jesus'ga imombyryvame ga pe. Gwendu ga tayri'ga Jesus'ga mboheter-
ame ojatykahavuhua pype javo:

—Timbohete ti Daviva'ea rymymino'ga!

Naha tayri'ga ei. Aereki ga e'l oyvyteri pe: “Ga pe Tupana'ga e'i eko ti
ganduvihavuhuhetero javo.” A'ero ikwava'€hara'ga nduvihava'ga nhimboahivi Jesus'ga
pe judeus'ga mbo'ehara'ga pavéi.

16 A'ero ga ei Jesus'ga pe:

—Erehendu nde tayri'ga ea?

Jesus'ga ei ga pe:

—Ahendu ji. Napemonhi'igi pe Tupana'ga rembikwatijarukara naerdi? E'i:
“Tupanetero nde tayri'ga mbo'ekatui ipita'ngive'ga ndeheve.



Mateus 21:17 61 Mateus 21:27

‘Jimbohete ti,’ ere nde ga mbo'eavo.
A'ero ga nde mbohetekatukatui.”
Naha ikwatijaripyra i'ei Tupana'ga mombe'gwovo, ei Jesus'ga ikwava'€hara'ga nduvi-
hava'ga pe judeus'ga mbo'ehara'ga pe no.

170'erame a'ea Jesus'ga hoi ga hugwi a'ero ogwovo cidade de Jerusalém hugwi. Oho
ga cidade'i pe Betania pe. Pevo ga kiri ypytunimo.

Tande'aa’javi ti! eiJesus'ga figo'yva pe
(Marcos 11.12-14, 20-24)

18 Ko'emame ypyhajive Jesus'ga hoa'javame cidade de Jerusalém me ty'ara ga jukai.
19 Pea rupi ga hepiagi figo'yva figueira ogwovo ipyri ta'u ti yva'ia javo. Ndi'ai reki
ka'atehea herekovo. A'ero ga ei jupe:

—Tande'aa'javi ti! ei ga jupe.

Nimbegwei he'ouhiiro omanomo figo'yva a'ero. 20 He'da repiagame Jesus'ga
remimbo’'ehara'ga nhimomby'ai. A'ero ga ei:

—Kaotihi figo'yva he'ouhiiro omanomo! ei ga.

21 A'ero Jesus'ga ei ga pe:

—Imombe'ukatuavo ji ei pe me: Po pe jikohetei Tupana'ga rehe, a'ero ji ja po ti pe
imohe'6i i'yva. Koji'l po ti pe popoakaramo nehé no. Po ti pe ei avova'ea pe yvytyra
pe nehé&: “Ejipe’a ti enhimomboa ypiahua pype.” Po ti pe ei na nehé, a'ero po ti
yvytyra ihoi ypiahua pype nehé, ei Jesus'ga. 22 Po pe jikogi Tupana'ga rehe, a'ero po ti
Tupana'ga penhi'iga rendukatui pe erame ga pe nahanaha ore oropota javo, ei Jesus'ga
gwemimbo'ehara'ga pe.

Ma'ga nde mbuhurukaruhu avo? ei ahe Jesus'ga pe
(Marcos 11.27-33; Lucas 20.1-8)

23 Kiro Jesus'ga hoi cidade de Jerusalém me ovahema ogwovo ja oje'yja'ga jatyka-
havuhua pype templo pype. Ga ga mbo'erame Tupana'ga nhi'iga rehe ikwava'€hara'ga
nduvihava'ga nduri ga pyri xava'eve'ga pavéi. A'ero ga ei Jesus'ga pe:

—Ma'ga nde mbuhurukaruhu avo nahanaha ti eko javo? Ma'ga e'l a'ea nde ve? ei ga
Jesus'ga pe.

24 A'ero Jesus'ga ei ga pe:

—Jinhi'Tpondekwana'é ti. Pe ji nhi'ipondekwakaturame a'ero po tijina jitehe ga mombe'ui
pe me no - kiroki ga ji mbuhu avo ji rerekovo, ei Jesus'ga ga pe. 25 Pemombe'u ti ji
ve a'ero. Ma'ga ombuhuruka Jodo Batistava'ea tomobatiza ti ga ga javo? “Tupana'ga
yvagipeve'ga ombuhuruka ahe,” pe'ji po pe. “Yvyakotyve'ga ombuhuruka ahe,” pe'ji po
pe. Mard pendeaporogita a'ero naerii? ei Jesus'ga ga pe.

A'ero ga ega'ei ojohupe:

—Po ti nhande ei nehé&: Tupana'ga ombuhuruka ahe, a'ero po ti Jesus'ga ei nhande
ve nehé: “Maraname pe ndaperoviari Jodo Batistava'ea nhi'igagwera naeri?” Naha
po ti Jesus'ga ei nhande ve nehé. 26 Po ti nhande ei: Yvyakotyve'ga ombuhuruka Jodo
Batistava'ea, a'ero po ti nhandegwyripeve'g8a henduvi nhanenhi'iga okote'varuhuavo
nhande ve nehég, ei ga xakyhyji nhande ga hugwi javo. A'ereki nhandegwyripeve'ga
epavi: “Jodo Batistava'ea ko Tupana'ga nhi'iga mombe'uharamo. Tupana'ga ahe
mbuhuruka nhande pyri. A'iti a,” ei nhandegwyripeve'ga, ei ga ojohupe.

27Nura ga ei Jesus'ga pe:

—Ma'ga po ombuhuruka Jodo Batistava'ea tomobatiza ti ga ga javo? Ndorokwahavi,
ei gajavo tehe ga pe.

A'ero Jesus'ga ei ga pe:

—Ji po ti na jitehe namombe'ui ga pe me a'ero nehé& no - kiroki ga ji mbuhu avo ji
rerekovo, ei Jesus'ga.

Gara'yraga mokonha'ga

28 —_Mara pendeaporogita? ei Jesus'ga ga pe. Kiro po ti ji imombe'ui pe me, a'ero ti ji
nhi'lpondekwa nehé, ei Jesus'ga.

A'ero Jesus'ga imombe'ui ojo'java'ea.

—Mokoi ko akwaimbae'ga ra'yra'ga, ei Jesus'ga imombe'gwovo. Gwa'yra'ga pe ga ei:
“Pi'a, eho ti kiro eporavykyavo ko pe nhiremitymipyra pype uva tymipyra pype,” ei ga
gwa'yra'ga pe.

29 _Emo gara'yra'ga e'i: “Ndahoi tuhé po ti ji neh&,” ei ga uva'ga pe. Aer€ ga
japyakakatui. A'ero ga herojijyl ojeaporogita ogwovo oporavykyavo uva'ga pe, ei
Jesus'ga imombe'gwovo.

30 —Aeré garuva'ga hoi ojipe'ga pyri gwa'yra'ga pyri, ei Jesus'ga. Na jitehe ga ei ga pe
eho ti kiro eporavykyavo ko pe javo.

—“Ji po ti aho tuhé nehé&, api” ei gara'yra'ga ga pe. Ndohoa'javi reki ga opo-
ravykye'yma, ei Jesus'ga imombe'gwovo.

31 _Manamo gara'yra'ga oko ganhi'iga rupi? ei Jesus'ga ikwava'€hara'ga nduvihava'ga
pe xava'eve'ga pe no.

A'ero ga ei Jesus'ga pe:

—AKkoja ga - kiroki ga oho ko pe oporavykyavo gara'yra'ga, ei ga.

A'ero Jesus'ga ei ga pe:

—Imombe'ukatuavojieipeme: Kiroki ga omono'oguhiiitambere'ia governo pe - gaha
akwaimbae'ga upahara'ga pavéi ojiko Tupana'ga rehe kiro eko ti oreruvihavuhuhetero
javo ga pe. Ojikogypy ga pe nenonde a'ero, ei Jesus'ga ikwava'éhara'ga nduvihava'ga pe
xava'eve'ga pe no.

32 _Ymya'l Jodo Batistava'ea ruri pe pyri ikwahavuka pe me nahanaha Tupana'ga
opota javo ikwehe. Ndaperoviari pe ga pejikokatue'yma, ei Jesus'ga. Itambere'ia
mono'Ohara'ga akwaimbae'8a upahara'ga pavéi ga reroviari reki ojeaporogita rero-
jijyita. Gandeaporogita rerojijyja pe hepiagi. Hepiagiré vehevi pe ndaperojijyi ve
pejeaporogita gareroviare'yma, eiJesus'ga ga pe. Nurdjiei: Okogypy ga Tupana'garehe
pe nenonde, ei Jesus'ga ga pe.

Garemitymipyra repiakatuhara'ga okote'varuhuve'ga
(Marcos 12.1-12; Lucas 20.9-19)

—Ojipea rehe kiro po ti ji pe mbo'ei ojo'java’ea pyvo. Pehendu ti, ei Je-
sus'ga ikwava'€hara'ga nduvihava'ga pe xava'eve'ga pe no. Kohoa jara'ga itymi yhy-
poa‘javuhuva'ea uva'yva ko pe, ei Jesus'ga imombe'gwovo. Aeré ga gwemityma
rokairugi, ei Jesus'ga. Aeré ga japoi uva mu'umu'iihava tyhya rupiaramo. Aeré ga japoi
tapyjo'ara ko pe. “A'ea hugwi po ti ga hepiakatui nhiremitymipyra videira ji ve nehé,”
ei ga.

—A'ero ga ei ga pe: “Pehepia katu ti nhiremitymipyra jikoa. A'ero jykyhava rupi
he'yjuhu po ti yva'ia peapoaramo ikwepykavamo a'ero nehé&. He'yjuhu po ti yva'ia
jiapoaramo a'ero nehé& no,” ei kohoa jara'ga ga pe, ei Jesus'ga.

—Pyry,” eiga opytavo ko pe hepiakatuavo gape, ei Jesus' ga
34 Aeré kiro jykyhava reki, ei Jesus'ga. A'ero kohoa jara'ga ei 011pyr1ve 'Ba pe: “Peho ti ga
pyrl nhiremitymipyra repiakatuhara'ga pyri. Toyky ti ga yva'ia imbuhuruka jiapoa ji
ve,” ei ga.

—“Kwa,” ei ga. Ogwovo ga vahemi ga pyri imombe'gwovo ganhi'iga ga pe. 35Emo ga
nomondopotari yva'ia §a pe okote'varuhuavo ga pe, ei Jesus'ga. Jara'ga §a ga nupanupa.
Jara'ga ga gajuka. Jara'garehe ga omombomomboita, eiJesus'ga. Naha garemitymipyra
repiakatuhara'ga jigwarai gapyrive'ga ndehe, ei Jesus'ga.

36 _A'ero kohoa jara'ga ojipe'ga mondoi ojipyrive'ga. Ga ko he'yi ohoypyve'ga hohe.
A'ero ga ga mondoi togweru ti ga yva'ia ga hugwi javo novia. Ga vahemame pevo
garemitymipyra repiakatuhara'ga ndekote'varuhui ga pe no.

37 —A'ero kohoa jara'ga gwa'yra'ga mondoi gaha ti togweru yva'ia ga hugwi javo
novia. “Ga pe po ti ga ndekokatui nehé,” ei ga, ei Jesus'ga. 38 Kiro gara'yra'ga vahemi
yva'ia tymipyra repiakatuhara'ga pyri. Ga repiagame ga ei 0j ohupe: “Avova'ea ko
gayvyagwama He tijuka ti ga. A'ero po ti nhande tireko pa yvya nehé,” ei ga. 39 A'ero ga
gara'yra'ga pyhygi ga momboa kohoa hugwi ga jukavo, ei Jesus'ga imombe'gwovo.

40 —A'ero kohoa jara'ga vahemame mara po ti ga ga nderekoi nehé? ei Jesus'ga ga pe.

41 A'ero ga ei ga pe:

—Omoka'nhymba ranuhii po ti ga ga gwa'yra'ga repyga nehé, ei ga. Ojipe'ga pe po
ti ga ei nehé&: “Pehepia katu ti nhiremitymipyra jikoa,” e po ti ga nehé&. A'ero po ti ga
imondokatui yva'ia ga pe jykya nanani nehé, ei ga Jesus'ga pe.

42 —Na tuh@ po ti nehg, ei Jesus'ga. Napemonhi'igi pe Tupana'ga rembikwatijarukara
naerti? A'eae'i:

“Onga apohara'ga ]aporame onga ita apopyra hepiagi ojipeji ita.
A'ea ga imombori ipo'rue'yma tiruahii javo jupe.
Aeré akoja jitehe hekoi huvihavamo jara hohe
opyryhetero onga pyhykatuavo.
Nhandepojykaharete'ga reki omongo huvihavamo.
Hepiagame nhande nhimomby'ai
nanongara ko pyry hete javo.”
A'ea ikwatijaripyra i'ei, ei Jesus'ga oarde'yma mombe'gwovo ga pe.

43 —Nura ji ei pe me: Tupana'ga ndokoa'javi penduvihavuhuhetero judeus'ga ndu-
vihavuhuhetero pe ndepiakatua‘jave'yma nehé, ei Jesus'ga. OKko po ti ga ojipe'ga
nduvihavuhuhetero - kiroki ga ga nhi'ipo'ru ojikoga ga rehe, ei Jesus'ga.

44 _Kiroki ga o'a akoja rehe ita rehe - gaha po ti onhika'mbika'mbi nehg, ei Jesus'ga.
Po ti akoja ita ihiri ga ndehe nehé, a'ero po ti ita ga ka'mbika'mbigi ga mongu'iuhuavo
nehé.

A'ea Jesus'ga ei ikwahavuka oarde'jve'ga moka'nhymbava.

45 Tkwava'@hara'ga nduvihava'ga henduvi fariseus'ga pavéi Jesus'ga imombe'urame
ojo'java'ea. A'ero ga ikwahavi Jesus'ga nhande mombe'ui reki javo. Jesus'ga arde'yma
a'ero ga ei:

—Jesus'ga nhande mombe'u o'ete'varuhuavo nhande ve imombe'umbe'urame
ojo'java'ea peko akoja'ga ja javo nhande ve, ei ga Jesus'ga mbotegwetepota.

46 Nurd ga Jesus'ga pyhypotarahivi novia. Emo ga okyhyji pevove'ga hugwi. A'ereki
pevove'ga oard hete Jesus'ga onhimongyavo ga ko Tupana'ga nhi'iga mombe'uhara'ga
javo.

22

Hehanhuhti toryva
(Lucas 14.15-24)

1TJesus'ga ga mbo'ea'’javi he'yiva'ea pyvd ojo'java'ea pyvod javo ga pe:

2 —Mara hekoi kiro Tupana'ga rekorame yvyakotyve'ga nduvihavuhuhetero ga
nderekovo? A'ea rehe po tiji pe mbo'ei ikwahavuka pe me imombe'gwovo a'ea‘java'ea,
ei ga. Ganduvihavuhu'ga japoi toryva tahembireko ti jira'yra'ga javo, ei Jesus'ga
imombe'gwovo. 3 Ojipyrive'ga pe ganduvihavuhu'ga ei: “Peho ti javo ga pe - kiroki ga ji
ga momoranduvipe - tuhu ti ga kiro toryvi pe javo.”

—“Kwa,” ei ga ogwovo. Ga vahemame ga pyri imombe'gwovo ga ndohopotari reki
toryvi pe, eiJesus'ga.

4 —A'ero ikwahavame ganduvihavuhu'ga ojipe'8a mbuhurukari ojipyri ojipyrive'ga
jitehe. “Peho ti javo ga pe - kiroki ga ji ga momoranduvipe. Tuhu ti ga kiro toryvi
pe. Ga pe ti pe'ji: ‘Pehendu ti! ei ga pe me. Amboavujikweruka ji toryva. Ajuka ji
yuranuhtia'javuhuva'ea bois bezerros reheve - kiroki a'ea ji amboky'rauhu. Amboavu-
jikwepavuka ji mbatera, ei ga pe me. Kirogwe tuhé ti pejo toryvi pe hepiaga jira'yra'ga
hembirekorame, ei ga pe me.” Naha ti pe'ji §a pe,” ei ga ojipyrive'ga pe ga mondovo, ei
Jesus'ga.

—“Kwa,” ei ga ogwovo. > Ga pyri ga vahemi imombe'gwovo ga pe a'ero. Ndojapyakai
ga ganhi'iga rehe ohoe'yma toryvi pe, ei Jesus'ga. Oporavykya rehe reki ga hoi.
Ojipe'ga oho ko pe. Ojipe'ga oho ima'eamo mbatera, ei Jesus'ga. 6 Ojipe'ga, ojigwaraita
gwuvihavuhu'gapyrive'ga ndehe, ga ga pyhygi ga jukavo, ei Jesus'ga.

7—Ikwahavame ganduvihavuhu'ga nhimonha'ngai. A'ero ga osoldados'ga mondoi ga
pyri ga moka'nhymbavuka imbokajuka gacidade, ei Jesus'ga.

—Ojipe'ga pe ojipyrive'ga pe ganduvihavuhu'ga ei: “Amboavujikwe pa ji toryva
novia. Kiroki ga pe ji a'e tuhu ti ga javo - §aha oko te'varuhu reki upotare'yma,” ei ga,
ei Jesus'ga. 9 “Peho ti pepukuhua rupi nanani a'ero,” ei ga. “Pe'ji ti pevove'ga pe: ‘Pejo
ti toryvi pe. Nhanderuvihavuhu'ga oapo toryva tahembireko jira'yra'ga javo.” Naha ti
pe'ji ga pe nhaporemo ga ndepiagame,” ei ga, ei Jesus'ga.

—“Kwa,” ei ga. Pepukuhua rupi ga hoi a'ero ga ndepiaga ga mono'ono'ombava,
ei Jesus'ga. Ite'varuhuve'ga ga omono'd pyryve'ga ndeheve ga nderovahema toryvi
pe. Naha he'yjuhuve'ga nduri hepiaga toryva. Ohygahi ga toryva rehe gara'yra'ga
hembirekorame, ei Jesus'ga.

11 _Toryva repiave'ga pyri ganduvihavuhu'ga hogahoi gwonga pe ga ndepindepiaga
onhi'iga ga pe, ei Jesus'ga. Ga ndepindepiagame ga ojipe'ga repiagi. Gapira ko
tapy'ynhapipyryva riii - kiroki toryva repiagame ga ndopo'rui, ei Jesus'ga. 12 Nura
ganduvihavuhu'ga el ga pe: “Kwai,” el ga ga pe. “Tapy'ynhapipyryva rii ko nde
eremongi. Mard nde ruri avo ekiavo toryva repiaga naerii?” ei ga ga pe, ei Jesus'ga.

—Nonhi'igi reki ga. 13 A'ero ganduvihavuhu'ga ei ojipyrive'ga pe: “Pekwa ti gapya
gapoa reheve! Peroho ti ga agwa hugwi ga momboa ypytunahiva pype. Pevo po ti ga
jehe'oi ojihe onhimonha'ngavo hahyrame ojive nehé,” ei ga, ei Jesus'ga imombe'gwovo.

14 —_A'ea ji amombe'u ikwahavuka pe me, ei Jesus'ga. Nahd Tupana'ga ga nderek-
oukari okorame yvyakotyve'ga nduvihavuhuhetero, ei Jesus'ga imombe'gwovo. A'ereki
he'yjuhuve'ga pe Tupana'ga ei: “Herejo. Ejiko ti ji rehe ekovo jireheva'ero. Tako ti ji
nderuvihavuhuhetero,” ei Tupana'ga, ei Jesus'ga. Ndahe'yive'ga reki ojiko Tupana'ga
rehe okovo gareheva'ero, ei Jesus'ga.

César'garembiapoa itambere'ia
(Marcos 12.13-17; Lucas 20.20-26)

15Fariseus'ga ndopotariJesus'gaimombe'urame nahd hekoikiro Tupana'ga rekorame
ganduvihavuhuhetero javo. A'ero ga hoi Jesus'ga hugwi. Ojohupe ga nhi'inhi'igi.

—Tihepia ti Jesus'ga reaporogita. Mara'ngu po ti ga onhimbotegweteavouka nhande
ve ga nhi'igame nehé? ei ga ojohupe.

16 A'ero ga gwemimbo'ehara'ga mondoi Jesus'ga pyri Herodes'gareheve'ga ndeheve
nahanaha ti pe'ji Jesus'ga pe javo.

—Kwa, ei ga. Naha po ti ore ga moandyandyi nehé.

Kiro ga hoi a'ero Jesus'ga pyri. Ovahemame ga nhi'igatui Jesus'ga pe timoandyandyi
ti gajavo.

—Orembo'eharamo nde eremombe'ukatu mbatera, ei ga ga pe. A'itituhéva'earehe nde
ore mbo'e. Tupana'ga remimbotarimova'ea rehe nde erembo’e katu, ei ga Jesus'ga pe.
A'ea rehe jate nde rekoi ekyhyjie'yma ojipe'ga hugwi ekoe'yma huvihava'ga ndehe jate.
Nderekoinde emboheteteheareheno, ei ga ga pe. 17 Nurd ore einde ve torembo'e tijavo.

Mara ndereaporogita? César'gareheve'ga e'i: “Pemondomondo ti itambere'ia César'ga pe
nhanderuvihavuhu'ga pe gaimono'ogukarame,” ei ga. Marangupondejavo: “Timondo
ti”? Mara'ngu po nde javo: “Timondoyme ti”? ei ga Jesus'ga pe.

18 Ojohupe ga ei:

—“Tapemondoi ti César'ga pe,” e po ti ga nhande ve neh& hamo, ei ga ojohupe. A'ero po
tinhande ga'eagwera mombe'ui César'ga pe nehé&. A'ero po ti César'ga onhimonha'nga ga
rehe nehé, ei ga ojohupe.

Jesus'ga ombaragwaha omoandyandyipotara rehe. Nurd ga ei ga pe:

—Ahemoandyiva'ero maranameuhil pe ipotari nhimbote'vara nhirembi'ea rupi? ei
Jesus'ga ga pe. 19 Pehepiuka ti ji ve itambere'ia - akoja pe ga ei: “A'ea ti pemondomondo
nhanderuvihavuhu'ga pe.” A'ea pehepiuka ji ve, ei Jesus'ga ga pe.

A'ea ga heruri ga pe a'ero.

20Kiro Jesus'ga ei ga pe:

—Ma'ga ra'angava hehe? Ma'ga ndera ga okwatija inoga hehe? ei Jesus'ga.

21 A'ero ga ei:

—César'gara’angava. Garera tuhé ga okwatija inoga hehe, ei ga.

A'ero Jesus'ga ei ga pe:

—Pemondoa'ja ti César'ga rembiapoa ga pe a'ero. Tupana'ga rembiapoa ki a'e te
pemondoa'ja Tupana'ga pe, ei ga ga pe.

Yvyakotyve'ga pe Jesus'ga ei Tupana'ga rembiapoa tonhimondo ti ga onhikwava'ega
ga pejavo.

22 Henduvame ga nhimomby'ai tegwete gamoandyihava javo. A'ero ga hoi ga hugwi
0gWOVO.

Ombogwerahaviré omanove'ga nahembirekoa'javi
(Marcos 12.18-27; Lucas 20.27-40)

23 A'ea rupi jitehe saduceus'8a nduri Jesus'ga pyri. Saduceus'8a ndogweroviari
omanove'ga mbogwerahava. Kiro ga nduri Jesus'ga pyri ovahema. A'ereki ga e'i
ojohupe:

—Mara'ngu po ti Jesus'ga onhimbotegweteavouka nhande ve ga nhi'igame nehé&? ei
ga ojohupe.

24 A'ero, orembo'eharamo javo, ga ei Jesus'ga pe:

—Ymyahti Moisésva'ea okwatija hako tokwaha ti ga javo. Aherembikwatijara e'i:

“Po akwaimbae'ga manoi ta'yre'ymame gwembirekohéa pe,

a'ero ti gairii'ga tahembireko hé&a pavéi.
Ta'y ti ga héa pe nhiirliva'ea togwereko gwakykwepohara'ga javo.”
A'ea Moisésva'ea ikwatijari hako, ei ga Jesus'ga pe.

Kiro ga imombe'ui omanove'ga Jesus'ga pe.

25 —Ymya seteva'ea ruviavo onhoirtiva'ea kako, ei ga Jesus'ga pe. Ojihuvypyva'ea rem-
birekoro kako. Ndata'yri ahe kunhangwerava'ea pe. Aeré akwaimba'eva'ea manoi, ei
ga. A'ero aheakoindava rembirekoro aherembirekokwerava'ea pavéi oirtiva'ea py'rovo
Moisésva'ea nhi'Tpo'ruavo. 26 Na jitehe aheakoindava pe a'ero. Omano ahe ta'yre'yma
aherembirekokwerava'ea pe, ei ga. Na jitehe jarava'ea onhoiriiva'ea nhaporemo ahe
rembirekoro aherembirekokwerava'ea pavéi. Ndata'ypavi reki seteva'ea aherem-
birekokwerava'ea pe. Omanomba ahe kako. Nahd ahe rekoi ojopy'ropy'rovo. 27 Aeré
mbapavamo aherembirekokwerava'ea manoi kako kunhangwerava'ea, ei ga Jesus'ga
pe.

28 _Mara po ti a'ero neh&? ei ga Jesus'ga pe. Omanove'ga mbogweravame po ti
Tupana'ga seteva'ea mbogweravi kunhangwerava'ea reheve nehé. Ma'ga nembirekoro

po kunhangwerava'ea rekoi nehé& ahe kwerava'javame nehé&? A'ereki seteva'ea on-
hoirtiva'ea hembireko kunhangwerava'ea pavéi, ei ga. Emombe'u ti ore ve. Mara po
ti a'ero nehé? ei ga Jesus'ga pe.

A'ea ga imombe'utehei heroviare'yma gwaramo omanove'ga mbogwerahava.

29Kiro Jesus'ga ei ga pe:

—Pendeaporogita ko Tupana'ga reaporogita atyvi pe Tupana'ga nhi'iga
reroviare'ymame nahembogweravi po ti ga nehé javo. A'ereki pe ndapekwahakatui
Tupana'ga rembikwatijarukara, ei Jesus'ga. Ndapekwahavi Tupana'ga popoakara no, ei
ga ga pe. 30 Naha ji ei pe me, ei Jesus'ga. Tupana'ga ga mbogweravame gamanoa hugwi
po ti akwaimbae'ga nahembirekoa'javi nehé. Ojipe'ga po ti nomohembirekoa'javi
kunhangwera'ga nehé& no. Yvagi pe Tupana'gapyrive'ga oko gwembirekoe'ymamao.
Tupana'gapyrive'g8a ja yvagipeve'ga ja po ti §a nahembirekoi nehé no, ei Jesus'ga
saduceus'ga pe.

31 —Pemonhi'l pe Tupana'ga rembikwatijarukara novia - kiroki omombe'u ahembog-
werahava. Abradova'ea manoré Tupana'ga ei ikwatijaruka hako:
32“Jihi ko Tupanamo.

Abrado'ga ji mbohete.
Isaque'ga ji mbohete.
Jaco'ga ji mbohete,” ei ga hako.

—Ikwatijarukara rupi Tupana'ga ei pe me, ei Jesus'ga saduceus'ga pe. O'erame naha
Tupana'ga ikwahavukari pe me ga okoji javo. A'ereki Tupana'ga nde'i: “Abradova'ea ji
mbohete.” A'ereki Tupana'ga pe ga okoji, ei Jesus'ga saduceus'ga pe.

A'ea Jesus'ga ei ga okwerava'ja omanoré javo.

33 Jesus'ga nhi'iga renduvame he'yive'ga nhimomby'ai garemimbo'ea rehe onhi-
mongyavo.

Manamo Moisésva'ea remimbo'eagwera huvihavamo joheva'ero? ei ahe
(Marcos 12.28-34; Lucas 10.25-28)

34-35 Fariseus'ga ikwahavi Jesus'ga ea saduceus'ga pe.

—Jesus'ga omombi saduceus'ga nhi'iga ga omoandyandyipotarame, ei ga ojohupe.

Kiro gapyteripeve'ga judeus'ga mbo'ehara'ga ei:

—Mara'ngu po ti ga onhimbotegweteavouka nhande ve ga nhi'igame a'ero nehé&? eiga
a'ea pota.

Nura ga nhimbojatykatykai ogwovo ovahema Jesus'ga pyri. A'ero ga ei Jesus'ga pe:

36 —_Orembo'eharamo emombe'u ti ore ve, ei ga Jesus'ga pe. Manamo Moisésva'ea
remimbo’eagwera huvihavamo joheva'ero? ei ga Jesus'ga pe.

37 A'ero Jesus'ga ei ga pe:

—Moisésva'ea remimbo'eagwera e'i:
“Peard hete tuhé ti pepojykaharete'ga Tupana'ga.
Pear6 hete tuhé ti ga pejipy'a pe.
Peard hete tuhé ti ga imondovo pejeaporogita imohina ga rehe.
Peard hete tuhé ti ga tako ti ji garemimbotarimova'ea rupi jate javo,” e'i, ei Jesus'ga ga

pe.

38 A'ea ko joheva'ea huvihava Moisésva'ea remimbo'eagwera, ei Jesus'ga.

39 _Hehohyva'ea ko a'ea’java'ea Moisésva'ea remimbo'eagwera. A'ea e'i:
“Penhiard hete pe.

Na jitehe ti peard hete pejikotyve'ga”, ei Jesus'ga judeus'8a mbo'ehara'ga pe.

40 A'ea memei huvihava. A'ero hehe nhanderekorame nhande rekoi Moisésva'ea
remimbo’eagwera rehe nhaporemo nhandekovo Tupana'ga nhi'iga mombe'uharava'ea
remimbo’eagwera rehe nhaporemo no, ei Jesus'ga ga pe.

Cristo'ga ko Daviva'ea rymyminoa ahepojykaharetea no
(Marcos 12.35-37; Lucas 20.41-44)

41 Fariseus'ga nhimbojatykarame Jesus'ga pyri Jesus'ga ei ga pe:

42 _Mara pendeaporogita Tupana'ga remimbuhurukara'ga rehe Cristo'ga rehe?
Ma'ga rymyminoa po ti ga uhurame nehé&? ei Jesus'ga ga pe.

A'ero fariseus'ga ei:

—Ga po ti Daviva'ea rymyminoa nehé, ei ga Jesus'ga pe.

43 Kiro Jesus'ga ei ga pe:

—Na tuhé. Cristo'ga ko Daviva'ea rymymino'ga. Emo Tupana'ga ra'uva ombo'e
Daviva'ea Cristo'ga ko ndepojykaharetero oko javo ga pe. Maraname Daviva'ea e'i
Cristo'ga pe ga ko jipojykaharetero oko javo Cristo'ga rekorame Daviva'ea rymyminoro?
Ymyahil Daviva'ea okwatija a'ea mombe'gwovo inoga. Ikwatijarame ahe ei hako:

4 “Tupana'ga e'i jipojykaharete'ga pe:
‘Eapy na'é ti ji pyri jijohukoty rtii ekovo huvihavamo epytavo.
Tamongo ti ji nearde'jve'ga neremimbotarimova'ea rehe nehé; ei Tupana'ga,” ei
Daviva'ea ikwatija hako, ei Jesus'ga.

45 —A'ea Daviva'ea ei imombe'gwovo Cristo'ga ko jipojykaharetero oko javo. Ga
ko Daviva'ea rymymino'ga jate rii naerd, ei Jesus'ga onhimombe'gwovo ga pe ga
mbojapyakavo.

Ga mbojapyakavo Jesus'ga ei a'ea onhimombe'gwovo ikwahavipeavo Cristo'ga ko
Daviva'ea rymymino'ga jate rii javo.

46 Ga pe tegwete Jesus'ga nhi'ipondekwava. A'ero kiro ga nde'ia'javagwami Jesus'ga pe:
“Maramard?” A'ereki ga ga pojihu.

23

Ahembo'eharava'ea onhimbohete fariseusva'ea pavéi
(Marcos 12.38-39; Lucas 11.43-46; 20.45-46)

1 A'ero Jesus'ga ei he'yive'ga pe gwemimbo'ehara'ga pe no. 2 Ga e'i ga pe:

—Judeus'ga mbo'ehara'ga fariseus'ga pavéi ombo'e Moisésva'ea remimbo'eagwera
rehe Moisésva'ea py'rovo ga nhande mbo'erame. 3 Nurd ga pe mbo'erame nahanaha ti
peko javo, a'ero ti peko pa ganhi'iga rupi, ei Jesus'ga. Emo gandekote'varuhua rupi ti
tapekoi. A'ereki ga e'i pe me novia: “Pehendu katu ti Moisésva'ea remimbo’'eagwera.”
Ga ki a'e te nohendukatui a'ea, ei Jesus'ga. 4 Ga e'i: “Nahanaha ti peko pejikorame
Moisésva'ea nhi'igagwera rupi,” e'ie'i ga nhande ve, ei Jesus'ga. Emo ga ndokopavi
Moisésva'ea nhi'igagwera rupi, ei Jesus'ga. Oko pa po ga hupi hamo. Onhi'iga rupi
ga ndokopavi no. Ga ko ga ja - kiroki ga omondo ipohyjuhuva'ea ojipe'ga arimo ga
pokoge'yma, ei Jesus'ga.

5 —Okokaturame ga ei oyvyteri pe: “Pyry ojipe'ga nhande rekokatua repiagi. A'ero po
ti ga nhande mbohetei ga oko hete Tupana'ga nhi'iga rupi javo.” Nahd ga ete'varuhui
oyvyteri pe imondoe'yma ojeaporogita Tupana'ga rehe jate eiJesus'ga.

—Ombohetea potaruhuro gwaramo hehai'iuhliva'ea ga japoi Tupana'ga rembikwati-
jara ryruhu‘ia inoga ojihe ejetovapya rehe. Ono ga irfia hyruhu'ia ojyva rehe no, ei
Jesus'ga. Judeus'ga omongi hyruhu'ia okovo Tupana'ga nhi'iga rupi jipi. Na tuhé.
Emo judeus'ga mbo'ehara'ga apoa fariseus'ga apoa pavéi koji'i hehai ojipe'ga apoa hohe
hyruhu'ia tianembohete ti ga javo.

—Franjas ipukupukuhu'iva'ea ga japoi omboja opira rembeyvyra rupi imondovo, ei
Jesus'ga. Jatu'riva'ea franjas judeus'ga omboja hupi okoheterame Tupana'ga rehe. Na
tuh&. Emo judeus'ga mbo'ehara'ga apoa fariseus'ga apoa pavéi koji'i ipukuhu ojipe'ga
apoa hohe. Naha ga japoi ojikwahavuka ojipe'ga pe tianembohete ti ga javo, ei Jesus'ga.



Mateus 23:6 68 Mateus 23:16

—O'u pota ga toryva jara'ga pyri toryva repiagame. Na jitehe ga apypotaruhui
nhanderuvihava'ga apykava rehe nhandejatykahava pype, ei Jesus'ga. A'ereki ga e'i
te'varuhu oyvyteri pe: “Nhande mboheteavo ti ga tianderepia pa. A'ereki nhande
ganduvihavuhuhetero xako,” ei §a oyvyteri pe, ei Jesus'ga.

7 —Ikatuuhu ga pe ojipe'sa mbaragwahavame ga ndehe ima'€hai pe feira pe
onhi'igatuavo ga pe pe ko orembo’eharamo javo ga pe, ei Jesus'ga.

8 Gwemimbo'ehara'ga pe Jesus'ga ei:

—Pe ki a'e te ga ja riii peko, ei Jesus'ga. A'ereki jihi jate ako pembo'eharamo
Cristoramo, ei Jesus'ga. Pe reki penhoirli. A'ereki pe pejiko Tupana'ga rehe. A'ero
ojo'javuhu pe hoi. Nura ti tape'ei pejohupe pe ko orembo'eharamo javo. A'ea ti tape'ei
pejohupe penhimbohetee'yma, ei Jesus'ga.

9 —Tape'ei ti avove'ga pe yvyakotyve'ga pe - kiroki ga oko peirfi'ga ojikoga gwaramo
Tupana'ga rehe - ga pe ti tape'ei api javo. A'ea ti tape'ei ga pe. A'ereki ojipeji ko ga
penduvetero Tupana'ga yvagipeve'ga, ei Jesus'ga gwemimbo'ehara'ga pe.

10 _Te'iyme ti ga pe me pe ko oreruvihavamo javo. A'ea ti ga te'iyme pe me pe
mbohetee'yma, ei Jesus'ga. A'ereki jihi jate ako penduvihavuhuhetero Cristoramo,
ei Jesus'ga gwemimbo'ehara'ga pe. 11 Po ti pe ndekopotari jireheve'ga nduvihavamo
penhiirii'ga nduvihavamo, a'ero ti peko katu ga pe ga pokoga, ei Jesus'ga.

12 _Po pe ei: “Jihi ko huvihavamo ojipe'ga hohe pa.” Po pe ei a'ea penhimboheteavo
pejikovo aha huvihavamo, a'ero po ti Tupana'ga ei pe me nehé: “Ndapekoi pe huvi-
havamo. Tapenhimbohetei ti!” A'ea po ti Tupana'ga ei pe me nehé, ei Jesus'ga. Po pe
napenhimbohetei pejikokatuavo ojipe'ga pe, a'ero po ti Tupana'ga ei pe me nehé: “Peko
ti huvihavamo.” A'ea po ti ga ei pe me nehé, ei Jesus'ga.

Tiruahti ti pe me, ei Jesus'ga fariseusva'ea pe
(Marcos 12.40; Lucas 11.39-42, 52;20.47)

13 —_Ahemoandyandyiva'ero pe peko! ei Jesus'ga judeus'8a mbo'ehara'ga pe
fariseus'ga pe no. Tiruahit ti pe me! A'ereki pe napembo'ekatui Tupana'ga nhi'iga
rehe herojijyita. Nurad hajihea rehe pe ga mbo'ei ga moandyandyita, ei Jesus'ga ga
pe. Pereko pe Tupana'ga nhi'iga aherembikwatijara novia timonhi'l javo. A'ereki pe
ndapekoi Tupana'ga nhi'iga rupi pejikoge'yma ga rehe. Ga ndekopotarame ganhi'iga
rupi pe napemombe'ukatui ga pe, ei Jesus'ga. Nahd pe napemongoi ga ganhi'iga rupi
ga mbojikoge'yma ga rehe. A'ero pe ja §a nde'i Tupana'ga pe nde oreruvihavuhuhetero
ereko jave'yma, ei Jesus'ga ga pe.

14 _Ahemoandyandyiva'ero pe peko! ei Jesus'ga judeus'S8&a mbo'ehara'§a pe
fariseus'ga pe no. Tiruahti ti pe me! A'ereki pe pepojykaahy mbatera aherembirekokw-
era'ga hugwi, ei Jesus'ga. Penhi'imbukuhu tehe pe Tupana'ga pe. Pe'e pe pe]1yvyter1 pe:
“Nhande renduvame po ti ojipe'ga ei nhande ve oard hete ga Tupana‘ga javo.” Nurd ]ate
pe nhi'inhi'igi Tupana'ga pe ga ar0e'yma, ei Jesus'ga. Kaitu po ti hahy hete pe me a'ero
nehé, ei Jesus'ga ga pe.

15 —Ahemoandyandyiva'ero pe peko! ei Jesus'ga judeus'8a mbo'ehara'8a pe
fariseus'ga pe no. Tiruaht ti pe me! A'ereki pe pejiheve'ga mbote'va hete. A'ero ga ko
koji'i oko te'varuhu pe hohe duas vezes pe hohe. Pe po ti peho hahyva'ea ruvihava pype
nehé pendekote'varuhuro gwaramo. Ga kaitu po ti oho hahyva'ea ruvihava pype nehé
okote'varuhuhetero gwaramo, ei Jesus'ga. “Pyry,” pe'e pe ga ndekorame pe ja. A'ereki
pe peporavyky hete ojipeji'ga mbote'varuhuavo. Pehopeho pe ga rehe ya rupi pea rupi
no tiroviaruka ti pevove'ga pe nhanenhi'iga javo. Naha pe ga mbote'varuhui. Nura po
ti tiruahti pe me nehé, ei Jesus'ga ga pe.

16 _Heakwagweve'ga'java'ero pe peko! A'ereki pe ndapekwahavi, ei Jesus'ga
judeus'ga mbo'ehara'ga pe fariseus'ga pe no. Pe peroho ojipe'ga penhinhi'iga rupi no.

Tiruaht ti pe me! Naha ji ei pe me. A'ereki Tupana'ga nhi'igaatyviva'ea rehe pe ojipe'ga
mbo'ei.

—Naha pendeaporogita te'varuhuro. Po ojipe'ga ehetei: “Nahanaha po tijirekoinehé.
Tupana'ga ronga renoina nhandejatykahavuhua renoina ji ei a'iti hete nhinhi'iga javo,”
ei ga, ei Jesus'ga. A'ero pe ei: “O'erame Tupana'ga ronga renoina po ga etehei a'ero.
Ga okopotare'ymame onhi'iga rupi, na ga ndokoi hupi a'ero,” pe'ji tehe pe, ei Jesus'ga.
Tupana'ga nhi'igaatyviva'ea rehe pe ga mbo'ei, ei Jesus'ga.

—Po ojipe'ga ehetei: “Nahanahd po ti ji rekoi neh& Ouro renoina nhandejatyka-
havuhuapypeva'ea renoina ji ei a'iti hete nhinhi'iga javo,” ei ga, ei Jesus'ga. A'ero pe
ei: “O'erame ouro renoina, a'ero ti ga toko tuh€& onhi'iga rupi,” pe'e pe, ei Jesus'ga ga pe.

17 —_Tkwahave'jva'ero pe peko! ei Jesus'ga judeus'ga mbo'ehara'ga pe fariseus'ga
pe no. Ndapekwahavi'ii! Tupana'ga ronga nhandejatykahavuhua koji'i pyry hete
Tupana'ga pe. Ga ouro po'rurame jate Tupana'ga ronga pype nhandejatykahavuhua
pype Tupana'ga omombyry ouro, ei Jesus'ga.

—Tupana'ga nhi'igaatyviva'ea rehe pe ga mbo'ei, ei Jesus'ga. 18 Po ga ehetei ojipe'ga
pe: “Nahanaha po ti ji rekoi nehé. Ikwava'é@hava renoina ji ei a'iti hete nhinhi'iga javo,”
e po ga, ei Jesus'ga. A'ero pe ei: “O'erame ikwava'@hava renoina po ga etehei a'ero.
Ga okopotare'ymame onhi'iga rupi, na ga ndokoi hupi a'ero,” pe'ji tehe pe, ei Jesus'ga.
Tupana'ga nhi'igaatyviva'ea rehe pe ei ga mbo'eavo, ei Jesus'ga.

—Po ga ehetei ojipe'ga pe: “Nahanahd po ti ji rekoi nehé. Kiroki a'ea ji amondo
ikwava'éhava rehe - a'ea renoina ji ei a'iti hete nhinhi'iga javo,” e po ga, ei Jesus'ga. A'ero
pe ei: “O'erame ikwava'€havareheva'ea renoina, a'ero ti ga toko tuhé onhi'iga rupi,” pe'e
pe, ei Jesus'ga ga pe.

19 _Tkwahave'{va'ero pe peko! ei]Jesus'ga judeus'8a mbo'ehara'ga pe fariseus'ga pe no.
Ndapekwahavi'i'i! Tkwava'@hava koji'i pyry hete Tupana'ga pe. Ga nhaneremimondoa
nogame jate ikwava'€éhava rehe Tupana'ga omombyry nhaneremimondoa, ei]Jesus'ga ga
pe.

20 —Po ga ehetei: “Nahanahd po ti ji rekoi neh&. Ikwava'€hava renoina ji ei a'iti
hete nhinhi'iga javo.” Po ga ei nahd, a'ero ga ehetei ikwava'éhava pe a'eareheva'ea pe
nhaporemo no, ei Jesus'ga ga pe.

21 —Po ga ehetei: “Nahanaha po ti ji rekoi neh&. Tupana'ga ronga renoina nhande-
jatykahavuhua renoina ji ei a'iti hete nhinhi'iga javo.” Po ga ei nahd, a'ero ga ehetei
garonga pe ipypeve'ga pe no Tupana'ga pe, ei Jesus'ga ga pe.

—Po ga ehetei: “Nahanaha ti ji rekoi. Yvaga renoina ji ei a'iti hete nhinhi'iga javo.”
Po ga ei nahd, a'ero ga ehetei Tupana'ga apykava pe. A'ereki yvagi pe Tupana'ga oko
nhanderuvihavuhuhetero oapyga. A'ero o'erame yvaga pe ga ei Tupana'ga pe tuhé
a'ero, ei Jesus'ga ga pe.

23 —Ahemoandyandyiva'ero pe peko! ei Jesus'ga judeus'S8a mbo'ehara'ga pe
fariseus'ga pe no. Tiruah ti pe me! A'ereki pe ndapekokatui pejikokatue'yma ojipe'ga
pe. Tiruaht ti pe me! A'ereki pe peko tehe Moisésva'ea remimbo'eagwera rupi, ei
Jesus'ga.

—Pety pe imboheva'ea: horteld erva-doce reheve cominho reheve. Pe herekorame
dez itymipyra pe pemondo ojipeji Tupana'ga pe pejikovo Moisésva'earemimbo'eagwera
rupi. A'ea pyry Tupana'ga pe novia, ei Jesus'ga. Emo pe ndapekokatupavi Moisésva'ea
remimbo'eagwera rupi. A'ereki pe ndapekokatui pejikokatue'yma ojipe'8a pe, ei
Jesus'ga.

—Peko katu po pe hamo pejikokatuavo ojipe'ga pe hamo, ei Jesus'ga. Penemimondoa
ojive Tupana'ga ipotari. Emo ga pe koji'i huvihava pendekokatua. Pe ndapeporogwe-
tygl ojipe'8a. Peporogwety po pe ga hamo, ei Jesus'ga. Penemimondoa Tupana'ga pe
pyry ga pe. Emo ga pe koji'i huvihava gaporogwetyga, ei Jesus'ga.

—Napembojikogukari ojipe'ga pejihe penhi'mberame ga pe. Pembojikoguka po pe ga
pejihe hamo penhi'mbee'yma hamo, ei Jesus'ga ga pe. Penemimondoa pyry Tupana'ga
pe. Emo ga pe koji'i huvihava gambojikogukara pejihe. Peko ti gareaporogita rehe.
Tapemondopigi ti ga pe no, ei Jesus'ga.

—Heakwagweve'ga’java'ero pe peko! Alereki pe ndapekwahavi, ei Jesus'ga
]udeus ga mbo'ehara’ga pe fariseus'ga pe no. Pe peroho ojipe’ga penhinhi' 1ga rupi.
Pembogwambogwa pe mberu'i'ia ta'uyme ti ji ite'varuhuva'ea javo. Emo pe pe'u reki
ite'varuhuheteva'ea hehanhuhtiva'ea yuranuhtia'javuhuva'ea jaime camelo jaime. Naha
jieipe me. A'ereki pe peko hete a'ea rehe - kiroki huvihava gwere Tupana'ga pe. Kiroki
huvihava hete Tupana'ga pe - a'ea rehe pe ndapekoi, eiJesus'ga ga pe.

25 —Ahemoandyandyiva'ero pe peko! ei ]esus ga judeus'ga mbo'ehara’ga pe
fariseus'ga pe no. Tiruahil ti pe me! Aereki pe'ara tehe oko Tupana'ga nhi'iga rupi
pe jikoe'ymame ganhi'iga rupi pejiyvyteri pe, ei Jesus'ga. A'ea pe ji ei ji erame pe me:
Copo ara prato ara reheve pepyhei hete pe. Gwaimbya pe ndapepyhei reki. Nahi ji
ei. Peyvytera ite'varuhu pa. A'ereki pe pepotaruhu pa ipyhygahyavo mbatera pejive
pejikote'varuhuavo, ei Jesus'ga.

26 —_Heakwagweve'ga'java'ero nde ereko, fariseu! ei Jesus'ga gapyteripeve'ga pe.
Epohi ti ejekote'varuhua hugwi ejeaporogitakaturo. A'ero po ti nde rekokatui ejikokat-
uavo ojipe'ga pe nehé, ei Jesus'ga. A'ea pe jieiji erame nde ve: Epyhei copo pype prato
pype reheve. A'ero copo ara ikatu no prato ara reheve, ei Jesus'ga.

27 —Ahemoandyandyiva'ero pe peko! ei Jesus'ga judeus'S8&a mbo'ehara'ga pe
fariseus'ga pe no. Tiruahi ti pe me! A'ereki pe aheryvya ja, ei Jesus'ga. Ikatu tehe
tapyjaita apopyra novia - kiroki oko aheryvya rehe. A'ereki ga omotiguhtiimbokatuavo
tapyja. Ipype reki ite'varuhu herekovo inema ahekaga reheve, ei Jesus'ga.

28 _Na jitehe pe ndekoi. Ojipe'ga ei pe mombe'gwovo novia: “Ehepia ga! Pyry hete ga
okovo Tupana'ga nhi'iga rupi.” Ikwahave'yma ga ei nahd pe mombe'gwovo, ei Jesus'ga.
A'ereki pe ojipe'ga moandyandyi. A'ereki peyvyteri pe reki pendeaporogita ite'varuhu,
eiJesus'ga ga pe.

Tiruahii ti pe me ahemoandyandyiva'ea pe! ei Jesus'ga
(Lucas 11.47-51)

29 —Ahemoandyandyiva'ero pe peko! ei Jesus'ga judeus'S8a mbo'ehara'ga pe
fariseus'ga pe no. Tiruaht ti pe me! A'ereki ymyahii penamonhava'ea ojukajuka Tu-
pana'ga nhi'iga mombe'uharava'ea pyryva'ea. Pe reki japokatui tapyja aheryvya rehe.
A'ea pe imbokatui, ei Jesus'ga ga pe. 30 Pe pe'e: “Po ymyahli nhande rekoi nhaneramon-
hava'ea pyri, a'ero po nhande ndiahoi ahe rupi Tupana'ga nhi'iga mombe'uharava'ea
jukavo hamo.”

31 _A'ea pe erame pe pejikwahavuka ojipe'ga pe ore ko aherakykwepoharamo javo -
kiroki ahe ojukajuka Tupana'ga nhi'iga mombe'uharava'ea, ei Jesus'ga. 32 Ndojukapavi
ahe ganhi'iga mombe'uhara'ga. Pejuka pota po ti pe hembyruera'ga naeri? ei Jesus'ga.
Ga jukarame po ti pe ndekote'varuhuhetei penhamonhava'ea ja imbuhuruka hahy-
hetea pejihe nehé, ei Jesus'ga ga pe. 33 Ite'varuhuva'ero pe peko! ei Jesus'ga ga pe.
Ite'varuhuva'ea ra'yro pe peko! ei ga ga pe. Tegwete peka'nhyhava hahyva'ea hugwi.
Tupana'ga po ti pe mondo tuhé& hahyva'ea ruvihava pype nehé, ei Jesus'ga ga pe.

34 _Pejuka pota pe ga. Aero kiro ji amondouka ga pe pyri nehé nhinhi'iga
mombe'uhara'ga Tupana'ga remimbotarimova'ea kwahapyra'ga ndeheve jireheve'ga
mbo'ehara'ga ndeheve nehé no, eiJesus'ga. Ojipe'ga po ti pe ga jukainehé. Ojipe'ga po ti
pe gamondoiyvarehe ga mbovya hehe nehé, ei Jesus'ga. Ojipe'ga po ti pe ga nupanupai
ipira apopyra pyvo ga mondohondohoga pejatykahavuhua pype nehé, eiJesus'ga. Peko
te'varuhu po ti pe ga pe pejigwojigwovo ga ndeviri nahd ga monhamonhana ojipejipe
pe cidades pe nehé, ei Jesus'ga ga pe.

35 —Ga nhaporemo po ti ji ga mondoukari pe pyri nehé Tupana'ga ti tomondo
hahyva'ea pe me neh€ pe ga jukarame nehé javo, ei Jesus'ga. A'ero po ti ga imondoi
hahyva'ea pe me okokatuva'ea repypava nehé.

—Ymyahtii ahe ojiko Tupana'ga rehe okokatuavo. Nurd ymyahii penamonhava'ea
ojuka ahe, ei Jesus'ga. Penamonhava'ea ojuka ypy Abelva'ea. Abelva'ea ko
okokatuva'ea. Aeré penamonhava'ea he'yiva'ea jukai. Mbapavamo ahe ojuka Zacari-
asva'ea Baraquiasva'ea ra'yrava'ea. Omano Zacariasva'ea nhandejatykahavuhua pyri
templo pyri okara mbyteri pe ikwava'@hava pyri, ei Jesus'ga. 36 Imombe'ukatuavo ji
ei pe me: Tupana'ga po ti imondoi hahyva'ea pe me neh&. A'ereki penamonhava'ea
ojukajuka ahe, ei Jesus'ga ga pe.

Jesus'ga oard hete cidade de Jerusalém
(Lucas 13.34-35)

37Kiro Jesus'ga ei:

—Jerusalémmeva'ero pe pejuka Tupana'ga nhi'iga mombe'uharava'ea jipi, ei Jesus'ga
cidadepeve'ga pe Jerusalémmeve'sa pe. Tupana'ga ahe mondoukarame pe pyri pe
peapiapiahejipiahejukavo, eiJesus'ga. Inamutiga omono'ono'd gway'ria opepoa gwyri
pe. Na jitehe ji pe mono'ombotara‘jara‘javi ji pyri inamutiga ja pe nderekokatupota
novia. Emo pe ndapepotaruhui reki, ei Jesus'ga.

38 —_Pehendu ti a'ero! ei Jesus'ga. Kiro po ti Tupana'ga pohiri pe hugwi nehé. Ga
ndohepiakatua'javi pejatykahavuhua a'ero nehé. Pe tehe po ti peko a'ero nehé. 39 Pe
ndajirepiaga’javi nehé, a'e katu ji pe me, ei Jesus'ga. Aeré jate po ti ji rura’javi nehé.
A'ea rupi po ti pe ei nehé: “Tupana’ga ti tomombyry Jesus'ga pe. Gaha ko Tupana'ga ga
mbuhuruka,” pe'e po ti pe nehé, ei Jesus'ga ga pe.

24

Judeusva'ea jatykahavuhua mondurupavagwama
(Marcos 13.1-2; Lucas 21.5-6)

1Kiro Jesus'ga hemi gwe'yja'ga jatykahavuhua hugwi ogwovo. Garemimbo'ehara'ga
nduri ga pyri.

—Ehepia nhandere'yja'ga jatykahavuhua ongare'yjuhua ita apopyra, ei ga ga pe a'ero.

Nahad ga ei ga pe hepiuka ga pe. 2 A'ero Jesus'ga ei ga pe:

—Pehepia pe nhandejatykahavuhua nhaporemo avo, ei ga ga pe. Imombe'ukatuavo
jieipe me: Aeré po ti ndojikojikoga'javi ojogwehe itauhua nehé&. Omonduru pa po ti ga
inoga nehé, ei Jesus'ga gwemimbo'ehara'ga pe.

Hahyheteagwama Jesus'gareheve'ga pe
(Marcos 13.3-13; Lucas 21.7-19)

3 Aeré€ Jesus'ga hoi ogwovo yvytyruhu pe oliveiras ndyvuhu pe monte das Oliveiras
pe. Pevo ga apygame garemimbo'ehara'ga nduri ga pyri ojipe'ga ndovakie'y. Kiro ga ei
ga pe:

—Emombe'u ti ore ve. Maname po ti ga imondurugi nhandejatykahavuhua nehé&?
Mardva'ea po ti Tupana'ga hepiukari na'é ahemonhimomby'ava'ea nehé ikwahavuka
nhande ve neh&? A'ero po ti nhande ikwahavi nehé& Jesus'ga uhura‘ja gweri javo.
Gara na'é po ti Tupana'ga gwepiuka ikwahavuka nhande ve neh&? A'ero po ti nhande
ikwahavi nehé kiro mbapava koty javo, ei ga Jesus'ga pe.

4 A'ero Jesus'ga ei ga pe:

—Penhimboko'i ti! Tapenhimoandyandyjukari ti ga pe. 5 Aeré po ti he'yjuhuve'ga uhu
jira'ara'dteheavo javo nehé: “Jihi ko Cristoramo Tupana'ga remimbuhurukaramo.” A'ea
po ti ga ei o'mbero nehé, ei Jesus'ga. He'yjuhuve'ga po ti heroviari ga'mbea nehé, ei
Jesus'ga.

6 —Aer€ po ti ojipe'ga tavukari ojipe'ga pe nehé. A'ero po ti ga ei pe me: “Ira'agwe
ga tavukari. Paivouhu ga ndekoi otavuka no,” e'i po ti ga pe me nehé. Ga a'ea
imombe'urame pe me ti tapemomynhukari ga pe pejipy'a penhimongyhyjiukare'yma
nehé. Otavuka tuhé po ti ganehé. A'ea rupiriii po ti mbapavakotyva'ea nehég, ei Jesus'ga.

7 —Gagwyripeve'ga po ti oko na‘€ ojipe'ga gwyripeve'ga ndehe otavuka nehé. Ojipe'ga
nduvihavuhu'ga po ti omondo ojigwyripeve'g8a otavuka ojipe'ga nduvihavuhu'ga
gwyripeve'ga pe nehé, eiJesus'ga. Ahd po ti ga pe mbatera avo nehé. Pevo po ti ty'ara ga
jukainehé no, ei Jesus'ga. Omyomyi po ti yvya avo nehé. Pevo po ti yvya imyimyi nehé
no, ei Jesus'ga. 8 Nahd ypy po ti nehé. Aeré po ti koji'i tiruah{i neh§, ei Jesus'ga.

9 —A'earenonde po ti ga pe pyhygi pe nderohoahyavo huvihava'ga pyri nehé tomondo
ti ga hahyva'ea §a pe javo. A'ero po ti §a imondoi hahyva'ea pe me pe jukavo nehé.
Naha po ti yvyakotyve'ga ndekopavi pe ndehe pe arde'fheteavo nehé pejikoga gwaramo
jirehe, el Jesus'ga.

10 —_A'ero po ti he'yjuhuve'ga jireheve'ga pohiri ji hugwi okote'varuhuavo hen-
dukatue'yma nhinhi'iga neh& hahyro gwaramo ojive, ei Jesus'ga. Onhokwava'eguka po
ti ga nhiarde'jve'ga pe neh& tomondo ti ga hahyva'ea ga pe javo, ei Jesus'ga. Nonhoaroi
hete po ti ga okovo opohirame nhinhi'iga hugwi nehé, ei Jesus'ga. 11 Tupana'ga
nhi'igaatyviva'ea mombe'uhara'ga nduri he'yjuhuve'ga nehé. Ganhi'iga rii po ti ga
imombe'ui he'yjuhuve'ga moandyandyita, ei Jesus'ga. 12 Jypya jireheve'g8a onhoard
hete. Aeré po ti igwaigwavete gambyteripeve'ga nonhoardi onhimongyavo nehé.
A'ereki igwaigwavete yvyakotyve'ga okote'varuhu, ei Jesus'ga.

13 _Kiroki ga onhimboita avuirama opohire'yma ji hugwi - gaha po ti ji ga reroho
yvagi pe ga mongovo avuirama jijipyri nehé, ei Jesus'ga. 14 A'ea pyryva'ea po ti
nhinhi'igareheve'ga imombe'umbe'ui yvyakotyve'ga pe nhaporemo mbapava renonde.
Ga po ti e'l ga pe nehé: “Perojijyjijyjuka ti pejeaporogita Tupana'ga pe pejikoga ga
rehe. A'ero po ti ga pe pokokatui neh& imomboa pendekote'varuhua pe hugwi okovo
penduvihavuhuhetero neh&” A'ea po ti ga imombe'ui ga pe nhaporemo tokwaha pa ti
gajavo. Yvyakotyve'ga gwyripeve'ga nhaporemo henduvame ganhi'iga po tijirura‘javi
nehé& mbapava koty nehé, ei Jesus'ga.

Jesus'ga omombe'u aeréva'ea hahyheteva'ea

(Marcos 13.14-23; Lucas 21.20-24)

15 _Aeré po ti pe hepiagi ite'varuhuheteheteva'ea jipiukarame o'ama Tupana'ga apoa
pype ipojykahava pype. Ymyaht ite'varuhuheteheteva'ea ahe imombe'ui ikwatija
Danielva'ea Tupana'ga nhi'iga mombe'uharava'ea hako, ei Jesus'ga.

(Kiroki ga omonhi'T aga ikwatijara - tokwaha ti ga.)

—Pe hepiagame ite'varuhuheteheteva'ea jipiukari. A'ea rupi ti Judéiapeve'Sa
toka'nhy onhana yvytyruhu pe onhimima neh& xamanoyme tijavo, eiJesus'ga. 17 Kiroki
ga oko ongapereuhuva'ea arimo - gaha ti kotihi toka'nhy onhana. Tokiyme ti ga gwonga
pype ombatera renoheme'yma jugwi, ei Jesus'ga. 18 Kiroki ga oko ko pe - gaha ti kotihi
toka'nhy onhana. Tokiyme ti §ga gwonga pe opira renoheme'yma, ei Jesus'ga. 19 Iporia'i
po tiipuru'ave'ga a'ea rupi oka'nhypotarame nehé. Iporia'i po ti ga neh& no - kiroki ga
omoka'mbuka'mbu gwa'yra'ga ga nenonhapotarame, ei Jesus'ga.

0 —Pe'ji ti Tupana'ga pe: “Ite'varuhuheteheteva'ea jipiukarame po ti ore
norokanhypotari yapouhua rupi. A'ereki a'ea rupi hahy ore ve ore horame. Nura
ti terembuhurukari ite'varuhuheteheteva'ea yapouhua rupi.” A'ea ti pe'ji Tupana'ga
pe, eiJesus'ga. Pe'jiti gape: “Norokanhypotari ore sabado rupi oreporavykye'yma rupi.
A'ereki Moisésva'ea €'l irupe riii ahe toho nhandeporavykye'yma rupi javo. A'ea rupi
rii ti toroka'nhy. Nurad ti terembuhurukari ite'varuhuheteheteva'ea sabado rupi.” A'ea
ti pe'ji Tupana'ga pe, ei Jesus'ga.

21 _A'ea ji ei pe momoranduva penhimboko'i ti aeréva'ea hugwi tiruahtiheteva'ea
hugwi javo. Ite'varuhuheteheteva'ea jipiukarame po ti tiruahti hete tuh€ pe me nehé.
Tupana'ga rembiapoypyagwera jate ndogwerekoi a'ea'java'ea. Aeré po ti ndogw-
erekoa'javi a'ea'java'ea nehé no, ei Jesus'ga.

22 _Aer€ po ti Tupana'ga omombi tiruah{iheteva'ea nehé. A'erekiga e'ijipe: “Momipo ti
gakira hehe nehé. A'ero kirupi!” ei ga. Po ti mbegwe ga imombigi tiruahtiheteva'ea nehé,
a'eropotiyvyakotyve'gamanombavinehé. “Tahahya'javyme tinhiremimo'éhara'ga pe,”
ei ga. Nurdro gwaramo po ti ga imombigi nehé, ei Jesus'ga.

23 —Aeré po ti ojipe'ga ei pe me nehé: “Pehepia! Avo ko Cristo'ga Tupana'ga remim-
buhurukara'ga.” Po ti ga ei a'ea, a'ero ti taperoviari ga'mbea, ei Jesus'ga. Po ti ga ei pe
me nehé: “Pehepia! Pevo ko Cristo'ga Tupana'ga remimbuhurukara'ga.” Po ti a ei a'ea,
a'ero ti taperoviari ga'mbea, ei Jesus'ga.

24 —_Aeré€ po ti ojipe'ga ei nehé: “Jihi ko Cristoramo Tupana'ga remimbuhurukaramo,”
e po ti ga o'mbero nehé, ei Jesus'ga. Ojipe'ga ei nehé&: “Jihi ko Tupana'ga nhi'iga
mombe'uharamo,” e po ti ga o'mbero nehé, ei Jesus'ga. A'ea rupi po ti ga ei nehé:
“Tiapoapo tuhé ti ahemonhimomby'aheteva'ea ga pe hepiuka ga moandyandyita, Tu-
pana'ga remimo'éhara'ga vehevipo.” A'ea po ti ga eijapovo nehé, ei Jesus'ga. 25 Pehendu
ti! ei Jesus'ga. Opomomorandu ji ko nahad po ti tiruahtiva'ea nehé javo, ei Jesus'ga.

26 _Nura ti tapehenduvi ganhi'iga. Po ti ga ei pe me nehé: “Pehepia! Cristo'ga oko
ongae'yi me.” Ga erame na, a'ero ti tapehoi ongae'yi me hepiaga. A'ereki ga i'mbe.
Ji rti po ti nehé, ei Jesus'ga. Po ti ga ei pe me nehé&: “Pehepia! Cristo'ga oko oki pe
gandovakie'yj” Ga erame na, a'ero ti taperoviari ganhi'iga, ei Jesus'ga. A'ereki ga i'mbe.

27 —Ji rura'javame tupd veraverava ja po ti ji rekoi neh& Tupd veraveravame
kwara ipora koty ombokojahu pa yvaga kwara ihoa koty vehevi, ei Jesus'ga. A'ero ahe
gwepia pa kojahua. Na jitehe po ti ga ji repiapavi jirura'javame yvaga hugwi nehé
yvyakotyva'ero yvagipeva'ero no.

28 —Jukwaha po ti nehég, ei Jesus'ga. Ahe manorame ti huruvua onhimongy ahera'oa
pyrinehé ti'u javo.

A'ea Jesus'ga eina jitehe po ti jukwaha jirura'javame nehé javo.

Jesus'ga rurajavagwama
(Marcos 13.24-27; Lucas 21.25-28)

29 —Ga tiruahumbaviré pe me

“po ti kwara igwevi nehé”, ei Jesus'ga.

“Jahya po ti nombokojahua'‘javi nehé no.

Jaytata'ia po ti indurundurugi yvaga hugwi nehé.

Yvagipeva'ea po ti igwygwymi ipopoakava'ea nehé”, ei Jesus'ga.

30 A'ero po ti Tupana'ga hepiukari yvagipeva'ea nehé tokwaha ti yvyakotyve'ga Je-
sus'ga ruragwama javo, ei Jesus'ga. A'ero po ti yvyakotyve'ga gwyripeve'ga jehe'oi
ovy'are'yma nehé. A'ero po ti ga ji repiagi ji rura'javame yvagatiga pyteri pe yvyako-
tyva'ero yvagipeva'ero nehé, ei Jesus'ga. Jipopoakara po ti ga gwepia nehé no.
Nhirendy'jandy'java po ti ga hepiagi nehé no jikatuhetea, ei Jesus'ga.

31 _Nanime trombeta ipyhava nehé, ei Jesus'ga. Hahyahi ipyambua nehé. Trom-
beta renduvame po ti jipyrive'ga hogahoi yvyakotyve'g8a gwyri pe nhaporemo okovo
nhinhi'iga rupi neh&. Pevopevo po ti ga nhiremimo'&hara'ga monhimono'ono'ogi ga
nderua ji pyrinehé, ei Jesus'ga. Nahda po ti ga ga nderuri kwara ipora hugwi kwara ihoa
hugwi no tyapyra hugwi no nhimbya hugwi nehé no, ei Jesus'ga.

Figo'yva figueira ahe mbo'e
(Marcos 13.28-31; Lucas 21.29-33)

—Kiro po ti ji pe mbo'ei ojo'java'ea pyvO, ei Jesus'ga. Hepiagame figo'yva pe
pekwaha. A'ereki henhunhame huangyra pe ei: “Kwaria gweri kiro,” pe'e pe. 33 Na
jitehe hepiapavame tiruahiiva'ea pejive po ti pe ikwahavi nehé kiro mbapava koty javo,
ei Jesus'ga. 34 Imombe'ukatuavo ji ei pe me: Agwamove'ga ndekojirame po ti akoja
ihopavi japiavo nehé, ei Jesus'ga. 35 Opa po ti yvaga yvya pavéi neh&. Nhinhi'iga po ti
ndopavagwami opopoakapige'yma okovo a'itituhéva'ero avuirama nehé, ei Jesus'ga.

Maname po ti Jesus'ga rura’javi nehé?
(Marcos 13.32-37; Lucas 17.26-30, 34-36; 12.39-40)

36 _“Maname po ti nde rura'javi neh&?” pe'e pe ji ve, ei Jesus'ga. A'ea yvyakotyve'ga
ndokwahavi, ei Jesus'ga. Tupana'gapyrive'ga yvagipeve'ga ndokwahavi no. Ji vehevi
Tupana'ga ra'yramo ndakwahavi no, ei Jesus'ga. Jiruva'ga jate okwaha jirura‘jahava
nehé, ei Jesus'ga.

37 —Noéva'ea nhinhaga renondehava yhara ruvihavuhua pype ojo'ja jirura'java
renondehava pavéi, ei Jesus'ga yvyakotyva'ero yvagipeva'ero no. 38 Ymyahti Noéva'ea
nhinhaga renonde yhararuvihavuhua pype ahegwyripeva'ea i'ui'ui jipi gworygwory-
vamo hako. Ahegwyripeva'ea rembirekoro akwaimba'eva'ea jipi no. Ojipeva'ea
kunhava'ea mohembirekoi no. Nahd ahegwyripeva'ea rekoi okovo Noéva'ea avame
yharuhua pype hako. 39 A'ea rupi ahegwyripeva'ea ndokwahavi yhyarehanhuhiia
ruragwama - kiroki ahegwyripeva'ea ndo'avi yharuhua pype. Ahegwyripeva'ea
mbotypyvypava yhya nhatymbavi hako. Na jitehe po ti yvyakotyve'ga ndokwahavi
jiruragwama nehé, ei Jesus'ga yvyakotyva'ero yvagipeva'ero no.

40 —A'ero po ti akwaimbae'ga mokonha'ga oko ko pe neh&. Kiro po ti ojipe'ga
rerohohava nehé. Kiro po ti ojipe'ga rejahava nehé, ei Jesus'ga.

—Kunha'ga mokonha'ga po ti ombo'i imbo'ihava pyv6. Kiro po ti ojipehéa reroho-
hava nehé. Kiro po ti ojipeh&a rejahava nehé, ei Jesus'ga.

42 _Penhimboko'i ti jipi ite'varuhuva'ea hugwi pejikokatuavo ji mboha'uva. A'ereki
pe ndapekwahavi maranime po ti nhandepojykaharete'ga rura'javi nehé javo ji ve, ei
Jesus'ga. 43 Onga jara'ga ndokwahavi iporomive'ga rura gwonga pe, ei Jesus'ga. Po
ga okwaha, gwepia katu po ga gwonga a'ea rupi hamo iporomive'ga mongiukare'yma
hamo, ei Jesus'ga. A'ea pe pekwaha, ei Jesus'ga.

44 _Nurad ji ei pe me: Penhimboko'i ti a'ero penhimboavujikwea jirura'java pota
ji mbuhua, ei Jesus'ga. Pe ji mboha'uve'ymame kiro po ti ji ruri yvyakotyva'ero
yvagipeva'ero no, ei Jesus'ga.

Nahda ahe ombojikoguka ojihe
(Lucas 12.41-48)

—Kiroki ga ombojikoguka opojykahara'ga ojihe gweaporogitakaturo - mara ga
rekokatui? ei Jesus'ga ga pe. Kiro po ti ji garekokatua mombe'ukatui pe me ojo'java'ea
mombe'gwovo. Gwepia katu ga opojykahara'ga mbatera, ei Jesus'ga. Ga pe gapo-
jykahara'ga ei a'ero ohorame: “Nde po ti jipyrive'ga ndepiakatuharamo. Ema'é ti
nhimbatera ga pe gandetakwera ja jipi to'u ti ga javo.” Naha ga ei ojipyrive'ga pe
0gWOVO.

46 —Aero gapyrive'ga jara'ga ndepiakatui imondovo ga pe ga nderekovo
gandepiakatuharamo ga horame. Aere gap0]ykahara ga jivyri ga ndepiaga. Ga e'i:
“Ga ndepia katu reki ga imondovo ga pe,” ei ga.

—Pyry hete gandepiakatuhara'ga pe a'ero, ei Jesus'ga imombe'gwovo.
47 Imombe'ukatuavo ji ei pe me: Aer€ po ti gapojykahara'ga ei ga pe nehé: “Ehepia
katu pa ti a'ero nhironga jigwyra reheve nhimbatera reheve no.” Naha po ti ga ei nehé
toko ti ga herekohavamo ji ve javo, ei Jesus'ga.

48 _Po gandepiakatuhara'ga rekote'varuhui, a'ero po ga ei oyvyteri pe opojykahara'ga
rure'ymame: “Mbaigwe po tijipojykahara'gajivyrinehé,” e po ga. 49 A'ero po ga ndohep-
iakatui opojykahara'gapyrive'ga, eiJesus'ga. Onupa po ga ga ga poravykyrame. O'u hete
po ga gambatera gweagwyryvamo no heagwyryve'ga pavéi, ei Jesus'ga. 50 Oyvyteri pe
ga el upa nduri po ti jipojykahara'ga kiro nehé javo.

—A'ea rupi po ti gapojykahara'ga ruri ovahema nehé, ei Jesus'ga. 51 Gapojykahara'ga
ga rovajarogukari neh& A'ereki ga ndokoi opojykahara'ga nhi'iga rupi. Naha
po ti gapojykahara'ga ga mongoukari ahemoandyandyiva'ea pyri nehé, ei Jesus'ga.
Hahyva'ea ruvihava pype po ti ga jehe'oi ojihe a'ero onhimonha'ngavo hahyrame ojive
nehé, ei Jesus'ga.

25

Kunhangwera'ga ivojave'ga dezve'ga

1 —Ji rura'jahava koty mara po ti hekoi neh€& yvyakotyve'ga pe ga erame Tupana'ga
nhanderuvihavuhuhetero oko javo? ei Jesus'ga ga pe. A'ea rehe po ti ji pe mbo'ei
ikwahavuka pe me imombe'gwovo a'ea’java'ea, ei Jesus'ga. Kunhangwera'ga ivojave'ga
ipyhygi lamparinas dezve'ga, ei Jesus'ga. A'ea ga herohoi ga rovatiamo - kiroki ga
hembireko a'ea rupi.

2 _Jara'ga cincove'ga okwaha hete gweaporogitakaturo kunhangwera'ga. Jara'ga
cincove'ga ndokwahahetei gweaporogitate'varuhuavo kunhangwera'ga, ei Jesus'ga.
3 Tkwahave'§ve'sa ndogwerohoi querosene'java'ea herohorame lamparinas.
4 Tkwahave'ga ki a'e te gweroho querosene'java’ea nhumbi'a pype herohorame
lamparinas. > Mbaigwe ga ruri - kiroki ga hembireko. A'ero kunhangwera'ga kiri
gwopehyiro, ei Jesus'ga.

6 —Ypyhaji katu ga henduvi ganhi'ga. “Poro ga ruri. Peho ti ga rovatiamo,” ei ga.

7 —A'ea henduvame kunhangwera'ga vyri ikytiavo imondyhava pavio japokatuavo
tombokojahu katu ti javo, ei Jesus'ga. 8 A'ero ikwahave'§ve'sa ei ikwahave'ga pe:
“Pembuhu ore ve querosene'java'ea. A'ereki ogwe oreapoa lamparinas,” ei ga.

9 A'ero ikwahave'ga ei: “Noromondoi po ti ore nehé. A'ereki oreapoa
querosene'java‘ea ndohygi nhandeapoa rehe nhaporemo lamparinas rehe nhaporemo.
Peho ti ima'éhara'ga pyri 1pyhyga pejive,” ei ga ikwahave'jve'ga pe, ei Jesus'ga.

10 —A'ero ikwahave'{ve'ga hoi toropyhy ti javo. Gandakykweri ga ruri reki - kiroki ga
hembireko. Onhimboavujikweve'ga hoi ga rupitoryvipe okiavo onga pype. Gwovapyty
ga a'ero, el Jesus'ga.

11 —Aeré ikwahave'Jve'sa nduri javo: “Ehovapytymba'vo ti ore ve. Toroki,” ei ga.

12 _A'ero ga ei ga pe: “Nahovapytymba'vogi po ti ji pe me neh&. Imombe'ukatuavo ji
ei pe me: Peko pe ambotehero ji hugwi pejikoangave'yma jireheva'ero,” ei ga ga pe, ei
Jesus'ga imombe'gwovo.

13 —_Naha po ti hekoi nehé&. Nurd nane'ymi ti pepota jirura'java penhimomiranama ji
mbuhua, ei Jesus'ga. A'ereki pe ndapekwahavi maranime po ti nhandepojykaharete'ga
rura'‘javi nehé javo, ei Jesus'ga yvyakotyva'ero yvagipeva'ero no.

Huvihavaga omondo oitambere'ia trésve'ga pe
(Lucas 19.11-27)

14 _Jirura'jahava koty mard po ti hekoi yvyakotyve'Ssa pe ga erame Tupana'ga
nhanderuvihavuhuhetero oko javo? A'ea rehe po ti ji pe mbo'ei ikwahavuka pe me
imombe'gwovo a'ea’java’ea, ei Jesus'ga. Akwaimbae'ga hoi paivouhu ojipe'ga gwyri pe.
Ohoa renonde ga ojipyrive'ga mbuhurukari ojipyri. Ga omondomondo ga pe ombatera
oitambere'ia no tombohe'yjuhu ti ga ji ve javo, ei Jesus'ga.

15 —A'ero cinco itambere'ia hehanhuhiiva'ea ga imondoi ojipe'ga pe ga hohe ga
ombohe'yi kwaha javo. Dois itambere'ia hehanhuhifiva'ea ga imondoi ojipe'ga pe ga
gwyre'i ga ombohe'yi kwaha javo. Ojipeji itambere'ia hehanhuhtiva'ea ga imondoi
ojipe'ga pe ga gwyre'i ga ombohe'yi kwaha javo. A'ero ga ei: “Pepyhypyhy ti mbatera
nhiitambere'ia pyvo. Aeré ti pema'ema'é mbatera itambere'ia ipyhyga koji'iva'ea,” ei
ga ga pe. “Nahanaha ti peporavyky nhiitambere'ia pyvo koji'iva'ea imono'ono'oga aeré
imbuhua ji ve,” ei ga ga pe, ei Jesus'ga.

—Kiro ga hoi ga hugwi a'ero ogwovo paivouhu hete ojipe'ga gwyri pe, ei Jesus'ga.

16 —A'ero gapyrive'ga - kiroki ga opyhy cinco itambere'ia ga hugwi - gaha nambeg-
wei'l'l ogwovo ipyhypyhyga mbatera ipyv0. Aeré ga ima'ema'é mbatera ipyhypyhyga
koji'iva'ea itambere'ia. Ima'ema'embaviré ga gwereko dez itambere'ia hehanhuhiiva'ea
gwuvihava'ga pe, ei Jesus'ga.

17 —Na jitehe ojipe'ga - kiroki ga opyhy dois itambere'ia gwuvihava'ga hugwi. Ga
oho ipyhypyhyga mbatera ipyvd. Aeré ga ima'ema'éi mbatera ipyhypyhyga koji'iva'ea
itambere'ia. Ima'ema'embaviré ga gwereko quatro itambere'ia hehanhuhtiva'ea gwuvi-
hava'ga pe, ei Jesus'ga.

18 _Qjipe'ga ki a'e te - kiroki ga opyhy ojipeji itambere'ia gwuvihava'ga apoa - gaha
gwyvykoi itambere'ia inoga yvykwara pype imima tareko katu ti javo, ei Jesus'ga.

19 —Aerg mbaigwehu ganduvihava'ga rura‘java paivohua hugwi ua, ei Jesus'ga. Ova-
hemame ogwyri pe kiro ga ojipyrive'ga mbuhurukari ojipyri - kiroki ga pe ga omondo
oitambere'ia tombohe'yjuhu ti ga ji ve javo. Ga ga mbuhuruka ojipyri. A'ereki ga
e'l oyvyteri pe: “Maramomi kiro nhiitambere'ia ga imbohe'yjuhurame? Koji'i po ga
ipyhygi ji ve jirakykweri,” ei ga oyvyteri pe, ei Jesus'ga.

20 —A'ero ga ruri ga pyri - kiroki ga opyhy cinco itambere'ia gwuvihava'ga hugwi, ei
Jesus'ga. Ga gweru gwuvihava'ga pe dez itambere'ia. “Jiruvihavamo erembuhu nde
ji ve cinco itambere'ia ikwehe'i. Ehepia! Ikwepygame ji ipyhygi dez,” ei ga ga pe, ei
Jesus'ga.

21_A'ero garuvihava'ga ei ga pe: “Ereporavyky katunde! Ndepyry nde eporavykykat-
uavojive. Mbohapyrete'inde erembohe'yjuhujive. Nurd potijiimondoihe'yiheteva'ea
nde ve nehé embohe'yjuhu ti ji ve javo. Ejo ti ejoryjoryvamo ji pavéi,” el ga ga pe, ei
Jesus'ga.

22 _Aeré ojipe'ga ruri - kiroki ga opyhy dois itambere'ia gwuvihava'ga hugwi, ei
Jesus'ga. “Jiruvihavamo erembuhu nde ji ve dois itambere'ia ikwehe'i. Ehepia!
Ikwepygame ji ipyhygi quatro,” ei ga ga pe, ei Jesus'ga.

23_A'ero garuvihava'ga ei ga pe: “Ereporavyky katunde! Ndepyry nde eporavykykat-
uavojive. Mbohapyrete'inde erembohe'yjuhujive. Nurd potijiimondoihe'yiheteva'ea
nde ve nehé embohe'yjuhu ti ji ve javo. Ejo ti ejoryjoryvamo ji pavéi,” el ga ga pe, ei
Jesus'ga.

24 _A'ero ojipe'ga ruri - kiroki ga opyhy ojipeji itambere'ia gwuvihava'ga hugwi, ei
Jesus'ga. “Jiruvihavamo ko nde,” ei ga. “Akwaha ji ndereaporogitate'varuhua. Nde
ndereporavykyi. Emo nde erepyhy ojipe'ga hugwi ejive. Nde neretymi. Emo nde
eremondoro ojipe'§a nemitymipyra ejive,” ei ga ga pe, ei Jesus'ga. 25 “Akyhyji ji nde
hugwi. A'ero ji hoi imima neitambere'ia yvy pe - akoja nde erembuhu ji ve ikwehe'i.
Ehepia neitambere'ia - akoja jitehe!” ei ga ga pe, ei Jesus'ga.

26 —_A'ero garuvihava'ga ei ga pe: “Ereko te'varuhu nde evevugwero. Nde tuhé
ere'ere'e ji ve: ‘Erepyhy nde ejive eporavykye'yma. Nde neretymi. Emo nde eremon-
doro ojipe'ga nemitymipyra ejive.’” Naha nde ei ji ve. Nde ji kwahavipe ji imondorame
nhiitambere'ia nde ve embohe'yi tijavo, ei ga. 27 Nurd po nde eremondo nhiitambere'ia
ikwepykara'ga pe banco pype hamo. A'ero imbuhu'ragiré ojipe'ga pe po ga ombuhu
koji'iva'ea nde ve hamo, ei ga ga pe. Naha po nde herekoi nhiitambere'ia jirakykweri

hamo. A'ero ji rura'‘javame po ji ipyhyga'javi nde hugwi nhiitambere'ia iria reheve
hamo,” ei ga ojipyrive'ga pe, ei Jesus'ga.

28 _Qjipe'ga pe ga ei: “Pepyhy ti nhiitambere'ia ga hugwi imondovo akoja'ga pe -
kiroki ga ombohe'yi nhiitambere'ia naha herekovo dez itambere'ia,” ei garuvihava'ga,
eiJesus'ga.

29 —A'erojiei pe me, ei Jesus'ga. Kiroki ga gwereko a'ea pyvo oporavyky potajive - ga
pe po tiji koji'iva'ea imondoi toporavyky ti ga a'ea pyvo javo. Gwereko ranuhii po ti ga
nehé, ei ]esus ga. Kiroki ga ndogwerekoi gwerevi oporavykypotare'yma - aru po ti ji ga
hugw1 a'ero toporavykya'j javyme tiga ]1 ve javo, ei Jesus'ga.

30 —Nurd ganduvihava'ga ei javo ojipyrive'ga pe: “Akoja'ga - kiroki ga nombohe'yi
nhiitambere'ia - gaha ti toporavykya'javyme ji ve ipotare'yma gwaramo. Pemombo ti
ga ypytunahlva pype. Pevo potigajehe'oiojihe onhimonhangavo hahyrame ojive a'ero
nehé,” ei ga, ei Jesus'ga ojo'java'ea imombe'gwovo.

Mbapava koty po ti Tupana'ga e'i ga pe nehé

31 —_Aeré yvyakotyva'ero yvagipeva'ero po ti ji rura‘javi yvyakotyve'S8a nduvi-
havuhuhetero nehé, ei Jesus'ga. Nhirendy'javuhua pyteri pe jikatukatuva'ea pyteri pe
po ti ji rura’javi nehé, ei Jesus'ga. Pyryve'ga pavéi nhaporemo po ti ji rura‘javi nehé
Tupana' gapyrlve ga pave1 yvagipeve'ga pavéi.

—A'ea rupi po ti ji reni jiapykakatua rehe javo yvyakotyve'ga pe nehg, ei Jesus'ga.
32 Amono'ono'oguka po tiji yvyakotyve'ga gwyripeve'ga jirovai pyteri pe nehé. Ovelhas
repiakatuhara'ga ope'a ovelhas cabritos hugwi jipi. Najitehe po tiji yvyakotyve'ga pe'ai
nehg, ei Jesus' ga. 33 Tupana'ga nhi'igarupive'ga pe po ti ji ei nehé: Pejo ti ji pyri kokoty
i ohukoty rli, a'e po tiji ga pe nehé, eiJesus'ga. Ojipe'ga pe po tiji einehé: Peho ti klkoty
jijohukoty, a'e po ti ji nehg, ei Jesus'ga. Nahd po ti ji Tupana'ga nhi'igarupive'ga pe'ai
ojipe'ga hugwi avo yvya koty nehé, ei Jesus' ga.

34 —Tupana'ga nhi'igarupive'ga pe po ti ji el ganduvihavuhuhetero nehé jijohuko-
tyrlive'sa pe nehé Tupana'ga jiruva'ga omombyry pe me. Nurd ti pejo pejikovo
ganduvihavamo Tupana'ga pyri ga rekorame ganduvihavuhuhetero, ei Jesus'ga.
Ymyaht yvya aporame Tupana'ga omboavujikwe pe me toko ti ga ganduvihavamo javo.

—Naha ji ei pe me. 35 A'ereki ty'ara ji jukarame pe pembuhu mbatera ji ve, a'e po ti
ji Tupana'ga nhi'igarupive'ga pe nehé, ei Jesus'ga. Ji ygweirame pe pembuhu yhya ji ve,
a'epotijigapenehég, ei]esus’ga Ji hajiheva eapeme. Emo pe pe'ejive: “Eapy ti ore pyri
i'gwovo. EKi ti oreronga pype.” A'ea pe pe'e ji rerekokatuavo, a'e po ti ji ga pe nehé, ei
Jesus'ga. 3¢]ipire'ymame pe pemondo jipira ji ve, a'e po tiji ga pe nehé. Ji tetirfiarame pe
pejo ji pyriji pokoga. Jiimombe'urame Tupana'ga nhi'iga ga ji mongi cadeia pype. Pevo
pe nduri ji pyri ji pokoga, a'e po tiji Tupana ga nhi'igarupive'ga pe nehé, ei Jesus'ga.

37 —A'ero po ti ganhi'igarupive'ga ei ji ve nehé& opojykaharetea pe nehé: “Maranime
ore nde repiagi ty'ara nde jukarame?” e po ti ga nehé&. “Ndorohepiagi tuhé reki ore!
Nurd ore noromondoi mbatera nde ve,” e po ti ga ji ve nehé, ei Jesus'ga. “Maranime ore
nde repiagi nde ygweirame? Ndorohepiagi tuhé reki ore! Nurad ore noromondoi yhya
nde ve,” e po ti ga ji ve nehé, ei Jesus'ga. 38 “Maranime ore nde repiagi nde rekorame
hajiheva'ero ore ve? Ndorohepiagi tuh& reki ore! Nura ore ndoro'ei nde ve a'ero: Ejo ti
i'gwovo ore pyri ekiavo oreronga pype. Nariii ore einde ve,” e po ti ga nehé. “Maranime
ore nde repiagi nde pire'ymame? Ndorohepiagi tuhé reki ore! Nurd ore noromondoi
ndepira nde ve,” e po ti ga ji ve nehé, ei Jesus'ga. 39 “Maranime ore nde repiagi nde
tetirtiarame? Ndorohepiagi tuhé reki ore nde tetirtiarame. Nurd ore ndoropokogi nde,”
potiganehé. “Maranime ore nde repiagi nde rekorame cadeia pype? Ndorohepiagi ore
nde rename cadeia pype. Nura ore ndoropokogi nde,” e po ti ga ji ve nehé, ei Jesus'ga.

40 —A'ero po tiji ei ga pe jirekorame ganduvihavuhuhetero nehé&: Imombe'ukatuavo
jieipe me: Pe nhiirti'ga pokokaturame jihi tuhé pe ji poko katu a'ero. Po okoteheva'ero

ga rekoi novia nhiirti'ga jireheve'ga. Pe ga pokokaturame jihi tuhé pe ji poko katu a'ero,
a'e po tiji Tupana'ga nhi'igarupive'ga pe nehé, ei Jesus'ga.

—Ojipe'ga pe jijohukotyve'ga pe po ti ji ei nehé: Pejipe'a ti pejigwovo ji hugwi.
Pendekote'varuhua ko pehoagwama tata pype. Nura ti peho hahyva'ea ruvihava pype
tata pype - kia Tupana'ga oapo toho ti Diabo'ga gapyriva'ea pavéi ipype nehé javo, a'e
po ti ji nehé, ei Jesus'ga. Pevo tata pype po ti hahy avuirama pe me nehé, a'e po ti ji
jijohukotyve'ga pe nehé, ei Jesus'ga.

—Naha jiei pe me. 42 A'ereki ty'ara jijukarame pe napembuhuri mbatera jive, a'e po ti
jigapenehé, eiJesus'ga. Ji ygweirame pe napembuhuri yhyajive, a'e po tiji §a pe nehg,
ei Jesus'ga. 43]i hajiheva'ea pe me. Ndape'ei pe ji ve: “Eapy ti ore pyrii'gwovo. EKi ti
oreronga pype.” A'ea riii pe'e pe jirerekokatue'yma, a'e po tiji §a pe nehé, ei Jesus'ga. Ji
pire'ymame pe napemondoi jipirajive, a'e potijiga pe nehé. Jitetirtiarame pe ndapejori
ji pyri ji pokoge'yma. Pe ndajipokogi ji rekorame cadeia pype, a'e po ti ji ga pe nehé, ei
Jesus'ga.

44 _A'ero po ti ga ei ji ve nehé opojykaharetea pe nehé&: “Maranime ore nde repiagi
ty'ara nde jukarame?” e po ti ga nehé. “Ndorohepiagi tuhé reki ore. Maranime ore
nde repiagi nde ygweirame? Maranime ore nde repiagi nde rekorame hajiheva'ero ore
ve? Ndorohepiagi tuhé reki ore,” e po ti ga ji ve nehé, ei Jesus'ga. “Maranime ore nde
repiagi nde pire'ymame? Maranime ore nde repiagi nde tetirliarame?” e po ti ga ji ve
nehé, ei Jesus'ga. “Maranime ore nde repiagi nde rekorame cadeia pype? Nahanaha
nde rekorame ore ndorohepiagi tuh€ reki. Nura ore ndoropokogi nde,” e po ti ga ji ve
nehé, ei Jesus'ga.

45 —A'ero po ti ji ei ga pe nehé Imombe'ukatuavo ji ei pe me: Pe nhiirli'ga
pokokatue'ymame jihi tuh& pe ndajipokokatui a'ero. Po okoteheva'ero ga rekoi novia
nhiirii'ga jireheve'ga. Pe ga pokokatue'ymame jihi tuhé pe ndajipokokatui a'ero, a'e po
tiji ga pe nehé, ei Jesus'ga.

46 —Ga po ti oho hahyva'ea ruvihava pype tata pype upa avuirama nehég, ei Jesus'ga.
Tupana'ga nhi'igarupive'ga po tioho yvagi pe okovo avuirama Tupana'ga pyri upa nehg,
eiJesus'ga.

26

Ojuka pota ahe Jesus'ga

(Marcos 14.1-2; Lucas 22.1-2; Jodo 11.45-53)

1 A'ea mombe'upaviré Jesus'ga ei gwemimbo'ehara'ga pe:

—Mokadi po ti pe kiri nehé. A'ero po ti nhandere'yja'ga japoi toryva i'gwovo nehé -
kiroki toryva pe nhande ei: Pascoa, ei Jesus'ga ga pe. A'ea rupi po ti nhikwava'@hava
ga pe nehé. Ji pyhy ti ga ji mbovya yva rehe ji jukavo nehé, ei Jesus'ga yvyakotyva'ero
yvagipeva'ero no.

3 A'ea rupi ikwava'éhara'sa nduvihava'ga ojatyka judeus'ga mbo'ehara'ga pavéi
xava'eve'ga pavéi no. Ojatyka ga Caifas'ga rongauhua pype. Caifas'ga ko ikwava'€hara'ga
nduvihavuhu'ga. 4Kiro ga ega'ei ojohupe:

—Mara po ti nhande Jesus'ga pyhynhimimukari ga jukauka neh&? ei ga. 5 Toryva
rupi ri ti nhande ga pyhygukari nehé he'yjuhuve'ga ti tojogwayvayvaryme ga rehe
onhimongyavo nehg, ei ga ojohupe.

Nahad ga ei. A'ereki Pascoa rupi judeus'ga ojatyka gwe'yjuhuro tikwahava’ja ti nhan-
eramonhava'ea reruragwera Egito hugwi javo.

Gweka'vo ahe nhandya Jesus'ga akagarehe
(Marcos 14.3-9; Jodio 12.1-8)
6 Aeré Jesus'ga rekoi Simdo'ga ronga pype cidade'i pe Betdnia pe. Simdo'ga ko
ijjajjauhugwera'ga. 7 Garonga pe Jesus'ga i'urame kunhangwerahé&a heruri perfume

nhandya hyrua pype. He'yi hete itambere'ia perfume rehe. Hyrua ko alabastrova'ea ita
apopyra. Jesus'ga pyri héa heruri herovahema. Héa heka'vogi perfume Jesus'ga akaga
rehe. A'ereki héa ga aro hete.

8 Hepiagame Jesus'ga remimbo'ehara'ga onhimonha'nga.

—Maranameuhti héa jigwarai perfume rehe heka'voteheavo ga'akaga rehe? ei ga.
90mondo po héa ima'éhara'ga pe ramo ipyhyga itambere'ia he'yiva'ea imondovo imbat-
ere'yve'ga pe ramo. A'ereki he'yi itambere'ia hehe, ei Jesus'ga remimbo'ehara'ga.

10Jesus'ga okwaha ga'ea. A'ero ga ei ga pe:

—Maraname pe h&a mbote'varuhu pota? Pepi ti. A'ereki héa oko katu katu ji
ve heka'voga nhiakaga rehe, ei Jesus'ga ga pe. 11 Nane'ymi imbatere'jve'sa oko pe
pyri. A'ero ipotarame nane'ymi pe imondoi ga pe. Ji po ti a'ea nakombegwei pe pyri
nehé, ei Jesus'ga ga pe. 12 Heka'vogame perfume jira'oa rehe héa ji mboavujikweri
nhitymagwama pe, ei Jesus'ga. 13 Imombe'ukatuavo ji ei pe me: Aeré po ti ojipe'ga
imombe'ui pyryva'ea ji mombe'gwovo yvyakotyve'ga pe nhaporemo, ei Jesus'ga. A'ea
rupi po ti ga héa mombe'ui nehé& no tokwaha pa ti ga haremimbuhuragwera, ei Jesus'ga
gwemimbo'ehara'ga pe.

Judasva'ea e'i apyhyguka Jesus'ga javo
(Marcos 14.10-11; Lucas 22.3-6)

14 Kiro Judasva'ea hoi ogwovo ikwava'éhara'ga nduvihava'ga pyri. Judas Iscariotes
ei ga ahe ve. Ahe ko Jesus'ga remimbo'eharava'ea dozeve'ga pyteripeva'ea. Kiro
Judasva'ea hoi ovahema ikwava'éhara'ga nduvihava'ga pyri. 15 Ga pe ahe ei:

—Maramomi po ti pe imbuhuri ji ve itambere'ia neh&? A'ero po tiji ga pyhyguka pe
me nehé, ei ga ga pe.

A'ero ga eiaheve:

—Toromondo ti momi trinta nde ve itambere'ia prata apopyra, ei ga.

—Kwa, ei ahe. Apyhyguka po tiji]Jesus'ga pe me nehé, ei ahe.

A'ero ga imo'emo'éi itambere'ia imondovo ahe ve.

16 Herogwovo ahe ea'jaa'javi oyvyteri pe gweaporogitaro: “Mara po ti ji Jesus'ga
rerekoukari ga pyhygauka ga pe nehé&?” ei ahe oyvyteri pe.

Garemimbo'eharava'ea oapo mbatera Pdscoa rupi
(Marcos 14.12-21; Lucas 22.7-14, 21-23; Jodo 13.21-30)

17 Aeré kiro toryva Pascoa. A'ea rupi nanani judeus'ga i'ui pao ndovuriva'ea. Nura
Jesus'ga remimbo'ehara'ga nduri Jesus'ga pyri javo ga pe:

—Mome po ti ore hoi mbatera mboavujikwea nde ve Pascoa rupi nehé tere'u ti javo?
ei ga.

18 A'ero Jesus'ga ei ga pe:

—Peho ti cidade pe pejigwovo akoja'ga pyri. Pe'ji ti ga pe: “Nhanembo'ehara'ga ei
nde ve: ‘Kiro po ti nhimanohava nehé. A'u po ti ji mbatera Pascoa rupi neronga pype
nhiremimbo’'ehara'ga pavéi nehé, Nahd nhanembo'ehara'ga ei nde ve.” A'ea ti pe'ji
akoja'ga pe, ei Jesus'ga gwemimbo'ehara'ga pe.

19 —_Kwa, ei ga. Ogwovo ga hoi japovo mbatera imboavujikwea Pascoa rupi okovo
Jesus'ga nhi'iga rupi.

20 Aeré Jesus'ga ruri ovahema. Kwara horé Jesus'ga apygi mesa pyri
gwemimbo'ehara'ga pavéi dozeve'ga pavéi. 21 Ga i'urame Jesus'ga ei ga pe:

—Imombe'ukatuavo ji ei pe me: Pepyteripeve'ga po ti ji pyhyguka jijukahara'ga pe
nehé, ei ga.

22Ndovy'arihu ga a'ero. Ga naganani ga ei ga pe:

—Jirdire po? ei ga Jesus'ga pe ga renoina jipojykaharetero javo ga pe.

23 A'ero ga ei ga pe:

—Kiroki ga omonde pdo tyhya pype i'gwovo ji pavéi - gaha po ti ji pyhyguka
jijukahara’ga pe nehg, ei Jesus'ga. 24 Amano tuh€ po ti ji nehé. Nahd Tupana'ga
rembikwatijarukara ei ji mombe'gwovo, ei Jesus'ga. Ga pe - kiroki ga ji pyhyguka ji
mondovouka jijukahara'ga pe - ga pe po ti tiruahti hete nehé. Po gayh€a nombo'ari ga
hamo, a'ero po koji'i pyry ga pe hamo, ei Jesus'ga yvyakotyva'ero yvagipeva'ero no.

25Judasva'ea ko aeré Jesus'ga pyhyguka gajukahara'ga pe. Kiro ahe ei:

—Jirtire po? ei ahe Jesus'ga pe ombo'ehara'ga pe.

A'ero Jesus'ga ei ahe ve:

—Ndehe ko ere poha, ei ga Judasva'ea pe.

Jesus'ga omondo ahe ve pdo vinho reheve
(Marcos 14.22-26; Lucas 22.14-20; 1 Corintios 11.23-25)

26 Ga i'urame Jesus'ga ipyhygi pdo. Kiro ga nhi'igi Tupana ga pe hehe ndepyry hete
nde imbuhua ore ve javo. Onhi'igiré ga haygwe'rogwe'rogi pdo imondomondovo
gwemimbo'ehara'ga pe.

—Pepyhy tii'gwovo pao A'eako jira'oa, eiJesus'ga ga pe.

A'ea ga el ga pe aere'l po ti hajiheve'ga jigwarai jira'oa rehe ji jukavo nehé javo. Ga
hugwi ga ipyhygi pdo i'gwovo.

27Gai'urame ga ipyhygi copo. Oko vinho ipype. Hehe ga nhi'igi Tupana'ga pe ndepyry
hete nde imbuhua ore ve javo. A'ero ga imondoi vinho ga pe.

—Pe napenani ti pe'u, ei ga §a pe. 28 Aereki a'ea ko jirekoa, ei ]esus ga. Aheka'voguka
Tupana'ga e'i ipyahuva'ea mombe" gwovo: “Garekoa reka'vogame po ti ji imombori
gandekote'varuhua ga hugwi,” ei ga. Nura jirekoa reka'voga gwaramo a'iti hete tuhé po
ti Tupana'ga imombori he'yjuhuheteve'ga ndekote'varuhua ga hugwi nehé gwembi'ea
rupi nehé, ei Jesus'ga.

29 —A'e ji pe me: Kiro po ti ji nda'apoa‘javukari nanongara toryva vinho gwovo pe
nderekovo nehé, ei Jesus'ga. Aeré po ti nhanderuvihavuhuhetero Tupana ga japoukari
ji ve toryva gwonga pe yvagi pe nehé. A'ea rupi po tiji japoi toryva a'ero hajiheva'ea
ipyahuva'ea nehé jiroryvamo pe pavéi nehé, ei Jesus'ga ga pe.

30 Onhimby'yirame ga hoi onga hugwi ogwovo oliveiras ndyvi pe monte das Oliveiras
pe.

Jesus'ga omomorandu Pedrova'ea nahd ti ne'mbe javo
(Marcos 14.27-31; Lucas 22.31-34; Jodo 13.36-38)

31 A'ero Jesus'ga ei ga pe:

—Pe nhaporemo po ti pe pohiri ji hugwi penhana kiro ypytunimo ga ji pyhyga
gwaramo. A'ereki nahad Tupana'ga imombe'ui ikwatijarukarame hako. Garembikwati-
jarukara e'i:

“‘Ajukauka po tiji ovelhas repiakatuhara'ga nehé; ei Tupana'ga.

‘Onhigwahegwahé ovelhas hepiakatuhara'ga renymbava nehé,; ei Tupana'ga,” e'l ik-
watijaripyra, ei Jesus'ga.

Jive Tupana'ga ei ovelhas repiakatuhara'ga. Pe me ga ei ovelhas, ei Jesus'ga.

32 _Tupana'ga ji mbogwerava'javame ji na'é po ti aho Galiléiapeve'sa gwyri pe pe
nenonde nehé, ei Jesus'ga.

33 A'ero Pedro'ga ei Jesus'ga pe:

—Jara'ga po ti opohipavipe nde hugwi nehé. Jihi po ti ndapohiragwami nde hugwi
nehé, ei ga.

34 A'ero Jesus'ga ei Pedro'ga pe:

—Imombe’ ukatuavo ji ei nde ve: Kiro ypytummo po ti nde ei ji ve nehé&: “Ji ndakwa-
havi Jesus'ga.” Trés po ti nde ea'jaa’javi a'ea ji ve inamutiga nhi'iga renonde nehé, ei
Jesus'ga ga pe.

35 _Nda'ei tuh€ po ti ji nanongara nehé, ei Pedro'ga Jesus'ga pe. Po ti ga ji juka vehevi
nde reheve, a'ero po ti ji nda'ei nanongara nehé, ei Pedro'ga Jesus'ga pe.
A'ea jitehe Jesus'ga remimbo'ehara'ga epavi Jesus'ga pe no.

Jesus'ga oko matetyhava pype Getsémani pe
(Marcos 14.32-42; Lucas 22.39-46)

36 A'ero Jesus'ga ga nderovahemi Getsémani pe.

—Peapy ti avo, ei Jesus'ga gwemimbo'ehara'ga pe. Hehemo'i po ti ji hoi nhinhi'iga
Tupana'ga pe, ei ga.

37Hehemo'i ga hoi a'ero Pedro'ga Terogwovo ojupi mokonha'ga ndeheve Zebedeu'ga
ra'yra'ga ndeheve. Ndovy'ahetei Jesus'ga opy'a mbojuavo. 38 Alero ga ei ga pe:

—Jivy'are'ymajijuka pota. Pepyta tiavo. Tapekiri ti jireheve jimoiruamo, ei ga ga pe.

39 Hehemo'i ga hoi ga hugwi onhinoga ojovapyvo onhi'theteavo Tupana'ga pe ji
ndavy'ahetei javo.

—Api, ei ga gwuva'ga pe Tupana'ga pe. Nde ipotarame terembuhurukari ti hahyva'ea
jivejijukaukare'yma ga pe. Emo nhiremimbotarimova'ea rupi rii ji tako, a'e reki nde
ve. Po nde erepota nhimanoa tamano tiji a'ero, ei Jesus'ga Tupana'ga pe.

40 Kiré ga ruri gwemimbo'ehara'ga pyri trésve'ga pyri ga ndepiaga. Oki ga upa. A'ero
ga ei Pedro'ga pe:

—Napenhimomiranami'i'i pe pejopehyja pe naeri? Ndapekiri po pe hamo ji
moiriitharamo, ei Jesus'ga ga pe. 41 Penhi'l ti Tupana'ga pe. Pe'ji ti ga pe: “Ore poko ti
torokote'varuhupotaryme ti.” Naha ti pe'ji Tupana'ga pe, ei Jesus'ga. A'ereki pe peko
pota Tupana'ga nhi'iga rupi novia. Emo pe napenhimomiranami pejikote'varuhua pe
Tupana'ga pe pokoge'ymame, ei Jesus'ga.

42 Aer€ ga hoa' javi hehemo'i onhi'iga'java Tupana'ga pe.

—Ap]j, ei ga gwuva 'ga pe Tupana'ga pe. Po ti nde ipotari nhimanoa, a'ero po tiji manoi
nde nhi'Ipo'ruavo nehé, ei Jesus'ga.

43 Kiré ga ruri gwemimbo'ehara'ga pyri trésve'ga pyri ga ndepiaga. Okira'ja ga upa.
A'ereki ga hopehyi hete.

44 Aeré ga hoa'javi hehemo'i ga hugwi onhi'iga'java Tupana'ga pe.

—Api, ei ga. Po ti nde ipotari nhimanoa, a'ero po ti ji manoi nde nhi'ipo'ruavo nehé,
e'ia’ja ga Tupana'ga pe.

45 Kir€ ga ruri gwemimbo'ehara'ga pyri. Ga e'i ga pe:

—Peki jitehe pe kiro pejipytu'uro naerii? ei ga ga pe. Ji rendu ti! Kiro ihoi japiavo
nhikwava'ega okote'varuhuve'ga po pe! ei Jesus'ga yvyakotyva'ero yvagipeva'ero no.
46 Pevy ti pepo'ama, ei ga. Pehepia! Kiro ga ruri - kiroki ga ji pyhyguka jijukahara'ga pe.
He xaho tuhé ga rovatiamo a'ero, ei Jesus'ga.

Opyhyguka ahe Jesus'ga
(Marcos 14.43-50; Lucas 22.47-53; Jodio 18.3-12)
47Jesus'ga nhi'igame ga pe nanime Judasva'ea ruri ovahema Jesus'ga pyri dozeve'ga
pyteripeva'ea Jesus'ga remimbo'eharava'ea. Judasva'ea rupi he'yive'ga nduri herua
itakyhea'javuhuva'ea mbuahava reheve herovahema. Ikwava'€hara'ga nduvihava'ga
xava'eve'ga pavéi omondouka ga topyhy ti ga Jesus'ga javo.
48 Kiro Judasva'ea Jesus'ga kwahavukari ga pe Jesus'ga pyhyguka ga pe. A'ereki ahe e'i
jipe ga pe:
—Jivahemame Jesus'ga pyri po tiji ga beijai nehé&. A'ero po ti pe ga kwahavinehé gaha
ko Jesus'ga javo. Pepyhygahy ti ga a'ero, e'l jipe Judasva'ea ga pe.
49 A'ero kiro Jesus'ga pyri katu Judasva'ea vahemi.
—Kiro ji ruri nde pyri, ei ahe Jesus'ga pe ombo'ehara'ga pe javo tehe ga pe.
A'ero ahe Jesus'ga beijai.

50 _Kwai, ei Jesus'ga ahe ve. Eho ti ejeaporogita rupi, ei Jesus'ga Judasva'ea pe.

A'ero ikwava'éhara'ga nduvihava'gandeheve'ga nduri Jesus'ga pyhyga.

51 Nanime Jesus'gapavéive'ga pyteripeve'ga ipyhygi oitakyhea'javuhuva'ea. A'ea ga
imondoi ikwava'éhara'ga nduvihavuhu'gapyrive'ga apiavo ga nambi'oga.

52 A'ero Jesus'ga ei onhipavéive'ga pe:

—Emondoa'ja ti eapoa eku'ayviri, ei Jesus'ga. Kiroki ga otavuka ojipe'ga pe ga jukavo
- ga pe po ti ojipe ga otavuka ga jukavo, ei Jesus'ga. 53 Po ti ji ei jiruva'ga pe nehé
ji poko javo, a'ero kotihi po ti ga ojipyrive'ga mondoukari ji pyri he'yjuhuheteve’ga
yvagipeve'ga doze exércitos nehé koji'ive'ga vehevi nehé topoko ti ga Jesus'ga javo, el
Jesus'ga ga pe. 5% Po ti ji ei ga pe embuhu ti ga javo, a'ero po ti ndohoi Tupana’ ga
rembikwatijarukara aplavo kiro. A'ereki ymyahl Tupana'ga e'l: “Tomano ti ga’
Ymyaht Tupana'ga ei a'ea ji mombe'gwovo ikwatija hako, ei Jesus'ga.

55 A'ea mombe'uré Jesus'ga ei ikwava'éhara'ga nduvihava'gandeheve'ga pe:

—Amovahi po ji governo naerii? Nurd pe heruri itakyhea'javuhuva'ea mbuahava
reheve ji pyhyga naerii? Nane'ymi jirekoi pe pavéi pe mbo'eavo nhandejatykahavuhua
pype ikwehe'i. A'ea rupi pe ndajipyhygi, ei Jesus'ga. 56 Kirogwe jate pe nduri tipyhy
ti Jesus'ga javo. Nahd hekoi Tupana'ga nhi'ipo'ruavo ymyahitiva'ea po'ruavo - kiroki
Tupana'ga nhi'iga mombe'uharava'ea rembikwatijara, ei Jesus'ga.

Nanime Jesus'ga remimbo'ehara'ga pohipavi Jesus'ga hugwi onhana.

Jesus'ga oko ahemogitaharava'ea rovai pyteri pe
(Marcos 14.53-65; Lucas 22.54-55, 63-71; Jodo 18.12-14, 19-24)

57Kiro Jesus'ga pyhyhara'ga ga rerohoi Caifds'ga rongauhu pe ikwava'éhara'ga nduvi-
havuhu'ga rongauhu pe. Pevo judeus'ga mbo'ehara'ga ojatyka xava'eve'ga pavéi.

58 Pedro'ga hoi Jesus'ga reviri onhimboyha'iavo ga hugwi tajipyhygyme ti ga javo.
Ovaheé ga Caifds'ga rongauhua pyri okari pe. Pevo ga apygi guardas'ga pavéi mara po
ti ga Jesus'ga rerekoi nehé javo.

59 Judeus'ga mogitaharamo ikwava'éhara'ga nduvihava'ga xava'eve'ga pavéi jara'ga
pavéi no - ga nhaporemo ojuka pota Jesus'ga. Ga nhaporemo gweka i'mbeve’'ga ti'mbe
ti ga Jesus'ga oko te'varuhu javo. Ga'mbea rendu pota ga. A'ereki ga gwepiuka pota
Jesus'ga rekote'varuhua tijuka ti ga a'ero javo. 60 He'yive'ga nduri ga pyri o'mbero novia.
Emo ganhi'iga ndojo'jajo’javi reki. Nurd tegwete Jesus'ga jukahava nanongara rehe.
Aeré mbapavamo mokonha'ga nduri. O'mbero ga ei Jesus'ga nhi'iga mombe'gwovo.

61 _Agwa'ga, ei ga Jesus'ga mombe'gwovo. Gaha e'i: “Jipopoaka ji. Nurd non-
himimiva'ea ji ve. Ipotarame po ti ji imoka'nhymbavi Tupana'ga ruhava nehé& aeré
japokatua'java mokdi rupi jikira rupi nehé.” A'ea Jesus'ga ei, e'i tehe mokonha'ga.

62 A'ero Caifds'ga ei Jesus'ga pe opo'ama:

—Nde nerenhi'igi a? Mardai nde a'ero? A'iti nde ere poha? ei ga Jesus'ga pe.

63 Nonhi'igi Jesus'ga onhi'Tpotare'yma gwaramo. Caifds'ga ei a'ero:

—Enhimombe'u katu tiji ve kiro Tupana'ga nenhi'iga renduvame avuiramave'ga. Ma
gara ndehe? Nde ko Cristo Tupana'ga remimbuhurukara? Nde ko Tupana'ga ra'yra
naert? ei Caifas'ga Jesus'ga pe.

64 A'ero Jesus'ga ei ga pe:

—Ndehe ko ere poha. A'e ji pe me: Aere'l po ti pe ji repiagi ji apygame ipopoaka-
heteve'ga pyri Tupana'ga pyri gajohukoty rii jitekovo huvihavamo nehé&. Pe po ti
ji repiagi ji rura‘javame yvagatiga pyteri pe ua yvya koty nehé no yvyakotyva'ero
yvagipeva'ero no, ei Jesus'ga.

65 A'ero Caifds'ga opira mbotararagi anhimboahi ji javo. E'i ga:

—Jesus'ga onhimongouhu Tupana'ga'java'ero. Kirupi ojipe'ga nemimbojara Jesus'ga
rehe a'ero! A'ereki Jesus'ga tuhé okote'varuhua repiuka nhande ve. Pehendu pe ga ko,
ei Caifés'ga ga pe. 66 Mard pendeaporogita? Mardi pe ga pe? ei ga ga pe.

A'ero ga ei:

—Oko te'varuhu tuhé ga. Tomano ti ga, ei ga.

67 A'ero ga nyvuni Jesus'ga rova rehe ga nupanupamo. Ojipe'ga ga petegi opovo.

68 _Tupana'ga okwahapavuka nde ve nde ko Cristo gwaramo, e'i tehe ga Jesus'ga pe.
Emombe'u katu ti ore ve a'ero. Ma'ga okwa nde rehe? ei ga Jesus'ga pe.

Nahd ga ga rerekomemui okote'varuhuavo ga pe.

Jindakwahavi Jesus'ga, ei Pedrova'ea
(Marcos 14.66-72; Lucas 22.56-62; Jodo 18.15-18, 25-27)

69 A'ea rupi Pedro'ga apygi okari pe Caifds'ga ronga pyri. Caifds'gapyriveh€a ruri
Pedro'ga pyri.

—Ndehe ko Jesus'ga pavéiva'ea Galiléiapeve'ga pavéiva'ea, ei h&a Pedro'ga pe.

70 Pedro'ga nanhimombe'ui reki. Gandovaki nhaporemo ga ei:

—Gara pe nde ei? A'ereki ji ndakwahavi, ei ga ogwovo.

71 Ga horame porta rupi - kiroki a'ea oho pehea pe - ojipehéa Caifas'gapyriveh&a
Pedro'ga repiagi. Pevove'ga pe héa ei:

—Agwa'ga ko Jesus'ga pavéive'ga no Nazarépeve'ga pavéive'ga, ei héa.

72 A'ero Pedro'ga ei héa pe:

—Ji ndakwahavi akoja'ga, ei ga o'mbero. A'ea ji amombe'u katu nde ve Tupana'ga
nhinhi'iga renduvame, ei Pedro'ga o'mbero.

73 Aere'l pevove'ga nduri Pedro'ga pyri - kiroki ga 0'ad pevo - javo ga pe:

—Nde tuhé ko Jesus'ga pavéiva'ea. A'iti a. A'ereki nenhi'iga ko Galiléiapeve'ga nhi'iga ja.
Nura ore nde kwahavi, ei ga Pedro'ga pe.

74 A'ero Pedro'ga ei:

—Ji ndakwahavi tuhé akoja'ga, ei Pedro'ga o'mbero. A'ea ji amombe'u katu pe me
Tupana'ga nhinhi'iga renduvame. Po ji mbero a'ea rehe, a'ero po ti Tupana'ga tomondo
hahyva'ea ji ve, ei Pedro'ga ga pe.

Nanime 1namut1ga nhi'igi. 75 A'ero Pedro'ga ikwahava'javi Jesus'ga eagwera ojive.

A'ereki Jesus'ga e'l jipe ga pe: Inamutlga nhi'iga renonde po ti trés nde ea‘jaa‘javiji ve
ji ndakwahavi Jesus'ga javo,” e'i jipe Jesus'ga ga pe. Jesus'ga eagwera kwahava'javame
Pedro'ga hoi ogwovo. Ga ojehe'o ranuhi.

27

Gweroho ahe Jesus'ga Pilatosva'ea pyri
(Marcos 15.1; Lucas 23.1-2; Jodio 18.28-32)
1Ko'emame ikwava'éhara'ga nduvihava'ga nhomonhi'inhi'igi xava'eve'ga pavéi.
—Mard po tinhande eiJesus'ga jukauka nehé? ei ga. Nahanahd po tinhande eiimboja
garehe nehé. A'ero po ti ga ga jukai nehé, ei ga ojohupe.
2 A'ero ga ga pokwarukari ga rerohouka ga mo'amuka governador'ga rovai pyteri pe
Pilatos'ga rovai pyteri pe.

Judasva'ea ojijuka
(Atos 1.16-19)

3 Judasva'ea gwendu ga erame tomano ti Jesus'ga javo. Ahe ko opyhyguka Jesus'ga
ga pe. Henduvame ganhi'iga ahe ei oyvyteri pe: “Mbaria po ji ga pyhygukaruhui!” ei
ahe. A'learehe ojapyakavo aherekoveveuhuia'ero herohoa'java trintaitambere'ia prata
apopyra ikwava'éhara'ga nduvihava'ga pe xava'eve'ga pe no. 4 Ga pe ahe ei:

—Ako te'varuhu ji Jesus'ga pyhyguka pe me o0ji'i. A'ereki ga oko katu. Omano po ti ga
jite'varuhua rehe nehé, ei ahe.

Kiro ga ei:

—Ndorokoi ore hehe. Ndehe ti eko hehe! ei ga Judasva'ea pe.



Mateus 27:5 84 Mateus 27:18

5 A'ero Judasva'ea imomboriitambere'ia prata apopyra yvyvo gajatykahavuhua pype
ogwovo ojijugwa onhimbohaekovo ojurimo ojijukavo.

6 Tkwava'éhara'ga nduvihava'ga opyhy itambere'ia. A'ero ga ei ojohupe:

—Mara po ti nhande herekoi naerti? Timondo nhande a'ea Judas'ga pe ikwehe'i
topyhyguka ti ga Jesus'ga nhande ve javo. A'ereki nhande tijuka Jesus'ga, xa'e nhande
ikwehe'l. Nurd ti kiro timbojihe'aryme ti a'ea ojipea pyvo itambere'ia pyvd nhan-
dere'yja'ga remimbuhutehea pyvo - kia ga ombuhumbuhu Tupana'ga pe toapo katu
ti ga Tupana'ga ronga nhandejatykahavuhua javo. A'ereki nanongara imbojihe'ara
Moisésva'ea ndopotari ymyahti ikwatijarame, ei ga ojohupe.

7 A'ero ga nhomonhi'inhi'igi kohoa tipyhy a'ea pyvd javo. A'ea ga imondoi a'ero
ipyhyga kohoa hyrua apohara'ga hugwi - kiroki ga oapo tujuga hyruro. Opyhy ga kohoa
gandyvyagwama rupiara toroty ti judeus'gariiive'sa pevo neh€ javo. 8 Nurd akoja pe
kohoa pe judeus'ga ei jipi Aherekoa gwyra.

9Naha ga ipyhygi kohoa. Naha hekoi Tupana'ga nhi'ipo'ruavo ymyahtiva'ea po'ruavo.
A'ereki ymyahii Tupana'ga nhi'iga mombe'uharava'ea Jeremiasva'ea a'ea mombe'u
Tupana'ga nhi'iga mombe'gwovo. Ymyaht ahe ei hako:

“Ga ipyhygi trinta itambere'ia prata apopyra.

‘Momi ga rehe itambere'ia,” ei Israelva'ea rakykwepohara'ga.

10 A'ea ga ipyhygi imondovo ipyhyga kohoa hyrua apohara'ga hugwi
- kiroki ga oapo tujuga hyruro.

Nahda Tupana'ga eiji ve nahanaha ti eko javo,” ei Jeremiasva'ea hako.

Jesus'ga oko Pilatosva'ea rovai pyteri pe
(Marcos 15.1-5; Lucas 23.1-5; Jodo 18.28-38)

11 Kiro ga Jesus'ga mo'amukari governador'ga rovai pyteri pe Pilatos'ga rovai pyteri
pe. A'ero Pilatos'ga ei Jesus'ga pe:

—Mardai nde? Ndehe ko judeus'ga nduvihavuhuhetero? ei ga.

A'ero Jesus'ga ei ga pe:

—Ndehe ko ere poha, ei Jesus'ga.

12 Tkwava'éhara'ga nduvihava'ga omboja Jesus'ga rehe xava'eve'a pavéi. Ga
ega'erame na Jesus'ga pe ga nonhi'igi ga pe onhi'ipotare'yma gwaramo ga pe. 13 A'ero
Pilatos'ga ei Jesus'ga pe:

—Mardi nde? Nerehenduvi nde ga ega'erame nde ve naerii? Nerenhi'igi po ti nde
imombe'ukatuavo ji ve nehé&? Mardi nde? ei ga.

14 Jesus'ga nde'i'i'i onhi'ipotare'yma ga'eagwera rehe ojive. A'ero Pilatos'ga nhi-
momby'ahetei ga rehe.

Pilatosva'ea ojukauka Jesus'ga
(Marcos 15.6-15; Lucas 23.13-25; Jodo 18.38b-19.16)

15 Toryva rupi nanani Pdscoa rupi nanani Pilatos'ga ombopiro'y cadeiapypeve'ga
mohemuka - kiroki ga pe judeus'ga e'i. 16 Cadeia pype Barrabds'ga rekoi kiro. Judeus'ga
nhaporemo ga kwaha hete.

17 Kiro he'yjuhuheteve'ga nduri Pilatos'ga pyri onhimongyavo. Ga jatykarame Pi-
latos'ga ei ga pe:

—Ma'ga po ti ji amohemuka pe me toryva rupi? Mara'ngu po Barrabas'ga pe pe javo?
Ojipe'gaJesus'ga - kiroki ga pe ga ei: Cristo Tupana'ga remimbuhurukara - marangu po
ga pe pejavo?

18 A'ea ga ei ga pe. A'ereki ga okwaha gapy'a. Ga ei oyvyteri pe: “Ikwava'@hara'ga
nduvihava'ga xava'eve'ga pavéi onhimyro Jesus'ga rehe. Nurd ga ga rerurukari ji pyri
te'i ti ga ga pe javo,” ei ga oyvyteri pe.

19Juizes'ga apykava rehe Pilatos'ga apygame ta'e ti kiro gareaporogita pe javo, kiro
garembirekohé&a imondoi onhi'iga ga pe javo:

—Akoja'ga oko katu Jesus'ga. Terekote'varuhui ti ga pe a'ero. A'ereki ji aayvahi
te'varuhu ga rehe ypytunimo. Omyi jipy'a kiro.

A'ea héa ei imondovo onhi'iga Pilatos'ga pe.

20 Tkwava'éhara'ga nduvihava'ga xava'eve'8a pavéi ombo'e he'yive'ga ite'varuhua
rehe. E'i ga:

—Pe'jiti Pilatos'ga pe tomohemuka ti ga Barrabds'ga, ei ga ga pe. Pe'jiti ga pe tojukauka
ti ga Jesus'ga.

A'ea ga ei ga pe te'i ti ga embovyruka ti Jesus'ga yva rehe javo. Naha ga nhimbopog-
weukari pevove'ga pe.

21Kiro Pilatos'ga ei pevove'ga pe:

—Mardve'ga po ti ji amohemuka pe me? ei ga ga pe.

A'ero ga eiga pe:

—Barrabas'ga ti tohé.

22 pPilatos'ga ei:

—Oro ga - kiroki ga pe ga ei: Cristo Tupana'ga remimbuhurukara - mara po ti ji ga
rerekoi naert Jesus'ga?

Ga nhaporemo ga ei:

—Embovyruka ga!

A'ea ga ei tomano ti Jesus'ga yva rehe javo.

23 A'ero Pilatos'ga ei:

—Maranameuhil naerii? Gara garekote'varuhua naerii? ei ga ga pe.

Emo koji'i ga hapukapukajahivi.

—Embovyruka ga! ei ga ohapukaita.

24 Gapopoakara repiagame Pilatos'ga nde'ia’javi ga pe. A'ereki ga e'i oyvyteri pe:
“Nambegwei po ti ga tavukari ga rehe neh&” A'ero ga herurukari yhya ojipogweita
ipyvo ga hepiagame. Ojipogwei ga ndojari tuhé po tiji rehe Jesus'ga manoa javo.

—Oko katu ga, ei Pilatos'ga ga pe. Ji riii ti ajukauka ga, ei ga ojipogweita. Po pe
gamanoa pota, pehe ti pereko ga a'ero, ei Pilatos'ga.

25 A'ero ga epavi:

—Toja ti ore rehe gamanoa a'ero neh& nhanderakykwepohara'ga ndehe nehé no, ei
ga.
26 A'ero Pilatos'ga Barrabas'ga mohemukari cadeia hugwi okovo ganhi'iga rupi. Onu-
panupduka ga Jesus'ga ipira apopyra pyvo ga mondohondohoguka. A'ero ga Jesus'ga
mondoukari soldados'ga pe tombovyruka ti ga ga jukavo javo.

Soldadosva'ea gwerekomemua Jesus'ga
(Marcos 15.16-20; Jodio 19.2-3)

27 A'ero Pilatos'gapavéive'sa soldados'8a Jesus'ga rerohoi garonga pype gover-
nador'ga ronga ruvihava pype. Soldados'S8a nhaporemo ga jatykai Jesus'ga pyri.
28 Gapira ga hekyi imongiuka ga pe tapy'ynhapigwagahiva ipukuhuva'ea aheruvi-
hava'ga pira'java'ea. 29 Ga opyhy yhypoa hatiuhiiva'ea. A'ea ga ipovapovani japovo
onhatimagatuva'ea akanitara inoga Jesus'ga akaga rehe aga ko huvihava'ga akanitara
javo tehe jupe. Yvyra ga imondoi gapo pe gajohukoty rii ga ko huvihava javo.
Gwenypy'amo garovai pyteri pe ga e'i tehe Jesus'ga pe ga rerekomemuamo ga jaita. Ga
e'l:

—Judeus'ga nduvihavuhuhetero ko nde! Ejoryjory ti! ei ga ga pe.

30 Ga rehe ga nyvuni. Ipyhyga yvyra ga hugwi ga ga'akaga nupai. 3! Ga
rerekomemuaré ga hekyi tapy'ynhapigwagahiva ga hugwi imongiukara'java gapira
tuhé ga pe.

Kiro ga ga rerohoi timbovyruka ti ga yva rehe javo.

Okutu ahe Jesus'ga yva rehe ga mbovya
(Marcos 15.21-32; Lucas 23.26-43; Jodio 19.17-27)

32 Jesus'ga rerohorame ga Simdo'ga rovati cidadepeve'ga Cirenepeve'ga. A'ero ga
herohoukarahai ga pe yva Jesus'ga jukahava rupiara.

33 A'ero ga Jesus'ga rerohoi yvytyri pe Golgota pe ga rerogwovo i'arimo. Xa'e nhande
Golgotape Aheapindava. 34Kiro gaimondoi ikotimbyra Jesus'ga pe. Ikotimbyra ko vinho
tyarovahiva'ea pavéi. Otyku ga hepiaga. A'ero ga ndo'ui. 35 Kiro ga ga kutugi yva rehe
ga mbovya hehe.

Kiré ga Jesus'ga pira ma'ema'éi ojive. Ojohupe ga ei: “Manamo nhande tipojyka
Jesus'ga pira?” Tikwaha javo ga imombomombori ita'javuhuva'ea dados'java'ea. Naha
ga ima'ema'éi gapira ojive. Naha hekoi Tupana'ga nhi'ipo'ruavo ymyahiiva'ea po'ruavo.
A'ereki ymyahi Tupana'ga nhi'iga mombe'uharava'ea a'ea mombe'u. Imombe'gwovo
ahe e'i hako:

“Oma'é ga jipira ojohupe.
Ojipearehei'arimova'ea rehe ga imombori ita'java'ea
a'ea ko jiapoa javo jipira pe,” ei ahe hako.

36 Pevo Jesus'ga pyri soldados'ga apygi ga repiaga tohekyjyme ti ga ga yva hugwi
javo. 37 Yva rehe ga imondoi ikwatijaripyra Jesus'ga akaga arimo. Ikwatijaripyra ko
imbojahava Jesus'ga rehe nura ore ga jukai javo. E'i:

—Agwa'ga ko Jesus'ga judeus'ga nduvihavuhuhete'ga.

A'eai'ei.

38 Ga mokonhava'ea mbovyri yva rehe pevo no. Ga ojipeva'ea mbovyri Jesus'ga pyri
gajohukoty rii. Ga ojipeva'ea mbovyri Jesus'ga pyri gajohukoty. Ahe memei ko governo
movahiva'ea.

39Kiroki ga okwa Jesus'ga pyvo - ga Jesus'garerekomemui. Ombovava ga oakaga naha
ga mbotegweteavo. Ga pe ga ei:

40 _FEre'ende: “Tamonduru ti Tupana'ga ruhava aeré japokatua'java mokdi rupi jikira
rupi nehé” A'ea nde ei. Po nde rekoi Tupana'ga ra'yramo, a'ero ti ejy yva hugwi
tajijukayme ti ga javo, ei ga Jesus'ga pe.

41 Na jitehe ikwava'éhara'ga nduvihava'ga judeus'ga mbo'ehara'ga pavéi xava'eve'ga
pavéino. Ga rerekomemuamo ga ei:

42 _Jesus'ga opoko ojipe'ga tomanoyme ti ga javo, ei ga. Tegwete gajipokohava
tomanoyme ti ga. Po ga rekoi nhanderuvihavuhuhetero tuhé israelitas'ga nduvi-
havuhuhetero tuhé, a'ero po ti ga tojy yva hugwi. A'ero po ti nhande ga reroviari nehé,
ei ga Jesus'ga rerekomemuamo. 43 Ojiko ga Tupana'ga rehe ji ko Tupana'ga ra'yramo
javo, ei ga. Mara'ngu po ti Tupana'ga ga pokopota tomanoyme ti ga javo? ei ga Jesus'ga
rerekomemuamo.

44 A'ea jitehe ahe ei no governo movahiva'ea ganemimbovyva'ea Jesus'ga
mbotegweteavo.

Jesus'ga omano
(Marcos 15.33-41; Lucas 23.44-49; Jodo 19.28-30)

45 Ahaji katu kwara igwehetei reki ipyryrymame. Ypytunahimba hete yvya koty
nhaporemo. Ka'aru gweri as trés horas kwara imbokojahua'javi. 46 Nanime Jesus'ga
onhi'iga mondoahyahivi Tupana'ga pe.

—Eli, Elj, lema sabactani? ei ga Tupana'ga pe.

A'ea ko: “Tupana, Tupana, ajiko hete ji nde rehe. Maraname nde pohiri ji hugwi?”

47Jararamo pevove'ga ga renduvi novia. A'ero ga ei:

—Agwa'ga onhi'iga mondo Eliasva'ea pe tuhu ti ga ji pokoga javo, ei ga.

48 Nanime gapyteripeve'ga nhani ipyhyga jyruhuva'ea imondeva vinho pype ta-
jahiva'ea pype imoakymbava. Yvyra rehe ga ipimombygi jyruhuva'ea imondovo
Jesus'ga pe topyte ti ga javo.

49Jara'ga ki a'e te e'i:

—Teremondoi na'é. Tihepia ti Eliasva'ea Jesus'ga mbojyvi nehé, ei ga.

50 Ohapukajahiva'’javame Jesus'ga pytupavamo omanomo.

51Nanime gajatykahavuhua pype tapy'ynhapira hovapiahava itararagi mbytera rupi
yvatea hugwi ua yvyvo. Yvya igwygwymi. Ita i'gwy'gwyri. 52 Ahemanoa ryvya jipe'ai.
Gaha - kiroki ga ojiko Tupana'ga rehe aeré omanomo - ga okwerava'ja omanoa hugwi.
530ho ga gwyvya hugwi. Aeré Jesus'ga kwerava'javiré omanoa hugwi ga oho Jerusalém
me ojipiuka he'yjuhuve'ga pe.

54 Soldados'ga nduvihava'ga gapavéive'sa pavéi - kiroki ga gwepia katu Jesus'ga
tohekyjymetigaJesus'gayva hugwijavo - gaha gwepia yvya gwygwyma Jesus'ga manoa
reheve. Hepiapavame ga kyhyjihetei. A'ero ga ei:

—Agwava'ea ko Tupana'ga ra'yrava'ea tuhé! ei ga.

55 Kunhangwera'ga o0'd irupe Jesus'ga hugwi okovo hepiaga he'yive'ga - kiroki ga
ojikoty'a Jesus'ga pavéi. Oho ga Jesus'ga rupi Galiléiapeve'sa gwyra hugwi ga pokoga
jipi. 56 Ojipehé&a ko Maria Madalenahéa. Ojipeh&a ko Mariahé&a - kiroki héa Tiago'ga yhéa
José'ga yhéareheve jitehe. Ojipeh&a ko Zebedeu'ga rembirekohé&a. Ojipe'ga ami pevo no
kunhangwera'ga.

Ono ahe Jesus'ga ra'oa ita kwaruhua pype
(Marcos 15.42-47; Lucas 23.50-56; Jodo 19.38-42)

57Kwara hogwerirame imbateve'ga hoi. Ga ko José'ga cidadepeve'ga Arimatéiapeve'ga.
Ga oko Jesus'ga remimbo'eharamo no. 38 Kiro ga hoi Pilatos'ga ronga pe ovahema javo
ga pe:

—Taroho ti Jesusva'ea ra'oa, ei ga Pilatos'ga pe.

—Kwa, ei Pilatos'ga.

Osoldados'ga pe ga ei a'ero:

—Togweroho ti José'ga Jesusva'ea ra'oa, ei ga ga pe.

59 A'ero José'ga hoi ua Jesus'ga pyri. Yva hugwi Jesus'ga ra'oa mbojyvame José'ga
gara'oa uvani tapy'ynhapirapyryva pyvd linho apopyra pyvd ndiky'aiva'ea pyvo.
60 A'ero ga gara'oa rerohoi inoga itaruvihavuhua kwaruhua pype ipyahuva'ea pype.
José'ga ombogwambogwajukaripe itaruvihavuhua japovouka ikwaruhua imohinuka.
“Aeré ji manorame po ti ga jira'oa mondoi inoga ipype,” ei ga japoukarame. Jesus'ga
ra'oa nogame ipype José'ga itauhua moanhani imohina ikwaruhua hovapytyma. A'ero
ga hoi jugwi ogwovo.

61 Maria Madalenah&a oapy pevo Jesus'ga ryvya rovai pyteri pe Mariah€&a pavéi.

Gwepia katu ahe Jesus'ga ryvya

62 A'ea ko sexta-feira mbatera mboavujikwehava. Ko'emame ikwava'€hara'ga nduvi-
hava'ga nduri Pilatos'ga pyri fariseus'ga pavéi. 63 Kiro ga ei Pilatos'ga pe gwuvihava'ga
pe.

—Orokwahava'ja ore akojava'ea nhi'iga imoandyandyiharava'ea nhi'iga, ei ga Je-
sus'ga mombe'gwovo tehe. Ahe e'l omanoe'ymame: “Mokadi jikiriré po ti ji kwerava'javi
nhimanoa hugwi nehé&” A'ea ahe ei. %4 Nurd ti ere esoldados'ga pe: “Pehepia katu
ti aheryvya kiro pekira rupi no.” A'ea ti ere ga pe tuhuryme ti aheremimbo'ehara'ga
ypytunimo ahera'oa mima aheryvya hugwi neh& Po ti ga ahera'oa mimi, a'ero po
ti ga el gwe'yja'ga pe nehé: “Okwerava'‘ja Jesus'ga omanoa hugwi.” A'ea po ti ga ei
o'mbero nehé, ei ga Pilatos'ga pe. Po ti ga ei a'ea ahera'oa mimiré, a'ero po ti ga koji'i
ojipe'ga moandyandyi nehé. A'ereki ga ga moandyandyi jipe ikwehe o'erame: “Jesus'ga

pe Tupana'ga e'i eko ti ganduvihavuhuhetero javo,” ei ikwava'éhara'ga nduvihava'ga
Pilatos'ga pe fariseus'ga pavéi.

65 A'ero Pilatos'ga ei ga pe:

—Peroho ti soldados'ga a'ero. Pekwaha ti hepiakatuuka ga pe aheryvya, ei Pilatos'ga
ga pe.

66 A'ero ga hoi imondovo inimboa tujuga apopyra pyvo ikwaruhua rembeyvyra rehe
inoga imbogwava itauhua rehe hovapytymbava rehe inoga hehe no jukwaha a'ero ga
a'ea avykyrame javo. Ga soldados'ga mo'ami ipyri no tohepia katu ti ga aheryvya javo.

28
Jesus'ga okwera omanoa hugwi
(Marcos 16.1-8; Lucas 24.1-12; Jodo 20.1-10)

1Judeus'ga poravykye'yma py'rovo sdbado py'rovo iko'¢ gweri domingo. A'ea rupi
Maria Madalenahéa ruri Mariahé&a pavéi tihepia ti Jesusva'ea ryvya javo.

2 Kotihi yvya igwygwyhetei. A'ereki Tupana'gapyrive'ga ojy yvaga hugwi ovahema
yvya Koty Jesus'ga ryvya pyri. Itauhua ga imoanhani ikwaruhua hugwi oapyga hehe.
3Ga hendy'jandy'ja hete overava ja. Ga'apoa tapy'ynhapira itiguhti hete tuhé!

4 Soldados'ga hyhyihetei okyhyjiavo gwaramo ga hugwi. Omanove'ga ja ga ndekoi
a'ero omynha'jave'yma omanoteheavo.

5Tupana'gapyrive'ga ei kunhangwera'ga pe:

—Pehe ti tapekyhyji. Peheka pe Jesus'ga ganemimbovyve'ga, ei ga. 6 Nduvi Jesus'ga
avo onongavagwera pype okwerava gwaramo! Ymya ga ei pe me: “Nhimanoré po ti ji
kwerava'javi nehé,” ei ga. Na tuh&. Ovy ga okwerava'java. Pejo ti hepiaga ganongav-
agwera pepojykaharete'ga nongavagwera, ei Tupana'gapyrive'ga kunhangwera'ga pe.
7 A'ero kotihiti peho imombe'gwovo garemimbo'ehara'ga pe. Pe'jiti ga pe: “Okwerava'ja
Jesus'ga omanoa hugwi. Pehendu ti! Oho na'é ti ga Galiléiapeve'ga gwyri pe pe nenonde
nehé. Pevo po ti pe ga repiagi nehé.” A'ea ti pe'ji §a pe, ei Tupana'gapyrive'ga. A'ea ko ji
amombe'u pe me, ei ga kunhangwera'ga pe.

8 Kotihi ga hoi a'ero Jesus'ga ryvyagwera hugwi ogwovo. Okyhyji ga novia. A'ereki
ga hory hete Jesus'ga kwerava kwahava. A'ero ga nhani ogwovo timombe'u ti Jesus'ga
kwerava garemimbo'ehara'ga pe javo.

9Nanime Jesus'ga jipiukari ga pe ga novatiamo.

—Pejoryjory ti! ei ga ga pe.

Jesus'ga pyri ga nduri gapya pyhyga onhinoga naha ga mboheteavo.

10 A'ero Jesus'ga ei ga pe:

—Tapekyhyji ti. Peho ti imombe'gwovo nhiirti'ga pe nhiremimbo'ehara'ga pe. Pe'ji ti
gapetohotiga Galiléiapeve'ga gwyripe ji repiaga pevo nehé, ei Jesus'ga kunhangwera'ga
pe.

Soldadosva'ea remimombe'ua

11 Kunhangwera'ga horame soldados'ga - kiroki ga gwepia katu Jesus'ga ryvya -
jararamo ga oho cidade pe. Ikwava'éhara'ga nduvihava'ga pyri ga hoi imombe'upava
Jesus'ga ryvya pe'ahava.

12 A'ero ikwava'éhara'ga nduvihava'ga jatykai xava'eve'ga pavéi onhi'inhi'iga ojohupe.

—Mara pendeaporogita? ei ga ojohupe.

—Naha po ti nhande ga nderekoi a'ero nehé, ei ga.

A'ero ga imondoi itambere'ia he'yjuhuva'ea soldados'ga pe pe'mbe ti ojipe'ga pe javo.
13Soldados'ga pe ga ei:

—Oromondo ore itambere'ia pe me ko. Nurd ti pe'ji imombe'gwovo ojipe'ga pe
pe'mbero. Pe'ji ti: “Ndorohepiakatui reki ore Jesusva'ea ryvya ypytunimo orokia.
A'ero Jesusva'ea remimbo'ehara'ga nduri ahera'oa mima.” A'ea ti pe'ji pe'mbero.

14 Po ti Pilatos'ga henduvi ikwahava pekira nehé€, a'ero po ti ore ga ma'ngoma'ngogi
tonhimonha'ngayme ti ga peporavykykatue'yma rehe nehé, ei ga soldados'ga pe ga
mbo'eavo mbehea rehe.

15 A'ero soldados'ga ipyhygi itambere'ia okovo ikwava'€hara'sa nhi'iga rupi
xava'eve'ga nhi'iga rupi no mbehea mombe'gwovo. A'ero ga'mbea judeus'ga heroviari
imombe'gwombe'gwovo ojohupe jipi.

—Jesusva'ea remimbo'ehara'ga omi ahera'oa aheryvya hugwi soldados'ga kirame
ypytunimo, ei ga.

Jesus'ga ojipiuka gwemimbo'eharava’ea pe
(Marcos 16.14-18; Lucas 24.36-49; Jodio 20.19-23; Atos 1.6-8)

16 Aeré Jesus'ga remimbo'ehara'ga onzeve'ga hoi Galiléiapeve'ga gwyri pe. Pevo ga hoi
yvytyripe. A'erekiJesus'ga omombe'ujipe ga pe pevotipehojavo. A'ero gahoiovahema.
17 Ga repiagame pevo ga ga mbohetei. Ojipe'8a ndogweroviari. “Mara'ngu po Jesus'ga
tuhé&?” ei ga oyvyteri pe. 18 A'ero Jesus'ga ruri ga pyri katu javo ga pe:

—Tupana'ga e'i ji ve: “Eko ti yvyakotyve'ga nduvihavuhuhetero yvagipeve'ga nduvi-
havuhuhetero no. Ndepopoaka hete nde ga hohe pa,” ei Tupana'ga ji ve, ei Jesus'ga.

19 —_Nura ji ei pe me: Peho ti yvyakotyve'gsa gwyripeve'ga pyri nhaporemo ga
mbo'eavo toko ti ga Jesus'ga remimbo'eharamo javo, ei Jesus'ga. Pemobatiza ti ga.
Ga mobatizarame ti pe'ji ga pe: “Kiro pe penhimboukwaha Tupana'gareheva'ero
penduvete'gareheva'ero. Kiro pe penhimboukwaha Tupana'ga ra'yra'gareheva'ero
Jesus'gareheva'ero. Kiro pe penhimboukwaha Tupana'ga ra'uvapyryvareheva'ero.”
A'ea ti pe'ji ga pe ga mobatizarame, ei Jesus'ga ga pe. 20 Pembo'e ti ga nhiremimbo'ea
rehe nhaporemo tohendu katu ti ga javo - akoja rehe ji pe mbo'ei. Pehendu katu ti! ei
ga. Nane'ymi po tiji rekoi pe pyri mbapava rurame nehé no, ei Jesus'ga ga pe.

MARCOSVA'EA OMOMBE'U JESUS CRISTO'GA
O Evangelho de Marcos

1Nahanypy koi Jesus Cristo'ga mombe'upyryva Tupana'ga ra'yra'ga mombe'upyryva.
Gaha ko Tupana'ga ombuhuruka yvya koty nhande pyri ikwehe. Igwete Tupana'ga ga
mongoi nhanderekote'varuhua momboharamo ikwehe.

Jodo Batistava'ea uhu Jesus'ga renonde
(Mateus 3.1-12; Lucas 3.1-18; Jodo 1.19-28)

2 Jesus'ga rura renonde Jodo Batistava'ea rekoi ikwehe. Aea
mombe'unhogwenondeavo Isaiasva'ea ikwatijari inoga ymyaht hako. Ahe omombe'u
Tupana'ga nhi'iga hako. Nahd Tupana'ga ei gwa'yra'ga pe:

“Nde renonde tiji ojipe'ga mondoi imombe'uuka ga pe nhinhi'iga nehé
tomboavujikwe pa ti ga nde ve nehé,” ei Tupana'ga gwa'yra'ga pe hako.
A'ea Isaiasva'ea okwatija imombe'gwovo Tupana'ga nhi'iga hako. 3 Igwete Isaiasva'ea
ikwatijara‘javi inoga hako. Ahe omombe'ua’ja Tupana'ga ra'yra'ga renondeva'ea.
“Hahyahi po ti ganhi'iga
ga erame ga mbo'eavo ongae'yi me nehé,” ei Isaiasva'ea ikwatija.
“E'i po ti ga:
‘Pemboavujikwe ti pehea huvihava'ga pe
tuhu ti ga nhande pyri javo.
Pembohupi katu ti pehea ga pe,’ e po ti ga nehé&,” ei ahe hako.
Tupana'ga ra'yra'ga renondeva'ea e'i nhandepojykaharete'ga ruragwama pe tonhim-
boavujikwe ti ga garura renonde javo. A'ea pe ahe ei togwerojijyi ti §a gweaporogita
a'earenonde javo.

46 Na tuhé reki. Jesus'ga rura renonde Jodo Batistava'ea rekoi ikwehe. Igwete ahe
ei javo ga pe ongae'yi me. Yuranuhtia'javuhuva'ea rava camelo rava ahe oapo opiramo.
Ipira ahe oapo oku'ayviramo. O'u ahe tukura hehira reheve. Igwete ahe ei ga pe:

—Perojijyjijyi ti pejeaporogita pejipohia pejikote'varuhua hugwi Tupana'ga remi-
arde'yma hugwi, ei ahe. Peko ti Tupana'ga remimbotarimova'ea rehe. A'ero po ti ji pe
mobatizai nehé, ei ahe. Igwete po ti Tupana'ga imombohetei pendekote'varuhua pe
hugwi nehé, ei Jodo Batistava'ea.

Igwete ga hopavi ojigwyra hugwi Judéia hugwi ahenhi'iga renduva. Cidade de
Jerusalém hugwi ga hopavi ahe pyri. Igwete ga imohemi okote'varuhua Tupana'ga pe
ojipe'ga ndovaki toropohi ti jugwi javo. A'ero Jodo Batistava'ea ga mobatizai rio Jordao
pype. 7Igwete ahe ei ga pe jipi:

—Jihoheheteve'ga po ti uhu huvihavuhuhetero. Ji ki a'e te ako tehe reki, ei ahe. 8]Ji
opomobatiza yhya pyvo kiro. Ga ki a'e te pe pojykauka Tupana'ga ra'uva pe, ei Jodo
Batistava'ea ga pe.

Ahe omobatiza Jesus'ga
(Mateus 3.13-17; Lucas 3.21-22)

9 A'ea rupi Jesus'ga ruri Galiléiapeve'ga gwyra hugwi cidade de Nazaré hugwi. Igwete
Jodo Batistava'ea ga mobatizairio Jordao pype. 100hemame yhya hugwi Jesus'ga hepiagi
yvaga jipe'a. Igwete ga hepiagi Tupana'ga ra'uva ijyva yvaga hugwi. A'ereki inambua ja
ojy Jesus'ga rehe o'a. 11 Igwete Tupana'ga onhi'iga mbuhuri yvaga hugwi.

—Nde ko jira'yra nhiremia'nguhetea, ei Tupana'ga ga pe. Anhimohé hete ji nde rehe,
ei ga Jesus'ga pe.



MARCOS 1:12 91 MARCOS 1:28

Satands'ga omongo te'varuhu pota Jesus'ga
(Mateus 4.1-11; Lucas 4.1-13)

12 Jgewete Tupana'ga ra'uva Jesus'ga rerohoi ongae'yi me. 13 Quarenta ga Kkiri pevo.
A'ea rupi Satands'ga - ga ko anhaga ruvihavuhu'ga Tupana'ga ar6e'{ve'ga - a'ea rupi ga
rekoiJesus'ga pavéi ga mongote'varuhupota novia. Mbatera onhardva'ea pevo u. Igwete
yvagipeve'ga Tupana'gapyrive'ga Jesus'ga pokopokogi imondovo mbatera ga pe.

Jesus'ga ombuhuruka pira mboaharava'ea ojiheva'ero
(Mateus 4.12-22; Lucas 4.14-15; 5.1-11)

14 Ga Jodo Batistava'ea mongiré cadeia pype Jesus'ga hoi Galiléiapeve'sa gwyri pe.
Igwete ga imombe'ui ga pe pyryva'ea Tupana'ga remimombe'ua. 15 Igwete Jesus'ga ei
ga pe:

—Kirogwe Tupana'ga ei pe me toko ti ga jireheva'ero javo, ei Jesus'ga. Pepohi ti pe-
jikote'varuhua hugwiimombiga, ei ga ga pe. Perovia ti pyryva'ea Tupana'ga mombe'ua
pejikovo garemimbotarimova'ea rehe. A'ero po ti ga rekoi penduvihavuhuhetero pe
mongovo onhi'iga rupi nehé, ei Jesus'ga ga pe.

16 Aeré Jesus'ga hoi ypiahua rembeyvyri Galiléiapeve'ga gwyri pe. Igwete ga Simdo'ga
repiagi gareki'yra'ga no André'ga. Pira mboahava ga omombo ypiahua pype. A'ereki ga
pira mboaharamo. 17 Igwete Jesus'ga ei ga pe:

—Pejijojirupi nhiremimbo'eharamo, ei ga ga pe. A'ero po ti pe ji mombe'ui ojipe'ga pe
nehé no, ei Jesus'ga. Pira pe peru kirogwe jipi. Ji pe mbo'erame po ti pe ojipe'ga nderuri
ji pyrinehé toko ti ga Jesus'ga nhi'iga rupi javo nehé, ei Jesus'ga ga pe.

18 Nambegwei Simdo'sa hejari pira mboahava a'ero Jesus'ga rupi ogwovo
garemimbo'eharamo okovo.

19 Hehemo Jesus'ga hoi ga ndepiaga Zebedeu'ga ra'yra'ga Tiagova'ea Jodo'ga no.
Ombojoapyapy ko ga pira mboahava oyhara pype. 20 Ga ndepiagame Jesus'ga onhi'iga
mondoi ga pe.

—Pejijo ji rupi nhiremimbo'eharamo, ei ga ga pe.

[gwete ga uva'ga rejari yhara pype oporavykyhara'ga ndeheve Jesus'ga rupi ogwovo
gareheva'ero.

Jesus'ga ombojipe'a anhaga ahe hugwi
(Lucas 4.31-37)

21 Jgwete Jesus'ga hoi cidade de Cafarnaum me. Judeus'ga poravykye'yma rupi
sdbado rupi Jesus'ga hoi judeus'ga mbo'eavo Tupana'ga nhi'iga rehe gajatykahava pype.
22 Jgwete ga nhimomby'ai ombo'ea repiaga upa. A'ereki judeus'ga mbo'ehara'ga atyvi
ga ga mbo'ei. Ga hete okwaha Tupana'ga nhi'iga oakagi pe.

23 Nanime ga ruri gajatykahava pype - kiroki ga anhaga opojyka ga. A'ea rembipo-
jykaro gwaramo ga onhi'iga mondo Jesus'ga pe.

24 _Jesus, maranuhiirame nde ore avykyuhui? ei ga. Ore mombapava nde ruri
naerii? ei ga. Orokwaha hete ndehe. Nde ko pyryheteva'ero ereko Tupana'ga
remimbuhurukaramo, ei ga Jesus'ga pe Nazarépeve'ga pe.

25 A'ero Jesus'ga nhi'igahyi jupe terenhi'igi javo.

—Ejipe'a ga hugwi, ei Jesus'ga jupe.

26 A'ero anhaga ga mogwygwymahyi ohapukaita ojipe'avo ga hugwi. Anhaga
jipe'arame ga hugwi ga pyryhetero a'ero. 27 Igwete pevove'ga nhimomby'apavi Jesus'ga
rehe upa. Igwete ga ei ojohupe:

—Maragatu? ei ga. Hajiheva'ea rehe ga nhande mbo'ei, ei ga. Okwaha hete ga okovo.
Ga erame anhaga vehevi gwendu katu ga, ei ga ojohupe.

28 Kotihi ga Jesus'ga mombe'umbe'ui ga pe nhaporemo ojigwyri pe Galiléia pe.

Jesus'ga omombi ahetetiriia
(Mateus 8.14-17; Lucas 4.38-41)

29 Igwete Jesus'ga hoi gajatykahava hugwi. Tiagova'ea oho ga ndupi no Jodo'ga pavéi.
Igwete ga jogwerohoi ojogwerovahema Simao'garonga pe. Pevo Simdo'ga ruvi André'ga
pavéi. 30 Kotihi ga héa mombe'ui Jesus'ga pe Simdo'ga rembirekohé&a yh&a. Onhino héa
upa. A'ereki o'a hete héa rehe. Igwete ga héa mombe'ui Jesus'ga pe. 31 Igwete ga hoi héa
popyhyga héa mbovya héa mopo'ama. Omombi pa ga karugwara héa hugwi. A'ero héa
hoi herua mbatera ga pe to'u ga javo.

32-33 Kwara hoa rupi cidadepeve'ga jogwerupavi onga pe Jesus'ga pyri. Gwerug-
weru ga ga pyri anhaga rembipojykahara'ga Diabo'gapyriva'ea rembipojykahara'ga.
Itetirfiave'ga ga gwerugweru pa ga noga Jesus'ga pyri no. 34 Igwete Jesus'ga imombigi
gatetirfia joparaparava ga hugwi. He'yjuhuva'ea anhaga ga imbojipe'ai ga hugwi.
Igwete ga nomonhi'igukari anhaga onhimombe'uukare'yma jupe. A'ereki a'ea okwaha
ga Tupana'ga remimbuhurukara'ga javo ga pe.

Jesus'ga omombe'u pyryva'ea ojipeva’ea pe
(Lucas 4.42-44)

35 Ko'egatue'yma rupi Jesus'ga vyri ogwovo. Ga tehe oho cidade hugwi. Pevo ga
nhi'inhi'igi Tupana'ga pe. 36 Aeré Simdao'ga hoi Jesus'ga reka onhipavéive'ga pavéi. 37 Ga
repiagame ga ei ga pe:

—Cidadepeve'ga nhaporemo nde reka okovo novia, ei ga.

38Igwete Jesus'ga ei ga pe:

—Akwaha hete ji novia, ei ga. Emo ojipe'ipe'i pe ira'agweva'e pe po ti nhande xaho
hamo. Tamombe'u ti Tupana'ga nhi'iga pevove'ga pe no, ei ga. A'ereki a'ea rehe ji ajo
yvya Koty, ei ga ga pe.

39 A'ero ga imbojoapiapi ogwovo cidades pe Galiléiapeve'ga gwyra rupiimombe'gwovo
gajatykahava pype. Igwete ga anhaga mbojipe'ape’ai ga hugwi imondovouka.

Jesus'ga omoka'é ahejagwa
(Mateus 8.1-4; Lucas 5.12-16)

40 Aer€ ga ruri Jesus'ga pyri ijaijauhuve'ga. Igwete ga renypy'andurugi Jesus'ga pyri
jihoheva'ero ji poko javo ga pe.

—Jesus, ei ga. Nde eremoka'é kwaha jijagwa ji hugwi. Po nde imoka'€potari, a'ero po ti
nde imoka'éi nehé, ei ga Jesus'ga pe.

4lTporia'i hete ga Jesus'ga pe. Nura Jesus'ga jipoapyhoi opokoga ga rehe.

—Apota ji, ei ga ga pe. Eka'é ga hugwi! ei ga a'ero jupe.

42 Kotihi gajagwa ika'embavi ga hugwi. 43-44Igwete Jesus'ga eahyi ga pe:

—Ehendu tuhé ti nhinhi'iga, ei ga. Teremombe'uuhui ti §a pe ndejagwa moka'éagwera.
Heregwovo kiro ejipiuka mbatera kwava'éhara'ga pe, ei Jesus'ga ga pe. Moisésva'ea e'i po
rimba'e: “Ika'érame pe hugwi ti pemondo mbatepyryva ikwava'€hara'ga pe tokwava'é ti
ga Tupana'ga pe a'ero nehé,” ei ahe, ei Jesus'ga ga pe. Enhi'ipo'ru ti ahe a'ero. Emondo ti
mbatera ikwava'éhara'ga pe tokwaha pa ti ga ndejagwa moka'€agwera, ei ga. Heregwovo
kiro a'ero, ei Jesus'ga ga pe.

45 Ohorame ga imombe'umbe'ui reki ojipe'ga pe Jesus'ga omoka'é jijagwa ji hugwi
javo. Nurd Jesus'ga ndohoa'javi cidades pe gandovaki. Ongae'yi me ga hoi okovo a'ero
tonhimono'ono'ogyme ga jirehe javo. Emo ga ohooho reki pevo ga pyri ocidades hugwi
nhaporemo.

2

Jesus'ga omopo'd nomyiva'ea
(Mateus 9.1-8; Lucas 5.17-26)

1 Aeré Jesus'ga jivyra'javi cidade de Cafarnaum me.

—Jesus'ga ko pevo u onga pe, el ga ga mombe'gwovo.

2 Igwete ga jatykai onhimongyavo ga pyri. Tegwete reki gandupava onga pype.
Tegwete ganduva jurukwara pyri no. A'ereki ga he'yjuhu hete ua ga pyri. Igwete
Jesus'ga imombe'umbe'ui Tupana'ga nhi'iga ga pe.

3 Igwete ga nomyive'ga reruri ga pyri novia. Quatro ko ga ojopokopokoga ga rehe
ga rerua. “ Tegwete reki garerohohava Jesus'ga ypyvo he'yjuhuve'ga mbytera rupi.
Nurd ga ga reruri ga rerojiupia onga arimo iperehuva'ea arimo ipe'ape'avo tujuga
apopyra Jesus'ga rehei katu. Ikwara rupi ga ga mbojyvi ga mbuhua Jesus'ga pyri a'ero
gakupeupava reheve. 5 Hepiagame gajikoga ojihe Jesus'ga ei nomyive'ga pe:

—Amombo ji nderekote'varuhua nde hugwi.

6 Gwino ga neni upa judeus'ga mbo'ehara'ga - kiroki ga ombo'embo'e ga Moisésva'ea
remimbo'eagwerarehe. Jesus'ganhi'igarenduvame ga ei oyvyteripe: 7“Maranuhiirame
ga euhui poa?” ei ga. “Onhimongouhu ga Tupana'ga’java'ero. A'ereki Tupana'ga jate
omombo aherekote'varuhua,” ei ga oyvyteri pe.

8 Kotihi Jesus'ga ikwahavi oyvyteri pe gandeaporogita. Igwete ga ei ga pe:

—Maranuhiirame pe ndeaporogitate'varuhuro pejijupa? eiga ga pe. 9 A'e ko ji ga pe ko:
“Amombo ji nderekote'varuhua nde hugwi.” Emo pe ndapehepiagi aherekote'varuhua
mombora. A'ero pe ndaperoviari jipopoakara, ei ga ga pe. Po ji ei ga pe: “Epo'a,
epyhy ejikupeupava herogwovo”, a'ero po ti pe ga repiagi herohorame nehé. A'ero po
ti pe jipopoakara heroviari nehé, ei ga ga pe. 19 Tupana'ga ji mbuhuruka yvya koty, ei
Jesus'ga. Gaha omomboruka ji ve aherekote'varuhua ahe hugwi, ei ga ga pe. Amopo'a
ti ji nomyive'ga kiro a'ero nehé tapekwaha ti jipopoakara neh&. A'ero po ti pe ei nehé:
“Tupana'ga ombuhuruka tuhé Jesus'ga avo yvya koty,” ei ga. Nura ji ei kiro ga pe, ei ga.

11 —Nde ve ji ei, ei Jesus'ga nomyive'ga pe. Epo'd. Epyhy ekupeupava herogwovo
enhonga pe, el Jesus'ga ga pe.

12 Gandovaki ga po'agatui a'ero ipyhyga okupeupava herokwava. Ga repiagame ga
nhimomby'apavi. Igwete ga ei:

—Pyry hete ko Tupana'ga. Pyry hete ko ga. Ymyagwera jate ko nhande ndihepiagan-
gavi nanongara, ei ga ojohupe.

Jesus'ga omongo Leviva'ea ojiheva'ero
(Mateus 9.9-13; Lucas 5.27-32)

13 Aeré Jesus'ga hoa'javi ypiahua rembeyvyri. A'ero he'yjuhuve'ga jatykai ogwovo
ga pyri. Igwete ga ga mbo'ei Tupana'ga nhi'iga rehe. 14 Hehemo ga hoi. Igwete ga
Levi'ga repiagi. Ga ko Alfeu'ga ra'yra'ga. Itambere'ia ryrua pype Levi'ga reni. A'ereki
ga omono'0 itambere'ia ipyhyga pevove'ga hugwi tamondo ti governo pe javo. Igwete
Jesus'ga ga repiagi javo ga pe.

—Herejo ji rupi nhiremimbo'eharamo, ei ga Levi'ga pe.

Igwete ga po'ami ogwovo Jesus'ga rupi garemimbo'eharamo.

15 Aeré Jesus'ga gwemimbo'ehara'ga nderohoi Levi'ga ronga pe. Igwete ga i'ui
he'yjuhuve'ga pavéi. Aereki he'yjuhu ga okovo Jesus'ga pyri jipi itambere'ia
mono'dhara'ga. Gaha oko ga pyri no - kiroki ga pe ojipe'ga e'i ite'varuhu ga javo. A'ereki
ga nohendukatupavi Moisésva'ea remimbo'eagwera jipi. 16 Igwete Jesus'ga i'ui ga pavéi.
A'ero judeus'ga mbo'ehara'ga nduri no. Ga ko fariseus'ga. Ga e'i tihendu katu pa
Moisésva'ea remimbo'eagwera javo novia. A'ero ga nduri Jesus'8a ndepiaga ga i'urame
jara'ga pavéi. Nurd ga ei Jesus'ga remimbo'ehara'ga pe:

—Maranuhiirame Jesus'ga jihe'aruhui itambere'ia mono'Ghara'ga ndehe
okote'varuhuve'ga ndehe no i'gwovo ga pavéi, ei ga Jesus'ga remimbo'ehara'ga pe.

17Henduvame ganhi'iga ojihe Jesus'ga ei javo ga pe:

—Tamombe'u katu ti pe me a'ero jijihe'ara nanongara'ga ndehe, ei ga. Ji ko ahepo-
hanohara'ga ja, ei ga. Kiroki ga e'i ojive: “Nanhitetiriii ji” - gah8 ahepohanohara'ga
ndopokogi ga pohanoge'yma. Kiroki ga e'l ojive: “Nhitetirﬁa ji” - gaha ahepo-
ndehe topohi ti ga okote'varuhua hugw1 javo, ei Jesus'ga ga pe. A'ereki a'ea rehe ji ajo
yvya koty tapoko ti ga javo - kiroki ga e'i ojive: “Ako te'varuhu ji. Mara po tiji ve a'ero
nehé?” ei ga. Ojipe'ga pyrirtiji ajo javo - kiroki ga e'i ojive: “Jipyry hete ji,” ei Jesus'ga.

Ndo'ui ahe mbatera xanhi't Tupana'ga pe javo
(Mateus 9.14-17; Lucas 5.33-39)

18 Aeré ojipe'ga nduri Jesus'ga pyri xa'e ti ga pe javo. A'ereki Jodo Batistava'ea
remimbo’ehara'ga, amoamome ga ei ojohupe: “Ti'uyme ti mbatera xanhi'inhiT Tu-
pana'ga pe javo,” ei ga. Fariseus'ga na jitehe amoamome ga ei xanhi'T Tupana'ga pe
i'ue'yma javo. Igwete ojipe'ga nduri Jesus'ga pyrijavo ga pe.

—Ndo'ui ko Jodo Batista'ga remimbo'ehara’ga xanhil Tupana'ga pe javo, ei
ga. Fariseus'8a nemimbo'ehara’ga na jitehe ndo'ui mbatera onhi'iga ga pe.
Neremimbo'ehara'ga ki a'e te 0'uo'u mbatera jipi, ei §a. Maraname nanuhi ga ndekoi
a'ero naeri jara'ga atyvi? ei ga Jesus'ga pe.

19Tgwete Jesus'ga ei ga pe:

—Nhiremimbo'ehara'ga ko ga javijitehe - kiroki ga oko h&arembirekoruama'ga pavéi, ei
ga. Gapaveéive'ga ko o'u tuh& mbatera gworygworyvamo ga pavéi okovo gwaramo, ei
ga ga pe. Nhiremimbo'ehara'ga na jitehe a'ero. 20 Ga ko o'u ji pavéi okovo gwaramo, ei
Jesus'ga ga pe. Aeré po ti okote'varuhuve'ga ji rerohoi ga hugwi nehé. A'ea rupi po ti ga
ndo'ui mbatera nehé no ovy'are'yma gwaramo, ei ga ga pe.

21Tgwete Jesus'ga eino:

—Tamombe'u ti pe me ojipea ojo'java'ea no. Po ahe oapokatua'ja pota
tapy'ynhapirymyana, nomondoi po ahe tapy'ynhapirapyahua ndotyryrygiva'ea
itararagagwera rehe imboja, ei ga. Kia pyvo imbojarame po jikyi ymyahtiva'ea hugwi
ityryrygame. A'ero po ijovaja'rokatui, ei Jesus'ga ga pe.

—Irfia tamombe'u pe me no, ei Jesus'ga. Vinho aporame ahe nonhagi hyruymyana
pype mbiara pirymyana pype tireko katu javo. A'ereki vinhopyahua omboty]uty]ul
ovuvua, ei ga. Inhagame mbiara pirymyana pype vmhopyahua vuvuvuvuri a'ero
imombuga ipira otururupava jugwi. Onhimomby hete a’ero. Ombote'varuhu mbiara
pira no, ei ga ga pe. Ipipyahua pype reki ahe onha vinhopyahua a'ero, ei ga ga pe.

Gwemimbo'ea pe Jesus'ga el a'ea. A'ereki garemimombe'ua ndojihe'ari
ganamonhava'ea remimombe'uagwera rehe.

Nahanahda ti ga toko sabado rupi, ei Jesus'ga
(Mateus 12.1-8; Lucas 6.1-5)

23 Aeré judeus'ga poravykye'yma rupi sabado rupi Jesus'ga hoi pea rupi ogwovo.
Igwete ga hoi kopytera rupi ogwovo. Ohorame garemimbo'ehara’ga ika'mbika'mbigi
trigo i'gwovo. 24 A'ero fariseus'ga ei Jesus'ga pe:

—Ehepia ga, ei ga. Moisésva'ea e'i ikwatija nhande ve hako: “Sdbado rupi nhande
ndiaporavykyi hamo,” ei ahe, ei ga. Maranuhtirame ga trigo ika'mbika'mbigi sdbado rupi
naerl Moisésva'ea remimbo'eagwera rendukatue'yma naerii? ei ga Jesus'ga pe.

25-26 Jgwete Jesus'ga ei ga pe:

—Tupana'ga rembikwatijarukara onhil pe me novia Daviva'ea mombe'gwovo, ei
ga. Ymyaht ko Daviva'ea hoi Tupana'ga ronga pype tenda pype hako. A'ea pype
ikwava'éhara'ga ono pdo imondovo Tupana'ga pe jipi, ei ga. Ikwava'éhara'ga jate po
o'u a'ea hamo. “Ojipe'ga po to'uyme hamo,” e'i ikwatijara novia Tupana'ga nhi'iga
mombe'gwovo, ei Jesus'ga. Igwete Daviva'ea hoi Tupana'ga ronga pype. Ahe ndogw-
erekoi mbatera ojive. Ahepavéiva'ea ndogwerekoi no. Nurd ty'ara ahe jukai, ei ga ga

pe. A'ero Abiatarva'ea ikwava'éhara'ga nduvihavuhuagwamava'ea ahe imondoi akoja
Daviva'ea pe to'u ti ga javo. Igwete Daviva'ea i'ui hako imondovo onhipavéiva'ea pe
hako, ei Jesus'ga ga pe. Tupana'ga nde'i reki Daviva'ea pe hako: “Pe napehendukatui
nhinhi'iga i'gwovo.” Ga nde'iahyi ahe ve, ei Jesus'ga. Oro pe, ei ga, maranuhtirame pe
euhui nhiremimbo'ehara'ga pe naera? ei ga fariseus'ga pe.

27Tgwete Jesus'ga ei ga pe no:

—Tupana'ga nde'i hako: “Kiro po ti ji yvyakotyve'ga apoi tokwaku ti ga sabado javo.”
A'ea gande'i, ei Jesus'ga. Naha ga ei reki hako: “Kiro po tiji sdbado apoi ga pe tipokapa pi
tigajavo,” eiga gape. 28 Tupana'gajimbuhuruka yvyakoty, ei ga. Nura jihia'e nahanaha
ti ga toko javo. Sdbado pe vehevi ji ei no naha ti ga toko a'ea rupi javo, ei Jesus'ga ga pe.

3

Iponhimamava'ea
(Mateus 12.9-14; Lucas 6.6-11)

1 Aer€ Jesus'ga hoa'javi gajatykahava pype. Pevo ga rekoi iponhimamave'ga. 2Igwete
fariseus'ga Jesus'ga repiahetei timbotegwete ga javo.

—Kiro sabado, ei ga ojohupe. Marangu po ti ga gapoa mbokatua'java nehé kiro
nhandeporavykye'yma rupi? ei ga. Gapoa mbokatua‘javame po ti nhande ei ga pe:
“Nerehendukatui nde Moisésva'ea remimbo'eagwera,” xa'e ti ga pe, ei ga ojohupe.

3Igwete Jesus'ga ei iponhimamave'ga pe:

—Epo'a ejoa gapytera rupi.

4Jara'ga pe Jesus'ga ei:

—Pe'ji ti ji ve. Mard po nhande rekoi nhandeporavykye'yma rupi hamo? Gara
Moisésva'ea ei nhandeporavykye'yma mombe'gwovo sabado mombe’gwovo po rimba'e
naerd? eiga. E'i po ahe naert: “Timbote'varuhu ti ojipe'ga pe sabado rupi hamo”? A'ea
po ahe ei naerti? Pe'ji katu ti ji ve a'ero, ei Jesus'ga ga pe. “Timombyry ti ga pe a'ea rupi
hamo.” A'ea ahe ei po rimba'e? ei ga. Gara Moisésva'ea ei sdbado mombe'gwovo naera?
“Tijuka ti ga a'ea rupi hamo.” A'ea po ahe ei naerii? Pe'ji katu ti ji ve a'ero, ei ga ga pe.
“Timomanoukaryme ti ga a'ea rupi hamo,” e po ahe? ei Jesus'ga ga pe.

Igwete ga nonhi'iga‘javi ga pe. > A'ero Jesus'ga ga ndepiapavi onhimonha'ngavo.
Okoveveuhu ga ga ndehe. A'ereki ga noangarihu ojipe'ga porogwetyge'yma. Igwete ga
eiiponhimamave'ga pe:

—Epyho epoa.

A'ero ga jipoapyhokatui. A'ereki gapoa ikatua'ja ga Jesus'ga nhi'ipo'rurame. 6 Igwete ga
&i fariseus'ga. Kotihi ga Herodes'gareheve'ga monhi'inhi'igi a'ero. Igwete ga ei:

—Maranuhil po ti nhande Jesus'ga jukaukaruhui nehé? ei ga ojohupe.

Oho pa ahe Jesus'ga pyri

7Igwete Jesus'ga gwemimbo'ehara'ga nderohoi ypiahua rembe'yi pe. He'yjuhu hete
ga ua ga pyri ojigwyra hugwi. Galiléia hugwi ga ndupavi Judéia hugwi no Iduméia
hugwi no. 8 Cidade de Jerusalém hugwi ga nduri no. Rio Jordao kikoty aherovaja hugwi
ga nduri Jesus'ga pyri no. Cidadepyrive'ga uhu pa no Tiropyrive'ga Sidompyrive'ga.
A'ereki ga gwendu ga imombe'urame Jesus'ga rembiapoa ahemonhimomby'ava'ea.
A'ero ga ndupavi ga pyri onhimongyavo. 910 Jgwete ga imombimombigi karugwara
he'yjuhuve'ga hugwi. Nurd itetirfiave'ga Jesus'ga mbotymbotyvahivi tomombi ti ga ji
hugwi javo. Nurad Jesus'ga ei gwemimbo'ehara'ga pe:

—Peru ti yhara ji ve. Ta'a ti ipype ga hugwi tanhimbotymbotyvahyyme ti ga onhi-
mongyavo, ei ga ga pe.

1 Igwete ga nduri jipi - kiroki ga anhaga opojyka ga. Jesus'ga repiagame ga
nenypy'andurugi ga pyri o'eahyavo nde ko Tupana'ga ra'yramo javo. 12 A'ero ga
nhi'igahyi ga pe tanhimombe'uyme ti ga javo.

Jesus'ga omo'emo’é dozeva'ea onhimoirtiharamo
(Mateus 10.1-4; Lucas 6.12-16)

13 Aeré Jesus'ga jiupiri yvytyruhua rupi ogwovo. Igwete ga ga mbuhurukari ojipyri
gwemimbotarimo. 14 Doze ko ga, ga §a mo'emo'éi ojiheva'ero. (Nhimoirtihara ei ga ga
pe.) A'ero ga ei ga pe:

—Topomondo ti imombe'gwovouka nhinhi'iga ojipe'ga pe nehé. 15 Tambojipe'auka ti
jipe me anhaga Diabo'gapyriva'ea ga hugwi nehé, ei ga ga pe.

16-19 Dozeve'ga ko: Simdo'ga, Tiagova'ea, aheirii'ga Jodo'ga, André'ga, Filipe'ga, Bar-
tolomeu'ga, Mateus'ga, Tomé'ga, Tiago'ga - kiroki ga Alfeu'ga ra'yra'ga - Tadeu'ga, Siméo
Zelote'ga, Judas Iscariotes'ga - ga ko aeré omondouka Jesus'ga ga'arde'yve'ga po pe ga
pyhygauka. Gaha Jesus'ga omo'emo'é gwemimbo'eharamo dozeve'ga. Ojipea Jesus'ga
ono Simdo'ga rehe. Pedro Jesus'ga ono ga rehe. Tiagova'ea ko Zebedeu'ga ra'yrava'ea
Jodo'ga pavéi. Ojipea Jesus'ga ono ga ndehe ganderaramo Boanerges. Boanerges pe
nhande ei: Ga ko tupanaraga ja.

Belzebu'ga opojyka Jesus'ga, e'i tehe ahe
(Mateus 12.22-32; Lucas 11.14-23; 12.10)

20 Igwete Jesus'ga gwemimbo'ehara'ga nderohoi onga pe. Kiro he'yjuhuve'ga jatykai
ga pyri a'ero. Ndo'uukari ga mbatera Jesus'ga pe u'ua ga pyri. 21 Ikwahavame Jesus'ga
re'yja'ga hoi ga pyri. Igwete ga ei:

—Tipyhy ti Jesus'ga rerogwovo ga hugwi. A'ereki ga'akaga mbipehu kiro ovuhu, e'i
tehe ga Jesus'ga pe.

22 Tewete judeus'ga mbo'ehara'ga ei - kiroki ga u Jerusalém hugwi - igwete ga ei
ojohupe:

—Belzebu'ga opojyka Jesus'ga ojive, e'i tehe ga. Nura Jesus'ga ombojipe'auka anhaga
ga hugwi, ei ga. A'ereki Belzebu'ga anhaga ruvihavuhuro. A'ero ga anhaga mbo-
jipe'aukari Jesus'ga pe, e'i tehe ga ojohupe.

Satanas'ga pe ga ei Belzebu'ga. Diabo'ga ei ga ga pe no.

23 Alero Jesus'ga ga mbuhurukari ojipyri judeus'ga mbo'ehara'ga. Igwete ga
imombe'umbe'ui ojo'java'ea ga pe.

—Mbipehu reki pendeaporogita, ei ga ga pe. Satanas'ga ndajipojykai tuhé jihi.
Satanas'ga §a pojykarame ojive nombojipe'aukari ga pe ojipyriva'ea. A'ereki ga nombo-
jogwayvayvarireki 0]1heve ga, eiJesus'ga ga pe. 2¢Tamombe'u ti ojo'java'ea pe me a'ero,
ei ga. Po gagwyripeve'ga OJogwayvayva hete, a'ero po §a nhombojipe'apavi ojohugwi.
25 Po ongapypeve'ga ojogwayvayva, a'ero po ga nhombojipe'apavi ojohugwi no. 26 Po
Satanas'ga ojipyriva'ea mbojogwayvayva hamo, a'ero po gapyriva'ea nhombojipe'apavi
ojohugwi, ei ga. A'ero po Satanas'ga ndogwerekoa'javi ojiheve'ga. Ndokoa'javi po ga
huvihavamo a'ero, ei Jesus'ga ga pe. Na riii reki Satanas'ga rekoi, a'e ji, ei ga. Ga
nombojogwayvayvari ojipyriva'ea. Ga rii reki ombojipe'auka ji ve anhaga ojipe'8a
hugwi a'ero, ei ga ga pe.

27Igwete Jesus'ga ei no:

—Ojipe'ga ndoki ipopoakave'ga ronga pype gambatera rerogwovo ga hugwi. Gaho-
heve'ga jate oki ipype opopoakahetero gwaramo. Igwete ga ga kwana'€i gambatera
ipe'avo herogwovo ga hugwi, ei ga ga pe.

Naha Jesus'ga ei ga pe jihi ko Satandas'ga hohe gapyriva'ea mbojipe'avo javo.

28-30 [gwete ga ei Za pe:

—“Anhaga opojyka ga ojive,” pe'euhu tehe pe ji ve, el ga javo ga pe. Nurd
ti ji ei pe me imombe'ukatuavo: Tupana'ga po ti omombo pa ahe hugwi
aherekote'varuhuparavuhua. Ombotegwetea vehevi po ti Tupana'ga omombo pa
ahe hugwi, ei ga. Emo gwa'uva mbotegwetea po ti Tupana'ga nomombori tuhé ahe
hugwi. A'ea ndojihyva'javi ahe hugwi avuirama, ei ga ga pe.

Jesus'gare'yjava'ea
(Mateus 12.46-50; Lucas 8.19-21)
31-32Kiro ga vahemi a'ero Jesus'ga yh&a gareki'yra'ga pave1 Okari pe ga pytai o'ama.
A'erekihe'yjuhuve'ga u ga pyrioapyapyga. Igwete Jesus'gare'yja'gaimondoi onhi'iga ga
pe tuhu ti ga ore pyrijavo. A'ero ga imombe'ui ga pe:
—]Jesus, okari pe ga ndekoi neyhéa neirti'ga pavéi. “Tuhu ga ore pyri,” ei ga nde ve, ei
ga ga pe.
33Igwete Jesus'ga ei ga pe:
—Maradve'ga pe ji ei naerti nhiy'ga nhiirti'ga?
34 Gweroapyve'ga ndepiagame ga ei ga pe a'ero:
—Agwa reki ga nhiy'ga nhiirti'ga, ei ga. 35 Kiroki ga oko Tupana'ga remimbotari-
mova'ea rehe - ga pe ji ei nhiirii'ga nhirendyra'ga. Nhiy'ga a'e ji ga pe, ei Jesus'ga ga
pe.

4

Ha'ynha mohdihara'ga

(Mateus 13.1-9; Lucas 8.4-8)

1 Aer€ Jesus'ga ga mbo'ea’javi ypiahua rembe'yi pe. He'yjuhu ga ojatykavo ga pyri
yembe'yi pe onhimongyavo. Nura ga avi yhara pype oina imoanha'ndiavouka tohendu
pa ti ga nhinhi'iga javo. 2 Igwete ga ga mbo'ea’javi imombe'gwombe’'gwovo ojo'java’ea
ga pe.

—Pehendu ti, ei ga. Imohdihara'ga gweroho ha'ynha ko pe imohaina ityma, ei
ga. “4Imohdirame mokonhete indurugi pea rembeyvyra rupi. Igwete gwyra'ia ruri
imokokona jupava, ei ga imombe'gwovo ga pe.

> —Jara onduru yja rehe, ei ga. Xunhi reki yja ita arimo. Kotihi henhunhamo a'ero
novia. A'ereki nianami yja. ¢ Emo kwarahyahivame ombokai imonhymbava hohova.
Garemity'mbia ipavi a'ero onhimomiranama'jave'yma. A'ereki hapoa ndokihetei yvya
pype, ei ga imombe'gwovo.

7 —Jara onduru nhungwava ra'ynha pyteri pe hatiava'ea ra'ynha pyteri pe. Igwete
ga'apoa ha'ynha henhunhamo nhungwava ra'ynha pavéi. Igwete nhungwava nham-
byguhui garemityma herekovo imonhimomboakare'yma. Igwete ndi'ai upa, ei ga ga

e.

8 —Jara reki onduru yvykatua rehe. A'ea henhunhamo onhimomboaka gworyvamo.
O'arame he'ye'yi ha'ynha trinta ahara pype. Jara pype koji'i tehe ha'ynha sessenta. Jara
pype ha'ynha he'yjuhuro cem ipype, ei Jesus'ga imombe'gwovo ga pe.

9Peapyakwa pe. Pehendu katu ti ji'ea a'ero, ei ga ga pe.

Jesus'ga omombe'u morogita
(Mateus 13.10-23; Lucas 8.9-15)

10 Garenduhara'ga horame ga hugwi gapavéive'sa nhi'igi ga pe dozeve'ga pavéi.
Igwete ga ei ga pe:

—Gara pe nde ei poro morogita mombe'gwovo ore ve? ei ga. A'ereki ore ndorokwa-
havi a'ea, ei ga ga pe.

11Igwete Jesus'ga ei ga pe:

—Amombe'u katu jikiro pe me. A'ereki Tupana'ga opota penembikwahava, eiJesus'ga
ga pe. Okwahavuka ga pe me onhimiva'ea naha po tiji rekoi ojiheve'ga nduvihavamo
nehé javo, ei ga ga pe. Pe me jate ga okwahavuka nanongara. Ga ki a'e te - kiroki ga
ndokoi gareheva'ero - ga pe ji amombe'u ojo'java'ea ikwahavukare'yma ga pe, ei ga ga
pe. 120jo'java'ea ji amombe'u ga pe a'ero
“tonhimombaragwahavyme ti ga hepiepiagame.

Tokwahavyme ti ga henduenduvame.

A'ereki ga ndogwerojijyipotari gweaporogita.
Nomomborukapotari ga Tupana'ga pe okote'varuhua”, ei ga ga pe.

13Igwete Jesus'ga ei ga pe no:

—Ndapekwahavi pe ji imombe'urame pe me garemitymagwera? Mara po ti pe
ikwahapaviojo'java'ea naerli? ei ga. 14 Tamombe'u katu ti kiro itymagwera pe me a'ero,
eiJesus'ga ga pe.

—Kiroki ga omombe'u Tupana'ga - ga ko ha'ynha mohdihara'ga ja, ei ga. 15> Mokonhete'i
ha'ynha onduru pehea rembeyvyri. Igwete gwyra'ia imokokombavi ha'ynha
imohdirame, ei ga. Na jitehe ojipe'sa henduvame Tupana'ga mombe'ua Satanas'ga
imokanhymbavi a'ea ga hugwi, ei ga imombe'gwovo ga pe.

16 —_Jara ha'ynha onduru yja rehe ita arimo. Nura gwenhunhame kotihi nonhimomi-
ranami, ei ga. Najitehe ojipe'ga henduvi Tupana'ga mombe'ua kotihi gworygworyvamo
hehe novia. 17 Gwendu katu na'é ga gamombe'ua novia. Aer€ ojipe'ga imbohahyukari
ga pe ga ndekoro gwaramo Tupana'ga mombe'ua rupi, ei ga. Hahyrame ga pe
ga nonhimomiranama'javi a'ero kotihi opohia Tupana'ga mombe'ua hugwi. A'ereki
gamombe'ua ndokikatui gayvyteri pe, ei Jesus'ga imombe'gwovo ga pe.

18 _Jara onduru nhungwava ra'ynha pyteri pe hatiava'ea ra'ynha pyteri pe - a'ea oam-
byguhu garemityma imonhimomboakare'yma, ei ga. Na jitehe ojipe'ga henduna'éi Tu-
pana'ga mombe'ua novia. 19 Aeré gapy'a rekotehei. A'ereki ga nhagataruhu ojihe mara
potijive nehéjavo, ei ga. I[gwete ga nhimoandyandyi itambere'ia potaruhuavo a'ea po
ti ji mbohoryhetei nehé javo tehe. Igwete ga ipotaparavuhui mbatera, ei ga. Hatiava'ea
oamby imohdihara'ga remityma. A'ero ndi'ai, ei ga. Na jitehe ganemimbotaruhua
nohenduva'javukari ga pe Tupana'ga mombe'ua. A'ero ga ndokoi gamombe'ua rupi
okokatue'yma ojipe'ga pe japoe'yma pyryva'ea, el ga imombe'gwovo ga pe.

20 —Jara onduru yvykatua rehe gwenhukaturo gworygworyvamo, ei ga. Na jitehe
jara'ga henduvi Tupana'ga mombe'ua herovia tuhé okokatuavo, ei ga. Jara'ga oapo
hete pyryva'ea a'ero. Jara'ga koji'i ga oapo pyryva'ea. Jara'ga koji'iete'i ga oapoapo
pyryheteva'ea jipi okokatuavo, ei Jesus'ga imombe'gwovo ga pe.

A lamparina
(Lucas 8.16-18)

21Tgwete Jesus'ga ei ga pe no:

—Herurame lamparina oki pe po ahe ndohovapygi hyrua pyvd. Ahe nomondoi
onhinongava gwyri pe cama gwyri pe. Ahe gweru imondovo pyte'mbia rehe imo-
hina tamomytu'emba nhande ve javo, ei ga. 22 Na jitehe Tupana'ga gwenoti na'é
gwemimbo'eagwera tamomytu'emba ti ga'akagi pe aeré nehé€ javo, ei ga. 23 Peapyakwa
pe. Pehendu katu ti ji'ea a'ero, ei ga ga pe.

24Jgwete Jesus'ga ei ga pe no:

—Henduvame nhinhi'iga pehendu katu ti a'ero, ei ga. Po ti xunhi pe henduvi
nhinhi'iga, a'ero po ti xunhi pe ikwahavi neh&. Po ti pe hendukatui nehég, a'ero po
ti pe ikwahahetei nehé. Koji'l po ti Tupana'ga pe mbo'ea‘javi a'ero nehé no, ei ga.
25 Po ti pe ikwahavi nhinhi'iga rendukatuavo nehé, a'ero po ti pe ikwahahetei nehé, ei
ga. Po ti xunhi pe ikwahavi nhinhi'iga hendupotare'yma, a'ea vehevi po ti Tupana'ga
imokanhymbavukari pe me nehé, ei Jesus'ga imombe'gwovo ga pe.

Ha'ynha henhui onhimomboaka

26 [gwete Jesus'ga ei no:

—Ojipea tamombe'u pe me ojo'java'ea tapekwaha hete ti Tupana'gareheve'ga jiko-
heteagwama ga rehe. A'ereki Tupana'ga hete ga mbojikojikogukari ojihe jipi
ganduvihavamo. Na ja a'ero, ei ga. Ha'ynha mohadihara'ga omohdi ha'ynha yvyvo.
27 He'yi ga kiri henhunhame ogwovo hepiaga. Igwete garemityma nhimomboakari.

“Mara po nhiremityma renhunhamo onhimomboaka a'ero?” ei ga jupe ikwahave'yma,
ei ga. 28 A'ereki a'ea tehe henhui ohema yvya hugwi. Aeré nhimomboakari oharamo.
Aeré itinigi, ei Jesus'ga. 29 A'ero ga ga mondoukari imondohondohogauka haimbeva'ea
pyvo foice pyvo. A'ereki oho japiavo imondohokava, ei Jesus'ga ga pe imombe'gwovo.

Mostardara'ynha
(Mateus 13.31-32, 35; Lucas 13.18-19)

30Igwete Jesus'ga ei ga pe no:

—Marava'ea ti ji imombe'ui kiro pe me ojo'java'ea tapekwaha ti Tupana'gareheve'ga
nde'yjuhuagwama? ei ga. A'ereki jypy ga ndahe'yi. Aer€ reki ga nde'yjuhuro - kiroki
ga e'l: “Tupana'ga ko nhanderuvihavamo”, ei Jesus'ga ga pe. Na ja a'ero, ei ga. 31 Ot§
ga mostarda ra'ynha, ei ga. Xunhiete'i ko nanongara ra'ynha jara gwyre'i pa. 32 Itymiré
reki onhimomboaka hete huvihavuhuro oji'java'ea hohe pa, ei ga. Huvihavuhu haka
oja'oja'oga. Nurd gwyra'ia turi japovo gwaityga haka rehe upa i'agi pe, ei Jesus'ga
imombe'gwovo ga pe.

33 Nanongara ga imombe'umbe'ui he'yjuhuve'ga pe ojo'java'ea mombe'gwovo. Ga
ikwahavame koji'i ga imombe'ui ga pe a'ero. 34 Ojo'java'ea jate ga omombe'umbeu
he'yjuhuve'ga pe ga mbo'erame Tupana'ga nhi'iga rehe. Emo gandovakie'y ga
imombe'ukatupavi gwemimbo'ehara'ga pe tokwaha tuhé ga javo.

Jesus'ga omombi yvyruhua
(Mateus 8.23-27; Lucas 8.22-25)

35Ka'arugame Jesus'ga ei gwemimbo'ehara'ga pe:

—Xaho ti aherovai.

36 Jgwete ga hoi he'yjuhuve'ga hugwi. Jesus'ga oapy oina yhara pype. Igwete ga ga
rerohoi ypiahua aherovai. Ojipe'8a oho oyhara pype ga ndupi no. 37 Ga horame turi
yvyruhua. Yvyturanuhiia ombo'ambo’a typepemuhtia yhara pype. Kiro tynahé gweri
yhara a'ero. 38 Jesus'ga oki reki yhara revira rehe oakaga noga aheakaga jikokava rehe.
Igwete ga ga moma'éi javo ga pe.

—Jesus, kiro nhande hoi ypy pe, ei ga. Nane'agataruhui nde nhandepapava rehe
naeri? ei ga ga pe.

39Igwete ga ma'éi onhi'igahyavo yvytua pe. Igwete ga ei ypiahua pe:

—Epi! ei ga. Tanetymyi ti.

A'ero ipigi yvytua. Notymynha'javi. 40 Igwete Jesus'ga ei gwemimbo'ehara'ga pe:

—Maraname pe kyhyjiuhui? ei ga. Ndapejikogi ve tuhé pe ji rehe naert? ei ga ga pe.

41Igwete ga nhimomby'ahetei a'ero javo ojohupe:

—Mara te ga rekoi naerti? Yvytua vehevire po gwendu katu ganhi'iga ypiahua pavéi,
ei ga javo ojohupe.

)

Jesus'ga ombojipe'a anhaga ahe hugwi

(Mateus 8.28-34; Lucas 8.26-39)

11gwete Jesus'ga vahemi ypiahua aherovai Gerasapeve'ga gwyri pe. 2Jesus'ga érame
ga ruri - kiroki ga anhaga opojyka ga ojive. 34 Itaruvihavuhua kwaruhua pyteri pe
ga u jipi aheryvya pyteri pe. Okwaokwa ga ga itanhuramuhiia pyv0d novia. Igwete
ga imondohondohogi opoa hugwi opya hugwi ikaikavo. Nurd ga ndokwara'javi ga
a'ero itanhuramuhiia pyvo. Ndipopoakari ga ga monhyromo. > Arimo ypytunimo
na jitehe ga rahé&rahemamo jipi aheryvy pe yvytyruhua rehe. Ojikytikyti ga ita pyvo
herokwarokwavame ojihe. A'ereki anhaga opojyka ga ojive. 6Jesus'ga repiagame irupe
kiro ga ruri onhana itaruvihavuhua kwaruhua pytera hugwi ga rovatiamo. Igwete ga
renypy'andurugi Jesus'ga pyri nderuvihavuhu nde javo. 7-8 Igwete Jesus'ga ei anhaga

e:

—Ejipe'a ga hugwi.

Igwete ga hapukajahivi.

—Tajiavykyi ti, Jesus, ei ga. Nde ko Tupana'ga ra'yramo huvihavuhu'gahoheve'ga
ra'yramo. Ere ti Tupana'ga renoina tahahyyme tiji ve, ei ga ga pe.

—Gara nderera? ei Jesus'ga ga pe.

—He'yjuhu, ei ga. Poro ko jirera, ei ga.

A'ereki he'yjuhuva'ea anhaga opojyka ga. 10 Igwete i'ehetei Jesus'ga pe:

—Toremondoukari ti irupe avo hugwi, e'i ga pe.

11 Pevo tuvi ojipe'8a nenymbava porcos i'gwovo yvytyruhua pyri. He'yjuhu hete
onhimongyavo. 12Igwete anhaga ei Jesus'ga pe:

—Ore mondouka ti porcos pyri toropojyka ti a'ea orojive, e'i anhaga ga pe.

13 _Hepejigwovo a'ero, ei Jesus'ga jupe.

Igwete anhaga jipe'al gwembipojykahara'ga hugwi ogwoogwovo porcos ipojykavo.
He'yjuhu ranuhtii porcos dois mil. Igwete anhaga opojykarame porcos inhainhani
ogwovo ojyva yvyty'ramuhiia rupi opoa ypiahua pype otypyvypyvyga.

14 Tgwete porcos repiakatuhara'8a nhani ogwovo timombe'u javo. Igwete ga
imombe'umbe'ui porcos typyvygagwera cidadepeve'ga pe cidadekotyive'S8a pe no.
A'ero ga nduganduri torohepia katu javo. 15 Urame Jesus'ga pyri ga akoja'ga repiagi
anhaga rembipojykaagwera'ga. Ipikatu ga kiro oina. Gweaporogita katu reki ga a'ero
no. Garepiagame ga kyhyji Jesus'ga popoakara hugwi. 16 Kiroki ga gwepia tuh& anhaga
mondoagwera - Kiro ga ei imombe'gwovo ga pe:

—Jesus'ga ombojipe'a ga hugwi anhaga mondovouka porcos pyri a'ea pojykauka, ei
ga Igwete porcos inhainhambavi ogwovo y pe otypyvypyvyga, ei ga imombe'gwovo ga

17 Igwete ga epavi Jesus'ga pe:

—Heregwovo oregwyra hugwi! ei ga javo ga pe.

18Jesus'ga avame yhara pype kiro anhaga rembipojykaagwera'ga ehetei ga pe:
—Kiro ji hoi nde rupi nde rerekovo.

—Ndorogwerohoi ji ji rupi, ei Jesus'ga ga pe. Heregwovo enhonga pe. Ere ti
eje'yja'ga pe: “Tupana'ga pyry hete jive,” ere ti ga pe. “Nahanahd ga imombyryvi jive ji
porogwetyga,” ere ti imombe'gwovo ga pe, ei Jesus'ga ga pe.

20Igwete ga hoi Dez Cidades pe imombe'gwombe'gwovo ga pe.

—Jesus'ga pyry hete ji ve, ei ga ga pe. Ombojipe'a ga anhaga mondovouka ji hugwi.
Naha ga imombyryvi jive, ei ga ga pe.

Igwete ga nhimomby'apavi ganhi'iga renduva.

Jairova'eara'yrava'ea
(Mateus 9.18-19; Lucas 8.40-42)

21 Tgwete Jesus'ga hero'yahava' javi yhara herojivya. Ypiahua rembe'yi pe ga rekoi.
Igwete he'yjuhuve'ga jatykai ga pyri. 22 Igwete ga ruri Jairo'ga. Ga ko huvihavamo
oko judeus'ga jatykahava pype. Jesus'ga repiagame ga ruri gwenypy'anduruga ga pyri
]1hoheva ero ji poko javo ga pe.

—Omano gwerd jira'yrahéa, ei ga Jesus'ga pe. Herejo ji rupi epokoga héa rehe
tomanoyme ti héa, ei Jairo'ga ga pe.

24 Tgwete Jesus'ga hoi ga rupi. He'yjuhuve'ga oho Jesus'ga rupi no ga mbotymboty-
vahiva.

Gwypova'ea opoko Jesus'ga pirarehe
(Mateus 9.20-22; Lucas 8.43-48)

25 Ga horame kiro ojipehéa hoi Jesus'ga reviri opokoga gapira rehe topi ti nhitetirtia
ji hugwi javo. A'ereki h&a gwyporo. He'yjuhu doze kwara héatetirlia rehe. 26 He'yjuhu
hé&apohanohara'ga novia. Igwete héa pohanogame hahyhetero héa pe. Omondo pa héa

oitambere'ia ga pe novia. Emo ndopigi héa hugwi. Igwaigwavete héa tetirtiahetero.
27-28 Jgwete ga Jesus'ga mombe'urame héa ei oyvyteri pe: “Po ti ji pokogi gapira rehe
vehevi nehé, a'ero po ti ipigi ji hugwi nehé,” ei héa oyvyteri pe javo. Kiro héa hoi
Jesus'ga reviri a'ero he'yjuhuve'ga pytera rupi opokoga Jesus'ga pira rehe. 29 Kotihi
héa ndagwypora'javi. A'ea h&a ikwahavi oyvyteri pe. 30 Igwete Jesus'ga pyryrymi
he'yjuhuve'ga koty javo ga pe. A'ereki ga okwahavipe opopoakara hoa ga ndehe.

—Ma'ga opoko jipira rehe ra'e? ei ga ga pe.

31Igwete garemimbo'ehara'ga ei ga pe:

—Avinde erehepia pa ga enhimbotymbotyvahiva, ei ga. Maraname nde euhui naert:
“Ma'ga opoko jirehe ra'e?” ei ga ga pe.

32 Emo Jesus'ga oharekoreko ga ndehe tahepia tuh€ javo. 33 Héa okwaha Jesus'ga
rembiapoa ojive. A'ero héa ruri okyhyjiavo ohyhyipava. Ojovapyvo héa rekoi Jesus'ga
pyri onhimombe'upava ga pe. 34 Igwete ga ei héa pe:

—Kui'i, nde erejiko jirehe. Nura ipigi nde hugwi, ei ga. Enogatu ti epy'a egwovo, ei ga.
Momina tuhé nde hugwi netetiriia, ei ga héa pe.

Jesus'ga ombogwera Jairova'ea ra'yrava'ea
(Mateus 9.23-26; Lucas 8.49-56)

35Jesus'ga nhi'igame kiro ga nduri Jairo'ga rongapypeve'ga. Igwete ga ei Jairo'ga pe:

—Omano jipe ndera'yrava'ea, ei ga imombe'gwovo ga pe. Tererura'javi
ahembo'ehara'ga a'ero, ei ga Jairo'ga pe.

36Jesus'ga ombogwavete reki ganhi'iga. Igwete ga ei Jairo'ga pe:

—Teremomyi ti epy'a. Ejiko hete ji rehe, ei Jesus'ga ga pe.

37 Igwete Jesus'ga ga nderohoi ojupi Pedro'ga Jodo'ga no Tiagova'ea no - kiroki ahe
Jodo'ga reki'yramo. Jara'ga ga nomondoukari ojupi. 38 Igwete ga Pedro'ga nderohoi
ga nderovahema Jairo'ga ronga pe. A'ero Jesus'ga henduvi gajehe'oranuhtia. A'ereki
hahyahi gajehe'oa h€amanoa rehe. 39 Igwete ga hoi onga pe javo ga pe.

—Maranuhiirame pe nanuhii pejehe'gwoe'gwovo pejijupa? eiJesus'ga ga pe. Tayrihéa
nomanoi. Héa oki reki upa, ei ga ga pe.

A'ereki ga okwaha h&éambogweravagwama. 40 Igwete ga ga jai omano tuhé ahe javo.
A'ero ga ga mo'emo'embavi onga hugwi. Igwete ga ga nderohoi okipe tayrihéa ruva'ga
hé&ayhéa no. Pedro'ga ga gweroho héanongava pype no. 41 Igwete ga héa popyhygi javo
héa pe.

—Talita cumi! ei ga. (A'ea ko: “Kui'i, epo'a!”)

42 Kotihi héa po'ami a'ero okovo. Doze kwara héa rehe. Igwete ga nhimomby'ahetei
héarepiaga. 43Igwete Jesus'ga ehetei ga pe:

—Tapemombe'ui ti nhiremimbogweravahéa, ei ga. Pemondo ti kiro mbatera héa pe
to'u héa, ei ga ga pe.

6

Nazaré pe ahe ndojikogi Jesus'ga rehe
(Mateus 13.53-58; Lucas 4.16-30)

1 Aer€ Jesus'ga hoi pea hugwi gwemimbo'ehara'ga pavéi. Igwete ga hoi cidade de
Nazaré pe - perope Jesus'ga onhimomboaka. 2]Judeus'ga poravykye'yma rupi sabado
rupi ga hoi gajatykahava pype pevove'ga mbo'eavo Tupana'ga nhi'iga rehe. Igwete ga
nhimomby'ai ganhi'iga renduva onhimongyavo. A'ero ga ei ojohupe:

—Marad akoja'ga ikwahavuhui nanongara naerii? ei ga. Ma'ga ombo'e ga? A'ereki
ahemonhimomby'ava'ea ga oapoapouhu, ei ga ojohupe. 3 Ga ko onga apohara'ga rii
naert Mariah&ara'yra'ga? ei ga. Tikwaha tuh& nhande gareki'yra'ga Tiago'ga José'ga no
Judas'ga Simdo'ga. Garendyra'ga ko oko avo nhande pyri no, ei ga ojohupe.

Igwete ga nhimonha'ngai okoe'yma ga rehe tihenduva'javyme ga javo. 4 Igwete
Jesus'ga ei ga pe:

—Ojipe'ga gwyripeve'ga omondo gweaporogita imohina Tupana'ga nhi'iga
mombe'uhara'ga rehe, el ga. Gagwyripeve'ga jate nomondoi imohina ga rehe.
Gare'yja'8a nomondoi imohina ga rehe no. Garongapypeve'ga nomondoi imohina
garehe no, ei ga ga pe.

SIgwete Jesus'ga ndoapoi gwerevi ahemonhimomby'ava'ea pevo. A'ereki ga ndojikogi
ga rehe. Mokonheteve'ga ndehe jate ga pokogi imombiga gatetirtia ga hugwi. ¢ Igwete
ga nhimomby'ai ga jikoge'yma gwaramo ojihe.

Jesus'garemimbo'eharava’'ea omombe'u Tupana'ga nhi'iga
(Mateus 10.5-15; Lucas 9.1-6)

Igwete Jesus'ga imbojoapiapi ogwovo cidades pe pevove'ga mbo'eavo. 7 Igwete ga
gwemimbo'ehara'ga mbuhurukari ojipyri dozeve'ga. Igwete ga ei ga pe:

—Topomondomondo ti kiro ojipe'ga cidades pe, ei ga. Mokomok®di ti pejogweroho
imombe'gwovo Tupana'ga nhi'iga ga pe. Ape'akwahavuka ti ji pe me anhaga ga hugwi
nehé, ei ga ga pe. 8 Pepojate ti toho kiro pea rupi. Taperohoi ti pdo itambere'ia reheve, ei
ga. Taperohoi ti sacola no. Pejijihokava jate ti peroho, ei ga ga pe. 9 Pemongi ti sandalias.
Taperohoi ti ojipea tapy'ynhapira, ei ga ga pe.

10Igwete ga eino:

—Pe vahemame cidade pe po ti ojipe'ga ei pe me nehé: “Hepejijo pejipytavo nhironga
pe,” e po ti ga pe me nehé. Pejogweroho ti ga pyri pejijupa a'ero, ei Jesus'ga ga pe.
Tapejijyjijyi ti ojipe'a nonga pe, ei ga. Ga pyri jate ti peju. Aeré ti pea hugwi pe
hoi cidade hugwi a'ero pejogwerogwovo nehg, ei ]esus ga ga pe. 11 Po ti pevove'ga
napembuhurukari ojipyri hendupotare'yma penhi‘iga a'ero po ti pe hojipei pea hugwi
nehé, ei ga. Pehorame ti pemonduru otimbuguhua pejipya hugwi toropohi ti pe hugw1
javo ga pe. Pe'ji ti ga pe: “Peko te'varuhu pe hendupotare'yma Tupana'ga nhi'iga,” pe'ji
ti ga pe, eiJesus'ga ga pe.

12 Nahd Jesus'ga dozeve'ga mondomondoukari ojipe'8a pyri. Igwete ga hoi
imombe'gwovo Tupana'ga nhi'iga ga pe. I[gwete ga ei ga pe:

—Perojijyi ti pejeaporogita pejipohia pejikote'varuhua hugwi, ei ga ga pe.

13Igwete dozeve'ga imbojipe'ape'ai anhaga Diabo'gapyriva'ea ojipe'ga hugwi. Igwete
ga imongyi ikava he'yjuhuve'ga akaga rehe imombiga gatetirfia ga hugwi.

Jodo Batistava'ea omano
(Mateus 14.1-12; Lucas 9.7-9)

14Igwete pevove'ga Jesus'ga mombeumbe'ui. A'ero ga henduvi ganhi'iga Herodes'ga
ganduvihavuhu'ga. Ojipe'ga e'i tehe Jesus'ga mombe'gwovo:

—Ga ko Jodo Batista'ga reki, e'i tehe ga. Okwera po ga kiro oyvya hugwi. Nurd po ga
japohetei ahemonhimomby'ava'ea naert, e'i tehe ga.

15 Ojipe'ga e'i tehe:

—Jesus'ga po Elias'ga ura'java.

Ojipe'ga:

—Ga po Tupana'ga nhi'iga mombe'uharamo oko ahe ja - kiroki ahe omombe'u
Tupana'ga nhi'iga ojopy'rovo hako, e'i tehe ga.

16 Jgwete Herodes'ga henduvi ganhi'iga Jesus'ga rehe. Igwete ga etehei:

—Ga ko Jodo Batista'ga tuh&. Akamomboruka ji ga ikwehe novia. Kiro ga kwerava'javi
reki, e'i tehe ga.

17-19 Naha Herodes'ga ahe akamomborukari raikwehe. Herodiash€a rehe ga ahe py-
hygukari ahe mongiuka cadeia pype. Heha ko Filipe'ga rembirekohé&a na'é Herodes'ga
reki'yra'ga rembirekohé&a. Aeré Herodes'ga hé&a rerekoi reki.

Igwete Jodo Batistava'ea ei Herodes'ga pe jipi: “Maranuhiirame nde eirii'ga rem-
birekohéa rerekoi? Na riii ko ahe rekoi,” ei ahe ga pe jipi.

Nurd Herodiash&a rehe Herodes'ga ahe pyhygukari ahe apytiuka ahe mongiuka
cadeia pype. A'ereki héa onhimboahi ahe ve tajukauka ti ga javo novia. 20 Emo
Herodes'ga ahe a'ngui na'é. Ga ndojukaukapotari ahe. A'ereki ga okyhyji ikwahava
Jodova'ea rekokatua. Okwaha ga Jodova'ea pyryhetea ahe rekoro gwaramo Tupana'ga
rehe. Nurd Herodes'ga ahe a'ngui. Jodova'ea nhi'inhi'igame ga pe oko tehe gapy'a novia.
Emo ga gwendu pota Jodova'ea nhi'iga novia.

21 Aeré o'aragwera rehe Herodes'ga japoi toryva omoiriihara'ga pe soldados'ga ndu-
vihavuhu'ga pe no imbateheteve'ga pe no - kiroki ga u gagwyri pe Galiléia pe. A'ea
rupi Herodiashé&a jirokwari Jodo Batistava'ea rehe ahe jukauka. 22 H&ara'yrah&a tehe
oho Herodes'ga pyri ojirokyavo gapyteri pe. Igwete ga nhimoh&hetei kujahéa rehe
Herodes'ga gapavéive'ga pavéi. A'ero ga ei héa pe:

—Gara nde erepota imondoa ejive? Tamondo ti nde ve, ei ga héa pe. 23 Tupana'ga
henduvame nhirembi'eajieinde ve: Tamondo patuhétinde ve neremimbotarimova'ea
javoji. Nhimbatera ti tamondojija'ro vehevi nde ve javoji, ei ga héa pe.

24 A'ero héa hoi imombe'gwovo oyh€a pe.

—Garare pojiaru ga hugwi nehé? ei héa héa pe.

—Jodo Batista'ga akaga pe ere, ei héayh&a héa pe.

25 Kotihi héa jivyri nhandaipe ogwovo javo Herodes'ga pe.

—Apota jiJodo Batista'ga akaga, ei héa, kirogwe nhaembeva pype, ei héa ga pe.

26 Henduvame héanhi'iga Herodes'ga rekoveveuhuhetei a'ero. A'ereki ga ndo-
jukaukapotari Jodova'ea novia. Emo ga e'il jipe reki Tupana'ga gwendu nhirembi'ea
javo. Gapavéive'ga gwendu ganhi'iga no ga erame héa pe tamondo tuhé ti nde ve javo.
Nura ga nde'ia'uva'‘javi kiro héa pe: “Namondoa'javi ji nde ve.” 27 Nurd ga soldado'ga
mondoukari cadeia pype togweru ti ga Jodo'ga akaga javo. 28 Igwete soldado'ga hoi
ahe akamomboa cadeia pype aheakaga rerua nhaembeva pype. Igwete ga imondoi
kujahé&a po pe héa herohoi oyh€&a pe heroviaruka héa pe Jodova'ea jukaagwera. 29 Naha
Herodes'ga ahe akamomborukari raikwehe. Ikwahavame Jodova'ea remimbo’ehara'ga
hoi ahera'oa pyhyga herogwovo inoga ityma raikwehe.

Jesus'ga ombohe'yi mbatera cinco milva'ea pe
(Mateus 14.13-21; Lucas 9.10-17; Jodo 6.1-14)

30 Aeré dozeve'ga jivyri Jesus'ga pyri a'ero - gaha Jesus'ga omondomondouka
Tupana'ga nhi'iga mombe'uuka. Ojivyrame ga imombe'upavi Jesus'ga pe
gwemimbo'eagwera. Gatetirlia mombigagwera ga omombe'u ga pe no.

—Orombojipe'a ore anhaga ga hugwi, ei ga imombe'gwovo ga pe no.

31 A'ea rupi he'yjuhuve'ga nhopondekwandekwavi ua Jesus'ga pyri onhimongyavo.
Igwete ga ndo'uukari Jesus'ga pe. Nura Jesus'ga ei dozeve'ga pe:

—Nhande tehe ti xaho ongae'yi me tapepytu'uahi'vi ti javoji, ei ga ga pe.

32Jesus'ga tehe ga avi yhara pype a'ero ogwovo ongae'ji me. 33 Emo pevove'ga gwepia
gahoa. Igwete ga ei ojohupe onhimongyavo:

—Kiro ga hoi Jesus'ga. Pea rupi ti xaho ga ndeviri a'ero, ei ga ojohupe.

Igwete ga hoi nhandaipe ypiahua rembeyvyra rupi ogwovo cidades hugwi
nhaporemo. Igwete ga na'é ga vahemi pevo Jesus'8a nenonde. 34 Ohemame Jesus'ga
he'yjuhuve'ga ndepiagi. Igwete ga poria'iro ga pe onhimongyavo. A'ereki ga pe ko
ga ovelhas ja ovelhas gwepiakatuhara'ga rerekoe'ymame. Na jitehe ndipokokavi ga.
Igwete Jesus'ga ga mbo'embo’ei.

35 Kwara hogweria rupi garemimbo'ehara'ga nduri ga pyri javo.



MARCOS 6:36 104 MARCOS 6:56

—Kiro ihohetei kwara. Ndogwerekoi onga avo ga pe, ei ga. 36 Ere ti Za pe a'ero toho
ti ga kopeve'ga pyri cidades'i pe ira'agweva'e pe. Pevo po ti ga ipyhygi mbatera ojive
i'uhavamo, ei ga Jesus'ga pe.

37Igwete ga ei ga pe:

—Pehe ti pemondo mbatera ga pe to'u ti ga javoji.

—Maranuhii naerii? ei ga. He'yjuhuva'ea duzentos itambere'ia po ti ore herohoi
imondovo pdo rehe ga pe naerii? ei ga ga pe.

38Igwete Jesus'ga ei ga pe:

—Maramomi pe herekoi pdes? Peho hepiaga.

Igwete ga hoi hepiaga, ga nduri imombe'gwovo ga pe.

—Cinco, ei ga. Dois ga gwereko pira no, ei a ga pe.

39 Igwete Jesus'ga he' yjuhuve'ga mb0]atykapav1 ga mboapyga ga noga nhungwa'via
rehe. 40 Ojopyri ga apyapygi upa a'ero. Pea hovai ga cem. Ga hovai cinquenta.
Hovaive'g8a cem no. Naha ga apyapygi ojogwerojuva. 41 Igwete Jesus'ga ipyhygi paes
pira reheve. Igwete ga jovavuri onhi'iga Tupana'ga pe.

—Ndepyry hete nde imbuhua mbatera ore ve, ei ga Tupana'ga pe.

Igwete Jesus'ga haygwe'rogwe'rogi pdes imondovo gwemimbo'ehara'ga pe
pema’ema'é ga pejavo. Najitehe gaima'ema'éukari piraimondovouka ga pe nhaporemao.
42Igwete ganhaporemo i'ui'ui onhimoytaromouka jupe. A'erekiJesus'ga ombohe'yjuhu
hete mbatera ga pe. 43-44He'yjuhu hete ko ga cinco mil akwaimba'ero. Kunhangwera'ga
na jitehe he'yjuhu tayri'ga pavéi. Igwete Jesus'ga remimbo’'ehara'ga imono'ono'ogi
pées rembyruera pira'ia rembyruera reheve imondovo inoga yrua pype. Dozeva'ea ga
imotynahenahembavi yrua.

Jesus'ga oho yjapea rehe
(Mateus 14.22-33; Jodo 6.15-21)

45-46 [gwete Jesus'ga ei gwemimbo'ehara'ga pe:

—He peji'ava yharuhua pype, ei ga. Pero'yaha ti aherovai ji renonde herogwovo
cidade de Betsaida pe, ei ga ga pe.

He'yjuhuve'ga pe ga ei:

—Kirojihoina'& nhinhi'iga Tupana'ga pe, ei ga. He pejigwovo a'ero pejivya penhonga
pe kiro, ei ga ga pe.

Igwete ga hoi yvytyruhua rupi. 47 Ypytunimo ga tehe ga rekoi yvytyruhua arimo.
Garemimbo'ehara'ga ki a'e te oko yhara pype ypyteri pe. 48 Igwete ga hepiagi ga
ipyvupyvurahyrame. A'ereki yvyturanuhtiia gwovativati ga. Ko'egatue'yma rupi ga hoi
ga pyri a'ero opyruga yhya rehe ogwovo. Okwa gweri ga gandova yvyri novia. 49 Emo
hepiagame gapyruga yhya japea rehe ga nahenahemamo upa.

—Anhaga po, e ko ga novia.

50 A'ereki ga nhaporemo gwepia ga. Gapy'a juahi a'ero. Emo kotihi ga nhi'igi ga pe.

—Penogatu ti pejipy'a, ei ga. Jihi ko koro ako. Tapekyhyjia'javi ti, ei ga ga pe.

51 Igwete ga avi yhara pype ga pohe. Kiro ipigi yvyturanuhtia. Igwete ga nhi-
momby'ahetei a'ero. 52 A'ereki ga ndaheaporogitakatui paes mbohe'yjuhuagwera rehe.
Noangari ga ikwahave'yma Jesus'ga popoakara.

Jesus'ga omombi ahetetiriia Genesaré pe
(Mateus 14.34-36)

53 Igwete Jesus'ga hero'yahavi herovahema Genesarépeve'gsa gwyri pe nhapytiamo.
54 Ga érame yhara hugwi pevove'ga nhimombaragwahavipei Jesus'ga rehe. 55 Igwete
ga hogahoi ogwyra rupi itetirliave'sa nderunderua gakupeupava rehe ga noga Jesus'ga
pyri. Henduvame Jesus'ga hoa jipi, pevo ga ga nderuri ga pyri. 56 Igwete gaimbojoapiapi
ogwovo cidades pe. Nhu me ga hogahoi no. Perope ga oho - pevo nhaporemo ga

itetirfiave'ga nderuri ga noga mytu'é me - perope ga ojatyka jipi. Igwete ga ega'eiJesus'ga
pe:

—Na ga pokogi ndepira rembe'yva rehe vehevi.

Ga pokogame hehe a'ero ipipavi gatetiriia ga hugwi.

7

Judeus'ga namonhava'ea remimbo'eagwera
(Mateus 15.1-9)

1Igwete fariseus'ga jatykai ua Jesus'ga pyri judeus'§a mbo'ehara'ga pavéi. Uhu ga ga
pyriJerusalém hugwi. 2 Igwete ga hepiagi Jesus'ga remimbo'ehara'ga jikwakuve'yma.

—Ndokoi ga nhaneramonhava'ea remimbo'eagwera rupi, ei ga. A'ereki ga ndojik-
wakuvi ojipogweja rehe mbatera ua renonde, ei ga ojohupe.

3 A'ereki judeus'ga namonhava'ea koi na ojikwaku ymya vehevi. I'ua renonde
ahe jipogwepogwei jipi. A'ereki ahe e'i tehe: “Nhandejipogwepogweje'ymame po
ti nhande nianhimombyryvi Tupana‘ga pe,” e'l tehe ahe. Nura ko judeus'ga -
kiroki ga fariseusramo - ga ko kojii e'l: “Xajikwaku hete nhandekovo nhaneramon-
hava'ea remimbo'eagwera rehe,” e ko g§a. Nura ga ojipogweje’ymame ndo'ui mbatera
jipi. 4 Herurame mbatera ima'€hava hugwi na jitehe ga ndo'ui ojipogweje'ymame.
I'uhava ga ipyhepyhei imboapykava. Naha ga jikwakukwakuvi jipi gwamonhava'ea
remimbo’eagwera rehe okovo xanhimombyry ti Tupana'ga pe javo novia.

5> Jgwete fariseus'ga jatykai Jesus'ga pyri judeus'8a mbo'ehara'ga pavéi. A'ero ga
hepiagi Jesus'ga remimbo'ehara'ga jikwakuve'yma. Igwete ga ei Jesus'ga pe:

—Neremimbo'ehara'ga ndojipogwejuhu i'ua renonde, ei ga. Maraname ga ndokoi
nhaneramonhava'ea remimbo'eagwera rupi ojikwakuve'yma? ei ga.

6-8 Naha Jesus'ga eijavo ga pe a'ero:

—Pehe ko pekokatu'dva'ero peko! ei ga. Penhi'lpo'ru hete pe Isaiasva'ea kiro. Ymya
Isalasva'ea okwatija Tupana'ga nhi'iga ahe mombe'gwovo hako, ei Jesus'ga. Naha
Tupana'ga ei hako:

“Avove'ga onhi'igatu tehe
torombohete Tupana'ga javo,” ei ga.
“Emo ga nanhiardi
imondoe'yma gweaporogita imohina ji rehe,” ei Tupana'ga hako, ei ga.
“Jimbohete tehe ga.
A'ereki nhinhi'iga rehe rti §a ombo'e,” ei ga.
“Yvyakotyve'ga nemimbo'etehea rehe ga ga mbo'ei
a'ea ko Tupana'ga nhi'iga javo tehe jupe,” ei Tupana'ga hako.
Naha Isaiasva'ea ikwatijari ahe mombe'gwovo hako, ei Jesus'ga ga pe.

Igwete ga ei ga pe a'ero:

—Ahemombe'ua ko pemombe'uagwama reki. A'ereki ahe javijitehe ko pe peko
pekokatu'aguhiiva'ero. Pemoandyandyi pe ojipe'ga jipi orombohete Tupana'ga javo
tehe, ei Jesus'ga ga pe. Pepohi reki pe Tupana'ga nhi'iga hugwi. Emo yvyakotyve'ga
nemimbo'eagwera pe pehendu katu, ei ga.

9 —Pyry hete reki pe me pe imbogwavame Tupana'ga nhi'iga xako ti
nhaneremimbo'eagwera rehe javo, ei ga onhi'igahyavo ga pe. 10 Moisésva'ea okwatija
Tupana'ga nhi'iga imombe'ukatuavo hako, ei ga ga pe. Igwete ahe ei:

“Pemondo ti pejeaporogita imohina pejuva'ga rehe penhyhéa rehe no,” ei ahe.
Igwete ahe ei no ikwatijarame Tupana'ga nhi'iga:
“Kiroki ga e'i te'varuhu uva'ga pe oyhéa pe no

- tojukauka ti ga ga a'ero,” el Moisésva'ea hako, el Jesus'ga ga pe.

11 pe ki a'e te ahe atyvi ga mbo'ei, ei Jesus'ga. Pepyteripeve'ga po e'i uva'ga pe oyhéa
pe no: “Opopoko pota ji imondovo mbatera pe me novia. Emo ji amondo reki akoja
Tupana'ga pe,” e po ga, ei ga. 12Ga erame a'ea ga pe pe'ji tehe reki pe: “Pyry ga nomondoi
mbatera uva'ga pe a'ero,” pe'ji tehe pe, ei Jesus'ga ga pe. 13 Nahd ko pe ga mbo'ei
hendukatuuka ga pe penamonhava'ea remimbo'eagwera hendukatuukare'yma ga pe
Tupana'ga nhi'igagwera, ei ga. Nahanaha pe ndekouhui jipi, ei Jesus'ga ga pe.

Ahereaporogitate'varuhua ahembote'varuhuva'ea
(Mateus 15.10-20)

14 A'ero Jesus'ga he'yjuhuve'ga mbuhurukara'javi ojipyri imombe'gwovo ojo'java'ea
ga pe.

—Pe me nhaporemo ji ei: Pehendu ti ikwahava, ei ga. 1> Mytu'emahugwiva'ea - kiroki
mbatera ahe o'u jipi - a'ea okirame ahe pype nahembote'varuhui. Aheyvyterahug-
wiva'ea ki a'e te ahe mbote'varuhu, ei ga. 16 Peapyakwa pe. Pehendu katu ti ji'ea a'ero,
eiJesus'ga ga pe.

17Tgwete Jesus'ga hoi onga pe ga hugwi. Igwete garemimbo'ehara'ga hoi javo ga pe.

—Gara pe nde ei ojo'java’ea mombe'gwovo? ei ga ga pe.

18-19 Jgwete ga ei ga pe:

—Jara'gaja pe ndapekwahavinaerii? eiga. A'ereki mytu'emahugwiva'ea aherembi'ua
nahembote'varuhui tuh&. A'ereki a'ea nombote'varuhui ahereaporogita. Ndapekwa-
havi pe a'ea naerii? ei ga ga pe. Aherembi'ua oho aherevegi pe. Kiré ko ahe imbo'apavi
ojihugwi, ei ga. Aherembi'ua nahembote'varuhui tuhé a'ero, ei Jesus'ga ga pe.

O'erame a'ea ga ei pe'u pa ti mbatera a'ero javo.

20 [gwete Jesus'ga ei ga pe no:

—Peyvyterahugwiva'ea reki ko pe mbote'varuhu. 21 A'ereki peyvyteri pe pendea-
porogita te'varuhu, ei ga. Pejeaporogitate'varuhurame ko pe ojipe'ga nderekoreko'ihu.
Pemi pe ojipe'ga mbatera. Peporojuka pe, ei ga. Ojipe'ga nembireko'ga pavéi pe peko.
22 Ppepotaruhu pe ojipe'ga mbatera. Peko te'varuhu pe, ei ga ga pe. Pemoandyandyi
pe ojipe'8a. Peakwahavihu pe. Penhimyrd pe ojipe'ga ndehe, ei ga. Pembotegwete
pe ojipe'ga. Penhimbohete pe. Pearuivehil pe, ei ga. 23 Nanongara nhaporemo pen-
dekote'varuhuva'ea ko peyvyterahugwiva'ea. A'ea reki pe mbote'varuhu, ei Jesus'ga ga
pe.

Judeurtiiva'ea ojiko Jesus'garehe
(Mateus 15.21-28)

24 Tgwete pea hugwi Jesus'ga hoi cidade de Tiro koty. Igwete ga ki onga pe tokwa-
havyme ti gajiruva avo javo novia. Emo ga okwaha reki. 25-26 Jgwete h&a ruripei Jesus'ga
pyri. A'ereki pevove'ga omombe'u ga h€a pe. Heéara'yrah€a anhaga opojyka ojive. Nura
héa ruri gwenypy'anduruga Jesus'ga pyri jihoheva'ero ji poko javo. Hea ko judeu riii
reki. A'ereki héa siro-feniciapeve'ga gwyripevehéa. Nanongara'ga - ga ko judeus'ga rtii -
judeus'ga e'i nhagwatiga ga pe okoe'yma ga ndehe. Igwete héa ruri javo Jesus'ga pe:

—Embojipe'a ti anhaga jira'yrah&a hugwi, ei héa ga pe.

27Igwete Jesus'ga ei héa pe:

—Ndapyryvijinde pokoga. A'erekinde judeurti, ei ga. Ndapyryviahe ipyhygi tayri'ga
nembi'ua imomboa nhagwatiga pe, ei ga. Tayri'ga ypy o'y, ei ga héa pe.

28 —_Na tuhé, ei héa. Emo nhagwatiga vehevi turi mesa gwyri i'gwovo hembyrue'ria
tayri'ga nembi'ua ndurugagwera, ei héa. Nurad nhagwatiga javijitehe ji ruri nde pyri ji
poko javo.

29 —Ji nhi'Tkwepy katu nde, ei Jesus'ga héa pe. Nura heregwovo enhonga pe kiro a'ero,
ei ga. A'ereki anhaga ojipe'a reki ndera'yrah&a hugwi, ei ga hé&a pe.

30 Igwete héa jivyri onga pe tayrihéa repiaga. Anhaga ojipe'a tuh& héa hugwi. A'ero
hé&a nhinogatui upa opiro'yro jugwi.

Jesus'ga gwendukatuuka ndiapyakwariva'ea pe

31 Igwete Jesus'ga jivyri cidade de Tiro hugwi ogwovo. Igwete ga hoi okwava
cidade de Sidom rupi Dez Cidades mbytembytera rupi no. Igwete ga hoi ypiahua pyri
Galiléiapeve'ga gwyri pe. 32Igwete pevove'ga ga reruri Jesus'ga pyri ndiapyakwarive'ga.
Nhi'indy'ndyguhu ga. Igwete ga ei Jesus'ga pe:

—Epoko ga rehe hendukatuuka ga pe ga monhi'igatuavo.

33 A'ero Jesus'ga ga rerohoi he'yjuhuve'ga hugwi oplia mondovo gapyakwari pe.
Igwete ga nyvuni opokoga gakiia rehe. 34 Gwovavuramo Jesus'ga pytuhemamo. Igwete
ga el gape:

—Efata! ei ga. (A'ea ko: “Pepe'a, gapyakwara!”)

35 A'ero gapyakwara jipe'ai. Gakiia pyryva'javamo no. Igwete ga nhi'igatui reki a'ero.
36 Jgwete Jesus'ga ei ga pe:

—Tapemombe'ui ti a'ea ojipe’ga pe, ei ga ga pe novia.

Emo ga omombe'u reki. Igwaigwavete ga ei ga pe tapemombe'ui ti javo novia. Emo
igwaigwavete ga oho imombe'gwombe'gwovo reki. 37 Igwete ga nhimomby'ahetei.

—Okwaha pa hete ga ga nderekokatuavo, ei ga. Ndiapyakwarive'ga pe ga
gwendukatuuka reki. Onhi'ige'jve'ga ga ga monhi'igatu no.

8

Jesus'ga ombohe'yi mbatera quatro milva'ea pe
(Mateus 15.32-39)

1 Aeré he'yjuhuve'ga jatykaa'javi Jesus'ga pyri. Mominame ga hugwi mbatera

i'uhavamo Jesus'ga gwemimbo'ehara'ga mbuhurukari ojipyri. Igwete ga ei ga pe:

—Iporiai ga ji ve onhimongyavo, ei ga. A'ereki mokoi ga kiri ji pyri. Kiro momina
mbatera ga hugw1 a'ero, ei ga ga pe. 3Po tiji ga mondoukari ganonga pe ga mbatera
ue'ymame, a'ero po ti g§a pytupavahivuhuro ogwovo pea rupi nehé. Aereki jara'ga
nonga paivohu, ei ga gwemimbo'ehara'ga pe.

4Igwete Za ei ga pe:

—Maranuhi po ti nhande ipyhygi paes ga pe avo ongae'yi me nehé? ei ga.

SIgwete ga ei ga pe:

—Maramomi pe herekoi paes? ei ga ga pe.

—Sete ore herekoi, ei ga.

6 Jgwete Jesus'ga ga mboapypavi ga noga yvyvo. Igwete ga ipyhygi pdes seteva'ea.
Igwete ga nhi'igi Tupana'ga pe ndepyry hete nde imbuhua ore ve javo ga pe. Igwete
Jesus'ga haygwe'rogwe'rogi imondomondovo gwemimbo'ehara'ga pe.

—Pema'ema'é kiro he'yjuhuve'ga pe to'u ga, ei ga ga pe.

A'ero gaima'ema'éi §a pe. 7 Mokoi'l te ga herekoi pira'ia no. Igwete Jesus'ga nhi'igi Tu-
pana'ga pe ndepyry hete nde pira mbuhua ore ve javo. Igwete ga ei gwemimbo'ehara'ga

e:

—Pema'ema'é pira'ia ga pe no.

8-9 Ga ima'érame ga nhaporemo i'ui a'ero onhimoytaromouka jupe. A'ereki Jesus'ga
ombohe'yjuhu mbatera ga pe nhaporemo. He'yjuhu ko ga - kiroki ga o'u - quatro
milve'ga. Aeré garemimbo'ehara'ga imono'ono'ogi haygweygwera rembyruera imon-
dovo inoga yrua pype. Seteva'ea ga imotynahenahembavi a'ero.

Aeré Jesus'ga ga mondoukari ganonga pe. 10 Igwete ga gwemimbo'ehara'ga ndero'avi
yhara pype ga nderogwovo Dalmanutapeve'ga gwyri pe ga nderovahema.

Fariseusva'ea e'i ahemonhimomby'ava'ea pe

(Mateus 16.1-4)
11Igwete fariseus'ga nduri onhi'igayva Jesus'ga pe.
—Timbopoyjayjaryme ti nhande ga ga ikwahave'ymame, ei ga ojohupe.

Igwete ga el Jesus'ga pe:

—Eapo ti ore ve ahemonhimomby'ava'ea Tupana'ga popoakara repiuka ore ve, ei ga
ga pe. Aero po ti ore nde reroviari nehé Tupana'ga ga mbuhuruka tuhé javo nehé, e'i
tehe ga ga pe.

12Igwete Jesus'ga pytuhemamo upa okoveveuhuro.

—Maranuhiirame agwamove'ga hepiapotaruhui ahemonhimomby'ava'ea? ei ga. Ta-
mombe'u katu ji pe me: Ndahepiukari tuhé po ti ji nhimbuhurukara kwahavuka
agwamove'ga pe! eiga ga pe.

13 A'ero Jesus'ga hoi fariseus'ga hugwi.

Penhimboko'i ti, ei Jesus'ga gwemimbo'eaatyviva'ea rehe
(Mateus 16.5-12)

Igwete ga gwemimbo'ehara'ga ndero'avi yhara pype ga nderogwovo xaho aherovai
javo. 14 Garemimbo'ehara'ga ndogwerohoi pdo imoka'nhyma. Ojipeji jate ga gwereko
yhara pype. 15 Igwete yhara pype Jesus'ga imomoranduvi ga pe.

—Penhimboko'i ti pdo mbovuhava rehe fariseus'ga apoa rehe Herodes'ga apoa rehe
no, ei ga ga pe.

16 A'ero ga nhi'igi ojohupe.

—Maraname ga ei pdo mbovuhava pe? ei ga. Ndirekoi nhande pao nhandejupi. Nura
po ga ei poro, e'i tehe ga ojohupe.

Ndokwahavi ga Jesus'ga rembi'ea. A'ereki gwemimbo'eaatyviva'ea pe ga ei
fariseus'ga nemimbo'ea pe. Herodes'8a nemimbo'ea pe ga ei no a'ea ikwahy hete
imbovuhava javijitehe javo.

177Tesus'ga okwaha ganhi'iga ojohupe. A'ero ga ei ga pe:

—Maranuhiirame pe nhi'igi pdo rerekoe'yma rehe? ei ga. Ndapekwahavi ve pe
jipopoakara naerti? Napeangari pe? ei ga ga pe. 18 Pendeakwa pe novia. Ndape-
hepiagi pe ikwahava naerli? ei ga. Peapyakwa pe novia. Napehendukatui pe
naerii? Pemoka'nhy pe a'ero nhirembiapoagwera pdes mbohe'yjuhuagwera? ei ga.
19 Cincova'ea ji ahaygwe'rogwe'ro pades ima'eamouka cinco milve'ga pe ikwehe, ei ga.
Aerépeimono'ono'ogi haygwera yrua imotynahema. Maramomi pe imotynahemi yrua
naert? eiga ga pe.

—Dozeva'ea ore imotynahenahemi ikwehe, ei ga ga pe.

20 [gwete ga ei:

—Aeré€ seteva'eaji haygwe'rogwe'rogi paes ima'eamouka quatro milve'ga pe 0ji'i, ei ga.
Maramomi pe imotynahenahemi yrua haygwera imondovo ipype? ei ga ga pe.

—Seteva'ea ore imotynahemi 0ji'i, ei ga ga pe.

21Tgwete ga ei ga pe:

—Pe ndapekwahavi ve naerii? ei ga ga pe.

Jesus'ga omboheha katu ahe

22 Tgwete Jesus'ga heruri herovahema cidade de Betsaida pe. Igwete pevove'ga
hehae'§ve'ga reruri ga pyri.

—Epoko ti ga rehe ga mbohehakatuavo, ei ga ga pe.

23Igwete Jesus'ga hoi ga popyhyga ga rerogwovo cidade hugwi. A'ero Jesus'ga nyvuni
gareakwari pe ga pokogi hehe. Igwete ga ei:

—Erehepia nde mo? ei ga ga pe.

24Tgwete ga ma'éi.

—Ahepia ji ga novia, ei ga. Yva ja ko ga. Emo ga ohooho ogwovo, ei ga Jesus'ga pe.

25 A'ero Jesus'ga pokoga‘javi gareakwara rehe. Igwete ga hepiahetei gwehakaturamo.
26 A'ero Jesus'ga ei ga pe:

—Eho enhonga pe kiro. Terehoi ti imombe'gwovo enhimbohehaagwera cidade-
peve'ga pe, ei ga.

Nde Ko Cristoramo, ei Pedrova'ea Jesus'ga pe
(Mateus 16.13-20; Lucas 9.18-21)

27Tgwete Jesus'ga hoi gwemimbo'ehara'ga pavéi imbojoapiapiavo ogwovo cidades pe
- kiroki cidades ira'agwe cidade de Cesaréia de Filipe hugwi. Pea rupi ga horame ga ei
ga pe:

—Maradi ga jive jipi? ei ga.

28 —“Ga ko Jodo Batista'ga,” ei ga nde ve, ei ga. Jara'ga e'i: “Ga ko Elias'ga.” Jara'ga
e'l nde ve: “Ga ko Tupana'ga nhi'iga mombe'uharava'ea ahepyteripeve'ga - kiroki ahe
Tupana'ga nhi'iga omombe'u ojopy'rovo hako. Okwera ga kiro omanoa hugwi,” ei ga
nde ve, ei ga Jesus'ga pe.

29 —0ro pe, ei ga ga pe, mardi pe ji ve a'ero?

Igwete Pedro'ga ei ga pe:

—Nde ko Cristoramo ereko Tupana'ga remimbuhurukaramo, ei ga.

30Igwete Jesus'ga ei ga pe:

—Teremombe'ui ti a'ea ojipe'ga pe, ei ga.

Jesus'ga omombe'u omanoagwama
(Mateus 16.21-28; Lucas 9.22-27)

31Igwete Jesus'ga ga mbo'embo'ei.

—Tupana'ga jimbuhuruka avo teremano tijavojive, ei ga. Ndokoi potigajirehe nehé
xava'eve'ga ahembo'ehara'ga pavéi. Mbatera kwava'éhara'ga nduvihava'ga po ti ndokoi
jirehe nehé no, ei ga ga pe. He'yjuhuva'ea po ti ga imbuhurukari hahyva'ea ji ve nehé.
Igwete po ti ga ji jukaukari nehé&. Mok®&i pe Kkiriré po tiji kwerava'javi nehég, ei ga ga pe.

32 Jesus'ga omombe'u katu ga pe okoagwama. Igwete Pedro'ga ga rerohoi'i
onhi'igahyavo ga pe.

—Na rii po ti nde reaporogitaro hamo, ei ga Jesus'ga pe.

33Emo Jesus'ga opyryry gwemimbo'ehara’ga ndepiaga onhi'igahyavo Pedro'ga pe.

—Ejipe'a ti ji hugwi, ei ga. A'ereki Satanas'ga nde monhiT poro. Tupana'ga opota
reki nhimanoa, ei ga. Nde nderekoi Tupana'ga reaporogita rehe. Yvyakotyve'ga
ndeaporogita rehe nde ereko, ei ga Pedro'ga pe.

34 Jgwete Jesus'ga §a mbuhurukari ojipyri gwemimbo'ehara'ga he'yjuhuve'ga pavéi.
Igwete ga ei ga pe:

—Pendekopotarame nhiremimbo'eharamo pepohi ti penhimimbotarimova'ea hugwi
tako ti Jesus'ga remimbotarimova'ea rupi javo, ei ga. Po ti ga imbohahyukari pe me pe
jukavo vehevinehé jireheva'ero pejikovo gwaramo nehé, peko jitehe ti nhiremimbota-
rimova'ea rupi pejipohire'yma ji hugwi. Peko tuhé ti nhinhi'iga rupi, ei Jesus'ga ga pe.

35Igwete ga eino:

—Po ti ga pe jukai jireheva'ero gwaramo, a'ero po ti pe ndekoi Tupana'ga pyri
avuirama nehé. Potiga pejukaiji mombe'uro gwaramo, a'ero po ti pe ndekoi Tupana'ga
pyri pejikovo nehé, ei ga ga pe. Po ti pe ei: “Ndakoi po ti ji Jesus'ga remimbo'eharamo
tajijukayme ti ga”, a'ero po ti pe manoi pejigwovo hahyva'ea ruvihava pype nehé, ei ga.

36 —Po pe ei: “Ndakoi po ti ji Jesus'ga remimbo'eharamo tapyhy pa ti mbatera jijive”,
a'ero po ti pe herekotehei penhimbaterahetea aeré pejigwovo reki hahyva'ea ruvihava
pype, ei ga. 37 Alereki ahe nomondoi mbatera ohohava ikwepykavamo ohorame
Tupana'ga pyri, ei ga ga pe.

38 Jgwete Jesus'ga ei ga pe no:

—Agwamove ga opohi Tupana'ga hugwi okote'varuhuavo, ei ga. Po gapyteripeve'ga

“Ji ]esus ga remimbo’eharamo riii ako heroviare'yma ganhi'iga.” Po ga ei poro
aero jirura‘javame po ti ji el ga pe nehé: “Ga ko nhiremimbo'eharamo rii oko”,

ga. Ajivyra'ja po ti ji Tupana'gapyrive'ga pavéi Tupana'ga popoakara rerekovo nehég,
ei Jesus'ga ga pe.

1 —Amombe'u katu ji pe me, ei Jesus'ga ga pe. Omanoe'ymame po ti agwa'ga
pyteripeve'ga hepiagi Tupana'ga popoakara nehé ji rekorame ganduvihavuhuhetero
nehé, ei Jesus'ga imombe'gwovo ga pe.

Jesus'gara'oa ojirojijyi aherovaki
(Mateus 17.1-13; Lucas 9.28-36)

2 Seis okiriré Jesus'ga trésve'sa nderohoi ojupi. Pedro'ga ga gweroho Tiagova'ea
Jodo'ga no. Ga tehe ga gweroho yvytyruhua rupi yvateuhuva'ea rupi ga nderojiupia.
Igwete Jesus'ga ra'oa jirojijyi gandovaki. 3 Gapira hendy'jandy'ja, tigahivuhu hete.
Nanongara tegwete nhande ve ipotukarame tapy'ynhapira imotigahivuhuavo. 4Igwete
ahe jipiukari ga pe Eliasva'ea Moisésva'ea pavéi - kiroki ahe ymyahti hete omano.
Onhi'inhi'T ahe Jesus'ga pe. 5-6 I[gwete Pedro'ga ei oyvyteri pe: “Mara po tiji ei a'ero?”
eiga. A'lereki gapy'a juahi ga nhimomby'arame ahe repiaga Igwete Pedro'ga ei:

—Jesus, pyry nhande rekoi avo, ei ga. Na ore japoi na'e tapyimbovyra pe me a'ero
trésva'ea. Ojipeji po ti ore japoi nde ve, ojipea po ti ore japoi Moisés'ga pe, ojipea po ti
Elias'ga pe nehé& noho, ei ga Jesus'ga pe.

7 Nanime ijyvi yvagatiga ga arimo ga mongovo o'agi pe. Igwete Tupana'ga nhi'igi
yvagatiga hugwi.

—Gaha ko jira'yra'ga nhiremia'nguhete'ga, ei ga Jesus'ga mombe'gwovo. Pehendu
katu ti ganhi'iga, ei Tupana'ga ga pe.

8 Nanime Jesus'ga remimbo'ehara'ga harekoi novia. Emo ga ndohepiaga'javi ahe.
Jesus'ga tehe ga gwepia ojipyri. 9 Igwete ga jyvi yvytyruhua hugwi ojivya. Igwete
Jesus'ga ei trésve'ga pe:

—Tapemombe'ui na'é ti ga pe penhimbiepiaga, ei ga. Ji kweraviré gwe nhimanoa
hugwi, a'ea rupi ti pemombe'u a'ero, ei ga ga pe.

10 Ojapyaka ga ganhi'iga rehe. Igwete ga ei ojohupe:

—Gara pe ga ei: “Akwera po ti ji nhimanoa hugwi”? ei ga ojohupe.

11 Aeré ga ei Jesus'ga pe:

—Mard a'ero? ei ga. Orembo'ehara'ga e'i: “Elias'ga na'é uhu, aeré Cristo'ga ruri a'ero,”
eiga, ei ga. Maraname ga ei a'ea? ei ga Jesus'ga pe.

12Igwete ga ei ga pe:

—A'iti tuhé Eliasva'ea uhu na'é gandeaporogita rerojijyipava, ei Jesus'ga ga pe.
Pejapyaka ti kiro nhimombe'uagwera rehe no, ei ga. Aereki ymyahti Tupana'ga
okwatijaruka ahe ve ji mombe'gwovouka hako no. Nahd ahe ei: “He'yiva'ea po ti ga
imondoi hahyva'ea ga pe okote'varuhuavo neh&ndorokoiore nderehe javonehé” Poha
ahe ei ji mombe'gwovo hako, ei Jesus'ga ga pe. 13Kiro ji ekatui pe me a'ero, ei Jesus'ga.
Eliasva'ea uhu reki ikwehe. A'ero ga ndekote'varuhui ahe ve gwemimbotarimova'ea
rehe okovo gwaramo, ei ga. Na tuhé Tupana'ga rembikwatijarukara ahe mombe'u
nhogwenonde hako, ei Jesus'ga ahe ko Jodo Batistava'ea javo ga pe.

Jesus'ga ombojipe'a anhaga ahera'yrava'ea hugwi
(Mateus 17.14-21; Lucas 9.37-43a)

14 Jgwete Jesus'ga jivyra'javi trésve'ga pavéi gwemimbo'ehara'ga pavéi. Igwete ga
nduri jara'ga pyri noveve'ga pyri. Urame ga he'yjuhuve'ga ndepiagi noveve'ga pyri Je-
sus'ga remimbo'ehara'ga pyri. A'ereki judeus'ga mbo'ehara’ ga ga nhi'igayva. 15 Nanime
he'yjuhuve’ga Jesus'ga repiagi onhimomby'avo ga mboha'uve'yma.

—Kiro ga ruri Jesus'ga, ei ga ojohupe.

Igwete ga nhani ogwovo ga pyri. 16 Igwete Jesus'ga ei ga pe:



MARCOS 9:17 111 MARCOS 9:33-34

—Manongara rehe pe nhonhi'igayvayvaruhui?

171gwete gapyteripeve' ga ei ga pe:

—Jesus, ei ga. Aru ji ]1ra yra 'ga nde pyri ko novia. A'ereki anhaga opojyka ga jipi, ei
ga. Nomonhi'igukari jira'yra'ga a'ero, ei ga ga pe. 18 Ga pojykarame ga mbo'ambo'ari
ga noga. Hendyjuiporuhu ga. Haingyryngyryi ga no. A'ero ga yvyrakwenamo, ei ga.
Igwete ji el neremimbo’ehara'ga pe: “Pembojipe'a anhaga ga hugwi,” a'e ji §a pe novia.
Tegwete reki ga pe ipe'ahava ga hugwi, ei ga Jesus'ga pe.

19 Igwete Jesus'ga ei ga pe:

—Pe ndapejikoguhui ji rehe jipi, ei ga. Manamehii po ti pe jikogi ji rehe neh€& naert?
A'ereki ji jikwerajahivuhu pe ndehe, ei Jesus'ga ga pe. Peru ga ji pyri a'ero, ei ga ga pe.

20 [gwete ga tayri' ga reruri Jesus'ga pyri. Anhaga Jesus'ga repiagame tayri'ga mo-
hed'ari. Igwete ga ari yvyvo ojovajirejireva. Hendyjuipo hete ga. 21 Igwete Jesus'ga ei
garuva'ga pe:

—Maramomi kwara ga pojyka rehe?

—Gavoja'iagwera jate ga pojykai, ei ga. 22 I[gwete ga mombomombori tata pyteri pe
jipi. Ypy pe ga mombomombori no tajuka ga javo novia, ei ga. Po nde ikwahavi ore
pokoga, ore porogwety ti a'ero, ei ga Jesus'ga pe.

—“Po nde ikwahavi,” ere nde ji ve naerti? eiJesus'ga ga pe. Tupana'ga okwaha pa
ga pokoga jipi - kiroki ga ojiko ga rehe, ei ga.

24]gwete garuva'ga ei:

—Ajiko ji garehe novia. Ji poko ti a'ero ji mbojikoheteavo Tupana'ga rehe nehé, ei ga.

25 Igwete he'yjuhuve'ga nhani ojatykavo ga pyri. Gandura repiagame Jesus'ga
nhi'igahyi anhaga pe - kiroki nomonhi'iga‘javi tayri'ga mboapyagweva no. Igwete ga
ei jupe:

—Jihi a'e nde ve: Ejipe'a ga hugwi. Terepojykaa'javi ti ga, ei Jesus'ga jupe.

26 Ilgwete anhaga hapukai tayri'ga momanoahiva ojipe'avo ga hugwi. Omanova'ea ja
ga rekoi upa. Nurd he'yive'ga etehei ga pe:

—Omano ga upa.

27 A'ero Jesus'ga ga popyhygi ga mbovya. Igwete ga po'ami okovo. A'ereki ga pyry hete
kiro.

28 Aeré Jesus'ga hoi onga pype. Igwete garemimbo'ehara'ga hoi javo ga pe ojipe'ga
ndovakie'y.

—Mara ore norombojipe'akwahavi anhaga ga hugwi? ei ga Jesus'ga pe.

29 —Penhi'igame jate Tupana'ga pe po ti pe imbojipe'aukari nanongara, ei Jesus'ga ga
pe.

Jesus'ga omombe'ua’ja omanoagwama
(Mateus 17.22-23; Lucas 9.43b-45)

30 Aeré Jesus'ga hoi pea hugwi ogwoogwovo Galiléiapeve'ga gwyra rupi. Jesus'ga
ndopotari ohoa kwahava. 31 A'ereki ga gwemimbo'ehara'ga mbo'e pota omanoagwama
rehe.

—Jimondouka po ti ga nhiarde'jve'ga po pe nehé ji jukavouka nehé, ei ga. Mokai ti pe
kiri ji jukaré nehé. Kiré ti ji kwerava'javi nehé, ei ga ga pe novia.

32Emo ga ndokwahavi garembi'ea ma gara pe ga ei javo ojohupe. Ga pe g§a nde'ia'uvi
reki.

Manamo nhandejoheva'ero? ei ahe
(Mateus 18.1-5; Lucas 9.46-48)
33-34 Pea rupi Jesus'ga hoi ogwovo. Oro Jesus'ga remimbo'ehara'ga, onhi'igayva ga
ojohupe.
—Manamo nhandejoheva'ero? Ji ko koji'i pe hohe, ei ga ojohupe.

Igwete ga nduri ovahema cidade de Cafarnaum me. Ohorame onga pe Jesus'ga ei ga

pe:
—Manongara rehe pe nhonhi'igayvayvari nhande rurame pea rupi? ei ga.

Igwete ga nonhi'igi opoyjayjare'ymamo. A'ereki ga onhonhi'igayva onhimboheteavo
pea rupi ogwovo ji ko pe hohe javo ojohupe.

35 A'ero Jesus'ga apygi ga mbuhurukapava ojipyri. Igwete ga ei ga pe:

—Pejikopotarame gahoheva'ero penhimongo na'é ti okoteheva'ero ojipe'ga
pokopokoga jipi, ei ga ga pe.

36 A'ero ga tayri'ga mbuhurukari ga rerua gapyteri pe ga anhuvana. Igwete ga ei
gwemimbo'ehara'ga pe:

37 _Pehepiatayri'ga, ei ga. Kiroki ga oko nanongara'ga ndehe ga ko Jesus'gareheva'ero
javo - ga oko jirehe no, ei ga. Kiroki ga oko ji rehe nde ko Tupana'ga repykaramo javo -
jirehe jate riii ga oko. Ga oko nhimbuhurukara'ga rehe no, ei Jesus'ga ga pe.

Gahd nhande repy, ei Jesus'ga
(Lucas 9.49-50)

38Jgwete Jodo'ga ei Jesus'ga pe:

—Orohepia ore hajiheve'ga 0ji'i, ei ga. Ombojipe'a ga anhaga ojipe'ga hugwi. Ombo-
jipe'a gandepopoakara pyvo nde renoina, ei ga Jesus'ga pe. Nura ore ei ga pe: “Terembo-
jipe'ai anhaga ga hugwi Jesus'ga renoina,” oro'e ore ga pe. A'ereki ga nhandereheva'ea
rii, ei Jodo'ga ga pe.

39Igwete Jesus'ga ei ga pe:

—Tape'ei poa ga pe, ei ga. Japovame ahemonhimomby'ava'ea jipopoakara pyvo po
ti ga nanhimbotegwetei kotihi nehé, ei ga. 49 Kiroki ga nianemovahi - gahd nhande
repy a'ero, ei Jesus'ga ga pe. 41 Amombe'u katu ji pe me, ei ga. Kiroki ga pe poko ga
ko Cristo'gareheve'ga javo - ga pe po ti Tupana'ga ikwepygi imondokatuavo nehé. Yhya
vehevi ga imbuhurame pe me pey'gwavamo, a'ero po ti ga ikwepykatui tuhé ga pe nehg,
eiJesus'ga ga pe.

Tiruahii hete ga pe, ei Jesus'ga
(Mateus 18.6-9; Lucas 17.1-2)

42Jgwete Jesus'ga ei no:

—Tapembo'e ti ji ojipe'ga rehe kiro. Po ga nhapyti itaruvihavuhua gajura rehe ga
momboa ypy pe, a'ero po tiruahti ga pe, ei ga. Koji'i hete po ti tiruahti ga pe gajireheve'ga
mbote'varuhurame tayri'ga huvihava'gartive'ga, ei Jesus'ga ga pe.

43-44Jgwete ga ei no:

—Po pe ndekote'varuhui pejipoa pyvo, mara re po ti pe napemondohoguhui pejipoa
imomboa a'ero torokote'varuhua’javyme tijavo? eiga ga pe. Tiruahti po pe me pe ojipeji
herekorame pejipoa novia, ei ga. Po ti pe mokdi pejipoa rerohoi hahyva'ea ruvihava
pype pejikote'varuhua pige'yma gwaramo nehé, a'ero po ti koji'iete'l tiruahli pe me
nehé&. A'ereki pevova'ea tata ndogweva'‘javi nehég, ei ga. Koji'i pyry po ti pe herohoi
pejipoe'yma vehevi yvagi pe Tupana'ga pyrinehé, ei Jesus'ga ga pe.

45-46 _Po pe hoi pejikote'varuhuavo pejikovo, mara re po ti pe napemondohoguhui
pejipya imomboa a'ero torokote'varuhua‘javyme ti javo? ei ga ga pe. Tiruahii po pe me
pe herekorame ojipeji pejipya novia, ei ga. Po ti pe mok®di pejipya rerohoi hahyva'ea
ruvihava pype pejikote'varuhua pige'yma gwaramo nehé, a'ero po ti koji'iete'i tiruahti
pe me nehé, ei ga. Koji'i pyry po ti pe herohoi yvagi pe pejipye'yma vehevi nehég, ei
Jesus'ga ga pe.

47 —Po pe pejeakwara pyv0 hepiagi ite'varuhuva'ea - kiroki onhimbohepia'ngi pe
me, mara re po ti pe ndapehekyjuhui pejeakwara torokote'varuhua'javyme ti javo? ei
ga ga pe. Tiruahll po pe me pe ojipeji herekorame pejeakwara novia, ei ga. Po ti pe
mokdi pejeakwara rerohoi hahyva'ea ruvihava pype nehé pejikote'varuhua pige'yma

gwaramo nehé, a'ero po ti koji'iete'i tiruahti pe me nehé, ei ga. Koji'i pyry po ti pe herohoi
ojipeji vehevi nhanderuvihava'ga pyri Tupana'ga pyri nehé, ei ga ga pe. 48 A'ereki
“hahyva'ea ruvihava pype ndopiga'‘javi ahe hugwi hahyhetea.

Ndogweva'javi tata”, ei Jesus'ga ga pe.

49 _Nhande nhikwava'egame Tupana'ga pe po ti tatajava'ea hahyva'ea nhande
rerekoi nehé, ei ga. Peko tuhé ti ji pavéijireheva'ero. Tapepohiri ti ji hugwi, ei Jesus'ga
ga pe.

50 —Pyry ko jukyra, ei ga. A'ereki a'ea oko mbatera pavéi heheva'ero. Pyryve'ymame
ndikwahya'javi. Nurd ji ei pe me: Peko pyry ti ji pavéi jireheva'ero. Pejikoty'a tuhe ti ji
pavéi. Pejogwereko katu ti no, ei Jesus'ga ga pe ogwovo pea hugwi.

10

Ahepohira hembirekoa hugwi
(Mateus 19.1-12; Lucas 16.18)

1 Aeré Jesus'ga hoi Judéiapeve'ga gwyra rupi. Igwete ga herohoi rio Jorddo aherovai
herogwovo. A'ero pevove'ga jatykaa'javi Jesus'ga pyri onhimongyavo. Igwete ga ga
mbo'ei. A'ereki na tuhé ga ga mbo'embo'ei jipi §a nderekovo. 2 Igwete fariseus'ga nduri.
“Tihendu ganhi'iga nhande ve. A'ero po ti nhande ga mbotegwetei nehé,” ei ga ojohupe.
Igwete ga eiJesus'ga pe:

—Mard naerii? ei ga. Moisésva'ea remimbo’eagwera rupi ga ndekoi opohirame
gwembireko'ga hugwi kunhangwera'ga hugwi naerti? ei ga ga pe.

3Igwete Jesus'ga ei:

—Mard Moisesva'ea ikwatijari pe me gwemimbo'eagwera noga hako naert? ei ga ga
pe.
4Igwete ga ei:

—Moisésva'ea €'i:

“Tokwatija na'é ti ga inoga kunhangwera'ga pe
apohi ji kiro nde hugwi javo,” ei ahe.
“A'ero po ti ga pohiri gwembireko'ga hugwi,” ei ahe ikwatija hako, ei ga Jesus'ga pe.

5 —Napeangarihu pe pejikoe'yma Tupana'ga remimbotarimova'ea rupi, ei Jesus'ga ga
pe. Nurd Moisésva'ea okwatija a'ea pe me gwemimbo'eagwera noga, ei ga. 6 Jypya ko na
rii reki hako. Jypya yvyakotyve'ga aporame
“Tupana‘ga ga apoi akwaimbae'ga kunhah&a reheve”, ei Jesus'ga.

Nahad e'i Tupana'ga rembikwatijarukara, ei ga.

7“Nura ko akwaimbae'ga ja'ogi uva'ga hugwi oy'ga hugwi gwembirekokaturo.

8 Igwete ga ojogwerekoro gwaramo ojipejiva'ea ja akwaimbae'ga garembirekohéa
pavéi,” ei ikwatijara, ei ga.

A'ero ga mokonha ja riii. Ojipejiva‘'ea ja reki ga ndekoi, ei ga ga pe. 9 Tupana'ga ko ga

mbojogwerekouka. Nura po ga ndopohiri ojohugwi hamo, ei ga ga pe.

10 Aeré onga pe Jesus'ga remimbo'ehara'ga ea'javi ga pe:

—Mar4di re ko nde imombe'gwovo ga pe ko?

HIgwete ga ei ga pe:

—Kiroki ga opohi gwembirekoh&a hugwi ojipehé&a rerekovo - oajuajuro gwaramo
ga rekote'varuhui gwembirekoypyvehéa pe, ei ga. 12 Na jitehe h&a opohirame
gwembireko'ga hugwi ojipe'ga rerekovo héa rekote'varuhui gwembirekoypyve'ga pe
a'ero. A'ereki héa ajuajuri, ei Jesus'ga ga pe.

Jesus'ga omombyry tay'riva'ea pe

(Mateus 19.13-15; Lucas 18.15-17)
13 Igwete pevove'ga tayri'ga nderunderuri Jesus'ga pyri topoko ti ga ga ndehe javo.
—Ere ti Tupana'ga pe tomombyry ga ga pe javo, ei ga ga pe.

Emo Jesus'ga remimbo’'ehara'ga e'i ga pe:

—Taperuruhui ga ga pyri, ei ga.

14 Hepiagame Jesus'ga nhimonha'ngahetei o'ama. Igwete ga ei gwemimbo'ehara'ga
e:

—“Taperuruhui ga,” tape'euhui ga pe, ei ga. Tuhu tuhé ti ji pyri tayri'ga. A'ereki
nanongara'ga'jave'ga pe Tupana'ga pyry hete okovo ga jikogame ojihe, ei ga ga pe.
15 Tamombe'u katu ti pe me: Tayri'ga ojiko uva'ga ndehe okovo ganemimbotarimova'ea
rehe, ei ga. Kiroki ga oko tayri'ga ja riii - ga ndojikogi Tupana'ga rehe okoe'yma
garemimbotarimova'ea rehe. Ga po ti nomongoi Tupana'ga gwuvihavuhuhetero nehé,
eiJesus'ga ga pe.

16 Jgwete ga tayri'ga anhuvani opokoga ga ndehe. Igwete ga ei Tupana'ga pe:

—Emombyry ga pe, ei Jesus'ga javo ga pe.

Imbateheteva'ea nomondopapotari
(Mateus 19.16-30; Lucas 18.18-30)

17 Jesus'ga horame pea rupi kiro ojipe'ga ruri onhana. Igwete ga renypy'andurugi
Jesus'ga pyrita'e ti gambo'ehara'ga pe javo.

—Jesus, ei ga. Mardva'ea rupi pyryva'ea rupi po ti ji rekoi nehé jirekoagwamamo
Tupana'ga pyri avuirama nehé? ei ga ga pe.

18 [gwete Jesus'ga ei ga pe:

—Maraname nde ei pyryva'ea rehe? Tupana'ga nhi'iga jate ko pyry, ei ga ga pe.
19Nde erekwaha Tupana'ga remimbo'eagwera Moisésva'ea pe hako, ei Jesus'ga. A'ereki
Tupana'ga e'i:

“Terejukai ojipe'ga.

Tererekoi ojipe'ga nembireko'ga.

Teremimi ojipe'ga mbatera.

Tane'mbei ojipe'ga mombe'gwovo.

Teremoandyandyi ojipe'ga gambatera rerogwovo.

Emondo ejeaporogita imohina ejuva'ga rehe eyhéa rehe no,” ei Tupana'ga, ei ga ga pe.

20 [gwete ga ei Jesus'ga pe:

—Jivoja'irame vehevi ji hendukatupavi garemimbo'eagwera jipi, ei ga.

21 Ga repiagame Jesus'ga ga ardhetei. [gwete ga ei ga pe:

—Naha na'é po tinde rekoi a'ero hamo. Eho na'é ti embatera imondopava itambere'ia
rehe imondovo itambere'ia imbatere'jve'sa pe nehé, ei ga. A'ero po ti Tupana'ga
imombyryvi nde ve yvagi pe nehé, ei ga ga pe. Imondopaviré embatera ti ejo ji pyri
ekovo nhiremimbo'eharamo. Ji rehe jate ejiko, ei Jesus'ga ga pe.

22 Jesus'ga nhi'iga renduvame ga ndovy'ari ogwovo. A'ereki he'yjuhu gambatera.
23Igwete Jesus'ga jirovagi javo gwemimbo'ehara'ga pe.

—Kiroki ga imbate hete - hahy ga pe ga erame Tupana'ga pe eko ti oreruvi-
havuhuhetero javo. A'ereki ga okoheterame ombatera rehe ndokoi garembi'ea rupi,
ei ga ga pe.

24 Henduvame ganhi'iga garemimbo'ehara'ga nhimomby'ai a'ero. Igwete Jesus'ga
ea'javi ga pe:

—Hahy imbateheteve'ga pe ga erame Tupana'ga pe eko ti oreruvihavuhuhetero
javo, ei ga ga pe. 25 Tegwete yuranuhtia'javuhuva'ea camelo ikihava agulha kwa'ria
rupi. Tegwete hete reki imbateheteve'ga hohava Tupana'ga rembi'ea rupi okoheterame
ombatera rehe, ei Jesus'ga ga pe.

26 Kiro ga nhimomby'ahetei a'ero. Igwete ga ei ojohupe:

—Ma'ga po ti oho Tupana'ga pyri yvagi pe nehé& naeri?

27Tgwete Jesus'ga ga ndepiagi javo ga pe.

—Tegwete tuhé ganhimondohava ga pyri, eiga. Tupana'ga jate ga mondoukari ojipyri.
A'ereki Tupana'ga ikarakatu pa hete, ei ga ga pe.

28 Jgwete Pedro'ga ei ga pe:

—Jesus, ei ga. Oropohi katu ore orombatera hugwi orogwovo nde rupi
neremimbo'eharamo, ei ga.

29 Igwete Jesus'ga ei ga pe:

—Tamombe'u katu ti ji pe me: Okopotarame jireheva'ero ga pohiri tuhé tamombe'u ti
Jesus'ga ojipe'ga pe javo, ei ga ga pe. Jara'ga opohi gwonga hugwi, ei ga. Jara'ga opohi
oirli'ga hugwi. Jara'ga opohi okuvyra'ga hugwi. Jara'ga opohi gwendyra'ga hugwi, ei ga.
Jara'ga opohi oy'ga hugwi uva'ga hugwi no tamombe'u Jesus'ga ojipe'ga pe javo, ei ga.
Jara'ga opohi gwa'yra'ga hugwi. Jara'ga opohi ogwyra hugwi tamombe'u Jesus'ga ga pe
javo, ei ga. 30Kiroki ga jireheva'ero opohi ombatera hugwi, gwe'yja'ga hugwi - gwereko
potigahe' yjuhuheteva ea agwamo neh€ gwonga oirti'ga no okuvyra'ga gwendyra'ga no
oy'gano gwa'yra'ga no ogwyra nehéno, ei ga gape. Aere po ti ga hohetei Tupana'ga pyri
nehé no. Nane' ym1 po ti ga ndekoi ga pyri a'ero nehég, ei ga. Emo nhiarde'jve'ga po ti
imbohahyukari na'é ga pe agwamo nehé, ei ga ga pe. 31 Kiroki ga huvihava agwamo -
he'yive'ga po ti ndokoa'javi huvihavamo onhimongyavo aeré nehé. Kiroki ga huvihava
rii agwamo - §gaha po ti huvihavamo oko nehé, ei Jesus'ga ga pe.

Jesus'ga omombe'ua’ja omanoagwama
(Mateus 20.17-19; Lucas 18.31-34)

32Igwete Jesus'ga hoi pea rupi ogwovo Jerusalém me. Ga na'€ oho dozeve'ga nenonde.
Igwete ga nhimomby'ai ga rehe ogwovo. Ojipe'ga oho gandeviri okyhyjiavo ogwovo.
Igwete Jesus'ga dozeve'ga nderohoi'i ga hugwi aeréva'ea mombe'gwovo ga pe. Igwete ga
ei ga pe:

33 —Pehendu tinhinhi'iga, eiga. Kiro po tinhande hoiJerusalém me neh¢, ei ga. Igwete
po ti ga jimondoukari ahembo'ehara'ga po pe nehé ikwava'éhara'ga nduvihava'ga po pe
nehéno, eiga ga pe. “Eremano po tinde hamo,” epotigajivenehé eiga. Nurd potigaji
mondoukarijudeus'gariiive'sa pe a'ero nehé, ei ga ga pe. 34 Gaha po tijirerekomemuaht
nehé, ei ga. Onyvi po ti ga ji rehe ji nupanupamo ipira apopyra pyvo nehé. Igwete po ti
gajijukainehé, ei ga. Emo mokai pe kiriré po ti ji kwerava'javi nhimanoa hugwi nehé,
ei Jesus'ga onhimombe'gwovo ga pe.

Zebedeuva'ea ra'yrava'ea oko pota memei huvihavamo
(Mateus 20.20-28)

35 Aeré Zebedeu'ga ra'yra'ga nduri Jesus'ga pyri Tiagova'ea Jodo'ga pavéi. Igwete ga ei
ga pe:

—]Jesus, oropota ore nderekoagwama oreremimbotarimova'ea rehe, ei ga ga pe.

36 —_Gara pe pepota naerii? ei ga ga pe.

37 —Toromoirt ti nde yvyakotyve'ga nduvihavamo nde rekorame ga mondomondovo
nehé. Toroapy ti ore nde pyri nde mbojogwovaita a'ea rupi nehé, ei ga Jesus'ga pe.

38-39 Igwete Jesus'ga ei ga pe:

—Ndapekwahavi pe nanongara pe'erame, ei ga ga pe. Aeré po ti hahy hete ji ve nehé.
Po pe ji moirtii, a'ero hahy hete pe me nehé no, ei ga. Mara a'ero? Peko pe nanongara
rehe naerii? ei ga ga pe.

—Toronhimboita ti ore jupe, ei ga.

—Aeré poti gajijukaineh&no. A'ero po ti ga pe jukapotari neh& no. Mara a'ero? ei ga
ga pe.

—Na ga ore jukai nehé no, ei ga.

—Ombuhu tuhé& po ti ga hahyva'ea ji ve ji jukavo neh& Na tuhé& po ti ga pe
nderekoi neh€ no, ei Jesus'ga ga pe. 49 Emo ji riii po ti amboapyguka ga jijipyri
nehé tombojogwovai ga ji rehe javo, el ga. A'ereki ymya Tupana'ga omboavujikwe

gandekohavagwama ji pyri. Gaha po ti ji moirti ga mondomondovo a'ero nehé, ei
Jesus'ga ga pe.

41Tara'ga dezve'ga henduvame Jodo'ga nhi'iga Jesus'ga pe ga nhimonha'ngai ga ndehe.
42Jgwete Jesus'ga ga mbuhurukapavi ojipyri gwemimbo'ehara'ga. Igwete ga ei ga pe:

—Pejapyaka ti nhinhi'iga rehe, ei ga. Pekwaha pe hajiheve'ga ndeaporogita - kiroki
ga e'l ore ko ganduvihava javo. Ga omboporavykyuhu ogwyripeve'ga jipi ga mbovav-
aguhuavo ga nderekovo, ei ga ga pe. 43 Pe po na rili pejogwereko hamo jireheva'ero
gwaramo, ei ga ga pe. Po ti pe ndekopotarijara'ga nduvihavamo, a'ero po ti pe ga pokogi
hamo. 44 Po ti pe ndekopotari gahohepava'ero, koji'i po ti pe ga pokopahetei hamo, ei
ga. 45 A'lereki ji vehevi ajo tapoko pa ti ga javo. Ji ndajori ji pokopoko javo ga pe, ei ga.
Tamano javo ji ruri ga ndepyga yvya koty. Naha po ti ji he'yjuhuve'ga mbopiro'yi ga
ndekote'varuhua hugwi nehé, ei ga ga pe.

Jesus'ga omboheha katu Bartimeuva'ea
(Mateus 20.29-34; Lucas 18.35-43)

46 Aeré Jesus'ga gwemimbo'ehara'ga nderohoi ga nderovahema cidade de Jericé pe
ga nderokwava hupi. He'yjuhu ga ogwovo ga ndupi no. Ga horame jugwi Bartimeu'ga
onhi'iga mbuhuri Jesus'ga pe. A'ereki Bartimeu'ga heakwagweva'ero oko Timeu'ga
ra'yra'ga. A'ero ga apygi pea rovai itambere'ia rehe oporanduranduva upa. 47 Igwete
pevove'ga ei:

—Kiro ki ga u Jesus'ga Nazarépeve'ga.

Henduvame Bartimeu'ga onhi'iga mbuhuri Jesus'ga pe a'ero.

—]Jesus, nde ko Daviva'ea rymyminoa Tupana'ga remimbuhurukara, ei ga ga pe. Ji
porogwety ti, ei ga.

48Jgwete ga nhi'igahyi ga pe onhimongyavo epi te javo. Igwaigwavete reki ga onhi'iga
mbuhuri ga pe.

—Nde ko Daviva'ea rymyminoa Tupana'ga remimbuhurukara. Ji porogwety ti, ei ga
ga pe.

49 Jgwete Jesus'ga pytai.

—Pe'e ga pe tuhu ga ji pyri a'ero, ei ga ga pe.

Igwete ga ei heakwagweve'ga pe:

—Enogatu ti epy'a, ei ga ga pe. Epo'a ejoa ga pyri. “Tuhu ga ji pyri,” ei ga nde ve, ei ga
ga pe.

50 Igwete ga po'ami hekyita opira i'arimova'ea nhandaipe ua Jesus'ga pyri. 51 Igwete
Jesus'ga ei ga pe:

—Gara nde erepota?

—Jesus, tajireha katu ti, ei ga ga pe.

52 _Heregwovo a'ero, ei Jesus'ga ga pe. Nde erejiko ji rehe. Nurd nde reharo kiro, ei
ga.

Igwete ga reakwakaturo a'ero. Jesus'ga rupi ga hoi a'ero pea rupi ogwovo.

11

Jesus'ga ovahé Jerusalém me Domingo dos ramos
(Mateus 21.1-11; Lucas 19.28-40; Jodo 12.12-19)

1 Ohorame Jerusalém me yvytyruhu pe na'é Jesus'ga vahemi oliveiras ndyvuhu pe
monte das Oliveiras pe. Ira'agwe cidades ojopyjopyri tuvi Betfagé Betania pavéi. Igwete
Jesus'ga ei mokonha'ga pe gwemimbo'ehara'ga pe:

2 _Hepejigwovo cidade pe penhinondeva'e pe, ei ga. Pevahemame ti pe hepiagi
jumentinho i'ama nehég, ei ga ga pe. Ojugwa ga imo'ama yva rehe. Ndohoi ve gai'arimo,
ei ga. Pekwahara ti herua, ei ga. 3Po ti ga ei pe me: “Maraname pe ikwaharavi a'ea?”,



MARCOS 11:4 117 MARCOS 11:18

pe'jiti ga pe: “Nhandepojykaharete'ga ti togwereko'd na'é. Kotihi po ti ga imbuhura'javi
avo nehé,” pe'ji ti ga pe, ei ga ga pe.

4Igwete ga hoi hepiaga jumentinho. A'ereki pevove'ga ojugwa imo'ama pea rupi onga
jurukwara pyri. Kiro ga ikwaharavi a'ero. > Pevove'ga ga ndepiagame e'i ga pe:

—Maranuhiirame pe ikwaharavuhui ta'yra?

6Igwete ga imombe'ui ga pe Jesus'ga rembi'ea.

—Peroho ti ga pe a'ero, ei ga ga pe.

7 Igwete ga heruri jumentinho ]esus ga pe. Igwete ga inogi oapoa tapy'ynhapira
1kupepytera rehe. A'ero Jesus'ga hoi i'arimo. 8Igwete he'yive'ga heroporopori opira
i'arimova'ea pea rupi inoga timbojigwa pehea ga pe javo. Ojipe'8a omondohondoho
pindova rohova nhu me herua. Igwete ga imondomondoi pea rupi imbokatuavo ga pe.
Nahd ga Jesus'ga mbojiroviari ga rerua nhanderuvihavuhuhete'ga kiro u javo. 9 Kiro
garenondeve'ga hapukai garevirive'ga pavéi.

“Timbohete Tupana'ga!” ei ga.
“Nhandepojykaharete'ga ti tomombyry ga pe
- kiroki ga nhandepojykaharete'ga ombuhuruka nhande pyri ga mongovouka
nhanderuvihavuhuhetero,” ei ga.
10 “Tupana'ga tomombyry nhaneramonhava'ea‘jave'ga pe Daviva'ea'jave'ga pe kiro ga
rurame nhanderuvihavuhuhetero,” ei ga.
“Timbohete Tupana'ga yvagipeheteve'ga a'ero!” ei ga.

11 Igwete Jesus'ga vahemi Jerusalém me ogwovo gajatykahavuhua rokari pe o'ama.
Oharekoré mbatera rehe nhaporemo Jesus'ga dozeve'ga nderohoi Betdnia pe ga
nderokia. A'ereki oho kwara.

Jesus'ga e'i figueira pe

(Mateus 21.18-19)

12 Ko'emame Jesus'8a jivyri Betinia hugwi. Igwete ga jukai ty'ara. 13 Irupe ga
hepiagi figo'yva figueira ka'a rerekojiperame. Igwete ga hoi tahepia yva'ia javo novia.
Ovahemame ga ka'atehea hepiagi. A'ereki a'ea rupi ndi'ai ve tuhé jipi yva'ia. 14 Igwete
ga eiyva pe:

—Ndehe po ti nande'aa’javi neh& ganembi'uhavamo nehé, ei ga jupe.

Garemimbo'ehara'ga gwendu ganhi'iga a'ero.

Jesus'ga omo’emba ahe ahejatykahavuhua hugwi
(Mateus 21.12-17; Lucas 19.45-48; Jodo 2.13-22)

15 Aeré Jesus'ga vahemi ua Jerusalém me. Igwete ga nduri gajatykahavuhua rokari
pe. Pevove'gsa oma'ema'é mbatepyryva ojipe'ga pe jipi inambu'ia no. A'ereki a'ea ga
omondo ikwava‘éhara'ga pe tomondo ti ga Tupana'ga pe javo. Itambere'ia rehe ga
oma'ema'¢ ga pe ga moandyandyjuhuavo jipi. Mesas pyri ojipe'ga neni hajiheve'ga
itambere'ia pyhypyhyga judeus'ga itambere'ia kwepykwepyga imondovo ga pe. Ig-
wete ]esus ga nduri okari pe ga ndepiaga. Kiro ga nhimonhangai §a ndehe a'ero
ga mo'emo'embava pea hugwi. Igwete ga imbojirejirevi itambere'ia kwepykara'ga
mesas. Gaimbojirejirevi ga'apykava ga hugwino - kiroki ga oma'ema'é inambu'ia oina.
16 Jgwete ga ndogwerokwarokwarukari mbatera gajatykahavuhua rokara pytera rupi.
17 A'ero ga ei ga pe ga mbo'eavo.

—Tupana'ga okwatijaruka onhi'iga hako, ei ga. Nahd Tupana'ga ei a'ero hako:
“Yvyakotyve'ga nhaporemo ti tonhi' ji ve nhironga pype,” ei Tupana'ga hako, ei ga.

Pe ki a'e te pe'e pejohupe: “Timoandyandyjuhu ti ga ikwepykwepygame Tupana'ga
ronga pype,” pe'e pe, ei Jesus'ga. Naha pe Tupana'ga ronga mongoukari iporomive'ga
nduhavamo, ei Jesus'ga ga pe.

18 Aeré ikwava'@hara'ga nduvihava'ga ikwahavi Jesus'ga nhi'iga ga pe judeus'ga
mbo'ehara'ga pavéi. Igwete ga ei:

—Mara re po ti nhande ga rerekoi ga jukavo nehé&? ei ga ojohupe. Tijukaukaryme ti
ga he'yjuhuve'ga ndovaki, ei ga. A'ereki ga onhimomby'a pa garemimbo'ea repiaga, ei
ga ojohupe.

Nura ga kyhyji ga pyhyge'yma.

19Ka'aru hete Jesus'ga hoa'javi cidade de Jerusalém hugwi ogwovo Betania pe okia.

Pejiko ti Tupana'garehe, ei Jesus'ga
(Mateus 21.20-22)

20 Ko'emame ojivyrame Jesus'8a kwavi pea rupi. Igwete ga hepiagi akoja figo'yva.
Inhymba reki. Hapoa vehevi inhymba. 21 A'ero Pedro'ga ikwahava'javi Jesus'ga nhi'iga
jupe. Igwete ga ei ga pe:

—Jesus, ehepia! ei ga. Erenhi'igahy nde figo'yva pe kirame 0ji'i. Kiro inhymbavamo
a'ero, ei ga ga pe.

22Tgwete Jesus'ga ei ga pe:

—Pejiko ti Tupana'ga rehe, a'e ji pe me, ei ga. 22 Tamombe'u katu ti pe me: Ga jikogame
Tupana'ga rehe oporanduva ga pe Tupana'ga po ti gwendu katu nhinhi'iga javo, na ja
po ti hekoi ga pe a'ero nehé, ei ga. Po ti ga ei Tupana'ga pe tojipe'a ti yvytyruhua onhi-
momboa ypiahua pype javo, a'ero po ti Tupana’ga imbojipe'ai ga pe, ei ga. Po ti ga ndog-
weroviarihih{i marangu po ti ojipe’avo javo, a'ero po ti Tupana'ga nombojipe'aukari
ga pe nehg, ei ga. 24 Aero ji ei pe me: Peporanduvame Tupana'ga pe penhimimbota-
rimova'ea rehe, perovia ti garemlmbuhuragwama pe me. A'ero po ti ga imbuhuri pe
me nehé, ei Jesus'ga ga pe. 25 Po ojipe'ga oko te'varuhu pe me. A'ero po pepy'a hea-
hemuhtiro ga rehe. Penhi'igame Tupana'ga pe penhi'ama tapekwahava'javi ti akoja'ga
rekote'varuhua, ei ga. Pe ikwahava'jave'ymame garekote'varuhua henonhe'yma po
ti nhanderuvete'ga yvagipeve'ga ndokwahava'javi pendekote'varuhua imomboa pe
hugwi nehé, ei ga. [ 26 Pe ikwahava'javame akoja'ga rekote'varuhua po ti nhanderu-
vete'ga nomombori pendekote'varuhua nehé no.]

Ma'ga nde mbuhurukaruhu? ei ahe Jesus'ga pe
(Mateus 21.23-27; Lucas 20.1-8)

27Tgwete Jesus'ga hoa'javi Jerusalém me. Gajatykahavuhua rokara rupi Jesus'ga hoi
okovo. A'ero ikwava'éhara'ga nduvihava'ga nduri ga pyri judeus'ga mbo'ehara'ga pavéi
xava'eve'ga pavéi. 28 I[gwete ga euhui ga pe:

—Ma'ga nde mbuhurukaruhu raji'i? Ma'ga e'i nde ve: “Emo’emo'é ti ga mondovo
jugwi?” ei ga Jesus'ga pe. Here javo ore ve, ei ga.

29 Igwete ]esus 'ga ei ga pe:

—Pe na'é ti pe'ji ji ve, ei ga. Pe ji nhi'lpondekwakaturame po ti ji nhimbuhurukara'ga
mombe'ukatui pe me nehé no, ei ga ga pe. 30 Pe'ji ti ji ve a'ero: Ma'ga Jodo Batistava'ea
mbuhuruka ga mobatizavouka raikwehe? ei ga. Tupana'ga yvagipeve'ga ombuhuruka
ahe? Ma'ga e'i ahe ve teremobatiza ga javo? Yvyakotyve'ga ombuhuruka ahe naert? ei
ga. Pe'jitijavojive! eiJesus'ga ga pe.

31Igwete ga nhombo'embo'ei upa.

—Marai po ti nhande a'ero neh&? ei ga. Po ti nhande ei ga pe: “Tupana'ga po
ombuhuruka Jodo Batistava'ea ga mobatizauka raikwehe”, a'ero po ti Jesus'ga einhande
ve nehé: “Maraname pe ndaperoviarihu ahenhi'igagwera naeri?” e po ti ga nhande
ve nehég, ei ga ojohupe. 32 Po ti nhande ei ga pe: “Yvyakotyve'ga po ahe mbuhuruka
raikwehe”, a'ero po ti avove'ga nhimboahivuhupavi nhande ve nehé, ei ga ojohupe.

Okyhyiji ga he'yjuhuve'ga hugwi. A'ereki ga e'i pa Jodo Batistava'ea pe: “Tupana'ga
tuh& ahe mbuhuruka onhi'iga mombe'uharamo raikwehe,” ei ga.

33Nura ga eireki Jesus'ga pe:

—Ma'ga po ombuhuruka ahe raikwehe? Ndorokwahavi ore, ei ga ga pe.

—Napemombe'ujuhu pe ji ve Jodo Batistava'ea mbuhurukara'ga, ei Jesus'ga ga pe.
Nurad po ti ji na jitehe namombe'ui ga pe me nehé no - kiroki ga e'i ji ve: “Emo’'emo'é
ga onga hugwi,” ei Jesus'ga ga pe.

12

Garemitymipyra repiakatuhara'ga okote'varuhuve'ga

(Mateus 21.33-46; Lucas 20.9-19)

1Tgwete Jesus'ga imombe'ui ga pe ojo'java'ea. Igwete ga ei imombe'gwovo:

—Kohoa jara'ga otjoty ko pe yhypoa'javuhuva'ea uva'yva videira. “Aeré€ ti ta'u yva'ia
ryhya ei ga, ei Jesus'ga ga pe. Igwete ga hokairugi gwemityma. Aer€ ga japoi uva
mu'umu'tthava tyhya rupiaramo. Tapyjo'ara ga japoi ita pyvo imondovo imohina ko pe
heplakatuhavamo Igwete ga ei ojipe'ga pe: KlI‘O po tiji hoi paivohu mbaigwe jitua
nehé” ei ga. “Pehepia katu ti nhiremityma ji ve,” ei ga ga pe. “A'ero po ti pe imboja'ogi
yva'ia pejive nehé. Jara ti pemombyta ji ve nehé,” ei ga ga pe, ei ga. “Kwa,” ei ga. Igwete
ijjara'ga hoi ga ndeja, ei Jesus'ga imombe'gwovo ga pe. 2 Aeré yva'ia jykyhava rupi ga
ojipyrive'ga mondoukari hepiakatuhara'ga pyri togweru ti ga yva'ia ji ve javo novia.
3 Emo hepiakatuhara'ga ga pyhy ga nupanupamo ga momboa. Gapojate ojivy a'ero, ei
ga. 4 Aeré ijara'ga ojipe'ga mondoi yva'ia reruruka novia. Igwete ga ga akanupanupai
ojigwaraita ga rehe, ei ga. 5> Aeré ga ojipe'ga mondoukari ga pyri. Igwete ga ga jukai, ei
ga. Koji'lve'ga ga ga mondomondoi ga pyri. I[gwete jara'ga ga ga nupanupai. Jara'ga ga
ga jukaheteli, ei Jesus'ga imombe' gwovo ga pe.

Mbapavamo jjara'ga gwa' yra ga mondoi ga pyri. Aereki ga jate oko ga pyri
gara'yraiga garemiamguhete’ga. “Omondo po ti ga imohina jira'yra'ga rehe,” ei ga
oyvyter1 pe novia, ei Jesus'ga.

7 —Igwete ijara'ga gwa'yra'ga mondoi ga pyri mbapavamo. Ga repiagame hepi-
akatuhara'ga ei ojohupe: “Kiro ga ruri jj ara’ga ra'yra'ga,” ei ga. “Avova'ea po ti
gagwyragwama nehé” ei ga. “Tijuka ti ga a'ero. Aeré po ti nhande ipojykai yvya
nhandejive nehé,” ei ga ojohupe, ei ga. 8 Igwete ga ga pyhygi ga jukavo ga momboa
garuva'ga remltyma hugwi.

A'ea Jesus'ga e'l ga pe ojo'java’ea mombe'gwovo.

9Igwete Jesus'ga ei no:

—Marad po tiijara'ga rekoi a'ero nehé&? ei ga. Uhu po ti ga ga jukavo nehé gwa'yrava'ea
repyga nehé, ei ga. Igwete ojipe'ga po ti ga ga mongoi gwemityma repiakatuharamo
nehé, ei ]esus'ga ga pe. 19Nonhi'igi pe me Tupana'ga rembikwatijarukara naeri? ei ga.
Naha i'ei a'ero:

“Onga apohara'ga ]aporame onga ita apopyra hep1ag1 ojipeji ita.
A'ea ga imombori ipo'rue'yma tiruaht javo jupe,’
“Aeré akoja jitehe hekoi huvihavamo jara hohe

opyryhetero onga pyhykatuavo,” e'i, ei ga.
11“Nhandepojykaharete'ga reki omongo huvihavamo.
Hepiagame nhande nhimomby'ai

nanongara ko pyry hete javo,” e'i ikwatijara, ei Jesus'ga imombe'gwovo ga pe.

12 A'ea Jesus'ga omombe'u judeus'ga nduvihava'ga pe ojo'java'ea. Igwete ga ga pyhy-
potarinovia. A'ereki ga okwaha reki onhimombe'ua. A'ereki ga yva'ia repiakatuhara'ga
ja. Onga apohara'ga ja ko ga no. A'ereki ga Jesus'ga mombo pota. Kiro ga Jesus'ga
pyhypotari a'ero novia. Emo ga okyhyji he'yjuhuve'ga hugwi - kiroki ga e'i: “Jesus'ga
ko Tupana'ga nhi'iga mombe'uharamo oko.” Nurd judeus'8a nduvihava'ga ga rejari
0gWOVO.

César'ga rembiapoa itambere'ia
(Mateus 22.15-22; Lucas 20.20-26)

13 Aeré judeus'sa nduvihava'ga fariseus'8a mondoukari Jesus'ga pyri.
Herodes'gareheve'g8a ga ga mondoi ga pyri no. “Pemonhi'l te'varuhu ti Jesus'ga
tombotegwete ti ga nhanderuvihavuhu'ga,” ei ga ga pe ga mondorame. 14 Igwete
ganduri javo Jesus'ga pe.

—Orokwaha ore neremimbo’ekatua. A'ereki a'itituhéva'ea rupi katu nde eremombe'u,
ei ga ga pe. Nde eremohemba ga pe nhaporemo. A'ereki nde nderepojihuvi ga javo ga
pe. Nde nderekoi huvihava'ga ndehe jate. A'ereki ahe ojo'jajo'ja nde ve, ei ga. Erembo'e
katu nde Tupana'ga remimbotarimova'ea rehe. Mara ndereaporogita a'ero? ei ga ga pe.
César'gareheve'ga e'i: “Pemondomondo ti itambere'ia César'ga pe nhanderuvihavuhu'ga
pe ga imono'ogukarame,” ei ga, ei ga. Mara naerti? Timondo po nhande ga pe hamo
ga poranduvame nhande ve? Mara'ngu po nde javo timondoyme po ga pe hamo? ei ga
Jesus'ga pe.

15Jesus'ga okwahavipe reki gandeaporogitate'varuhua.

—Maranuhiirame pe nhinhi'iga mbote'varuhupotari? ei ga ga pe. Peru itambere'ia
moeda, ei ga.

16 Jgwete ga heruri a'ero.

—Pemombe'u kiro ji ve a'ero, ei ga ga pe. Ma'ga ra'angava agwa? Ma'ga ndera ga
okwatija inoga hehe? ei ga.

A'ero ga eiga pe:

—César'gara'angava, ei ga. Garera ga okwatija inoga hehe no, ei ga ga pe.

17Igwete Jesus'ga ei ga pe:

—Pemondoa‘ja ti César'ga rembiapoa ga pe a'ero. Tupana'ga rembiapoa ki a'e te
pemondoa'ja Tupana'ga pe, ei ga ga pe.

Yvyakotyve'ga pe Jesus'ga ei Tupana'ga rembiapoa tonhimondo ti ga onhikwava'ega
ga pe javo.

Igwete ga nhimomby'ai ga rehe onhi'igatu reki ga javo.

Ombogweraviré omanove'ga nahembirekoa'javi
(Mateus 22.23-33; Lucas 20.27-40)

18 Aeré saduceus'ga nduri Jesus'ga pyri. Saduceus'8a ndogweroviari omanove'ga
mbogwerahava novia. [gwete ga nduri Jesus'ga pyria'ero tihepia ti ganhi'igatua nhande
ve javo. Igwete ga ei ga pe:

19 _Jesus, Moisésva'ea okwatija inoga nhande ve hako. Naha ahe ei hako:

“Po ga manoi gwa'yre'ymame gwembirekoh&a mombytavo

gairii'ga po h@arerekoi a'ero hamo,” ei ahe.
“Gaha po ta'y héa pe nhiirliva'ea togwereko gwakykwepohara'ga javo,” ei Moisésva'ea
hako, ei ga Jesus'ga pe.

20 Oro mara a'ero? ei ga. Sete ahe onhoirliramo, ei ga. Igwete ojihuvypyva'ea
rembirekoro. Igwete omanorame ahe ndata'yri, ei ga. 21 Igwete aheakoindava
rembirekoro aherembirekokwerava'ea pavéi oirliva'ea py'rovo. Igwete ahe manoi
gwa'yre'ymame. Igwete ahe mbyteramo ahe javijitehe kunhangwerava'ea rerekoi,
ndata'yri ve omanomo. 22 Jarava'ea na jitehe no, ei ga ga pe. Seteva'ea gwereko pa ahe
ojopy'ropy'rovo novia omanombava gwa'yre'ymamo. Aeré kunhangwerava'ea manoi
no, ei ga. 23 Mard a'ero? ei ga Jesus'ga pe. Ma'ga nembirekoa po ti kunhangwerava'ea
rekoi neh& ahe kwerava'javame nehé&? A'ereki seteva'ea gwereko pa kunhangwer-
ava'ea, el ga ga pe.

24Tgwete Jesus'ga ei ga pe:

—Tupana'ga nhi'iga atyvihu ko penhi'iga, ei ga saduceus'ga pe. A'ereki pe ndapekwa-
havihu Tupana'ga rembikwatijarukara. Ndapekwahavi pe Tupana'ga popoakara no,
ei ga. 25 Okwerava'japavame po ti §a nahembirekoa'javi nehé. Tupana'gapyrive'ga ja
yvagipeve'ga ja ga ndekoi gwembirekoe'ymamo nehé, ei Jesus'ga ga pe. 26 Gakwerava

pe pe ei, ei ga. Napenhi'igi pe Moisésva'ea rembikwatijara pe naerti? A'ereki Tupana'ga
i'yva hugwi ikaja pytera hugwi onhi'iga mondo Moisésva'ea pe hako, ei ga. A'ero
Moisésva'ea ikwatijari Tupana'ga nhi'iga ojive inoga. Tupana'ga e'i ahe ve:

“Jihi ko Tupanamo ako.

Abrado'ga ji mbohete.

Isaque'ga ji mbohete.

Jaco'ga ji mbohete,” ei Tupana'ga ahe ve, ei Jesus'ga imombe'gwovo ga pe.

27 Abradova'ea manoré reki Tupana'ga ei Moisésva'ea pe: “Abrado'ga ji mbohete,” ei
ga. Ga nde'l: “Ahe ji mbohete.” A'ereki ga okoji Tupana'ga pe, ei Jesus'ga. Tupana'ga
nhi'iga atyvi ko penhi'iga a'ero pe erame omanove'ga ndokwerava'javi nehé, ei Jesus'ga
saduceus'ga pe.

Manamo Tupana'ga remimbo'eagwera joheva'ero?
(Mateus 22.34-40; Lucas 10.25-28)

28 Igwete judeus'8a mbo'ehara'ga ruri. Gwendu ga ga Jesus'ga monhi'inhi'igame.
“Jesus'ga onhi'kwepy katu reki ga,” ei ga oyvyteri pe. Igwete ga rurijavo Jesus'ga pe:

—]Jesus, ei ga, manamo Tupana'ga remimbo'eagwera huvihavuhu joheva'ero?

29-30 Jgwete Jesus'ga ei ga pe:

—Moisésva'ea omombe'u ikwatija hako, ei ga. Jara hoheva'ea ko naha:

“Israelitas, pehendu katu ti!
Nhandepojykaharete'ga ko Tupana'ga.
Gaha jate ko nhandepojykaharetero,” ei ahe, ei ga.
“Peard hete tuhé ti pe]1p01ykaharete ga Tupana'ga.
Pear0 hete tuhé ti ga pejipy'a pe.
Peard hete tuhé ti ga imondovo pejeaporogita imohina ga rehe.
Pear0 hete tuhé ti ga tako ti ji garemimbotarimova'ea rupi javo.
Peard hete tuhé ti pejirokwa pejikovo ga nhi'ipo'ruavo,” ei Moisésva'ea, ei Jesus'ga ga pe.
31 Moisésva'ea omombe'u hehohyva'ea no, ei ga.
“Penhiard pe.
Na jitehe ti peard hete pejikotyve'ga no,” ei ahe, ei ga.
A'ea memei Tupana'ga remimbo'eagwera jara hoheva'ero, ei Jesus'ga ga pe.

32]gwete judeus'g8a mbo'ehara'ga ei ga pe:

—Na tuhé. A'itituhéva'ea nde eiji ve, ei ga. A'ereki gaha jate oko Tupanamo tuhé. Aha
ojipe'ga Tupanamo, ei ga Jesus'ga pe. 33 Nhande mbatera kwava'egame ga pe pyry ga
pe novia, ei ga. Emo pyryheteva'ea ga pe ko na: Tiard hete tuhé nhande Tupana'ga
nhandepy'a pe hamo, ei ga ga pe. Tiaro hete tuh€ nhande ga nhandekovo garemimb-
otarimova'ea rupi hamo, ei ga. Tiar6 hete nhande ojipe'ga nhanenhiardhetea javijitehe
hamo. A'ereki nhaneremiarda koji'iete'i pyry Tupana'ga pe nhanerembikwava'ega
hohe, ei ga Jesus'ga pe.

34Jesus'ga gwendu onhi'igatua upa. Igwete ga ei ga pe:

—Erenhimongo gwerinde Tupana'ga remimbotarimova'ea rupikiro, ei Jesus'ga ga pe.

Kiré ojipe'ga ndopojihuva'javijavo Jesus'ga pe a'ero.

Daviva'ea rymymino'ga ko ahepojykaharetero
(Mateus 22.41-46; Lucas 20.41-44)

35 Igwete Jesus'ga gajatykahavuhupeve'ga mbo'embo'ei okari pe §a mbojapyakavo.
Igwete ga ei:

—Pe'ji ji ve a'ero. Mard ahembo'ehara'ga ei Cristo'ga pe Tupana'ga remimbuhu-
rukara'ga pe ga ko Daviva'ea rymyminoro javo? ei Jesus'ga ga pe. 36 A'ereki Daviva'ea
tuh& omombe'u nhogwenonde hako. Nahda ahe ei hako:

“Tupana'ga e'ijipojykaharete'ga pe:
‘Eapy ji pyri ekovo huvihavamo,’ ei ga,” ei ahe.

“‘Tamongo ti nearde'jve'ga neremimbotarimova'ea rehe.’
A'ea Tupana'ga eijipojykaharete'ga pe,” ei Daviva'ea ikwatija hako, ei Jesus'ga.
A'ereki Tupana'ga ra'uva Daviva'ea mbo'euka a'ea rehe ikwatijaruka hako, ei ga ga pe.
37Daviva'ea e'i Cristo'ga pe jipojykaharete'ga a'ero, ei ga. Ga ko Daviva'ea rymymino'ga
jate riii naerd, ei Jesus'ga onhimombe'gwovo ga pe ga mbojapyakavo.
Oard hete ga ganhi'iga a'ero onhimongyheteavo.

Judeus'ga mbo'eharava'ea onhimbohete tehe
(Mateus 23.1-36; Lucas 20.45-47)

38 [gwete Jesus'ga ei ga mbo'eavo:

—Ahembo'ehara'ga ja riti ti peko, ei ga. A'ereki ga onhimbohete hete. Oko hete
ga opipukuhua rehe tajirepia ga javo, ei ga. Opota hete ga ojipe'ga nhi'igaturame
ojive ima'€hai pe pe ko orembo'ehara javo ga pe. 39 Gajatykahava pype ga apypotari
huvihava'ga apykava rehe. Toryva jara'ga pyri ga o'u pota toryvi pe oina, ei Jesus'ga ga
pe. 40 Opojyka ga aherembirekokwera'ga mbatera. Igwete ga nhi'imbukuhui Tupana'ga
pe novia ojipe'ga ti te'i pyry ore ve javo. Hahyva'ea po ti kaitu Tupana'ga imondoi ga pe
a'ero nehé, ei Jesus'ga ga pe.

Aherembirekokwerava'ea remimondoa
(Lucas 21.1-4)

41 Tgwete Jesus'ga apygi upa gajatykahavuhua pype itambere'ia ryru'ia pyri.
He'yjuhuve'ga ga gwepia ga inogame itambere'ia Tupana'ga pe hyru'ia pype. Imbat-
eheteve'ga he'yi inogi ipype novia. 42 Nanime imbatere'{veh&a ruri aherembirekok-
werah&a. Igwete mokoiT héa inogi itambere'ia moedas ipype. 43 Igwete Jesus'ga ei
gwemimbo'ehara'ga pe:

—Hepejijo aherembirekokwerahé&a repiaga imbatere'jvehéa, ei ga ga pe. Tamombe'u
katu ti pe me: Héaremimondoa koji'l pyry Tupana'ga pe ojipe'ga nemimondoa hohe.
44 A'ereki he'yiva'ea ga omombyta ojive itambere'ia imondorame, ei ga. Héa ki a'e te
mokoi'ljate gwereko itambere'ia novia. Emo héa omondo pa ipype, ei Jesus'ga ga pe.

13

Judeusva'ea jatykahavuhua mondurupavagwama, ei Jesus'ga
(Mateus 24.1-2; Lucas 21.5-6)
1Jesus'ga horame gajatykahavuhua hugwi garemimbo'ehara‘ga ei ga pe:
—Jesus, ehepia! Ikatu hete nhandejatykahavuhua, ei ga. Itaruvihavuhua pyvo ga
japojapoi po raka'e, ei ga Jesus'ga pe.
2Igwete Jesus'ga ei ga pe:
—Erehepia nde nhandejatykahavuhua novia? ei ga. Aeré po ti ndojikojikoga'javi
ojogwehe itaruvihavuhua neh& Omonduru pa po ti ga ojohugwiugwi inoga nehé, ei
Jesus'ga ga pe.

Hahyheteagwama Jesus'gareheve'ga pe
(Mateus 24.3-14; Lucas 21.7-19)

3 Aeré Jesus'ga hoi yvytyruhu pe - perope oliveiras ndyvuhu pe monte das Oliveiras
pe. Pevo ga apygi oina gajatykahavuhua rovai pyteri pe. Igwete ga nduvi ga pyri
Pedro'ga Tiagova'ea no Jodo'ga Andreé'ga. Jara'ga ndovakie'y ga ei Jesus'ga pe:

—Emombe'u ti ore ve, ei ga. Maname po ti ga nhandejatykahavuhua mon-
durundurupavi inoga neh&? Mardva'ea po ti Tupana'ga hepiukari na'é ahemonhi-
momby'ava'ea nehé ira'agwe hekopavame nehé&? ei ga ga pe.

5Igwete Jesus'ga ei ga pe:

—Penhimboko'i ti pejikovo penhimoandyandyja hugwi. ¢ Aeré po ti ga nduganduri
onhimongyavo javo tehe neh&. Nhira'ara'dteheavo po ti ga ei: “Jihi ko Cristoramo ako

Tupana'ga remimbuhurukaramo,” e'i tehe po ti ga nehé, ei ga. A'ea rehe po ti ga
he'yjuhuve'ga moandyandyi nehé, ei ga. 7 Naha po ti nehé no. Aeré po ti ga imombe'ui
nehé: “Ira'agwe ga otavuka ga pe kiro. Paivohu ojipe'ga tavukari ga pe no,” e'i po ti
ga pe me nehé, ei ga. Tapembojui ti pejipy'a a'ea rehe, ei Jesus'ga ga pe. Na tuhé ti
hekoi neh&. Emo po ti a'ea rupi mbapavakotyva'ea riii nehé, ei ga ga pe. 8 Ojipe'ga
gwyripeve'ga po ti otavukavuka ojipe'ga gwyripeve'ga pe nehé, ei ga. Omyomyi po ti
yvya avo nehé&. Pevo po ti yvya imyimyi nehé& no. Momina po ti mbatera i'uhavamo
nehé, ei ga. Naha po ti hahy rambugwe yvyakotyve'ga pe nehég, ei ga. Kunhangwera'ga
gwa'yra'ga mbo'agwerirame hahy rambugwe ga pe. Na jitehe po ti hahy rambugwe
yvyakotyve'ga pe neh& mbapava koty nehé no, ei Jesus'ga imombe'gwovo ga pe.

—Penhimboko'i ti, ei ga ga pe. Pe jireheva'ea gwaramo po ti nhiarde'{ve'ga pe pyhygi
pe nderogwovo imohigatuhara'ga pyri nehé&. Ojatykahava pype po ti ga pe nupanupai
nehé, ei ga. Ga po ti pe nderohoi gwuvihavuhu'ga pyri governadores'ga pyri nehé no
ga ko Jesus'gareheva'ero javo nehé&. Pevo po ti pe ami a'ero penhimombe'ukatuavo ga
pe nehé, ei ga. 19]Jireheve'ga po tiimombe'umbe'ui na'é€ pyryva'ea ojipe'ga gwyripeve'ga
pe nhaporemo ji mombe'gwovo ga pe nehé&. Aeré po ti ithoi mbapavakotyva'ea apiavo
nehé, ei Jesus'ga ga pe. 11 Ga po ti pe pyhy pe nderogwovo imohigatuhara'ga pyri nehé.
Pe nderohorame tapemomyi ti pejipy'a penhi'igagwama rehe nehé marai po ti ji ga pe
javo nehé, ei ga ga pe. Thorame penhi'iga apiavo po ti Tupana'ga ra'uva ikwahavukari
pe me pe mbo'eavo nehé, eiga. A'ero po ti pehe jate riii pe nhi'igi nehé&. Tupana'gara'uva
pe monhi'Tnehé, ei Jesus'ga ga pe.

—Gwe'yja'ga vehevi po ti ga ga mondoukari gapo pe nehé tojuka ti ga ga javo
nehé. Jara'ga po ti oirli'ga mondoukari gapo pe nehé, ei ga. Jara'ga po ti gwa'yra'ga
mondoukari tojuka ga javo. Jara'ga po ti ga nhimonha'ngai uva'ga ndehe ga jukavouka
nehé, ei Jesus'ga ga pe. 13 Okouhu pa po ti ga pe ndehe nehé pe ]1reheva ero gwaramo
nehé. Po ti pe nhimboitai avuirama pejipohire'yma ji hugwinehé, a'ero po ti Tupana'ga
pe mongoi ojipyri nehé, ei Jesus'ga imombe'gwovo ga pe.

Jesus'ga omombe'u aeréva'ea hahyheteva'ea
(Mateus 24.15-28; Lucas 21.20-24)

14Igwete Jesus'ga ei gwemimbo'ehara'ga pe no:

—Aerépotipehepiagiite'varuhuheteheteva'eai'amanehé - pevo pono'amuhtiramo,
ei ga. Tupana'ga noaronhuhii a'ea opohia judeus'ga jatykahavuhua hugwi a'ea rehe
nehé, ei ga. (Kiroki ga onhiT kiro ikwatijara pe - tokwaha ti ga a'ea.) Aer€ po ti pe
a'ea repiagi pevo nehg, ei Jesus'ga §a pe. Pe hepiagame Judéiapeve'ga ti tokanhykanhy
onhana yvytyruhu pe xamanoymetijavonehg, eiga. 15Kiroki ga oko ongapereuhuva'ea
arimo a'ea rupi - tojyvipe ti ga ogwovo okie'yma onga pype ombatera rerogwovo nehé.
Tokanhymipe ti ga onhana, ei ga. 16 Kiroki ga oporavyky ko pe a'ea rupi - tojivyryme ti
ga onga pe tapy'ynhapira rerogwovo nehé, ei Jesus'ga ga pe.

17 —Iporia'i po ti ipuru'ave'ga a'ea rupi oka'nhypotarame nehé. Iporia'i po ti
omoka'mbuve'ga no gwa'yra'ga nenonhambotarame nehé, ei ga. 18 Pe'ji ti Tupana'ga pe
a'ero turyme ti akoja hahyva'ea yapohua rupi. A'ereki ahe nonhani gwerevi okanhyma
a'ea rupi, ei Jesus'ga ga pe. 19 Ite'varuhuheteheteva'ea urame po ti hahy hete ga pe
nehé&. Nanongara ndogwerekoa'javi Tupana'ga rembiapoagwera jate hako. Aeré po ti
ndogwerekoa'javi nanongara nehé no, ei Jesus'ga ga pe. 20 Hahyheteva'ea po ti tiruahii
ranuhti ga pe nehé, ei ga. Hahyheteva'eagwama rehe ojapyakarame Tupana'ga ei hako:
“Po ti okombegwe hahyheteva'ea ga pe nehé, a'ero po ti ga papavi nehé,” ei ga hako, ei
Jesus'ga ga pe. Tupana'ga nhagataruhu a'ero ga ndehe okovo - kiroki ga ga omo'emo'é
ojive. Nurd ga ei: “Namombegweukari ti ji hahyva'ea ga pe a'ero nehé,” ei Tupana'ga
hako, ei ga imombe'gwovo ga pe.

21Tgwete Jesus'ga ei ga pe no:

—Po ti ojipe'ga etehei pe me nehé: “Pehepia. Agwa ko Cristo'ga Tupana'ga remim-
buhurukara'ga.” Taperoviari ti §a a'ero nehég, ei ga ga pe. Po ti ojipe'ga etehei pe me
nehé: “Pehepia. Cristo'ga ko pevo u.” Taperoviari ti §a na jitehe no, ei Jesus'ga ga pe.
22 Aeré po ti ojipe'ga nduganduri nehé jihi ko ako Cristoramo Tupana'ga remimbuhu-
rukaramo javo tehe nehé. Ojipe'ga po ti ga nduganduri nehé no jihi Tupana'ga nhi'iga
mombe'uharamo javo tehe nehég, ei ga. Ahemonhimomby'ava'ea po ti ga japojapoi
hepiuka nehé timoandyandyi ti ga ]avo nehé&. Tupana'ga remimo'€hara'ga vehevi po
ti ga ga moandyandyipotari nehé novia, ei ga ga pe. 23 Penhimboko'i ti a'ero pejikovo.
A'erekijiamombe'u jipe pe me pe momoranduva tapemoandyandyjukaryme ti ga javo,
eiJesus'ga imombe'gwovo ga pe.

Jesus'ga rurajavagwama
(Mateus 24.29-31; Lucas 21.25-28)
24Tgwete Jesus'ga ei gwemimbo'ehara'ga pe no:
—Hahypaviré
“po tiigwevi kwara nehé.
Jahya po ti nombokojahua‘javi nehé no”, ei ga.
25 “Jaytata'ia po ti indurundurugi yvaga hugwi nehé.
Yvagipeva'ea po ti igwygwymi nehé ipopoakava'ea”, ei Jesus'ga ga pe.
26 A'ero po ti yvyakotyve ga jirura‘java repiagi nehé. Yvagatiga pype po ti ji ruri nehé
jipopoakahetea pyv6. Nhirendy'ja hete po ti ji jitua nehé, ei Jesus'ga ga pe. 27 A'ero po
tiji el ]1pyr1ve '8a pe yvagipeve'ga pe nehé: “Peho ti kiro nhiremimo'€hara'ga nderua
nehé” a'e po ti jijavo ga pe nehé, ei ga. A'ero po ti ga hoi g§a mono'oga ga nderupava
gagwygagwyra hugwi nhaporemo nehé. Gweru po ti ga ga kwara pora hugwi kwara
hoa hugwi no tyapyra hugwi nhimbya hugwi no, ei Jesus'ga imombe'gwovo ga pe.

Figo'yva figueira ahe mbo'e
(Mateus 24.32-35; Lucas 21.29-33)

28 Jgwete Jesus'ga ei gwemimbo'ehara'ga pe no:

—“Maname po ti ihoi japiavo nehé?” pe'ji ko pe ji ve ko. Penhimbo'e ti a'itituhéva'ea
rehe figo'yva repiaga a'ero, ei ga ga pe. Pe hepiagame figo'yva huangy'ria, a'ero pe
ei jipi: “Kwaria gweri kiro.” 29 Na jitehe hepiagame hahyheteva'ea po ti pe ei nehé:
“Kiro mbapava koty,” ei Jesus'ga ga pe. 30 Amombe'u katu ji pe me, ei ga. Agwamove'ga
ndekojirame po ti akoja ihopavi japiavo neh§, ei ga. 31 Aer€ po ti ahana'ja kwara. Yvya
po ti ahana'ja nehé& no. Nhirembi'ea ki a'e te okoe'ymi a'itituhéva'ero opopoakaramo
avuirama nehé, ei Jesus'ga imombe'gwovo ga pe.

Maname po ti Jesus'ga rura’javi nehé?
(Mateus 24.36-44)

32Igwete Jesus'ga ei ga pe:

—Ahe ndokwahavi kwara jirura‘javame nehé& marananime po ti nehé javo, ei ga. Tu-
pana'gapyrive'ga yvagipeve'ga ndokwahavi. Ji vehevi Tupana'ga ra'yramo ndakwahavi
no, ei ga. Jiruva'ga jate okwaha jirura'jahava, ei ga ga pe. 33 Penhimboko'i ti. Pejirokwa
ti nhinhi'iga rendukatua rehe ji mboha'uva. A'ereki pe ndapekwahavi jirura'jahava, ei
ga ga pe.

34-36 Jgwete ga ei a pe no:

—Tamombe'u ti pe me jirura'java javijiteheva'ea a'ero, ei ga. A'ereki ji ko onga jara'ga
ja - kiroki ga oho ojipe'ga gwyri pe. Ohorame ga ei ojipyrive'ga pe: “Pereko katu ti
nhimbatera ji ve jirakykweri,” ei ga ga pe, el ga. Ga mbojogwetavamo ga ga mbo-
poravykyi a'ero ga mbojogwerekovo. Ojipe'ga pe ga ei: “Mytu'é me e'd hepiakatuavo
nhironga,” ei ga, ei ga. Ga ndokwahavi reki ijara'ga ruragwama, ei Jesus'ga ga pe. Po ti

hepiakatuhara'ga ndohepiakatui garonga okia ga rura'javame nehé, a'ero po ti ijara'ga
hepiagi ga kirame nehég, ei Jesus'ga imombe'gwovo ga pe.

—Na jitehe ji ei pe me a'ero: Pejirokwa ti nhinhi'iga rendukatua rehe, ei Jesus'ga ga
pe. A'ereki pe ndapekwahavi jirura'jahava nehé&. Marangu po ti ypytunimo jitua nehé
ypyhaji katu nehé&? ei ga. Mara'ngu po ti ko'egatue'yma rupi jitua nehé? ei ga ga pe. Pe
nhimboha'uve'ymame po ti ji rura'javi nehé, ei ga. Po ti pe ndapejirokwari nhinhi'iga
rendukatua rehe jirura'javame nehé, a'ero po tiji hepiagi pejirokware'yma nehé! ei ga.
37 Pejirokwa ti hehe a'ero, a'e ji pe me, ei ga. Poro jitehe ji ei jireheve'ga pe nhaporemo
no. Pejirokwa tuhé ti hehe, ei Jesus'ga ga pe.

14

Ojuka pota ahe Jesus'ga
(Mateus 26.1-5; Lucas 22.1-2; Jodio 11.45-53)

1 Aeré judeus'ga japogwerirame toryva ikwava'éhara'ga nduvihava'ga nhomonhi'igi
ojogwerekovo judeus'8a mbo'ehara'ga pavéi. Yapoa rupie'ymi judeus'ga mokai japoi
toryva. A'ea rupi memei ga japyakai gwamonhava'ea ruragwera rehe Egitopeve'ga
gwyra hugwi. Ojipejiva'ea pe ga ei Pdscoa. Ojipea rupi toryva rupi ko ga i'ui pédo
ndovuriva'ea jipi. Kiro judeus'ga toryva japogwerirame ikwava'éhara'ga nduvihava'ga
nhomonhi'igi judeus'ga mbo'ehara'ga pavéi ojogwerekovo.

—Marad re po ti nhande Jesus'ga pyhynhimimukari ga jukavouka neh&? ei ga ojohupe.
Mokdi nhande kirame po ti nhande japoukari toryva nehé, ei ga. 2 A'ea rupi riii po ti
nhande ga pyhygukari he'yjuhuve'ga ti tojogwayvayvaryme ga rehe, ei §a ojohupe.

Gweka'vo ahe nhandya Jesus'ga akagarehe
(Mateus 26.6-13; Jodo 12.1-8)

3Igwete Jesus'ga rekoi cidade de Betania pe. Igwete ga i'ui mbatera ijaijauhugwera'ga
ronga pe Simdo'ga ronga pe. Nanime héa heruri perfume nhandya hyru'ia pype.
He'yjuhu héa omondo itambere'ia nhandya rehe imombaravipyre'yva'ea rehe. Igwete
héa heruri ika'mbiga hovapytymbava heka'voga Jesus'ga akaga rehe. 4 A'ero jara'ga
nhimonha'ngai héa rehe.

—Maranuhiirame héajigwaraiteheuhui nhandya rehe? ei ga ojohupe. SHe'yjuhuva'ea
itambere'ia trezentos po ga ikwepygi héa pe nhandya rehe ramo. A'ero po h&aimondoi
itambere'ia imbatere'§ve'ga pe ramo, ei ga. Emo h&a gweka'vopavipe reki Jesus'ga akaga
rehe, ei ga ojohupe.

Igwete ga nhimboahivi onhi'igahyavo héa pe. 6 Emo Jesus'ga e'i ga pe:

—Na hé&arekoi jate. Maranuhtiirame pe ha mbote'varuhu pota? eiga ga pe. A'ereki héa
oko katu katu imbuhua ji ve, ei ga. 7 Nane'ymi po ga ndekoi pe pavéi imbatere'Jve'sa
jipi. Pe ga pokopotarame po pe ga pokogi jipi. Ji po ti a'ea nakombegwei pe pyri nehg,
ei Jesus'ga ga pe. 8 Nanongara jate héa gwereko, nanongara héa ombuhu ji ve. Ji manoa
renonde héa imongyi nhandya jira'oa rehe nhitjhava rupiaramo, ei ga. 2 Tamombe'u
katu ti pe me: Yvyakotyve'ga pe nhaporemo ti ga imombe'ui pyryva'ea ji mombe'gwovo
nehé. A'ea rupi ti ga héa mombe'ui neh€é no tokwaha pa ti g§a h€aremimbuhuragwera, ei
Jesus'ga ga pe.

Tapyhyguka ti Jesus'ga pe me, ei Judasva'ea
(Mateus 26.14-16; Lucas 22.3-6)

10 Aeré Judas Iscariotesva'ea - ahe ko dozeve'8a pyteripeva'ea Jesus'ga
remimbo’eharava'ea novia - kiro ahe hoi ikwava'éhara'ga nduvihava'ga pyri. Igwete
ahe ei ga pe:

—Tapyhyguka ti Jesus'ga pe me, ei Judas Iscariotesva'ea ga pe.

1 Tgwete ga ndoryndoryvamo ahe renduvame.

—Toromondo ti itambere'ia nde ve gapyhygukara ikwepykavamo a'ero, ei ga ahe ve.
Aeré ahe jirokwapotari hehe a'ero, mara po ti ji ga pyhygukari ga pe javo.

Jesus'ga o'u gwemimbo'eharava'ea pavéi Pdscoa rupi
(Mateus 26.17-25; Lucas 22.7-14, 21-23; Jodo 13.21-30)

12 Kiro Jesus'ga remimbo'ehara'ga nduri Jesus'ga pyri. A'ereki judeus'8a oapouka
kiro toryva - kiroki a'ea rupi ga o'u pdo ndovuriva'ea. A'ea rupi jitehe judeus'ga ojuka
cordeiros Pdscoa rupiaramo ti'u javo. Cordeiros jukahava rupi garemimbo'ehara'ga
nduri Jesus'ga pyri. [gwete ga ei ga pe:

—Mome po ti ore hoi Pascoa rupiara imboavujikwea nde i'ui nehé? ei ga ga pe.

13Igwete ga ei mokonha'ga pe:

—Hepejigwovo cidade pe. A'ero po ti pevove'ga pe novati yhya rerua hyrua pype nehé,
ei ga. Peho ti ga reviri. 14 Ga horame onga pype ti pe'ji onga jara'ga pe, ei ga. Pe'ji
ti ga pe: “Nhanembo'ehara'ga e'i nde ve: ‘Mome i'ukava ruvi? Ta'u ti mbatera pevo
nhiremimbo'ehara'ga pavéi, ei ga nde ve.” Peho ti javo ga pe a'ero, ei Jesus'ga ga pe.
15 A'ero ti ga hepiukari pe me i'ukavuhua onga jo'aripeva'ea. Pevo gwereko jipe mesa
aheapykava. Pevo ti pemboavujikwe mbatera nhande ve a'ero nehé, ei Jesus'ga ga pe.

16 Naha ga mokonha'ga mondoukari cidade pe. Igwete ga hepiapavi garemi-
mombe'ua. Igwete ga imboavujikweri mbatera inoga Pascoa rupiara.

17 Ypytunimo Jesus'ga dozeve'ga nderohoi pevo ga nderokiavo. 18 Igwete ga i'ui
ojopyriupa. Igwete Jesus'ga ei ga pe:

—Amombe'ukatu jikiro pe me: Pepyteripeve'ga po tiji pyhyguka ji mondovouka gapo
pe nehé, ei ga. O'u ga kiro ji pavéi, ei ga ga pe.

19 A'ero ga ndovy'ari okovo. Onhinanhinani ga ei ga pe:

—Jirdire po? ei ga ga pe.

20 —_Gako opymi pdo tyhya pype ji pavéii'gwovo pepyteripeve'ga, eiJesus'ga dozeve'ga
pe. 21 Kiro po ti ji manoi neh& A'ereki kiro oho japiavo nhimombe'upyra - kiroki
a'ea ahe okwatija ji mombe'gwovo hako, ei ga. Emo tiruahti hete ti ga pe - kiroki ga
jimondouka gapo pe. Po ga ndojihuvi hamo, a'ero po koji'i pyry ga pe hamo. Tupana'ga
po ti ombohahy hete ga pe nehé, ei ga.

Jesus'ga omondo ahe ve pdo vinho reheve
(Mateus 26.26-30; Lucas 22.15-20; 1 Corintios 11.23-25)

22 Ga i'urame Jesus'ga ipyhygi pdo. Igwete ga nhi'igi Tupana'ga pe ndepyry hete nde
imbuhua ore ve javo. A'ero ga haygwe'rogi ima'ema'eamo gwemimbo'ehara'ga pe.
Igwete ga ei ga pe:

—Pepyhyi'gwovo. A'ea ko jira'oa, a'e jijupe, ei ga.

23 Aeré ga ipyhygi copo - kiroki gwereko vinho. Igwete ga nhi'igi Tupana'ga pe
ndepyry hete nde imbuhua javo. A'ero ga imondoi ga pe. Igwete ga nhaporemo i'ui
jugwi a'ero upa. 24 Igwete Jesus'ga ei ga pe:
ei ga. Nahd po ti ]1 manoi yvyakotyve ga ndepyga. A'ereki Tupana'ga e'l 1pyahuva ea
mombe'gwovo: “Garekoa reka'vogame po tijiimombori gandekote'varuhua ga hugwi,”
ei ga. Nurd jirekoa reka'voga gwaramo a'iti hete tuhé po ti Tupana'ga imombori
he'yjuhuve'ga ndekote'varuhua ga hugwi nehé gwembi'ea rupi nehé, ei Jesus'ga ga pe.
25 Amombe'u katu ji pe me: Kiro ti ji nda'apoa’javukari nanongara toryva vinho gwovo
pe nderekovo nehé. Aeré po ti nhanderuvihavuhuhetero Tupana'ga japoukari ji ve
toryva gwonga pe yvagi pe nehé. A'ea rupi po ti ji japoi toryva nhande ve a'ero nehé
hajiheva'ea ipyahuva'ea, ei Jesus'ga ga pe.

26 Jgwete ga nhimby'yi Tupana'ga mboheteavo aeré ogwovo monte das Oliveiras pe.



MARCOS 14:27 127 MARCOS 14:42

Jesus'ga omomorandu Pedrova'ea nahd ti ne'mbe javo
(Mateus 26.31-35; Lucas 22.31-34; Jodo 13.36-38)

27Tgwete Jesus'ga ei ga pe:

—Pepohi pa ti pe ji hugwi nehé, ei ga. Aereki Tupana'ga rembikwatijarukara
omombe'u nhogwenonde a'ea, ei ga. Ikwatijara omombe'u Tupana'ga nhi'iga hako.
“Tupana'ga e'i:

‘Tajukauka ti ovelhas repiakatuhara'ga nehé, ei ga.
‘Ga jukarame po ti ovelhas nhigwahegwahemi nehé, ei Tupana'ga hako,” ei ga.

Igwete Jesus'ga ei no:

—Pe po ti na jitehe a'ero nehé no. Ga ji jukarame po ti pe nhigwahembavi nehé no,
ei ga. 28 Emo nhimbogweraviré nhimanoa hugwi po ti ji hoi Galiléiapeve'sa gwyri pe
jitekovo pe nenonde nehé, ei ga ga pe.

29Igwete Pedro'ga ei ga pe:

—Jara'ga po ti opohipavipe nde hugwi. Jihi po ti ndapohiragwami nde hugwi, ei ga
Jesus'ga pe novia.

30Igwete Jesus'ga ei ga pe:

—A'itituhéva'eatiji ei nde ve: Kirogwe ypytunimo inamutiga nhi'iga renonde po ti nde
ei ji ve nehé: “Ji ndakwahavi Jesus'ga.” Trés po ti nde ea'jaa'’javi ji ve nehé. Kiré po ti
mokdi inhi'iga'javi inamutiga nehé, ei Jesus'ga ga pe.

31Igwete Pedro'ga nhi'igahyi ga pe:

—Po ti ga jijukai nde reheve, a'ero po tiji nda'ei tuhé te a'ea nde ve nehé, ei ga.

A'ea jitehe jara'ga eiJesus'ga pe no.

Jesus'ga oko matetyhava pype Getsémani pe
(Mateus 26.36-46; Lucas 22.39-46)

32gwete Jesus'ga hoi Getsémani pe. Igwete ga ei gwemimbo'ehara'ga pe:

—Avo pejuvete pejiapyapyga, ei ga. Taho na'é ti nhinhi'iga Tupana'ga pe, ei ga ga pe.

33 Igwete ga ga nderohoi Pedro'ga Tiagova'ea. Jodo'ga ga gweroho no. Kiro omboju
hete Jesus' ga opy'a. Ndovy'arihu hete ga. 34Igwete ga ei ga pe:

—Jivy'are'yma ji ]uka gwerd, ei ga. Avo ti pepyta pejikire'yma, ei Jesus'ga ga pe.

35Hehemo'i ga hoi a'ero. Igwete ga nhinogi omvapyvo onhi' 1ga Tupana'ga pe.

—Nde ipotarame terembuhurukari hahyva'ea ji apiavouka, ei Jesus'ga ga pe. 35 Api,
ei ga, nde erekwaha imongopava neremimbotarimova'ea rehe. Nurd ji ei nde ve:
Terembuhurukari hahyva'ea ji ve a'ero, ei ga. Emo nhiremimbotarimova'ea rupi rii
ti eko. Enhimimbotarimova'ea rupi ti eko, eiJesus'ga ga pe.

37Kiré ga jivyra'javi ua trésve'ga ndepiaga. OKki pa reki ga upa. Igwete ga ei Pedro'ga

ar

—Simdéo Pedro, ei ga. Ereki nde ejupa? Nerenhimomiranami'il nde ejopehyja pe
naerti? ei ga ga pe. 38 Tapekiri ti, a'e ko ji pe me ko, ei ga. Penhi'l ti Tupana'ga pe.
Pe'ji ti ga pe: “Ore poko ti torokote'varuhupotaryme ti ore,” pe'ji ti Tupana'ga pe, ei
ga. Peko pota pe Tupana'ga nhi'iga rupi novia. Emo Tupana'ga pe pokoge'ymame pe
napenhimomiranami pete'varuhuro gwaramo, ei Jesus'ga ga pe.

39Igwete Jesus'ga hoa'javi onhi'iga Tupana'ga pe.

—Nde ipotarame terembuhurukari hahyva'ea ji ve, e'ia'ja ga Tupana'ga pe.

40 Aeré ga rura'‘javi trésve'sa pyri. Okipava'ja ga upa. A'ereki ura'ja ga pe ga
ndopehyihetea. Nonhi'iga'uvi ga ga pe a'ero.

41Igwete ga hoa'javi onhi'iga Tupana'ga pe. Aeré ga jivyra'javi trésve'ga pyri.

—Pekirijiuhu pe pejijupa? eiJesus'ga ga pe. Kirupi pekiratete, ei ga. Kiro ihoi japiavo
ji pyhygukahava. Kiro po ti ga ji kwava'egi okote'varuhuve'ga po pe nehé, ei Jesus'ga ga
pe. 42 Pevy kirogwe. Pehepia. Kiro ki ga u jipyhygukahara'ga. Xaho ga rovatiamo a'ero,
eiga ga pe.

Opyhyguka ahe Jesus'ga
(Mateus 26.47-56; Lucas 22.47-53; Jodo 18.3-12)

43 Jesus'ga nhi'igame gwemimbo'ehara'ga pe kiro Judasva'ea ruri pea rupi - kiroki
ahe dozeve'ga pyteripeva'ea garemimbo'eharava'ea novia. He'yjuhuve'ga ahe gweru
ojupi. A'ereki xava'eve'8a ikwava'éhara'ga nduvihava'ga no judeus'ga mbo'ehara'ga
no - judeus'ga mogitahara'ga nhaporemo ombuhuruka he'yjuhuve'ga Judasva'ea rupi
topyhy ti ga Jesus'ga javo. Ga gweru itakyhea'javuhuva'ea mbuahava reheve a'ero.
4 Judasva'ea e'i jipe ga pe:

—Tabeija na'é ti Jesus'ga repiuka pe me. A'ero ti pepyhygahy ga rerogwovo, ei ahe ga
pe.
45 Kiro Judasva'ea ruri a'ero ogwovo Jesus'ga rehei katu.

—Kiro ji ruri nde pyri, ei ahe Jesus'ga pe ombo'ehara'ga pe.

Igwete ahe Jesus'ga beijai. 46 Kiro ga Jesus'ga pyhygi a'ero. 47 Pevo Jesus'gareheve'ga
rekoi o'ama Jesus'ga pavéi. Igwete ga ipyhygi oitakyhea'javuhuva'ea takyti ga javo
novia. A'ea ga imondoi ikwava'éhara'ga nduvihavuhu'gapyrive'ga rehe ga nambi'oga
novia. 48 Igwete Jesus'ga ei pevove'ga pe:

—Amovahi po ji governo naerti? ei ga. Nurd pe heruruhui itakyhea'javuhuva'ea
mbuahava reheve ji pyhyga naerli? ei ga ga pe. 4% Nane'ymi ji rekoi pe pavéi
nhandejatykahavuhua rokari pe ga mbo'eavo jipi, ei ga. A'ea rupi pe ndajipyhyguhui
0ji'i. Emo pejipyhyguka kiro aherembikwatijaragwera rupi ahenhi'ipo'ruavo, eiJesus'ga
ga pe.

50 [gwete Jesus'ga remimbo'ehara'ga pohipavi ga hugwi onhana oka'nhyma. A'ero
Jesus'ga pyhyhara'ga ga rerohoi ga rerekovo.

S1Igwete ipyahuve'ga ruri Jesus'ga reviri. Ojipeji opira ga omongi heruai'arimova'ea
jate. Igwete Jesus'ga pyhyhara'ga ga pyhypotari novia. Emo gapiratehea ga opyhy.
52 Jgwete ga hemi jugwi taka'nhy ti ga hugwi javo. Igwete ga henonhani opire'yma
rerogwovo a'ero.

Jesus'ga oko judeusva'ea mogitaharava'ea rovai pyteri pe
(Mateus 26.57-68; Lucas 22.54-55, 63-71; Jodo 18.13-14, 19-24)

53-56 Jgwete ga Jesus'ga rerohoi ikwava'€hara'ga nduvihavuhu'ga ronga pe Caifés'ga
ronga pe. Oro Pedro'ga, irupe ga ruri Jesus'ga reviri okari pe ovahema. Pevo ga apygi
guardas'ga pavéi ojipe'eavo tata ypyvo.

Igwete ga Jesus'ga rerohoi onga pe. A'ero judeus'g8a mogitahara'ga jatykatykapavi
ikwava'éhara'ga nduvihava'ga jara'ga pavéi. Gaha tuhé ojatyka jipi henduva judeus'ga
nhi'iga ga imbojarame mbatera ojipe'8a ndehe. Igwete judeus'Séa mogitahara'ga
nhaporemo ojipe'ga ndekari kiro tombojamboja ti ga ite'varuhuva'ea Jesus'ga rehe
javo. A'ereki ga ojukauka pota ga. He'yi reki ga novia - kiroki ga u o'mbeo'mbero
naha Jesus'ga rekote'varuhui javo tehe. Emo ndojo'jajo'javi reki ganhi'iga. Nura
gamogitahara'ga nde'i: “A'iti gamombe'ua. Nura tijuka ga,” nde'i ga.

57-58 Aeré ojipe'ga po'ami o'mbero ga pe. Igwete ga etehei:

—Orohendu ore Jesus'ga nhi'iga ikwehe, ei ga. “Tamondurunduru ti aga Tupana'ga
ruhava,” e ko ga ikwehe, e'i tehe ga. “Akwaimbae’ga oapo agwa,” ei ga. “Emo mok®oi
ti ji herokiri japopava irtia nehé - kiroki yvyakotyve'ga ndoapokwahavi,” ei ga, ei ga
imombe'uteheavo ga pe novia.

59Emo ganhi'iga vehevi ndojo'javi.

60 [gwete Caifds'ga po'ami ua gandovai pyteri pe. Igwete ga ei Jesus'ga pe:

—Mardinde a'ero ejihe gaimbojambojarame naerti? ei ga. Nerenhimombe'uuhuinde
ekovo naerti? ei ga Jesus'ga pe.

61Jesus'ga nonhi'igi reki upa onhi'ipotare'yma gwaramo. Igwete ga ea'javi Jesus'ga pe:

—Ndehe re koi Cristoramo ereko naerti Tupana'ga remimbuhurukaramo? Nde ereko
nhaneremimbohetehara’ga ra'yramo Tupana'ga ra'yramo? ei ga. Enhimombe'u katu ti
ore ve a'ero, ei ga ga pe.

62—A'ea ko ji. Tupana'ga ji mbuhuruka avo yvya koty, ei Jesus'ga ga pe. Igwete po ti pe
jirepiaginehéjiapygame 1popoakaheteve ga pyri Tupana'ga pyri jitekovo huvihavamo
nehé, ei ga. Pehepia po ti pe ji rurajavame yvagatiga pype ua yvya koty nehé no, ei
Jesus'ga ga pe.

63 Jgwete Caifds'ga nhimboahihetei Jesus'ga nhi'iga henduvame. Nurd ga imbo-
tararagi opira onhimongouhu ga Tupana'ga‘java'ero javo. Igwete ga ei jara'ga pe:

—Kirupi tuhé ojipe'ga nemimombe'ua nhande ve. A'ereki ga tuhé e'iuhu ojive, ei ga.
64 Pehendu ko pe ganhi'iga ko. Onhimongouhu ga Tupana'ga'java‘ero, ei ga. Mara po ti
nhande ga rerekoi naerQi? Maradi pe ga pe? ei ga jara'ga pe.

Igwete ga epavi ga pe:

—Oko te'varuhu tuhé ga. Tomano po ga hamo! ei ga.

65 Kiro ga nyvuni ga rehe. Igwete ga hovapiari gareakwara tapy'ynhapira pyvo.
Igwete ga kwagakwari ga rehe.

—Ma'ga okwa nde rehe? Ekwaha ti, ei ga ga pe ga rerekomemuamo.

Igwete guardas'ga ga rovapetepetegi no.

NdakwahavijiJesus'ga, e'iajaa’ja Pedrova'ea
(Mateus 26.69-75; Lucas 22.56-62; Jodo 18.15-18, 25-27)

66 A'ea ja okari pe Pedro'ga apygi guardas'Sa pavéi ojipe'eavo. Igwete
Caifds'gapyrivehéa ruri. 67 Pedro'ga repiagame héa ga repiahetei.

—Nde ko Nazarépeve'gapavéiva'ea Jesus'gapavéiva'ea, ei héa ga pe.

68 _A'ea riii ji! ei Pedro'ga o'mbero. Gara pe nde ei? ei ga héa pe.

A'ero ga hoi ahehohava rupi. Nanime inamutiga nhi'igi. 69 Igwete héa ga repiagi pevo.
Héa ea'javi pevove'ga pe:

—Agwa'ga ko Jesus'gapavéive'ga.

70Igwete Pedro'ga ea'javi o'mbero:

—A'eartii ko ji!

Aere'i pevove'ga ea'javi Pedro'ga pe:

—A'iti nde gapavéiva'ea. A'ereki nde Galiléiapeva'ea no, ei ga ga pe.

711gwete Pedro'ga nhi'igahyi ga pe:

—A'itituhéva'ea ji a'e pe me. Ji ndakwahavi tuh€& akoja'ga, ei ga ga pe. Ji mberame pe
me po ti Tupana'ga imbohahyi ji ve hamo, ei Pedro'ga ga pe novia.

72 Nanime inamutiga nhi'iga'javi. A'ero Pedro'ga ikwahava'javi Jesus'ga nhi'igagwera
ojive. A'ereki opyhyga renonde ]esus 'ga omombe'u jipe ga pe javo. “Inamutiga
nhi'iga'java rupi po ti trés nde ea'jaa‘javiji ve: ‘Jindakwahavi Jesus'ga’,” e'i jipe Jesus'ga
Pedro'ga mbeagwama mombe'gwovo ga pe.

Kiro Pedro'ga ikwahava'javi ganhi'igagwera. Omboju Pedro'ga py'a. A'ero ga
jehe'ohetei 0'ama.

15
Pilatosva'ea eagwera Jesus'ga pe
(Mateus 27.1-2, 11-14; Lucas 23.1-5; Jodo 18.28-38)
1Ypyhajive judeus'8a mogitahara'ga jatykatykaa'javi ikwava'@hara'ga nduvihava'ga
xava'eve'ga pavéi judeus'8a mbo'ehara'ga pavéi. Igwete ga nhaporemo ga jatykai
nahanaha ti tireko Jesus'ga a'ero javo. Igwete ga Jesus'ga kwarukari ga rerogwovouka
governador'ga pyri Pilatos'ga pyri. 2 Igwete Pilatos'ga ei Jesus'ga pe:
—Nde ko judeus'ga nduvihavuhuhetero ereko naeri?
Igwete Jesus'ga ei:

—Ndehe ko ere poha.

3Igwete ikwava'€hara'ga nduvihava'ga imbojambojatehei Jesus'ga rehe. Emo Jesus'ga
nonhi'Tkwepygi ga onhi'ipotare'yma gwaramo ga pe. 4Igwete Pilatos'ga ea'javi ga pe:

—Nerenhi'igihti nde ga pe naertd? ei ga. Erehendu nde ganemimbojaruhua ejihe, ei
ga Jesus'ga pe novia.

5Emo Jesus'ga nonhi'tkwepygi ga no. Nura Pilatos'ga nhimomby'ai ga rehe.

Pilatosva'ea ojukauka Jesus'ga
(Mateus 27.15-26; Lucas 23.13-25; Jodo 18.39-19.16)

6-11 Kiro he'yjuhuve'ga nduri javo Pilatos'ga pe.

—Pdscoa japoa nanani nde cadeiapypeve'ga mbopiro'yi ga mohema cadeia hugwi
oreremimbotarimo. Emohemuka ga kiro a'ero, ei ga Pilatos'ga pe.

Igwete Pilatos'ga ei ga pe:

—Tamohemuka ti ga a'ero - kiroki ga pe ga ei judeus'ga nduvihavuhuhete'ga, ei ga. Ga
mohema pe pepota a'ero? ei ga ga pe.

A'ea Pilatos'ga ei he'yjuhuve'ga pe. A'ereki ga e'i oyvyteri pe: “Ikwava'@hara'ga
nduvihava'ga onhimyrd reki Jesus'ga rehe,” ei ga. “Nura ga ga pyhygukari ga reruruka
ji pyri,” ei Pilatos'ga. Nurd ga ei he'yjuhuve'ga pe: “Gamohema pe pepota?” Emo
ikwava'éhara'ga nduvihava'ga omomymomyi he'yjuhuve'ga Barrabas'ga pe pe'ji javo.
A'eaja Barrabds'ga oko cadeia pype ojipe'ga pavéi. A'ereki ga otavuka gwuvihava'ga pe.
Igwete Barrabas'ga gwuvihava'gareheva'ea jukai. Emo ikwava'éhara'ga nduvihava'ga
omomyi he'yjuhuve'ga Barrabas'ga pe pe'ji javo Pilatos'ga pe. Nurd ga ega'ei ga pe:

—Barrabas'ga koi emohemuka ore ve, ei ga ga pe.

12Tgwete Pilatos'ga ea'javi ga pe:

—Oro ga - kiroki ga pe pe ei oreruvihavuhuhete'ga - mara po ti ji ga rerekoi nehé

naert?
13 _Ekutuguka ga yva rehe ga mbovyruka tomano ga, ei ga onhi'iga mbuhua ga pe.

14 _Maranuhfirame ti ji ga kutugukari naerti? Mara tuhé garekote'varuhua naerii? ei
Pilatos'ga ga pe.

Igwaigwavete reki ga onhi'iga mbuhuri ga pe a'ero.

—Embovyruka tuhé ga.

15 Nura Pilatos'ga Barrabds'ga mohemukari tonhimohé ti ga ji rehe javo. Igwete ga
Jesus'ga nupanupaukari ipira apopyra pyvo ga mondovo soldados'ga po pe tokutu ga ga
yvarehe a'ero javo.

Soldadosva'ea gwerekomemua Jesus'ga
(Mateus 27.27-31; Jodo 19.2-3)

16 Igwete soldados'ga Jesus'ga rerohoi okihavuhua pype governador'ga rongaruvi-
hava pype. Igwete ga jara'ga mbuhurukapavi tirekomemua ga javo. 17 A'ero ga
imongiukari ga pe tapy'ynhapigwagahiva'ea nanongara huvihava'ga omongi javo ga
pe. Igwete ga ipovapovani yhypoa hatiuhliva'ea onhatimagatuva'ea apovo inoga Jesus'ga
akaga rehe aga huvihava'ga akanitara javo tehe jupe. 18 Igwete ga ega'ei ga pe:

—Ejoryjory ti judeus'ga nduvihavuhuhetero, ei ga ga pe ga rerekomemuamao.

19 Ojopy'rupy'ru ga ga akanupanupamo yvyra pyvd. Onyvunyvil ga ga rehe. Igwete
ga nenypy'andurundurugi ga pyri timbohete ga javo tehe. 20 Naha ga ga rerekomemui.
Aeré ga hekyi igwagahiva'ea ga hugwi gapiretea mongirukara'java ga pe. Igwete ga ga
rerohoi tikutu ga yva rehe kiro javo.

Okutu ahe Jesus'ga yva rehe ga mbovya
(Mateus 27.32-44; Lucas 23.26-43; Jodo 19.17-27)
21 Kiro ga Jesus'ga rerohoi cidade hugwi. Nanime Simdo'ga ruri cidade pe. Ga ko
cidade de Cirenepeva'ero. Alexandre'ga ko gara'yra'ga Rufo'ga pavéi. Kiro Siméo'ga ruri

nhuhiia hugwi. A'ero soldados'ga herohoukarahai Siméo'ga pe yva Jesus'ga jukahava
rupiara. 22 I[gwete ga Jesus'ga rerohoi ga rerogwovo yvytyruhua arimo Gdlgota arimo.
Golgota pe nhande ei Aheapindava. 23 Igwete ga imondoi ga pe vinho mohaga pavéi
mirra pavéi tahahyyme ti ga pe javo novia. Emo ga ndo'ui. 24 Igwete ga ga nogi yvarehe
ga kutukutuga hehe. A'ero ga ga mbovyri ga mo'ama. Kiro soldados'ga ipyhygi Jesus'ga
pira tima'é ti javo. A'ero ga imombori ita'java'ea dados'java'ea ji koha javo jupe. Naha
ga ima'éi tapy'ynhapira ojohupeupe.

25 Nove horas rupi ga ga kutugi yva rehe. 26 Igwete ga ikwatijari
ganemimbojaragwera Jesus'ga rehe. “Agwa'ga ko judeus'ga nduvihavuhuhete'ga,”
e'l ikwatijara. Naha ga ikwatijari imbojaragwera yva raygwera rehe ikutuga ga arimo
yva rehe inoga.

27 Jgwete soldados'8a mokonhava'ea jukai ojipea rehe yva rehe ahe monguva no.
A'ereki ahe ko governo movahiuhitiva'ea. Igwete ga ahe mbojogwovai Jesus'ga rehe ahe
mo'ama.

[ 28 Na tuh& Tupana'ga rembikwatijarukara ga mombe'unhogwenondei hako. A'ereki
omombe'u ganhi'iga ga pe. “Oko te'varuhu ko ga,” ei ga ga pe, e'i ikwatijara hako. Na
tuhé reki ga ei Jesus'ga pe a'ero.]

29 Igwete ga - kiroki ga okwa ga pyv0 - ga nhakambovavagi ga rerekomemuamo ga
mbotegweteavo ga rerekovo. Igwete ga ei ga pe:

—Eh! Ere tuh& nde raikwehe: “Tamondurunduru ti nhandejatykahavuhua mok®oi
herokia japopava iriia,” ere nde raikwehe novia, ei ga. 30 Epopoakaro gwaramo ejy ti
yva hugwi a'ero teremanoyme ti, ei ga Jesus'ga pe ga rerekomemuamao.

31Najitehe ikwava'éhara'ga nduvihava'ga ga rerekomemuionhi'iga ojohupe judeus'ga
mbo'ehara'ga pavéi. [gwete ga ei:

—Ojipe'ga ga nomomanoukari. Emo re ki ga omano kiro a'ero! ei ga ojohupe.
32 E'i tehe ga ojive: “Tupana'ga ji mbuhuruka yvya koty. Ji ko ganduvihavuhuhetero
israelitas'ga nduvihavuhuhetero ako,” e'i tehe ga ojive, ei ga. Na ga jyvi kiro yva hugwi
a'ero, ei ga. Ga jyvame po ti nhande ga repiagi ga rerovia nehé! ei ga ojohupe.

Igwete ahe Jesus'ga mbotegwetei no - kiroki ahe 0'd yva rehe omanomo Jesus'ga pyri.

Jesus'ga omano
(Mateus 27.45-56; Lucas 23.44-49; Jodo 19.28-30)

33 Ahaji katu igwehetei kwara ipyryrymame. Ypytunahimba hete gagwyri pe
nhaporemo imonga'aruga. Trés horas rupi kwara imbokojahua'javi. 34 Trés horas rupi
jitehe Jesus'ga onhi'iga mondoahyahivi Tupana'ga pe.

—Eloi, Eloi, lema sabactani? ei ga.

A'ea ko: “Tupana, Tupana, ajiko hete ji nde rehe. Maraname nde pohiri ji hugwi?”

A'ea Jesus'ga ei ga pe. 35Jararamo pevove'ga gwendu ganhi'igahyahiva novia. Emo ga
e'l tehe:

—Pehendu. E'i po ga Eliasva'ea pe tuhu ti ga ji pyri ji pokoga javo, e'i tehe ga ojohupe.

36 Jgwete ojipe'ga nhani ipyhyga jyruhu'iva'ea imondeva vinho pype tajahiva'ea pype
herua. Igwete ga ipimombygi yvyra rehe imbovya imondovo Jesus'ga juru pe topyte ga
javo. Igwete ga eijara'ga pe:

—Tihepia na'é ti Eliasva'ea rura ga mbojyva naerf, ei ga.

37Igwete Jesus'ga hapukajahivi omanomao.

38 Nanime gajatykahavuhua pype tapy'ynhapira hovapiakava itararagi mbytera rupi
yvatea hugwi ojyva ua yvyvo. 39 Jesus'ga rovai pyteri pe soldados'ga nduvihava'ga ami.
Igwete ga hepiagi gamanoa.

—Tupana'ga ra'yra tuhé po ahe, ei ga javo.

40-41 Trupe kunhangwera'ga hepiagi gamanoa no - kiroki ga ohooho Jesus'ga rupi.
Galiléiapeve'ga gwyra rupi ga horame ga hoi ga rupi imondomondovo mbatera ga pe jipi.

Ga ko Maria Madalenah&a Saloméhéa no Mariah€&a no. Héara'yra'ga ko José'ga Tiago'ga
no ipyahuve'ga. Ojipe'ga pevo u gamanoa repiaga onhimongyavo no kunhangwera'ga
- kiroki ga uhu Jerusalém me Jesus'ga rupi.

Ono ahe Jesus'ga ra'oa ita kwaruhua pype
(Mateus 27.57-61; Lucas 23.50-56; Jodo 19.38-42)

42 Kiro ka'aru hete. A'ero judeus'ga imboavujikweri mbatera. A'ereki ga e'i:
“Ko'emame ko sdbado. A'ea rupi po ti nhande ndiaporavykyi mbatera apovo,” ei ga.
43Jgwete José'ga cidade de Arimatéiapeve'ga ndopojihuvi ogwovo Pilatos'ga pyri oporan-
duva Jesus'ga ra'oa rehe. José'ga ko judeus'ga mogitahara'ga pyteripeve'ga. Ojipe'ga e'i
gape pyry hete gajavo. Ymya ga Cristo'ga rura pota toko ti ga nhanderuvihavuhuhetero
javo. Igwete ga ndopojihuvi oporanduva Jesus'ga ra'oa rehe.

—Taroho ti Jesusva'ea ra'oa yva hugwi? ei ga Pilatos'ga pe.

44 Jgwete Pilatos'ga ei oyvyteri pe: “A'iti re po ahe manojipei?” Igwete ga ga
mbuhurukari ojipyri soldados'ga nduvihava'ga javo ga pe.

—Omano Jesusva'ea a'ero?

45 —Omano tuhé ko ahe, ei ga imombe'gwovo ga pe.

Henduvame ganhi'iga Pilatos'ga eiJosé'ga pe:

—Eroho ti ahera'oa a'ero.

46 Jgwete José'ga hoi ipyhyga tapy'ynhapipyryva herogwovo Jesus'ga ra'oa pyri. A'ero
José'ga gara'oa mbojyvi yva hugwi imamana tapy'ynhapira pyvo. Igwete ga gara'oa
rerohoi herokia itaruvihavuhua kwaruhua pype imbogwaipyra pype inoga heja. Ig-
wete ga hovapytymi ikwaruhua itauhua moanhana imohina jurukwari pe. 47 Maria
Madalena'ga gwepia gara'oa nongava. Mariah&a gwepia no - kiroki h&a Tiago'ga yhéa.

16
Jesus'ga okwera omanoa hugwi
(Mateus 28.1-8; Lucas 24.1-12; Jodio 20.1-10)

1 Thopavame kwara sdbado rupi gaporavykye'yma rupi, a'ero kunhangwera'ga hoi
ipyhyga nhandya'java'ea perfume timongy ti ahera'oa rehe javo. Maria Madalenahé&a
hoi Saloméhé&a no Mariahé&a no - kiroki héa Tiago'ga yhé&a. 2 Ko'emame domingo rupi
ga herohoi a'ero itaruvihavuhua kwaruhu pe gara'oa nongai pe. Ypyhajive ga herohoi
kwara po'ria rupi. 3 Herohorame ga ei ojohupe:

—Ma'ga po ti ope'a itauhua nhande ve neh& imoanhana jurukwara imongovo nehé&?
ei ga. A'ereki ipohyi hete nhande ve, ei ga ojohupe novia.

4 Hepiakaturame ga nhimombaragwahavi reki imoanhanipyra rehe itauhua rehe.

—Ope'ajipe gajugwira'e, ja'gwy, ei ga.

> Igwete ga ki ikwaruhua pype. A'ero ga ipyahuve'ga repiagi. Kokoty ga reni ipype.
Ipukuhu gapira. Tigahivuhu hete. Onhimomby'a hete ga ga repiagame okyhyjiavo.
6Igwete ga ei ga pe:

—Tapenhimomby'aa'javi, ei ga. Peheka pe Jesus'ga Nazarépeve'ga - gaha ga ojuka yva
rehe 0ji'i novia, ei ga ga pe. Ga okwerava'ja. Avo rii ga rekoi kiro. Pehepia ganon-
gavagwera, ei ga kunhangwera'ga pe. 7 Hepejigwovo kiro gakwerava mombe'gwovo
garemimbo'ehara'ga pe Pedro'ga pe, ei ga ga pe. Pe'ji ti ga pe: “Oho ti Jesus'ga Galiléia
pe ga nenonde. Pevo ti ga ga repiagi nehé. E'i jipe ga a'ea ga pe ikwehe!” A'ea ti pe'ji
Jesus'ga remimbo'ehara'ga pe, ei ga kunhangwera'ga pe.

8 A'ero ga €i ikwaruhua hugwi onhana ohyhyipava. A'ereki ga omboju opy'a.
Nomombe'ui ve ga Jesus'ga kwerava ojipe'ga pe okyhyjihetero gwaramo.

Jesus'ga ojipiuka Maria Madalenava'ea pe
(Mateus 28.9-10; Jodio 20.11-18)

[ 9 Domingo rupi ko'egatue'yma rupi Jesus'ga kwerava'javi omanoa hugwi. Okwer-
aviré ga jipiukari Maria Madalenah€a pe ypy - hehd hugwi Jesus'ga ombojipe'ape'a
anhaga seteva'ea. Igwete Jesus'ga jipiukari héa pe. 10-11 A'ero héa hoi Jesus'gapavéive'ga
pyri tamombe'u ga pe javo. Ojehe'o hete ga upa okoveveuhuro omano Jesusva'ea javo
tehe. Igwete héa ei ga pe:

—Okwerava'ja ga kiro, ei héa. Ahepia ji ga ko, ei héa ga pe novia.

Emo ga ndogweroviarihu reki h&anhi'iga.

Jesus'ga gwupiti mokonhava'ea ogwovo Ematis pe
(Lucas 24.13-35)
12 Aeré mokonha'ga horame nhu me Jesus'ga jipiukari ga pe ojirojijyita. 13 Igwete ga
jivyria'ero imombe'gwovo Jesus'ga remimbo'ehara'ga pe.
—Jesus'ga okwerava'ja kiro, ei ga. Orohepia ore ga ko, ei ga ga pe novia.
Emo ga ndogweroviari jitehe ga.

Jesus'ga ojipiuka onzeva'ea pe
(Mateus 28.16-20; Lucas 24.36-49; Jodo 20.19-23; Atos 1.6-8)

14 Aeré mbatera ua rupi Jesus'ga jipiukari onzeve'ga pe no gwemimbo'ehara'ga pe.
Igwete ga nhi'igahyi ga pe.

—Napeangarihu pe heroviare'yma, ei ga. A'ereki pe ndaperoviarihu ga - kiroki ga ji
repia ji kweravirég, ei ga ga pe.

15Igwete ga ei ga pe no:

—Peho ti ojipe'g8a gwyri pe nhaporemo, ei ga. Pemombe'u hete ti pyryva'ea ji
mombe'gwovo yvyakotyve'ga pe nhaporemo, ei ga ga pe. 16 Po ti ga jikogi ji rehe
onhimobatizavouka nehé, a'ero po ti ga hoi Tupana'ga pyri okovo avuirama nehé, ei ga.
Potigandojikogijirehe, a'eropotiTupana'ga ei peko te'varuhu pe javo ga pe nehé. A'ero
po ti ga hoi hahyva'ea ruvihava pype avuirama nehg, ei Jesus'ga ga pe. 17 Kiroki ga ojiko
ji rehe - ga pe po ti Tupana'ga japoukari ahemonhimomby'ava'ea neh&. Ombojipe'a
po ti ga anhaga Diabo'gapyriva'ea ojipe'8a hugwi jipopoakarimo nehé&. Tupana'ga po
ti omongo ganhi'iga hajiheva'ero nehé aherembikwahavipyre'ymamo nehé, ei ga ga
pe. 18 Po ti ga ipyhygi mboja nehé, a'ea po ti nombote'varuhui ga momanoukare'yma
nehé. Po ti ga i'ui ahejukava'ea nehé&, ndikwahyi po ti ga pe nehé, ei ga. Po ti ga pokogi
itetirfiave'ga ndehe nehég, a'ero po ti ga nhimohigatui nehé, ei Jesus'ga imombe'gwovo ga
pe.

Jesus'garerohohava yvaga pype
(Lucas 24.50-53; Atos 1.9-11)

19 Igwete Jesus'ga gapojykaharete'ga nhi'imbavi gwemimbo'ehara'ga pe. A'ero Tu-
pana'ga ga rupirukari yvagi pe ga mbuhuruka. Pevo ga apygi oina Tupana'ga pyri ga
moiruamo.

20 Aeré Jesus'ga remimbo'ehara'ga hoi Jesus'ga mombe'gwovo ojipe'gape'ga gwyri pe.
Igwete Jesus'ga gapojykaharete'ga §a pokopokogi japovouka ahemonhimomby'ava'ea
ga pe. Naha ga heroviarukari ganemimombe'ua ojipe'ga pe a'itituhéva'ea javo jupe.]

LUCASVA'EA OMOMBE'U JESUS CRISTO'GA
O Evangelho de Lucas

Lucasva'ea okwatija Tedfilova'ea pe

1 Kiro ji ikwatijari nde ve, Tedfilo, terekwaha hete ti huvihavamo javo. Ojikwe
he'yive'ga okwatija imombe'gwovo orerembikwahava nahanahd Cristo'ga oko oji-
heve'ga pyteri pe ga mbojikoguka ojihe javo. 2 Okwatija ga Jesus'garupive'ga nemi-
mombe'ua - kiroki a'ea ga omombe'u ore ve Jesus'gareheva'ea pe. Ga omombe'u Jesus
Cristo'ga rura avo yvya Koty garuva ahe pyri no. Ga omombe'u Jesus'ga remimbo'ea
ojive no. Ganemimombe'ua he'yive'ga okwatija a'ero.

3]Jihino, jiikwahapavi, Teofilo. A'ereki ymyahii ji anhimbo'e Jesus'ga rura rehe garea-
porogita rehe no garemimbo'ea rehe no. Ajapyaka ji hendukatuavo Jesus'garupive'ga
ga mombe'urame. Pyry ji ve no ji ikwatijari Jesus'ga rehe terekwaha ti javo. Kiro po ti
ji ikwatijapavi Jesus'ga mombe'ukatuavo nehé. 4 Nahad po ti ji nde mbo'epavi Jesus'ga
rehe nehé. Ymya nde henduvi Jesus'ga mombe'ua. Kiro po tiji ikwahaheteukari nde ve
ikwatijarame imombe'upava nde ve nehé.

Tupanagapyrive'ga omombe'u Jodo Batistava'ea aragwama

5 Ymyahii Herodesva'ea rekoi israelitas'g8a nduvihavuhuro gagwyri pe Judéia pe.
A'ea rupi Zacariasva'ea rekoi ikwava'éharamo Tupana'ga pe. A'ereki aheremboypya
Abiasva'ea. A'ero ahe poravykyi Abiasva'ea rakykwepohara'ga pavéi gwe'yja'ga jatyka-
havuhua pype templo pype. Zacariasva'ea rembirekova'ea ko ikwava'éharava'ea rakyk-
wepoharamo oko no. Aherera Isabel. ¢ Ahe memei Tupana'ga reroviahetei ga
nhi'lpo'rupava Zacariasva'ea Isabelva'ea pavéi. Ahe oko katu jipi.

—Pepyry pe, ei Tupana'ga ahe ve a'ero.

7 Ahe ndata'yri. Ahe jogwerekoypyrame Isabelva'ea ndata'yri. Aeré ahe memei
ixava'e, a'ero kaitu ahe ndata'yri.

8 Kiro Zacariasva'ea poravykyi gwe'yja'8a jatykahavuhua pype templo pype Abi-
asva'ea rakykwepohara'ga pavéi jara'ga py'ruavo ikwava'€¢haramo. 9 Ojopy'rupy'ru ga
imbokaita incenso perfume apopyra Tupana'ga pe jipi ojatykahavuhua pype. A'ero kiro
Zacariasva'ea herohoi perfume apopyra imbokaita Tupana'ga pe. 10 Ahe imbokairame
he'yjuhuve'ga nduvi onhimongyavo okari pe ojatykahavuhua pyri templo pyri onhi'iga
Tupana'ga pe.

11 Kotihi Tupana'gapyrive'ga yvagipeve'ga jipiukari ua o'ama Zacariasva'ea pyri. Per-
fume apopyra kaihava pyri ojohukoty rtii ga ruri Zacariasva'ea imbokairame perfume
apopyra hehe. 12 Zacariasva'ea py'a oko tehe ga repiagame. Okyhyji hete ahe ga hugwi.
Oyvyteri pe ahe ei: “Mara po tiji rekoi nehé naeri?” ei ahe.

13 A'ero Tupana'gapyrive'ga ei:

—Terekyhyji, ei ga Zacariasva'ea pe. A'ereki Tupana'ga gwendu katu nde nhi'igame ga
pe. Nurd po ti nde ra'yramo enhimbirekohé&a pe Isabelh&a pe nehé, ei ga Zacariasva'ea
pe. Jodo ti pemondo inoga gareraramo peja'yra'ga reraramo, ei ga. 14 Ga arame po tinde
vy'ari ejoryjoryvamo nehé. He'yjuhuve'ga po ti ovy'a gworygworyvamo nehé no.

15 —Aeré po ti Tupana'ga ei ga pe nehé&: “Huvihava ko ga.” Naha po ti Tupana'ga ei
ndera'yra'ga pe nehé, ei Tupana'gapyrive'ga yvagipeve'ga. Nurd po ti pe ndoryndory-
vamo nehé&. Ndo'ui po ti ga vinho nehé. Ojipe'ia no ahemboheagwyryva'ea po ti ga
ndo'ui nehé. Tupana'gara'uva po tindojipe'ai ga hugwi ga pojykavo nehé ga arypyrame
nehé ga nhimomboakarame nehé no.

—Gaha po ti e'i israelitas'8a pe nehé&: “Penhi'ipo'rua‘ja ti Tupana'ga,” e po ti ga
nehé& Aero po ti he'yive'ga Tupana'ga nhi'ipo'rui ojikoga ga rehe nehé& ndehe ko
orepojykaharetea javo ga pe, el Tupana'gapyrive'ga.

17 _Ndera'yra'ga po ti oho nhandepojykaharete'ga renonde nehé, ei ga Zacariasva'ea
pe. Ymyahii Tupana'ga ra'uva opojyka Eliasva'ea ahe moiruamo ga mbopopoaka, ei
Tupana'gapyrive'ga. Na jitehe po ti Tupana'ga ra'uva ndera'yra'ga pojykai ga moiruamo
gambopopoaka nehé. A'ero po tindera'yra'ga akwaimbae'ga mbo'embo’ei nehé. “Peard
ti peja'yra'ga.” A'ea po ti ga ei ga ardukara'java g§a pe nehé, ei ga. Kiroki ga ndokoi
Tupana'ga nhi'iga rupi - gaha po ti ga ombojapyaka katu nehé. Pyryve'ga ja po ti ga oko
a'ero gweaporogitakaturo nehé. Naha po ti ndera'yra'ga ga mboavujikweri Tupana'ga
pe nehé toko ti ga Tupana'gareheva'ero javo. O'arame nahd po ti ga rekoi nehé, ei
Tupana'gapyrive'ga Zacariasva'ea pe.

18 _Mara po ti ji heroviari tayri'ga rehe neh&? ei Zacariasva'ea. A'ereki ji jixava'e
nhirembirekohéa pavéi, ei ahe.

19 A'ero Tupana'gapyrive'ga ei ahe ve:

—Jirera ko Gabriel. Jihi Tupana'gapyriva'ea jitekovo ga pyri jipi, ei ga Zacariasva'ea
pe. Gaha Tupana'ga ji mbuhurukari nde pyri emombe'u ti Zacarias'ga pe javo. A'ero
ji ruri imombe'ukatuavo nde ve pyryva'ea. 20 Naha po ti ndera'yra'ga, a'e ko ji nde ve
ko, ei ga Zacariasva'ea pe. Aeré Tupana'ga erame po ti ji'eagwera apiavo ihoi nehé,
ei Tupana'gapyrive'ga yvagipeve'ga. Nde ndereroviari reki ji'ea, el ga. Nurd po ti nde
nerenhi'iga‘javinehé, eiga. Jirenduti! Ndera'yra'ga ariréjate po tinde nhi'iga'javi nehg,
ei ga Zacariasva'ea pe.

210jatykahavuhua pyri templo pyri Zacariasva'eare'yja'ga nduvi okari pe Zacarias'ga
ti tohé jugwi kiro javo. Oyvyteri pe ga ei: “Maraname ga nohemuhiti naerii ore ve?” ei
ga onhimomby'avo.

22 Aeré ahe hemame gajatykahavuhua hugwi ua ga pyri tegwete ganhi'thava ga pe.
A'ero ga ei:

—Maragatu ga nonhi'iga'javi? ei ga. Po Tupana'ga gwepiuka mbatera ga pe, ei ga.

A'ereki opoa pyv0 ahe nhi'inhiTpotari ga pe. Nohema'javi ve reki ahenhi'iga ahe
hugwi. A'ero ga hoi ogwovo.

23 Aeré Zacariasva'ea poravykya'javi ojatykahavuhua pype templo pype. Mbohapyra
te ahe kiri oporavykyavo. Oporavykypavir€ ahe jivyri ogwovo gwonga pe.

24 Aeré Zacariasva'ea rembirekova'ea Isabelva'ea puru'aro. Isabelva'ea ndohoi
gwonga hugwi. Cinco ahe jahya mondoi ohoe'ymame gwonga hugwi. Ahe e'i:

25 —Ji poko Tupana'ga. A'ereki ga ombuhu jira'yra'ga ji ve nhirembireko'ga pe no, ei
ahe. Ymya ga jijai nandera'yrijavo. Kiro po ti ga nde'ia'javi ji ve nehé, ei ahe.

Tupanagapyrive ga omombe'u Jesusga aragwama

26 Opuru'arame seis Isabelva'ea jahya mondoi. A'ea rupi Tupana'ga ojipyrive'ga
mondoukari Gabriel'ga cidade de Nazaré pe - perope Galiléiapeve'sa gwyri pe. 27 Pevo
Tupana'gapyrive'ga yvagipeve'ga hoi ojyva imombe'gwovo Tupana'ga nhi'iga Mari-
ava'ea pe. Akwaimbae'ga ndogwerekoi ve ahe.

—Heha ti tahembireko tuh€& Daviva'ea rymymino'ga pavéi nehé José'ga pavéi nehé, ei
ahepo'ria.

Mariava'ea nahembirekoi ve Joséva'ea pavéi Tupana'gapyrive'ga rurame Mariava'ea
pyri. 28 Kiro Tupana'gapyrive'ga ruri Mariava'ea pyri javo ahe ve:

—Ejoryjory ti, ei ga. A'ereki Tupana'ga omombyry nde ve okovo nde pyri. Koji'i
Tupana'ga imombyryvi nde ve kunhangwera'ga pe hohe, ei ga Mariava'ea pe.

29 Omyi Mariava'ea py'a Tupana'gapyrive'ga imombe'urame ahe ve. Oyvyteri pe ahe
ei: “Maragatu ga ei ji ve ra'e?” A'ea ahe ei ojapyakavo hehe ikwahave'yma. 30 A'ero
Tupana'gapyrive'ga ei:

—Maria, ei ga ahe ve. Terekyhyji! A'ereki Tupana'ga imombyryvi nde ve. 31]i rendu
ti! Ndepuru'a po ti nde nehé, ei ga. A'ero po ti nde eja'yra'ga mbo'ari nehé, ei ga
Mariava'ea pe. Jesus emondo ti inoga gareraramo. 32 Huvihavuhu hete po ti ga nehé,
ei ga. Nhandepojykaharete'ga Tupana'ga koji'iipopoaka hete ga hohe pa. Jesus'ga pe po
ti ga ei nehé jira'yra'ga. Tupana'ga tuhé po ti ga mongoi nehé eko ti huvihavuhuhetero
javo. Nahda po ti ga huvihavuhuhetero gwamonhava'ea py'rovo Daviva'ea py'rovo
nehé, ei Tupana'gapyrive'ga. 33 Nane'ymi jipi po ti ga rekoi Jacdva'ea rakykwepohara'ga
nduvihavuhuhetero gwe'yja'ga nduvihavuhuhetero nehé. Avuirama po ti ga rekoi
huvihavamo nehé, ei Tupana'gapyrive'ga Mariava'ea pe.

34Kiro Mariava'ea ei:

—Akwaimbae'ga ndajirerekoi ve, ei ahe Tupana'gapyrive'ga pe. Ma po ti ji puru'aro
nehé naerii? ei ahe ga pe.

35 A'ero Tupana'gapyrive'ga ei ahe ve:

—Pyry hete Tupana'ga ra'uva. Tupana'ga ipopoaka hete ojipe'ga hohe pa. Aeré€ po ti
gara'uva jyvi ua nde pyri neh&. Opopoakara pyvo po ti Tupana'ga tayri'ga mondoi nde
pype a'ero nehé&. Nahd po ti ga ndera'yra'ga apoi nde ve nehé, ei ga Mariava'ea pe. Nura
ombo'arame po ti ndera'yra'ga pyryhetero nehé&. “Tupana'ga ra'yra'ga,” e po ti ga ga pe
nehé, ei ga ahe ve.

36 —Ji rendu ti! ei ga ahe ve. Erekwaha nde eje'yjah&a Isabelh&a. Héa ipuru'a no.
Igwaivi héa kiro a. Ymya ga ei: “Ndata'yri tuh& héa” Naha ga ei. Emo seis ha omondo
jahya opuru'arame. Kiro po ti héa gwa'yra'ga mbo'ari nehé. 37 A'ereki Tupana'ga pe aha
onhimiva'ea, ei ga imombe'gwovo.

38 A'ero Mariava'ea ei Tupana'gapyrive'ga pe:

—Ji ko Tupana'gareheva'ea. Na ti ji puru'aro a'ero nehé& ganhi'iga rupi nehé - kiroki
a'eande eremombe'u ji ve, ei ahe ga pe.

A'ero Tupana'gapyrive'ga hoi ahe hugwi.

Mariava'ea oho Isabelva'ea repiaga

39 Aeré Mariava'ea herekokatui ombate'ria. Kotihi ahe herohoi yvytyruhua rupi
Judéiapeve'ga gwyri pe yvytyruhupeve'ga gwyri pe ogwovo pevove'ga cidade pe. 40Pevo
Zacariasva'ea ronga pe ahe hoi ogwovo Isabelva'ea pyri.

—Kirogwe jiruri, ei ahe Isabelva'ea pe.

41 A'ero Isabelva'ea ra'yrava'ea Isabelva'ea avykyi aheyvyteri pe ahe Mariava'ea
nhi'iga renduvame. Kiro Tupana'ga ra'uvapyryva ruri Isabelva'ea pyri ahe pojykavo.
42Nura Isabelva'ea nhi'iga hahyahi h&a erame:

—Koji'i Tupana'ga imombyryvi nde ve kunhangwera'ga pe hohe, ei Isabelva'ea
Mariava'ea pe. Aeré po ti Tupana'ga imombyryvi ndera'yra'ga pe nehé no. 43 Nde
ko jipojykaharete'ga yhé&a reki. Kiro po ti nde ga mbo'a nehé. A'ero nde huvihava.
Jihi okoteheva'ea ko ji. Emo nde erejo jitehe ji repiaga! ei ahe Mariava'ea pe onhi-
momby'avo. 44 Nenhi'iga ji henduvame kotihi jira'yra'ga roryroryvamo ji avykyavo
jiyvyteri pe ko, ei ahe Mariava'ea pe. 45 Pyry hete nde ve. A'ereki nde Tupana'ga nhi'iga
rerovia na tuhé po ti a'ero nehé javo, ei Isabelva'ea Mariava'ea pe. Tupana'ga po ti
nopiriani tuhé onhi'iga nde ve nehé, ei Isabelva'ea.

Mariava'ea ombohete Tupana'ga

46 A'ero Mariava'ea ei:
—Ambohete tuhé ji Tupana'ga ]1p0]ykaharete ga jipy'a pe.

Huvihavuhu ko nde epyryvamo, a'e ji ga pe.

47Tupana'ga ji mbohoryory ojihe, ei ahe.

Jiyvyteri pe jijiroryrory.

A'ereki ga nhimbopiro'yharamo oko.

48]i ko gareheva'ero, ei ahe. Ji rendu ti! Kiro ji ndakotehea'javi reki.

A'ereki ga ji repia katu ji moka'nhyme'yma.
Nurd kiro po ti yvyakotyve'ga epavi nehé

pyry hete héa pe javo ji ve, ei Mariava'ea.
49 A'ereki Tupana'ga ipopoakaheteve'ga ji poko hete.
Anhimomby'a ji ga rehe.
Pyry hete tuhé ga.
50 Nane'ymi ga ga ardhetei a pokoga

- kiroki ga ganhi'iga rupi oko ga mbohetepota.
Oporogwety ga ganda'yra'ga ganymymino'ga no

- kiroki ga ganhi'iga rupi oko ga mbohetepota.
Oporogwety ga ganamonha'ga no

- kiroki ga ganhi'iga rupi oko ga mbohetepota, ei Mariava'ea.
51 Ga okwahavuka opopoakara.
Ombokwaki'o ga onhimboheteve'ga.
52 Ga omombo huvihava'ga

tapekoa'javi ti huvihava kiro javo ga pe.
Okoteheve'ga ga omongouka reki
eko ti huvihavamo kiro javo ga pe, ei Mariava'ea.
53 Ga omondo pyryva'ea imbatere'§ve'ga pe.
Imbateve'ga ga omondouka reki ojihugwi.
Gapojate oho a'ero.
>4Tupana'ga nomoka'nhymi onhi'igagwera ojiheva'ea pe israelitasva'ea pe.
Oko ga gwembi'ea rupi ahe pokoga, ei Mariava'ea.
55 Ymyaht ga nhi'igatui nhaneramonhava'ea pe Abradova'ea pe.
Aeré ga nhi'igatui aherakykwepoharava'ea pe israelitasva'ea pe.
“Nane'ymi ji pe pokogi jipi,” el Tupana'ga ahe ve.
“Penymymino'ga po tiji ga pokogi nehé no,” ei ga. Na tuhé reki.
Nomoka'nhymi ga ahe pokoga.
Ga po ti nhande pokogi nehé no, ei Mariava'ea.
Nhanenymymino'ga po ti ga ga pokogi nehé no.
Ganymymino'ga po ti ga ga pokogi nehé no, ei Mariava'ea.

56Kiré Mariava'ea trésjahya mondoi gwereviopytavo Isabelva'ea pyri. Aeré ahejivyri
0gwWovo gwonga pe.

Jodo Batistava'ea o'a

57 Kiro Isabelva'ea ra'yrava'ea ahava. A'ero ahe gwa'yrava'ea mbo'ari.
58 Aherongapypeve'Ssa okwaha ahere'yja'8a pavéi Tupana'ga pyryhetea ahe ve ga
ahera'yrava'ea mbo'arukaro gwaramo ahe ve. A'ero ga ndoryndoryvamo Isabelva'ea
pavéi.

59 Sete tay'riva'ea kiri o'ariré. Ko'emame aherakwanhapi'ria kytihava. A'ero
gande'yja'ga nduri hepiaga. Tay'riva'earehe gainombotari ahereraramo ahepo'ria rera
Zacarias po ti garera nehé javo. 0 A'ero ahe'yembora ei:

—Aha te! Poirti po ti garera nehé. Garera po ti Jodo nehé, ei Isabelva'ea.

61 A'ero ga ei ahe ve:

—Maraname nde ei nahd? Ndogwerekoi ndere'yja'ga a'ea gwera, ei ga.

62 Opoa pyv0 ga ei tay'riva'ea po'ria pe maradva'ea nde erepota garera naerd javo.
63 A'ero Zacariasva'ea poeruri peru ti ji ve ikwatijahava javo. A'ereki ahe nonhi'igi.
Ga imondorame ikwatijahava ahe ve, ahe ikwatijari inoga: “Garera ko Jodo.” Ga
nhimomby'apavi aherera repiaga.

64 Kiro kotihi Zacariasva'ea nhi'iga'‘javi a'ero.

—Pyry hete Tupana'ga, ei ahe ga mboheteavo.

65 Zacariasva'ea nhi'igame ahekotyve'ga kyhyjipavi. Hehe ga nhomonhi'inhi'igi
imombe'gwombe'gwovo pa yvytyvytyruhupeve'S8a pe nhaporemo Judéiapeve'sa pe.
66 Kiroki ga gwendu Zacariasva'ea mombe'ua tay'riva'ea mombe'ua no - g§a nhaporemo
ojapyaka hehe. A'ero ga ei:

—Tayri'ga po ti oko huvihavuhuro a'ero nehé! ei ga.

A'ereki Tupana'ga popoakahetea oko tay'riva'ea rupi.

Zacariasva'ea omombe'u gwa'yrava'ea
67 Tay'riva'ea po'ria Zacariasva'ea, ahe kiro Tupana'ga ra'uva ahe pojykai. A'ero ahe
imombe'ui Tupana'ga rembikwahavukara javo:
68 _Timbohete ti nhandepojykaharete'ga israelitas'ga pojykaharete'ga Tupana'ga!
A'ereki ga uhu nhande pokoguka ojiheva'ea pokoguka nhande mbopiro'yavouka, ei

Zacariasva'ea.
69 Ga ombuhuruka ipopoakaheteve'ga

toko ti ga gambopiro'yharamo javo.
Garamonhava'ea ko Daviva'ea Tupana'gareheva'ea, ei Zacariasva'ea.
70 Ymyahti hete Tupana'ga omombe'u jipe ipopoakaheteve'ga rura
pyryva'ea pe onhi'iga mombe'uharava'ea pe.
A'ero Tupana'ga nhi'iga mombe'uharava'ea garura mombe'ui nhaneramonhava'ea pe.
71 Ahe e'i: “Tianembopiro'y ti ipopoakaheteve'ga nhanearde'jve'ga hugwi nehé.”
A'ea Tupana'ganhi'iga mombe'uharava'ea einhaneramonhava'ea pe Tupana'ga remim-
botarimova'ea mombe'gwovo, ei Zacariasva'ea.
72 A'ereki ymyahti Tupana'ga e'i hete nhaneramonhava'ea pe:
“Amombyry po tiji pe me
imoka'nhyme'yma nhinhi'iga Abradova'ea pe nehé,” ei Tupana'ga, ei Zacariasva'ea.
73Ymyaht Tupana'ga onhi' nhaneramonhava'ea pe Abradova'ea pe, ei Zacariasva'ea.
74 Abradova'ea pe ga ei:
“Ambopiro'y po ti ji nderakykwepohara'ga ga'arde'jve'ga hugwi nehé.
A'ero ti ga toko nhinhi'iga rupi ji mboheteavo okyhyjie'yma nehé&,” ei Tupana'ga.
75 “Nane'ymi ti nderakykwepohara'ga toko pyry okovo jireheva'ero
ji mboheteavo okokatuavo jipi nehé&,” ei Tupana'ga nhaneramonhava'ea pe, ei
Zacariasva'ea imombe'gwovo ga pe.

76 _Tapiha, ei Zacariasva'ea gwa'yrava'ea pe.

Nde ypy ti ereho Tupana'ga renonde nehé

imboavujikwea ga pe garura renonde nehé.
Nura po ti ga ei nde ve nehé

ereko ti nde nhinhi'iga mombe'uharamo nehé javo.
Gaha oko ojipe'ga hohe pa Tupana'ga, el Zacariasva'ea gwa'yrava'ea pe.
77Nde po ti eremombe'u pyryva'ea Tupana'ga nhi'iga gareheve'ga pe ga mogitavo nehé.
A'ero po tinde ei ga pe nehé:
“Uhu po ti ipopoakaheteve'ga nhande mbopiro'yavo nhanderekote'varuhua hugwi

nehé.
A'ereki ga a'ea omombo nhande hugwi ikwahava'jave'yma.”

A'eapotinde ei ga pe nehé, ei Zacariasva'ea gwa'yrava'ea pe.

78 Naha po ti nehé. A'ereki Tupana'ga omombyry nhande ve nhande repiakatuavo.

Opyryvamo gwaramo po ti ga ipopoakaheteve'ga mbuhurukari nhande pyri yvaga
hugwi nehé.

79 Urame po ti ipopoakaheteve'ga ei ikwahavuka nhande ve nehé.

“Pejiko ti ji rehe imomboruka pejikote'varuhua ji ve.

A'ero po tiji pe nderohoukari yvagi pe

pe mombytavo avuirama Tupana'ga pyri nehé.
A'ero po ti pe ndapehoi hahyva'ea ruvihava pype nehg&.”
A'ea po ti ga ei ikwahavuka nhande ve nehé.

A'ereki nhande ndikwahavi nhandekote'varuhuavo
nhandekyhyjiavo hahyva'ea ruvihava hugwi okovo ga ja

- kiroki ga oho ypytuna rupi.
“Mome po pehea?” ei ga ikwahave'yma.
Ipopoakaheteve'ga po ti ikwahavukari nhande ve

imbokojahuavo nhaneakagi pe inogatuavo nhandepy'a

jirupi po ti pe hoi yvagi pe nehé javo, el Zacariasva'ea gwa'yrava'ea pe.

80 Aeré tay'riva'ea nhimomboakari oky'rahu'iro Zacariasva'ea ra'yrava'ea. Pyry hete

tuhé tay'riva'ea reaporogita okovo. Aeré oyvuakarame ahe ruvi ongae'yi me upa. Aeré
ahe oje'yja'ga mogitai israelitas'ga mogitai Tupana'ga nhi'iga rehe.

2

Jesus'ga aragwera
(Mateus 1.18-25)

1Jodo Batistava'ea ariré César Augustova'ea oko huvihavuhuro tuh& romanova'ea.
A'ero ahe ei ogwyripeve'ga pe nhaporemo ga mondovouka ikwatijaruka gandera. 2 A'ea
rupi ga hoypyi ikwatija. A'ea rupi Cirénio'ga oko governador'ga Siriapeve'ga gwyri pe.
3 Ga nhaporemo ga hogahoi gwamonhava'ea cidade pe gwamonhava'ea aragweri pe
imondovo gwera.

4 Nurd Joséva'ea hoi cidade de Nazaré hugwi. Ogwyra hugwi ahe hoi Galiléia hugwi
ogwovo. Judéiapeve'ga gwyri pe ahe hoi cidade de Belém me - perope ymyahii Daviva'ea
0'a Joséva'ea ramonhava'ea. > Nurd pevo Belém me Joséva'ea hoi imondovo gwera
Mariava'ea paveéi.

Mariava'ea aherembirekoruama, ymya ahe ipuru'a okovo. ¢ Kiro ahera'yra'ga ahava
reki ahe vahemame pevo. 7 A'ero ahe gwa'yra'ga mbo'ari upa. Gaha ahera'yrypya. Ahe
ga mamagatui tapy'ynhapira pyvo ipukuhuva'ea pyvé ga mondovo ga noga yuranuhtia
poitava pype - perope g§a omondo mbatera yuranuhtia pe. A'ereki ahd ahe ve ahekihava
pevo ganonga pype. Nurd yuranuhtia rokaja pype Mariava'ea ombo'a gwa'yra'ga.

Ovelhas repiakatuharava'ea Tupana'gapyrive'ga pavéi

8 Belém kotyi ve ga nduvi nhuh{i me ovelhas repiakatuhara'ga. Gwepia katu ga
ovelhas he'yjuhuva'ea ypytunimo okovo.

9 Kotihi hete nhandepojykaharete'gapyrive'ga Tupana'gapyrive'ga jipiukari ga pe
yvaga hugwi. Nhandepojykaharete'ga rendy jandy'j java imbokojahupavi ga pe. Ohyhyi
ga okyhyjiavo. 10 A'ero Tupana'gapyrive'ga yvagipeve'ga ei ga pe:

—Tapekyhyiji te, el ga ga pe. Ji rendu ti! Ajo ji tamombe'u Tupana'ga nhi'iga pe me
pyryva'ea pe me, ei ga. Henduvame horyory pa hete po ti ga nehé pegwyripeve'ga
israelitas'ga. 11 Kiro ji imombe'ui pe me pyryva'ea. Ga o'a ko nhandepojykaharete'ga
Cristo'ga. Ga ko pembopiro'yharamo oko, ei ga. Daviva'ea cidade pe ga ari ko. 12 Kiro ji
ga mombe'ukatui pe me. Nurd po ti pe mbaragwahavi ga rehe neh& ga rekarame nehé.
Yuranuhiia poitava pype po ti pe ga repiagi nehé&. Tapy'ynhapira pyvo héa ga mamani
ganoga ipype, ei Tupana'gapyrive'ga ga pe.

13 Kotihi he'yjuhuve'ga yvagipeve'ga jipiukari yvaga hugwi Tupana'gapyrive'ga pyri.
Ga ko Tupana'gapyrive'ga soldados'ga’jave'ga. Tupana'ga mboheteavo ga ei:

14 _Kiro yvagi pe hete yvagipeve'ga ombohete Tupana'ga tayri'ga rehe, ei ga.
Yvaga gwyra yvya Koty kiro u katu pa yvyakotyve'ga py'a no tayri'ga rehe.
A'ereki Tupana'ga hory ga ndehe, ei Tupana'gapyrive'ga.

15 Onhi'imbaviré Tupana'gapyrive'ga jivypavi ogwovo ojiupia yvagi pe. Ga horame
ovelhas repiakatuhara'ga ei ojohupe:

—Tupana'ga ombuhuruka ga nhande pyri ikwahavuka nhande ve ipita'ngive'ga ara.
He xaho pevo cidade de Belém me ga repiaga a'ero nehg, ei ga.

16 A'ero ga ovelhas rejari nhuhti me onhana pea rupi ua Belém me. Pevo ga ga
rekari ga repiaga a'ero Mariava'ea reheve Joséva'ea reheve. Ipita'ngive'ga ga ga repiagi
yuranuhtia poitava pype.

17 Ga repiagame ovelhas repiakatuhara'ga imombe'umbe'upavi Tupana'gapyrive'ga
nhi'iga.

—“Belém me pepojykaharete'ga Cristo'ga ari pembopiro'yharamo,” ei ga tayri'ga
mombe'gwovo, ei ovelhas repiakatuhara'ga.

18 Onhimomby'a pa ga - kiroki ga gwendu ganhi'iga. 19 Mariava'ea reki ahe japyaka-
pavi hehe oyvyteri pe. Nomokanhymbavi ahe.

20 Aer€ ovelhas repiakatuhara'ga jivyri ogwovo gwenymbava pyri Tupana'ga mbo-

heteavo.
—Pyry hete Tupana'ga, ei ga. Gaha ahe mbojiko ojihe. A'ereki ga okwahavuka tayri'ga

ara nhande ve. A'ero nhande tayri'ga repiagi reki. Tupana'gapyrive'ga omombe'u katu
nhande ve, ei ga Tupana'ga mboheteavo.

Jesus ko garera

21 Aeré sete tayri'ga kiri o'ariré. Kiro Mariava'ea garakwanhapi'ria kytiukari Joséva'ea
pavéi. Jesus ahe inogi gareraramo ga rehe. A'ereki Tupana'gapyrive'ga yvagipeve'ga e'i
jipe: “Eno ti gareraramo ga rehe Jesus.” A'ea ga e'i Mariava'ea pe ahe ra'yre'ymame.

Gweroho ahe Jesus'ga gwe'yjava'ea jatykahavuhu pe

22-24 He'yiva'ea quarenta okiriré Mariava'ea gwa'yra'ga rerohoi cidade de ]erusalem
me Joséva'ea pavéi tihepiuka ti ga Tupana'ga pe javo. A'ereki ymyahu Tupana'ga e'i
Moisésva'ea pe ikwatijaruka ahe ve naha kunhangwera'ga ti toko gwa'yrypyve'ga ariré
nehé javo.

“He'yiva'ea quarenta okira rupi ti héa tojikwaku gwa'yra'ga ariré
jaruka.

“Quarenta okiriré mokai ti héa togweru ji pyri pykahu'ia ikwava'ega ji ve.

Herekoe' ymame pykahu'ia mokdi ti héa togweru pykahua'java'ea ra'yra ji ve nehé.

A'earupipo tiji §a mombyryvi a'ero nehé,” ei Tupana'ga Moisésva'ea pe ikwatijaruka.

E'i gano:

“Akwaimba’eva'ea ojihuvypyva'ea jiapoa tuhé ganenymbava.

Akwaimbae'ga ojihuvypyve'ga jiapoa tuhé no ganda'yrypyve'ga.

Nura ti ga tombuhu ojihuvypyve'ga ojihuvypyva'ea reheve ji ve nehé,” ei Tupana'ga
Moisésva'ea pe ikwatijaruka.

Nurd Moisésva'ea rembikwatijara rendukatuavo gwaramo Mariava'ea gwa'yra'ga
rerohoi cidade de Jerusalém me ojikwakupavame. Ogwyripeve'ga jatykahavuhua pype
templo pype ahe gwa'yra'ga rerohoi pykahu'ia reheve. Ovahemame ahe mokdi imondoi
pykahu'ia ikwava'€hara'ga pe.

—Ekwava'é ti Tupana'ga pe, el Mariava'ea Joséva'ea pavéi ga pe. Xako ti Tupana'ga
rembikwatijarukara rupi, ei ahe.

—Kwa, ei ga ahe ve ikwava'ega.

25Nanime Tupana'ga ra'uva Simedova'ea reruri ahegwyripeve'ga jatykahavuhua pype
templo pype. Oko katu Simedova'ea Tupana'ga rendukatuavo. Jerusalém me ahe ruvi.
Ymya Simedova'ea e'i: “Ymya jieigarurapota: Aeré po ti ga ruri nehé - kiroki ga onogatu
nhandepy'a nehé israelitas'ga py'a nehé, a'e ji,” ei ahe. A'ereki ymya Tupana'ga ra'uva
opojyka Simedova'ea. 26 A'ero i'ei ahe ve: “Nde manoe'ymame po ti Tupana'ga Cristo'ga

“'77

ei Tupana'ga ikwati-

repiukari nde ve nehé&. Gaha Tupana'ga ombuhu toko ti ga nderuvihavuhuhetero javo,”
e'i Tupana'ga ra'uva ymya ahe ve.
27Kiro Tupana'gara'uva Simedova'ea reruri ahe rerovahema ahegwyripeve'ga jatyka-
havuhua pype templo pype a'ero. A'ea rupi Mariava'ea tayri'ga reruri ga rerova-
hema pevo Joséva'ea pavéi tihepiuka ti ga Tupana'ga pe nhandekovo Moisésva'ea
remimbo'eagwera rupi javo.
28 Kiro Simedova'ea Jesus'ga pyhynhyrdi opoti'a rehe ga mondovo ga noga. Tupana'ga

pe ahe ei ga mboheteavo:
29 —Jipojykaharetero ndepyry hete nde.
Eremombe'u katu ko nde ji ve, ei ahe.
Na tiji manoi kiro a'ero.
A'ereki jipy'a u katu kiro, ei ahe.
A'erekinde ere'e ji ve ejiheva'ea pe:
“Nde manoe'ymame po ti ji ga repiuka nde ve nehé.” Naha nde ei.
30Kiro ji ga repiagi tuhé.
Ga po ti ore mbopiro'yi okovo nenhi'iga rupi.
31Gaha nde eremongo

eko ti gambopiro'yharamo javo ga pe, ei Simedova'ea.
Yvyakotyve'ga po ti gwepia pa ga nehé

ga ko nhanembopiro'yharamo oko javo.
327i rupi ahe oho Tupana'ga pyri javo,

gaha po ti oko hyapehava ja hepiuka ndeviara judeus'gariiive'ga pe gentios'ga pe

nehé, ei ahe.

Ore ko ndereheva'ero israelitasva'ero.
Ore mboheteuka po ti ga nehég, ei Simedova'ea Tupanaga pe.

330nhimomby'a Jesus'ga yembora Joséva'ea pavéi Jesus'ga mombe'ua renduvame.

34 _Tupana, ei Simedova'ea Tupana'ga pe. Emombyry ti José'ga pe Mariah€a pe no
tayri'ga pe no, ei ahe.

Mariava'ea pe Simedova'ea ei:

—Ji rendu ti! ei ahe Jesus'ga yembora pe. Agwa'ga ko ji amombe'u kiro nde ve
ndera‘yra'ga. Ymyaht Tupana'ga ei ga mombe’gwovo: “Naha po ti ga pe nehé. Ga rehe
po tijara'ga nduri ji pyri he' ylve 'ga israelitas'ga nehé xako ti gareheva'ero javo. Nduri
po tijara'ga ji pyri ga rehe jave'yma he'yive'ga israelitas'ga nehé. Ga po ti ndokopotari
gareheva'ero nehé,” ei Tupana'ga. “Tohepiuka ti ga jireaporogita §a pe nhaporemo
nehé. A'ero po ti he'yive'ga nhi'ite'varuhui ga pe okote'varuhuro ga pe nehé. 3>Naha po ti
ndera'yra'ga pe nehé tomboukwaha ti ga he'yive'ga ndeaporogita nehé,” ei Tupana'ga,
ei Simedova'ea Mariava'ea pe. Ndehe, ei ahe Mariava'ea pe, hahy hete po ti nde ve nehé
no, ei Simedaova'ea ahe ve.

36-38 Simedova'ea nhi'imbavame nanime Anava'ea ruri ahe pyri. Tupana'ga nhi'iga
mombe'uharava'ea Anava'ea. Fanuelva'ea ahepo'ria. Nurd ahe Aserva'ea rakykwe-
poharamo. Sete ahe ombokwara'a gwembirekova'ea rerekorame. Aeré& ahe omano
Anava'ea hugwi. Nahembirekoa'javi Anava'ea a'ero. Aeré€ kiro he'yi ahe imbok-
wara'ara'ari oitenta e quatro anos ahe imbokwara'ari. [gwaivi hete ahe. Nane'ymi ahe
hoi oje'yja'ga jatykahavuhua pype templo pype. Ipype ahe ndo'ui onhi'iga Tupana'ga pe
ypytunimo arimo no tambohete ji ga javo.

Kiro ahe ruri Mariava'ea pyri Joséva'ea pyri no ahe Jesus'ga rerekorame ipype.

—Ndepyry hete nde, ei Anava'ea Tupana'ga pe. A'ereki nde erembuhu tayri'ga
Cristo'ga, el ahe Tupana'ga pe.

A'ero ahe hoi tayri'ga mombe'gwombe’'gwovo Jerusalémmeve'ga pe - kiroki ga om-
bopiro'yhara'ga rura pota tuhu ti ga javo.

—Uhu nhanembopiro'yhara'ga, ei Anava'ea ga pe nhaporemo imombe'gwovo.

Ojivy Mariava'ea cidade de Nazaré pe
39 Mariava'ea onhi'Tpo'ru pa Tupana'ga nhandepojykaharete'ga Joséva'ea pavéi - kiroki
Tupana'ga nhi'iga Moisésva'ea okwatija. Aer€ ahe jivyri ogwovo ogwyri pe Galiléia pe.
Ocidade pe ahe hoi Nazaré pe.
40 Pevo tayri'ga nhimomboakari Jesus'ga. Oata'i ga. Pyry hete tuh€ gareaporogita.
Okwaha pa ga. Tupana'ga imombyryvi ga pe.

Jesus'ga oko gwe'yjava'ea jatykahavuhu pe

41 Ano nanani Jesus'ga yembora oho Jerusalém me gapo'ria pavéi. “Ti'u toryvi pe
Pascoa pe pevo ojipe'ga pavéi,” ei ahe. “Timokanhymyme ti Tupana'ga pyryvagwera
nhande ve. A'ereki ymyahi Tupana'ga ombogwavuka nhaneramonhava'ea pyvo
ahera'yrypyva'ea jukaukare'yma,” ei ahe. 42 Nurd ahe hoi ano nanani Jerusalém me
i'gwovo toryvi pe.

Kiro ahe hoa'javi Pascoarepiaga Jesus'ga vojarame. Doze anos Jesus'ga imbokwara'ari
kiro. Jesus'ga rerogwovo ojupi ahe hoi ovahema i'gwovo toryvi pe.

43 Aeré Pascoamominir€ ahe jivyri pehea rupi ua gwonga pe. Opyta Jesus'ga Jerusalém
me. Ahe ndokwahavireki ga pytarame. 44 “Po ga ruri nhandere'yja'ga ndupi,” ei ahe ua.
“Po nhanerembikwahave'ga ndupi ga ruri,” ei ahe. A'ereki he'yive'ga ojivy Jerusalém
hugwi pea rupi ua gwonga pe. Ndokiri ve ahe mbytera rupi ve. Ka'arugame ahe ei:
“Mome po ga rekoi naera?”

Oje'yja'ga ma'd me ahe ga rekarekari novia onhimbikwahave'ga ma'd me no. 45 Ga
repiage'ymame ahe jivyri Jerusalém me a'ero ga reka. 46 Dois okiriré ahe ga repiagi
ogwyripeve'ga jatykahavuhua pype. Ahegwyripeve'g8a mbo'ehara'ga ma'o me ga apygi
ga nendukatuavo. Tupana'ga nhi'iga rehe ga ombo'e.

—Mara po? Emombe'u katu ti ore ve, ei gambo'ehara'ga Jesus'ga pe.

A'ero Jesus'ga imombe'ukatui ga pe. Kiré€ ga ei ga pe:

—Mara po? Pemombe'u katu ti ji ve kiro, ei Jesus'ga ga pe.

470nhimomby'a pa reki garenduve'ga ga okwaha hete Tupana'ga nhi'iga javo.

48 Ga repiagame ga'yembora nhimomby'ahetei Joséva'ea pavéi.

—Pi'a, el Jesus'ga yembora Jesus'ga pe. Maranameuhti nde orepy'a momynhuhti?
Ndavy'ari ji nderuva'ga pavéi nde rekarame! Momeuhi ga? oro'e ore nde ve.

49 A'ero Jesus'ga ei ahe ve:

—Maraname pe ji rekari? Po ji rekoi avo jiruva'ga ronga pe hamo nhandejatyka-
havuhu pe. Avo Tupana'ga nhi'iga rupi ji rekoi. Ndapekwahavi naerii? ei ga ahe ve.

50 Ndokwahavi tuh€ reki ahe gwa'yra'ga ea Mariava'ea Joséva'ea pavéi. A'ero ahe ei
oyvyteri pe: “Mardi ganhi'iga ga erame po ji rekoi jiruva'ga ronga pe hamo? Maraname
gaeia'ea?” ei ahe oyvyteri pe.

>1Kiro ga jivyri o'yembora rupi Joséva'ea rupi ua cidade de Nazaré pe. Opyta ga upa
aheronga pe okovo ahenhi'iga rupi jipi. Ga'yembora ojapyaka oyvyteri pe ga'ea rehe.
Nomoka'nhymi ahe.

52 Aeré Jesus'ga imbokwara'ara'ari. Igwaigwavete Jesus'ga reaporogitakaturo. Ok-
waha pa ga okovo. Jyvuaka ga kiro onhimomboakaruhuavo. Tupana'ga oard hete ga.
Yvyakotyve'ga ga aro hete no.

3
Jodo Batistava'ea remimombe'ua
(Mateus 3.1-12; Marcos 1.1-8; Jodo 1.19-28)
1-2 Aeré@ Jodo Batistava'ea pe Zacariasva'ea ra'yrava'ea pe Tupana'ga imbuhurukari
onhi'iga imombe'gwovouka ahe ve.
—Emombe'u ti nhinhi'iga ga pe, ei Tupana'ga Jodo Batistava'ea pe.

Tupana'ga nhi'iga renduvame Jodo Batistava'ea ruvi ongae'yi me upa.

Tupana'ga imbuhurukarame onhi'iga Jodo Batistava'ea pe Tibério César'ga
he'yjuhuve'ga nduvihavuhuro tuhé& oko. Kiro César'ga he'yi quinze anos gweri
imbokwara'ari ganduvihavuhuro. Poncio Pilatos'ga ko governador'ga Judéiapeve'sa
gwyri pe. Herodes'ga omondomondo Galiléiapeve'ga gwemimbotarimova'ea rupi
gagwyri pe. Herodes'ga irli'ga Filipe'ga. Filipe'ga omondomondo Ituréiapeve'sa
gwemimbotarimova'ea rupi gagwyripe. Omondomondo ga Traconitespeve'ga gagwyri
pe no. Lisanias'ga ko omondomondo Abilenepeve'ga gwemimbotarimova'ea rupi
gagwyri pe. Tibério César'ga gwereko pa ga ganduvihavuhuro okovo.

A'ea rupi ikwava'éhara'ga nduvihavuhu'ga ko Andas'ga Caifés'ga pavéi.

A'ea rupi kiro Jodo Batistava'ea pe Tupana'ga imbuhurukari onhi'iga
imombe'gwovouka emombe'u ti nhinhi'iga ga pe javo. 3 Nura Jodo Batistava'ea hoi
gagwyri pe nhaporemo rio Jorddo rembeyvyra rupi imombe'gwovo hete Tupana'ga
nhi'iga ga mbo'eavo.

—Pepohi tuhé ti pejikote'varuhua hugwi, ei ahe. Perojijyjijyi ti pejeaporogita pe-
jikokatuavo Tupana'ga nhi'iga rendukatuavo. A'ero po ti ji pe mobatizai yhya pype rio
pype nehé, ei ahe. A'ero po ti Tupana'ga imombohetei pendekote'varuhua pe hugwi
nehé& imoka'nhyma nehé, ei Jodo Batistava'ea ga pe ga mogitavo.

4 Ymyahi Isaiasva'ea ko Tupana'ga nhi'iga mombe'uharava'ea. Isaiasva'ea Jodo Batis-
tava'ea mombe'u nhogwenonde. Isaiasva'ea e'l ikwatija hako:

“Hahyahi po ti ganhi'iga
ga erame ga mbo'eavo ongae'yi me nehé,” ei Isaiasva'ea.
“E'lpo ti ganehé:
‘Pemboavujikwe ti pehea huvihava'ga pe
tuhu ti ga nhande pyri javo.
Pembohupi katu ti pehea ga pe,’ e po ti ga nehé&,” ei ahe javo gandeaporogita rerojijyja
pe nhandepojykaharete'ga rura renonde.
> “‘Omoypehy ti Tupana'ga nhyvyapyapynuhlia gwaimbya nehé, e po ti ga nehé.
‘Ombo'gwy'gwyruhu po ti ga jyvy'gwavy'gwajuhua yvytyra reheve imbojo'jakatuavo
nehé.
Omohigatu po ti ga pehea nhikotikoti'Tuhua nehé& imondovo nehé.
Onogatu po ti ga nhyvyapyapy'ndiuhua pea rupi nehé.
6 Tupana'ga po ti gwepiuka yvyakotyve'ga mbopiro'yhara'ga nehé, e po ti ga nehé.”
A'ea Isaiasva'ea ei ymyahti ikwatija hako Jodo Batistava'ea nhi'iga
mombe'unhogwenondeavo hako.

7 Kiro Jodo Batistava'ea ruvi ongae'yi me ogwovo rio Jorddo rembeyvyri. A'ero
he'yjuhuve'ga nduri onhimono'ono'oguhtiavo Jodo Batistava'ea pyri tianemobatiza ti
javo ahe ve. A'ero Jodo Batistava'ea ei ga pe:

—Tiruahii pendeaporogita! Pe'euhu pe pejohupe pejikokatupotare'yma gwaramo.
Pe'e pe: “Haite! Xaho Jodo Batista'ga pyri tianemobatiza ti ga. Nura po ti Tupana'ga
nonhimonha'ngaa‘javi nhande rehe nehé. Ndahahyi po ti nhande ve a'ero nehé.” Naha
pe pe'e, ei Jodo Batistava'ea. Maraname pe euhui nanongarava'ea naerii? Pe tuhé
penhimbo'e nava'ea rehe, ei Jodo Batistava'ea ga pe.

8 _Jia'e pe me: Po pe ndapepotari hahyva'ea Tupana'ga nhimonha'ngarame pe ndehe,
a'ero ti peko katu, ei Jodo Batistava'ea. Tapembopogwea'javi ti pejite'varuhua pejikovo.
Pe pohirame jugwi po ti Tupana'ga ei pe me nehé: “Ndovy'ari ga okote'varuhua rehe
kiro opohia jugwi herojijyita O]eaporoglta Nanhimonha'ngaa'javi ji ga ndehe a'ero.”
Naha po ti Tupana ga ei pe me a'ero nehé, ei Jodo Batistava'ea ga pe.

—Tape'ei ti pejiyvyteri pe: “Abradova'ea nhaneramonhamo oko. Tupana'ga oard
hete Abradova'ea. Nurd po ti Tupana'ga nonhimonhangai nhande rehe nehé&”

A'ea ti tape'ei. A'ereki Tupana'ga ndokoi reki Abradova'ea rymymino'ga ndehe ga
ndekote'varuhurame. Po Tupana'ga ojipe'ga pota, a'ero Tupana'ga oapo kwaha aga ita
Abradova'ea rymyminoro §a mongovo, ei Jodo Batistava'ea ga pe.

9Kiro Jodo Batistava'ea imombe'ui ojo‘java'ea ga pe. Ga mbo'eavo ga ei:

—Akwaimbae'ga ombogwa gweri jykwa'ria pyv0 tambo'aruka javo. Po i'yva ndog-
werekoi yva'ikatua, a'ero po ti ga imbo'ari imondovo tata pype nehé. Na jitehe
Tupana'ga pe nderekogweri pe momboa tata pype hahyva'ea ruvihava pype pe po-
hire'yma gwaramo pejikote'varuhua hugwi pejikokatue'yma, ei Jodo Batistava'ea ga pe
imombe'gwovo.

10Jodo Batistava'ea renduvame ga ei ahe ve onhimongyavo:

—Marad po ti ore rekokatui a'ero nehé?

11 A'ero ahe ei ga pe:

—Kiroki ga gwereko mokdi tapy'ynhapira - gaha ti tomondo ojipeji herekoe'jve'ga pe.
Kiroki ga gwereko mbatera - gaha ti tomondo herekoe'jve'ga pe to'u ti ga javo. Naha ji
ei pe me pemondo tijavo, ei ga ga pe.

12 Kiro itambere'ia mono'ono'dhara'ga nduri Jodo Batistava'ea pyri. Omono'oguhii ga
itambere'ia governo pe. Ga uhu tianemobatiza ti Jodo Batista'ga javo.

—Nhanembo'eharamo emombe'u ore ve, ei §a ga pe. Mara po ti ore rekokatui a'ero
nehé? ei ga.

13 A'ero ahe ei ga pe:

—Penhi'fpo'ru ti penduvihava'ga. Ganhi'iga rupi te ti pemono'ono’'ogatu itambere'ia
ahe hugwi, ei ahe. Tape'ei ti ahe ve: “Koji'i ti embuhu ji ve.” A'ea ti tape'ei, ei Jodo
Batistava'ea ga pe.

14 Kiro soldados'ga nduri Jodo Batistava'ea pyri no. Ahe ve ga ei:

—Oro ore, mara po ti ore rekokatui neh&? ei ga.

A'ero ahe ei ga pe:

—Tapepojykali ti ojipe'ga itambere'ia ga hugwi. Tapenupanupdi ti ga gaitambere'ia
rerohoahae'yma nehé. Tape'ei ti ojipe'8a pe: “Pembuhu ti ore ve itambere'ia. Po
pe napembuhuri ore ve, a'ero po ti ore imbojari pe ndehe nehé&” Tape'mbei ti javo
nanongara pe ga mongyhyjiavo imbuhuruka pejive. Pejoryjory ti peitambere'ia rehe
- kiroki a'ea penduvihava'ga imondoi pe me peporavykya repyra, ei ahe ga pe.

15 Jodo Batistava'ea renduvame ga epavi oyvyteri pe: “Mara'ngu po Jodo Batista'ga
Tupana'ga remimbuhurukara'ga Cristo'ga? Ga tuh€ po,” ei ga oyvyteri pe ipota garura.
16 A'ero Jodo Batista'ga ei ga pe:

—Uhu po ti ga nehé - kiroki ga ji hohe hete huvihavuhuhetero gwaramo, eiJodo Batis-
tava'ea. Ji ki a'e te ako tehe. Jihi opomobatiza yhya pyvo jate. Naha ji ikwahavukari ga
pe pepohira pejikote'varuhua hugwi pendeaporogita rerojijyja reheve pendekokatua
reheve. Gaha po ti pe pojykauka Tupana'ga ra'uvapyryva pe aeréve'ga neh&. Nahda po
ti ga pendekote'varuhua mombigukari pe mombyryvuka nehé, ei Jodo Batistava'ea ga
mombe'gwovo ga pe.

17Kiro Jodo Batistava'ea imombe'ui ojo'java'ea ga pe. Ga mbo'eavo ga ei:

—Trigo jara'ga gwereko japira mbovevehava opo pe tamboveve tijijapira trigo hugwi
javo, ei Jodo Batistava'ea imombe'gwovo. Omono'ono'd po ti ga oapoa trigo inhaga
hyrua pype nehé. Japira po ti ga imbokai tata pyvo nehé&. Ndogwevi po ti tata upa nehé,
ei Jodo Batistava'ea.

—Na jitehe po ti jihoheheteve'ga huvihavuhuhete'ga imboja'oja'ogukari pyryve'ga
okote'varuhuve'ga hugwi okovo pyryve'ga p0]ykaharetero nehé, ei Jodo Batistava'ea ga
pe. “Tuhu ti pyryve'ga ji pyriyvagi pe upa avuirama nehé,” e po ti jihoheheteve'ga nehé.
“Toho ti okote'varuhuve'ga ji hugwiogwovo tata pype hahyva'ea ruvihava pype opytavo

pevo avuirama nehé ojivyre'yma,” e po ti jihoheheteve'ga nehé, ei Jodo Batistava'ea
Cristo'ga mombe'gwovo ga pe.

18 Ojipea rehe he'yiva'ea rehe Jodo Batistava'ea ga mbo'embo'ei. Nahd ahe
imombe'ukatui pyryva'ea Jesus'ga mombe'ua ga pe.

19 Ojikwe Jodo Batistava'ea onhi'igahy Herodes'ga pe. Herodes'ga omondomondo
Galiléiapeve'ga gwemimbotarimova'ea rupi gagwyri pe. Herodiash&a rehe Herodes'ga
irli'ga rembirekoh&a rehe Jodo Batistava'ea onhi'igahy ga pe. Herodes'ga tiruahii
ranuhil. Nurd Jodo Batistava'ea ei ga pe:

—Nane'ymi nde ereko te'varuhu. Kiro nde neirti'ga rembirekohé&a rerekoi no. Gwia
ahe ndoapoi te ite'varuhuva'ea, ei Jodo Batistava'ea ga pe.

20Koji'i Herodes'ga tiruahti a'ero. A'ereki kiro ga Jodo Batistava'ea momboruka cadeia
pype.

Jodo Batistava'ea omobatiza Jesus'ga
(Mateus 3.13-17; Marcos 1.9-11)

21 Cadeia pype Herodes'ga Jodo Batistava'ea momborukare'ymame ahe he'yive'ga
mobatizapavi. Ahe Jesus'ga mobatizai no. A'ea rupi Jesus'ga nhi'igame Tupana'ga pe
Tupana'ga ipe'ai yvaga. 22 Tupana'ga ra'uva jyvi yvaga hugwi Jesus'ga rehe. Inamburo
gara'uva nhimbotei ua Jesus'ga rehe. Yvaga hugwi Tupana'ga nhi'igi javo:

—Ndehe ko jira'yra nhiremia'nguhetea, ei Tupana'ga Jesus'ga pe. Anhimohé hete ko ji
nde rehe, ei ga.

Jesus'ga ramonhava'ea
(Mateus 1.1-17)

23 He'yiva'ea trinta anos Jesus'ga imbokwara'ara'ari yvyakotyve'ga mbo'eypyrame
Tupana'ga nhi'iga rehe. Javo tehe ga ei ga pe:

—Po Jesus'ga José'gara'yra'ga, ei ga.
Joséva'ea Eliva'ea ra'yrava'ea.
24Eliva'ea Matateva'ea ra'yrava'ea.
Matateva'ea Leviva'ea ra'yrava'ea.
Leviva'ea Malquiva'ea ra'yrava'ea.
Malquiva'ea Janaiva'ea ra'yrava'ea.
Janaiva'ea Joséva'eara'yrava'ea.
25Joséva'ea Matatiasva'ea ra'yrava'ea.
Matatiasva'ea Amosva'ea ra'yrava'ea.
Amaodsva'ea Naumva'ea ra'yrava'ea.
Naumva'ea Esliva'ea ra'yrava'ea.
Esliva'ea Nagaiva'ea ra'yrava'ea.
26 Nagaiva'ea Maateva'ea ra'yrava'ea.
Maateva'ea Matatiasva'ea ra'yrava'ea.
Matatiasva'ea Semeiva'ea ra'yrava'ea.
Semeiva'ea Joséva'ea ra'yrava'ea.
Joséva'ea Jodava'ea ra'yrava'ea.
27Jodava'ea Joandva'ea ra'yrava'ea.
Joandva'ea Resava'ea ra'yrava'ea.
Resava'ea Zorobabelva'ea ra'yrava'ea.
Zorobabelva'ea Salatielva'ea ra'yrava'ea.
Salatielva'ea Neriva'ea ra'yrava'ea.
28 Neriva'ea Melquiva'ea ra'yrava'ea.
Melquiva'ea Adiva'ea ra'yrava'ea.
Adiva'ea Cosdva'eara'yrava'ea.
Cosdva'ea Elmaddova'ea ra'yrava'ea.

Elmaddaova'ea Erva'ea ra'yrava'ea.
29Erva'ea Josuéva'ea ra'yrava'ea.
Josuéva'ea Eliézerva'ea ra'yrava'ea.
Eliézerva'ea Jorimva'ea ra'yrava'ea.
Jorimva'ea Matateva'ea ra'yrava'ea.
Matateva'ea Leviva'ea ra'yrava'ea.
30Leviva'ea Simedova'ea ra'yrava'ea.
Simedova'ea Judava'ea ra'yrava'ea.
Judava'ea Joséva'eara'yrava'ea.

Joséva'ea Jondva'ea ra'yrava'ea.
Jondva'ea Eliaquimva'ea ra'yrava'ea.
31Eliaquimva'ea Meledva'ea ra'yrava'ea.
Meleava'ea Menava'ea ra'yrava'ea.
Menava'ea Matatava'ea ra'yrava'ea.
Matatava'ea Natdva'ea ra'yrava'ea.
Natava'ea Daviva'ea ra'yrava'ea.
32Daviva'ea Jesséva'ea ra'yrava'ea.
Jesséva'ea Obedeva'ea ra'yrava'ea.
Obedeva'ea Boazva'ea ra'yrava'ea.
Boazva'ea Salava'ea ra'yrava'ea.
Salava'ea Nassomva'ea ra'yrava'ea.
33Nassomva'ea Aminadabeva'ea ra'yrava'ea.
Aminadabeva'ea Admimva'ea ra'yrava'ea.
Admimva'ea Arniva'ea ra'yrava'ea.
Arniva'ea Esromva'ea ra'yrava'ea.
Esromva'ea Peresva'ea ra'yrava'ea.
Peresva'ea Judava'eara'yrava'ea.
34Juddva'ea JacOva'ea ra'yrava'ea.
Jacova'ea Isaqueva'ea ra'yrava'ea.
Isaqueva'ea Abradova'ea ra'yrava'ea.
Abradova'ea Terava'ea ra'yrava'ea.
Terava'ea Nacorva'ea ra'yrava'ea.
35Nacorva'ea Seruqueva'ea ra'yrava'ea.
Seruqueva'ea Ragauva'ea ra'yrava'ea.
Ragauva'ea Falequeva'ea ra'yrava'ea.

Falequeva'ea Eberva'ea ra'yrava'ea.

Fberva'ea Salava'ea ra'yrava'ea.

36 Salava'ea Caindva'ea ra'yrava'ea.
Caindva'ea Arfaxadeva'ea ra'yrava'ea.
Arfaxadeva'ea Semva'ea ra'yrava'ea.
Semva'ea Noéva'eara'yrava'ea.

Noéva'ea Lamequeva'ea ra'yrava'ea.
37Lamequeva'ea Metusalémva'ea ra'yrava'ea.
Metusalémva'ea Enoqueva'ea ra'yrava'ea.
Enoqueva'ea Jareteva'ea ra'yrava'ea.
Jareteva'ea Maleleelva'ea ra'yrava'ea.
Maleleelva'ea Caindva'ea ra'yrava'ea.

38 Caindva'ea Enosva'ea ra'yrava'ea.
Enosva'ea Seteva'ea ra'yrava'ea.
Seteva'ea Addova'eara'yrava'ea.

Lucas 3:38

Addova'ea Tupana'ga ra'yrava'ea.
Nahi ko Jesus'ga ramonhava'ea.

4

Diabo'ga omongo te'varuhu pota Jesus'ga
(Mateus 4.1-11; Marcos 1.12-13)

1 Aeré Jodo Batistava'ea omobatizarame Jesus'ga hoi rio de Jorddo hugwi ojivya.
Tupana'ga ra'uva ga pojykahetei ga rerogworogwovo ongae'yi me.

2 Okote'varuhuva'ea ruvihavuhu'ga ko Diabo'ga. Satands garera no. He'yiva'ea
quarenta ga kiri ogwoogwovo Jesus'ga rupi Jesus'ga mongote'varuhupota novia. A'ea
rupi Jesus'ga ndo'ui. Quarenta Jesus'ga kiriré pevo ty'ara ga jukai. 3 A'ero Diabo'ga ei
Jesus'ga pe:

—Ere jipe ndehe: “Jihi ko Tupana'ga ra'yramo.” A'ea nde ei, ei Diabo'ga. Gara'yramo
ti ere kia pe ita pe a'ero: “Enhimbote ti pdoramo nhirembi'uramo.” A'ea ti ere jupe, ei
Diabo'ga Jesus'ga pe.

4 A'ero Jesus'ga ei ga pe:

—Nda'ei po ti ji jupe nehé, ei ga. Ymyahii Tupana'ga okwatijaruka ahe ve inoguka
hako. Aherembikwatijara e'i:

“Mbatera ua pyvo0 jate rti nhande rekoi.
Tupana'ga nhi'imbava rendukatua pyvé nhande rekoi,” e'i aherembikwatijara, ei Je-
sus'ga.

5 Aeré Diabo'ga ga rerohoi ga rerojiupia yvytyruhua rehe. Pea hugwi kotihi Diabo'ga
hepiukapavi yvyakotyve'ga nduvihavuhu'ga gwyra Jesus'ga pe. 6 Kiro ga ei Jesus'ga pe:

—Kia jiapoa tuh€ gagwyra. Nurd ji imondopotarame ahe ve amondo po ti ji nehé, ei
ga. Nde ve tuh@ po ti ji imondopavi nehé. A'ero po ti nde ganduvihavuhuro nehé, ei
Diabo'ga. A'ero po ti nde roryroryvamo herekopava nehé. 7 Po nde ji mbohetei nde ko
Tupanamo javo, a'ero po tiji imondopavi nde ve nehé, ei Diabo'ga Jesus'ga pe.

8 —Satanas, ei Jesus'ga Diabo'ga pe. Ymyahii Tupana'ga okwatijaruka ahe ve inoguka
hako. Aherembikwatijara e'i:

“Embohete ti Tupana'ga.
Gaha ndepojykaharete'ga.
Gaha jate ti embohete
ejikovo ganhi'iga rupi jate,” e'i aherembikwatijara, ei ]esus'ga.

9 Aeré Diabo'ga Jesus'ga rerohoi cidade de ]erusalém me a'ero. Yvate ga ga rerojiupiri
gare'yja‘ga jatykahavuhuarehe templo rehe gamo'amajapyrarehe. Garerovahemame
pevo ga ei Jesus' ga pe:

—Ere jipe nde: “Jihi ko Tupana'ga ra'yramo.” A'ea nde ei, ei Diabo'ga. Gara'yramo
ti epo avo hugwi japyra hugwi ehia a'ero. Tupana'gapyrive'ga yvagipeve'ga po ti
nanembohirukarahyi yvyvo nehé. A'ero po ti ndahahyi nde ve nde porame japyra
hugwi nehé. 10 A'ereki ymyaht a'ea Tupana ga okwatijaruka ahe ve inoguka hako, ei
Diabo'ga Jesus'ga pe. Aherembikwatijara e'i:

“Tupana'ga po ti ojipyrive'ga mondoukari nde pyri nehé yvagipeve'ga.
‘Pea'ngu ti ga repiakatuavo,’ e po ti ga ojipyrive'ga pe nehé.
11 ‘Pepyhy katu ti ga Terogwovo
tahahyyme'i'i ti ga pe javo,” e po ti Tupana'ga ojipyrive'ga pe nehé,” e'i aherembik-
watijara, el Diabo'ga Jesus'ga pe.

12 A'ero Jesus'ga ei ga pe:

—Ymyahti Tupana'ga okwatijaruka ahe ve inoguka hako. Aherembikwatijara e'i:
“Tupana'ga ko ndepojykaharete'ga.

Gareaporogita rehe jate ti eko.

A'ero po ti ga nde pokogi nehé.
Ejeaporogitatehea rehe rii ti eko
ji poko ti kiro javo tehe Tupana'ga pe,” e'i aherembikwatijara, ei Jesus'ga Diabo'ga
e

13 Diabo'ga Jesus'ga mongote'varuhupotara'jara'ja novia. Aeré Diabo'ga hoi ga hugwi
0gWOVoO.
—Aeré po tiji ga mongote'varuhui nehé, ei ga novia.

Jesus'ga ombo'e Galiléiapeva'ea na'é
(Mateus 4.12-17; Marcos 1.14-15)

14 Tupana'ga ra'uva popoakara Jesus'ga pojyka. Naha Jesus'ga hoi ongae'yma hugwi
ojivya Galiléiapeve'sa gwyri pe ovahema ga pyri. Pevove'ga ga mombe'umbe'upavi og-
wyripeve'ga pe nhaporemo. 15 Tupana'ga nhi'iga rehe ga ga mbo'embo’ei gajatykahava
pype. Ombohete pa ga ga a'ero.

Jesus'ga oko ocidade de Nazaré pe
(Mateus 13.53-58; Marcos 6.1-6)

16 Kiro ga ruri ua cidade de Nazaré pe. Pevo ganhimomboakahava ymya. Nane'ymi
ga oho gajatykahai pe judeus'8a poravykye'yma rupi sabado rupi jipi. Kiro ga
hoi jupe a'ero sdbado rupi. TanhiT Tupana'ga rembikwatijarukara pe javo ga ami.
17 A'ero gajatykahava repiakatuhara'ga imondoi Jesus'ga pe Isaiasva'ea rembikwatijara.
Ymyahtl Isaiasva'ea ko Tupana'ga nhi'iga mombe'uharava'ea. Kiro Jesus'ga ipyhygi
aherembikwatijara ga hugwi ipe'avo. Tohendu ti ga javo ga nhi'igi jupe - perope e'i:
18“Tupana'ga ra'uva ji pojyka.

A'ereki Tupana'ga a'ea mongo ji pyri ikwehe'i.
A'ero ga eijive: ‘Emombe'u ti pyryva'ea iporia'ive'ga pe.
Kiroki ga ndovy'ari - ga pe ti ere:
Kiro ji pe mbovy'ari pe nderekokatuavo. A'ea ti ere ga pe.
Eho ti imombe'gwombe'gwovo aherembipyhyhara'ga pe, ei ga ji ve. ‘Ere ti ga pe:
Pepiro'y pe pepyhyhara'ga hugwi. A'ea ti ere ga pe.
Heakwagweve'ga pe ti ere:
Kiro ji pe mboheakwakatui. A'ea ti ere ga pe.
Kiroki ga hahyva'ea kwaha - ga pe ti ere:
Kiro ji pe mbopiro'yi hahyva'ea hugwi. A'ea ti ere ga pe.
19Eho ti imombe'gwombe'gwovo yvyakotyve'ga pe. Ere ti ga pe:
Kiro po ti Tupana'ga pepojykaharete'ga imombyryvi pe me nehé. A'ea ti ere ga pe,’
elgajive.”
A'ea Jesus'ga eionhi'iga Isaiasva'ea rembikwatijara pe tohendu ti ga javo.

20 Onhi'imbavame jupe Jesus'ga imbotyva'javi Isaiasva'ea rembikwatijara imon-
doa'java gajatykahava repiakatuhara'ga pe. A'ero Jesus'ga apygi tambo'e ti ga javo.
Nura gajatykahavapypeve'ga nhaporemo ga repiahetei.

21 _Kirogwe pe henduvi Tupana'ga nhi'iga Isaiasva'ea pe ymyahitiva'ea pe ji nhi'igame
jupe, ei Jesus'ga ga pe. Kirogwe pe henduvame, Isaiasva'ea rembikwatijara po'rua
japiavo ihoi, ei Jesus'ga ga pe imombe'gwombe'gwovo ga pe.

22Jesus'ga renduvame ga ei:

—Maraname Jesus'ga omombe'u kwaha naerti? ei g§a onhimomby'avo. A'ereki ga
José'gara'yra'ga jate reki, ei ga.

23 A'ero Jesus'ga ei ga pe:

—Aeré po ti pe ji mogitai ikwahapyra'ga eagwera rehe nehé&. A'ero po ti pe el tuhé
ji ve nehé: “Ahepohanoharamo enhipohanogatu ti enhimbogwerava.” Nahd po ti pe
ji mogitai ikwahapyra'ga na'ana'aga pe'erame ji ve nehé, ei ga. Pe'e tuhé& po ti pe
ji ve nehé&: “Ojipe'ga nde mombe'u ore ve. ‘Cidade de Cafarnaum me Jesus'ga japoi

ahemonhimomby'ava'ea he'yive'ga pohanoga,” ei ga ore ve. Kiro na jitehe ti eapo
ahemonhimomby'ava'ea orepyteri pe nhandegwyri pe.” Nahd po ti pe ei ji ve neh§, ei
Jesus'ga ga pe ikwahavipeavo gandeaporogita.

24 _Imombe'ukatuavo ji ei pe me: Tupana'ga nhi'iga mombe'uhara'ga gwyripeve'ga
nohendukatui gandeaporogita ga arle'yma, ei Jesus'ga ga pe. 25 Pehepia ti Eliasva'ea.
Kiro ji imombe'ui a'itituhéva'ea pe me, ei Jesus'ga. Ymyaht Tupana'ga nhi'iga
mombe'uharava'ea Eliasva'ea oko israelitasva'ea gwyri pe upa, ei ga. Trés anos e meio
rupi ndokyra'javi israelitas'ga gwyri pe. Nurd ahd mbatera ahe ve. Ty'ara ahe jukai,
ei Jesus'ga imombe'gwovo ga pe. A'ea rupi he'yjuhu kunhangwerava'ea israelitasva'ea
aherembirekokwerava'ea. 26 Tupana'ga nomondoukari reki Eliasva'ea israelitasva'ea
pyri epoko ti ga javo. Sidompeva'ea pyri jate aherembirekokwerava'ea pyri ga ahe
mondoukari epoko ti héa javo. Perope cidade de Sarepta pe ahe ruvi Sidompeva'ea
gwyri pe, ei Jesus'ga imombe'gwovo ga pe.

27 —Eliseuva'ea oko no Tupana'ga nhi'iga mombe'uharava'ea, ei Jesus'ga
imombe'gwovo. Ymyahii ahe oko israelitasva'ea gwyri pe upa. A'ea rupi he'yjuhu
jjaijauhuva'ea pevo. Eliseuva'ea nomonhimohigatui reki israelitasva'ea ijaijjauhuva'ea.
Siriapeva'ea tehe Naamava'ea tehe ahe ahe monhimohigatui, ei Jesus'ga imombe'gwovo
ga pe.

28 Jesus'ga renduvame ga nhimboahipavi gajatykahavapypeve'ga. 29 A'ero ga po'ami
ga pyhyga ga rerogwovo mytu'é me cidade hugwi. Cidade oko yvytyra rehe gwerevi.
Yvytyra rehe ga ga rerohoi timombo ti ga jugwi javo novia. 30 Gapytera rupi reki ga hoi
ogwovo ga hugwi.

Jesus'ga ombojipe'a anhaga ahe hugwi
(Marcos 1.21-28)

31 A'ero Jesus'ga hoi cidade de Cafarnaum me. Cafarnaum oko Galiléiapeve'ga gwyri
pe. Pevo ga ga mbo'ei sdbado rupi gajatykahava pype. 32 Ga ga mbo'ekatui huvihava'ga
ja. Nura ga nhimomby'ai.

33 Pevo gajatykahava pype ojipe'ga rekoi anhaga rembipojykahara'ga
Diabo'gapyriva'ea rembipojykahara'ga. Hahyahi gahapukaja ga erame:

34 _Ah! Jesus, Nazarépeva'ero, maranameuhti nde ore avykyi? e'i anhaga Jesus'ga pe.
Ore mombapava nde ruri naerti? e'i Jesus'ga pe. Orokwaha ji. Ndehe ko pyryheteva'ero
Tupana'ga remimbuhurukaramo, e'i anhaga Jesus'ga pe.

35 A'ero Jesus'ga ei anhaga pe:

—Terenhi'iga‘javi! Ejipe'a ti ga hugwi!

Jesus'ga mbyteri pe anhaga akoja'ga mombori yvyvo. Ga momborame ijipe'ai ga
hugwiimondoe'yma hahyva'ea ga pe.

36 Onhimomby'a pa ga hepiaga. A'ero ga ei ojohupe:

—Maraname Jesus'ga popoakaruhuro javo? A'ereki ga omondouka huvihavuhu'ga
ja, el ga. E'l ga anhaga pe pejipe'a ti javo. A'ero ijipe'ai tuhé reki ga hugwi, ei ga
onhimomby'avo.

370jipe'gape'ga pe ga Jesus'ga mombe'ui ga kwahavukapava ojigwyri pe.

Jesus'ga omombi pa he'yjuhuva'ea tetirtia
(Mateus 8.14-17; Marcos 1.29-34)

38 Gajatykahava hugwi Jesus'ga hemi ogwovo Simdo'ga ronga pe ovahema. Pevo
Siméo'ga rembirekohé&a yhéa itetirtia. O'a hete héa rehe. A'ero ga héa mombe'ui Jesus'ga
pe epohano ti héa javo. 39 A'ero ga hoi héa pyri o'ama.

—Epi hete, ei ga karugwara pe.

A'ero ipigi héa hugwi. Kotihi h&a vyri reki ogwovo herua mbatera ga pe to'u ga javo.

40 Aeré kwara ihoi. A'ea rupi ga ga nderupavi itetirfiave'sa ombyteripeve'ga Jesus'ga
pyri topohano ti ga ga javo. Ojoparapara gatetirtia. Itetirfiave'ga ndehe nanani
Jesus'ga pokopokogi ga ndehe nhaporemo imombimombipava karugwara ga hugwi.
41Jesus'ga anhaga mbojipe'ai jara'ga hugwi. Ohapukapukai anhaga ojipe'avo ga hugwi
onhimongyavo. Hahyahi inhi'iga i'erame Jesus'ga pe:

—Ndehe ko Cristo Tupana'ga ra'yra, e'l Jesus'ga pe.

A'ero Jesus'ga ei jupe:

—Tapenhi'iga‘javi! ei ga imombiga inhi'iga.

A'ereki anhaga ga kwaha ga ko Cristoramo Tupana'ga remimbuhurukaramo javo.

Jesus'ga omombe'u pyryva'ea ojipeva’ea pe
(Marcos 1.35-39)

42 Aeré ypyhaji ve ga hoi cidade hugwi ogwovo ongae'yi me. Pevove'ga gweka ga
repiaga onhimongyavo. Terehoi ti ore hugwi javo ga hoi opytavo ga pyri. 43 A'ero
Jesus'ga ei ga pe:

—Tamombe'u tuhé ti ji pyryva'ea ojipe'ga pe no cidadespeve'ga pe. A'ereki Tupana'ga
e'ijive: “Eho ti ji mombe'gwovo ga pe nhaporemo. Tako tiji ganduvihavuhuhetero,” ei
Tupana'ga jive, ei Jesus'ga.

44 A'lero Jesus'ga hogahoi judeus'ga gwyri pe Judéia pe. Pevo ga ga mbo'epavi
Tupana'ga nhi'iga rehe gajatykahava pype.

%)

Jesus'ga omo’emo’'é ypy gwemimbo'eharamo
(Mateus 4.18-22; Marcos 1.16-20)

1 Aeré€ Jesus'ga hoi o'ama okovo ypiahua rembeyvyri pe Genesaré rembeyvyri pe. Ga
pyri he'yjuhuve'ga nduvi. Onhombotymbotyvahi ga upa ga mbotyva no tihendu katu
ti Tupana'ga nhi'iga javo. 2 O'amame pevo mokdi Jesus'ga hepiagi yharuhua ypiahua
rembeyvyri pe. Ahd ga ipype. A'ereki ga oheohei pira mboahava upa. 3 Siméo Pedro'ga
yharuhua pype Jesus'ga avi javo ga pe:

—Emoanha'ndi eyharuhua yembe'yva hugwi, ei ga Simao Pedro'ga pe.

A'ero ga herojipe'ai yembe'yva hugwi. Yharuhua pype Jesus'ga reni
yembeyvyripeve'ga mbo'eavo.

4 Aeré ga mbo'epigame ga ei Simao'ga pe:

—He xaho herogwovo ypyteri pe. Pemombo ti ipypira imboahava, ei ga Simdo'ga pe.

5 A'ero Simdo'ga ei:

—Oroho jipe ore ypytunimo pira rehe ko. Oromogo'é€ ore. Norombo'ari reki ore! Emo
kiro nde ei ore ve pembo'a ti pira javo. Nurd po ti ji hoa'javi kiro imomboa nenhi'iga
rupi nehé, ei ga Jesus'ga pe ombo'ehara'ga pe.

6 A'lero ga hoi ypyteri pe imomboa ipypira imboahava. Imotynyhemi reki pira
mboahavuhua. Otarararara gwere pira pohyja rerekovo. 7 Nurd ga jipoerueruri
onhimoirtihara'ga pe jara pype yharuhua pype togweru ti ga ore pokoga javo. A'ero ga
heruri oyharuhua ovahema ga pokoga. Oyharuhua memei ga imotynyhenyhemi pira
pyvo. A'ero §a nderohoi gwerevi ypy pe!

8 Hepiagame Simdo Pedro'ga renypy'andurugi Jesus'ga pyri.

—Jipojykaharetero ejipe'a ti ji hugwi. A'ereki nde ndepyry hete ekovo Tupana'ga
nhi'iga rupi. Jihi reki ndajipoyjayjari jirekote'varuhuavo gwaramo. A'ereki ji
ndakopavi Tupana'ga nhi'iga rupi.

9 Nahda Pedro'ga ei. A'ereki ga onhimomby'a pira mbo'aruhua rehe. Onhimomby'a
pa gapavéive'ga hehe no. 10 Simao Pedro'ga moirtihara'ga Zebedeu'ga ra'yra'ga onhi-
momby'a no Tiagova'ea Jodo'ga pavéi.

A'ero Jesus'ga ei Simdo'ga pe:

—Terekyhyji, ei Jesus'ga. Pira nde ereru oji'l. Kiro nane'ymi po ti nde ji mombe'ui
ojipe'ga pe nehé ga mbuhuruka ji pyri nehé toko ti ga Jesus'ga nhi'iga rupi javo, ei
Jesus'ga Pedro'ga pe.

11 A'ero ga heruri yharuhua memei inoga imboja yembe'yi pe. Ombatera ga hejapavi.
Jesus'ga remimbo’eharamo ga ndekoi kiro ogwovo ga rupi jipi.

Jesus'ga omoka'é ahejagwa
(Mateus 8.1-4; Marcos 1.40-45)

12 Aeré Jesus'ga ruvi cidade pe pevo. Kiro ijaijauhuve'ga ruri. Ohy ga rehe gajaga-
jauhua gara'oarehe. Jesus'ga repiagame ga hoi onhinoga ojovapyvo yvyvo Jesus'ga pyri
jihoheva'ero ji poko javo. Ga e'i:

—Nde eremoka'é kwaha jijagwa ji hugwi jipojykaharetero. Po nde imoka'@potari
jijagwa, a'ero po ti nde imoka'éi nehé, ehetei ga Jesus'ga pe.

13 A'ero Jesus'ga jipoapyhoi opokoga ga rehe javo ga pe:

—Apota ji. Eka'é ga hugwi! ei Jesus'ga.

Kotihi ika'éi ga hugwi a'ero.

14Jesus'ga e'i ga pe:

—Teremombe'ui tuhé ti ojipe'ga pe, ei ga. Eho ti ejipiuka ikwava'€hara'ga pe oka'é
jijjagwa javo. Emondo tehe ti mbatepyryva ga pe tokwava'é ti ga Tupana'ga pe okovo
Moisésva'ea remimbo'eagwera rupi - kiroki a'ea omombe'u ika'@agwera. Nde imondo-
rame ga pe po ti pevove'ga nde repiagi nehé. A'ero po ti ga ikwahavi nehé gajagwa oka'é
javo.

Naha Jesus'ga ei po ga nanhimombe'umbe'ui ojipe'ga pe hamo javo novia.

15 Emo ga omombe'umbe'u ojipe'ga pe. Kotihi a'ero he'yjuhuve'ga ikwahavi. Koji'i
reki ga uhu Jesus'ga rendupota onhipohanoanoguka ga pe.

16 Aeré Jesus'ga hoi ga hugwi ogwovo ongae'i me. Pevo ga nhi'igi Tupana'ga pe okovo.

Jesus'ga omopo'd nomyiva'ea
(Mateus 9.1-8; Marcos 2.1-12)

17 Aeré Jesus'ga ga mbo'ea’javame fariseus'Sa apygi ga pyri upa judeus'ga
mbo'ehara'ga pavéi. Gambo'ehara'ga ombo'e jipi Moisésva'ea rembikwatijara rehe.
Uhu ga Galiléiapeve'ga cidade hugwi nanani Judéiapeve'ga cidade hugwi nanani no.
Uhu ga cidade hugwi Jerusalém hugwi no. Opopoakara pyvo Tupana'ga imombigukari
Jesus'ga pe karugwara itetirfiave'ga hugwi.

18 Nanime jara'ga ga reruri itetirfiave'ga nomyive'ga gakupeupava pype. Gweroho
pota ga ga onga pype Jesus'ga pyri novia. 19 Ga ndogwerohoi ga ipype reki Jesus'ga
pyri. A'ereki he'yjuhuve'ga onhombotymbotyvahi onga pype. Nurd ga ga rerojiupiri
gajiupihava rupi onga arimo iperehuva'ea arimo. Ga ipe'ape'ai tujuga apopyra onga
arimova'ea japovo ikwara. Ikwara rupi ga ga mbojyvi Jesus'ga pyri gakupeupava pype
he'yjuhuve'ga mbyteri pe.

20 Ga ndepiagame Jesus'ga ei oyvyteri pe: “Ojiko hete ga ji rehe ga rerua ji pyri
tomopo'a ti ga ga javo,” ei Jesus'ga oyvyteri pe.

—Kwai, ei Jesus'ga nomyive'ga pe. Kiro nderekote'varuhua mombora nde hugwi.

A'ea Jesus'ga ei jihi amombo nderekote'varuhua javo.

21Kiro judeus'ga mbo'ehara'ga noardi Jesus'ga ea fariseus'ga pavéi.

—Maranuhil po Jesus'ga naerti? ei ga ojohupe. Onhimongouhu ga Tupana'ga'‘java'ero!
ei ga. Alereki Jesus'ga e'i nomyive'ga pe: “Amombo ji nderekote'varuhua.” Tupana'ga
jate e'i a'ea, ei ga. A'ea po Jesus'ga nde'i hamo, ei ga.

22TJesus'ga ikwahahetei ga nhi'igame ojohupe. A'ero ga ei ga pe:

—Maraname pe japyakauhui javo? “Maranameuhii Jesus'ga euhui a'ea? A'ereki ga
Tupana'ga rii.” Naha pe pe'e. 23 A'e ji nomyive'ga pe ko: Amombo ji nderekote'varuhua

nde hugwi, ei Jesus'ga ga pe. Emo pe ndapehepiagi aherekote'varuhua mombora. A'ero
pe ndaperoviari jipopoakara, ei ga ga pe. Po ji ei ga pe nehé: Epo'a egwovo, a'ero po ti
pe hepiagi gahoa nehé. A'ero po ti pe heroviari jipopoakara nehé.

24 _Nura po ti ji ga mopo'ami kiro tapekwaha ti javo, ei Jesus'ga yvyakotyva'ero
yvagipeva'ero no. A'ero po ti pe ei nehé: “Tupana'ga ombuhuruka tuhé Jesus'ga avo
yvya koty ga mongovouka yvyakotyve'ga ndekote'varuhua momboharamo,” ei Jesus'ga
ga pe.

Nurd Jesus'ga ei nomyive'ga pe:

—Kiro ji ei nde ve: Epo'd ti ejikupeupava rerogwovo enhonga pe, ei Jesus'ga ga
monhimohigatuavo.

25 Nanime nomyive'ga po'ami pevove'ga gwepiagame onhimongyavo. Ga ipyhygi
ojikupeupava herogwovo gwonga pe Tupana'ga mboheteavo. 26 Onhimomby'a pa ga
okyhyjiheteavo. A'ero ga Tupana'ga mbohetei.

—Korogwe nhande hepiagi ahemonhimomby'ava'ea, ei ga ojohupe.

Jesus'ga Leviva'ea pavéi
(Mateus 9.9-13, Marcos 2.13-17)

27 Aer€ Jesus'ga hoi cidade hugwi. Ogwovo Jesus'ga gwepia itambere'ia mono'dhara'ga
Leviga. Itambere'ia ryrua pype Levi'ga 0i ipyhyga itambere'ia judeus'ga hugwi
imono'oga governo pe. Ga pe Jesus'ga ei:

—Herejo ti ji rupi ekovo nhiremimbo'eharamo.

28 A'ero Levi'ga oapoa rejapavi opo'ama ogwovo Jesus'ga rupi okovo
garemimbo'eharamo. Nomono'oga'javi ga itambere'ia governo pe. 29 Jesus'ga pe ga
japoi toryva gwonga pype. Hehanhuhtiva'ea ga oapo. He'yjuhuve'ga nduri itambere'ia
mono'Ohara'ga ojipe'ga pavéi. Aero ga apygi i'gwovo Jesus'ga pyri Levi'ga pyri
no. Judeus'ga e'i ga pe jipi ga ko okote'varuhuva'ero hendukatue'yma Moisésva'ea
remimbo’eagwera javo. Gaha uhu Jesus'ga pyrii'gwovo.

30 A'ero fariseus'8a ndopotari judeus'ga mbo'ehara'ga pavéi. Gambo'ehara'ga ko
fariseus'ga no. Fariseus'ga ei Jesus'ga remimbo'ehara'ga pe:

—Maranameuhii pe i'uuhui nanongara'ga pyri itambere'ia mono'Ghara'ga pyri
okote'varuhuve'ga pyri no? ei ga.

31 A'ero Jesus'ga ei ga pe:

—Kiroki ga e'l ojive: “Nanbhitetiriii ji” - gaha ahepohanohara'ga ndopokogi ga po-
hanoge'yma. Kiroki ga e'i ojive: “Nhitetirtia ji” - gahd ahepohanohara'ga ga pokogi
ga pohanoga. Na jitehe ji okote'varuhuve'ga pokogi jijihe'a ga ndehe topohi ti ga
okote'varuhua hugwi javo, ei Jesus'ga.

32 _A'ereki a'ea rehe ji ajo yvya koty tapoko ti ji ga javo - kiroki ga e'i ojive: “Ako
te'varuhu ji. Mard po ti ji ve a'ero nehé&?” Ta'e ti ji ga pe: Perojijyi ti pejeaporogita
a'ero. Pepohi ti pejikote'varuhua hugwi pejikoga Tupana'ga rehe. Nahad ti ji ta'e
okote'varuhuve'ga pe. Ojipe'ga pyririii ji ajo javo - Kiroki ga e'i ojive: “Jipyry hete ji.”

Ndo'ui ahe xanhi'tti Tupana'ga pe javo
(Mateus 9.14-17; Marcos 2.18-22)

33Ga e'i ga pe:

—Nane'ymi Jodo Batista'ga remimbo'ehara'ga ndo'ui xanhiT ti Tupana'ga pe
javo. Na jitehe fariseus'ga nemimbo'ehara'ga ndo'ui xanhi'l ti Tupana'ga pe javo.
Neremimbo'ehara'ga ki a'e te nane'ymi o'u reki. Maraname ore ja riii §a ndekoi? ei ga
Jesus'ga pe.

34 A'ero Jesus'ga ei a'ea kwahavuka ga pe:

—Kiro ji h8arembirekoruama'ga mombe'ui pe me, ei Jesus'ga. Uhu héarembirekohava
apiavo. A'ero ga i'ui gworygworyvamo ga rehe okovo ga pyri toryva rupi - kiroki ga
ojikoty'a ga pavéi. Po ahe nde'i te ga pe a'ero: “Tape'ui ti.” Ahe erame a'ea po ga ndokoi

ahenhi'iga rupi, eiJesus'ga. 35 Aer€ po ti tiruahtive'ga h€arembirekoruama'ga rerohoi nehé.
Kiroki ga ojikoty'a ga pavéi- ga hugwipo ti ga garerohoinehé. A'ero po ti ga ndo'ua‘javi
nehé.

A'ea Jesus'ga el ikwahavuka ga pe onhimombe'gwovo gwemimbo'ehara'ga
mombe'gwovo no.

36 Kiro Jesus'ga imombe'ui ojo'java’ea ga pe. Ga mbo'eavo ga ei:

—Po ahe oapokatua‘ja pota tapy'ynhapirymyana, a'ero ahe ndohaygwe'rogi
tapy'ynhapirapyahua imondovo tapy'ynhapirymyana itararaga rehe imboja hehe,
eiJesus'ga. Ahe haygwe'rogame ipyahuva'ea tamboja ymyahiiva'ea rehe javo, a'ero ahe
imbotegwetei ipyahuva'ea. Ipyahuva'ea ndojihe'akatujuhu ymyahtiva'ea rehe no, ei
Jesus'ga.

37 —Vinho aporame ahe ndoheka'vogi vinhopyahua hyruymyana pype mbiara
pirymyana pype, ei Jesus'ga. Po ahe heka'vogi vinhopyahua ipirymyana pype, a'ero
vinho imombugi ipirymyana otururupava jugwi. Nahd vinho imbotegwetei mbiara
pira. 38 Ipipyahua pype tuhé& ahe toheka'vo vinhopyahua, ei Jesus'ga. 39 Kiroki ga o'uo'u
vinhoymyana - ga ndougwei vinhopyahua. A'ereki ga e'i: “Pyry hete nhymyana,” ei ga,
ei Jesus'ga.

A'ea ojo'java'ea Jesus'ga omombe'u ahe ndopotari morogitapyahua morogitaymyana
ipotarame javo.

6

Nahanahd ti ahe toko sdbado rupi, ei Jesus'ga
(Mateus 12.1-8; Marcos 2.23-28)

1 Judeus'g8a poravykye'yma rupi sdbado rupi Jesus'ga hoi kohoa rupi
garemimbo'ehara'ga pavéi. Trigo kopeva'ea pevo onhimongy. Ohorame
garemimbo'ehara'ga ika'mbika'mbigi trigo jykyavo ikytykytygi jape'ia opovo i'gwovo.

2 A'ero fariseus'ga ei ga pe:

—Ymyahii Moisésva'ea €'l ikwatija hako: “TapeporavyKkyi ti sdbado rupi.” Naha ahe ei
hako. Pe napehendukatui reki. A'ereki pe peporavyky ika'mbika'mbiga trigo sabado
rupi, ei fariseus'ga ga pe.

3 A'ero Jesus'ga ei fariseus'ga pe:

—Napehendukatui pe Tupana'ga nhi'iga. Garembikwatijarukara omombe'u Da-
viva'ea. A'ea onhi'l pe me novia. Ymyaht ty'ara ojuka Daviva'ea onhipavéiva'ea pavéi
hako. 4 A'ea rupi ahe hoi Tupana'ga ronga pype tenda pype. Ipype ikwava'éhara'ga
omondo pdo Tupana'ga rovai pyteri pe jipi. Ga ikwava'egiré Tupana'ga pe ga gwero-
houka ga pe gaha jate ti to'u jirovai pyteripeva'eagwera javo. Ojipe ga po ndo'ui hamo
novia. Emo Daviva'ea hoi Tupana'ga ronga pype ipyhyga pao i'gwovo. Onhipavéiva'ea
pe ahe imondoi to'u ti ga no ]avo hako, ei Jesus'ga imombe'gwovo fariseus'ga pe.

5 —Yvyakotyva'ero yvagipeva'ero jihi ta'e: Nahanaha ti ahe toko sabado rupi. Nura ji
ei pe me: Tape'epe'ei ti nhiremimbo'ehara'ga pe a'ero ga ika'mbigame trigo sabado rupi,
eiJesus'ga ga pe.

Jesus'ga iponhimamava'ea pavéi
(Mateus 12.9-14; Marcos 3.1-6)

6 Irfia rupi judeus'ga poravykye'yma rupi Jesus'ga hoi gajatykahava pype. Okiavo
ga ga mbo'ei Tupana'ga nhi'iga rehe. Ipype iponhimamave'ga rekoi. Ojohukoty riii ga
iponhimama.

7Pevo ga ndekoi no judeus'ga mbo'ehara'ga fariseus'ga pavéi. Jesus'ga repiaheteavo
ga el oyvyteri pe: “Mara'ngu po ti Jesus'ga oporavykyavo gapoa mbokatua'java nhan-
deporavykye'yma rupi sabado rupi? Ga gapoa mbokatua'javame po ti nhande Jesus'ga
mbotegweteuhui nehé” ei ga ovyteri pe gweaporogitate'varuhuavo.

8 Gayvytera rehe Jesus'ga ombaragwaha javo oyvyteri pe: “Omboja pota ga
ite'varuhuva'ea ji rehe,” ei ga.

Iponhimamave'ga pe Jesus'ga ei:

—Epo'a ejoa avo orepyteri pe e'ama.

A'ero ga ruri o'ama Zapyteri pe. 9 Aero Jesus'ga ei fariseus'8a pe judeus'ga
mbo'ehara'ga pe no:

—Ojipeji jate po ti ji ei pe me kiro. Pemombe'u ti ji ve. Mara nhande xako nhande-
poravykye'yma rupi hamo? Mardi Moisésva'ea rembikwatijara nhandeporavykye'yma
mombe'gwovo sabado mombe'gwovo? Pyry nhande imombyryvi ahe ve sabado rupi?
Maradi? Pyry nhande nimombyryvi ahe ve sdbado rupi? Marai ikwatijara? Pyry nhande
imbote'varuhui ahe ve sabado rupi? Mardai? Pyry nhande nimbote'varuhui ahe ve sdbado
rupi? Marai ikwatijara? Pyry nhande nimomanoukari ahe sdbado rupi? Mardi? Pyry
nhande ahe moka'nhymbavi sdbado rupi? Mardi ikwatijara? eiJesus'ga.

A'ea Jesus'ga ei ga pe tojapyaka katu ti ga javo.

10 A'ero Jesus'ga ga ndepiahetei. Iponhimamave'ga pe ga ei:

—Ejipoapyho!

A'ero ga jipoapyhokatui. A'ereki gapoa ikatua'ja ga Jesus'ga nhi'ipo'rurame. 11 A'ero ga
nhimboahivi onhimonha'ngavo hepiagame. Ojohupe ga ei:

—Maranuhi po ti nhande Jesus'ga rerekouhui nehé& naera? ei ga.

Jesus'ga omo'emo’é dozeva'ea onhimoiriiharamo
(Mateus 10.1-4; Marcos 3.13-19)
12 Aeré Jesus'ga hoi ojiupia yvytyvytyruhua rupi tanhi'i ti Tupana'ga pe javo. Oho ga
opytavo pevo. Ypytunimo ga nhi'inhi'igi Tupana'ga pe imogo'eamo.
13 Tko'emame ga ga mbuhurukari ojipyri gwemimbo'ehara'ga. Gwemimbo'ehara'ga
hugwi Jesus'ga dozeve'ga mo'emo'éi toko ti ga nhimoirtiharamo javo. Ga ko naha:
14 Mokonha'ga ko Simdo'ga André'ga pavéi onhoirii'ga. Pedro irtia Siméo'ga rera. A'ereki
ga rehe Jesus'ga ono Pedro.
Mokonha'ga ko Tiagova'ea Jodo'ga pavéi.
Mokonha'ga ko Filipe'ga Bartolomeu'ga pavéi.
15 Mokonha'ga ko Mateus'ga Tomé'ga pavéi.
Mokonha'ga ko Tiago'ga Simdo'ga pavéi. Tiago'ga ko Alfeu'ga ra'yra'ga. Simdéo'ga ko
zelotes'ga nde'yja'ga - kiroki ga ndokoi governo rehe romanos'ga ndehe.
16 Mokonha'ga ko Judas' gaJudas Iscariotesva'ea pavéi. Judas'ga ko Tiago'ga irti'ga. Judas
Iscariotesva'ea aeré Jesus'ga mondouka okote'varuhuve'ga pe ga pyhyguka ga pe.
Naha dozeve'ga nhaporemo Jesus'ga moirtiihara'ga.

Jesus'ga ombo'e ahe imombiga karugwara
(Mateus 4.23-25)

17 Aeré€ Jesus'ga jivyri ojyva yvytyruhua hugwi omoirtihara'ga ndupi. Uhu ga nhuhii
me - perope ga opyta o'ama. He'yjuhu garemimbo'ehara'ga onhimono'oga perope ga
pyri. Ojipe'ga ndupavi ogwyra hugwi Judéia hugwi Jesus'ga pyri. Cidadespeve'ga nduri
Jerusalém hugwi Tiro hugwino Sidom hugwino. Oko cidades Tiro Sidom pavéi ypiahua
ruvihava rembeyvyri pe. He'yjuhu hete ko ga ua Jesus' ga pyri tihendu ti ga javo.

Itetirfiave'ga nduri no emombi karugwara ore hugwi javo ga pe. 18 Kiroki ga anhaga
oavykyuhu - ga hugwi Jesus'ga anhaga mbojipe'ai. Tiruahli anhaga Diabo'gapyriva'ea.
19 Opoko pota pa pevove'ga Jesus'ga rehe onhimongyavo. A'ereki Tupana'ga omondo
opopoakara Jesus'ga hugwiimombipavuka Jesus'ga pe karugwara ga hugwi.

Pyry hete pe me, ei Jesus'ga
(Mateus 5.1-12)
20Kiro Jesus'ga hepiagi gwemimbo'ehara'ga ga nhimongyrame pevo. Ga pe ga ei:

—Pyry hete pe me peporia'iva'ea pe!
A'ereki penduvihavuhuhetero Tupana'ga pe ndepia katu imombyryva pe me, ei
Jesus'ga.
21Pyry hete pe me okoteheva'ea pe!
A'ereki a'ea Tupana'ga remimondoagwama pe me.
Pyry hete pe me pejehe'ova'ea pe!
A'ereki a'ea penembipukaagwama.
22Pyry hete pe me ojipe'ga pe arde'ymame pe ndekoro gwaramo jireheva'ero, ei Jesus'ga
ga pe yvyakotyva'ero yvagipeva'ero no.
Ga euhurame pe me pe mondovo ojihugwi pe ndekoro gwaramo jireheva'ero, pyry
hete pe me.
Ga pe mbotegweterame petiruahti pe javo o'mbero pe ndekoro gwaramo jire-
heva'ero, pyry hete pe me, ei Jesus'ga.
23 _Pejoryjory ti ga ndekote'varuhurame pe me nahd. Pepopepo tuhé ti pendoryndo-

ryva gwaramo.
A'ereki Tupana'ga gwereko katu pe me yvagi pe ikwepykavuhua pyryheteva'ea.

Aer€ po ti ga imondoi pe me nehg, ei Jesus'ga ga pe. A'ereki pe peko ymyahiiva'ea
ja Tupana'ga nhi'iga mombe'uharava'ea ja hahyrame pe me. A'ereki
ymyahii agwamove'g8a namonhava'ea gwereko te'varuhu Tupana'ga nhi'iga
mombe'uharava'ea no, ei Jesus'ga ga pe.

Tiruahii pe me, ei Jesus'ga
24 _Tiruahil hete pe me pembateva'ea pe! ei Jesus'ga. A'ereki avo jate yvya koty jate pe
pendoryndory.
Aeré po ti pe ndapehoryvi nehég, ei Jesus'ga.
25 Tiruahti hete pe me herekopava'ea pe!
Aeré po ti ahana'ja pe me nehé.
Tiruahii hete pe me pepukava'ea pe!
Aeré po ti pe jehe'oi pejikoveveuhuheteavo nehé, ei Jesus'ga.
26 Tiruahti hete pe me ojipe'ga ekatupavame pe me pe mboheteavo! Ymyaht na jitehe
ganamonhava'ea e'i katu pa Tupana'ga nhi'igaatyviva'ea mombe'uharava'ea pe
ahe mboheteavo, ei Jesus'ga.

Peard hete ti penhiarde'yve'ga, ei Jesus'ga
(Mateus 5.38-48)

27 —Kiro nhirenduva'ea pe ji ei, ei Jesus'ga. Peard hete ti penhiarde'{ve'sa. Peko katu
ti ga pe ga pe arGe'ymame. 28 Po ga ei pe me: “Tuhu ti hahyva'ea pe me.” Ga euhurame na
pe me pe'jiti ga pe: “Tupana’ga ti tomombyry pe me.” Nahi ti pe'ji ga pe. Po ga jigwarai
pe ndehe, a'ero ti penhi'i Tupana'ga pe emombyry ti a pe javo, ei Jesus'ga.

29 —Po ojipe'ga kwari nderetyvapea rehe, a'ero ti ejirova ga pe tokwa ti ga ojipea rehe
no javo jiretyvapea rehe javo. Po ojipe'ga hekyi ndepaleté nde hugwi, a'ero na ga hekyi
ojipea ndecamisa nde hugwi no, ei Jesus'ga. 39 Po ojipe'ga ei nde ve embuhu ji ve javo,
a'ero ti emondo ga pe. Po ojipe'ga ipyhygahyi ndeapoa nde hugwi, a'ero ti terei ga pe
embuhura ja tijiapoajive javo.

—Pe'e po pe pejiyvyteri pe: “Po ojipe'ga oko katu nhande ve hamo.” Po nahd pe ei,
a'ero na jitehe tuhé ti peko katu ga pe, ei Jesus'ga.

32 _Po pe peard hete penhiardheteve'sa jate, a'ero Tupana'ga ei pe me: “Pe
okote'varuhuve'ga ja reki.” Nahd ga ei pe me. A'ereki okote'varuhuve'ga oard
oarOheteve'ga jate, ei Jesus'ga.

—Po pe peko katu pejerekokatuve'ga pe jate, a'ero Tupana'ga ei pe me: “Pe
okote'varuhuve'ga ja.” Nahd ga ei pe me. A'ereki okote'varuhuve'ga oko katu
ojerekokatuve'ga pe jate, ei Jesus'ga.

—Po pe ei pejiyvyteri pe imondorame ojipe'ga pe: “Aeré€ po ti ga imbuhuri nhande
ve nehé no.” Po pe ei na, a'ero Tupana'ga ei pe me: “Pe okote'varuhuve'ga ja.” Naha ga
ei pe me. A'ereki okote'varuhuve'ga omondo ojipe'ga pe okote'varuhuve'ga pe tombuhu
ti ga nhande ve nehé no javo, ei Jesus'ga.

35 —Peard hete ti penhiarde'jve'sa pejikokatuavo ga pe. Pemondo'd ti g§a pe ga
erame pe me. Imondorame ga pe, tape'ei ti pejiyvyteri pe: “Aeré po ti ga imbuhuri
nhande ve nehé no.” Pe ee'ymame ga ardheteavo po ti Tupana'ga imbuhuhetei pe me
nehé. Tupana'ga ra'yramo po ti pe ndekoi neh& no gahoheve'ga ra'yramo nehé. Nde'i
he'yjuhuve'ga Tupana'ga pe: “Ndepyry nde ore rerekokatuavo.” A'ea ga nde'i Tupana'ga
pe. Tupana'ga opoko reki ga okote'varuhuve'ga ndeheve. 36 Tupana'ga penduvete'ga
oporogwety ga. A'ero ga ga pokogi. Na jitehe ti peporogwety ga. Pepoko ti ga a'ero, ei
Jesus'ga.

Tape'epe’ei ti ga pe, ei Jesus'ga
(Mateus 7.1-5)

37 —Tape'epe'ei ti ojipe'ga pe: “Nahanaha ga okote'varuhu.” Tape'euhui ti a'ea. A'ero
po ti Tupana'ga nde'i a'ea pe me nehé no. Tape'ei ti ojipe'ga pe: “Oko te'varuhu tuhé
ga. Oja ga ndehe.” Tape'ei ti a'ea. A'ero po ti Tupana'ga nde'i a'ea pe me nehé
no. Tapehenonha'javi gandekote'varuhua. A'ero po ti Tupana'ga ndokwahava'javi
pendekote'varuhua nehé no, ei Jesus'ga.

38 _Pemondo ti ojipe'ga pe. Aeré po ti Tupana'ga imbuhukatui pe me nehé. Hupi hete
po ti ga ombuhuruka saca pype imbohygahivuka imbovavaguka saca tamotynahé tuhé
javo imoakaga nehé&. Naha po ti ga imbuhukatui pe me neh&. Pemondo ti ga pe a'ero.
Xunhiva'ea pe imondorame ga pe xunhiva'ea po ti Tupana'ga imbuhuri pe me nehé
no. He'yjuhuva'ea pe imondorame ga pe he'yjuhuva'ea po ti Tupana'ga imbuhuri pe
me nehé no, ei Jesus'ga ga pe.

39Kiro Jesus'ga ga mbo'ei ojo'java'ea pyv0. A'ea pyvo ga ei:

—Po heakwagweve'ga gweroho ojipe'ga - kiroki ga ga ja ndohepiagi, a'ero po ti ga
memei ohi ikwara pype nehé. A'ereki ga memei ndohepiagi, ei Jesus'ga.

—Gambo'ehara'ga koji'i garemimbo'ehara'ga hohe. Ga ga mbo'epavame ga ga
javijitehe, ei Jesus'ga.

41 Ga mbo'eavo Jesus'ga ei:

—Ererekouhu nde ejikotyve'ga. A'ero nde ei ga pe: “Hay'iuhua oko ndereakwari pe,”
ere nde. Maranameuhil nde euhui a'ea ga pe ndokokatui ga javo? Jihi a'e reki nde ve:
Okyta reki oko ndereakwari pe, ei Jesus'ga. Naha ji ei nde ve nde koji'i ereko te'varuhu
ga hohe javo. Nde nderekwahavi reki ejekote'varuhua naera? ei Jesus'ga.

42 Maranameuhil nde euhui ejikotyve'ga pe naerti? Tere'ei ti ga pe a'ero: “Na ji hekyi
hay'iuhua ndereakwara hugwi.” Tere'ei ti naha okyta repiage'ymame ejeakwara pype
naerii. A'ereki nde nderehepiakatui ve hekyita gareakwara hugwi okyta pytarame
ejeakwari pe. Okokatu'dva'ero ko nde! A'ereki okyta rerekoe'yve'ga ja nde ere'e: “Ji
ndarekoi jireakwari pe,” ere nde. Ehekyi na'é ti okyta ejeakwara hugwi. A'ero po ti nde
hepiakatui hekyita hay'iuhua gareakwara hugwi nehé, ei Jesus'ga.

I'yvayva'ia pavéi
(Mateus 7.16-20; 12.33-35)

—I'yvakatuapora ko yva'ikatua. I'yvate'varuhuapora ko yva'ite'varuhua. 44 Ahe
okwaha i'yva. A'ereki ahe gwepia herekorame yva'ia ojihe, ei Jesus'ga. A'ereki ahe
ndoykyi figo gwakagwa'yva hugwi. A'ereki gwakagwa'yva figo'yva riii figueira rti. Na
jitehe ahe ndoykyi uva ka'api'iuhua hugwi. A'ereki ka'api'iuhua uva'yva riii videira rii,
ei ]esus ga.

—Nane'ymi pyryve'ga reaporogitaro pyryva'ea rehe. Nurad ga ekatui jipi, ei Je-
sus'ga. A'ereki oyvyteri pe ga pyry hete, ei Jesus'ga ga pe. Nane'ymi ite'varuhuve'ga

reaporogitaro ite'varuhuva'ea rehe. Nura ga ete'varuhui, ei Jesus'ga. A'ereki oyvyteri
pe ga ite'varuhu hete, ei Jesus'ga ga pe.

Ahe ko onga apoharagaja
(Mateus 7.24-27)

46 Kiro Jesus'ga ei:

—Pe'e pe ji ve: “Ga ko nhandepojykaharetero.” Nahd pe ji renoi novia. Emo pe
ndapekoi nhinhi'iga rupi, ei Jesus'ga.

47 —Kiroki ga uhu ji pyri ji rendukatuavo okovo nhinhi'iga rupi - gaha ji ga mombe'ui
pe me Kiro, ei Jesus'ga. 48 Gaha onga apohara'ga ja - kiroki ga oapo onga hyvykoita yvy
pe. Ipukuhu ga imondoi hyvykoita yvy pe itauhua apiavo. Itauhua rehe ga imondoi
okyta ikwara pype. Naha ga japoi onga imohina, ei Jesus'ga. Aeré hehanhuhti yhya
ua onhimombomomboa onga rehe novia. Yhya nomogatdi onga. A'ereki imondovo
itauhua rehe ga oapo imohina, ei Jesus'ga.

49 —Jara'ga ji rendu novia. A'ereki ga ndokoi nhinhi'iga rupi. Gaha onga apohara'ga
ja - kiroki ga oapo onga hyvykoje'yma imbovyre'yma okyta ikwara pype, ei Jesus'ga.
Yvya rehe jate ga japoi onga imohina. Aeré hehanhuhti yhya ua onhimombomomboa
onga rehe imogatagatamo. Kotihi onga o'arahy upa opepépepenuhiiavo, ei Jesus'ga ga
mbo'eavo.

7

Jesus'ga omombi karugwara soldadova'eapyriva'ea hugwi
(Mateus 8.5-13)

1 Imombe'upaviré ga pe Jesus'ga hoi ga hugwi ogwovo cidade de Cafarnaum me.
2Pevo soldados'ga nduvihava'ga ruvi judeu'gariiive'ga romano'ga. Gapyrive'ga itetirtia.
Omano gweri ga. Soldados'8a nduvihava'ga ga arfhetei. 3 Nurd Jesus'ga rura kwa-
havame Cafarnaum me ga ei xava'eve'ga pe:

—Peho ti Jesus'ga pyri. Pe'ji ti ga pe tuhu ti ga jipyrive'ga pyri karugwara mombiga ga
hugwi, ei ga xava'eve'ga pe.

4 A'ero xava'eve'ga hoi Jesus'ga pyri ovahema javo ga pe:

—“Tuhu ti ga,” ei soldados'ga nduvihava'ga nde ve. “Tuhu ti ga jipyrive'ga pyri
karugwara mombiga ga hugwi,” ei ga nde ve, ei xava'eve'ga Jesus'ga pe. Eho tuhé ti
a'ero, e'i hete xava'eve'ga Jesus'ga pe. Emombo ti karugwara gapyrive'ga hugwi. A'ereki
ga pyry hete soldados'ga nduvihava'ga. 5 Pyry hete ga nhandere'yja'ga pe ga ardheteavo
ga nderekokatuavo. Ga oapouka onga nhandejatykahava, ei xava'eve'ga Jesus'ga pe.

6 A'ero Jesus'ga hoi ga ndupi tahepia ti ga javo. Ovahé gweri ga soldados'ga nduvi-
hava'ga ronga pe. Kiro soldados'ga nduvihava'ga ei ga pe - kiroki ga ojikoty'a ga paveéi -
ga pe ga ei ga mondouka Jesus'ga rovatiamouka.

—Peho ti Jesus'ga rovatiamo, ei ga ga pe. Pe'ji ti ga pe: “Omondo soldados'ga
nduvihava'ga onhi'igagwera nde ve. Ga e'i: ‘Jipojykaharetero nde ereko huvihavamo
ji hohe. Nura po ti nde nderejori ji pyri neh& hamo. 7]Ji tuh& ndahoa'uvi nde pyri
nde huvihavuhuro gwaramo ji hohe. Irupeuhu ti embuhu epopoakara nhironga
pe imombiguka karugwara jijipyrive'ga hugwi. A'ero po ti ga nhimohigatui nehé.
8 Akwaha ji ndepopoakara mondoa irupeuhu. A'ereki na jitehe ji amondo soldados'ga
jipi. Jiruvihava'ga ji mondoi no nahanaha eapo javo. A'ero ji rekoi ganhi'iga rupi. Jihi
soldados'ga nduvihavamo ako no. Ojipe'ga pe ji ei: Eho nahanaha japovo pevo ji ve.
A'ero ga hoi okovo nhinhi'iga rupi. Ojipe'ga pejiei: Ejo nahanahd japovo avojive. A'ero
garuriokovonhinhi'iga rupi. Jijipyrive'ga pejiei: Naha eapo. Aero gajapoi,’ eiga.” A'ea
ti pe'ji Jesus'ga pe, el soldados'ga nduvihava'ga ga pe imondovouka onhi'igagwera.

9 Alero ga hoi okovo ganhi'iga rupi Jesus'ga rovatiamo. Ga omombe'u pa
ganhi'igagwera Jesus'ga pe. Ganhi'igagwera renduvame Jesus'ga nhimomby'ai. Opy-
ryry Jesus'ga. Pevove'ga pe - kiroki ga oho ga rupi onhimongyavo - ga pe Jesus'ga ei:

—Soldados'ga nduvihava'ga ojiko hete tuhé ji rehe! Jire'yja'ga hohe israelitas'ga hohe
ga ojiko jirehe! a'e ji pe me, ei Jesus'ga.

10 Kiroki ga ojikoty'a soldados'ga nduvihava'ga pavéi - gaha jivyra'javi soldados'ga
nduvihava'ga ronga pe. Ovahemame ga gapyrive'ga repiagi. Onhimohigatua'ja ga!

Jesus'ga ombogwera aherembirekokwerava'ea ra'yrava'ea

11 Aeré Jesus'ga hoi cidade de Naim me. Garemimbo'ehara'ga hoi ga rupi. Ojipe'ga hoi
garupino he'yjuhuve'ga. 12 Ovahé gweri ga cidade apoa pe portdo pe.

Nanime ojipe'ga ivojave'ga ra'oa rerohoi pea rupi cidade hugwi Jesus'ga rovatiamo.
Gweroho ga ivojave'gara'oa gakupeupava pype tit§ ti javo. Oho héa ga ndupiivojave'ga
yhéa. Ga tehe ko hé&ara'yramo. A'ero kiro héa tehe hé&a rekoi aherembirekokwerahéa.
He'yjuhuve'8a oho héa rupi cidade hugwi. 13 Hepiagame Jesus'ga nhandepojyka-
harete'ga héa porogwetygi. A'ero ga ei héa pe:

—Terejehe'oa’javi.

14 Héara'yra'ga pyri ga hoi opokoga gakupeupava rehe. Nurd gara'oa rerohohara'ga
heropytai o'ama.

—Tapihd, ei gaivojave'ga pe. A'e ji nde ve: Evy! ei Jesus'ga.

15 A'ero ga vyri onhi'iga oina okwerava'java. Jesus'ga okwerava'jave'ga mondo gayhéa
pe. 16 Okyhyiji hete pa pevove'8a onhimomby'avo ga repiagame. A'ero ga Tupana'ga
mbohetei. A'ereki ga e'i ojohupe Jesus'ga mombe'gwovo:

—Tupana'ga nhi'iga mombe'uharuhu'ga ruri kiro ojipiuka nhande pyteri pe upa, ei ga.
Naha Tupana'ga nhande pokogi, ei ga.

17 A'ero ga Jesus'ga mombe'umbe'ukatui jara'ga pe garembiapoa reheve Jesus'ga
ga mbogwerava'javi javo. Nahd Judéiapeve'ga hendupavi Jesus'ga mombe'ua Judéia
rembeyvyripeve'ga pavéi.

Jodo Batistava'ea remimbo'eharava’ea oho Jesus'ga pyri
(Mateus 11.2-19)

18 Aeré Jodo Batistava'ea remimbo'ehara'ga Jesus'ga mombe'upavi Jodo Batistava'ea
pe. Jesus'ga rembiapoa garemimonhimomby'ava'ea ga imombe'ui ahe ve no. 19 A'ero
Jodo Batistava'ea mokonha'ga mbuhurukari ojipyri gwemimbo'ehara'ga. Ga pe ahe ei:

—Peho ti Jesus'ga pyri. Pe'jiti ga pe: “Ymyaht Tupana'ga nhi'iga mombe'uharava'ea
imombe'ui aeré po ti Tupana'ga remimbuhurukara'ga ruri nhande pyri nehé javo.
Ma'ga po ahe omombe'u ymyah{i? Mara'ngu po ndehe? Mara'ngu po ojipe'ga? Naha
ore ei aheremimombe'uhara'ga rurapota.” A'ea mombe'gwovo Kkatu ti pe'ji Jesus'ga pe:
“Maradi nde a'ero?” ei Jodo Batistava'ea mokonha'ga pe gwemimbo'ehara'ga pe.

20 —_Kwa, ei ga.

A'ero ga hoi ogwovo Jesus'ga pyri ovahema.

—Jodo Batista'ga ore mondoukari nde pyri, ei ga Jesus'ga pe. Ga e'i ore ve: “Pe'ji tiJe-
sus'ga pe: ‘Ymya Tupana'ga nhi'iga mombe'uharava'ea imombe'ui aeré po ti Tupana'ga
remimbuhurukara'ga ruri nhande pyri nehé javo. Ma'ga po ahe omombe'u ymyahti?
Marangu po ndehe? Mara'ngu po ojipe'ga? Nahd ore ei aheremimombe'uhara'ga
rurapota.” Naha ti pe'ji Jesus'ga pe,” el Jodo'ga ore ve ore mondouka nde pyri, ei
mokonha'ga Jesus'ga pe.

21 Emo Jesus'ga nomondoi ve onhi'iga Jodo Batistava'ea pe. Oapo na'é¢ ga ahemon-
himomby'ava'ea. Oapo ga ikwahavuka Jodo Batistava'ea remimbo’'ehara'ga pe a'ea ti
pemombe'u Jodo'ga pe javo.

Kiro Jesus'ga imombigi karugwara he'yjuhuve'g¢a hugwi. Ojipe'ga pe hahy hete. Ga
hugwi ga imombipavi karugwaretea. Anhaga ga ga mbojipe'ai ojipe'g8a hugwi no.
Heakwagweve'ga ga ga moma'egatuhetei he'yive'ga.

22Kiro Jesus'ga ei mokonha'ga pe Jodo Batistava'ea remimbo'ehara'ga pe:

—Pejivyra'ja ti pejigwovo Jodo Batista'ga pyri. Pemombe'u ti ga pe penhimbiepiaga
penhimienduva. Pe'jiti ga peimombe'gwovo: “Oma'egatu kiro heakwagweve'ga okovo.
Opo'agatu kiro ipyka'naka'mauhtiive'sa ogwovo katu. Oka'e gajagwa ijaijauhuve'ga
hugwi. Gwendu katu kiro japyakware'jve'sa okovo. Okwera tuh& omanove'ga kiro
okovo. Imbatere'yve'sa gwendu kiro pyryva'ea Jesus Cristo'ga mombe'ua.” A'ea
nhaporemo ti pemombe'u Jodo Batista'ga pe.

A'ea Jesus'ga ei ikwahavuka ga pe Jesus'ga ko Tupana'ga remimbuhurukara'ga javo -
kiroki ga Tupana'ga nhi'iga mombe'uharava'ea omombe'u ymyaht.

23 —“Pyry hete ga pe - kiroki ga ndojikopigi ji rehe.” A'ea ti pe'ji Jodo Batista'ga pe, ei
Jesus'ga mokonha'ga pe Jodo Batistava'ea remimbo'ehara'ga pe.

24 A'ero ga hoi javo katu Jodo Batistava'ea pe.

Gahoré Jesus'ga ei pevove'ga pe he'yjuhuve'ga pe Jodo Batistava'ea mombe'gwovo. Ga
e'i:

—Ymya'l pe peho ongae'yi me. Pevo pe pehepia Jodo Batista'ga. Mardi pe pejiyvyteri
pe pea rupi pejigwovo garepiaga renonde? Pe'e po pe: “Xaho hepiaga nhungwava -
kiroki okooko'iuhu yvytua remimbotarimova'ea rehe onhimbovavaguka yvytua pe.”
Pe ndape'ji tuhé reki a'ea. A'ereki Jodo Batista'ga ko nhungwava ja riii. Ga ndokon-
doko'iuhui ojipe'8a remimbotarimova'ea rehe. Ga ko onhimboita Tupana'ga rehe, ei
Jesus'ga pevove'ga pe.

25 _Marai pe a'ero pejiyvyteri pe garepiaga renonde? Pe'e po pe: “Xaho ga repiaga
- kiroki ga omongi tapy'ynhapipyryva. Gweroho pa po itambere'ia gapira.” A'ea pe
ndape'ei 0ji'i, ei Jesus'ga. A'ereki Jodo Batista'ga ndokohetei mbatera rehe. Ji rendu ti!
Jodo Batista'ga nomongi tapy'ynhapipyryva. Kiroki ga omongi ikatuheteva'ea - gaha u
huvihavuhu'ga nonga pype. He'yjuhu gambatekatua no.

26 _Mardi pe a'ero pejiyvyteri pe? Pe'e po pe: “Xaho Tupana'ga nhi'iga
mombe'uhara'ga repiaga.” A'ea pe ekatui, ei Jesus'ga. Kiro ji ei pe me: Jodo Batista'ga
ko Tupana'ga nhi'iga mombe'uhara'ga tuhé. Tupana'ga nhi'iga mombe'uharuhu'ga jate
rii ko ga, ei Jesus'ga ga pe.

27 —Ymyahii Tupana'ga okwatijaruka ahe ve Jodo Batista'ga mombe'gwovo hako ga po
ti nhinhi'iga mombe'ui nehé javo, ei Jesus'ga. Aherembikwatijara e'i:

“Nahd Tupana'ga ei Cristo'ga pe:

‘Nde renonde po tiji ga mondoi imombe'uuka nhinhi'iga nehé.

Tomboavujikwe ti ga nderura renonde,” ei Tupana'ga,” e'i aherembikwatijara, ei Je-
sus'ga.

28 —_Agwamo Tupana'ga rembiepiakatuhava. Agwamo po ti Tupana'ga he'yjuhuve'ga
nduvihavuhuhete'ga nehé, ei Jesus'ga. A'e ji pe me: Jodo Batista'ga ko koji'i huvihava
ymyahtiva'eahohe pa. Emo agwamove'ga reki Tupana'ga rembiepiakatuhara'ga ko koji'i
huvihava Jodo Batista'ga hohe. Kiroki gapyteripeve'ga huvihava riii - ga vehevi koji'i
huvihava Jodo Batista'ga hohe, ei Jesus'ga ga pe.

29Tesus'ga nhi'iga rendupavame ga ei Tupana'ga pe itambere'ia mono'6hara'ga pavéi:

—Ndehe ko erekwaha hete epyryvamo Jodo Batista'ga mbuhua ore pyri te'i ti ga ga pe
javo.

A'ea ga el. A'ereki ga onhimobatizauka Jodo Batistava'ea pe opohia okote'varuhua
hugwi ahe erame. 30 Fariseus'ga ki a'e te judeus'ga mbo'ehara'ga pavéi nohenduka-
tui Jodo Batistava'ea nhi'iga ikwahapotare'yma Tupana'ga remimbotarimova'ea ojive.
A'ereki ga nonhimobatizaukari ahe ve opohire'yma okote'varuhua hugwi.

—Mara po tiji ei pe me agwamova'ea pe a'ero nehé? ei Jesus'ga. Gara ja pe ndekoi
a'ero? eiga. 32Kiroji pe mombe'ui pe me. Tayri'ga ja ko pe ndekoi. Oapy tayri'ga ima'€hai
pe feira pe. A'ero ga hapukai ojohupe. Onhi'iga mondovo ga ei:

“Oropy ore jiru'a pe me xajory ti nhanerembirekoa rehe javo.

Pe ki a'e te ndapeyrerupypotari henduvame.

Xajehe'o ti nhanenhikamombava rehe, oro'e ore pe me. A'ero ore jehe'oi.
Pe ki a'e te ndapejehe'oi ore pyri. A'ereki pe ndapepotariuhu.”

Naha tayri'ga ei ojohupe, ei Jesus'ga.

33 —Tayri'ga ja pe ndekoi. A'ereki pe pe'epe'e Jodo Batista'ga pe jipi. A'ereki ga rurame
pe pyri ga ndo'uahivuhui mbatera vinho reheve tambohete ti ji Tupana'ga javo, ei
Jesus'ga. A'ero pe epe'ei ga mombe'gwovo: “Anhaga opyhy ga.” Naha pe Jodo Batista'ga
mombe'ute'varuhui ga arde'yma, ei Jesus'ga ga pe.

34 _Tayri'ga ja pe ndekoi. A'ereki pe pe'epe'e jive no, ei Jesus'ga ga pe. Yvyakotyva'ero
yvagipeva'ero ji ajo pe pyri mbatera i'gwovo vinho i'gwovo no. A'ero pe epe'ei ji
mombe'gwovo: “Ehepia Jesus'ga! O'uheteuhu ga. Ga ko heagwyryve'ga vinho i'gwovo,”
pe'e pe ji ve, ei Jesus'ga. “Kiroki ga omono's itambere'ia governo pe ite‘varuhuve'ga -
ga paveéi Jesus'ga ojikoty'a 011pe '8a pavéi no okote'varuhuve'ga pavéi,” pe'e pe. Naha pe
euhui ji mombe'gwovo ji arGe'yma, ei Jesus'ga.

35—0jipe'ga ndekokatua repiaga gwaramo nhande ei: Tupana'ga reki okwahavuka ga
pe ga mongokatuavo, ei Jesus'ga. Ojipe’ga ndekote'varuhua repiaga gwaramo nhande
ei: Tupana'ga rlii omongo ga ite'varuhua rehe, ei Jesus'ga ga mbo'eavo.

Jesus'ga pyheja fariseuva'ea ronga pype

36 Aeré Simdao'ga fariseu'ga ei Jesus'ga pe:

—Ejo ti nhironga pype i'gwovo ji pyri.

—Kwa, ei Jesus'ga.

A'ero Jesus'ga hoi ga rupi garonga pype oapyga mesa pyri ga pavéi.

37 Nanime cidadepevehéa - kiroki héa oko te'varuhu - hé&a ikwahavi Jesus'ga hoa
fariseu'ga ronga pype. Ga i'urame héa heruri perfume nhandya hyrua pype. Hyrua ko
alabastrova'ea ita apopyra. 38 Gapya koty héa ami ga reviri ojehe'gwovo okote'varuhua
rehe. Héareahya imoakymi gapya. A'ero héa gapya monduvynduvyri o'ava pyvo gapya
beijavo. A'ero perfume h&aimongyi gapya rehe. A'ereki héa ga aro hete.

39 Héa repiagame fariseu'ga - kiroki ga e'i Jesus'ga pe ejo ti i'gwovo ji pyri javo - kiro
ga el oyvyteri pe: “Hehd okote'varuhuveh&a. Mara'ngu po Jesus'ga Tupana'ga nhi'iga
mombe'uhara naerti? Po Jesus'ga Tupana'ga nhi'iga mombe'uhara tuhé, a'ero po ga
ombaragwaha héa rehe hamo. Po ga ei héa pe hamo: ‘Tanhimbote'varyme ti epokoga ji
rehe,” e po ga okote'varuhuvehéa pe hamo. Jesus'ga nombaragwahavi reki héarehe,” ei
fariseu'ga oyvyteri pe.

40 A'ero Jesus'ga ei fariseu'ga pe:

—Simado, el Jesus'ga. Tamombe'u ti nde ve.

—Orembo’'eharamo emombe'u ti ji ve a'ero, ei Siméo'ga Jesus'ga pe.

41 Ga mbo'eavo Jesus'ga imombe'ui ga pe. Ga e'i:

—Itambere'ia mondo'dhara'ga pe mokonha'ga ei momi ti embuhu'rd itambere'ia ore
ve javo. A'ero ga imondo'agi ga pe tombuhura'ja ti ga koa irci reheve ji ve nehé javo.
He'yiva'ea quinhentos itambere'ia ga imondo'agi ojipe'ga pe. Ndahe'yiva'ea cinquenta
itambere'ia ga imondo'agi ojipe'ga pe. Ga memei gweroho ga hugwi a'ero. 42 Aeré
ga ipo'rupavi herekoe'yma. Nurd ga ndogwerekoi ikwepykavamo. A'ereki ahd ga pe.
[tambere'ia mondo'dhara'ga oporogwety reki ga. Nura ga ihypavi reki gaconta hugwi
tapembuhura’javi ti itambere'ia ji ve a'ero javo, ei Jesus'ga imombe'gwovo.

—Manamo ga ga ardhetei? Manamo ga ga aroi'i? eiJesus'ga Simdo'ga pe.

43 A'ero Simdo'ga ei ga pe:

—Po ga - kiroki ga gweroho koji'iva'ea ga hugwi quinhentos itambere'ia - po gaha
itambere'ia mondo'dhara'ga ard hete. A'ereki gaconta hugwi imondo'dhara'ga ohy
he'yiva'ea, ei ga.

—Na tuhé, ei Jesus'ga. Kiroki ga gweroho koji'iva'ea - gaha oard hete itambere'ia
mondo'ahara'ga.

44 Kiro Jesus'ga ojirova héa koty. Simdo'ga pe ga ea'javi:

—Erehepia nde h&a? Jiruri nenonga pype nde repiaga. Ndehe nerembuhuri yhyajive
jipyheitava ekoe'yma nhaneramonhava'ea mogitagwera rehe - kiroki a'ea e'inahanaha
ahe omboapy ojipe'ga javo. H&a ki a'e te h&areahya omoaky jipya. Omonduvynduvy héa
jipya o'ava pyv0. Nahd héa roryroryvamo ji rehe, ei Jesus'ga.

45 _Ndehe nanhibeijai tuh€ ekoe'yma nhaneramonhava'ea mogitagwera rehe - kiroki
a'ea e'inahanahd ahe omboapy ojipe'gajavo. Héakia'e te jipya nobeijabeijapigiji ruriré
nenonga pype. Naha héa roryroryvamo ji rehe, ei Jesus'ga.

46 —Ndehe neremongyi ikava nhiakaga rehe ekoe'yma nhaneramonhava'ea
mogitagwera rehe - kiroki a'ea e'i nahanaha ahe omboapy ojipe'ga javo. Heéa ki a'e
te omongy perfume jipya rehe. Naha héa roryroryvamo ji rehe, ei Jesus'ga fariseu'ga

e.

47 —_Nurd ji ei nde ve: Tupana'ga ihyjipei héarekote'varuhua ikwahava'jave'yma.
He'yjuhu héarekote'varuhua, el Jesus'ga. Héa hugwi Tupana'ga imombori. Nurd héa
Tupana'ga ardhetei gworygworyva repiuka nhandepyteri pe, ei Jesus'ga. Po ojipe'ga
okote'va gwere. Tupana'ga garekoteva'ria hypavame oard gwere ga Tupana'ga
gwory'viro ga rehe, ei Jesus'ga Simdo'ga pe.

48 Héa pe Jesus'ga ei kiro:

—Amomboripe ji nderekote'varuhua nde hugwi, ei ga.

49 Kiroki ga oapy mesa pyri ga pavéi - ga ei oyvyteri pe: “Ma'ga Jesus'ga naerii?
Maranuhiirame ga h&arekote'varuhua mombori naerii?” ei ga.

50 A'ero Jesus'ga ei héa pe:

—Nde jikoga gwaramo ji rehe ji imombori nderekote'varuhua nde hugwi. Tu katu
ndepy'a nde horame a'ero, ei ga.

8

Kunhangwerava'ea oho Jesus'ga rupi

1 Aere'l Jesus'ga imbojoapiapi cidades repiapava cidades'ia repiapava. He'yjuhu
cidades cidades'ia pavéi. Pyryva'ea ga imombe'ui cidadespeve'ga pe. Ga pe ga ei:

—Perojijyjijyjuka ti pejeaporogita Tupana'ga pe pejikoga ga rehe. A'ero po ti ga pe
pokokatui neh& imomboa pendekote'varuhua pe hugwi okovo penduvihavuhuhetero
nehé.

Nahi Jesus'ga ei ga pe ogwovo ga pygapyri. Ga rupi dozeve'ga hogahoi.

2 Kunhangwera'ga ga hogahoi ga rupi no. Jara'ga hugwi Jesus'ga ombojipe'a jipe
anhaga. Jara'ga hugwi ga imombigi karugwara. Mariah&a hugwi Jesus'ga ombojipe'a
jipe sete anhaga Diabo'gapyriva'ea. Mariah€&ape ahe ei: Madalapevehéa. 3Ojipeh&arera
Joana. Joanahé&a rembireko'ga ko Cuza'ga. Ga ko Herodes'ga mbatera repiakatuhara'ga.
Ojipehéa rera Susana. Gaha oho Jesus'ga rupi. Ojipe'ga kunhangwera'ga hoi ga rupi no.
Imondovo ga pe ombatera ga Jesus'ga repiakatui. Dozeve'ga pe ga imondoi no.

Ha'ynha mohdihara'ga
(Mateus 13.1-9; Marcos 4.1-9)
4Cidades nanani ojipejipea hugwi he'yjuhuve'ga nduri Jesus'ga pyri. Ojo'java'ea pyvo
ga ga mbo'embo'ei. Ga pe ga ei:

5 —Ha'ynha mohaihara'ga hoi ko pe imohaina ha'ynha. Nahd ga itymi ha'ynha. Ga
imohdirame ha'ynha jara indurugi pehea rembeyvyra rupi. A'ero ahe pyrugi hehe
ohorame pehea rupi. Ua gwyra'ia i'ui imokona, ei Jesus'ga.

6 —Ga imohdirame ha'ynha jara indurugi yja rehe ita arimo. A'ereki ita onhimongy-
heteuhu pevo. Xunhi yja a'ero ha'ynha pe yhya no. Henhunhame kotihi he'ouhii
omanomo. A'ereki ahd yhya jupe.

7 —Ga imohdirame ha'ynha jara indurugi nhungwava ra'ynha pyteri pe hatiava'ea
ra'ynha pyteri pe. Aeré ga'apoa ha'ynha renhunhamo nhungwava ra'ynha pavéi. A'ero
nhungwava nhambyguhui garemityma, ei Jesus'ga.

8 —Ga imohdirame ha'ynha jara indurugi yjakatua pype. A'ero henhunhamo
o'ao'aheteramo. He'yjuhu ahara a'ero. Ahara pype turi cem ha'ynha, eiJesus'ga ha'ynha
mohdihara'ga mombe'gwovo.

Onhi'iga mondovo Jesus'ga ei ga pe:

—Peapyakwa pe. Pehendu katu ti ji'ea a'ero! ei Jesus'ga ga pe imombe'gwovo
ojo'java'ea.

Jesus'ga okwahavuka ha'ynha mohdihara'ga mombe'ua

(Mateus 13.10-23; Marcos 4.10-20)

9 A'ero Jesus'ga remimbo'ehara'ga ei ga pe:

—Orohendu ore novia nde'eagwera ojo'java'ea. Ndorokwahavi reki ore. Ore ve ti
emombe'u a'ea.

10 A'ero Jesus'ga ei ga pe:

—Pe me Tupana'ga ei tokwaha ti ga onhimiva'ea nhirembiepiakatuhava javo,
ei Jesus'ga. Mara hekoi kiro Tupana'ga yvyakotyve'sa ndepiakaturame okovo
ganduvihavuhuhetero? A'earupiva'ea kiro ga ikwahakwahavukari pe me, ei Jesus'ga
gwemimbo'ehara'ga pe. Ojipe'ga pe ji imombe'ui ojo'java'ea. A'ero
“hepiagame ga gwepia tehe reki.

A'ereki ga nombaragwahapotari hehe.
Henduvame ga gwendu tehe reki.
A'ereki ga ndokwahapotari”, ei Jesus'ga gwemimbo'ehara'ga pe.

11-12_Kiro po ti jiimombe'ukatui pe me ikwahavuka ha'ynha mohéaihara'ga mombe'ua
nehé, ei Jesus'ga gwemimbo'ehara'ga pe.

—Ha'ynha ko Tupana'ga nhi'iga, ei Jesus'ga. Kiroki ga gwendu Tupana'ga nhi'iga
novia ikwahave'yma - ga pyri ahemoandyandyihara'ga Diabo'ga ruri a'ero ipe'avo
imombe'ua gapy'a hugwiimoka' nhymbavuka ga pe tomomborukaryme ti ga Tupana'ga
pe okote'varuhua javo, ei Jesus'ga. Ga pe ji ei a'ero imombe'urame ha'ynha indurugag-
wera pehea rembeyvyra rupi.

13 _Amombe'ujipe ko jiha'ynha indurugagwera - kiroki a'ea onduru ita rehe. Henhui
ha'ynha novia. A'ereki yhya rerekoe'yma gwaramo, kotihi nonhimomiranami a'ero
omanomo, ei ga. A'ereki ndokihetei hapoa yvya pype.

—A'ea ja ga ndekoi - kiroki ga gwendu nhanderuvihavuhuhete'ga mombe'ua
gworygworyvamo hehe novia. Aeré ojipe'ga mbote'varuhu pota ga imohepia'ngiavo
ite'varuhuva'ea ga pe. Nurdro gwaramo ga nonhimomiranami a'ero kotihi opohia nhan-
deruvihavuhuhete'ga mombe'ua hugwi. A'ereki ndokihetei nhanderuvihavuhuhete'ga
mombe'ua gayvyteri pe.

14 —_Amombe'u jipe ko ji ha'ynha indurugagwera - kiroki a'ea onduru nhungwava
ra'ynha pyteri pe hatiava'ea ra'ynha pyteri pe. Aeré igwaigwavete hatiava'ea nham-
byguhui garemityma jukavo, ei Jesus'ga.

—A'ea ja ojipe'ga ndekoi nhungwava pyteripeva'ea ja. Ga gwendu ojipe'ga erame ga
pe: “Tupana'ga nhande poko katu kiro nhanderuvihavuhuhete'ga.” A'ea ga gwendu
katu novia. Aeré ga agataruhuramo ojihe javo: “Maramarda po ti nhande rekoi nehé

naerii?” el ga oyvyteri pe. A'ea nonogatuukari gapy'a. A'ereki ga opotaruhu itam-
bere'ia a'ero, ei Jesus'ga. “Koji'i nhande tipotaruhu itambere'ia,” e'iuhu ga, ei Jesus'ga.
Toryva rehe ikatuva'ea rehe ga japyakauhui. A'ea nhaporemo nohenduva'‘javukari
nhanderuvihavuhuhete'ga mombe'ua. A'ero igwaigwavete ga ndojapyakaa'javi tuhé
gamombe'ua rehe. A'ero §a ndokoa'javi reki gamombe'ua rupi okokatue'yma ojipe'ga
pe oporavykye'yma ga pe.

15 —_Amombe'u jipe ko ji ha'ynha indurugagwera - kiroki onduru yjakatua pype. A'ea
ja ojipe'ga ndekoi yjakatuapypeva'ea ja. Gwendu katu ga nhanderuvihavuhuhete'ga
mombe'ua ojikoheteavo ga rehe gweaporogitakaturo. Onhimomirana hete ga opo-
ravykyavo ga pe ga nhi'ipo'rupava okokatuavo ojipe'ga pe.

A'ea Jesus'ga ei imombe'gwovo pa ojo’java'ea ikwahavuka gwemimbo'ehara'ga pe.

A lamparina
(Mateus 5.15; Marcos 4.21-25; Lucas 11.33)

16 _Imondygame lamparina nhande ndihovapygi hyrua pyvd, ei Jesus'ga. Nimondoi
nhande lamparina nhanenhinongava gwyri pe cama gwyri pe. Pyte'mbia rehe nhande
timondo lamparina. Nura okirame onga pype ojipe'ga gwepia kojahua.

17 —_Na jitehe po ti Tupana'ga imboukwahavi nehé. Onhimiva'ea po ti ga hepiukari
ikwahavuka henduvukapava nehé.

18 —Ji rendu katu ti a'ero pejeaporogitaro. Kiroki ga okwaha - ga pe po ti Tu-
pana'ga ikwahavukari koji'iva'ea neh&. A'ero po ti ga ikwahahetei nehég, ei Jesus'ga.
Kiroki ga ndokwahavi - po ga ikwahavi xunhiva'ea, a'ea vehevi po ti Tupana'ga
ikwahava'jave'ymukari ga pe nehé, ei Jesus'ga gwemimbo'ehara'ga mbo'eavo.

Jesus'ga yembora gairtiva'ea pavéi
(Mateus 12.46-50; Marcos 3.31-35)
19 Kiro Jesus'ga yembora ruri Jesus'ga repiaga gairii'ga pavéi. Ndoki ga onga pype ga
pyri. A'ereki pevove'ga ga mbotymboty gwe'yjuhuro. 20 Gapyteripeve'ga e'i Jesus'ga pe:
—Neyhé&a uhu nde repiaga neirii'ga pavéi. Pevo ga ami okari pe.
21 A'ero Jesus'ga ei ga pe:
—Kiroki ga Tupana'ga nhi'iga rendu katu ga nhi'ipo'ruavo - a pe ji ei nhiy'ga. A'e ji ga
pe no nhiirti'ga, ei Jesus'ga.

Jesus'ga omombi yvytua typepemuhiia reheve
(Mateus 8.23-27; Marcos 4.35-41)

22 Aeré Jesus'ga avi yharuhua pype gwemimbo'ehara'ga pavéi. Ga pe ga ei:

—He xaho ypiahua aherovai.

A'ero ga imoanhani herogwovo. 23 Ga gwerohorame Jesus'ga ropehyiro okia. Yvytu-
ranuhtia ruri ojyva ypiahuarehe. Yharuhua pype yvytua yhya mbo'ambo'avi. Gweroho
gweri ypy pe. 24 A'ero ga hoi Jesus'ga pyri ga mongirahiva.

—Kiro nhande hoi ypy pe nhandepapava nehé! ei ga ga pe ombo'ehara'ga pe.

A'ero ga ma'éi onhi'iga yvyturanuhtia pe typepemuhiia pe no topi ti javo. A'ero yvytua
ipigi. Notymynha'javi yhya no. 25 Ga pe Jesus'ga ei:

—Ndapejikogi ji rehe naert? ei ga.

A'ero ga kyhyji onhimomby'avo javo ojohupe:

—Mara te ga rekoi naerti? Yvytua vehevi re po gwendu katu ganhi'iga yhya pavéi, ei
ga.

Jesus'ga ombojipe'a anhaga ahe hugwi
(Mateus 8.28-34; Marcos 5.1-20)

26 Aeré ga hoi ypiahua aherovai Galiléia aherovai ovahema Gerasapeve'ga gwyri
pe. 27 Jesus'ga hemame yharuhua hugwi cidadepeve'ga ruri Jesus'ga repenhana.
He'yjuhu anhaga Diabo'gapyriva'ea onhimongyavo ga pojykavo. Ymyahii ga ndipiri.

Ga nduva'javi onga pype. Itaruvihavuhua kwaruhua pyteri pe ga ruvi aheryvya pyteri
pe. 28]Jesus'ga repiagame ga hapukai gwenypy'anduruga Jesus'ga rovai pyteri pe. Ga
hapukajahivi javo:

—Jesus! ei ga. Terejori ji avykyavo Tupana'ga ra'yramo huvihavuhu'gahoheve'ga
ra'yramo? ei ga Jesus'ga pe. A'e hete ji nde ve: Terembuhuri ti hahyva'ea ji ve.

29 A'ea ga ei. A'ereki Jesus'ga e'i jipe anhaga pe:

—Ejipe'a ga hugwi.

Ymyaht anhaga ga pyhypokapokagi ga pojykavo jipi. Nurd pevove'ga itanhuramuhtia
pyvo gapoa kwari. Ga gapya kwari no. Nahd ga ga mombytapotari ga repiakatu-
avo novia. Ga omondohondoho itanhuramuhtia reki. Anhaga ga pojykai ga renon-
haheteavo ga mondovo ongae'yi me. Naha ga rerekoi ymya.

30Kiro Jesus'ga ei ga pe:

—Gara nderera?

A'ero ga ei:

—He'yjuhu.

Nahd garera. A'ereki he'yjuhuva'ea anhaga opojyka ga. 31 Anhaga e'i hete ]esus gape:

—Toremondoi ti yvykwara ruvihavuhua pype hahyva'ea ruvihava pype, e'i ga pe.

32Yvytyra rehe porcos tuvii'gwovo onhimongyavo. He'yjuhu hete porcos. Jesus'ga pe
anhaga ehetei:

—Ore mondouka ti porcos pojykauka ore ve, e'i.

—Peho tia'ero, el Jesus'ga jupe.

33 Cidadepeve'ga hugwi anhaga jipe'ai a'ero ogwovo Jesus'ga nhi'ipo'ruavo porcos po-
jykavo herogwovo. Porcos nhaporemo inhahetei ojyva yvyty' ramuhtia hugwi ogwovo
ypiahua pype otypyvygamo omanomo.

34 Porcos manoa repiagame porcos repiakatuhara'ga nhani ogwovo jugwi. Ogwovo
ga imombe'upavi cidadepeve'ga pe cidadekotyive'ga pe no. 35 A'ero pevove'ga nduri ua
torohepia katu javo. Ovahemame Jesus'ga pyri ga ga repiagi anhaga rembipojykaag-
wera'ga. Oapy ga Jesus'ga pya pyri tapy'ynhapira mongijipeavo ojapyakakatuavo.
A'ero ga kyhyji. 36 Kiroki ga gwepia Jesus'ga anhaga mbojipe'arame ga hugwi - ga
imombe'upavi ga pe javo:

—Ga pyryvamo reki kiro. A'ereki Jesus'ga ombojipe'a anhaga ga hugwi imondovo, ei
ga ga mombe'gwovo ga pe.

37 0kyhyji hete pa ga Gerasapeve'ga. Nura ga ei Jesus'ga pe:

—Heregwovo ore hugwi!

A'ero Jesus'ga avi yharuhua pype tajivy javo. 38 A'ero anhaga rembipojykaagwera'ga
ehetei Jesus'ga pe:

Jesus'ga ndogweroh01 ga reki. Aereki gae i gape:

39 —Epyta. Ejivy ti enhonga pe imombe'gwovo. Ere ti §a pe: “Tupana’ga ipopoaka hete.
Jipoko hete ga!” Naha ti ere ga pe, ei Jesus'ga ga pe.

A'ero ga hoi imombe'gwovo ga pe nhaporemo cidadepeve'ga pe.

—Pyry hete Jesus'ga ji ve ji pokoga anhaga mbojipe'avo ji hugwi. Ga popoakahetero,
ei ga imombe'gwovo.

Jesus'ga opoko Jairova'ea ra'yrava'ea gwypova'ea reheve
(Mateus 9.18-26; Marcos 5.21-43)
40 Gerasapeve'ga hugwi Jesus'ga jivyri ua ovahema aherovai. Ga nhaporemo ga
repenhani gworygworyvamo ga rehe. A'ereki pevo ga oko tuhu tuhé ti ga javo.
41 Nanime ga pyri Jairo'ga ruri. Jairo'ga ko huvihavamo oko judeus'ga jatykahava
pype. Ga ruri onhinoga ojovapyvo yvyvo Jesus'ga pya pyrijihoheva'ero ji poko javo.
—Herejo nhironga pe, ei ga Jesus'ga pe. 42 A'ereki jira'yrah€a omano gwerd, ei ga.

Heha jate ko gara'yra. Ivoja héa. Doze anos héa imbokwara'ari ojihe.

Jesus'ga horame tahepia tiji tayrihéajavo, he'yive'ga ga mbotyvahivi ua ga rupi onhi-
mongyavo. 43 Gareviri héa ruri no itetiriaveh€a gwypovehéa. He'yi doze anos héatetirlia
imbokwara'ari h&a rehe opige'yma h&a hugwi. Omondo pa h&a opohanohara'ga pe
novia. A'ereki ga nomombigi reki héatetiria. 44 Kiro héa ruri Jesus'ga reviri opokoga
gapira rembeyvyra rehe. Kotihi héa ndagwypora'javi a'ero.

45 —Ma'ga opoko jirehe? ei Jesus'ga.

A'ero ga epavi:

—Ore rtii! Ndoropokogi nde rehe, ei ga.

—Nde mbotymboty pa ga nde atimana he'yive'ga! Nde mbotyva gwaramo ga pokogi

nde rehe.
Nahdi Pedro'ga ei Jesus'ga pe ombo'ehara'ga pe.

46 A'ero Jesus'ga ei:

—A'ea rlii. Opoko aha ga ji rehe. Akwaha ji jiyvyteri pe. A'ereki ji hugwi ihoi
jipopoakara ga ndehe, ei ga.

47 A'ero héa ei oyvyteri pe: “Okwaha reki ga ji pokogame ga rehe.” A'ero héa ruri
ohyhyipava okyhyjiavo gwenypy'anduruga yvyvo garovai pyteri pe onhimombe'gwovo
gandovaki pa. Héae'i:

—Ymyahiijitetiriaramo gwyporo. Nurd ji pokogi nde rehe tomombi ti ga ji hugwijavo.
Kotihi nhitetirtia pigi tuhé ko, ei héa.

48 _Kui'i, ei Jesus'ga héa pe. Erejiko nde ji rehe. Nura netetirfia pigi nde hugwi.
Ndepy'a rukaturo gwaramo kiro heregwovo katu, ei ga.

49Jesus'ga nhi'imbige'ymame héa pe Jairo'ga rongapypeve'ga rurijavo Jairo'ga pe:

—Ndera'yrava'ea omano. Tohoa'javyme ti nhanembo'ehara'ga kiro neronga pe.
A'ereki ahe omano jipe.

50 Ga renduvame Jesus'ga ei Jairo'ga pe:

—Teremomyi ti epy'a. Ejiko hete jitehe ji rehe. A'ero po ti héa kwerava'javi nehé, ei
Jesus'ga.

51 Ovahemame Jairo'ga ronga pe Jesus'ga §a mongiukari ojupi onga pype Pedro'ga
Jodo'ga no Tiagova'ea no. Kujahéa ruva'ga ga ga mongiukari kujah&a yhéa no. Ojipe'ga
pe Jesus'ga ei:

—Tapeki ti onga pype, ei ga ga pe.

52 0jehe'o hete pevove'ga kujah&a rehe okovo. A'ero Jesus'ga ei ga pe:

—Tapejehe'oi! Nomanoi hé&a. Oki reki hé&a upa.

53 A'ero ga ga jai ga rerekovo ga rerekomemuamo. A'ereki ga okwaha ahemanoa.

>4 Ga mondopaviré onga hugwi ga kujah&a popyhygi. Héa pe ga ei:

—Kui'i! Epo'a!

55Kiro h&a kweravi. Kotihi héa po'ami. A'ero Jesus'ga ei ga pe:

—Pemondo ti mbatera héa pe to'u ti héa.

56 Onhimomby'a h&aruva'ga héayhéa pavéi. Jesus'ga ei ga pe:

—Tapemombe'ui tuh& ti nhiremimbogweravahéa nhiremimonhimomby'ava'ea
ojipe'ga pe, ei ga.

9

Jesus'garemimbo'eharava'ea omombe'u Tupana'ga nhi'iga
(Mateus 10.5-15; Marcos 6.7-13)

1 Aeré Jesus'ga ga mbuhurukari ojipyri gwemimbo'ehara'ga dozeve'8a ga
mbopopoaka. Ga ombopopoaka ga tombojipe'a ti ga anhaga Diabo'gapyriva'ea ojipe'ga
hugwi javo. Naha ga popoakaramo anhaga hohe pa. Ga ombopopoaka ga tokwaha pa
ti ga karugwara imombiga itetiriave'ga hugwi javo.

—Kiro po ti ji pe mondoi ojipe'8a pyri nehé, ei Jesus'ga. Pemombe'u katu ti
Tupana'ga ga pe. Pe'jiti ga pe: “Tupana'ga oko gweri nhanderuvihavuhuhetero nhande
repiakatuavo yvya koty nhande mongovo onhi'iga rupi.” A'ea ti pe'ji ga pe, ei Jesus'ga
dozeve'ga pe. Pemombi ti karugwara itetirtiave'ga hugwi. 3 Taperohoi ti mbatera pejive
pehorame imombe'gwovo ga pe. Taperohoi ti yvyra pejikohavamo. Taperohoi ti sacola,
pdo, itambere'ia. Taperohoi ti irlia tapy'ynhapira camisa'java'ea, ei Jesus'ga dozeve'ga
pe.

4 _Pe Vahemame gacidades pe po gande'yja'ga ei pe me: “Hepejijo pejipytavo nhi-
ronga pype.” Ga erame na pe me peho ti garonga pe a'ero, ei Jesus'ga ga pe. Ga pyrijate
ti peju. Aeré€ po ti pe hoi ojipe pe cidade pe nehé. A'ero jate po ti pejijyi garonga hugwi
pejigwovo a'ero nehé, ei Jesus'ga. 5 Po ongapypeve'ga ndohoryvi pe ndehe tapepytai
ti javo pe me pe vahemame gacidade pe. Pehorame gacidade hugwi ti pemonduru
otimbuguhua pejipya hugwi oropohi ore pe hugwi javo. Pe'ji ti ga pe: “Peko te'varuhu
pe hendupotare'yma Tupana'ga nhi'iga,” ei Jesus'ga gwemimbo'ehara'ga pe.

6 Kiro ga hoi a'ero Jesus'ga nhi'iga rupi cidades pe imbojoapiapiavo. Pevove'ga pe
ga imombe'ui pyryva'ea Jesus'ga mombe'ua. Itetirfiave'sa hugwi ga imombimombigi
karugwara.

Marda Jesus'ga naerti? ei Herodesva'ea
(Mateus 14.1-12; Marcos 6.14-29)

7 A'ea rupi Herodes'ga hendupavi Jesus'ga rembiapoa mombe'ua garemimonhi-
momby'ava'ea mombe'ua. Herodes'ga omondomondo gwemimbotarimova'ea rupi
Galiléiapeve'ga gwyri pe.

—Marad Jesus'ga naert? ei ga.

A'ea ga eiikwahave'yma. A'ereki jara'ga e'i:

—Jesus'ga ko Jodo Batista'ga reki. Jodo Batista'ga ovy gwyvya hugwi, ei ga.

8Jara'ga e'i:

—Jesus'ga ko Elias'ga. Elias'ga ojipiuka ore ve ko, ei ga.

Ojipe'ga e'l:

—Jesus'ga ko Tupana'ga nhi'iga mombe'uharava'ea pyteripeve'ga - kiroki

ymyahitive'ga. Ovy ga gwyvya hugwi, ei ga.

9 A'ero Herodes'ga ei:

—Jesus'ga ko Jodo Batistava'ea riii. A'ereki ji Jodova'ea akaga momboruka ikwehe'i.
Maranuht Jesus'ga naeri? Omombe'u ga ji ve garemimonhimomby'ava'ea. Tahepia
jlgara'oa a'ero, ei ga.

Herodes'ga gwepia pota hete Jesus'ga okovo.

Jesus'ga omondouka mbatera cinco milva'ea pe
(Mateus 14.13-21; Marcos 6.30-44; Jodo 6.1-14)

10 Aeré ojivyrame Jesus'ga pyri Jesus'ga moirtihara'sa dozeve'Sa imombe'upavi
gwembiapoa ga pe. Ojupi Jesus'ga ga nderohoi jara'ga hugwi a'ero ga nderogwovo
ongae'ji me cidade kotyi ve Betsaida kotyi ve.

11 Gahoa kwahavame he'yive'ga hoi gareviri tihendu ti ga javo. Ga ndurame ga pyri
garoryvamo ga ndehe Tupana'ga mombe'gwovo ga pe. Ga e'i:

—Perojijyjijyjuka ti pejeaporogita Tupana'ga pe pejikoga ga rehe. A'ero po ti ga pe
pokokatui neh& imomboa pendekote'varuhua pe hugwi okovo penduvihavuhuhetero
nehé, ei Jesus'ga ga pe.

Itetirfiave'sa hugwi Jesus'ga imombigi karugwara.

12Ka'arugame dozeve'ga Jesus'ga remimbo'ehara'ga, kiro ga nduri Jesus'ga pyri javo:

—Aha onga avo. A'ero ti toho agwa'ga cidades'i pe kopeve'ga pyri no. Pevo ti ga to'u

okia.
A'ea Jesus'ga remimbo'ehara'ga ei Jesus'ga pe ga mondoukapota ga pe.

13 —Pehe ti pemondo mbatera ga pe to'u ti ga javo, ei Jesus'ga ga pe.

A'ero ga ei:

—Ndorogwerekoi te! Cinco paes orogwereko dois pira reheve. Ndohygi'ii po ti ga
ndehe nehé&. Toropyhy po ti ore nehé& naerti? Orohorame jate ipyhyga mbatera nehé
itambere'ia rehe ga pe nehé, po ti ore imbohygi mbatera ga ndehe nehé to'u pa ti ga
javo, ei Jesus'ga remimbo'ehara'ga Jesus'ga pe.

14 A'ereki he'yjuhuve'ga cinco milve'ga uhu pevo Jesus'ga pyri akwaimba'ero. Kiro
Jesus'ga ei gwemimbo'ehara'ga pe:

—Pemboapy ti ga yvyvo ga mbojatykavo. Cinquentave'ga ti pemboapy avo. Cinquen-
tave'ga ti pemboapy pevo. Cinquentave'ga ti pemboapy irupe'i. Naha ti pemboapy pa
ga ojohugwi, ei ga.

15 Ganhi'iga rupi ga ga mboapypavi a'ero.

16 Kiro ga ipyhygi mbatera - kiroki cinco paes dois pira reheve. Ojovavu ga yvaga
repiaga.

—Ndepyry hete nde imbuhua ore ve, ei Jesus'ga Tupana'ga pe.

Kiro Jesus'ga haygwerogwe'rogi pdes pira reheve imondomondovo
gwemimbo'ehara'ga pe tomondo ti ga ga pe javo. A'ero ga imondomondoi ga pe.
17 Ga nhaporemo ga i'ui onhimoytaromouka.

Ga i'uré Jesus'ga moirtihara'ga imono'ogi hembyruera imondovo yrua pype.
He'yjuhuva'ea hembyruera opyta reki garembihaygwe'rogagwera. A'ereki
ga ndo'upavi. He'yjuhuva'ea dozeva'ea yrua tynahé. Nahd Jesus'ga japoi
ahemonhimomby'ava'ea he'yje'jva'ea imbovua imondovo ga pe.

Nde ko Cristoramo, ei Pedrova'ea Jesus'ga pe
(Mateus 16.13-19; Marcos 8.27-29)

18 Aeré Jesus'ga hoi he'yjuhuve'ga hugwi. Gajate ganhi'igi Tupana'ga pe. Ganhi'igame
garemimbo'ehara'ga oko ga pyri. Ga pe ga ei:

—Maradi ga jive jipi?

19 A'ero garemimbo'ehara'ga ei ga pe:

—“Ga ko Jodo Batista'ga,” ei ga nde ve, ei ga Jesus'ga pe. Ojipe'ga el nde ve:
“Ga ko Elias'ga.” Ojipe'g8a e'i nde ve: “Ga ko Tupana'ga nhi'iga mombe'uharava'ea
pyteripeve'ga - kiroki ga ovy gwyvya hugwi ymyahiive'ga.” Naha ga ei nde ve, ei Jesus'ga
remimbo’'ehara'ga Jesus'ga pe.

20 A'ero Jesus'ga ei ga pe:

—Pehe, marai pe ji ve jipi?

A'ero Pedro'ga ei:

—Nde ko Cristoramo Tupana'ga remimbuhurukaramo ereko.

Jesus'ga omombe'u omanoagwama
(Mateus 16.20-28; Marcos 8.30-9.1)

21 A'ero Jesus'ga ei ga pe:

—A'e tuhé ji pe me: Tape'ei tuhé ti ojipe'ga pe ga ko Cristo'ga Tupana'ga remimbuhu-
rukara'ga javo. A'ea ti tape'ei ji mombe'gwovo. 22 He'yiva'ea po ti ga imondomondoi
hahyva'ea ji ve nehé ei Jesus'ga yvyakotyva'ero yvagipeva'ero no. Nanhiardi po ti
xava'eve'ga ikwava'éhara'ga nduvihava'ga pavéi judeus'ga mbo'ehara'ga pavéi, ei ga.
Nanhiarombavi po ti ga ji rendukatue'yma neh&. A'ero po ti ga jijukaukari neh&. Mokoi
ji kiriré po ti nhimbogwerahava nehé, ei Jesus'ga ga pe.

23 Kiro Jesus'ga ei gwemimbo'ehara'ga pe he'yjuhuve'ga pe no. Ga pe nhaporemo ga
ei:
—Kiroki ga oko pota nhiremimbo'eharamo - tokoyme ti ga gwemimbotarimova'ea
rupiokovo nhiremimbotarimova'earupi, eiJesus'ga ga pe. Po ti ojipe'ga imbohahyukari



Lucas 9:24 168 Lucas 9:39

ga pe ga jukavo vehevi nehé peko pe Jesus'gareheva'ero javo ga pe, toko jitehe ti ga jipi
nhiremimbotarimova'ea rupi opohire'yma ji hugwi, ei Jesus'ga.

24 _Kiroki ga ndokopotari nhiremimbo'eharamo tajijukayme ti ga javo - ga po ti
omano ogwovo hahyva ea ruvihava pype nehé, ei Jesus'ga.

—Kiroki ga ojipe'ga ga jukai gajikoga gwaramo ji rehe - omanoré po ti ga oho upa
avulrama Tupana'ga pyri nehé, ei Jesus' ga.

—Ojipe'ga - kiroki ga e'i: “Ndakoi ti ji Jesus'ga remimbo'eharamo tamono'ono'd ti
ji mbatera jijive javo” - po g§a imono'ono'ombavi mbatera ojive avo yvya Kkoty, a'ero ga
imono'ono'dtehei ojive novia ogwovo hahyva'ea ruvihava pype, ei Jesus'ga.

26 —Aeré po ti ji rura’javi avo yvyakotyve'ga pyri nehé. Orerendy'jandy'java py-
teri pe po ti ji rekoi jijoa nehé& yvyakotyva'ero yvagipeva'ero no, ei Jesus'ga. Or-
erendy'jandy'java ko jikatua, jiruva'ga katua, gapyrive'ga katua. Po pe ei: “Ji Jesus'ga
remimbo’eharamo riii ako,” heroviare'yma nhinhi'iga, a'ero jirura‘javame po ti ji ei
nehé&: Ga ko nhiremimbo'eharamo riii oko, ei Jesus'ga.

—Kiroki ga 0'ad Jesus'ga pyri - ga pe Jesus'ga ei: A'itituhéva'ea mombe'ukatuavo ji
ei pe me: Omanoe'ymame po ti agwa'ga pyteripeve'ga ikwahavi nehé& Tupana'ga oko
yvyakotyve'ga nduvihavuhuhetero kiro javo, ei Jesus'ga ga pe nhaporemao.

Jesus'ga ra'oa ojirojijyi aherovaki
(Mateus 17.1-13; Marcos 9.2-8)

28 Aeré oito gweri okiriré Jesus'ga ga nderohoi ojupi Pedro'ga Jodo'ga reheve
Tiagova'ea reheve no. Jesus'ga ga nderohoi ga nderojiupia yvytyruhua rupi tanhi' ti
ji Tupana'ga pe javo.

29 Pevo Jesus'ga nhi'igame Tupana'ga pe Jesus'ga rova jirojijyi. Ga'apoa
tapy'ynhapira hendy'jandy'ja otigahivuhuhetero 30 Nanime mokonhava'ea jipiukari
yvagahugwiva'ea Moisésva'ea Eliasva'ea pavéi onhi'iga Jesus'ga pe. 31 Ahe katukaturo
gwendy'jandy'javamo. Jesus'ga pe ahe ei:

—Nahanahd po ti ga manoi cidade de Jerusalém me nehé, ei Tupana'ga nde
mombe'gwovo ore ve.

Naha ga ei onhomonhi'iga Jesus'ga pavéi.

—Naha tuhé po ti nehé, ei Jesus'ga ikwahavipeavo.

32 Pedro'ga hopehyi okia reki. Kiro ga ma'egatui hepiaga Jesus'ga katua
garendy'jandy'java. Gwepia ga mokonhava'ea amame Jesus'ga pyri. 33 Kiro ahe hoi
Jesus'ga hugwi. Ahe horame Pedro'ga ei Jesus'ga pe ga renoina nde ko orembo'eharamo
javo:

—Pyry nhanderekoa avo, ei Pedro'ga. Na ore japoi trés tapyimbovyra pe me: ojipeji
nde ve, ojipeji Moisés'ga pe, ojipeji Elias'ga pe.

A'ea Pedro'ga ei kotihi onhi'inhi'iga ikwahave'yma. 34 Ga nhi'igame yvagatiga ijyvi ga
arimo ga mongovo o'agi pe ua tuhé. A'ero Pedro'ga kyhyjihetei.

35Kiro yvagatiga hugwi Tupana'ga nhi'igi. Jesus'ga mombe'gwovo ga ei:

—Agwa'ga ko jira'yra'ga nhiremianguhete'ga. Pehendu katu ti ganhi'iga, ei Tupana'ga.

36 Ga nhi'imbavame Jesus'ga jate Pedro'ga ga repiagi. Ojipe'ga pe ga nonhi'igi a'ea
rehe. Manameuhii ga imombe'ui onhimbiepiaga.

Jesus'ga ombojipe'a anhaga ahera'yrava'ea hugwi
(Mateus 17.14-21; Marcos 9.14-29)
37Ko'emame Jesus'gajyvi yvytyra hugwi gwemimbo'ehara'ga pavéi ogwovo. Gajyviré
he'yive'ga Jesus'ga repenhani. 38 Nanime gapyteripeve'ga hapukai Jesus'ga pe.
—A'e hete ji nde ve ahembo'ehara pe, ei ga Jesus'ga pe. Ehepia ti jira'yra'ga ga
monhimohigatuavo. A'ereki gaha jate jira'yra'ga, ei ga Jesus'ga pe. 39Jirendu ti. Anhaga

ga pojyka jipi Diabo'gapyriva'ea. Opojykarame kotihi ga ohapukai. Anhaga omom-
bomombo ga mohendyipoipoa okote'varuhuavo ga pe. Ndojipe'apotari ga hugwi. Ga
mu'umu'umbavame jate ihoi ga hugwi, ei ga Jesus'ga pe.

40 _Neremimbo'ehara'ga pyri ji ga reruri. A'e hete ji ga pe novia: Pembojipe'a ti
anhaga jira'yra'ga hugwi. Nombojipe'aireki ga ga hugwi. A'ereki ga ndipopoakari jupe,
ei ga Jesus'ga pe imombe'gwovo.

41 A'ero Jesus'ga ei pevove'ga pe nhaporemo:

—Ndapejikogiuhu pe ji rehe pejikote'varuhuavo. Pe ji mombitu pejijuva. Man-
ameuhi po ti pe jikogi ji rehe nehé naerii? ei Jesus'ga ga pe.

A'ero Jesus'ga ei garuva'ga pe:

—Eru tindera'yra'ga avo ji pyri.

42 Gara'yra'ga rurame anhaga ga mbo'ari ga mohed'a. A'ero Jesus'ga ei jupe:

—Ejipe'a ga hugwi.

Nahad Jesus'ga ga monhimohigatui ga mondoa'java garuva'ga pe. 43 A'ero pevove'ga
nhimomby'ai Tupana'ga popoakahetea rehe.

Jesus'ga omombe'ua’ja omanoagwama
(Mateus 17.22-23; Marcos 9.30-32)
Ganhimomby'apavame Jesus'ga rembiapopava rehe, Jesus'ga el gwemimbo'ehara'ga
pe:
44 _Pehe ti peapyakwapupu hete nhinhi'iga rehe. Ji rendu ti kiro. Uhu gweri
nhimondohava apiavo gapo pe nehé. Ji pyhy po ti ga nehé, ei Jesus'ga yvyakotyva'ero
yvagipeva'ero no.
45 Jesus'ga remimbo'ehara'ga ndohekatui ga'ea rehe. A'ereki onhimiva'ea ganhi-
mombe'ua ga pe. Nura ga ei oyvyteri pe: “Ma gara pe ga ei?” Oyvyteri pe ga ei a'ea.
A'ereki Jesus'ga pe ga nde'ia'uvi: “Ore mbo'e ti nde'ea rehe.” Nde'i ga a'ero.

Manamo nhandejoheva'ero? ei ahe
(Mateus 18.1-5; Marcos 9.33-37)

46 Aeré garemimbo'ehara'ga nhomonhi'igi. Ojohupe ga ei:

—Manamo nhande joheva'ero huvihavamo?

Oyvyteri pe ga ei ojive: “Jihi ko.”

47Jesus'ga okwaha ga erame nahda oyvyteri pe. A'ero ga tayri'ga pyhygi ga rerekovo
ojipyri. 48 A'ero ga ei gwemimbo'ehara'ga pe:

—Kiroki ga jireheva'ero gwaramo gwereko katu tayri'ga - jihi tuhé reki ga ji rerekoka-
tui. Kiroki ga jirereko katu nde ko Tupana'ga repykaramo javo - ga nhimbuhurukara'ga
rerekokatui reki. Pepyteripeve'ga - kiroki ga nonhimbohetei tayri'ga ja - ga pe po ti
Tupana'ga ei nehé: “Gaha huvihavuhua.” Naha po ti Tupana'ga ei ga pe ga mboheteavo
nehé, ei Jesus'ga.

Gaha nhande repy, ei Jesus'ga
(Marcos 9.38-40)

49Jesus'ga pe Jodo'ga ei:

—Oji'i ore orohepia akwaimbae'ga. Ombojipe'ape'a ga anhaga Diabo'gapyriva'ea
ojipe'ga hugwi ndepopoakara pyvd nde renoina. Jupe ga ei: “Jesus'ga pe mondo pe
mbojipe'avo ga hugwi.” Nura ore ei ga pe: Terei ti naha Jesus'ga renoina, oro'e ore.
A'ereki ga nhandereheva'ea rii, ei ga Jesus'ga pe ombo'ehara'ga pe.

50 A'ero Jesus'ga ei ga pe:

—Tapemombigi ga. A'ereki kiroki ga nianemovahi - gaha nhande repy a'ero, ei
Jesus'ga.

Topytayme ti Jesus'ga avo, ei Samariapeva'ea
51 Aeré oho gweri Jesus'ga hohava agwa hugwi yvya hugwi yvagi pe. Nura ga ei:

—Aho aha po tijikiro Jerusalém me na'é nehé, ei ga.

52 A'ero ga jara'ga mondoi gwenonde. A'ero ga hoi ga renonde ovahema Samaria-
peve'ga cidade pe timboavujikwe ti Jesus'ga pe javo. >3 Cidadepeve'g8a ndohoryoryvi
Jesus'ga rehe reki. A'ereki ga e'i ojohupe:

—Aeré po ti ga hoi Jerusalém me nehé ta'u ti ji Pascoa pevo javo, ei ga.

Nura ga ei Jesus'ga remimbo'ehara'ga pe:

—Topytayme ti Jesus'ga avo a'ero, ei ga ga pe.

54 Tkwahavame ga'ea Jesus'ga remimbo'ehara'ga hoi imombe'gwovo Jesus'ga pe
Tiagova'ea Jodo'ga pavéi. Nde ko orepojykaharetero javo ga ei Jesus'ga pe:

—Orombojy pota ore tata yvaga hugwi ga ndehe ga mbokaipava a'ero. Ymyahti naha
Eliasva'ea ombojy. Mard po? A'ea pyry nde ve?

55 A'ero Jesus'ga pyryrymi ga novatiamo javo hete ga pe:

—Ndapyryvi ji ve! ei ga. Napembaragwahavi pejihe. 56 Tapoko yvyakotyve'ga javo
ji ruri imomboa gandekote'varuhua ga hugwi. Ga jukae'yma ji ruri yvyakotyva'ero
yvagipeva'ero no, ei Jesus'ga ga pe.

Ojipe pe cidade pe ga hoi ogwovo a'ero.

Oko pota ahe Jesus'ga remimbo'eharamo
(Mateus 8.18-22)

57 Ga horame pea rupi ojipe'ga ei Jesus'ga pe:

—Jipo ti neremimbo'ehara'ga nehé. Ndehoa nanani po ti ji hoi nde rupi nehé.

58 A'ero Jesus'ga ei ga pe:

—Ereho pota tuhé nde ji rupi? ei Jesus'ga. Ja'gwara'java'ea raposas gwyvykoi okwara
yvy pe okia ipype. Gwyra'ia ikiri haka rehe, ei Jesus'ga. Jihi reki ndarekoi jikihava
yvyakotyva'ero yvagipeva'ero no, ei Jesus'ga ga pe. Nde horame ji rupi ji javijitehe po ti
nde ndererekoi nehé no, ei Jesus'ga ga pe.

59 Ojipe'ga pe Jesus'ga ei:

—Jirupi nanani ti ejo, ei Jesus'ga.

A'ero ga eireki Jesus'ga pe:

—Aeré€ po ti ji hoi ndehoa nanani nehé. Na ji hoi na'é jipo'ria tyma, ei ga nde ko
jipojykaharetero javo Jesus'ga pe.

60 Emo Jesus'ga ei ga pe:

—Terehoi ti pevo. Omanove'ga‘jave'ga - kiroki ga noardi Tupana'ga nhi'iga - ga tuhé
ti toty gwe'yja'ga. Ndehe, ehoeho ti imombe'gwombe'gwovo he'yjuhuve'ga pe. Ere ti ga
pe: “Perojijyjijyjuka ti pejeaporogita Tupana'ga pe pejikoga ga rehe. A'ero po ti ga pe
pokokatui neh& imomboa pendekote'varuhua pe hugwi okovo penduvihavuhuhetero
nehé&” A'ea ti ere ga pe, eiJesus'ga ga pe.

61Kiro ojipe'ga ei Jesus'ga pe:

—Jipo ti neremimbo’'ehara'ga nehé&. Na ji hoi na'é@ nhirongapypeve'ga pe javo. Kiro ji
hoi, ta'e ti ji a pe, ei ga nde ko jipojykaharetero javo Jesus'ga pe.

62Emo Jesus'ga ei ga pe:

—Oporavykyrame ji ve ahe tomohepia'ngiukaryme ti ojipea ojive. Ojipea imo-
hepia'ngiukarame ojive ahe ndapyryvi nhirembipo'ruhavamo. Ndapo'rui ji ahe a'ero.

10

Setentava'ea oko Jesus'ga nhi'iga rupi
1 Aeré Jesus'ga nhandepojykaharete'ga §a mo'emo'éi ojipe'ga setentave'ga. Ga pe ga
ei:
—Penhomoiri ti Tupana'ga nhi'iga mombe'gwovo ojipe'ga pe.
A'ea ga eimokonha'ga mondomondovo gwenonde. Cidades pe nanani - perope ga oho
pota - pevo nanani ga setentave'ga mondoi. Mokomokdi ga hoi onhomoiruamo a'ero.

2Gahoarenonde Jesus'ga ei ga pe:

—Pevove'ga ko koapora ja ganemimondorogweriva'ea ja - kiroki ga tohendu Tu-
pana‘ga nhi'iga, e1]esus ga gape. He' y1 hete koapora gworygworyvamo. Imondorove ga
ti embuhurukara'’j ]a imondorove'ga ga pyrl imondoroguka ko pe.” A'ea ahe ei koapora
jara'ga pe, ei Jesus'ga.

—Na jitehe pevove'ga koapora ja. A'ereki ga he'yjuhu ranuhii. Ndahe'yi reki imon-
dorove'ga'jave'ga - kiroki ga oporavyky imombe'gwovo Tupana'ga nhi'iga ga pe tojiko ti
ga Tupana'ga rehe javo, ei Jesus'ga. Pe'ji ti Tupana'ga pe a'ero koapora jara'ga’jave'ga
pe: “Koji'i jitehe ti embuhurukara‘ja ejiheve'ga ga pyri. Tomombe'u ti ga nenhi'iga
he'yjuhuve'ga pe tojiko tiganderehe. A'ero po ti ga ndekoinde pyriupa avuirama nehé.”
A'ea ti pe'ji Tupana'ga pe, ei Jesus'ga setentave'ga pe.

3—Kiro po tiji pe mondoinehé. Jirendu ti. Jihi kiro po ti pe mondo okote'varuhuve'ga
pyteri pe. Peko po ti pe cordeiros ja ipopoakare'§va'ea ja pejigwovo gapyteri pe
nehé&. Onhard ja'gwara'java'ea lobos cordeiros pyhyga otiruahiiro jupe. Na jitehe po ti
okote'varuhuve'ga tiruahiiro pe me nehé, ei Jesus'ga.

4 —Taperohoi ti sacola, itambere'ia, sanddlias iria. Tapepytai'i'i ti pea rupi pen-
hinhi'ige'yma ojipe'ga pe. > Pevahemame onga pe ti pe'ji na'é¢ ongapypeve'ga pe: “Tu
katu ti pepy'a!” 6 Po ongapypeve'ga ipota tu katu ti jipy'a a'ero javo, a'ero po ti gapy'a
rukatui tuhé& nehé, ei Jesus'ga. Po ongapypeve'ga ndopotari, a'ero po ti gapy'a ndukatui
nehé, ei Jesus'ga setentave'ga pe.

7—0Ongapypeve'ga ipotarame pekia gwonga pype ti pepyta ganonga pype a'ero. Pe'u
ti gambatera - kiroki a'ea ga ombuhu pe me. A'ereki po ga pe poraka pe pokoga hamo.
Pepyta ti ganonga pype jate pejijyjijyje'yma ojipejipea pype onga pype, ei Jesus'ga.

—Po ga horyory pe ndehe pe mboapyga imondovo pe me pe vahemame cidade
pe, a'ero ti pe'u gambatera - kiroki a'ea ga ombuhu pe me. 9 Pemombi ti karugwara
itetirtiave'ga hugwi pevo. Pe'ji ti ga pe: “Koro Tupana'ga gwepiuka opopoakara pe me
okovo gweri penduvihavuhuhetero.” A'ea ti pe'ji a pe imombe'gwovo, ei Jesus'ga.

10 —Po ga ndohoryoryvi pe ndehe pe mboapyge'yma imondoe'yma pe me pe vahe-
mame cidade pe, a'ero ti peho pehea rupi cidade rapea rupi. Pe'ji ti: 11 “Pehepia ti
otimbuguhua orepya rehe pecidadeva'ea. Koa otimbuguhua ore ihyvi kiro javo: Nape-
hendupotari pe Tupana'ga nhi'iga ore imombe'urame pe me. Pe hendupotare'ymame
ti pekwaha: Koro Tupana'ga gwepiuka opopoakara okovo gweri huvihavuhuhetero pe
pyri.” A'ea ti pe'ji ga pe, ei Jesus'ga setentave'ga pe.

12 —A'e ji pe me, ei Jesus'ga. Aeré mbapava koty po ti ga hepiagi hahyva'ea ojihe
Tupana'ga omanove'ga mono'ombavame ga ndeheve nehé. Ga mono'ombava po ti ga
ei ga pe nhaporemo peko te'varuhu pe javo. A'ereki ga nohendupotari ganhi'iga. Koji'i
po ti hahy ga pe Sodomapeve'ga pe hohe, ei Jesus'ga setentave'ga pe.

Tiruahiiagwama cidadespeva’ea pe
(Mateus 11.20-24)

13 Kiro Jesus'ga nhi'igahyi cidadespeve'ga pe Corazimmeve'ga pe Betsaidapeve'ga pe
no. Javo ga pe ga ei:

—Tiruahi ti pe me nehé! ei Jesus'ga. A'ereki pe ndapepohiri pejikote'varuhua hugwi.
Pehepia ko pe Tupana'ga popoakara novia ji japorame ahemonhimomby'aheteva'ea.
Hepiagame po pe pepohi pejite'varuhua hugwi hamo.

A'ea Jesus'ga ei cidadespeve'ga pe Corazimmeve'ga pe Betsaidapeve'ga pe no.

—Ymyahii T1ropeva ea Sidommeva'ea pavéi ndohepiagi Tupana'ga popoakara ahe-
monhlmomby ava'ea repiage'yvma, ei Jesus'ga. Po ymyahii ji japoi ahemonhi-
momby'ava'ea ahepyteri pe, po kotihi ahe pohiri okote'varuhua hugwi po raka'e hamo.

Omongi po ahe opite'varuhua imondovo tanimbuga oakaga rehe po raka'e hamo
ndorovy'ari ore orerekote'varuhua rehe javo, ei Jesus'ga.

14 —Ymyahii Tiropeva'ea ndohepiagi reki Tupana'ga popoakara ahemonhi-
momby'ava'ea repiage'yma Sidommeva'ea pavéi, ei Jesus'ga. Ndopohiri ahe a'ero
okote'varuhua hugwi. Nurd po ti ahe hepiagi hahyva'ea ojihe nehé Tupana'ga
omanove'ga mono'ombavame nehé ahe reheve nehé. Ga mono'ombavame po ti
ga ei ahe ve nhaporemo nehé peko te'varuhu pe javo, ei Jesus'ga cidadepeva'ea
mombe'gwovo.

—A'ea rupi koji'i po ti hahy pe me nehég, a'e ji pe me, ei Jesus'ga Corazimmeve'ga
pe Betsaidapeve'ga pe no. Igwyre'i po ti hahy Tiropeva'ea pe Sidommeva'ea pe nehé
no, ei Jesus'ga. A'ereki Tupana'ga popoakara repiakaturame pe ndapepohiri reki
pejikote'varuhua hugwi, ei Jesus'ga Corazimmeve'ga pe Betsaidapeve'ga pe no.

Kiro Jesus'ga ei ojipe'ga pe cidadepeve'ga pe Cafarnaummeve'ga pe. E'i ga:

15 _Marai pe pejive? “Nhande huvihava jara'ga hohe pa.” Naha ko pe ei pejohupe
penhimboheteavouhu pejikovo. Pe peho hete hahyva'ea ruvihava pype nehé, eiJesus'ga
Cafarnaummeve'ga pe.

16 Setentave'ga pe Jesus'ga ei:

—Kiroki ga pe nendu - gaha ji rendu reki. Kiroki ga napenendukatui pe arde'yma -
gaha nanhirendukatui reki. Kiroki ga nanhirendukatui ji arée'yma - gaha nohenduka-
tui nhimbuhurukara'ga, ei Jesus'ga setentave'ga pe.

Ojivy setentava'ea
17 Kiro setentave'8a hogahoi a'ero ogwovo Jesus'ga nhi'Tpo'ruavo
imombe'gwombe'gwovo Tupana'ga nhi'iga. Aeré ga jivyri Jesus'ga pyri

gworygworyvamo. Orepojykaharetero javo Jesus'ga pe ga ei:

—Nderera pyvo ore erame anhaga pe Diabo'gapyriva'ea pe a'ea oko orenhi'iga rupi
ojipe'avo ga hugwi.

18 A'ero Jesus'ga ei ga pe:

—Kwa. Ahepia katu ji Satands'ga hira yvaga hugwi okote'varuhuva'ea ruvihavuhu'ga
hira. Kotihi ga hihetei overavava'ea ja. 19]i rendu ti. Opombopopoaka ji. Nurd pe
pyrugame mboja rehe jagwa'jyra rehe po ti ndahahyi pe me nehé. Opombopopoaka
ji. Nurd pe popoakaramo Satanas'ga hohe Diabo'ga hohe. A'ero Satanas'gaimondorame
hahyva'ea pe me po ti pe nhimomiranami nehé, ei ]esus ga ga pe.

20 —Pe nhi'iga rupi anhaga rekoro gwaramo rii ti pejory. Tupana’'ga okwatija pendera
inoga ga' apoa rehe livro rehe yvagi pe. Pendera noga gwaramo ti pejoryjory, ei Jesus'ga
setentave'ga pe.

Horyory Jesus'ga
(Mateus 11.25-27;13.16-17)

21 A'ea rupi Tupana'ga ra'uva Jesus'ga mbohoryoryvi. A'ero Jesus'ga roryroryvamo
Tupana'ga mboheteavo javo ga pe:

—Api, eiga. Ndepyry hete nde ekovo yvagipeve'ga nduvihavuhuhetero yvyakotyve'ga
nduvihavuhuhetero no. A'ereki nde nderekwahavukari a'itituhéva'ea ikwahapyra'ga
pe heaporogitave'ga pe no. Onhimbo'ee'jve'ga pe tayri'ga‘’jave'ga pe nde erekwahavuka
a'itituhéva'ea. Na tuhé, Api. A'ereki nahd nde erepota, ei Jesus'ga Tupana'ga pe.

22 Kiro Jesus'ga ei:

—Jiruva'ga ombuhu pa ji ve ji mbopopoaka. A'ero ji popoakaramo ojipe'ga hohe pa.
Gaha jate ji kwaha hete. Ojipe'ga ndajikwahakatui. Jihi jate ji akwaha hete jiruva'ga.
Okwaha ga ga ji ga mboukwahapotarame jate ga pe, ei Jesus'ga ga pe.

23 A'ero Jesus'ga pyryrymi gwemimbo'ehara'ga pe. Onhi'iga ga pe jate ga ei:

—Pe me pyry hete. A'ereki pe pejirokwa ikwahava aherembikwahavipyre'yma
Tupana'ga rembiapoa repiaga. Pyry hete ti §a pe no - kiroki ga gwepia penembiepi-
aga ikwahava, ei Jesus'ga gwemimbo'ehara'ga pe. 24 A'ereki ymyahii ko Tupana'ga
nhi'iga mombe'uharava'ea gwepia pota hete penembiepiaga aheruvihavuhuva'ea
pavéi. He'yiva'ea gwepia pota. Ahe ndohepiagi reki. Gwendu pota hete ahe penemien-
duva no. Ahe nohenduvi reki, ei Jesus'ga gwemimbo'ehara'ga pe.

Pyry hete Samariapeva'ea ahe hohe
25 Aeré judeus'ga mbo'ehara'ga 0'a Jesus'ga pyri. “Tahepia ti Jesus'ga reaporogita,” ei
ga oyvyteri pe. “Mara'ngu po ti ga onhimbotegweteavouka ji ve ga nhi'igame nehé&?” ei
a.

A'ero ga ei Jesus'ga pe:

—Marad po ti jipyryhetea hamo neh&? A'ero po ti ji rekoi avuirama Tupana'ga pyri
nehé, ei ga Jesus'ga pe ombo'ehara’ga pe.

26 A'ero Jesus'ga ei ga pe:

—Marai Moisésva'ea rembikwatijara? Mara nde imonhi'igi aherembikwatijara?

27 A'ero ga ei Jesus'ga pe:

—Nahda Moisésva'ea rembikwatijara e'i:

“Peard hete tuhé ti pejipojykaharete'ga Tupana'ga.
Peard hete tuhé ti ga pejipy'a pe.
Peard hete tuhé ti ga imondovo pejeaporogita imohina ga rehe.
Pear0 hete tuhé ti ga pejirokwa pejikovo ga nhi'ipo'ruavo.
Peard hete tuhé ti ga tako
tiji garemimbotarimova'ea rupi jate javo.
Penhiard hete pe.
Na jitehe ti peard pejikotyve'ga.”
A'ea Moisésva'ea rembikwatijara ei, ei gambo'ehara'ga Jesus'ga pe.

28 A'ero Jesus'ga ei ga pe:

—Na tuhé. Eko pyry ti Moisésva'ea rembikwatijara rendukatuavo, a'ero po ti nde rekoi
Tupana'ga pyri avuirama nehé, ei Jesus'ga ga pe.

29 Oyvyteri pe gambo'ehara'ga ei: “Po nhirenduve'ga ei ji mombe'gwovo hamo gaha
okwaha hete javo ji ve hamo,” el ga oyvyteri pe. Nurd ga ei Jesus'ga pe:

—“Peard ti pejikotyve'ga,” ei Moisésva'ea, ei ga. Ma'ga ko jikotyve'ga naerti? Ta'ard ji ga
a'ero, el ga Jesus'ga pe.

30 A'ero Jesus'ga ei imombe'gwovo ga pe ga mbo'eavo.

—Judeu'ga hoi pea rupicidade de Jerusalém hugwi ogwovo, eiJesus'ga. Ojipe pe ga hoi
cidade de Jerico pe. Ga horame pea rupi iporomive'ga ndekoi ga rehe imima ga hugwi
ga mu'umu'uma ga noga. Gwekyi ga gapira vehevi ga hugwi herogwovo ga reja. Kiro
ga manogwerl.

31 _Kiro ikwava'éhara'ga ruri pea rupi judeu'ga. Imu'umu'umbyra'ga repiagame ga
hoi pea aherovai ga hugwi okwava ogwovo. 32 Na jitehe levita'ga rekoi judeu'ga. Uhu
ga pea rupi. Urame ga imu'umu'umbyra'ga repiagi no. Pea aherovai ga hoi ga hugwi
okwava ogwovo.

33 _Aeré Samariapeve'ga ruri pea rupi no, ei Jesus'ga.

Samariapeve'ga noardi judeus'ga.

—Emoimu'umu'umbyra'ga repiagame Samariapeve'ga ga porogwetygireki. “Po hahy
hete ga pe,” ei ga, ei Jesus'ga. 34 Uhurame ga pyri ga ga pohanogi a'ero. Gweka'vo ga 6leo
vinho reheve gamohumbygagwera rehe ga pohanoga. Ouva ga gamohumbygagwera
tapy'ynhapira pyvo. A'ero ga ga mondoi gwenymbava arimo yuhua'javuhuva'ea arimo
garerogwovo. Onga pype ahekihavuhua pype ga ga rerohoi ga repiakatuavo pevo.

35 —_Ko'emame ohorame ga ipe'ai oitambere'ia hugwi mokdi moeda pratava'ea. He'yi
hehe moeda rehe itambere'ia rehe. Onga jara'ga pe ga imondoi. “Ehepia katu ti
ga,” ei ga imondovo ga pe. “Mara'ngu po ti mokdi itambere'ia ihyge'yma nehé nde
ipyhygame mbatera ga pe neh&? Po ti ndohygi itambere'ia ndehe ipyhygame mbatera
ga pe nehé, a'ero po ti ji imondoi koji'iva'ea nde ve nehé jirura'javame nde pyri nehé,’
ei Samariapeve'ga onga jara'ga pe, ei Jesus'ga imombe'gwovo gambo'ehara'ga pe.

36 _Ejapyaka ti. Manamo trésve'ga - kiroki ga gwepia imu'umu'umbyra'ga pea rupi -
manamo ga gwereko katu ga gakotyva'ero? ei Jesus'ga ga pe.

37 A'ero gambo'ehara'ga ei Jesus'ga pe:

—Kiroki ga ga pohano - gaha oko gakotyva'ero ga pokoga.

A'ero Jesus'ga ei ga pe:

—Ga ja ti eko ojipe'ga pokoga - kiroki ga iporia'i.

Jesus'ga Martava'ea pavéi Mariava'ea pavéi

38 Aeré Jesus'ga hogahoi gwemimbo'ehara'ga pavéi pea rupi ogwovo cidade'i pe. Pevo
Marta'ga nonga pe ga hoi ovahema. Martahé&a ga mboapygi gwonga pype gworygwory-
vamo ga rehe. 39 Gwereko héa oirtih€a. Héarera ko Maria. Mariahé&a apygi Jesus'ga pyri
gapya koty hendukatuavo ganhi'iga.

40 Kiro Martah&a nhimbaekwahivi japovo mbatera ti'u ti javo. Nurd héa ruri opy-
taahi'viavo Jesus'ga pyri javo ga pe:

—Pyry nde ve nhiirtihéa ji pokoge'ymame? Jihi jate ji poravykyi. Orepojykaharetero
ere héa pe a'ero tajipoko héa japovo.

41 A'ero Jesus'ga nhandepojykaharete'ga ei:

—Marta! ei ga héa pe. Nda'ei po ti ji nahd héa pe nehé. Ndehe, terenhimbaek-
wahivuhui ti ejapyakauhuavo mbatera rehe! ei Jesus'ga Martah&a pe. 42 Koji'i ko
pyryvamo ahe nhinhi'iga renduvi. Mariahéa ji rendu potaripe okovo. Na héa ji renduvi
a'ero, ei ga Martahéa pe.

Ga ndepiapaviré ga oho ogwovo.

11

Marda ore nhi'igi Tupana'ga pe? ei ahe
(Mateus 6.9-13; 7.7-11)

1 Aeré Jesus'ga nhi'igi Tupana'ga pe okovo. Ga nhi'imbaviré garemimbo'ehara'ga ei
Jesus'ga pe:

—Jodo'ga ombo'e gwemimbo'ehara'ga nahanaha ahe nhi'igi Tupana'ga pe javo. Oro
ore, mara ore nhi'igi Tupana'ga pe? Ndehe ore mbo'e ti hehe jipojykaharetero, ei ga
Jesus'ga pe.

2 A'ero Jesus'ga ei gwemimbo'ehara'ga pe:

—Kwa. Opombo'e po tiji kiro. Penhi'igame Tupana'ga pe ti pe'ji ga pe:
“Api, nde ereko katu hete.
Tanerenoigatu ti ga nhaporemo a'ero

nde mboheteavo ga ko Tupanete'ga javo nde ve.
Herejo ti yvyakotyve'ga nduvihavuhuhetero ekovo.
3Nane'ymi ti embuhu ore ve mbatera toro'u ti.
4 Ore ndorokwahava'javi ojipe'ga ndekote'varuhua orojive henonhe'yma ga pe
nhaporemao.

Na jitehe ti orerekote'varuhua emombo ore hugwi ikwahava'jave'yma henonhe'yma.
Ore poko ti toronhi'Tpo'ruyme ti Satandas'ga
orokoe'yma garemimbotarimova'ea rupi.”

A'ea Jesus'ga ei gwemimbo'ehara'ga mbo'eavo naha ti penhi'i Tupana'ga pe javo.

5-6 Koji'iva'ea ga ei ga pe:

—Po ga - kiroki ga ojikoty'a pe pavéi - po ga uhu penonga pe ohoa pyteri pe ypyhaji
katu pe ndepiaga, ei Jesus'ga. Momina po pembatera. Nurd aha imondoa ga pe. Mara
po pe ndekoi a'ero? Peho po pe ojipe'ga ronga pe - kiroki ga ojikoty'a pe pavéi no. Pe'e
po pe ga pe: “Embuhu'ri ore ve trés paes. A'ereki ojipe'ga uhu oreronga pe ohoa pyteri
pe - kiroki ga ojikoty'a ore pavéi. Ndorogwerekoi ore mbatera to'u ti ga javo.”

7 —A'ero po ga ei pe me: “Ndavypotari ji jikira gwaramo. Ahovapytymbavipe ji.
Anhino jijira'yra'ga pavéi. Nurd ji ndavyriimondovo pe me,” e po ga pe me, ei Jesus'ga.

8 —A'e jipe me, ei Jesus'ga. Pe pavéi ojikoty'aro gwaramo riii ga vyriimondovo pe me.
Pe porandupige'yma gwaramo ga hugwi ga vyri imondopava penemimbotarimova'ea,
eiJesus'ga.

9 —Penhi'igame Tupana'ga pe na jitehe ti peporandurandu ga pe pejikovo. A'ero po ti
Tupana'ga imondoukari pe me nehé. Pehekaeka ti tihepia ti javo. A'ero po ti pe hepiagi
nehé. Pekwapekwa ti porta rehe pejikovo taho ti ji jurukwara rupi javo. A'ero po ti pe
hoi hupi nehé, ei Jesus'ga. 10 A'ereki kiroki ga onhi'i Tupana'ga pe ore poko javo - ga pe
nhaporemo Tupana'ga omondouka okovo imombyryva oporanduve'ga pe hekahara'ga
pe okwaokwave'ga pe, ei Jesus'ga.

11 —Po penda'yra'ga ei pe me embuhu ji ve pira javo, a'ero mbOJa rui po pe imondoi
ga pe. 12Po penda'yra'ga ei pe me embuhu ji ve hupi'a javo, a'ero jagwa'jyra riii po pe
imondoi ga pe.

13 _Ite'varuhue'yve'ga ja po pe pekwaha imondovo peja'yra'ga pe. Peko te'varuhu pe
reki. Po pe ganduvamo pekwaha imondovo peja'yra'ga pe, a'ero koji'i penduvete'ga
yvagipeve'ga pyryheteve'gaikwahahetei gwa'uva mondovouka pe me pe poranduvame
ga pe. Pyry hete gara'uva, ei Jesus'ga ga pe.

O'mbero ahe e'i: Belzebu'ga opoko Jesus'ga
(Mateus 12.22-30; Marcos 3.20-27)

14 Aeré anhaga opojyka akwaimbae'ga okovo. Nonhi'igi anhaga Diabo'gapyriva'ea.
Nurd nomonhi'igukari akwaimbae'ga pe. Jesus'ga anhaga mbojipe'arame ga hugwi
akwaimbae'ga nhi'igi reki. A'ero pevove'ga nhimomby'ai onhimongyavo. 15 Hepiaga
jara'ga ei:

—Belzebu'ga anhaga ruvihavuhu'ga opokogame Jesus'ga popoakaro. Nurd Jesus'ga
anhaga mbojipe'ai ga hugwiimondovouka, ei ga o'mbero.

Belzebu, ei ga Diabo'ga pe. Irlia garera Satanas.

16 Ojohupe ojipe'ga ei:

—Tihepia ti Jesus'ga popoakara, ei ga. Mara'ngu po Tupana'ga okovo ga pyri ga
mbopopoaka? Tupana'ga ga mbopopoakare'ymame po tinhande ga mbotegwetei nehé,
ei ga ojohupe. Nura ga ei Jesus'ga pe:

—Eapo ti ahemonhimomby'ava'ea. Mara'ngu po Tupana'ga japouka nde ve nde
pokoga? Torohepia ti, ei ga ga pe.

17Jesus'ga okwaha gandeaporogitate'varuhua. A'ero ga ei ga pe:

—Po gagwyripeve'ga otavuka ojohupe, a'ero po ti ga nhomoka'nhymbavi nehé. Po on-
gapypeve'ga otavuka ojohupe, a'ero po ti ga nhomoka'nhymbavi nehé no, ei Jesus'ga ga
pe. 18 Po na jitehe Satands'gapyriva'ea otavuka ojohupe, a'ero po ti inhomoka'nhymbavi
jovai neh€& no. Mara po ti Satands'ga huvihava a'ero ojipyriva'ea ahana‘javame nehg&?
ei Jesus'ga ga pe. A'ea ji ei. A'ereki pe pe'e: “Belzebu'ga Jesus'ga pokogi ojipyriva'ea
mbojipe’auka gape.” Naha pe pe'e, ei ]esus'ga ga pe.

—Ma'ga ombojipe'auka Satandas'gapyriva'ea pendeheve ga pe naerd? ei Jesus'ga.
Ndape jirekipe ga pe: “Belzebu'ga ombojipe'auka ga pe.” A'ea riii pe ei, ei Jesus'ga. Po
garliga poko ojipyriva'ea mbojipe'auka gape, a'ero ga riiiji poko no, eiJesus'ga. Tape'ei
ti ji ve a'ero: “Belzebu'ga Jesus'ga poko.” Po pe'ji a'ea ji ve, a'ero po ti pendeheve'ga
ete'varuhui pe me nehé& no pe'mbe pe javo pe me nehé, ei Jesus'ga ga pe.

20 —_Tupana'ga ipopoaka hete. Gapopoakara ombojipe'auka Satands'gapyriva'ea ji ve,
ei Jesus'ga. Pekwaha pe a'ero Tupana'ga ko nhanderuvihavuhuhetero kiro javo, ei
Jesus'ga.

21KiroJesus'ga Tupana'ga popoakara mombe'ui ga ojipe'ga hohejavo. Imombe'gwovo
ga ei ga pe ga mbo'eavo:

—Ipopoakave'ga opyhy pa gwy'yva toavykyyme ti ojipe'ga nhironga javo. Ga hep-
iakaturame gwonga u katu gambatera. 22 Ojiko ga gwy'yva rehe. Aeré ojipe'ga
ruri otavuka ipopoakave'ga pe. Gaha koji'i ipopoaka ipopoakave'ga hohe. Nura ga
gapopoakara mombigi ipyhypava gary'yva ga hugwi gambatera no. A'ero ga ima'éi
gambatera.

A'eaJesus'ga imombe'ui nahd Tupana'ga ipopoaka Satandas'ga hohe javo.

23 —Kiroki ga ndajirepygi - gaha ji movahi, ei Jesus'ga. Kiroki ga nomono'ogi ji pavéi -
gaha ombokwaki'o.

A'ea Jesus'ga ei ga nombojikogukari ga ji rehe javo.

Ojivy anhaga ahe pyri
(Mateus 12.43-45)

24 _Kiro po ti ji imombe'ui anhaga rembipyhyga'ga pe me, ei Jesus'ga. Naha ja
agwamove'ga ndekoi ite'varuhuve'ga - kiroki ga opohi okote'varuhua hugwi novia
ojikoge'yma ji rehe, ei Jesus'ga. Anhaga Diabo'gapyriva'ea ite'varuhu hete akwaim-
bae'ga pyhyga otiruahiiro ga pe. Aeré anhaga jipe'ai ga hugwi ogwovo yhye'ji me
okwaokwava. “Mome po ti ji ruvi neh&?” e'l oyvyteri pe heka. Ndohepiagi reki.
Nurd i'ei: “Ajivy po ti ji nhironga pe ipojykaa'java akwaimbae'ga pojykaa’java,” e'l.
Akwaimbae'ga pe anhaga i'ei nhironga.

25 _A'ero ituri ojivya akwaimbae'ga pyri. Ovahemame ga pyri anhagai'ei: “Ikatu hete
nhironga imboavujikweripyra,” e'i anhaga.

26 —A'ero ihoi seteva'ea rerua anhaga rerua. Akoja hohe seteva'ea tiruaht hete, ei
Jesus'ga. Ovahemame akwaimbae'ga pyri ga pojykai otiruahtiro ga pe. A'ero kiro koji'i
tiruahli hete akwaimbae'ga pe. Ymya tiruahii ga pe ojipejiva'ea ga pojykarame. Aeré
koji'i tiruahli hete ga pe seteva'ea ga pojykarame, ei Jesus'ga.

Horyory tuhé ahe
27 Ga nhi'igame hahyahi pevove'ga pyteripeveh&a nhi'iga ga pe:
—Pyry hete héa pe - kiroki héa nde mbo'a nde moka'mbuka'mbuavo, ei héa.
28 A'ero Jesus'ga ei:
—Na tuhé. Emo koji'i pyry hete ga pe - kiroki ga Tupana'ga nhi'iga rendu katu okovo
ganhi'iga rupi, ei ga.

Jesus'ga okwahava'javuka Jonasva'ea ahe ve
(Mateus 12.38-42; 16.1-4; Marcos 8.11-12)

29 He'yive'ga nhombotymbotyvame Jesus'ga pyri ga ei ga pe:

—Peko te'varuhu pe agwamova'ero! A'ereki pe pe'e: “Jesus'ga japorame jate nhande
ve ahemonhimomby'ava'ea, a'ero po ti nhande ei ikwahava nehé: Tupana'ga ga poko.
A'ea po tinhande xa'e hepiagame nehé.” A'ea pe ei, el Jesus'ga ga pe.

—Ndoapoukari po ti Tupana'ga ojipea ahemonhimomby'ava'ea pe me nehé. Ojikwe
ga oapo ahemonhimomby'ava'ea Jonasva'ea mohemukarame ymyahti hako. A'ea
jate po ti ga ikwahavukara'javi pe me nehé jihi Jesus'ga poko javo, ei Jesus'ga.
Ymyahii Jonasva'ea ko Tupana'ga nhi'iga mombe'uharava'ea hako. 30 Pekwahava'ja
ti Jonasva'ea pejapyakavo. Ymyahti Tupana'ga Jonasva'ea mondoukari cidadepeva'ea
pyri Ninivepeva'ea pyri tokwaha ti ga jipopoakara javo. Na jitehe Tupana'ga ji mbuhu-
rukari pe pyri agwamova'ea pyri tokwaha ti ga jipopoakara javo, ei Jesus'ga yvyako-
tyva'ero yvagipeva'ero no.

Naha Jesus'ga Jonasva'ea mombe'ui ahe ve tokwahava'ja ti ga Tupana'ga popoakara
Jonas'ga mbogwerava reheve javo. A'ero ga ei:

31 —Aeré mbapava koty po ti Tupana'ga omanove'§a mono'ono'ombavi nehé pe
ndeheve nehé, ei Jesus'ga. Pe mono'ombavame po ti ga ei pe me ga pe nhaporemo nehé
peko te'varuhu pe javo. A'ea rupi po ti tyapyrakotyva'ea ruvihavuhuva'ea kweravi nehé
no kunhangwerava'ea. Ojipiukarame po ti ahe imboukwahavukari pendekote'varuhua
nehé. A'ereki ymyahti ahe uhu Salomaova'ea pyri paivohuhetea hugwi hako tahendu ti
ganhi'iga javo. “A'ereki ga okwaha hete,” ei ahe ua, ei Jesus'ga imombe'gwovo.

—Jirendu ti! eiJesus'ga ga pe. Jihi kaitu akwaha hete Salomaova'ea hohe, ei Jesus'ga.
Agwamova'ero pe napehendupotari nhinhi'iga ikwahapotare'yma a'itituhéva'ea. Nura
po ti tyapyrakotyva'ea ruvihavuhuva'ea imboukwahavukari pendekote'varuhua nehg,
eiJesus'ga.

32 —Mbapava koty po ti Tupana'ga omanove'ga mono'ono'ombavi pe ndeheve nehg,
ei Jesus'ga. Pe mono'ombavame po ti ga ei pe me ga pe nhaporemo nehé& peko
te'varuhu pe javo. A'ea rupi po ti Ninivepeva'ea kweravi nehé no. Ojipiukarame po
ti ahe imboukwahavukari pendekote'varuhua nehé. A'ereki ymyahti Ninivepeva'ea
gwendu katu Tupana'ga nhi'iga hako. Opohi ahe okote'varuhua hugwi ymyahiti hen-
dukatuavo Tupana'ga nhi'iga Jonasva'ea imombe'uro gwaramo hako, ei Jesus'ga ga pe
imombe'gwovo.

—Jirendu ti! eiJesus'ga ga pe. Jihi kaitu amombe'u katu Tupana'ga nhi'iga Jonasva'ea
hohe, ei Jesus'ga. Agwamova'ero pe napehendupotari nhinhi'iga pepohire'yma pe-
jikote'varuhua hugwi. Nurad po ti Ninivepeva'ea imboukwahavukari pendekote'varuhua
nehé, ei Jesus'ga.

Kojahuva'ea’javuhuva'ea
(Mateus 5.15; 6.22-23; Lucas 8.16)

33 —_Imondygame lamparina ahe nomondoi imihava pype. Ndohovapygi ahe lampa-
rina hyrua pyvo. Pyte'mbia rehe ahe omondo lamparina. Nurd okirame onga pype ahe
gwepia kojahua, ei Jesus'ga.

34 _Ndereakwara ko lamparina ja nde ve. Ejeakwakaturame po ti nde hepiakatui
egwovo kojahua rupi ikwahava nehé&. Na jitehe ejeaporogitakaturame ekovo pota
Tupana'ga remimbotarimova'ea rupi po ti nde rekokatukwahavi nehé, ei Jesus'ga.

—Ejeakwate'varuhurame po tinde nderehepiagi egwovo ypytuna rupiikwahave'yma
nehé&. Na jitehe ejeaporogitate'varuhurame ekopotare'yma Tupana'ga remimbotari-
mova'ea rupi po ti nde nderekokatukwahavi nehé, ei Jesus'ga.

35 _Ekwaha ti a'ero imbaragwahava mara'ngu po ji jireaporogitakatue'yma javo.
Ejeaporogita katu ti takote'varuhuyme ti javo. 36 Lamparina imbokojahuheterame nde
ve nde hoi pehea rupi katu ikwahava. Na jitehe ekokatukwahavame po ti nde ikwa-
hahetei neh& nahanaha Tupana'ga opota ji ve javo. Po nandereaporogitate'varuhui'i'i,
a'ero po ti nde rekokatukwahapavi nehé.

Tiruahiti ti fariseusva'ea pe
(Mateus 23.1-36; Marcos 12.38-40)

37TJesus'ga nhi'igiré fariseu'ga ei ga pe:

—Herejo nhironga pype i'gwovo ji pyri.

A'eroJesus'ga hoi ga rupi garonga pype oapyga mesa pyri. 38Jesus'ga ndojipogweina'é
ojikwakuve'yma. A'ero fariseu'ga ei oyvyteri pe: “Garamo Jesus'ga nohendukatui nhan-
eramonhava'ea remimbo'eagwera naeri’? Nhaneramonhava'ea e'i: ‘Nahanahd nhande
xajipogwei katu. Nhandejipogweikaturo gwaramo nhande nhimombyryvi Tupana'ga
pe,” ei ahe.” A'ea ga ei oyvyteri pe onhimomby'avo Jesus'ga rehe ga ndojipogwei i'ua
renonde javo.

39 A'ero Jesus'ga nhandepojykaharete'ga ei fariseu'ga pe:

—Pe'ara tehe oko Tupana'ga nhi'iga rupi pendekoe ymame ganhi'iga rupi pejiyvy-
teri pe fariseusva'ero, ei Jesus'ga. Aea pe ji ei ji'erame pe me: Copo ara prato
ara reheve pepyhei hete pe. Gwaimbya pe ndapepyhei reki. Nahda ji ei, el Je-
sus'ga. Peyvytera ite'varuhu pa. A'ereki pe pepotaruhu pa ipyhygahyavo mbatera
pejive pejikote'varuhuavo. 40 Peko ikwahave'ymuhitiva'ero! ei Jesus'ga imombe'gwovo
fariseus'ga pe.

—Tupana'ga 0apo pa. Oapo ga ahe'ara. Oapo ga aheyvytera no. 41 Po peyvytera ikatu,
a'ero po ti pe ima'éi jara penhimbatera imbatere'jve'ga pe nehé. A'ero po ti pyrypavamo
pembatera pe me nehé. A'ero po ti ndapejikwakuva'javi nehé, ei Jesus'ga.

42 _Tiruahi ti pe me! A'ereki fariseusva'ero pe ndapekokatui pejikokatue'yma
ojipe'ga pe. Tiruahi ti pe me. A'ereki napear6i Tupana'ga. Pemondo pe Tupana'ga
pe novia. Pet§ imboheva'ea: horteld, arruda, verduras. Pe herekorame dez itymipyra
pe pemondo ojipeji ga pe. A'ea pyry Tupana'ga pe. Emo pe ndapekokatupavi pe-
jikokatue'yma ojipe'ga pe, ei Jesus'ga. A'ea ndapyryvi Tupana'ga pe. Peko katu po pe
pejikokatuavo ojipe'ga pe hamo. Peard hete po pe Tupana'ga hamo no. Pemondo ti
Tupana'ga pe pejikokatuavo ojipe'ga pe no Tupana'ga ar0heteavo no. Nahda pyry hete
Tupana'ga pe, ei Jesus'ga.

43 —Tiruahil ti pe me! ei Jesus'ga. A'ereki fariseusva'ero pe pe'e: “Tianderepia pa ti
ga nhande mboheteavo. A'ereki nhande ganduvihavuhuro xako,” pe'e pe pejiyvyteri
pe. Nurd pe apypotaruhui nhanderuvihava'ga apykava rehe nhandejatykahava pype,
ei Jesus'ga. Ikatuuhu pe me ga mbaragwahavame pe ndehe ima'€hai pe feira pe
onhi'igatuavo pe me pe ko orembo’'eharamo javo pe me, ei Jesus'ga.

44 _Pe ko ahemoandyandyiva'ero! ei Jesus'ga judeus'ga mbo'ehara'ga pe fariseus'ga
pe no. Tiruahi ti pe me nehé! A'ereki pe aheryvya ja. Ndiukwahavame aheryvya ahe
ndohepiagi. A'ero ahe pyrugi hehe ikwahave'yma inema ipype. Na jitehe pe kwavame
ahe ndokwahavi pendekote'varuhua peyvyteri pe, ei Jesus'ga ga pe.

45 A'ero judeus'ga mbo'ehara'ga ei Jesus'ga pe:

—Orembo'eharamo nde erame na ga pe, ore ve nde ei nava'ea rehe no ore
mbotegweteavo.

46 A'ero Jesus'ga ei ga pe:

—Pe me ti tiruahii no! ei Jesus'ga judeus'8a mbo'ehara'ga pe. A'ereki pe ojipe'ga
mbo'e hahyva'ea rehe. A'ereki penhi'iga rupi ga ndekorame hahy ga pe. Pe'e pe ga
pe: “Nahanaha ti peko Moisésva'ea nhi'igagwera rupi orenhi'iga rupi no,” pe'e hete pe
ga pe. Pe tuh& ndapekopavi ahenhi'igagwera rupi reki. Peko pa po pe hupi hamo.
Penhimbi'eagwera pe pepiria reki no. Ga ja pe peko - kiroki ga omondo ipohyjuhuva'ea
ojipe'ga arimo ga pokoge'yma, ei Jesus'ga.

47 —Tiruaht ti pe me! A'ereki pe peapo katu tehe tapyja aheryvya rehe Tupana'ga
nhi'iga mombe'uharava'ea ryvya rehe. Ymyahii penamonhava'ea Tupana'ga nhi'iga
mombe'uharava'ea jukai. 48 Pehe peapo katu aheryvya. Jukwaha reki ahemanoa
pyryvamo pe me. A'ereki pe napehendukatuiimombe'uharava'eanhi'igano, eiJesus'ga.

—Nurad ymyahli Tupana'ga reaporogitaro. Ga e'i: “Amondouka po ti ji ga pyri
nhinhi'iga mombe'uhara'ga nhimoiriihara'ga ndeheve neh&. Jara'ga po ti ga ga jukai
neh& nhinhi'iga mombe'uhara'ga nhimoirtihara'ga ndeheve nehé. Jara'ga po ti ga ga
monhani okote'varuhuavo ga pe nhinhi'iga mombe'uhara'ga pe nhimoirtihara'ga pe
nehé no ogwovo ga ndeviri nehé,” ei Tupana'ga ymyahf, ei Jesus'ga.

50 —A'ero ahemanoa rehe nhaporemo po ti Tupana'ga imondoi hahyva'ea pe me nehé,
ei Jesus'ga ga pe. “Pejuka pa pe nhinhi'iga mombe'uharava'ea,” e po ti Tupana'ga
pe me agwamova'ea pe nehé. “Ji japoypyré yvya yvaga reheve penamonhava'ea ahe
jukai. 51 Penamonhava'ea ojuka ypy Abelva'ea. Aeré penamonhava'ea he'yiva'ea
jukai. Mbapavamo ahe ojuka Zacariasva'ea ymyahti hako. Omano Zacariasva'ea

pejatykahavuhua pyri templo pyri okara pyteri pe ikwava'éhava pyri.” Nahd po ti
Tupana'ga ei pe me imondovo hahyva'ea pe me imboja ahejukaagwera pe ndehe nehé,
eiJesus'ga imombe'gwovo.

52 —Tiruahll ti pe me nehé! ei Jesus'ga judeus'sa mbo'ehara'ga pe. A'ereki pe
napembo'ekatui Tupana'ga nhi'iga rehe herojijyita. Nura hajihea rehe pe ga mbo'ei ga
moandyandyita. Pereko pe Tupana'ga nhi'iga aherembikwatijara novia timonhi' javo.
A'ereki pe ndapekoi Tupana'ga nhi'iga rupi pejikoge'yma ga rehe. Ga ndekopotarame
ganhi'iga rupi pe napemombe'ukatui ga pe. Naha pe napemongoi ga ganhi'iga rupi ga
mbojikoge'yma ga rehe, ei Jesus'ga fariseus'ga pe.

53Nanime gambo'ehara'ga ndekote'varuhui ga pe ga arde'yma fariseus'ga pavéi. A'ero
ga ei ga pe:

—Herejo ore mbo'eavo he'yiva'ea rehe. Maramara po? Koji'i ore mbo'e.

Naha ga ei ga pe. 54 A'ereki ga e'i ojohupe:

—He timombe'uuka ti ga pe. Po ti ga nde'ikatui he'yjuhuva'ea mombe'urame nehé,
a'ero po ti ore ga mbotegwetei nehé, ei ga ojohupe.

12

Tupana'ga omboukwaha onhimiva'ea nehé
(Mateus 10.26-27)

1 A'ea rupi he'yjuhuranuhiive'sa nduganduri onhimono'ono'oga tihendu Jesus'ga
javo. Opyripyri ga ojogwehe onhimongyavo.

Kiro Jesus'ga nhi'ina'éi gwemimbo'ehara'ga pe. A'ero ga ei ga pe:

—Penhimboko'i ti pAdo mbovuhava rehe fariseus'ga apoa rehe. A'ea ji ei tapehenduka-
tui ti fariseus'ga nemimbo'ea javo. A'ereki ga ahe moandyandyi ojihe. Nura ahe ei
pyry hete ga javo novia. Emo ga oko te'varuhu reki. Ga ja rii ti peko. Pdo mbovuhava
onhinhamba pdo pype. Na jitehe fariseus'ga ndekote'varuhua oki pa peyvyteri pe ga pe

mbo'erame.
2 —Jahovipyra ahe ohaja'vo hepiuka. Na jitehe po ti Tupana'ga imboukwahavi

nehé&. Onhimiva'ea po ti ga hepiukari ikwahavuka henduvukapava nehé, ei Jesus'ga.
3 Kiroki a'ea pe pemombe'u ypytunimo ahe ve - a'ea jitehe po ti ahe imombe'ui arimo
ojipe'ga pe nehé. Kiroki a'ea pe pemombe'u nhimi okipe ahe ve - a'ea jitehe ti ahe
imombe'uahyahivi gandovaki tohendu pa ti ga javo.

Tapekyhyji ti ga hugwi, ei Jesus'ga
(Mateus 10.28-31)

4 —Pejikoty'a pe ji pavéi, ei Jesus'ga gwemimbo'ehara'ga pe. A'e ji pe me: Tapekyhyji
ti pejukapotave'ga hugwi. Pe jukaré tegwete ga pemondohavagwama hahyva'ea ru-
vihava pype, ei Jesus'ga. 5 Kiro ji Tupana'ga mombe'ui pe me. Ga hugwi ti pekyhyji.
Gaha ipopoaka hete. Ahe jukaré ga omombo ahe tata pype hahyva'ea ruvihava pype
ipotarame. A'e ji pe me: Ga hugwi ti pekyhyji, ei Jesus'ga ga pe.

6 —_Maramomiitambere'ia gwyra'iarehe? Ndahe'yi po hehe. Cincorehe gwyra'iarehe
po ojipeji'ijate itambere'ia. Tupana'ga gwyra'ia repiapavi herekovo ikwahapava. Nura
ga nomokanhymi ojipeji gwyra'ia!

7 —Koji'l hete reki Tupana'ga pe ndepiakatui. A'ereki ga okwaha jitehe reki
pe'ava nhaporemo vehevi he'yjuhuva'ea. Okwaha pa ga pe'ava nhaporemo vehevi
he'yje'Jva'ea. Nahd ga pe kwahahetei pe ndepiakatuavo. Tapekyhyji ti a'ero. A'ereki
Tupana'ga e'i pe me: “Ahepia katu ji gwyra'ia he'yjuhuva'ea. Koji'i ji rekoi pe ndehe pe
ndepiakatuavo,” ei Tupana'ga, ei Jesus'ga gwemimbo'ehara'ga pe.

Po nahd ahe ji mombe'ui, ei Jesus'ga
(Mateus 10.32-33; 12.32; 10.19-20)

8 _Gwemimbo'ehara'ga pe Jesus'ga ei: A'e ji pe me: Po ahe ei ji mombe'gwovo: “Ajiko
jiJesus Cristo'ga rehe. Ga ko jipojykaharetero.” Po naha ahe ji mombe'ui, a'ero po ti ji
ei Tupana'gapyrive'ga pe yvagipeve'ga pe nehé: Ga oko jireheva'ero. A'ea po tiji ei ahe
mombe'gwovo nehé, ei Jesus'ga yvyakotyva'ero yvagipeva'ero no.

9 —Po ojipe ga el ji mombe'gwovo: “Ndajikogi ji Jesus'ga rehe. Ga ndokoi jipojyka-
haretero.” Po nahd ga ei ji mombe'gwovo, a'ero po ti ji ei Tupana'gapyrive'ga pe
yvagipeve'ga pe ga mombe'gwovo nehé: Ga ndokoi jireheva'ero. A'ea po tiji ei nehg,
eiJesus'ga ga pe.

10 —Po ga ete'varuhui ji ve vehevi okote'varuhuavo, a'ero po ti Tupana ga imombori
gandekote'varuhua ga hugw1 nehé, ei Jesus'ga yvyakotyva ero yvagipeva'ero no. Po ga
ete'varuhui Tupana'ga ra'uva pe reki okote' varuhuavo, a'ero po ti Tupana'ga nomomb-
oragwami tuhé gandekote'varuhua nehé, ei Jesus'ga.

11 —Aeré€ po ti ojipe'ga pe nderohoahyi ahejatykahava pype ipypeve'ga nduvihava'ga
ndovai pyteri pe governador'ga ndovai pyteri pe no huvihavuhu'ga ndovai pyteri pe
nehé no. Gandovai pyteri pe po ti ga pe nderohoi timboja tehe ti ga ndehe javo.

—Ga pe nderohorame tape'ei na'é ti pejiyvyteri pe: “Maramara po ti nhande nhi'igi
ga pe neh&? Gara po ti nhande ei ga pe neh&?” A'ea ti tape'ei pevy'are'yma. 12 Ga pe
nderohorame po ti Tupana'ga ra'uva pe mbo'euka nehé nahanaha ti pe'ji ga pe javo.

Jesus'ga omombe'u imbateve'ga okote'varuhuve'ga

13Kiro he'yjuhuve'ga pyteripeve'ga ei Jesus'ga pe:

—Ahembo'eharamo ere ti nhiirti'ga pe ima'éuka ga pe. Toma'é ga orepo'ria mbaterag-
wera ore ve memei.

14 A'ero Jesus'ga ei ga pe:

—Jirti ko ima'@haramo ahe ve.

15Pevove'ga pe Jesus'ga ei:

—Penhimboko'i ti! Tapepotaruhuhetei itambere'ia mbatera reheve. A'ereki mbater-
ahetea gwaramo riii pe ndekoi, ei Jesus'ga ga pe.

16 Kiro Jesus'ga imombe'ui ojo'java’ea ga pe. Ga mbo'eavo ga ei:

—Imbateve'ga gwereko yvykatua. Horyory garemityma. Ohy hete! 17 Oyvyteri pe
ga japyakai javo: “Mara re po ti ji herekoi koapora a'ero neh&? Mome po ti ji imondoi
hepiakatuavo neh& imono'ono'ogame nehé?” ei ga ojapyaka.

18 —Aeré ga ei oyvyteri pe: “Nahd po ti ji rekoi a'ero nehé&,” ei ga. “Apivohi po ti ji
nhimbatera tuha'via neh€. A'ero po tiji japoi hehanhuhfiva'ea tuhava nehé. A'ea pype
po ti ji imongipavi neh€ jiapoa: trigo ojipea reheve nhimbatera reheve nehé. 19 A'ero
po tijieijiyvyteri pe nehé: Mbaterahetea ji herekoi hepiakatuavo. Mbaigwe po tiipavi
nhimbatera nehé. Nura po ti ji ndaporavykya‘javi nehé. Toryva rehe jate po ti ji rekoi
nehé i'uheteavo vinho gwovo jiroryroryvamo nehé&. Naha po ti ji ei jiyvyteri pe nehé,”
ei imbateve'ga.

20 _A'ero Tupana'ga ei ga pe: “Kiro ypytunimo po ti nde manoi nehé ikwa-
have' ymuhﬁva erol Oro nembatera po ti neh& naerdi? - kiroki a'ea nde ere-
mono'ono'oguhti. A'ea po ti ojipe'ga gwereko nde manorame nehé;” ei Tupana'ga ga pe,
ei Jesus'ga imombe'gwovo.

21 _Na jitehe ga rekoi - kiroki ga omono'ono'oguhii mbatera ojive jate okoe'yma
Tupana'ga nhi'iga rupi. Oko tehe po ti ga Tupana'ga rovai pyteri pe nehé, ei Jesus'ga
ga pe.

Tape'agataruhui ti mbatera rehe, ei Jesus'ga
(Mateus 6.25-34)
22Kiro Jesus'ga ei gwemimbo'ehara'ga pe:

—Nurad ji ei pe me: Tape'agataruhui ti mbatera rehe. Tape'ei ti: “Maramara po ti ji
rekoi nehé&? Gara po ti ji a'u neh&? Aha po tiji ve mbatera nehé. Gara po ti ji amongi
nehé&? Aeré po tijipira itoropavi nehé.” Tape’ ei ti nahd penhi'agataruhue'yma.

23 —Tapekouhui ti penhimbi'ua rehe, ei Jesus'ga. Tupana'ga pe apo. A'ero po ti ga
imondoukari pe me mbatera nehé to'u ti ga javo. A'ereki Tupana'ga pe koji'l pyry
pendekoa. Tapekouhui ti pejipira rehe. Oapo ga penda‘oa. A'ero po ti ga imondoukari
pepira pe me nehé&. A'ereki Tupana'ga pe koji'i pyry penda'oa, ei Jesus'ga.

24 _Pehepia te gwyra'ia corvos ikwahava. Notymi ojive corvos. Ndohetygi
gwemitymai'gwovo a'ero. Nomono'ogi mbatera opoitava ryrua pype aeré po titi'ujavo.
O'u reki corvos. A'ereki Tupana'ga ouka jupe. Pe me ga ei: “Koji'l ji rekoi pe ndehe,” ei
Tupana'ga pe me. Nurd po ti ga imondoi pe me nehé no, ei Jesus'ga.

25 _Pe'agataruhu po pe javo: “Koji'i po ji nhimomboakari hamo. Um meio metro po ti
ji nhimomboakara'javi neh&” Naha po pe ei. Pe'agataruhu po pe a'ea rehe javo novia.
Napenhimomboakara'javi tuh& po ti pe nehé, ei Jesus'ga. 26 Nenhimomboakahava
nonhimimi'i'i Tupana'ga pe. Pehe reki ndapekwahavi a'ea pejikovo. A'ero ti ojipea rehe
tape'agataruhui no!

27 —Pehepia ti yvoty'ria. Henhui onhimomboaka onhimongyavo yvoty'ria. Ndopo-
ravykyi ipyhyga i'gwovo. Ndoapoi opiria. A'e ji pe me: Ymya aheruvihavuhuva'ea
Salomdova'ea omongi tapy'ynhapipyryva jipi. Ikatu hete tuhé& ahepipyryva onhi-
mongyavo. Ahepipyryva hohe reki yvoty'ria ikatuhetero. 28 Tupana'ga ombokatu ipira
nhungwavuhua pira okovo hehe. Nhungwavuhua horyory nhuhti me kiro. Ko'emame
ahe omombo nhungwavuhua tata pype tamohendy ti tata javo. Nombokwara'ari
nhungwava.

—Koji'i Tupana'ga pe ardi imondoukari tapy'ynhapira pe me pemongi ti javo. Xunhi
hete pe pejiko ga rehe! ei Jesus'ga.

29 _Tape'agataruhui ti penhimbi'ua rehe! Tape'agataruhui ti hehe pejipy'a
nogatuukare'yma. 30 A'ereki yvyakotyve'S8a gwyripeve'ga nhagataruhu a'ea rehe
nhaporemo - kiroki ga ndojikogi Tupana'ga rehe. Tape'agataruhui ti hehe a'ero.
A'ereki gaha penduvete'ga okwaha pe mbatere'ymame togwereko ti ga gwigwia javo,
eiJesus'ga.

31 _Tupana'ga ko penduvihavuhuhete'ga. Pejirokwa ti pejikovo ganhi'iga rupi
gaha ko jiruvihavuhuhete'ga javo, ei Jesus'ga. Pe ndekorame ganhi'iga rupi po ti
Tupana'ga imbuhupavi mbatera pe me nehé togwereko paravuhu ti ga javo, ei Jesus'ga
gwemimbo'ehara'ga pe.

Ikatuheteva'ea yvagi pe
(Mateus 6.19-21)

32Kiro Jesus'ga ei gwemimbo'ehara'ga pe:

—Pe ko napende'yi jireheva'ero. Tapekyhyji ti. A'ereki Tupana'ga el pe me:
“Opomongo pota ji huvihavamo ji pavéi” 33 Pemondo ti penhimbatera ojipe'ga pe
itambere'ia pyhyga ga hugwi. Itambere'ia ti pemondo a'ero imbatere'jve'ga pe. Po naha
pe ndekokatui, a'ero po ti pe herekoi pejive yvagi pe nehé. Ikatu hete po ti peapoa pevo
gwe'yjamo a'ero nehé. Niymyani po ti neh&. Namomini po ti nehé. Iporomive'ga ndohoi
yvagi pe imima aheapoa. Mbatera nombote'vari aheapoa yvagi pe.

34 —Nurad ji ei pe me: Penhiitambere'ia ti pemondo imbatere'§ve'sa pe. Po avo yvya
koty peapoa uvame, a'ero yvyakotyva ea rehe pe pemondo pejeaporogita jipi. Po yvagi
pe peapoa uvame, a'ero yvagipeva'ea rehe pe pemondo pejeaporogita imohina jipi, ei
Jesus'ga gwemimbo'ehara'ga pe.

Ndokiri huvihava'gapyrive'ga
(Mateus 24.43-44)

35 —Peko katu ti jirura'jahava pota. Peko ti ga ja - kiroki ga omongi oku'ayvira
xanhimboavujikwe tijavo, eiJesus'ga gwemimbo'ehara'ga pe. Peko ti §aja no - kiroki ga
ombojapy'ulamparina tihepia katu ti ikwahava javo. 36 Peko ti ga ja - kiroki ga e'i: “Aeré
po ti nhandep0]ykahara ga ruri. Uhu po ti ga toryva hugwi ojipe'ga mohembirekohava
hugwi,” el ga gajivyhava pota. Ga rurame okwaokwa porta rehe, kotihi ga ipe'ai ga pe.

37 —Pyry hete po ti ga pe nehé - kiroki ga ndokiri opojykahara'ga rurame, ei Jesus'ga
ga pe. Amombe'u katu ji pe me: Onhimboavujikwe ti gapojykahara'ga imongiavo
oku'ayvira neh€ ta'apo ti ji mbatera ga pe javo. A'ero po ti ga ga mboapygi mesa pyri
herua mbatera imondovo ga pe nehé to'u ti ga javo. “Pepyry hete pe jirura potari,” e po
ti ga neh& imondovo ga pe nehé.

38 _Po gapojykahara'ga jivyrame toryva hugwi ypyhaji'i, pyry hete po ti ndokirive'ga
pe nehé. A'ereki ga gwepia gakire'yma. Pyry hete po ti ndokirive'ga pe nehé ga jivyrame
ko'ema koty. A'ereki ga gwepia gakire'yma, ei Jesus'ga ga pe ga mbo'eavo ojo’java'ea
pyvo.

39—Ongajara'gandokwahaviiporomive'garura gwonga pe, eiJesus'ga. Po ga okwaha,
gwepia katu po ga gwonga a'ea rupi hamo iporomive'ga mongiukare'yma hamo, ei
Jesus'ga. A'ea pe pekwaha, ei Jesus'ga.

40 _Nura ji ei pe me: Penhimboko'i ti a'ero penhimboavujikwea jirura'java pota
ji mbuhua, ei Jesus'ga gwemimbo'ehara'ga pe. Pe nhimboha'uve'ymame po ti ji ruri
yvyakotyva'ero yvagipeva'ero no, ei Jesus'ga.

Nahd ahe ombojikoguka ojihe
(Mateus 24.45-51)

41 A'ero Pedro'ga ei Jesus'ga pe:

—Ma'ga pe nde imombe'ui a'ea ojo'java’ea? Marangu po ore ve jate nde
imombe'gwovo torohendu katu ti? Marangu po ojipe'ga pe no nde imombe'gwovo
tohendu katu ti ga ore pavéi? ei ga Jesus'ga pe.

42 A'ero Jesus'ga nhandepojykaharete'ga ei Pedro'ga pe:

—Kiroki ga ombojikoguka opojykahara'ga pe ojihe gweaporogitakaturo - mara ga
rekokatui? ei Jesus'ga. Kiro po ti ji garekokatua mombe'ukatui pe me pe mbo'eavo
ojo'java'ea pyvé. Gwepia katu ga opojykahara'ga mbatera, ei Jesus'ga. Ga pe gapo-
jykahara'ga ei a'ero ohorame: “Nde po ti jipyrive'ga ndeplakatuharamo Ema'é ti

nhimbatera ga pe gandetakwera ja jipi to'u ti ga javo.” Naha ga ei ojipyrive'ga pe
0gWOVO.

43 —A'ero gapyrive'ga jara'8a ndepiakatui imondovo ga pe ga nderekovo
gandepiakatuharamo ga horame.

—Aeré gapojykahara'ga jivyri ua. Ga ndepiagame ga ei: “Ga ndepia katu reki ga
imondovo ga pe,” ei ga.

—Pyry hete gandepiakatuhara'ga pe a'‘ero, ei Jesus'ga imombe'gwovo.
44 Imombe'ukatuavo ji ei pe me: Aeré po ti gapojykahara'ga ei ga pe nehé&: “Ehepia
katu pa ti a'ero nhironga jigwyra reheve nhimbatera reheve no.” Naha po ti ga ei nehé
toko ti ga herekohavamo ji ve javo, ei Jesus'ga.

—Po gandepiakatuhara'ga ei oyvyteri pe opojykahara'ga rure'ymame: “Mbaigwe
po ti jipojykahara'ga jivyri neh&” e po ga. A'ero po ga ndohepiakatui opojyka-
hara'gapyrive'ga, ei Jesus'ga. Onupda po ga ga akwaimbae'ga kunhangwera'ga ndeheve
ga poravykyrame. O'u hete po ga gambatera. Heagwyry po ga no. 46 Nomboha'uvi ga ga
upa nduri po ti jipojykahara'ga kiro nehé javo.

—A'ea rupi po ti gapojykahara'ga ruri ovahema nehég, ei Jesus'ga. Gapojykahara'ga
ga rovajarogukari. A'ereki ga ndokoi ganhi'iga rupi. Nahd po ti gapojykahara'ga
ga mongoukari ahe pyri nehé - kiroki ahe nohendukatui, ei Jesus'ga imombe'gwovo
gwemimbo'ehara'ga pe.

47 Kiro Jesus'ga imombe'ui ojipea ga pe. Ga mbo'eavo ga ei:

—Ojipe'ga okwaha opojykahara'ga remimbotarimova'ea. Emo ga ndokoi ganhi'iga
rupi onhimboavujikwere'yma. A'ero po ti gapojykahara'ga ga nupanupdheteukari
nehé, ei Jesus'ga. 48 Ojipe'ga ndokwahavi opojykahara'ga remimbotarimova'ea. Ga
rekote'varuhurame po ti gapojykahara'ga ga nupai hamo. Emo po ti gapojykahara'ga
ga nupa'iukari nehé, ei Jesus'ga.

—Na tuhé. Kiroki ga pe ahe omondo hete - ga na jitehe po ti tomondo hete hamo.
Kiroki ga pe ahe koji'iomondo - ga po ti koji'i tomondo hamo, ei Jesus'ga imombe'gwovo.

Ojogwayva po ti gajirehe nehé, ei Jesus'ga
(Mateus 10.34-36)

49 —_Ajo ji yvya koty jitekovo tamboukwaha yvyakotyve'ga ndeaporogita javo. Po kiro
gandeaporogita ji amboukwaha ojikwe ramo. A'ereki naha jiporavykyhava, ei Jesus'ga.
50 Tupana'ga e'i ji ve: “Aeré€ po ti ojipe'ga imondoi hahyva'ea nde ve nde jukavo nehé,”
ei ga jive. Tuhu ti hahyva'ea ji ve a'ero. A'ereki ji ga nhi'ipo'ru pota. Anhimbaekwahi ji
jivy'are'yma hahyva'ea imbuhua.

51 _Maradi pe ji mombe'gwovo? ei Jesus'ga. “Jesus'ga rura gwaramo po ti yvyako-
tyve'ga py'a rukatui neh&” Nahd po pe ei pejiyvyteri pe naerii? A'e ji pe me: Tape'ei
ti a'ea. Jirura gwaramo po ti gapy'a ndukatui nehé. Ojogwayva po ti ga ji rehe nehé, ei
Jesus'ga.

—Ojipe'gapotijiardhetei nehé. Ojipe'ga po ti nanhiardi nehé. Nura po ti ga jogwayvari
jirehe nehé.
52Kiro po ti ongapypeve'ga cincove'ga jogwayvari nehé.

Trésve'ga po ti doisve'ga rayvari nehé.

Doisve'ga po ti trésve'ga rayvari nehé.

53 Akwaimbae'ga po ti gwayva gwa'yra'ga nehg.

Gara'yra'ga po ti ga rayva nehé no.

Kunhangwerahéa po ti gwayva gwa'yrah&a nehé.

Héara'yrah@a po ti héa rayva nehé no.

Gwayva po ti kunhangwerah€a o'aih&a nehé.

Héa'aih&a po ti héa rayva nehé no, ei Jesus'ga gwemimbo'ehara'ga pe.
Ikwahavukahava
(Mateus 16.2-3)

54Kiro Jesus'ga ei pevove'ga pe:

—Po kwara ihoa koty hovagwevagwe gweri kwara, a'ero pe ei: “Nimbegwei amana,”
pe'e pe. Oky tuhé a'ero. 35> Po nhimbya hugwi yvytua uhu, a'ero pe ei: “Kwarahyahi po
ti neh&” Kwarahyahi tuhé a'ero. 56 Pe pehepia yvaga ikwahava aeréva'ea. Nura pe ei:
“Aeré po tiikyri nehé.” Pe pehepia avova'ea ikwahava aeréva'ea. Nura pe ei: “Aeré po ti
kwarahyahi nehé&.” A'ea pe pekwaha katu.

—Emo imbaragwahave'jve'ga ja po pe reki. Pehepia tehe pe ojipeva'ea agwamova'ea
- kiroki a'ea ikwahavuka aeréva'ea. Emo pe napembaragwahavi reki aeréva'ea rehe, ei
Jesus'ga ga pe. Pe ko ahemoandyandyiva'ero! ei Jesus'ga. Maranameuhil pe napem-
baragwahavi agwamova'ea rehe nhinhi'iga renduvame! Onhimiva'ea nhinhi'iga pe me
naera?

Pejeaporogita ti, ei Jesus'ga
(Mateus 5.25-26)

57 —Pe tuh€é pekwaha hamo! ei Jesus'ga. Maranameuhii pe napendeaporogitakatui
naerl ikwahave'yma? Pekwaha ti! ei Jesus'ga. 38 Kiro po ti ji imombe'ui pe me
ikwahavuka pe me naha ti pe]eaporoglta katu javo. Jirendu ti a'ero.

—Po nde te 'varuhuro ojipe'ga pe, a'ero po ti ga ei nde ve nehé: “Xaho tuhé ji rupi
juiz'ga pyri,” e po ti ga neh&. “Ga pe po ti ji nderekote'varuhua mombe'ui nehé te'i ti

ga nhandereaporogita pe javo,” e po ti ga nde ve nehé. Ga nde rerohorame juiz'ga pyri
ejirokwa ti javo ga pe ga ma'ngoma'ngoga ga rupi egwovo. Ere ti ga pe: “Nhande tuhé ti
Xanhimbovyvy na'e” Alea ti ere ga pe. Po ti nde nerema’ngoma ngogi ga pehea rupi
nehé, a'ero po ti ga nde rerohoahyi juiz'ga pyri. A'ero po ti juiz'ga nde mondoukari
guarda'ga pe nehé. Guarda'ga po ti nde mongi cadeia pype nehé. 59 A'e ]1 pe me:
A'ea pype po ti nde pytai neh&. Nde imondokatupave'ymame ikwepykava, a'ero po ti
guarda'ga nanerenohema’javi nehé, ei Jesus'ga imombe'gwovo ga pe.

13

Pemano pejigwovo hahyva'ea ruvihava pype nehé

1 A'ea Jesus'ga imombe'uré pevove'ga pyteripeve'ga ei Jesus'ga pe:

—Pilatos'ga ahe jukaukari ojiheva'ea Galiléiapeva'ea ko. Okwava'é pota Galiléiapeva'ea
mbatepyryva ikwava'éhava rehe Tupana'ga pe okovo. Ahe mbatepyryva jukarame Pi-
latos'ga ahe jukaukari. Aherekoa ono'do mbatepyryva rekoa pavéi ga ahe jukaukarame,
ei ga Jesus'ga pe.

2 A'ero Jesus'ga ei ga pe:

—Pe'e po pe pejiyvyteri pe: “Tiruahti ahe Galiléiapeva'ea ogwyripeve'ga hohe. Nurd
Pilatos'ga ahe jukaukari.” A'ea po pe ei naerii? ei Jesus'ga ga pe.

3 —A'eji pe me: Pe ndapekwahavi pe'erame nanongara. A'ereki ahegwyripeve'ga oko
te'varuhu ahe ja. Pepohi ti pejikote'varuhua hugwi pejikovo. Pepohire'ymame jugwi pe
nhaporemo po ti pemano no pejigwovo hahyva'ea ruvihava pype nehé.

—0O'a onga jo'ajo'ara Jerusalémmeva'ea rehe dezoitova'ea rehe ahe jukavo
Siloépeve'sa gwyri pe. Pe'e po pe pejiyvyteri pe: “Tiruahli dezoitova'ea ojipe'ga hohe
Jerusalémmeve'ga hohe. Nurd ahe rehe onga jo'ajo'ara ari.” A'ea po pe ei naeri?

5 —A'e ji pe me: Pe ndapejapyakakatui ahe rehe. A'ereki Jerusalémmeve'sa oko
te'varuhu ahe ja. Pepohi ti pejikote'varuhua hugwi. Pepohire'ymame jugwi pe
nhaporemo po ti pemano no pejigwovo hahyva'ea ruvihava pype nehé, ei Jesus'ga ga
pe.

Ahdyva'ia figueirarehe

6 Kiro Jesus'ga imombe'ui ga pe ojo'java'ea. Ga mbo'eavo ga ei ga pe:

—Akwaimbae'ga oho ko pe uva tymipyra pype. Pevo i'yva ami figueira. Oho ga
heka hehe yva'ia figo ta'u ti javo. Ndogwerekoi yva'ia figo hehe reki. 7 A'ero ga ei
gwemitymipyra repiakatuhara'ga pe: “Trés anos imbokwara'ara'ari ji rujirurame avo
heka figo figueira rehe. Ahd reki. Eha ti a'ero. A'ereki 0'a novia yvya po'ruavo,” ei ga.

8 —A'ero garemitymipyra repiakatuhara'ga ei: “Na ti ojipeji um ano imbokwara'ari
hehe nehé. Kiro po ti ji hyvykoi yvya imondovo i'atagwera yvapoa pyri nehé. 9 Po
i'a neh€, a'ero pyry. Po ndi'ai nehé€, a'ero ti emboharuka,” ei ga ga pe, ei Jesus'ga
imombe'gwovo.

Jesus'ga omombi onhimombeva'ea karugwara

10 Aer@ sdbado rupi kiro Jesus'ga ga mbo'ei gwe'yja'ga jatykahava pype. 11 Ipype
kunhangwerahéa rekoi. He'yiva'ea dezoito anos imbokwara'ari héatetiria rehe. A'ea
rupi héa nopo'agatui. Onhimombe héa okovo. A'ereki anhaga nomopo'agatuukari héa
pe. 12H@arepiagame Jesus'ga ei héa pe:

—Kunha, ei ga. Avo ejo.

Héa rurame ga pyri ga ei héa pe:

—Ndepiro'y nde netetirtia hugwi kiro, ei ga.

13 Héa rehe ga pokogi kiro. A'ero kotihi h&a po'agatui. Tupana'ga mboheteavo héa ei:

—Pyry hete Tupana'ga ji ve, el ha gworygworyvamo ga rehe.

14 Kiro huvihava'ga judeus'ga jatykahava pype ga nhimboahivi Jesus'ga pe. A'ereki
sdbado rupi Jesus'ga omombi héatetirlia judeus'ga poravykye'yma rupi. A'ero huvi-
hava'ga ei ipypeve'ga pe:

—Oporavyky po ahe ojipea rupi seis dias rupi hamo. A'ea rupi ti pejo tomombi ga
petetiriia. Sabado rupi rii po ti ga tomombi petetirtia nehé, ei ga gajatykahava jaramo.

15 A'ero Jesus'ga nhandepojykaharete'ga ei ijara'ga pe ipypeve'ga pe no:

—Pe'e pe ji ve: “Oko te'varuhu ga. A'ereki ga oporavyky sabado rupi.” Naha pe ei ji
ve, ei Jesus'ga. Pehe reki okokatu'dva'ero peko. Pe nhaporemo peporavyky sabado rupi
no! A'ereki sabado rupi pembopiro'y penhenymbava boi burro reheve hapyja hugwi
herogwovo y pe imboy'gwovo.

16 _H@&a reki, Abradova'ea rakykwepoharamo ko hé&a, ei Jesus'ga. Satands'ga
okote'varuhuva'ea ruvihavuhu'ga anhaga ruvihavuhu'ga, gaha héa pojykauka
ojipyriva'ea pe. Nurd héa nopo'agatua‘javi. He'yiva'ea dezoito anos imbokwara'ara'ari
hé&a pojykaukarame. Jihi a'e: Pyry ji imbopiro'yi karugwara h&a hugwi sabado rupi, ei
Jesus'ga.

17 Ga nhi'igame ga'arde'Jve'sa ndipoyjayjari. Ipypeve'ga reki ga ndoryndoryvamo
Jesus'ga rehe onhimongyavo. A'ero ga ei:

—Oapo hete Jesus'ga ahemonhimomby'ava'ea pyryva'ea. Ipopoaka hete ga, ei ga
gworyvamo garembiapopava rehe.

Mostarda ra'ynha xunhiheteva'ea
(Mateus 13.31-32; Marcos 4.30-32)

18 Ojo'java'ea pyvo0 Jesus'ga ga mbo'ei. A'ero ga ei:

—Mara hekoi kiro yvyakotyve'ga pe ga erame Tupana'ga nhanderuvihavuhuhetero
oko javo? A'ea rehe po tiji pe mbo'ei ikwahavuka pe me imombe’gwovo a'ea’java‘ea, ei
Jesus'ga. 19 Akwaimbae'ga gwereko mostarda ra'ynha. A'ea ga itymi ko pe, ei Jesus'ga.
Henhunhame mostarda roryroryvamo. Aeré yvovouhuro tuhé. A'ero gwyra'ia ruri
onhimongyavo upa haka rehe japovo gwaityga, ei Jesus'ga he'yje'{Jve'ga po ti he'yjuhu
nehé javo.

Pdo imbovuhava
(Mateus 13.33)

20 Ojipea pyv0 ojo'java'ea pyvo Jesus'ga ga mbo'ei. A'ero ga ei:

—Mara hekoi kiro yvyakotyve'ga pe ga erame Tupana'ga nhanderuvihavuhuhetero
oko javo? A'ea rehe po ti ji pe mbo'ei ikwahavuka pe me imombe'gwovo a'ea’java‘ea, ei
ga. 21 Kunhangwerahéa opyhy he'yiva'ea vinte e cinco quilos de farinha de trigo, ei ga.
Trigo pype héa imbojihe'ari imbovuhava ta'apo ti ji pdo javo. A'ero héa igwaragwarai
humbirimbiriga trigo ru'uma. Igwaigwavete imbovuhava onhinhamba trigo ru'uma
pype imbovuvupava, ei Jesus'ga igwaigwavete po ti ga herojijyi ojeaporogita nehé javo.

Porta'ia ndipypiriva'ea
(Mateus 7.13-14, 21-23)

22 Aeré Jesus'ga hogahoi ojipejipe pe cidades pe. Cidades'i pe ga hoi no. Pevopevo ga
ga mbo'embo’eavo ogwovo Jerusalém me.

23Pevove'ga e'i Jesus'ga pe:

—Orepojykaharetero emombe'u ore ve. Tupana'ga omombo aherekote'varuhua ahe
hugwi okovo. Maramomi ga hugwi po ti Tupana'ga imombori gandekote'varuhua ga
nderogwovo yvagi pe nehé toko ti ga jireheva'ero javo? Ndahe'yi po ga? ei ga Jesus'ga
pe.

A'ero Jesus'ga ei ga pe:

24 _Ndipypiriva'ea ko porta Tupana'ga ronga apoa. Pejirokwa hete ti penhimongiavo
Tupana'ga ronga pype porta'ia rupi ndipypiriva'ea rupi ga pyri. A'e ji pe me: Pejirokwa

hete ti penhimongiavo. A'ereki he'yjuhuve'ga oki pota garonga pype novia. Emo ga
ndoki.

25 —Aer€ po ti Tupana'ga po'ami hovapytyma porta neh& Po pe ami mytu'é me
a'ea rupi, a'ero po ti pe kwapekwari porta rehe novia nehé. A'ero po ti pe ei nehé:
“Ehovapytymba'vo ti porta ore ve orepojykaharetero.”

—A'ero po ti ga ei pe me nehé: “Nahovapytymba'vogi po ti ji pe me nehé. Peko pe
ambotehero ji hugwi pejikoangave'yma jireheva'ero,” e po ti ga nehé.

26 —A'ero po ti pe ei nehé&: “Oro'u ko ore nde pyri ikwehe. Erembo'e nde pehea rupi
orecidade rapea rupi ikwehe.”

27 —A'ero po ti ga ei pe me nehé& “A'e ji pe me: Peko pe ambotehero ji hugwi
pejikoangave' yma jireheva'ero. Pejipe'a pa ti ji hugwi pejigwovo. A'ereki nane'ymi pe
pekote'varuhu.” A'ea po ti ga ei pe me nehé, ei Jesus'ga ga pe.

28 A'ea rupi po ti pe ga ndepiagi nehé&: Abrado'ga, Isaque'ga, Jacd'ga nehé. Pe ga
ndepiapavi Tupana'ga nhi'iga mombe'uhara'ga nehé no. Okipavipe po ti ga Tupana'ga
ronga pype pe ga ndepiagame nehé&. Tupana'ga napemongiukari gwonga pe nehé. A'ea
rupi po ti pe jehe'oi pejihe penhimonhangavo hahyrame pejive pevo nehé, ei Jesus'ga.

29 _Uhu po ti ojipe'ga neh€&. Kwara ipora hugwi po ti ga nduganduri kwara ihoa hugwi
no, tyapyra hugwi no, nhimbya hugwi no. Ga uhu oapyga nehé ti'u ti Tupana'ga ronga
pype javo, ei Jesus'ga ga pe.

30 —Pehendu ti! eiJesus'ga. Kiroki ga huvihava riii agwamo - jara'ga po ti huvihava
nehé&. Kiroki ga huvihava agwamo - jara'ga po ti ndokoa'javi huvihavamo nehé, ei
Jesus'ga ga pe.

Jesus'ga oard hete Jerusalém
(Mateus 23.37-39)

31Kiro fariseus'ga nduri ovahema Jesus'ga pyri. Ga pe ga ei:

—Heregwovo avo hugwi. A'ereki Herodes'ga nde juka pota, ei ga.

32 A'ero Jesus'ga ei ga pe:

—Ga ko huvihavatehea jagwa'ria'java'ea ja raposa ja. Peho ji mombe'gwovo ga pe.
Pe'ji ti ga pe: “‘Ehendu tiI’ ei Jesus'ga nde ve. ‘Kiro ji ambojipe'ape'a ahe hugwi
anhaga Diabo'gapyriva'ea. Amombimombi ji ahetetirtia ahe hugwi no agwamo. Naha
ji poravykyi kiro. Ko emame na jitehe ti. A'ea py'rovo po ti ji poravykypavinehé’ A'ea
Jesus'ga einde ve.” Alea ti pe ]1 Herodes'ga pe, ei Jesus'ga ga pe.

33 _Pe'e katu pe pe'erame jive: “Heregwovo.” Na tuhé. Taho tijijigwovo pea rupikiro
ko'emame no a'ea py'rovo no jigwovo cidade de Jerusalém me. A'ereki Jerusalém me jate
ga Tupana'ga nhi'iga mombe'uharava'ea juka pota jipi. Pevo jitehe po ti ga tajijuka nehé
naeri! eiJesus'ga ga pe.

Kiro Jesus'ga ei cidadepeve'ga pe Jerusalémmeve'ga pe:

34 —Jerusalémmeva'ero pe pejuka Tupana'ga nhi'iga mombe'uharava'eajipi, eiJesus'ga.
Tupana'ga ahe mondoukarame pe pyri pe peapiapi ahe jipi ahe jukavo, ei Jesus'ga.
Inamutiga omono'ono'd gway'ria opepoa gwyri pe. Na jitehe he'yjuhuva'ea rupi ji
pe mono'ombotara’jara‘javi ji pyri inamutiga ja pe nderekokatupota novia. Emo pe
ndapepotaruhui, ei Jesus'ga.

35 —Pehendu ti a'ero! Kiro po ti Tupana'ga pohiri pe hugwi nehé. Ga ndohepi-
akatua'javi pejatykahavuhua a'ero nehé. Pe tehe po ti peko a'ero nehé. Pe ndajirepi-
aga'javi nehé, a'e katu ji pe me. Aeré jate po tiji rura‘javi neh&. A'ea rupi po ti pe ei
nehé: “Tupana'ga ti tomombyry Jesus'ga pe. Gaha Tupana'ga ga mbuhuruka,” pe'e po ti
pe nehé, ei Jesus'ga.

14

Jesus'ga omombi ahevuvura ahe hugwi

1 Aeré sabado rupi Jesus'ga hoi fariseus'ga nduvihava'ga ronga pe ta'u ji pevo javo. Ga
vahemame garonga pe ga Jesus'ga repiahetei fariseu'ga fariseu'ga paveéive'ga pavéijavo
ojohupe:

—Mara'ngu po ti Jesus'ga okote'varuhuavo neh&? Po nahd, a'ero po ti nhande ga
mbotegwetei nehé, ei ga ojohupe.

2 Jesus'ga rovai pyteri pe oko itetirfiave'ga. Ovuvu pa ga hugwi gapya gajyva. 3 Kiro
Jesus'ga ei judeus'8a mbo'ehara'ga pe a'ero - kiroki ga ombo'e jipi Moisésva'ea rembik-
watijara rehe. Ga pe fariseus'ga pe no Jesus'ga ei:

—Maha po pyry? Mara'ngu po sdbado rupi ahe imombiga gatetirlia ga hugwi?
Mara'ngu po ahe imombige'yma gatetirtia sabado rupi? Maha po pyry?

A'ea Jesus'ga ei ga pe tonhi'ipondekwa ti ga javo.

4Emo ga nonhi'Tpondekwavi. A'ero Jesus'ga pokogi itetirliave'ga rehe imombiga gavu-
vura ga mondouka garonga pe. > Ga pe Jesus'ga ei:

—Erereko po nde jumento. Boi po nde erereko. Po nerenymbava ihiri ikwaruhua
pype, a'ero po kotihinde ipyhygi enhenymbava henohema jugwi sabado rupi. Naha nde
enhenymbava rereko katu. A'ereki pyry nerenymbava nde ve.

A'eaJesus'ga ei fariseus'ga pe judeus'8a mbo'ehara'ga pe no pyry jiitetirfiave'ga pokogi
sdbado rupi no javo.

6 Nonhi'Tpondekwavi ga. A'ereki ga gwenohé tuhé sabado rupi.

Nonhimbohetei po ahe hamo

7Kiro ga nduri fariseus'ga ojipe'ga ndeheve - kiroki ga fariseu'ga ga mono'oguka ga
mbuhuruka gwonga pei'gwovouka ga pe. Oapy ga huvihava'ga apykava rehe ikatuva'ea
rehe. “Tianderepia pa ti §a nhande mboheteavo,” ei ga. “A'ereki nhande ga hohe,” ei ga
oyvyteri pe.

Ga apygame hehe Jesus'ga ga ndepiagi. A'ero ga ei imombe'gwovo ojo'java'ea ga pe.
Ga pe ga ei:

8 —Po toryva jara'ga pe mono'ogukari pe'u ti javo toryvi pe gamohembirekohai
pe. Pehorame toryva repiaga ti tapeapygi huvihava'ga apykava rehe ikatuva'ea rehe
tianderepia pa ti ga jave'yma. Marangu po ijara'ga javo ndehoheve'ga pe: “Herejo
toryvarepiaga”? 9 A'ero po ti ga rurinehé. Nurd potiijara'ga ei pe me nehé: “Na ga apygi
pe py'rovo huvihava'ga apykava rehe ikatuva'ea rehe.” Ga erame na pe me, a'ero po ti
pe ndapepoyjayjari nehé pejigwovo peapyga irupe okoteheve'ga apykava rehe nehég, ei
Jesus'ga ga pe.

10 —Po toryva jara'ga pe mono'ogukari toryva repiagauka pe me nehé. Peapy na'é ti
okoteheve'ga apykava rehe. Aeré po tiijara'ga ruri javo pe me neh&. “Pejikoty'a pe ji
pavéi,” e po ti ga pe me nehé. “Ikatuva'ea rehe ti peapy huvihava'ga apykava rehe.”
Ga erame na, po ti ojipe'g8a ga renduvi - kiroki ga oapy pe pyri. A'ero po ti ga ei pe
mombe'gwovo: “Gahd ore hohe.” Nahd po ti ga ei pe mboheteavo nehé, ei Jesus'ga.

11 —Po pe ei: “Jihi ko huvihavamo ojipe'ga hohe pa.” Po pe ei a'ea penhimboheteavo
pepopoakaramo pejikovo aha huvihavamo, a'ero po ti Tupana'ga ei pe me nehé: “Pe
ndapekoi huvihavamo. Napenhimbohetei po pe hamo a'ero!” A'ea po ti Tupana'ga
ei pe me nehé, ei Jesus'ga. Po pe napenhimbohetei ojipe'8a pokokatuavo, a'ero po ti
Tupana'ga ei pe me nehé&: “Peko ti huvihavamo.” A'ea po ti ga ei pe me nehé, ei Jesus'ga
ga pe.

127Jesus'ga ei fariseu'ga pe - kiroki ga ombuhuruka ga gwonga pe e'u ti ji pyri javo. Ga
pe Jesus'ga ei:

—Nde japorame mbatera to'u ti ga javo, terembuhurukari ti ga ejipyri - kiroki ga
ojikoty'a nde pavéi. Terembuhurukari ti neirii'ga, eje'yja'ga, imbateve'ga. Terembuhu-
rukaritinanongara'ga arimo ypytunimo no to'u ti ga javo. Po nde ga mbuhurukari, aeré



Lucas 14:13 188 Lucas 14:22

potigaeinde ve nehé: “Herejo i'gwovo kiro oreronga pe.” Naha po ti ga toryva kwepygi
nde ve nehé, ei Jesus'ga ga pe.

—Po nde japorame toryva kojil pyry nde ga mbuhurukari imbatere'jve'ga
ika'nakamauhiive'ga, ipykanakanave'ga, heakwagweve'ga. Nanongara'ga embuhu-
ruka ti to'u ti ga ji pyri javo. 14 A'ero po ti pyryhetero nde ve nehé. Ga po ti
ndokwepygitoryva nde ve neh€. Tupana'ga reki ga pyryhetero nde ve neh€ omanove'ga
mbogweravame pyryve'ga mbogweravame nehé, ei Jesus'ga ga pe.

Hehanhuhti toryva
(Mateus 22.1-10)
15TJesus'ga pyri ga i'ui oapyga mesa pyri Jesus'ga renduva. Gapyteripeve'ga ei Jesus'ga
e:

—Horyory po ti ga nehé - kiroki ga o'u Tupana'ga ruhava pype Tupana'ga rekorame
nhanderuvihavuhuhetero, ei ga Jesus'ga pe.

16 A'ero Jesus'ga ga mbo'ei ojo'java'ea pyvo. Imombe'gwovo ga ei ga pe:

—Mard Tupana'ga yvyakotyve'8a nderekoukari okorame ganduvihavuhuhetero?
A'ea rehe po tijinde mbo'ei ikwahavuka nde ve imombe'gwovo a'ea’java'ea, ei Jesus'ga
ga pe. Akwaimbae'ga ei he'yjuhuve'ga pe: “Kiro po tiji japoukari toryva. Pe'u tiji pyri,”
eiga gape. A'ero ga hoijapovouka, ei Jesus'ga imombe'gwovo. 17 Omboavujikwepavuka
ga inoguka. A'ero ga ojipyrive'ga mondoukari ga pyri. Ga pe ga ei: “Eho javo ga pe:
‘Hepejijo kirogwe. A'ereki ga omboavujikwepavuka mbatera pe me’.”

—“Kwa,” el ga ogwovo javo ga pe.

18 —Ganhi'iga renduvame ga ndohopotari toryvi pe. Ga pe ga ega'ei: “Ndorohoi ore.
A'ereki nahanahad ore oroko,” ei ga.

—Peropero gapyrive'ga hoi ga momorandupava novia a'ero. Ojipe'ga pyri na'é
gapyrlve 'ga hoi javo ga pe: “Herejo i'gwovo. Omboavujikwepavuka jiruvihava'ga nde

_Emo ga el gapyrive'ga pe: “Apyhy ko ji kohoa itambere'ia mondovo. Taho ji hepiaga.
Nurad ji ei nde ve: Ji mombe'u katu ti nderuvihava'ga pe tonhimonha'ngayme ti ga ji
hoe'ymame i'gwovo ga pyri.”

—“Kwa,” ei ga a'ero ogwovo.

—Ojipe'ga pyri ga hoi ovahema a'ero javo: “Herejo i'gwovo.”

—Emo ga ei gapyrive'ga pe: “Apyhy ko ji he'yiva'ea nhirenymbava dez boi itambere'ia
mondovo. Taho ti ji hepiaga ipopoakara toporavyky boi ji ve. Nurd ji ei nde ve: Ji
mombe'u katu ti nderuvihava'ga pe tonhimonhangayme ti ga ji hoe'ymame i'gwovo ga
pyri.”

—“Kwa,” ei ga a'ero ogwovo.

20 —Qjipe'ga pyri ga hoi ovahema a'ero.

—Emo gaha e'i gapyrive'ga pe: “Nhirembireko ji héa pavéi ko. Nurd ji ndahoii'gwovo
ga pyri,” ei ga gapyrive'ga pe.

1 —A'ero gapyrive'ga jivyri ua gwuvihava'ga pyri. Omombe'u pa ga ga pe
ganhi'igagwera. “Nduri tuhé ga,” ei ga. “A'ereki nahanahd ga oko.”

—A'ero garuvihava'ga nhimboahivi ganhi'igagwera renduvame. A'ero ga ei
ojipyrive'ga pe: “Haite! Eho ti pehea rupi cidade rapea rupi ja'oga rupi cidade pe.
Eru ti ga: imbatere'yve'ga, ika‘naka'nauhﬁve'ga, ipyka'naka'nave'ga, heakwagweve'ga.
Emongi ti ga nhironga pype to'u ti ga.”

22 —Kotihigapyrive'gahoiganhi'T 1po ruavo. Iporia'ive'ga pe nhaporemo ga ei: “Hepejijo
ji rupi. Pe'u ti jiruvihava'ga pyri.” Naha ga ga nderuri gwuvihava'ga ronga pe ga
nderovahema ga monglavo ipype. A'ero ga hoi gwuvihava'ga pyrijavo: “Aru pa ji ga.
Ndohygi reki ga mesa rehe,” ei ga gwuvihava'ga pe.

23 —A'ero garuvihava'ga ei ga pe: “Eho ti cidade hugwi pepukuhua rupi pehe'ia
rupi no pevove'ga mbuhuruka tuhé nhironga pe. Ohygahi ti ga nhironga rehe nehé.
24 A'ereki ji a'e nde ve: Jypyve'ga - kiroki ga nde hoypyrame nduri - ga ndo'ui'i'i
po ti nhiremimboavujikwerukava'ea. Iporia‘ive'ga jate po ti o'u,” ei ga, ei Jesus'ga
imombe'gwovo ga pe.

Jesus'ga ardheterame ahe oko garemimbo'eharamo
(Mateus 10.37-39)

25 Aeré Jesus'ga hogahoi pehea rupitaho tijiJerusalém me javo. Ga rupi he'yjuhuve'ga
hogahoi. Opyryryma Jesus'ga ei ga pe:

26 —Po ga uhu ji pyri tako ji neremimbo'eharamo javo. Ji arGheterame po ti ga rekoi
nhiremimbo'eharamo nehé. Koji'i ti ga tanhiard hete gwuva'ga aréa hohe, oyhéa arda
hohe, gwembirekoh€a arda hohe, gwa'yra‘ga aroa hohe, oirfi'ga ar6a hohe, okuvyra'ga
arda hohe gwendyra'ga ar6a hohe. Koji'i ji arSheterame ga'arda hohe po ti ga rekoi
nhiremimbo'eharamo nehé. Koji'i ga ga ardrame nhiarda hohe, namongoi po ti ji ga
nhiremimbo'eharamo nehé. Gwemimbotarimo rehe ga rekorame po ti ji namongoi ga
nhiremimbo'eharamo nehé. Ji rehe jate ti ga toko ji ar8heteavo, ei Jesus'ga.

27 —Po ti ojipe'sa imbohahyukari ga pe ga jukavo vehevi nehé ereko nde
Jesus'gareheva'ero javo ga pe, toko jitehe ti ga nhiremimbotarimova'ea rehe
opohire'yma ji hugwi. Okoe'ymame nhiremimbotarimova'ea rehe ti ga tokoyme
nhiremimbo'eharamo nehé, ei Jesus'ga ga pe.

28 _Po peapo pota onga jo'ara, a'ero pe peapyna'éi pejapyakakatuavo hehe. Pejiyvy-
teri pe pe ei nehé: “Mara? Ohy re po ti hehe nhiitambere'ia ikwepykavamo ji japorame
neh&? Mard? Ndohygi po ti nhiitambere'ia hehe ikwepykavamo nehé&?” A'ea pe ei
pejapyakakatuavo ikwahava. Thygame jate po ti pe japoi nehé, ei Jesus'ga.

29 —Pejapyakakatue'ymame ikwahave'ymame po ti pe imbovyri okyta tehe
japopave'yma nehé herekoa'jave'ymame itambere'ia nehé. Hepiagame ga nhaporemo
ga e'ie'l pe me pe jaita a'ero nehé. 30 “Pehepia ti ga! Ndoapoi gweuhu ga,” e po ti ga pe
mombe'gwovo nehé, ei Jesus'ga.

31 —Po huvihavuhu'ga oho pota ojipe'8a nduvihavuhu'ga rovatiamo ga rurame
otavuka ga pe, a'ero ga apyna'éi ojapyakakatuavo hehe. Oyvyteri pe ga ei nehé:

—“Nhipavéive'ga ko he'yive'ga dez milve'ga soldados'ga. Emo vinte milve'ga solda-
dos'ga ko gapavéive'ga. Gapavéive'ga he'yjuhu hete nhipavéive'sa hohe reki. Mara po
ti nhipavéive'ga ga nderekoi ga novatiamo ga ndurame otavuka ji ve nehé&? Mara'ngu
po ti ga ga jukavo nehé&?” ei ga oyvyteri pe.

32 _Qjapyakar€ hehe ga ei oyvyteri pe: “Nhipavéive'ga po ti ndipopoakari ga pe nehé.
Nduri ve ga. Irupe hete ga ji hugwi. Amondouka po tiji ojipejipejiteve'ga nhipavéive'ga
ga pyrinehé te'i katu ti ga ga pe ga ma'ngomangoga. Nurd ndura'javi po ti ga otavuka ji
ve neh&” A'ea huvihavuhu'ga ei ikwahava ojapyakakatuavo, ei Jesus'ga.

33_Na jitehe penhimbopiro'y ti pejeaporogita hugwi peapoa hugwino pejapyakakat-
uavo na'é. Pefjiti: “Kiro ti ji tako Jesus'ga remimbotarimova'ea rupi jate. ]1apoa ko
ga'apoa kiro.” Po pe ndape'ei a'ea penhimbopiro'ye'yma pejeaporogita hugwi, a'ero po
ti pe ndapekoi nhiremimbo'eharamo nehé, ei Jesus'ga.

Jukyra ndogwerekokatua'javi mbatera
(Mateus 5.13; Marcos 9.50)

34 _Jukyra ko pyry. A'ereki omongo katu mbatera imonemukare'yma jupe. Pyry
mbatera a'ero, ei Jesus'ga. Po jukyra ndapyryva‘javi, mara po ti ahe imombyryva‘javi
jukyra a'ero neh&? Ahe nombyryva’javi tuhé jukyra! ei Jesus'ga. 35 A'ero ahe
ndopo'rua‘javi jukyra. Ahe nomondoi yja pype tombohory nhiremityma javo. A'ereki

nombohoryvi aheremityma. Ahe nombojihe'arukari i'atagwera rehe imondovo yja
pype nhiremityma tombohory javo. A'ereki jukyra ndapyryva'javi. Omombo ahe a'ero.

—Po na jitehe pe ndapepyryva‘javi, maranuhti pe ojipe'8a mongokatui naert?
Maranuhil po ti ji nhimoirfiukara'javi pe me nehé& pehepiuka ti Tupana'ga pyryva ga pe
javo pe me naerti? Peapyakwa pe. Pehendu katu ti ji'ea a'ero! ei Jesus'ga ga pe.

15

Ovelha ikanhymipyra
(Mateus 18.12-14)

1 Aeré itambere'ia mono'dhara'sa nduganduri Jesus'ga pyri okote'varuhuve'ga
pavéi. Ga uhu pa onhimono'oga Jesus'ga pyri tihendu Jesus'ga javo. 2 Fariseus'ga
gambo'ehara'ga pavéi ndopotari okote'varuhuve'ga ndurame Jesus'ga pyri. A'ero ga ei:

—Ojihe'a Jesus'ga okote'varuhuve'ga ndehe gworygworyvamo ga ndehe! Ga pyri ga
i'uino, ei ga.

3Nura Jesus'ga imombe'ui fariseus'ga pe ojo'java'ea. Ga mbo'eavo ga ei:

4 —Po pe pereko penhenymbava cem ovelhas. Po ojipeji oka'nhy pe hugwi, ndapehoi
re po pe heka naerti? Peheja po pe naerti he'yiva'ea noventa e nove ovelhas ongae'yi me
pejigwovo hekapige'yma ojipeji ikanhymava'ea repiaga. 5 Hepiagame po pe imondoi
peahavi pejoryjoryvamo herua. 6 Pevahemame penhonga pe po pe §a mbuhurukari
pejipyripejikoty'ave'ga pejikotyve'ga ndeheve. Pe'e po pe a pe: “Pejoryjory ti ore pavéi.
A'ereki ore orohepia orerenymbava ovelha ikanhymipyra.” Naha po pe ei, ei Jesus'ga.

7 —Na jitehe yvagipeve'g8a ndoryndoryhetero yvagi pe okote'varuhuve'ga pohirame
okote'varuhua hugwi. Tupana'ga ga rerura'ja ojipyri. Noka'nhyma'javi ga Tupana'ga
hugwi. Oka'nhyve'ga ja rii noventa e nove pyryve'ga ndekoi, ei Jesus'ga. A'e ji pe
me: Koji'l yvagipeve'ga ndoryndoryvamo ojipeji'ga rehe oka'nhymipyra'ga rehe ga
pohirame okote'varuhua hugwi, ei Jesus'ga ga pe.

Itambere'ia ikanhymipyra

8 Kiro Jesus'ga imombe'ui ojipea. Ga mbo'eavo ga ei:

—Po kunhangwerahéa gwereko itambere'ia dez moedas de prata, ei Jesus'ga. Po
hé&a omoka'nhy ojipeji gwonga pype, a'ero po héa imondygi lamparina tahepia ti
itambere'ia javo. Opehipehi katu po héa gwonga pype ytya mbojatyka itambere'ia
rekapige'yma hepiaga, ei Jesus'ga. 9 Itambere'ia repiagame po héa ga mbuhurukari
ojipyri ojikoty'ave'ga okotyve'ga no. A'ero po héa ei ga pe: “Pejoryjory ti ji pavéi. A'ereki
ji ahepia itambere'ia nhiremimoka' nhymipyra,” e po héa, ei Jesus'ga imombe'gwovo ga
pe.

10 —Na jitehe Tupana'gapyrive'ga yvagipeve'ga ndoryndoryvamo okote'varuhuve'ga
pohirame okote'varuhua hugwi ojipejive'ga. Nokanhyma'javi ga Tupana'ga hugwi.
A'ereki Tupana'ga ga rerura'‘ja ojipyri, ei Jesus'ga imombe'gwovo fariseus'ga pe.

Gara'yra'ga okanhymipyra'ga

1 Kiro Jesus'ga imombe'ui ojipea. Ga mbo'eavo ga ei:

—Mokdi akwaimbae'ga ra'yra'ga. 12Uva'ga pe ipyahuve'ga ei: “Api,” ei ga. “Aheruva'ga
ti tomo'€ ombatera gwa'yra'ga pe ga yvuakarame. Emo'é ti kiro a'ero. Embuhu ji ve kiro
jlapoa,” eiga. A'ero garuva'ga imo'embavi ombatera he'yiva'ea gwa'yra'ga pe imondovo,
eiJesus'ga.

13 —Aere'1 ipyahuve'ga imono'ombavi ombatera. Kiro ga herohoi. Paivo ga hoi upa.
Pevo gwe ga hogahoi hepia'ngia rehe. Nharuiveuht ga okovo.

14 _QOitambere'ia ga imondopavi a'ero hehe. A'ea rupi tiruahii gagwyri pe. A'ereki
itymipyra nahenhui. Ahd tuhé& mbatera pevo a'ero. Kiro ga jukapahetei ty'ara. Ga
ndogwerekoa'javi ojive no. A'ero ty'ara ga jukai. 15Nura ga hoi oporavykyavo pevove'ga

pe tapyhy mbatera jijive javo. Pevove'ga omboporavyky ga a'ero ga mondovo nhuht
me. “Ehepia katu ti porcos tohoyme ti a'ea hugwi i'urame,” ei ga ga pe.

16 —A'ero ga hepiakatui porcos ga pe okovo. Ougwei ga ipoitava reki tanhimoytaro-
mouka javo novia. A'ereki ga nomondoi ga pe, ei Jesus'ga.

17 —Aeré ga japyakwapupugamo. “Garamo ji pytauhui avo naerii?” ei ga oyvyteri
pe. “O'u katu ga mbatera - kiroki ga oporavyky jiruva'ga pe. Ga ndohygi reki hehe.
He'yiva'ea hembyruera ga gwereko a'ero. Emo jihikiro potiamano avo jitekovo. A'ereki
jijuka hete ty'ara,” ei ga oyvyteri pe.

—“Aho aha po ti ji nhivahema apina'ga pyri nehé. A'e po tiji ga pe nehé&: Apj, ji
rekote'varuhui Tupana'ga pe yvagipeve'ga pe. Nde ve ji rekote'varuhui no. 19 Ere'e
po nde ji ve hamo: ‘Jira'yra'ga rii kiro ga rekoi ji ve.” A'ea po nde ei ji ve hamo. Na ji
poravykyi nde ve neh& oporavykyve'ga ja a'ero nehé. A'ea po tiji eijiruva'ga pe nehé.”
A'ea ga ei oyvyteri pe ojapyakavo oina, ei Jesus'ga. 20 Ovy ga a'ero opohia oporavykya
hugwi porcos reja ua pea hugwi.

—Ovahé gweri ga uva'ga ronga pe ua. Irupe garuva'ga gwa'yra'ga repiagi. “Kirogwe
jira'yra'ga jivyra'javi ji pyri. Aporogwety ji ga,” el ga. A'ero ga nhani ga repenhana.
Obeija ga ga gworygworyvamo ga rehe ga anhuvana.

—Kiro ipyahuve'ga ei uva'ga pe: “Api,’ ei ga. “Ji rekote'varuhui Tupana'ga pe
yvagipeve'ga pe 0ji'l. Nde ve ji rekote'varuhui no. Ere'e po nde ji ve hamo: ‘Jira'yra'ga
rii kiro ga rekoi ji ve.” A'ea po nde ei ji ve hamo,” ei ga.

—Emo garuva'ga e'i ojipyrive'ga pe: “Haite! Peru ti tapy'ynhapikatua - kiroki a'ea
koji'i ikatu. Pemongiuka ti ga pe. Pemondo ti gapoakagareheva'ea gapoakaga rehe.
Pemondo ti ga pe sanddlias no,” ei ga ga pe. 23 “Peho ti herua imboky'rauhu’iva‘ea
bezerro yuranuhiia ra'yra. A'ea nhande iporakahetei. A'ea pejuka ti,” ei ga. “Ti'u ti.
Tiapo ti toryva. 24 A'ereki jira'yra'ga horame ji hugw1 jiei: Omano ga. A'erekijia'e
ikwehe'i: Jindahepiaga‘javi po ti ga nehé. Kiro gajivyra‘javame ji pyrijiei: Okwerava ja
ga. Okamhymypy ko ga ji hugwi ohorame ji hugwi. Kiro ji ga repiaga‘javi,” ei ga
ojipyrive'ga pe.

—“Kwa,” ei ga ogwovo. Kiro ga japoi toryva.

—Ojihuvypyve'ga rekoi ko pe. Kiro ga ruri ojivya onga pe. Ovahemame ga henduvi.
A'ero ga ei oyvyteri pe: “Opy po ga imonhi'iga,” ei ga.

26 —Qjipyri ga ojipyrive'ga mbuhurukari javo ga pe: “Maraname ga japoi toryva?” ei

a.

—“Neirii'ga uhu,” ei gapyrive'ga ga pe. “Nderuva'ga ga rerekokatua'ja. ‘Nitetirti ga,’
ei nderuva'ga. ‘Okoji jira'yra'ga,’ ei ga. Nurd nderuva'ga ojukauka imboky'rauhu'iva'ea
bezerro,” ei ga.

—Ojihuvypyve'ga onhimonhanga henduvame. Ndokipotari tuh& ga onga pype
toryva repiaga. A'ero garuva'ga hemi ua ga pyri. “Herejo tuhé,” ei ga gwa'yra'ga pe. A'ea
ga ega'el ga pe.

29 —A'ero ojihuvypyve'ga ei uva'ga pe: “Ji rendu ti! Imbokwara'ara'arame jihi
aporavyky hete nde ve jitekovo. Nane'ymi nenhi'iga rupi ji ako katu. Ji ve nde
nerembuhuri'i'i xunhiva'ea cabrito. Poi nde nerembuhuri ji ve toapo ti ga to-
ryva javo ojikoty'ave'ga pavéi. 30 Gaha reki, ndera'yra'ga, ga jigwaraipavi neitam-
bere'ia rehe imondovo ahe'upahara'ga pe. Ga rura’javame nde ijukaukari ga pe
imboky'rauhu'iva'ea bezerro,” ei ojihuvypyve'ga uva'ga pe.

31 _“Pi'a,” ei garuva'ga ga pe. “Nane'ymi nde ruvi ji pyri. Nhimbatepava nembatera
tuhé& okovo. 32 Pyry nhande roryroryvamo. Nurd ti tiapo toryva. A'ereki neirii'ga
horame nhande hugwi nhande ei: Omano ga. A'ereki nhande xa'e ikwehe'i: Ndi-
hepiaga'javi po ti nhande ga nehé&. Kiro ga jivyrajavame nhande pyri nhande ei:

Okwerava'ja ga. Oka'nhymypy ko ga nhande hugwi ohorame nhande hugwi. Kiro
nhande ga repiaga'javi,” ei garuva'ga, ei Jesus'ga imombe'gwovo.

16

Akwaimbae'ga omoandyandyi gwuvihava'ga

1Kiro Jesus'ga ei gwemimbo'ehara’ga pe imombe’gwovo ojipea. Ga mbo'eavo ga ei:

—Imbateheteve gaeiojipyrive'ga pe: “Ehepia katunhimbaterajive ima'eamo ipyhyga
itambere'ia jive,” ei ga ga pe.

—“Kwa,” el ga.

—Aeré imbateve'ga pyri ga uhu javo ga pe: “Ndepyrive'ga ojigwarajuhu nembatera
rehe,” ei ga imbateve'ga pe.

—Imbateve'ga ombuhuruka ojipyrive'ga a'ero. Ga pe ga ei: “Garamo nde rekouhui?
Nde mombe'u ga ji ve. Maraname nde jigwarai nhimbatera rehe? Ekwatija ti ji
ve imombe'gwovo enhimima'€¢a. Tahepia ji. Nde po ti ndereporavykyajavi ji ve
hepiage'yma nhimbatera ji ve nehé,” ei ga ga pe.

3 —A'ero gapyrive'ga ei oyvyteri pe: “Mara po ti ji rekoi a'ero nehé&? Kiro po ti jiruvi-
hava'ga ji mondohetei ojihugwi ji mboporavykya'‘jave'yma ojive nehé&. Ndajipopoakari
ji. Nurd ndahyvykoi ko pe. Naporanduva'uvi ji mbatera ojipe'ga hugwi. Mara po ti ji
rekoi ipyhyga mbatera jijive neh&?” ei ga. 4 Ojapyaka ga. “Ah! Kiro ji akwaha!” ei
ga. “Nahanaha po ti ji rekoi ga mbohoryoryva ji rehe nehé&. A'ero po ti ga ji mboapygi
gwonga pype jirerekokatuavo nehéjiporavykya'jave'ymame ga pe nehé,” ei ga oyvyteri
pe.

5 —A'ero ga mbojopy'rupy'ruavo ga ga mbuhupavukari ojipyri - kiroki ga ndokwepygi
ve garuvihava'ga pe. Urypyve'ga rurame ga ei ga pe: “Maramomi nde nderekwepygi ve
jiruvihava gape?” ei ga.

6 _A'ero gaei gapyrlve 'ga pe: “He'yiva'ea ikava cem tambores de azeite,” ei ga.

—A'ero gapyrive'ga ei ga pe: “Koro neconta ikwatijara. Haite! Eapy ti ikwatijara‘java
he'yiva'ea rerojijyita. Ndahe'yiva'ea cinquenta tambores jate ti ekwatija. A'ea po ti nde
ikwepygi ga pe nehé,” ei ga. A'ero a'ea ga ikwatijari.

7—Qjipe'ga pe ga ei ga rurame: “Maramomi nderekwepygi ve jiruvihava'ga pe?”

—A'ero gaeiga pe: “He'yiva'ea ha'ynha cem alqueires de trigo.”

—A'ero gapyrive'ga ei ga pe: “Koro neconta ikwatijara. Haite! Eapy ti ikwatijara‘java
he'yiva'ea rerojijyita. Ndahe'yiva'ea oitenta alqueires jate ti ekwatija. A'ea po ti nde
1kwepyg1 gapenehé’ eiga. Alero a'ea ga 1kwat1]ar1

8 —Aeré ikwahavame garuv1hava ga ei: “Heaporoglta jipyrive'ga ojapyakaheteavo
ji moandyita ikwahava.” A'ea ga el ojipyrive'ga omoandyirame, ei Jesus'ga
imombe'gwovo.

—A'ereki okote'varuhuve'gsa okwaha ojogwerekovo gweaporogitaro. Aea ga
ikwahavi pyryve'ga hohe jireheve'ga hohe kojahuarupive'8a hohe, ei Jesus'ga
imombe'gwovo ga pe.

9 —Jihi a'e pe me, ei Jesus'ga ga pe. Pemondo ti iporiaive'ga pe penhiitambere'ia
tohoryory ti ga pejihe. A'ero aeré pe manorame ipyhyga‘jave'yma itambere'ia, po ti ga
ndoryndoryvamo jitehe pe ndehe nehé pe mboapyga ojipyripevo yvagi pe nehé - kiroki
a'eandopavi nehé. Pevo nane yml po ti nde ruvi ga pyri nehé, ei Jesus'ga.

10 —Kiroki ga ndahe'yiva'ea repia katu - gaha he'yjuhuva'ea repia katu no ahe mbo-
jikoga ojihe. Kiroki ga ndahe'yiva'ea rehe omotetiriia - gaha he'yjuhuva'ea rehe omote-
tirtia no ahe mbojikoge'yma ojihe, ei Jesus'ga. 11 Po pe ndapepo'rukatui yvyakotyva'ea
penhiitambere'ia, a'ero po ti Tupana'ga nomondoi oapoa pyryheteva'ea yvagipeva'ea
pe me nehé topo'ruyme ti ga javo. 12 Po pe ndapehepiakatui aheapoa ahe ve ahe
mbojikoge'yma ojihe, a'ero po ti Tupana'ga nomondoi peapoa pe me nehé, ei Jesus'ga.



Lucas 16:13 193 Lucas 16:24

—Kiro po ti ji ga mombe'ui mokonha'ga ahepojykahara'ga pe me pe mbo'eavo,
ei Jesus'ga. Tiruahii ahe poravykyrame mokonha'ga pe opojykahara'ga pe. Po ahe
oporavyky mokonha'ga pe, a'ero po ahe ojipe'ga ardhetei ojipe'ga arde'yma. Ovy'a hete
po ahe onhimiardve'ga rehe ojipe'ga koty ojirovage'yma.

—Na jitehe ahe nonhiipo'rukatui Tupana'ga ovy'aheterame itambere'ia rehe. Tu-
pana'ga potaheterame ahe ndovy'ahetei itambere'ia rehe. Itambere'ia potaheterame
ahe ndojirovagi Tupana'ga koty, ei Jesus'ga gwemimbo'ehara'ga pe.

Tupanaga okwaha aherekote'varuhua
(Mateus 11.12-13; 19.9; 5.31-32; Marcos 10.11-12)

14 Jesus'ga imombe'urame gwemimbo'ehara'ga pe fariseus’ga ga rendupavi.
Fariseus'ga opotaruhu itambere'ia. Nura ga ndopotari Jesus'ga remimombe'ua. A'ero
ga Jesus'ga jaihetei ga rerekomemuamo.

15Kiro Jesus'ga ei fariseus'ga pe:

—Pehe peko katu ahe pejepiagame jate. A'ero ahe ei: “Tupana'ga roryroryvamo
ga ndehe gandekokatua rehe.” Ikwahave'yma ahe ei nahd ombaragwahave'yma
gwaramo pendekote'varuhua rehe. Tupana'ga ki a'e te okwaha pendekote'varuhua.
Aheremimboheteva'ea pe Tupana'ga ei: “Ite'varuhu hete!” ei ga.

16 —Ymyahti ymyahtiva'ea ahe mbo'ei Moisésva'ea remimbo'eagwera rehe Tupana'ga
nhi'iga mombe'uharava'ea nhi'igagwera rehe no. A'ea rehe ymyahiive'ga ga mbo'ei
ikwehe'i no nahanahad ti peko katu javo. Kiro Jodo Batista'ga agwamove'ga mbo'ei
pyryva'ea rehe ji pavéi, el Jesus'ga. Ga mbo'eavo ore ei ga pe: Kiro Tupana'ga
oko nhanderuvihavuhuhetero nhande repiakatuavo. Orerenduve'ga heroviapotahetei
orenhi'iga. A'ero ga ei: “Toko ti ga oreruvihavuhuhetero.” A'ea ga ei ipotaheteavo
ojikoga Tupana'ga rehe.

—Po yvaga opa. Po yvya opa. Moisésva'ea remimbo'eagwera ki a'e te ndopavi'i'i.
Xunhi'i'iva'ea riii po ti ipavi jugwi nehé, ei Jesus'ga.

—Kiroki ga opohi gwembirekoh&a hugwi héa mondoheteavo - gaha ite'varuhu
ojipehéa rerekorame. Tupana'ga ndopotari ga ojipehéa rerekorame. Héa rerekorame
ga ajuajuri. A'ereki ga hembireko jitehe jypyveh&a pavéi. Na jitehe - kiroki ga gwereko
garembirekoypyvehéa ga pohirame h&a hugwi - gaha ite'varuhu héa rerekorame.
A'ereki ga gwereko garembirekoh&a. Tupana'ga ndopotari nanongara, ei Jesus'ga ga
mbo'eavo.

Imbateheteva'ea Ldzarova'ea pavéi

19Kiro Jesus'ga imombe'ui ga mbo'eavo. A'ero ga ei:

—Ahe gwereko pa imbateheteva'ea. Nane'ymi ahe omongi tapy'ynhapipyryva
ikatuheteva'ea. He'yi hehe. Huvihava'ga pira'java'ea ko ahepira hovy'iva'ea linho
apopyra no pyryva'ea. Nane'ymi ahe herekoi ikatukatuva'ea jate i'gwoi'gwovo gworyg-
woryvamo.

20 —Aherongauhua apoa pyri porta pyri Lazarova'ea nhinogi. Ono ga ahe pevo jipi.
Iporia'i Lazarova'ea ombatere'ymamo ojagwuhuro. He'yjuhu ahejagwa. 21 Qugwei ahe
imbateva'ea rembi'uagwera. “Po ga imbuhurukari ji ve hamo - kiroki ohiohi gajurua
hugwi yvyvo ga i'urame,” ei ahe oyvyteri pe. Nhagwatiga uhu ahejagwa rererereva
okovol!

22 —Aeré iporia'iva'ea manoi Lazarova'ea. A'ero Tupana'gapyrive'ga aherauva rerohoi
imondovo Abradova'ea pyri yvagi pe.

—Imbateva'ea manoi no. A'ero ga ahe tymi. 23 Omanove'ga gwyri pe imbateva'ea
ra'uva rekoi. Hahy hete imbateva'ea pe pevo. Kiro ahe jovavuri. Paivo ihoi ahema'éa
Abradova'ea repiaga. Ahe gwepia Ldzarova'ea rekorame Abradova'ea pyri hete. 24 A'ero
imbateva'ea onhi'iga mondoi: “Amoi! Abrado!” ei ahe. “Ji porogwety po nde hamo!

Embuhuruka ti Lazarova'ea ji pyri. Tomonde ti ahe opoakatiapy'ria yhya pype herua
imbuhua nhikiia rehe imbohakuvia nhik@ia. A'ereki hahyuhu ji ve tata pype.”

25 —_A'ero Abradova'ea ei: “Pi'a,” ei ahe. “Nahembuhurukari ji. Ekwahava'ja ti.
Emanoe'ymame nde erereko embatera ikatuva'ea ejoryjoryvamo. Lazarova'ea pe ki a'e
te ite'varuhu hete omanoe'ymame. Kiro Lazarova'ea py'a u katu avo ji pyri. Nde ve kiro
hahy hete. 26 Nhanema'd me oko yvya kwaruhua. Nurd ahe ndohahavi ore hugwi pe
pyri. Na jitehe ahe ndohahavi pe hugwi ore pyri,” ei Abradova'ea ahe ve.

27-28 _A'ero imbateva'ea ei: “Amoi!” ei ga. “Ji rendu! Emondouka ti Lazarova'ea
jiruva'ga ronga pe a'ero nhiirli'ga pyri cincove'ga pyri. Tomombe'u ti ahe ga pe
jirekote'varuhua kwepykava topohi ti ga okote'varuhua hugwi. A'ero nduri po ti §a avo
jipyri hahyva'ea ruvihava pype nehé,” eiimbateva'ea Abradova'ea pe.

29 —A'ero Abradova'ea ei: “Gwereko ga Moisésva'ea remimbo'eagwera aherembikwati-
jara. Gwereko ga Tupana'ga nhi'iga mombe'uharava'ea nhi'igagwera aherembikwati-
jara. Na ga aherembikwatijara rendukatui xako hehe javo,” ei Abradova'ea ahe ve.

30 —“Amoi,” ei ahe Abradova'ea pe. “Nohenduvi po ti §a aherembikwatijara okoe'yma
hehe. Po ti ahe vyri omanoa hugwi ogwovo ga pyri imombe'gwovo ga pe nehég, a'ero po
ti ga pohiri okote'varuhua hugwi nehé,” ei imbateva'ea.

31 —A'ero Abradova'ea ei ahe ve: “Po ga nohendukatui Moisésva'ea remimbo'eagwera
Tupana'ganhi'iga mombe'uharava'ea nhi'igagwerareheve, a'eropo ti gandogweroviari
ahe vyrame omanoa hugwi ogwovo ga pyri imombe'gwovo ga pe nehé. Nura po ti ji
namondoukari ahe pevo neh&,” ei Abradova'ea imbateva'ea pe.

A'ea Jesus'ga imombe'ui fariseus'ga pe §a mbo'eavo.

17

Tiruahii hete ga pe, ei Jesus'ga
(Mateus 18.6-7, 21-22; Marcos 9.42)

1Gwemimbo'ehara'ga pe Jesus'ga ei:

—Jara'ga ombote'varuhu jipi. Na tuhé po ti jipi nehé, ei Jesus'ga. Ga pe ti tiruahii
hete nehé - kiroki ga ombote'va ojipe'8a mbopogweavo ite'varuhuva'earehe, ei Jesus'ga.
20mano jipe po ga hamo tombote'varyme ti ga jireheve'ga - kiroki jireheve'ga agwamo
gwe ojiko Tupana'ga rehe ikwahapave'yma Tupana'ga nhi'iga, ei Jesus'ga. Po ahe
opyti gajurimo itaruvihavuhua ipohyiva'ea yngu'ajavuhuva'ea ga momboa ypiahua
ruvihava pype ga mbotypyvyga, a'ea ko tiruahiihetero ga pe. Koji'i tiruahli hete ga pe
gajireheve'ga mbote'varuhurame, ei Jesus'ga gwemimbo'ehara'ga pe.

3 —Eko katu ti! Po ndekotyve'ga ite'varuhu nde ve - kiroki ga ojiko ji rehe nde ja. Po
gaite'varuhu nde ve, a'ero ti ere ga pe: “Nahanahd nderekote'varuhua ji ve. Na riii ahe
japoi.” A'ea ti ere ga pe, ei Jesus'ga.

—Po ga ei nde ve: “Jite'varuhu ko ji ko. Ndajite'varuhua'javi po ti ji nde ve a'ero
nehé” e po ga nde ve. Po ga pohiri okote'varuhua hugwi, a'ero terehenonha'javi ti
garekote'varuhua.

4 —Po he'yjuhurame po seterame ga te'varuhua'‘jaa‘javamo nde ve ara rupi ve. Po
he'yjuhurame po seterame ga ea'jaa‘javi nde ve: “Jite'varuhu ko ji ko,” e po ga nde ve.
“Ndajite'varuhua’javi po ti ji nde ve a'ero nehé. Apohi ji kiro jirekote'varuhua hugwi,”
e po ga. A'ero he'yjuhurame seterame ti erea‘jaa’ja ga pe: “Nahenonha'javi po ti ji
nderekote'varuhua nehé.” Nahi ti ere ga pe, ei Jesus'ga ga pe.

Nahd oko ahe jikogame Tupana'ga rehe
5 Alero Jesus'ga remimbo'ehara'ga - kiroki gamoirtihara'ga - ga ei Jesus'ga pe nhande-
pojykaharete'ga pe:
—Orojiko ore Tupana'ga rehe gapopoakara rehe no. Ore poko ti. Koji'i ti embo-
jikoguka ore ve.

6 A'ero Jesus'ga ei ga pe:
—Po pe ]1kog1 gwere jitehe Tupana'ga rehe gapopoakara rehe no, a'ero po pe ei
agwava'ea pei'yva pe ﬁguelra brava pe: “Ipya rehe vehevi ti ejijyi enhityma‘java typya

pype ypiahua ruvihava pype.” Po pe ei a'ea, a'ero ijijyi onhityma'java typya pype, ei
Jesus'ga ga pe.

Gapyriva'ero po ga oporavyky ga pe hamo

7Kiro Jesus'ga ei:

—Po pepyrive'ga gwyvykoi ko pe oporavykyavo. Po ga penenymbava repia katu
ovelhas repia katu oporavykyavo. Ga rurame onga pe oporavykyhava hugwi pe
ndape'ei ga pe: “Haite! Herejo eapyga mesa pyri. E'u ti.” Pe ndape'ei na ga pe. 8 Pe
pe'e ga pe: “Emboavujikwe pa ti mbatera ji ve ta'u. A'ero ti enhimboavujikwe herua
mbatera imbuhua jive. Jii'uré po tinde i'uiji py'’rovo nehé,” pe'e pe pejipyrive'ga pe, ei
Jesus'ga.

—Pe ndape'ei ga pe: “Ndepyry hete nde eporavykyavo ji ve ekoheteavo nhinhi'iga
rupi.” A'earti pe eiga pe. Pepyriva‘ero gwaramo oporavyky po ga pe me hamo.

10 —Na jitehe pejipyrive'ga ja pe tuh€ ti peko. Pekopavame Tupana'ga nhi'iga rupi ti
pe'ji Tupana'ga pe: “Ore rekopavame enhi'iga rupi, terei ti ore ve pepyry hete pe javo.
Ndepyriva'ero gwaramo oroporavyky po ore nde ve hamo.” A'ea ti pe'ji Tupana'ga pe,
eiJesus'ga ga pe.

Jesus'ga omombi dezva'ea hugwi ahejagwa

11 Aeré Jesus'ga hogahoi taho ji Jerusalém me javo. Ohorame ga okwa Galiléiapeve'ga
gwyri pe Samariapeve'ga gwyri pe no. 12 Pevo ga vahemi cidade'i pe. Cidade'ia
rembeyvyri pe ijaijauhuve'ga ga rovati dezve'ga. Irupe ga pytai ga hugwi. 13 Jesus'ga
pe ga onhi'iga mondoi javo:

—Jesus! ei ga ga pe. Ore porogwety po nde hamo, ei ga Jesus'ga pe ga renoina nde ko
orembo’'eharamo javo ga pe.

14 Ga ndepiagame Jesus'ga ei ga pe:

—Peho ti pejipiuka ikwava'€hara'ga pe pejijagwa repiuka ga pe.

Ga horame gajagwa pigi ga hugwi. 15 Ojagwapihava repiagame ojipeji'ga jivyri
Jesus'ga pyri. Hahyahi ganhi'iga ga erame Tupana'ga mboheteavo gworygworyvamo
garehe.

16 _Ndepyry hete nde! ei ga Jesus'ga pe. Erepohano kwaha hete nde.

A'ea ga ei onhinoga upa ojovapyvo Jesus'ga pyri ndehe koji'i ji hohe javo. Ga ko
Samariapeve'ga. 17-18 Nura Jesus'ga ei:

—Nhandegwyripeve'ga riii - gaha jate ga jivyri ji pyri gworygworyvamo Tupana'ga
rehe ga mboheteavo. Amombi ji dezve'ga jagwa ga hugwi. Ma jara'ga naert, noveve'ga
judeus'ga? Po ga jivyri Tupana'ga mboheteavo hamo!

19 Samariapeve'ga pe Jesus'ga ei:

—Epo'a heregwovo enhonga pe. Erejiko nde ji rehe. Nurd ndejagwa pigi nde hugwi.

Maname po ti Tupana'ga oko aheruvihavuhuhetero nehé?
(Mateus 24.23-28, 37-41)

20 Aeré fariseus'ga ei Jesus'ga pe:

—Maname po ti Tupana’'ga oko nhanderuvihavuhuhetero avo yvya koty neh&?

A'ero Jesus'ga ei ga pe:

—Ndiukwahavi Tupana'ga rekorame huvihavuhuhetero yvya koty neh€. 21 Nura po
ti ga nde'i nehé: “Pehepia! Avo ko ga rekoi huvihavuhuhetero! Pehepia! Pevo ko
ga rekoi huvihavuhuhetero!” A'ea riii po ti ga ei neh&. A'ereki Tupana'ga oko jipe
huvihavuhuhetero aheyvyteri pe ahe jikogame ga rehe, ei Jesus'ga fariseus'ga pe.

22 Gwemimbo'ehara'ga pe Jesus'ga ei:

—Aeré po ti pe ei nehé: “Po ti ga rura‘javi opytaahi'viavo nhande pyri nehé& hamo.”
Naha po ti pe ei ji repiaga’japotaheteavo nehé novia. Pe ndajirepiagi nehé, ei Jesus'ga
yvyakotyva'ero yvagipeva'ero no.

23 —O'mbero po ti ga ei pe me nehé: “Pehepia! Pevo ko Cristo'ga! Pehepia! Avo
ko Cristo'ga!” Nahd po ti ga el pe me o'mbero nehé. Tapehoi ti ga ndupi hepiaga.
Taperoviari ti ga.

24 _Jijipiukarame ji rura‘jahava rupi tupd verava ja po ti ji rekoi neh& Tupa
veraveravame kikoty yvaga rehe ombokojahu pa kokoty yvaga rehe no. A'ero ahe
gwepia pa kojahua. Na jitehe po ti ga nhaporemo ji repiagi ji rura‘javame yvaga
hugwi neh§, ei Jesus'ga yvyakotyva'ero yvagipeva'ero no. 25 Kiro po ti ga imbuhuna'éi
he'yiva'ea hahyva'ea ji ve avo nehé. Agwamove'ga po ti nanhiaréi ji reroviare'yma Kiro
nehé.

26 _Noéva'ea nhinhaga renondehava yhara ruvihavuhua pype ojo'ja jirura'java
renondehava pavéi, ei Jesus'ga yvyakotyva'ero yvagipeva'ero no. 27 Ymyahti Noéva'ea
nhinhaga renonde yhara ruvihavuhua pype ahegwyripeva'ea i'ui'ui jipi gworygwory-
vamo hako. Ahegwyripeva'ea rembirekoro akwaimba'eva'ea jipi no. Ojipeva'ea
kunhava'ea mohembirekoi no. Nah& ahegwyripeva'ea rekoi okovo imboha'uve'yma
Noéva'ea avame yhara ruvihavuhua pype yhya hehanhuhtia rurame ahegwyripeva'ea
mbotypyvypava nhatymbava hako - kiroki ahegwyripeva'ea ndo'avi yhara ruvi-
havuhua pype.

28 —Na jitehe Lgva'ea hoa renondehava Sodoma hugwi. Sodomapeva'ea i'ui'ui jipi
gworygworyvamo. Mbatera ahe ipyhygi itambere'ia pyvd aeré imondovo mbatera
itambere'ia rehe. Ko pe ahe itymi. Onga ahe japoi. Naha Sodomapeva'ea rekoi okovo
ikwahave'yma ombokajagwama. 29 Léva'ea hemame cidade hugwi Sodoma hugwi
ogwovo Tupana'ga imbohirukari yvaga hugwi tata enxofre reheve ojapy'uva'ea reheve
Sodomapeva'ea rehe ahe jukapavuka.

30 —Na jitehe po ti yvyakotyve'g8a ndekoi okovo ikwahave'yma jirura'javagwama
nehé, ei Jesus'ga yvyakotyva'ero yvagipeva'ero no.

31Jijipiukarame ti ga tokiyme gwonga pype ombatera renoheme'yma jugwi - kiroki
ga oko ongapereuhua arimo. Na jitehe ti ga tohoa'javyme gwonga pe nehé - kiroki ga
oko ko pejijipiukarame nehé, eiJesus'ga. 32 Tapemoka'nhymi ti Lova'earembirekova'ea!
Ohoa'ja pota ahe gwonga pe omanomo, ei Jesus'ga imombe'gwovo. 33 Kiroki ga e'i:
“Ndakoi ti ji Jesus'ga remimbo'eharamo tajijukayme ti javo” - a'ero po ti §a manoi
ogwovo hahyva'ea ruvihava pype nehé, ei Jesus'ga. Kiroki ga ojipe'ga ga jukai ga jikoga
gwaramo ji rehe - omanoreé po ti ga oho upa avuirama Tupana'ga pyri nehé, ei Jesus'ga.

34 —_A'e ji pe me, ei Jesus'ga. Ji rura'javame po ti mokonha'ga kiri onhinongava
rehe ypytunimo. Ojipeji ganhinongava. Kiro po ti ojipe'ga rerohohava nehé. Kiro
po ti ojipe'ga rejahava nehé, ei Jesus'ga. 35 Kunhangwera'ga mokonha'ga po ti ombo'i
ombo'ithava pyvd ojopyri. Kiro po ti ojipeh&a rerohohava nehé. Kiro po ti ojipehé&a
rejahava nehé, ei Jesus'ga. 36 Mokonha'ga po ti oko ko pe akwaimbae'ga nehé. Kiro po ti
ojipe'ga rerohohava nehé. Kiro po ti ojipe'ga rejahava nehég, ei Jesus'ga ga pe.

37 A'ero Jesus'ga remimbo'ehara'ga ei ga pe:

—Nhandepojykaharetero emombe'u ti ore ve. Mome po ti nanongara nehé&?

A'ero Jesus'ga ei ga pe:

—Jukwaha po ti neh& Ahe manorame po ti huruvua onhimongy ahera'oa pyri nehé
ti'u javo.

A'ea Jesus'ga ei na jitehe po ti jukwaha ji rura‘javame nehé javo.

18

Aherembirekokwerava'ea juizva'ea pavéi

1 Kiro Jesus'ga imombe'ui ojo'java'ea ga pe. A'ea pyvd ga ga mbo'ei ganhi'iga rehe
Tupana'ga pe tapenhi'i jipi pejikweraje'ymamo javo ga pe. 2 Ga mbo'eavo hehe ga ei:

—Juiz'ga oko cidade pype upa. Ndokoi ga Tupana'ga nhi'iga rupi okyhyjie'yma
ga hugwi. Ndojirovagi ga akwaimbae'ga koty no okyhyjie'yma ga hugwi.
3 Aherembirekokwerahé&a oko akoja pype cidade pype upa no. Uhuuhura'ja héa juiz'ga
pyri jipi ja'javo ga pe: “Ji repy ti ga rehe. A'ereki ga ite'varuhu ji ve,” ei hé&a juiz'ga pe
]1p1.

4 —Ndohepypotari ga héa. Ga ndopokona'éi héa. Aeré reki ga ei oyvyteri pe: “Ndaky-
hyji ji Tupana'ga hugwi akwaimbae'ga hugwi no ga mbopogwee'yma. Jikyhyjiavo
gwaramo rii po ti ji aherembirekokwerah&a pokogi nehé. > Nhimbokweraja gwaramo
po ti ji héa pokogi nehé. Po tiji ndahepygl héa nehg, a'ero po ti héa ji mohe'ouhti u'ua ji
pyrinehé. Kiro po tiji héarepygi a'ero,” ei ga oyvyteri pe, ei Jesus'ga.

6 —Pejapyaka tijuiz'ga nhi'iga rehe ndapyryvive'ga nhi'iga rehe, ei Jesus'ga nhandepo-
jykaharete'ga. 7Mard po ti Tupana'ga hekoi gwemimo'€hara'ga nderekovo neh&? Gwepy
po ti ga ga naerti? - kiroki ga onhi'l hete ga pe arimo ypytunimo no ore poko ti javo.
Marai pe? Mbegwe po ti ga ga pokoga nehé naerii? Mardi pe? 8 A'e ji pe me: Ga kaitu ga
pokogi kotihi nehé ji mbuhura'java avo yvya koty nehé. Ji rura‘javame mara'ngu po ti
yvyakotyve'ga ojikoga ji rehe nehé? ei Jesus'ga yvyakotyva'ero yvagipeva'ero no.

Fariseu'ga itambere'ia mono'Ohara'ga pavéi

9 Kiro Jesus'ga imombe'ui ojipea ojo‘java'ea jara'ga pe - kiroki ga e'i oyvyteri pe:
“Orepyry hete ore. Ojipe'ga tiruahumba.” A'ea ga el ojirovage'yma ga koty. Ga pe
Jesus'ga ei pehe po tiji pe mombe'ui kiro javo.

10 —_Mokonha'ga oho ojatykahavuhua pype templo pype xanhi'i ti Tupana'ga pe javo.
O]1pe ga ko fariseu'ga. Ojipe'ga ko itambere'ia mono'dhara'ga, ei Jesus'ga.

—Fariseu'ga 0'a onhi'iga oyvyteri pe. “Tupana,” el ga Tupana'ga pe. “Jiroryrory
ji nde rehe. A'ereki nde ji mongo ojipe'gahoheva'ero. Nurd ga ja rti ji rekoi. A'ereki
gahd ahe moandyandyi ipyhyga gambatera. Ndapyryvi ga. Gwereko ga ojipe'8a
nembireko'ga. Avove'ga ja riii itambere'ia mono'dhara'ga ja rii ji rekoi nohd. 12 A'u ji
cinco jikira rupi. Dois jikira rupi ji nda'ui tanhi'i Tupana'ga pe javo. Naha ji rekoi jipi.
Amondojinde ve nhimbatera jipi. Ji herekorame dez mbatera ji amondo nde ve ojipeji,”
ei fariseu'ga, ei Jesus'ga ga mombe'gwovo ga mbo'eavo.

13 —Itambere'ia mono'dhara'ga ki a'e te irupe ga 0'd ojipe'8a hugwi. Ndojovavuri
ga hepiage'yma yvaga koty. Onupanupd ga opoti'a opoa pyvd ovy'are'yma gwaramo.
Tupana'ga pe ga ei: “Tupana, ako te'varuhu ji. Terenhimonha'ngai ji rehe. Ji porogwety
kiro!” eiitambere'ia mono'dhara'ga Tupana'ga pe, ei Jesus'ga.

14 _A'e katu ji pe me, ei Jesus'ga. Itambere'ia mono'dhara'ga hugwi Tupana'ga imom-
bori garekote'varuhua. A'ero ga jivyrame gwonga pe Tupana'ga ei ga mombe'gwovo:
“Pyry kiro itambere'ia mono'dhara'ga.”

—Ojipe'ga pe fariseu'ga pe Tupana'ga nde'i: “Ndepyry nde.” A'ea riii Tupana'ga ei.
Kiroki ga e'i jihi ko huvihavamo ojipe'ga hohe pa javo - po ga ei a'ea onhimboheteavo
onhimongovo aha huvihavamo, a'ero po ti Tupana'ga ei ga pe nehé: “Nderekoi nde
huvihavamo. Nerenhimbohetei po nde hamo a'ero.” A'ea po ti Tupana'ga ei ga pe nehé,
eiJesus'ga.

—Po ga nonhimbohetei ojipe'ga nderekokatuavo, a'ero po ti Tupana'ga ei ga pe nehé:
“Eko ti huvihavamo.” A'ea po ti Tupana'ga ei ga pe nehé, ei Jesus'ga.

Jesus'ga omombyry tay'riva'ea pe
(Mateus 19.13-15; Marcos 10.13-16)
15 Aer€ tayri'ga no, ojipe'ga ga nderuri Jesus'ga pyri topoko ti ga ga ndehe imombyryva
ga pejavo. Tayri'ga nderura repiagame Jesus'ga remimbo'ehara'ga ei ga pe:

—Taperuri tayri'ga Jesus'ga pyri, ei ga.

16Jesus'ga ki a'e te e'i:

—Tuhu tuhé ti tayri'ga ji pyri, ei ga. Tapemombigi ti gandura. A'ereki Tupana'ga
pyry hete nanongara'ga‘jave'ga pe okovo ganduvihavuhuhetero ga jikogame ojihe,
ei Jesus'ga. 17 Imombe'ukatuavo ji ei pe me: Tayri'ga ojiko uva'ga ndehe okovo
ganemimbotarimova'ea rehe. Kiroki ga oko tayri'ga ja riii - ga ndojikogi Tupana'ga
rehe okoe'yma garemimbotarimova'ea rehe. Ga po ti nomongoi Tupana'ga gwuvi-
havuhuhetero a'ero nehé, ei Jesus'ga ga pe.

Imbateheteva'ea nomondopapotari
(Mateus 19.16-30; Marcos 10.17-31)

18 A'ero huvihava'ga ei Jesus'ga pe ombo'ehara'ga pe:

—Mardva'ea rupi pyryva'ea rupi po ti ji rekoi nehé jirekoagwamamo Tupana'ga pyri
avuirama nehé? ei ga Jesus'ga pe.

19 A'ero Jesus'ga ei ga pe:

—Maraname nde ei pyryva'ea rehe? Tupana'ga nhi'iga jate ko pyry, ei Jesus' ga.
20 Erekwaha ko nde Tupana'ga remimbo'eukaragwera Moisésva'ea pe ymyahii. Ga e'i
ahe ve:

“Tererekoi ti ojipe'ga nembireko'ga.

Terejukai ti ojipe'ga.

Teremimi ti ojipe'ga hugwi.

Tane'mbei ti ojipe'ga mombe'gwovo tehe.

Emondo ti ejeaporogita imohina ejuva'ga rehe eyhéa rehe no,” ei Tupana'ga, ei Jesus'ga.

21 A'ero ga ei Jesus'ga pe:

—Jivoja'irame ji hendukatupavi Moisésva'ea remimbo'eagwera. Kiro ji heronhimom-
boakari ahendu katu ve ji, ei ga.

22 Garenduvame Jesus'ga ei ga pe:

—Ojipeji rehe nderehygi ve Tupana'ga remimbotarimova'ea rehe. Emondo pa ti
embatera itambere'ia pyhyga. Kiré ti ema'é eitambere'ia imbatere'jve'ga pe, eiJesus'ga.
A'ero po ti Tupana'ga imombyryvi nde ve yvagi pe nehé, ei Jesus'ga. Nurd ji ei nde ve:
Emondo patieitambere'ia kiro. Imondopaviré ti ejo jirupi ekovo nhiremimbo'eharamo
ejikoga jirehe jate, ei Jesus'ga ga pe.

23 Jesus'ga renduvame ga ndovy'ahetei. A'ereki ga nomondopapotari ombatehetero
gwaramo. 24 Gavy'are'yma repiaga Jesus'ga ei:

—Hahy imbateve'ga pe ga erame Tupana'ga pe eko ti oreruvihavuhuhetero javo. Po
gande'ipotari te a'ea. Ndokopotari ga garemimbo'ea rupi okoheteavo ombatera rehe, ei
Jesus'ga. 25 Tegwete yuranuhtia'javuhuva'ea hohava camelo hohava agulha kwa'ria rupi.
Tegwete hete imbateheteve'ga hohava Tupana'ga nhi'iga rupi okoheterame ombatera
rehe. Nurd po ti ga ndojikogi ga rehe, ei Jesus'ga.

26 A'ero garenduve'ga ei:

—Ma'ga po ti oho Tupana'ga pyri yvagi pe nehé& naeri?

27 A'ero Jesus'ga ei:

—Na tuhé yvyakotyve'ga nonhimondoi yvagi pe. A'ereki tegwete ga pe. Tupana'ga pe
reki nonhimimi. A'ereki ga ga mbojiko ojihe ga mbuhuruka ojipyri, ei Jesus'ga.

28 A'ero Pedro'ga ei Jesus'ga pe:

—Ji rendu ti, ei ga. Ore oropohi pa ore orombatera hugwi orojikovo
neremimbo'eharamo.

29 A'ero Jesus'ga ei ga pe:

—Imombe'ukatuavo jiei pe mepe'jave'ga pe no - kiroki ga pe ja opohi ombatera hugwi
gwe'yja'ga hugwino xako ti Tupana'ga remimbotarimova'ea rupi javo. A'e ji: Pyry hete
po ti ga pe nehé - kiroki ga opohi gwonga hugwi, gwuva'ga hugwi, oyh&a hugwi, oirti'ga

hugwi, gwembirekoh&a hugwi, gwa'yra'ga hugwi. 30 Po ga opohi pa gwonga hugwi ga
hugwino taho ti Jesus'ga rupijavo, a'ero agwamo koji'i Tupana'ga imombyryhetei ga pe
nehé. Aeré po ti Tupana'ga ga mongoi ojipyri ga mombytavo avuirama nehé, ei Jesus'ga
ga pe.
Jesus'ga omombe'ua’ja omanoagwama
(Mateus 20.17-19; Marcos 10.32-34)
31Kiro Jesus'ga dozeve'8a nderohoi irupe'i jara'ga hugwi. Dozeve'ga pe ga ei a'ero:
—Jirendu ti. Kiro nhande hoi cidade de Jerusalém me. A'ero ihoi Tupana'ga nhi'iga
mombe'uharava'ea rembikwatijapava rupi - kiroki a'ea ji mombe'u, ei Jesus'ga. 32 Aeré
Jerusalém me po ti nhimondoukahava judeus'gariiive'gsa pe nehé. A'ero po ti ga ji
rerekomemui okote'varuhuavo ji ve onyvuna ji rehe nehé. 33 Ipira apopyra pyvo po ti
ga ji nupanupdi ji mondohondohoga nehé. Kiré po ti ga ji jukai nehé. Ko'emameva'ea
py'rovo moka®i jikira py'rovo po ti ji kweravi nehé yvyakotyva'ero yvagipeva'ero no, ei
Jesus'ga dozeve'ga pe.
34Dozeve'ga nombaragwahavi ganhimombe'ua rehe reki. A'ereki onhimiva'ea ga pe.
Oyvyteri pe ga ei:
—Mara ga'ea? Maraname ga ei na onhimombe'gwovo? ei ga.

Jesus'ga omboheakwa katu heakwagweva'ea
(Mateus 20.29-34; Marcos 10.46-52)

35 Aeré Jesus'ga hogahoi. Kiro ga vahemi gweri cidade de Jeric6 pe. Pevo heak-
wagweve'ga apygi pehea rembeyvyri pe oporanduva itambere'ia rehe. 36 Gwendu ga
he'yive'ga kwavame onhipyv6 onhimongyavo. A'ero ga ei:

—Maraname ga kwagakwavi?

37 A'ero ga ei ga pe:

—Jesus'ga kwavi kiro Nazarépeve'ga.

38 A'ero ga onhi'iga mondoi tanhirendu ti Jesus'ga javo.

—Jesus! Nde ko Daviva'ea rymyminoro! ei ga.

Nahd ga ei Jesus'ga pe. A'ereki ga e'l oyvyteri pe: “Jesus'ga pe Tupana'ga e'i eko ti
ganduvihavuhuhetero javo.”

—Jipoko ti! ei ga Jesus'ga pe.

A'ea ga ei tanhimboheakwa katu ti ga opopoakara pyvo javo.

39 A'ero tenondeve'ga ei ga pe:

—Epi! ei ga ga pe tonhi'imbi ga javo.

Koji'i ga onhi'iga mondoi reki.

—Daviva'ea rymyminoro ji poko ti! ei ga Jesus'ga pe.

40 A'ero Jesus'ga pytai ga reruruka ojipyri. Ga rurame Jesus'ga ei ga pe:

41 _Marad po tiji nde rerekoi neh&? Gara nde erepota?

A'ero ga ei:

—Ji mboheakwa katu jipojykaharetero, ei ga.

42 _FEhepiatia'ero! eiJesus'ga ga pe. Erejiko nde jirehe. Nurd nde reakwakaturo kiro,
eiJesus'ga.

43 Kotihi hete ga hepiagi a'ero. Ogwovo Jesus'ga rupi ga Tupana'ga mbohetei.

—Ndepyry hete nde ji ve, ei ga Tupana'ga pe.

Pevove'ga na jitehe ga ei gareakwakatua repiagame:

—Ndepyry hete nde ga mboheakwakatuavo! ei ga Tupana'ga pe onhimongyavo.

19

Jesus'ga Zaqueuva'ea pavéi

1 Kiro Jesus'ga hoi ovahema cidade de Jerico pype ogwovo mbytera rupi. 2 Pevo
Zaqueu'ga ruvi itambere'ia mono'dhara'ga nduvihava'ga. Imbate hete ko ga. 3 Ga
Jesus'ga repia pota. “Mara po ga rekoi?” ei ga oyvyteri pe. Zaqueu'ga yvyive. Nurd
ga ndohepiagi Jesus'ga he'yive'ga ga mbotyvahivame. 4 Nurd ga nhani ga pyvo okwava
ogwovo ganenonde ojiupiai'yvarehe amoreirarehe. “Avo hugwipo tijiJesus'garepiagi
nehé,” el ga oyvyteri pe. A'ereki Jesus'ga okwa gwerii'yva pyvo.

> Ovahemame Jesus'ga rovavuri Zaqueu'ga koty ga repiaga javo ga pe:

—Zaqueu! Haite! Ejy! AGwamo ji tapyta neronga pype, eiJesus'ga.

6 Kotihi ga jyvi i'yva hugwi a'ero gworygworyvamo Jesus'ga rehe ga rerogwovo
gwonga pype. 7 A'ea ojipe'ga ndopotaruhui onhimongyavo. A'ero ga ei:

—Maranameuhil okote'varuhuve'ga ronga pype Jesus'ga oki opytapota pevo?

8 Aeré Zaqueu'ga ami onhi'iga nhandepojykaharete'ga pe Jesus'ga pe.

—Ji rendu jipojykaharetero, ei ga Jesus'ga pe. Ambohovaja ti nhimbatepava imon-
dovo hovajara imbatere'jve'ga pe nehé. Ji ojipe'8a moandyandyi ipyhygahyavo ga
hugwi ikwehe. Kiro po ti ji imondoa’javi ga pe a'ero neh& Po ojipeji mbatera ji
apyhygahy ga hugwi, a'ero po tijiimondoi quatro ga pe nehé. Naha po tijiimondoa‘javi
koji’i hete ga pe nehé, ei ga Jesus'ga pe.

—Zaqueu, ei Jesus'ga ga pe. Agwamo pe pejiko ji rehe, ndehe nenongapypeve ga
nde ko Abradova'ea rakykwepohara no, ei Jesus' ga Zaqueu'ga pe. 10 Aereki ji ajo
yvya koty taheka ti ji yvyakotyve'g8a imomboa gandekote'varuhua ga hugwi ga mbo-
jikoguka jijihe javo. Kiroki ga ndogwerekoi gwepiakatuhara ga oka' nhyve ga ja -

Jesus'ga.

Huvihava'ga omondo oitambere'ia dezve'ga pe
(Mateus 25.14-30)

11 Ga gwenduvame ga imombe'ui ojo'java'ea. A'ereki ga uhu gweri Jerusalém me.
Omombe'u katu ga ga pe. A'ereki ga e'l oyvyteri pe: “Nambegwei po ti Tupana'ga
oko yvyakotyve'ga nduvihavuhuhetero Jerusalém me ore pyri nehé,” ei ga hepiapota.
12Nura Jesus'ga ei ga pe:

—Mara po ti hekoi yvyakotyve'ga pe ga erame Tupana'ga nhanderuvihavuhuhetero
oko javo? A'ea rehe po tiji pe mbo'ei ikwahavuka pe me imombe’ gwovo a'ea'java'ea,
ei Jesus'ga. Huvihava'ga hoi paivouhu ojipe'g8a gwyri pe. A'ereki ga e'i: “Pevove'ga
huvihavuhu'ga ti te'i ji ve eko ti kiro ejigwyripeve'ga nduvihavuhuro javo,” ei ga.

—Ohoa renonde ga ga mbuhurukari ojipyri dezve'ga ojipyrive'ga. Ga pe ga imon-
domondoi ojipeji itambere'ia ga ndetakwera'ja tombohe'yjuhu ti ga ji ve javo. A'ero
ga ei ga pe: “Pepyhypyhy ti mbatera nhiitambere'ia pyvo. Aeré ti pema'ema'@ mbatera
itambere'ia pyhyga koji'iva'ea. Nahanaha ti peporavyky nhiitambere'ia pyvo koji'iva'ea
imono'ono'oga aeré imbuhua ji ve,” ei ga ga pe.

—Kiro ga hoi ga hugwi a'ero ogwovo paivouhu ojipe'ga gwyri pe, ei Jesus'ga.

14 —_Gagwyripeve'ga noardhetei ga. Nurad ga ei: “Tokoyme ti ga oreruvihavuhuro.
Jararamo nhande xaho ga reviri javo a'ea huvihavuhu'ga pe,” ei ga. A'ero paivouhu ga
hoi ovahema imombe'gwovo huvihavuhu'ga pe novia. 15 A'ereki ga e'i jipe ga pe eko ti
ganduvihavuhuro javo.

—A'ero ganduvihavuhuro ga jivyri paivouhua hugwi ua ogwyri pe. Ovahemame kiro
ga ojipyrive'sa mbuhurukari ojipyri - kiroki ga pe ga omondo ojipeji oitambere'ia.
A'ereki ga e'l oyvyteri pe: “Maramomi kiro nhiitambere'ia ga imbohe'yjuhurame?
Koji'iva'ea po ga ipyhygi jive jirakykweri,” ei ga oyvyteri pe, ei Jesus'ga.

16 —Kiro gapyrive'ga ruri ga pyri javo ga pe: ]ipojykaharetero nde erembuhu ji ve
ojipejiitambere'ia ikwehe'i. Ikwepygame ji ipyhygi dez,” ei ga.

17 —A'ero ga ei ojipyrive'ga pe: “Ereporavyky katu nde! Ndepyry nde eporavykykat-
uavo ji ve. Ojipeji te nde erembohe'yjuhu ji ve. Pevo ko dez cidades teni. Akojapeve'ga
nduvihavamo ti eko kiro,” ei ga ojipyrive'ga pe.

18 _Kiro ojipe'ga gapyrive'ga ruri ga pyrijavo ga pe: “Jipojykaharetero nde erembuhu
jive ojipejiitambere'ia ikwehe'i. Ikwepygame ji ipyhygi cinco,” ei ga.

19 _A'ero ga ei ojipyrive'ga pe:

—“Kwa. Pevo ko cinco cidades teni. Akojapeve'ga nduvihavamo ti eko kiro,” ei ga
ojipyrive'ga pe.

20 —Kiro ojipe'ga gapyrive'ga ruri ga pyri javo ga pe: “Jipojykaharetero nde erem-
buhu ji ve ojipeji itambere'ia ikwehe'i. Ehepia neitambere'ia - akoja jitehe!” ei ga
opojykahara'ga pe. “Auva ji neitambere'ia tapy'ynhapira pyvd hepiakatuavo. 21 A'ereki
ji akyhyji nde hugwi. A'ereki nde netiruahti. Nde ndereporavykyi. Emo nde erepyhy
ojipe'ga hugwiejive. Nde neretymi. Emonde eremondoro ojipe'8a nemitymipyra ejive,”
ei ga opojykahara‘ga pe.

22 —A'ero ga ei ojipyrive'ga pe: “Ereko te'varuhu nde! Oja nde rehe nde ero gwaramo
jive. Nde tuh€ ere ji ve: ‘Netiruahll nde ipyhyga e]1ve eporavykye'yma. Nde neretymi.
Emo nde eremondoro ojipe'ga nemitymipyra ejive.’ Naha nde eiji ve. Nde ji kwahavipe
jilimondorame nhiitambere'ia nde ve embohe'yi ti javo. 23 Maraname nde neremondoi
nhiitambere'ia ikwepykara'ga pe banco pype? A'ero imbuhu'ragiré ojipe'ga pe po ga
ombuhu koji'iva'ea nde ve ramo. Nahd po nde herekoi nhiitambere'ia jirakykweri
ramo. A'ero jirura'javame po ji ipyhyga‘javi nde hugwi nhiitambere'ia koji'iva'ea
reheve ramo,” ei ga ojipyrive'ga pe, ei Jesus'ga.

24 _Gape - kiroki ga 0'a ga pyri - ga pe ga ei: “Pepyhy nhiitambere'ia ga hugwi imon-
dovo akoja'ga pe - kiroki ga ombohe'yi nhiitambere'ia naha herekovo dez itambere'ia,”
ei gapojykahara'ga, ei Jesus'ga.

Kiro Jesus'ga renduve'ga ei Jesus'ga pe:

25 _Tere'ei na orepojykaharetero. Gwereko jipe ga dez itambere'ia.

26 A'ero Jesus'ga ei ga pe:

—A'ejipeme: Kirokiga gwereko a'eapyvo oporavykypotajive -gapepotijikojiiva'ea
imondoi toporavyky ti ga a'ea pyvo javo, ei ]esus ga. Kiroki ga ndogwerekoi gwerevi
oporavykypotare'yma - aru po tiji ga hugwi a'ero toporavykya'javyme ti ga ji ve javo, ei
]esus ga.

—Nura gapojykahara'ga ei javo ojipyrive'ga pe, ei Jesus'ga. Koji'iva'ea ga ei javo:
“NhlarOe Jve'ga - kiroki ga ndopotari tokoyme ti ga nhanderuvihavuhuro javo ji ve -
peho ti ga nderua avo ga jukavo jirovai pyteri pe,” ei ga, ei Jesus'ga.

A'ea Jesus'ga imombe'ui ga pe ojo'java’ea.

Jesus'ga ovahé Jerusalém me Domingo dos ramos
(Mateus 21.1-11; Marcos 11.1-11; Jodo 12.12-19)

28 Imombe'uré ga hoi ga nenonde taho ji Jerusalém me javo. 29 Ogwovo ga vahemi
cidades'ia kotyi ve. Mokdi cidades'ia teni pevo. Ojipea ko Betfagé. Ojipea ko Beténia.
Ohi cidades'ia yvytyra rembeyvyri pe monte das Oliveiras rembeyvyri pe.

Kiro ga e mokonha'ga pe gwemimbo'ehara'ga pe ga mondouka.

30 —Peho ti cidade'i pe pendovai pyteripeva'e pe, ei Jesus'ga. Pevahemame po ti pe
hepiagi yuhua'javuhuva'ea ra'yra jumentinho nehé. Ojugwa ga imo'ama yva rehe pevo.
Ahe ndohoi ve i'arimo. Pekwahara ti herua avo. 31 Po ti ga ei pe me nehé: “Maraname
pe ikwaharavi?” Po ga ei na, a'ero ti pe'ji ga pe: “Gaha - kiroki ga pe nhande ei
nhandepojykaharete'ga - gaha e'i: ‘Tareko'a ti ji taho ti ji i'arimo javo’.” Naha ti pe'ji
ga pe imbuhuruka, ei Jesus'ga ga pe.

32 _Kwa, ei ga. Ogwovo ga vahemi hepiapava garemimombe'ua.

33 Ga jumentinho kwaharavame ijara'ga ga ndepiagi. A'ero ijara'ga ei:

—Maraname pe ikwaharavi ta'yra?

34 A'ero ga ei:

—Gaha - kiroki ga pe nhande ei nhandepojykaharete'ga - gaha e'i: “Tareko'a tijitaho
tijii'arimo javo.”

—Kwa, ei ga.

35 Jesus'ga pe ga heruri a'ero herovahema. Oapoa tapy'ynhapira i'arimova'ea ga
heropori inoga ikupepytera rehe eho i'arimo javo Jesus'ga pe. A'ero ga hoi i'arimo.
36 Kiro ta'yra ga rerohoi pea rupi. Ga rerohorame ga heroporopori opira i'arimova'ea
pea rupi imbokatuavo pehea ga pe. Naha ga Jesus'ga mbojiroviari ga rerua nhanderu-
vihavuhuhete'ga kiro u javo.

37 Naha Jesus'ga rerohoi pea rupi ga rerogwovo yvytyra hugwi ga rerojyva gweri
monte das Oliveiras hugwi. Nahd ga rerovahemi gweri Jerusalém me. A'ea
rupi garemimbo'ehara'ga ndoryndoryvamo Tupana'ga mboheteavo he'yjuhuve'ga.
Hahyahi hete ganhi'iga ga erame ga mboheteavo garemimonhimomby'aheteva'ea rehe
nhaporemo gapopoakara rehe gwembiepiaga rehe nhaporemo. 38 Ga e'i:

—“Ga pe ti nhandepojykaharete'ga tomombyry!

A'erekinhandepojykaharete'ga ga mbuhuruka avo eko ti ganduvihavuhuhetero javo ga
pe,” ei ga.

“U katu yvagipeve'ga py'a ga rehe.

Timbohete ti Tupana'ga yvagipeheteve'ga!” ei ga.

39 He'yive'ga pyteri pe fariseus'8a oko. Ndopotari jara'ga Jesus'ga remimbo'ehara'ga
erame Jesus'ga mboheteavo. Nura ga ei Jesus'ga pe:

—Ahembo'eharamo emombi ti neremimbo'ehara'ga, ei fariseus'ga.

40 A'ero Jesus'ga ei fariseus'ga pe:

—A'e ji pe me: Po ga ji mbohetepigi jave'yma, a'ero hahyahi po ti ita nhi'iga a'ea tuhé
i'erame ji mboheteavo nehé, ei Jesus'ga